
اهـــــــــــــــداء إلـى..

كل من يستخدمون القانون سلاحًا لتحقيق العدالة 

وكل من يسعون إلى العدالة عن طريق القانون

ومن يسيرون على درب الحق 

والضمير رفيقهم 

والعدل غايتهم

ميســون ســــرور

رؤيــة خاصـة

لا يوجد على الأرض بين الناس ملائكة..

ولكن منهم من يحملون قلوبًا ملائكية في أجساد بشر..

مثل هؤلاء ليس بوسعهم أن يؤذوا او يضروا أحدًا..

ولكن إذا حكمت عليهم الأقدار

أن يصارعوا الشياطين بأيديهم

فلن يسعهم إلا أن..

يواجهوا الشر بالشر.. ويدافعوا عن الخير بالخير..

ويحاكموا الشر في محكمتهم.. بميزان عدل خاص بهم..

ميزان يخفى بين كفي خيرهم وشرهم..

عدالة يصدر الحكم فيها بلا قانون..

عدالة اسمها..

رحمــــــــــــــــــــــة

المقــدمــــة..

لم يكن في مخيلتي أن اضع رحمة بين صفحات رواية 

فحين بدأت كتابتها كنت اعدها لتكون مسلسًال دراميًا 

يهز وجدان المشاهد بمتابعته على الشاشة الصغيرة 

لكن بعد أن استمعت إلى أراء الفنانين فيها 

واشادتهم بالمعالجة الدارمية لها وتوقعاتهم لنجاحها 

جاءتنى تلك الفكرة المجنونة التي تراود كل روائي 

يعشق الرسم بالكلمات وتجسيد الصورة بين الصفحات 

وقررت أن اخوض التحدي وأن اقدم رحمة على شاشتى الورقية أول

وان اجعل من خيال كل قارىء هو المخرج الدرامي للرواية 

وهو المشاهد لها في نفس الوقت

اتمنى أن انجح في هذا التحدي

وأن اتمكن من تحويل صفحات روايتي إلى شاشة فضية صغيرة 

والحكم في النهاية للمشاهد..

أقصد للقارىء

ميســون ســــرور

)1(

)تحدي المقاتلين(

داخ�ل صالة مباريات )الكيك بوكس�ينج( بالنادي الرياضي، وفوق حلبة 
القتال التقى المقاتلان الش�ابان الصديق�ان في الصباح الباكر، للتدريب على 
القتال المتلاحم معا كما تعودا أن يفعلا كلما سمحت لهما ظروف عملهما..

)سيف( و)رامز(..
)رامز( ش�اب وس�يم في الثامنة والعش�رين من عمره، ابيض البش�رة ذو 
وجه مس�تدير، وعينان خضراوتان، وش�عر ناعم كس�تنائي اق�رب إلى البني 

قصير جدًا، متوسط الطول ذو جسد رياضي جدا مفتول العضلات..
)س�يف( ف�ي الثامنة والثلاثين من عمره لكن يب�دو عليه أنه في مثل عمر 
 ، )رامز( بس�بب وسامته وجس�ده الرياضي أيضًا وهو أطول من )رامز( قليًال
أبي�ض البش�رة، ذو عيني�ن عس�ليتين جذابتين، وش�عره اس�ود ناع�م للغالية 

وكثيف قليًال من الامام..
عل�ى الرغ�م من انهم�ا صديقان حميم�ان إلا أن اس�لوب كل منهما في 

القتال يختلف عن الآخر كثيرًا.. 
)رام�ز( يعتمد عل�ى عضلاته المفتول�ة ولياقته العالية بس�بب قضائه في 
الجيم اغلب وقته بجانب العمل كما يعتمد على الهجوم كثيرا بقوة وعنف..

أما )س�يف( كان اكثر هدوءً ورزانة ودهاء في التهرب من هجوم )رامز( 
بخفة وس�رعة وبدون أن يرهق نفس�ه ف�ي الحركة كثيرًا حت�ى ينتظر اللحظة 

المناسبة التي يضرب فيها ضربته الخاصة..
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour

وعل�ى الرغم م�ن أن الاثنين اعت�ادا القتال والتدرب معً�ا منذ زمن حتى 
اصبح كل منهما يحفظ تحركات الآخر إلا أن كل مرة يتقاتلان فيها يفاجىء 
كل واحد منهما الآخر بحركة جديدة أو اسلوب جديد في الهجوم والدفاع..
»هدي نفس�ك يابني ش�وية.. انفعالك ده طول عمره مش�كلتك حتى في 

اللعب«.
قال )س�يف( ذلك مبتس�مًا في خبث وهو يصد بس�اعده احدى لكمات 

)رامز( الذي ابتسم بصعوبة بسبب انفاسه المتسارعة وهو يقول متهكمًا:
- أنت هتعملي فيها بروس لي يا...!! 

وقبل أن يكمل جملته فوجىء بـ )س�يف( يمسك به بقوة ويلقى به ارضًا 
عل�ى ظهره مس�تخدمًا احدى حركات )الجودو( في س�رعة خاطفة، وما إن 
ش�عر )رامز( بخط�أه وبظه�ره يرتطم بالارض حت�ى اغلق عيني�ه غيظًا وهو 

يضرب ارضية الحلبة بقضبته في عصبية بينما نظر إليه )سيف( ضاحكًا:
- ب�روس لي ولا م�ش بروس لي يا عم الفان دام؟!!.. ولو إن )فان دام( 

كان بيشغل دماغه عنك..
: »حقك يا كبير«. نظر إليه )رامز( في حنق قائًال

انحنى )سيف( نحوه مشيرًا بيده نحو رأسه: 
- مليون مرة اقولك.. ش�غل ده زى ما بتش�غل دراعك.. مش كل حاجه 

بالعضلات وبس
كاد )رامز( أن يقول شيئًا إلا أن قاطعهما صوت انثوي رقيق عذب دائمًا 

ما يخفق له قلب )سيف(..
»أنت قد الكلام ده يا كابتن؟!!«.

التفت الاثنان جانبًا نحو صاحبة الصوت..

وخفق قلب )س�يف(، وارتسمت على وجهه ابتسامة سعادة واطلت من 
عينيه نظرة حب واضحة..

تلك النظرة المتلهفة الحانية العاشقة التي لم تطل من عينيه ابدًا لسواها.. 
لحبيبة عمره كله.. 

)رحمـــــة(..
امراة شابة في الرابعة والثلاثين من عمرها لكن لا يبدو عليها ابدًا أنها قد 
تخطت العش�رين عاما.. جميلة جمال خاص، اشبه بجمال وسحر نجمات 
الس�ينما العالمية، وتتمتع برش�اقة عارضات الازياء الفرنسيات الساحرات، 

ذات قوام ممشوق متناسق يؤكد أنها رياضية من الدرجة الاولى..
وجهها ذو ملامح صغيرة رقيقة جميلة، عيناها الخضراوتان تش�به عيني 
)رام�ز( كثيرًا لكنهما اجمل وارق بكثير، ش�عرها الكس�تنائي الناعم الطويل 
المموج قليًال ينس�دل على جانبي وجهها الج�ذاب ويغطى كتفيها وظهرها 

كله حتى خصرها على النحو الذي طالما عشق )سيف( رؤيته هكذا و..
وتوقف عن التأمل فيها ووضع يديه في وسطه مبتسمًا حين عادت تكرر: 

- ها!!.. قد الكلام اللي قلته ده ولا ايه؟ 
نظر إليها )سيف( متحديًا: »قده ونص طبعًا«.

ضحك )رامز( في سخرية: »جالك الموت يا تارك الصلاة«.
: ضحكت )رحمة( في رقة ونظر )سيف( إلى )رامز( قائًال

- ليه يعني بقه!!
مد )رامز( يده إليه فأمس�ك )س�يف( بكفه وجذبه لأعلى ليس�اعده على 

النهوض بينما قال الاول ساخرًا:
- ه�و أنت هتق�در تعمل حاجة بذمت�ك!!.. دانت بتيجي لح�د الكابتن 

)رحمة القاضي( وتقول اضرب كمان عايز اتوووب..
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour

وتب�ادلا الضحك م�ع ضحكات )رحمة( بينما لكزه )س�يف( في صدره 
وهو يقول مبتسمًا في خبث:

- على قلبي زى العسل بس اطلع أنت منها بدل ما اطلعك أنا..
تراجع )رامز( للخلف وهو يرفع يديه امامه قائًال بمزاح:

- لا وعلى ايه!! الطيب احسن يا كبير.. طالع لوحدي أهو 
وانحن�ى يأخ�ذ حقيبته الرياضية م�ن خارج احبال الحلب�ة وحملها على 

كتفه وهو يتابع:
- وكمان محبش ابقى عزول.. هروح اشوف عصفورتى احسن 

اشارت إليه )رحمة( بسبابتها محذرة:
- اوعا تنسى يا )رامز( تأكد عليها عشان عيد ميلاد )ملك(..

قال )رامز( مطمئنًا: 
- لا كل�ه تم�ام.. احن�ا متفقين من امب�ارح اعزمها عل�ى الفطار ونجيب 

الهدايا سوا 
: اقترب منه )سيف( قائًال

- مدام هتجيبوا الهدايا لـ)موكي( حبيبة قلبي يبقى خلي الفطار عليا
قال )رامز( في شك مازحًا: »ده كلام جد ولا عزومة مراكبية؟«.

ابتسم )سيف( وهو يقول مؤكدًا: 
- ج�د طبعا.. أنا عازمكم عل�ى الفطار على النيل النهارده.. روح كلمها 

واجهز بسرعه 
قال )رامز( بحماس: »حالا«.

ثم قفز برش�اقة من فوق الاحبال وقب�ل أن يذهب توقف بجوار )رحمة( 
ونظر إليها بخبث قائًال بصوت اقرب إلى الهمس: 

- طبعا الفطار اللي على النيل ده مش عشاني.. لاجل الورد بقه..

نظرت إليه معاتبة وهي تقول بمرح: »أنت مش هتبطل ابدًا!!«.
: »لا مش هبطل«. هز كتفيه قائًال

واشار بعينه نحو مكان )سيف( وهو يتابع بصوت خافت:
- لحد ما تبطلي انتِ.. 

نظ�رت إلي�ه )رحمة( في صمت ثم نظرت لاس�فل وكأنه�ا في حيرة من 
أمرها، فاقترب منها )رامز( وهمس في اذنها:

- فكيها يا كابتن خلينا نفرح بقه..
عادت تنظر إليه في صمت فابتس�م ف�ي وجهها وقبلها في وجنتها بحنان 
ثم نظر إليها بحب وغمز لها بعينه ثم تركها واسرع إلى حجرة تغيير الملابس 

 : وتابعته هي بعينيها وهي تفكر حائرة حتى اتاها صوت )سيف( قائًال
- كابتن )رحمة( بطلة العالم خافت ورجعت في كلامها ولا ايه!!!

التفت�ت )رحم�ة( نحوه فوجدت�ه يمد يده إليه�ا لتصعد إل�ى الحلبة معه 
وعلى وجهه نفس الابتس�امة الهادئة فابتس�مت ووضعت يدها الصغيرة في 

كفه وتركته يساعدها على الصعود وهي تقول في ثقة:
- )رحمة القاضي( متعرفش الخوف..

)سيف(: - عارف أنها مبتخافش.. وكمان عنيدة ودماغها ناشفة 
)رحمة(: - كويس انك عارف 

ضحك )سيف( متهكمًا: 
- لا ده أنا متأكد.. خاصة إن دماغها دي كانت السبب في تغيير حاجات 

كتير زمان 
حاولت أن تغير الحديث كي لا يستدرجها إلى حوار لا تريده، فوضعت 

حقيبتها الرياضية جانبًا وهي تقول:
- سيبك من زمان وخلينا في دلوقت أحسن ما اخد حق )رامز( منك 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour

فهم )سيف( على الفور أنها تحاول التهرب من مواجهته فابتسم ابتسامة 
باهتة وتقدم نحوها وهو يقول بتحدٍ: 

- طب وريني نفسك.. بس اوعي تزعلي في الآخر..
رفعت س�اقها ووضعتها على احبال الحلبة واخذت تقوم ببعض تمارين 

الاحماء وهي تقول مبتسمة: 
- لا م�ش هزع�ل.. وبعدي�ن م�ش أن�ت اللي قل�ت إن م�ش كل حاجة 

بالدراع!! 
)سيف(: - ايوه قلت.. بس ده مش معناه انك تقدري تفوزي 

)رحمة(: - وليه لأ!! أنت بتشك في قدراتي ولا ايه؟!!
اقترب منها وهويقول ببساطة: »لا طبعا.. لكن..”

توقفت عن التمارين ونظرت إليه بثقة قائلة: »لكن ايه؟«.
 : اقترب منها كثيرًا وامسك بحبل الحلبة بجانبها قائًال

- مش لدرجة انك تهزميني..
خف�ق قلبه�ا عل�ى الرغم منها حين ش�عرت بقرب�ه منها على ه�ذا النحو 
وحاولت أن تتجنب النظر إليه كي لا يشعر بها، وقالت في صوت منخفض 

 : قليًال
- أنا هزمت رجاله قبل كده يا )سيف(..

شعر بالارتباك الذي بداخلها فاقترب منها اكثر حتى كاد يلامس جسدها 
لكن�ه توقف قبل ذلك واقترب م�ن اذنها قائًال بصوت اقرب إلى الهمس في 

تحدٍ وثقة متناهية:
 - آه حصل.. بس مش أنا يا )رحمة(..

اس�تفزها اس�لوبه وتحدي�ه كثيرًا فنظرت إلي�ه برهة في صم�ت نظرة هو 
يفهمه�ا كثي�رًا ث�م وقفت ف�ي مواجهت�ه بثق�ة وتحدٍ وخلع�ت س�ترة بدلتها 

الرياضية وهي تقول: 
- طب خاف على نفسك بقه 

: وقف امامها في وضع استعداد قتالي واتسعت ابتسامته قائًال
- ممكن اجيب اسعاف لو عايزه.. بس مفيناش من زعل.. اتفقنا؟

وقفت في وضع استعداد وابتسمت قائلة بتحدٍ:
- ياريت أنت اللي متزعلش في الآخر..

اومأ برأسه ايجابًا وهو ينظر إلى عينيها في صمت..
وكأنه يريد أن يقول لها.. أن ذلك لن يحدث أبــــدًا..

■ ■ ■

انتهى )رامز( من اخذ حمامه وتغيير ملابس�ه وقبل أن يغادر حجرة تغيير 
الملابس س�مع صوت رنين هاتفه المحمول فاجاب الاتصال وهو في غاية 

 : العصبية قائًال
- م�ش معقول�ة الطريق�ة المس�تفزة بتاعت�ك دي.. ملي�ون م�رة قلتل�ك 

متعمليش الموبايل )سايلنت(..
جاءه صوت خطيبته )سارة( عبر الهاتف قائلة:
- ايه يا )رامز( في ايه!! كنت في المحاضرة.. 

غادر )رامز( حجرة خلع الملابس بالنادي وهو يقول في عصبية:
- برضو متعملهوش )سايلنت(.. وطي الصوت وخلاص

قالت )سارة( في عصبية: 
- يعني إزاي الكلام ده!! والدكتور!! 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official

 : اتاها صوت )رامز( قائًال
- دكتور على نفس�ه.. واللي اقوله يتسمع يا )سارة(.. ومتخلنيش اقلبها 

نكد ع الصبح 
قالت محاولة تهدئته: 

- لا خالص خالص.. أن�ا ملي�ش دم�اغ للخن�اق نهائ�ي النه�ارده لو 
سمحت..

 : سار هو متجهًا إلى موقف السيارات وضحك قائًال
- طب خلاص خليها بكره.. عشان خاطرك بس..

قالت )سارة( في سخرية: »ده ايه الحنية دي كلها!!«.
قال مازحًا: »عشان تعرفي طيبة قلبى بس..”

ضحكت في مزاح: »هو أنت هتقولي على قلبك الطيب!!«.
وصل إلى س�يارته وفت�ح بابها الخلفى والقى بالحقيب�ة في الداخل وهو 

يقول: 
- لا ولسه لما تعرفي انى عازمك على الفطار على النيل 

ضحكت )سارة( قائلة: »لا ده كده كتير عليا«.
اغلق الباب الخلفى وهو يقول ساخرا:

- لا حبيبتى مفيش حاجه تكتر عليكِ.. استنينى هجيلك دلوقت 
قالت معترضة: »لا دلوقت مينفعش لسه عندى محاضرة و..”

 : قاطعها قائًال
- محاضرة ايه بقه!! بقولك فطار على النيل يعني فكك..

حاولت الاعتراض ثانية: »بس يا )رامز(..«.
عاد يقاطعها في جدية:

- مفي�ش ب�س.. يابنت�ى أن�ا بش�وفك بالعافية اصال.. وكمان )س�يف( 
و)رحمة( اجازة النهادره وهنتجمع س�وا.. خليك�ي جدعه وتعالي.. يمكن 

ربنا يفك عقدتهم اللي بقالها سنين دي..
اتاه صوتها قائلة في حنان: »خلاص هاجي«.

ابتسم )رامز( وقال في حب وسعادة:
- تس�لميلي يا )س�ارة( قلبي وعينيا انتِ.. هش�وف )س�يف( و)رحمة( 

اتاخروا ليه وهعدي عليكي.. سلام يا جميل 
واغلق الاتصال معها ثم اتصل على هاتف )سيف( وحين لم يجد اجابة 

اتصل على هاتف )رحمة( وهو يتمتم محدثًا نفسه في حيرة: 
- ايه اللي اخرهم كده!!!.. ده مكنش »Fight« هيلعبوه!!.. 

لم يجد ردًا من )رحمة( أيضًا فاتجه عائدًا إلى الصالة المغطاة..
ليعرف ما الذي يجري في القتال بينهما..

■ ■ ■

»بالراحة يا كابتن.. مش عشان ساكتلك يعني«.
قال )س�يف( هذه العبارة مازحًا وه�و يصد ضربات )رحمة( وهجماتها 

المتتالية السريعة، واستمرت هي في الهجوم وهي تقول مبتسمة بثقة: 
- محدش قالك تسكت يا كابتن 

ظل يصد ضرباتها وهو يقول محذرًا:
- )رحمة(.. أنت مش حمل ضربة واحدة و..

وقطع عبارته متاوهًا في صوت منخفض: »آاااه..«.
بع�د أن اس�تطاعت أن تناله باحدى ضرابتها وتدفع�ه بقدمها في صدره، 
فنظر إليها غير مصدقٍ وهي تستعد لضربه مرة أخرى وقد اتسعت ابتسامتها 

في شماتة وزهوٍ، وعندئذ قال في تحدٍ:

- طب تعالي بقه..
قالها وهو يمس�ك بذراعها ويس�تدير معطيًا اياها ظه�ره ليرفعها ويقلبها 
امام�ه، وبالفعل فوجئت ه�ي بالحركة ولم تتوقعها فاخت�ل توازنها وكادت 
أن تسقط بقوة إلا أنه امسك بها بسرعة قبل أن ترتطم بالارض وانزلها امامه 

برفق، لكنه شعر أنها تألمت من ذراعها..
والتقت عيناهما وهو يقول بصوت خافت:

- أنا اسف بجد.. انتِ كويسه؟!!
ه�زت رأس�ها نافية في ال�م وهي تضع يده�ا الاخرى عل�ى ذراعها التي 

رفعها منها، فانحنى نحوها بسرعة قائًال في لهفة وقلق:
- دراعك ماله!!.. وريني كده الـ...

وقط�ع عبارته فجأة حين فوجىء بها تضربه بقدميه�ا وتقلبه خلفها على 
ظهره في حركة خاطفة سريعة واستدارت هي نحوه في حركة بهلوانية حتى 
اصبح�ت فوق صدره بركبتيها ناظ�رة إليه في انتصار وزه�و وثقة مما جعله 

يضحك على الرغم من المه وهو يقول في صوت مختنق: 
- يابنت اللذينة!!.. 

وضعت يديها في وسطها وهي تقول منتصرة:
- هزيمة دي ولا مش هزيمة يا كابتن!!

قال بانفعال مصطنع: 
- لا طبعا مش هزيمة.. ده جزائي عشان خفت تكونى اتأذيتى؟!! 

)رحمة(: - ليكن.. وأنت اللي قلت إن مش كل حاجه بالدراع 
)سيف(: - انتِ خدعتيني 

انحنت نحوه قليلا قائلة في زهو وشماتة:
- كل شيء مباح في الحب والحرب يا كابتن..

وكادت أن تق�وم م�ن فوقه لكنها فوجئ�ت به يجذبها م�ن ذراعيها نحوه 
فش�هقت ف�ي قلق حي�ن اصبحت قريبة منه ج�دا بينما لم يبال ه�و ونظر إلى 

عينيها قائًال في خبث:
- طب أنا معنديش مانع تكسبى انتِ الحرب بس اكسب أنا في الحب

نظرت حولها في قلق وبصوت منخفض: 
- )سيف(.. أنت اتجننت ولا ايه!! 

 : حاولت التنصل منه لكنه ظل ممسكًا بذراعيها بقوة وهو يضحك قائًال
- آه طبعا اتجننت.. فكرانى هتكس�ف اقولها!!.. شيء طبيعي إن اتجنن 

بعد كل اللي عملاه فيا ده..
نظرت إليه معاتبة وهي تقول:

- )س�يف(.. مش وقته الكلام ده.. الساعه داخله على 9 وممكن الناس 
تبدأ تيجي.. ولو حد دخل هيقولوا عليا ايـ..

قاطعها في صرامة: 
- محدش يقدر يتكلم عليكِ بحرف.. الكل هنا وفي الشغل عارف انك 
منطقة محرمة.. منطقة تخص )سيف الجويني(.. اللي يعدي عليها انسفه.. 
ابتسمت في سعادة على الرغم منها مع سماعها لكلامه وخفضت عينيها 

قائلة في خجل وخبث: 
- عشان كده العرسان بطلوا يتقدمولي..
ضحك في تهكم ثم قال مبتسما في ثقة:

- خلى حد يفكر يعملها وانا اطير رقبته ورقبتك معاه..
نظرت إليه في دهشة قائلة: »وانا معاه!!«.

ضغط على ذراعيها وجذبها نحوه اكثر وهو يقول:
- آه.. امال انتِ فاكرة ايه!!.. 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



23 22

رحمــــة

 : وازداد صوته همسا وهو ينظر إلى عينيها قائًال
- ولو انك متهونيش عليا.. 

نظرت إليه محذرة وهي تقول: »)سيف(!!«.
ارتفع صوت ثالث في المكان قائًال في تهكم:

- هو »الفايت« قلب لمصراعة روماني ولا ايه!!!!
التف�ت الاثن�ان نحو الص�وت فوجدا )رام�ز( يقف عن�د المدخل عاقدا 
ساعديه امام صدره وعلى وجهه ابتسامة متهكمة وهو ينظر إليهما، فابتعدت 
)رحمة( عن )س�يف( بس�رعة في حرج وتنحنح )سيف( وهو يعتدل جالسا 

 : ويحاول أن يكتم ضحكه قائًال
- أنت مرحتش تجيب )سارة(؟!!!

قال )رامز( في سخرية: 
- لأ مرحتش.. قلبي كالني عليك يا كابتن.. قلت اجي اطمن

وقف )سيف( وساعد )رحمة( على النهوض ونظرا لبعضهما..
وهما يحاولان اخفاء الابتسامة التي على وجهيهما..

ونظرة الحب الحائرة بين عينيهما.. 
■ ■ ■

)2(

)زيارة مريبة(
»فيلا الرائد عاصم القاضي«

الرائد )عاصم القاضي( كان زوج )رحمة( وابن عمها..
كان ضابطً�ا طيارًا في القوات المس�لحة استش�هد وهو يح�اول الهبوط 
بالطائ�رة بعي�دًا عن اح�دى القرى في س�يناء بعد أن اصاب أح�د محركاتها 
خل�ل وعط�ل مفاج�ىء، كان بامكانه القفز م�ن الطائرة والنجاة بنفس�ه لكنه 

ضحى بحياته من أجل انقاذ الاهالي سكان القرية..
استش�هد الرائ�د )عاص�م( بع�د زواج لم يدم س�وى عامين فق�ط، تاركًا 

زوجته ارملة شابة وابنته الرضيعة )ملك( التي لم تكمل العام والنصف..
ومنذ ذلك الوقت و)رحمة( تعيش من أجل ابنتها الوحيدة )ملك( وتلعب 
في حياتها دور الام والاب معًا بمس�اعدة اس�رتها، لكنها اصرت على العيش 
م�ع ابنتها )ملك( في فيلا زوجها الراحل كي يظ�ل منزله مفتوحاُ إلى أن تكبر 
)مل�ك( وتصبح عروسً�ا جميلة وتت�زوج فيه كما حلم والده�ا واراد أن يفعل 

ذلك لها، لكن القدر لم يمهله الفرصة لتحقيق ذلك وتوفي وهي رضيعة..
وكبرت )ملك(.. 

واصبحت نسخة مصغرة من امها، واليوم تستعد للاحتفال بعيد ميلادها 
العاش�ر، تجلس ف�ي حجرته�ا وتجمع اغراضها ف�ي حقيبته�ا الصغيرة كي 
تذه�ب م�ع امها إلى من�زل جدها، حتى س�معت طرقًا على الب�اب فالتفتت 

خلفها لتجد الخادمة )ابتسام( تدخل عليها الحجرة..

)ابتس�ام( فت�اة صغيرة جميلة في الثامنة عش�ر من عمره�ا تعمل كمديرة 
لمن�زل )رحم�ة( منذ صغرها لانه�ا ابنة ال�دادا )امينة( التي تعم�ل في منزل 
اس�رة )فريد القاضي( والد )رحمة( منذ س�نوات طويل�ة، والجميع يعاملها 
هي وابنتها )ابتس�ام( كافراد من الاس�رة، ولذلك تعتبر )ابتس�ام( أن )ملك( 
أخ�ت صغ�رى لها ومن الصب�اح الباكر وهي تع�د ما امرتها ب�ه )رحمة( من 

أجل حفل عيد ميلاد..
»جهزتى حاجتك يا )ملك(؟«.

قالت )ابتسام( ذلك لـ )ملك( التي اجابتها في حيرة:
- لسه.. في حاجات مش لاقياها ومش عارفه راحت فين..

ثم نظرت إليها راجية وهي تقول:
- ممكن تيجي تس�اعدينى يا )ابتس�ام(!!.. احس�ن مامي عايزاني اكون 

جاهزة قبل ما توصل عشان نروح بيت جدو على طول..
اقتربت منها )ابتسام( مبتسمة في حنان قائلة:

- آه طبعا يا )ملوكة( عينيا ليكي.. قوليلي ايه اللي..
وقطع�ت عبارتها مع ارتفاع رنين هاتفها المحمول الصغير، وما إن رأت 
الاسم الذي ظهر على الشاشة حتى شعرت بالارتباك وهي تجيب المكالمة 

امام )ملك( في حذر:
- اي�وه.. م�ش أن�ا قلتل�ك متتكلم�ش.. قص�دي متتكلمي�ش وان�ا ف�ي 

الشغل!!!.. طيب طيب.. خمس دقايق واكون عندك بس استني بعيد..
كانت )ملك( تتابعها في فضول وعندما انهت حديثها سألتها قائلة:

- دي دادا )امينة(؟!!
ارتبكت )ابتسام( قائلة: 

- ه�ه؟!!.. لا لأ.. ده... قصدي دي واح�دة صاحبتى جايبالى حاجات 
كده..

سألتها )ملك( في براءة شديدة: »حاجات ايه؟«.
دغدغتها )ابتسام( وداعبتها قائلة: 

- حاجات وخلاص يا ست كوكى.. هو انتى لازم تعرفي كل حاجه؟.. 
لازم يعني..لازم!! 

اخذت )ملك( تضحك في مرح، وظلت )ابتسام( تضحك وتمزح معها 
حتى انستها فضولها وسؤالها ثم قالت لها مبتسمة:

- بصي بقه.. انتى كملى تجهيز شنطتك وانا هطلع لصاحبتى 10 دقايق 
ب�س وارجع اس�اعدك واعملك الل�ي انتِ عايزاه ونخل�ص حاجتك قبل ما 

مامي توصل.. اتفقنا؟!! 
قالت لها )ملك( في حماس: »اتفقنا.. بس متتأخريش..«.
وعدتها )ابتسام( أنها لن تتأخر واسرعت مغادرة الحجرة 

ثم غادرت الفيلا للخارج لكن.. من الباب الخلفي..
■ ■ ■

س�ار العم )عبد الله( حارس فيلا )عاصم القاضي( خلف )ابتسام( وهو 
يراقبه�ا م�ن بعيد في حذر وح�رص بعد أن لمحها وهي تغادر الفيلا خلس�ة 
وتتجه إلى ش�ارع خلف الفيلا وهي تسير في حذر متجهة نحو الشاب الذي 

يقف في نهاية الشارع..
عندئذ تذكر)عبد الله( أنه قد راها مع ذلك الش�اب منذ اس�بوع في نفس 
الم�كان، ولم يس�ألها عن�ه لانها كانت الم�رة الاولى التي يراه�ا فيها تخرج 
خلس�ة للقاء ش�خص ما على هذا النحو، لكن مع تكرار الموقف هذه المرة 
ق�رر أن يتبعه�ا حتى أول الطريق دون أن تنتبه إل�ى وجوده، ثم وقف متواريا 

بين بعض السيارات التي كانت في الجوار كي لا تراه وكي ينظر إلى الشاب 
جيدا ويدقق في ملامحة التي لم يصعب عليه أن يحفظها من الوهلة الاولى..
فقد كان ش�ابًا ف�ي اواخر العش�رينيات، طويل القامة، عريضً�ا الكتفين، 
اسمر البشرة، وجهه يميل إلى الاستدارة، شعره كثيف ملتف ومجعد، تقطع 
عينه اليس�رى ونصف وجهه الايس�ر ندبة كبيرة واضحة، يبدو من اثرها أنها 
كان�ت اصاب�ة خطرة واثرت على عينه اليس�رى التي يبدو لونه�ا مختلفًا عن 

عينه اليمنى السوداء..
»مش أنا قلتلك من المرة اللي فاتت متجيش هنا تاني!!!«.

قالت )ابتسام( تلك العبارة في ضيق فرد عليها الشاب في لامبالاة:
- وهو حصل ايه يعني لما جيت!! 

قالت )ابتسام( في توتر: 
- محصل�ش حاجة يا )دياب( بس ممكن يحصل لو مدام )رحمة( جت 

وشافتنا وقالت لـ أمي.. 
وضع )دياب( سيجارة في فمه وقال متهكمًا:

- خالتي )أمينة(؟!!.. اخبارها ايه صحيح؟
قالت )ابتسام( في تأثر:

- صحتها بقت تعبانة قوى اليومين دول ومبقتش حمل شقا.. والحمدلله 
إن الس�ت )رحم�ة( واهلها مش مخلين�ا محتاجين حاجه.. م�ش عارفه من 

غيرهم كان هيجرالنا ايه!!!
نفث )دياب( دخان سيجارته وقال مستنكرًا:

- وانا رحت فين يا بت؟!!.. هو انتم ليكم راجل غيري!!
لطمت ظهر يدها بكفها الاخرى وهي تقول مستهزئة:

- وان�ت كن�ت فين قبل ك�ده يا اب�و الرجاله!!.. دانت جري�ت على امى 
م�ن 6 س�نين طلبت منها فلوس عش�ان علاج امك ادتك الل�ي حيلتنا وانت 
لهفتهم وهجيت تاني على اسكندرية.. حتى خالتى اللي هي امك ماتت من 

المرض وانت مسألتش فيها.. جاي دلوقت تقولي راجلنا!! 
وتابعت وهي تشير بيدها اسفل عنقها كالسكين قائلة:

- دانا لو امي شمت خبر انى بقابلك ولا بكلمك هتقطع رقبتي..
لوح بكفه قائًال في ضيق وضجر:

- ماخلاص يا )ابتس�ام( متفكرني�ش بقه.. يابت دي كانت حكاية قديمة 
وراح�ت لحاله�ا.. وان�ا قلتلك قبل ك�ده إن الفلوس دي اتس�رقت مني وانا 
مسافر ومعرفتش ارجع بعدها.. طب هرجع واوري وشي إزاي لخالتى ولا 

امي الله يرحمها!!! 
س�ألته مس�تنكرة: »طب ودلوقت هتقولها ايه اما تعرف انك رجعت!!.. 

أنا امي مش هيدخل عليها الكلمتين دول يا )دياب(«.
 : غمز لها بعينه قائًال

- ماهو البركة فيكي بقه يا )بوس�بوس(.. انتى تفتحى الس�كة وتمهديلنا 
الطريق..

نظرت إليه في حيرة قائلة:
- صع�ب ي�ا )دي�اب(.. من س�اعة ام�ك ما مات�ت بعياها وان�ا امي مش 

طايقاك ولا بتطيق تجي سيرتك بينا بالغلط 
زفر دخان سيجارته ثم قال وهو يفكر:

- يبق�ى مفي�ش غير الحل اللي قلتلك عليه قبل ك�ده.. نحطها ادام الأمر 
الواقع ونتجوز ونخلع على اسكندرية..

لوحت بيدها في وجهه قائلة في حزم: 

- لا يا )دياب( أنا معملش كده في امي.. وبعدين الس�ت )رحمة( تقول 
عليا ايه..!! 

ق�ال في ح�دة وضيق: »الل�ه!!! هو أنا كل م�ا اكلمك ف�ي الموضوع ده 
تقوليلي )رحمة(!! تكونيش صدقتى انك من عيلتها بصحيح!!«.

عقدت ساعديها امام صدرها قائلة:
- ايوه الس�ت )رحمة( بتعاملن�ى زى اختها الصغي�رة ومربيانى مع بنتها 

وعملت عشانى كتير.. يعني مستحيل اقدر ازعلها.. فاهم يا )دياب(..!!
صمت )دياب( برهة وهو يفكر ثم فوجئت به يسألها:

- وهو جوز )رحمة( دي فين؟!!
 : نظرت إليه في تعجب بينما تابع هو قائًال

- اللي فهمته من كلامك.. انك عايشه معاها هي وبنتها وبس!! 
اجابته في اشفاق:

- الست )رحمة( من عيلة كبيرة ومرتاحة قوي.. بس جوزها الله يرحمه 
كان طيار في الجيش..استش�هد وس�ابها هي وبنتها عندها سنة ونص.. بنتها 

اتيتمت وهي في اللفة وملحقتش تشوف ابوها يا عيني..
)دي�اب(: - يعني الفيلا دي بيت جوزها؟..ام�ال كنتى بتقوليلي الحفلة 

في الفيلا الكبيرة!! فيلا مين بقه؟ 
)ابتسام(: - فيلا الدكتور )فريد القاضي( ابو مدام )رحمة( وكبير العيلة.. 
)دي�اب(: - ابوه�ا كمان س�اكن في فيال اكب�ر م�ن دي!! ده باينها عيلة 

مريشه قوي 
)ابتسام(: - امال أنا كنت بقولك ايه دلوقت.. ربنا يباركلهم ويزيدهم 

قال )دياب( متهكما بصوت به نبرة من الحقد:

- يزيده�م ايه اكتر من كده!!.. العالم دول هم اللي واكلين الغلابة اللي 
زينا.. 

قالت )ابتسام( بضيق واستنكار:
- اي�ه اللي أن�ت بتقول�ه ده!!!.. دول ناس محترمي�ن.. وولاد اصول.. 
والدكت�ور )فري�د( رجل طي�ب ومحترم.. ومراته الاس�تاذه )هوي�دا( مديرة 

مدرسة قد الدنيا.. يعني بتربي اجيال..
استمع إليها باستخفاف ثم قال متهكمًا: »بتربي اجيال!!«.

نظرت إليه شزرًا وهي تقول باصرار وحسم:
- اي�وه.. ول�و عايزنا نكمل مع بعض يا ابن الحلال متغلطش في حد من 
العيل�ة دي.. عش�ان دول اهلي وناس�ي ومن يوم ما وعيت عل�ى الدنيا وهم 

سندنا وظهرنا أنا وأمي الغلبانة.. 
لوح لها بكفه متمتا باستهزاء: 

- والنبى انتِ بت هبلة.. وهتفضلي طول عمرك عبيطة ولا فاهمة حاجة 
عوجت )ابتسام( شفتيها في استهزاء قائلة:

- ط�ب خليك أنت اللي فاهم كل حاجة ي�ا ابو العريف.. أنت بس اللي 
طول عمرك نمرود.. وعينك في اللي في ايد غيرك..

زفر دخان سيجارته في وجهها وهو يقول ساخرًا:
- وهو عيب إنه يبقى عندى طموح يابت!!!.. والنبى حلوة طموح دي.. 

بلغة عيلة المثقفين بتاعتك.. اللي صدقتي أنك من بقيت اهلهم 
واخذ يضحك ساخرًا فنظرت إليه متوعدة وهي تقول مبتسمة:

- اضحك اضحك.. بكره تشوف لما تيجي تطلبنى من امى إن هم اللي 
هيقفولك عشان تاخد بالك مني..

نظر إليها واثقًا وهو يقول: »وماله!! أنا قدها وقدود..”

ثم اشار إليها بيده محذرًا: 
- ب�س يك�ون في علمك أنا هعمل كده عش�ان أكب�رك ادامهم.. لكن لو 

عليا أنا محدش يقدر يقف قصادي.. 
ابتس�مت في س�عادة وبراءة مفرطة وكادت أن تقول ش�يئًا لولا أن ارتفع 
صوت عم )عبد الله( حارس الفيلا وهو يناديها فالتفت خلفها بسرعة ونظر 

)دياب( نحوه أيضًا..
وما إن رأته )ابتس�ام( متجهًا نحوها حتى فزعت ولوحت بيدها في توتر 
واشارت إلى )دياب( بالرحيل وطلبت منه أن يغادر بسرعة قبل أن يراه )عبد 

الله( ويحفظ شكله.. 
أس�رع )دياب( مغادرًا إلى شارع جانبي بين الفيلات حيث كانت تنتظره 
سيارة اجرة بيضاء جديدة انطلقت به مسرعة بعيدًا عن المكان، بينما اقتربت 
)ابتس�ام( من عم )عبد الله( الذي ظهر على ملامحه الضيق وهو يسألها عن 
ذلك الشاب المريب الذي كانت تقف معه فأخبرته أنه كان تائهًا ويسأل عن 
عن�وان من�زل قريب من هنا واخط�أ الطريق، فنظر إليها )عبد الله( في ش�ك 
واض�ح ث�م نب�ه عليها ألا تقف م�ع غرباء مرة أخ�رى وقال له�ا أن تعود إلى 
الفيلا لمس�اعدة )ملك( لان الس�يدة )رحمة( اتصلت ب�ه واخبرته أنها على 
وش�ك العودة اليهم وتريدهم أن يكونوا مستعدين، اس�تمعت إليه )ابتسام( 

دون جدل وعادت معه إلى الفيلا لتكمل عملها..
■ ■ ■

»ها!!.. هتعرف تجيبها!!«.
قال هذه العبارة س�ائق التاكس�ي )ش�ومان( ال�ذي قفز بج�واره )دياب( 

: هاربا قبل أن يراه عم )عبد الله( واجابه قائًال
- هي معصلجه شويتين.. بس هتيجي يعني هتيجي..

)شومان( ش�اب في اواخر العشرينات، طويل و نحيف، قمحي البشرة، 
يجمع شعره الطويل على شكل زيل حصان من الخلف ولا تختلف ملامحه 

عن ملامح )دياب( الاجرامية كثيرًا..
نظر إلى )دياب( في حيرة وهو يقول:

- بصراح�ة أن�ا خايف الب�ت قريبتك دي يك�ون وراها قلق ي�ا )دباح(.. 
شكلها بتشتغل عند ناس جامدة.. متفكك منها ونشوف غيرها..

تدخ�ل )أورجا( ال�ذي كان يجلس في المقعد الخلفى قائًال بصعوبة من 
اثر الخمر الذي قد طير رأسه:

- يفك�ه منه�ا اي�ه ي�ا )ش�ومان(!!.. الب�ت جام�دة ومتتس�ابش.. واحنا 
مخلعن�اش م�ن )اس�كندرية( وجين�ا عل�ى هنا عش�ان نبتدى عل�ى صغير.. 
والقل�ق احن�ا ق�ده.. ده لو ف�ي قلق من اصل�ه.. العال�م المريش�ة دي بتبقى 
دماغهم متكلفة وميحبوش وجع الدماغ.. وأي حاجة تجيبلهم الصداع ولا 
هتلط اسمهم بيبعدوا عنها.. وهم اول ناس هيخلعوا من الموضوع ويقولوا 

احنا مالنا.. يعني هيسهلوها علينا اكتر من أي حد تاني.. 
: ثم امسك بذراع )دياب( وناوله سيجارة محشوة قائًال

- ولا اي�ه ي�ا )دباح(!!.. البت تخصك والكلم�ة كلمتك في الاول وفي 
الآخر..

)أورجا( شاب في منتصف العشرينيات، قصير القامة، عريض الكتفين، 
أبيض البشرة، أصلع الرأس، ويضع جنزير فضي رفيع حول عنقه..

اخذ منه )دياب( السيجارة وهو يفكر في صمت ثم نفث دخانها:
- بتقول حكم والله ياض يا )اورجا(.. 

قال )اروجا( ساخرًا: »ايوه أنا طول عمري حكيم«.
ثم شرب من زجاجة الخمر الصغيرة التي في يده بينما قال )شومان(:

- طب أنت عرفت حاجة عن العالم اللي شغاله عندهم..؟!!
اجابه )دياب( في هدوء:

- لس�ه.. الولي�ة خالت�ى كان�ت مكتم�ه عني زم�ان موضوع ش�غلها في 
الفيلا.. ويدوب عرفت من )ابتس�ام( ش�وية حاجات عن المزة اللي ش�غاله 
عندها في الفيلا دي.. وعن عيلتها صحاب الفيلا التانية الكبيرة اللي شغاله 
فيها خالتى.. وانا مرضتش اس�أل كتير عش�ان البت )ابتس�ام( متش�كش في 

حاجة..
)شومان(:

- اي�وه خلين�ا واحدة واح�دة.. بس لازم قبل ما نش�تغل نكون عرفنا كل 
حاجة..

قال )دياب( مستنكرًا: »أنت خايف ولا ايه يا )شومان(!!«.
رد )شومان( بسرعة: 

- لا.. احنا نفوت في الحديد.. بس عشان ناخد احتياطنا 
: »في دي عنده حق يا كبير.. الاس�تحراص واجب  تدخل )اورجا( قائًال

برضك.. عشان شغلنا يمشي نضيف بس..”
صمت )دياب( ليفكر ثم قال: 

- ماشي الكلام.. خلينا نمشي نضيف.. لحد ما نمسك القطة بادينا..
ونفث دخان سيجارته وهو يفكر فيما ينوي فعله لاحقًا..

وابتداء من هذه الليلة.. 
■ ■ ■

)3(

)قصــة حــبنـا(

جلس )س�يف( و)رحم�ة( في المطعم المطل على الني�ل ينتظران قدوم 
)رامز( الذي ذهب لاحضار )س�ارة( لمشاركتهما الافطار، وكانت )رحمة( 
تنظر امامها شاردة، وعلى وجهها ابتسامة بريئة على الرغم من نظرة الشجن 
المطلة من عينيها، فاعتدل )سيف( الى الامام واستند بساعديه على الطاولة 

امامه وسألها هامسا: 
 - سرحانة في ايه؟ 

نظرت إليه مبتسمة: »خبيث أنت قوي يا )سيف(«.
: »عشان جبتك هنا يعني؟«. ضحك )سيف( قائًال

اوم�أت برأس�ها ايجاب�ا ف�ي صمت فتنه�د بعمق ث�م قال بص�وت ملىء 
بالاشتياق والحيرة: 

 -ط�ب اعمل اي�ه بس!!.. مش ع�ارف احقق حلمي ف�ي الحاضر قلت 
ارجع للماضي.. 

ومد يده ليمسك بيدها وضغط عليها برقة وهو يهمس: 
 - مش كفاية بعاد بقه!! 

اقتربت وضغطت بيدها على يده وهي تقول في شجن:
 - غصب عني يا )س�يف(.. أنت عارف أنا وعدت )عاصم( الله يرحمه 

بايه.. 
قاطعها هامسا: 

 - وعدتيه انك تحافظى على )ملك( وتربيها احس�ن تربية وتحققي ليها 
الل�ي هو كان بيتمن�اه.. أنا عارف.. ومش هقولك )مل�ك( هتكون زى بنتى 

لانها بنتي فعلا.. وانتِ عارفة انها بتحبنى.. وواثقة أنا بحبها قد ايه.. 
هزت رأسها نافية وهي تقول: »صعب يا )سيف(.. صعب«.

قال )سيف( مستنكرًا:
- ه�و اي�ه الل�ي صع�ب!!.. من س�نين وانتِ بتقول�ي الكلم�ة دي.. من 
س�اعة ما فاتحتك في الجواز بعد استشهاد )عاصم(.. الأول وافقتك عشان 
حرجك من الموقف بس�بب قصة حبنا اللي كان�ت قبل جوازك وكل الناس 
عارفاه�ا.. لك�ن دلوقت�ي كله�م عارفين ان�ى مس�تنيكي ومتمس�ك بيكي.. 
وواثقين انى هكون امين عليكي وعلى )ملك(.. يبقى مفيش سبب يخليكي 

تقولي صعب!!! 
قالت )رحمة( في حذر: »طب و)حازم(؟«.

قطب )سيف( حاجبية قائًال في حدة: »)حازم(!!«.
قالت في توتر: »أنت عارف أنه مش متقبل انى اتجوز بعد اخوه ورافض 

إن حد غريب يربي )ملك(.. وده سبب مشاكله مع بابا و..”
قاطعها )سيف( في عصبية: 

- أن�تِ عامل�ه حس�اب لـ )ح�ازم( ومش عامل�ة أي حس�اب لانتظارى 
ليكي!! 

هزت رأسها نافية وضغطت على يده لتهدأ من انفعاله قائلة:
- لا يا )سيف( الموضوع مش كده.. 

قال في حدة وضيق:

- امال ايه الموضوع يا )رحمة(؟!!.. بعد العمر ده كله جايه تقوليلى إن 
مش�كلتك في )حازم(!!.. )حازم( ملوش صفة عش�ان يتحكم في حياتنا أو 

يتدخل فيها.. وانا مش هسمحله بكده.. 
واشاح بوجهه جانبا وهو يزفر في ضيق وعصبية فقالت هي في حنان: 

- طب ممكن تهدأ شوية؟ 
ظل ينظر جانبا نحو النيل محاولا السيطرة على اعصابة وانفعالاته حتى 

ربتت هي برقة على يده قائلة في حنان بالغ به نبرة من الندم:
- أنا عارفة انى خليتك تستنى كتير.. بس كان غصب عني و..

نظر إليها في صرامة وهو يقاطعها: 
- الموضوع مش قصة )حازم( أو غيره يا )رحمة(.. أنا عارفك كويس..

: نظرت إليه في صمت بينما تابع هو قائًال
- انت�ى مش�كلتك كلها ف�ي )مل�ك(.. وخوفك من الاحس�اس بالذنب 
ناحيته�ا وناحي�ة )عاصم( الله يرحم�ه.. لكن انتِ نس�يتى حاجة مهمة.. إن 
)عاص�م( كان صاحب عمري.. وصارحنى أن�ه هيتقدملك قبل ما ياخد أي 
خط�وة احترامً�ا لصداقتنا.. وعش�ان كده س�كت لما قبلت�ى تتجوزيه بعد ما 
س�بنا بعض.. بس�بب دماغك الناش�فة وعندك معايا.. وانا قلبى بيتقطع انك 

هتكونى لرجل غيري.. 
اطرقت برأسها في حرج واكمل هو كلامه في صرامة: 

- وسكت غصب عني.. عشان مخسرش صداقته زى ما خسرت حبك.. 
وس�كت لأنه كان راجل جدع وكنت مطمن عليكي معاه.. وبعد جوازكم.. 
صداقتي بـ )عاصم( استمرت وكان دايمًا بيوصينى عليكي وعلى )ملك(.. 
وآخ�ر مرة قبل استش�هاده قاله�ا قدامك وق�دام الكل.. لو جرال�ي حاجة يا 

)سيف( خد بالك من )رحمة( و)ملك(.. 

ثم تمتم في تأثر: »الله يرحمه.. قلبه كان حاسس«.
رفع�ت )رحمة( عينيه�ا المغرورقتين بالدموع تأثرًا بس�ماع ذكرى ذلك 
الي�وم فوجدت�ه يضغط على يدها ويمس�ك يدها الاخ�رى ويقول في اصرار 

وحزم:
- اس�معي.. الدني�ا كلها عارفة اننا بنحب بع�ض.. وعيلتك موافقة على 
جوازنا من زمان.. و)عاصم( وصاني عليكي وعلى بنته وأظن انى مقصرتش 
ط�ول الس�نين اللي فاتت وعمل�ت اللي اقدر عليه بكل الطرق عش�ان اكون 
جنبك وجنب )ملك(.. ولس�ه عاي�ز اكون جنبك لكن وان�تِ مراتي.. وفي 

بيتى.. يا كده يا اما هبعد خالص يا )رحمة( ومش هتشوفي وشي تانى.. 
نظرت إليه غير مصدقة: »ايه اللي بتقوله ده يا )سيف(!!«.

ق�ال ف�ي حزم ش�ديد: »زى م�ا س�معتى.. ولازم تفهم�ي ان القرار مش 
قرارك لوحدك.. ده قراري وقرار )ملك( كمان«.

 ضاقت عيناها متمتمة في دهشة: »)ملك(!!«.
: »ايوه )ملك(.. انتِ عاملة كل ده عشانها ومع ذلك شايلاها  اجابها قائًال
من الحس�بة بينا خالص.. اسأليها ولو رفضت جوازنا.. أنا هنسى الموضوع 

ده للأبد..” 
كادت أن تقول ش�يئًا لكن قاطعهما رنين هاتفه�ا المحمول ولانها تضع 

رنة خاصة لصاحب الرقم اسرعت تمسك بالهاتف وهي تقول له:
- اس�فه لازم ارد.. ده ع�م )عبد الله( وانت عارف م�ش بيكلمنى الا لو 

في حاجة مهمة..
اش�ار لها بيده ب�أن تفعل، وعندم�ا اجابت المكالمة أخذت تس�تمع إلى 

)عبد الله( لبضع لحظات ثم سألته قائلة في قلق:
- يعني ايه شكله مجرم ياعم )عبد الله(!! 

انتبه )سيف( لها حين سمع كلمة مجرم وسألها في اهتمام: 
- في ايه؟

أشارت له بيدها بأن ينتظر قليًال فأخذ يتابع حوارها مع )عبد الله( الذي 
كان يحدثه�ا عن لقاء )ابتس�ام( والرجل المريب ال�ذي رآه معها ثم قالت له 

في النهاية:
- خلاص يا عم )عبد الله( أنا جاية.. ومتعرفهاش انك قلتلى حاجة

وما إن انهت المكالمة معه حتى سألها )سيف( في فضول واهتمام بالغ:
- ايه اللي حصل؟!!.. ومين ده اللي شكله مجرم؟!!

 روت )رحم�ة( ل�ه س�ريعا ج�زءً مما قال�ه )عبد الل�ه( ثم طلب�ت منه أن 
يتص�ل بـ )رامز( وأن يخبره ألا يأتى لان عليها العودة إلى الفيلا الآن لتتأكد 
م�ن ذلك الأمر، خاص�ة أن )عبد الله( اكد لها أن الرج�ل مثير للريبة والقلق 

واكدت عليه ألا يخبر )رامز( بما روته له. 
»أنا جاى معاكي عشان اطمن بنفسي«.

ق�ال )س�يف( ذلك له�ا في ح�زم وأخبره�ا أنه يري�د أن يع�رف ما قصة 
)ابتس�ام( م�ع ذلك الرجل ال�ذي حدثها عنه )عبدالله(، ث�م اتصل بـ )رامز( 
وهما يغادران المطعم على عجل واخبره ألا يلحق بهما إلى المطعم لانهما 
س�يرحلان من أجل أمر هام في العمل، عندئذ اخبره )رامز( أنه سيذهب مع 

خطيبته )سارة( لشراء الهدية لـ )ملك(..
■ ■ ■

)4(

)اعتـــراض( 
»مستشفى الدكتور راشد أبو العزم«

جل�س الدكتور )راش�د( داخل حجرت�ه الكبيرة في المستش�فى يفحص 
بدق�ة واهتمام اش�عات أحد المرض�ى، وهو رجل في الخمس�ين من عمره، 
أبي�ض البش�رة، ذو ش�عر أس�ود، ولحية س�وداء خفيف�ة، ويضع عل�ى عينيه 

الرماديتين منظارًا طبيًا صغيرًا..
وكان منهم�كًا ف�ي فحص الاش�عة حين اقتحم�ت عليه المكتب س�يدة 
، عريضة  جميل�ة في بداي�ة الاربعينات م�ن عمرها، جس�دها ممتلىء قليًا�لً
الكتفي�ن، طويل�ة، بيضاء البش�رة،، مس�تديرة الوج�ه، لها وجنت�ان جميلتان 
ممتلئتان، وعينان سوداوتان جميلتان، وشعر أسود كثيف ناعم، قصير يصل 
إلى منتصف عنقها على نحو مس�تدير حول وجهها، وكانت ترتدي ملابس 

في غاية الاناقة..
»شفت بنتك وعمايلها يا )راشد(!!«.

قال�ت ه�ذه العب�ارة وهي تقتح�م الحجرة عل�ى الدكتور )راش�د( الذي 
التفت إليها مش�دوهًا وفزعًا من الطريقة التي فاجأته بها، وقبل أن ينطق بأية 
كلم�ة دخل�ت خلفها س�كرتيرة مكتبه كي تعترض على دخول تلك الس�يدة 
عل�ى ه�ذا النحو، لكنه اش�ار لها بي�ده بالانصراف وه�و مازال يتاب�ع بعينيه 

العاصفة التي دخلت بها هذه السيدة والتي تابعت كلامها قائلة بانفعال:
- أن�ا كان عن�دى حق ان�ى كنت قلقانه م�ن الج�وازة دي.. مكنش لازم 

اوافق عليها مهما حصل.. ولا ندي بنتنا للولد ده..

فهم )راش�د( ما ترمي إليه فوضع الاشعة التي في يده على المكتب وهو 
يقول: 

- )رام�ز( م�ش ولد يا )جيه�ان(.. )رام�ز( راااجل.. وج�دع.. وبيحب 
بنتك وبنتك بتحبه..

لوحت بذراعيها في عصبية وضيق قائلة:
- ه�و ده كل الل�ي لف�ت انتباه�ك في كلام�ي يادكتور!!.. ه�ي دي قوة 

ملاحظتك!! 
ابتس�م )راش�د( في هدوء وامس�ك بالباي�ب الخاص به واش�عله بعد أن 

وضعه بين شفتيه وهو يقول:
- طب اقعدي واهدي وفهميني ايه اللي حصل..

وضعت حقيبتها على الكرس�ي الذي امام مكتبه وجلس�ت على المقعد 
الآخر وهي تقول بعصبية:

- البيه عدى عليها في الجامعة وخدها معاه..
اتسعت عينا )راشد( في دهشة مصطنعة وهو يقول: »معقول!«.

تابعت هي قائلة: »آه تخيل!! وكمان سايبها المحاضرة بتاعتها«.
ازداد اتساع عينا )راشد( ذهوًال مصطنعًا وهو يقول: »كمان!!«.
ثم لوح بيده وفيها البايب وهو يقول باستنكار وغضب مفتعلين:

- لا ده كلام ميتسكتش عليه ابدًا.. طب عملتيله محضر ولا لسه!!
كادت أن تقول شيئًا لكنها توقفت وسألته في تعجب:

- محضر ايه يا )راشد(؟!!
قال ببساطة بالغة: »بلغتى عنه البوليس يعني؟«.

ظل�ت تنظر إليه في دهش�ة واس�تفهام حتى ابتس�م على الرغ�م منه وهو 
ي�رى تعبيرات وجهها، عندئذ فهمت أنه يس�خر مم�ا تقوله فنظرت إليه بلوم 

وغضب قائلة: 
- أنت بتتريق عليا يا دكتور!! 

ثم تابعت باستنكار: »ده بدل ما تشوف حل للكارثة دي!!«.
ضحك )راش�د( كثيرا وهو يضع البايب بين ش�فتيه فقالت هي باستنكار 

وحدة: 
- أنت بتضحك على ايه؟!! 

اشار نحوها بالبايب وهو يقول ساخرًا:
- من اللي انتِ عملاه في نفس�ك ده.. ومن دخلتك المرعبة دي.. وكل 

ده عشان ايه!! عشان بنتك خرجت مع خطيبها!! 
: »انتِ اتجننتي يا )جيهان( ولا ايه!!«. ثم ضحك قائًال

وقفت وهي تقول معترضة: »ايه اتجننت دي يا )راشد(!!«.
 : كتم ضحكاته وابتسم قائًال

- طب متزعليش.. أنا اسف يا دكتورة.. اتفضلي اقعدى ونتكلم 
جلس�ت وهي تش�يح بوجهها جانبً�ا في ضيق ثم عادت تنظ�ر إليه عندما 

قال ببساطة: 
- تق�دري تقوليلي ايه المش�كلة لم�ا بنتك تخرج مع خطيبه�ا!!.. الدنيا 

اتهدت يعني!!! 
قال�ت في عصبية: »ايوه اتهدت يا )راش�د( لان ده كان ش�رطى عليه من 

البداية عشان اوافق على جوازه من البنت.. أنه ميعطلهاش عن دراستها«.
)راشد(: - وهو كده عطلها؟

)جيهان(: - امال لما يخليها تسيب محاضرتها ده اسمه ايه!! 

)راشد(: - يا دكتورة بالراحه شوية.. وبلاش شغل الحماوات ده 
)جيهان(: - أنا بعمل شغل حماوات يا )راشد(!! 

)راشد(: - ايوه يا دكتورة.. وانتِ فاهمة وانا فاهم.. 
صمتت وهي تراقبه ينظر إليها في خبث ولوم وهو يتابع:

- احن�ا عارفين من الاول انك كنتِ رافضة )رامز(.. واضطريتى توافقي 
لس�ببين.. الاول إن�ك خفت�ى عل�ى زع�ل )رحم�ة( صاحب�ة عم�رك وزعل 
الدكت�ور )فريد( اس�تاذك.. واتحرجت�ى ترفضي منهم.. والس�بب التانى إن 
.. الجدع متربي ادامك وعارفاه كويس.. وكمان مفيش فيه شيء يتعيب فعًال

قالت )جيهان( في حدة: »لأ فيه عيب يا )راشد(.. شغله«.
اشار إليها بالبايب في يده وهو يقول في صرامة:

- ده م�ن وجهة نظرك فقط ي�ا دكتورة.. انتِ معتبرة إن ش�غله بيتعارض 
مع ش�غلك واه�داف الجمعية بتاعتك.. لكن ده م�ش صحيح.. المفروض 
إن مهنت�ه ومهنتك بيكملوا بعض.. وم�ش المفروض إني انبهك للنقطة دي 

وحضرتك دكتورة في الجامعة قد الدنيا..
قال�ت في حن�ق وضجر: »أنت بتق�ول كده بس عش�ان بتحبه ومتعرفش 

اللي زايه بيعملوا ايه في الناس!!«.
نظر إليها في لوم شديد وهو يقول بضيق:

- اللي زايه وبيعملوا ايه يعني يا )جيهان(!!.. يا دكتورة ميصحش الكلام 
ده يطل�ع من واحدة متعلمة ومثقفة زيك.. م�ش معقول أنا اللي هعلمك إن 

كل مؤسسة فيها الصالح وفيها الطالح.. 
ردت عليه في برود: »والسيئة بتعم والحسنة بتخص«.

اشار إليها محذرًا وهو يقول:
- بمنطقك ده احنا اول الناس المتهمين في نظر المجتمع.. 

قالت في استنكار: »احنا مين يا دكتور!!«.
هز كتفيه قائًال ببساطة: 

- الاطباء والمحامين.. الاتنين بيعانوا من مساوئ وسلبيات البعض منهم
وقفت وهي تقول في ضجر: 

- مفيش مقارنة ما بين النسبة هنا وهناك يا دكتور.. وعلى فكرة أنت كده 
بعدتنا عن موضوعنا الرئيسي..

: »تفتكري!!«. ابتسم قائًال
امسكت حقيبتها وهي تسأله باستفهام مصطنع: »قصدك ايه؟!!«.

: »قصدي انك لو تقبلتى الفكرة الاساسية هتتقبلي  وقف هو الآخر قائًال
)رام�ز(.. وس�اعتها م�ش هيك�ون في مش�اكل.. حت�ى لو مخله�اش تروح 

الجامعة خالص..«
قالت مستنكرة: 

- يعني أنت عاجبك أنه خلاها تعمل حاجة من ورانا يا )راشد(!!
ع�اد يبتس�م وه�و يق�ول: »)رام�ز( كلمنى قب�ل ما يع�دي على )س�ارة( 

واستأذنى.. يعني مفيش حاجة اتعملت من ورانا«.
بدى على وجهها الحنق والانزعاج وهي تتمتم: »هو كلمك؟«.

هز )راشد( رأسه ايجابًا وهو يقول: 
- ايوه.. و)سارة( كمان كلمتنى وانا وافقت انهم يخرجوا سوا.. 

نظرت إليه مشدوهة وهي تتمتم: 
- وإزاي توافق على أنها تسيب محاضراتها وتخرج معاه؟!!

اجابها قائًال في هدوء:

- لان دي اول مرة )رامز( يطلب مني حاجة ولانه واخد اجازة النهارده.. 
وكم�ان )س�ارة( قالتلى وانا فضل�ت أنى اوافق عش�ان مخنقهاش وبعد كده 

تعملها من ورايا.. فهمتي؟
كانت تفهم وجهة نظره لكنها ارادت الاعتراض كي لا تشعر أنه قد غلبها 

في النقاش فقالت بصوت منخفض:
- مش عارفة اخرة دلعك فيها هيكون ايه!!!

ضحك )راش�د( على الرغم منه لانه يفهم رغبتها المستمرة دائمًا في أن 
 : تكون على صواب وتجاهل ذلك قائًال

- ايه رايك اعزمك على فنجان قهوة محترم وتحكيلي عن آخر انجازاتك 
القانونية والحقوقية!!

ابتس�مت قائل�ة: »ياري�ت كان ينف�ع.. أن�ا عن�دى محاضرة مهم�ة كمان 
س�اعة.. وبعده�ا هكل�م )رحمة( عش�ان اش�وفها محتاجة ايه عش�ان حفلة 

)ملك(«.
ابتسم قائًال في اعجاب: 

- اكتر حاجه بتعجبنى فيكِ جدعنتك مع صحابك 
ازدادت ابتسامتها وهي تقول: 

- )رحم�ة( اخت�ى مش صاحبتى وب�س.. ووالدها الدكت�ور )فريد( كان 
اس�تاذى ومثلي الاعلى وهو اللي حببنى في دراس�ة القانون.. داحنا عش�رة 

عمر يا )راشد(..
 : نظر إليها في حنان قائًال

- ربنا ما يحرمكم من بعض يارب..
■ ■ ■

وقفت )ابتس�ام( تنظ�ر في قلق و توترعب�ر نافذة الفيال تراقب عم )عبد 
الل�ه( وهو في الحديق�ة يتحدث إلى )رحمة( و)س�يف( اللذي�ن بدى على 
ملامحهم�ا الانزعاج والاهتمام بم�ا يرويه لهما، وودت لو أنها اس�تطاعت 
أن تسمع ما يقول، وظلت تراقب ما يحدث حتى رات )رحمة( ترفع عينيها 
وتنظ�ر إليها ش�زرًا بصرام�ة من الخ�ارج، فأس�رعت للداخل مغلقة س�تائر 
النافذة بس�رعة في ارتباك ش�ديد واخذت تحدث نفس�ها وتح�اول أن تفكر 
ماذا تقول حين تسألها )رحمة( عن )دياب( بعد أن تأكدت أن عم )عبد الله( 

لم يصدق روايتها الكاذبة..
هبطت )ملك( سلم الفيلا الصغير متجهة نحو )ابتسام( وفي يدها حقيبة 
النادى التي تضع بها اغراضها وسألتها إن كانت امها عادت من النادي أم لا 
فأخبرتها )ابتسام( وهي شاردة أنها في الخارج في الحديقة، ففتحت )ملك( 
س�تارة الناف�ذة لتنظ�ر إلى الخارج، وما إن رأت )س�يف( م�ع )رحمة( حتى 
ارتس�مت الس�عادة على وجهها وهتفت باس�مه في لهفة ث�م تركت حقيبتها 

على الارض واسرعت إلى الحديقة..
توق�ف ع�م )عبد الله( عن اس�تكمال كلامه حين قاطع�ه صوت )ملك( 

وهي مندفعة نحو )سيف( في لهفة شديدة وسعادة عارمة:
- اونكل )سيف( وحشتني قوي.. بقالي كتير مشفتكش..

احتواها )سيف( بين ذراعيه وضمها إليه بقوة وفي حنان بالغ:
- وانتِ وحشتينى اكتر يا حبيبتى.. 

ش�كرت )رحمة( ع�م )عبد الله( وطلب�ت منه أن ينص�رف وهي تراقب 
فرح�ة )ملك( برؤيتها لـ )س�يف( الذي نظر إليها ف�ي خبث وثقة وهو يقول 

مازحًا: 
- وحشتينى اكتر من أي حد تانى يا )موكي( 

ضحكت )رحمة( على الرغم منها ثم قالت مازحة:

- وانا كمان مليش حضن يا )موكا( ولا ايه؟!!
ظلت )ملك( بين ذراعي )سيف( وهي تقول:

- ي�ا مام�ي أن�ا بش�وفك كل ي�وم.. لكن اون�كل )س�يف( بقال�ي 3 ايام 
مشفتوش.. 

قالت )رحمة( بشك مصطنع في مزاح:
- بقه كل الاحضان دي عشان 3 ايام بس!!

نظر إليها )سيف( بتحدٍ و )ملك( تقول:
- آه طبعا يا مامي.. أنا نفسي اشوف اونكل )سيف( كل يوم.. 

نظرت إليها )رحمة( في دهش�ة بينما ابتعدت هي عن )س�يف( ونظرت 
إليه قائلة في تساؤل مصطنع:

- هو مينفعش يا اونكل )سيف( اشوفك كل يوم؟
: »ينفع طبعا يا حبيبة اونكل«. ضحك )سيف( قائًال

امسكت بيديه: »طب ممكن تشوف حل للحكاية دي بليييز”
 : نظر )سيف( إلى )رحمة( في خبث وتحدٍ قائًال

- والله يا حبيبتى الحل موجود.. بس ماما توافق عليه وهتلاقينى معاكى 
كل يوم..ومن النهارده لو تحبى

التفتت إلى أمها وبتوسل: »طب ما توافقي على الحل يا مامي«.
 نظرت إليها )رحمة( في دهشة قائلة: »حل ايه بالظبط!!«.

ونقلت بصرها بين الاثنين وهي تقول في شك ومزاح:
- هو أنا ليه حاس�ة انكم متفقين عليا من ورايا!! وشمه ريحة مؤامرة في 

الموضوع!!
هزت )ملك( كتفيها وهي تضحك قائلة ببراءة:

- اكي�د طبعا يا مام�ي متفقين عليكي م�ن وراكي.. ام�ال هتبقى مؤامرة 
ازاي يعني!!

جذبها )س�يف( نح�وه وضمه�ا إليه وهو يضح�ك معها بينما ابتس�مت 
)رحمة( قائلة: »شكلى كده مش هقدر عليكم«.

ث�م وضعت يدها على رأس�ها وه�ي بين ذراع�ي )س�يف( وداعبتها في 
شعرها قائلة: 

- يالا يا شقية.. روحى هاتى شنطتك عشان جدك مستنينا ومش عايزين 
نتأخر عليه.. 

دخلت )ملك( الفيلا و)س�يف( يراقبها مبتس�مًا ثم نظر إلى )رحمة( في 
تحدٍ وثقة ووضع يديه في جيبيه وهو يقول مازحًا في شماتة:

- بتحطى نفسك في مواقف بايخـــــــــه..
ضحكت )رحمة( على الرغم منها: »ما صدقت مش كده!!«.

رفع حاجبيه قائًال في ظفرٍ: »طبعًا ما صدقت«.
اشارت بيدها نحو الداخل وهي تقول:

- ماشي يا سيدي بس هشوف حوار )ابتسام( ونكمل كلامنا بعدين 
سألها في اهتمام وجدية:

- تحبى اجى معاكي وتسبيهالى اتصرف معاها بطريقتي؟!!
هزت كتفيها ببساطة: »ليه؟ هو أنا مش هعرف اتعامل معاها!«.

ونظرت إليه في شك قائلة:
- لسه مش معترف بقدرات المرآة واهميتها في شغلنا ولا ايه؟!!

رفع يديه امامه وهو يقول نافيًا: 
- لا يا ستى.. اعترفت وبصمت بالعشرة خلاااااص 

عادت )رحمة( تضحك بينما قال هو في صوت منخفض:

- الاعتراف ده كلفنى كتير قوى وخلانى اخس�رك زمان.. وانا معنديش 
استعداد اخسرك تانى..

توقف�ت عن الضحك ونظ�رت إليه في تأثر ثم اطرق�ت في صمت وبعد 
أن ساد الصمت بينهما للحظات عادت تنظر إليه وابتسمت قائلة في حنان:

- إن شاء الله مش هيكون في خسارة تانى ابدا
نظر إليها مبتسما في حنو وسعادة فاتسعت ابتسامتها قائلة في خبث: 

- ولو انى عارفة أنك بتقر بالاعتراف ده بدون اقتناع.. 
اشار إليها بسبابته محذرا وهو يقول مازحا:

- باقتناع بقه أو من غير.. ملكيش فيه.. 
بادلت�ه الضحك ثم ابتس�مت ف�ي حياء ورق�ة عندما امس�ك بخصلة من 

شعرها بجوار وجهها الجميل وهو يقول بصوت اقرب إلى الهمس:
- أن�ا كل الل�ي يهمني دلوقت انك تعملي اللي يخليكي س�عيدة.. وربنا 

يقدرنى واسعدك أنا كمان..
اطرق�ت في خجل وفي صمت ثم نظرت إلي�ه بحياء وهي تقول بصوت 

خافت جدا:
- أنا هروح اشوف )ابتسام( و)ملك( عشان منتأخرش..

)سيف(: - طب ممكن تشوفي انتِ )ابتسام( وتسبيلي أنا )ملك(؟ 
)رحمة(: - مش عايزه أعطلك..

)سيف(: - مفيش عطلة ولا حاجة.. انتِ عارفة.. أنا واخد اجازه عشان 
خاطره�ا.. خلين�ى اخدها تخت�ار هديتها بنفس�ها وبعدين اوصله�ا.. وانتِ 

اسبقينا على سيادة المستشار..
قالت في امتنان: »مش عارفة اقولك ايه يا )سيف(!!«.

نظر إليها معاتبا: »متقوليش حاجة عشان مفيش الكلام ده بينا«.

ابتسمت قائلة: »ربنا ما يحرمني منك«.
ابتسم قائًال في حنان: »ولا يحرمني منك يا حبيبتى«.

شعرت بالخجل حين قال كلمة حبيبتى فقالت في حرج:
- طب هروح استعجل )ملك( عشان متتاخروش..

اتس�عت ابتس�امته وهو يرى الخجل الذي اكتسى ملامحها وأومأ برأسه 
ايجابا ثم وقف ينتظر في مكانه.. 

يراقبها بعينيه وهي تذهب كما يفعل دائمًا..
ث�م نظ�ر امامه باهتم�ام نحو عم )عبد الل�ه( الذي كان ي�روى الزرع عند 

 : سور الحديقة وناداه قائًال
- عم )عبد الله(.. تعالى عايزك شوية..

ترك عم )عبدالله( خرطوم المياة على الارض واسرع إلى )سيف( الذي 
تقدم نحوه أيضًا وهو يخرج من جيبه ورقة وقلم ثم نظر إليه قائًال في جدية: 
- عايزك توصفلي شكل الواد اللي شفته مع )ابتسام(.. وبالتفصيل كأنه 

واقف ادامك..
اومأ )عبد الله( برأسه ايجابا وهو يقول: 

- اوامرك يا باشا.. هوصفهولك حته حته.. 
وبدأ في وصف وجه )دياب( بدقة.. 

وبدأ )سيف( يرسم وصفه على الورقة..
■ ■ ■

)5(

)خطط الدخان(

»على فكرة يا )دباح(.. البت قريبتك دي لوحدها مش كفاية..”
نظر)دي�اب( إل�ى )أورجا( ال�ذي قال له ذلك وهما يجلس�ان في احدى 
المقاهي مع صديقهما الثالث )ش�ومان( الذي اومأ برأسه إيجابًا في صمت 
وه�و ينفث دخان شيش�ته بينم�ا تابع )أورج�ا( بجدية على الرغ�م من عدم 

اتزانه:
- محتاجي�ن تلاتة اربعة على الاقل.. عش�ان الش�غل يمش�ي زى ماكان 

ماشي في اسكندرية.. 
 : اكمل )شومان( كلامه قائًال

- وعايزين معانا كمان عيل صايع نت بدل الواد )هيما ش�بكة( الله يفك 
سجنه 

قال )أورجا( في حماس: 
- آه ص�ح.. ال�واد ده كان مظبطن�ا وكان بيجيبلنا من الفيس�بوك.. ش�وية 

شغل جامد كده 
قال كلمته الاخيرة وهو يغلق قبضته ويشير بابهامه مؤكدًا، فاشار )دباح( 

اليهما بالشيشة وهو يقول:
- متقلقوش.. أنا اتفقت مع واد اس�مه )حماده لايكات( كان ش�غال مع 

)هيما( بالحتة.. بس واد دماغه دهب.. ويعجبكم قوى..
قال )أورجا( وهو يهز رأسه:

- حلو.. مدام من سكة )هيما شبكة( يبقى قاري الشغل وفاهم..
قال )دياب( مؤكدًا:

- م�ش ب�س كده.. ده كمان تخص�ص تصوير وتبدي�ل.. بيظبط للرجاله 
تبديل حريمهم مع بعض وتصويرهم..

قال )أورجا( ساخرًا: »آااه.. بيوفق راسين في الحرام يعني«.
ضحك )دياب( و)ش�ومان( في تهكم وسخرية ثم أكمل )دياب( كلامه 

في جدية:
- ده كان بيباص�ى لل�واد )هيما( ش�وية زباين انما ايه.. اش�ي من جوه.. 

واشي من بره.. شغل على ابوه يعني..
قال )شومان( بصوت مرتفع: »اموت أنا في شغل بره«.

ضح�ك الثلاثة بصوت مرتفع ج�دا مزاحًا وهم يضربون كفوف بعضهم 
البع�ض كالمخمورين، واخذوا يتبادلون المزاح والنكات عن النس�اء وعن 
عملهم بالفاظ وضيعة واسلوب دنىء لبضع دقائق ثم قال )دياب( بسخرية: 
- فكرتون�ى بش�غل بره.. في قطة من )المع�ادي(.. لقيت الفيديو بتاعها 
على )لاب توب( الواد )هيما ش�بكة(.. كان جوزها مصورها وبايع الفيديو 
لـ )هيما( بدل فيديو مرات واحد تاني.. )هيما( اداله فيديو القطة التانية على 

أنها مغربية وهي من بحري..
ضحك الثلاثة بصوت مرتفع ثم قال )أورجا( ساخرًا:

- شفت انعدام الضمير.. الواد )هيما( ده مصيبة..
عاد )دياب( يقول في جدية مؤكدًا:

- أه�ى القطة بتاع�ة المعادى هنش�دها بالفيديو بتاعها.. وهنش�غلها مع 
البت )ابتسام(..

ضحك )شومان( ثم قال موجها كلامه إلى )دياب(:

 - بس برضو اتنين مش كفاية يا كبير.. 
اشار إليه )دياب( بالصبر والانتظار وهو يقول:

- اتق�ل بس.. يومين وكل حاجه تتظبط.. النهارده هاخد بصه ع الحريم 
اللي في الفيلا.. وخصوصي المزه اللي شغالة عندها البت )ابتسام(..

قال )شومان( معترضا: 
- لا يا )دباح(.. بلاش الفيلا دي.. كفاية علينا منها البت قريبتك بس 

ضرب )دباح( ساعده بعصا الشيشة وهو يقول:
- اس�يبنى ده ايه!! أنت مش�فتش ش�كل الفيلا!!.. وده لسه في فيلا تانية 
النهارده بالليل.. دحنا لو مش�غلنهاش معانا وصورناها بس..هنسحب منها 

فلوس بالهبل.. يعني كنز وجايلنا ع الجاهز.. عايزنا نرفس النعمة!!!
اشار )أورجا( بيده نحو )شومان( وهو يقول مترنحا:

- الواد ده مش وش نعمه.. 
قال )شومان( في ضيق: 

- معرف�ش.. قلب�ى م�ش مرت�اح.. حاس�س إن العال�م دول هيجين�ا من 
وراهم مشاكل وحوارات..

قال )دياب( في حزم:
- جمد قلبك ياض ومتخافش.. أنت معاك )الدباح(.. 

وعاد يضع الشيشية في فمه وهو يقول:
- والنهارده هقولكم ع الخطة.. بس بعد ما نطفى الشمع.. 

ونفث الدخان وهو يتابع قائًال في خبث:
- وناكل التورته..

■ ■ ■

)6(

)منزل المستشار(
»فيلا المستشار د. فريد القاضي«

»معقولة يا )هويدا( لسه مخلصتوش!!«.
ق�ال هذه العب�ارة المستش�ار )فريد القاض�ي( لزوجته )هوي�دا( وللدادا 
)أمينة( حين دخل عليهما مطبخ الفيلا الكبير بالطابق الارضى وهما تقومان 
بالتجهيز لطعام الغداء وبعض الحلويات والعصائر من أجل حفل عيد ميلاد 

)ملك( في المساء..
المستش�ار )فريد( رجل في اواخر الخمس�ينيات طوي�ل القامة، عريض 
الكتفين، ابيض البش�رة ذو عينين س�وداوتين وشعر اس�ود يتخلله الكثير من 

الشعر الابيض..
الاس�تاذة )هوي�دا( س�يدة ف�ي أوائ�ل الخمس�ين م�ن عمره�ا، ش�قراء 
جميل�ة، ورث عنها )رامز( و)رحمة( تلك العيني�ن الخضراوتين الفاتحتين 
الجميلتين، وذلك الش�عر الكستنائي الجميل الذي جمعته من الخلف على 

شكل ذيل حصان قصير..
التفتت إلى زوجها المستشار )فريد( في حماس:

- لا خلاص خلصنا الغدا أهو.. وجهزنا بوفيه الحفلة كله تقريبًا..
نظر إليها معاتبًا: »مانا قلتلك يا )هويدا( خلينا نجيب بوفيه جاهز من بره 

ولا وجع القلب اللي انتم فيه ده«.
تدخلت الدادا )أمينة( قائلة بمرح:

- وهو فين وجع القلب ده يا دكتور!!.. داحنا بنعمل لروح وعين القلب 
من جوه.. هو احنا عندنا كام )ملك(..!! دي الغاليه بنت الغالين.. 

الدادا )أمينة( سيدة في اواخر الخمسين من عمرها، قصيرة القامة، خمرية 
البش�رة، تغطي شعرها الاشيب بشال ابيض عريض به زخرفات تتماشى مع 
جلبابها البسيط، ملامح وجهها البشوش تشع منه الطيبة والبساطة، وعيناها 

السوداوتان يطل منهما الحنان والمودة..
ابتسم المستشار وهو يقول لها: 

- طب يا س�ت )أمينة( ورينا همتك عش�ان نبدأ الحفلة بدرى لانى انتِ 
عارف�ه مبحبش الس�هر باللي�ل.. وكمان عاي�زك ترتبيلي ش�وية حاجات في 

اوضة المكتب..
اشارت إليه )هويدا( بيدها قائلة قبل أن ترد )أمينة(:

- س�يب حاجة المكتب وانا هاجي اوضبهولك بنفس�ي دلوقت عش�ان 
متتعب�ش وانت بتدور على حاجة.. أنا خلاص خلصت.. فاضل بس ش�وية 

عصاير على كوكتيلات هخليهم بالليل عشان يكونوا فرش..
نظر إليها )فريد( بدهشة: »والعصاير كمان عملتيها!!«.

رفعت رأسها في شموخ وهي تقول بثقة:
- طبعًا.. وهي السهرة تحلى من غير حلوياتي وكوكتيلاتي..

اقترب منها قائًال في شك:
- ثانية واحدة بس.. بتقولي هي ايه اللي هتحلى يا حضرة المديرة!!

قالت مبتسمة ببساطة: »السهرة يا معالي المستشار«
اشار إليها بسبابته محذرًا: 

- )هويدا(.. انتِ عارفة نظامي.. أنا..
امسكت بسبابته وهي تقول بمرح:

- بقول�ك ايه ي�ا دكتور.. النه�ارده إن ش�اء الله فرحتنا تكم�ل ونفرح بـ 
)رحمة( كمان.. ففكها بقه شوية.. ومش لازم نمشي على النظام والقوانين 

النهارده.. 
نظر إليها بلوم واستنكار وهو يقول مبتسمًا:

- افكها ش�وية!!!.. بقه بذمتك دي لغة تنفع تس�تخدمها مديرة مدرس�ة 
واخدة تكريم خاص من وزير التربية والتعليم!!.. 

ضحكت قائلة: »اقتبستها من )رامز(«.
قال المستشار ساخرًا: »آه اكيد.. امال هتجبيها منين!!«.

تدخل�ت ال�دادا )أمين�ة( قائل�ة: »)رامز( ده ش�اب ولا كل الش�باب ربنا 
يحفظه ويحميه ونفرح بيه هو وخطيبته القمر يارب«.

التفت إليها المستشار )فريد( وهو يقول ساخرا:
- خلص�ي الل�ي ف�ي ايدك يا )أمينة( وس�يبك م�ن التطبي�ل ده على راى 

المعارضة..
ضحكت )هويدا( بينما قالت )أمينة( معاتبة بمرح هي أيضًا:

- والنبى ما بعرف اطبل ولا حتى ارقص يا دكتور..
اتجه ليغادر المطبخ وهو يقول ضاحكًا:

- لا ماترقصي.. ماهو ده اللي ناقص يا )أمينة(.. 
قالت لها )هويدا( في حماس:

- يالا يا )أمينة( خلصي اللي في ايدك على ما )رحمة( تجيب )ابتس�ام( 
عشان تساعدنا في توضيب الريسبشن بره.. أنا عايزة كل حاجة تكون جاهزة 

قبل الناس ما يجيوا من بدرى.. 
اومأت )أمينة( براسها قائلة: »حاضر يا مدام من عينيا«.

ربتت )هويدا( على كتفها بحنان ثم غادرت المطبخ لتلحق بزوجها إلى 
حجرة مكتبه..

■ ■ ■

وقف المستش�ار )فريد( في حجرة مكتبه يقلب في الاوراق الموضوعة 
على المكتب حتى لحقت به زوجته )هويدا( ووقفت بجواره وهي تقول: 

- سيب الورق وانا هظبطهولك 
قال )فريد( وهو يبحث بين الاوراق: 

- حاضر.. بس في ورقة مهمة كنت عايزها.. 
ثم قطع جملته حين وجد الورقة امامه فأمسك: »اهه لقيتها«.

سألته )هويدا( في اهتمام: »ورقة ايه دي!!«.
كاد أن يجيبه�ا إلا أن قاطعه رنين هاتفه المحمول، وعندما ش�اهد اس�م 
المتصل اسرع يجيب الاتصال على الفور، ودار بينه وبين صاحب المكالمة 
ح�وار قصي�ر لم تتع�دَ مدته الثالث دقائق عل�ى الرغم من اهميت�ه حتى أن 

)هويدا( سألته بسرعة بعد أن انتهى قائلة:
- ده بخصوص قضية الطفلة )دينا(.. صح؟

: »ايوه.. القضية اتحجزت للحكم«. التفت إليها )فريد( قائًال
قالت )هويدا( بحماس به نبرة من الغضب:
- إن شاء الله الكلاب دول ياخدوا اعدام.. 

نظر إليها في صمت ولمحت هي في عينيه نظرة ما فقالت في شك:
- ايه يا )فريد(!!!.. هم ممكن مايخدوش اعدام!!! 

اشاح بوجهه في صمت فقالت غير مصدقة: »معقول!!«.
ولوحت بيديها مستنكرة في حيرة: »طب إزاي!!«.

عاد ينظر إليها قائًال في صرامة: 
- في حاجة اس�مها قانون يا )هويدا(.. والقاض�ي بيحكم بالقانون فقط 

لا غير 
قالت )هويدا( في حيرة:

- طب وهو القانون ممكن يبرأ مجرمين زى دول!!
اجابها في حزم:

- مش هيبرأهم طبعا لكن ممكن مياخدوش اعدام..
نظرت إليه برهة مشدوهة في صمت ثم قالت بهدوء وثقة:

- أنا مش هناقش�ك في الموضوع ده لانى عارفة مين اللي هتناقشك فيه 
كويس.. عن اذنك 

وتركت�ه وذهب�ت وقب�ل أن تصل إلى ب�اب حجرة المكتب تس�مرت في 
مكانها حين سمعته يقول في حسم:

- القانون مفيش فيه نقاش يا حضرة المديرة..
التفتت إليه في هدوء قائلة في صرامة:

- ل�و القان�ون مش هيحقق العدالة.. يبقى لازم يكون فيه نقاش يا معالي 
المستشار 

وذهب�ت وتركت�ه يتابعه�ا بعيني�ه وه�و يفكر ف�ي كلامها.. وف�ي جملتها 
الاخيرة.. 

ماذا لو.. لم يحقق القانون العدالة!!!
■ ■ ■

وقفت )ابتس�ام( تح�اول أن تخفى قلقه�ا وارتباكه�ا، و)رحمة( تجلس 
امامه�ا واضعة احدى رجليها فوق الاخ�رى وتنظر إليها بصرامة في صمت 

: حتى مرت لحظات طويلة فقالت )ابتسام( بصوت مختنق قليًال

- حضرتك مقلتليش عايزانى في ايه..!!
عقدت )رحمة( ساعديها امام صدرها وهي تقول:

- أعتقد إن أنتِ اللي عندك حاجة تقوليهالى يا )ابتسام(.. مش أنا 
قالت )ابتسام( في ارتباك ودهشة: »أنا!!«.

وخفضت صوتها وهي تحاول أن تبتسم قائلة:
- حاجة زى ايه!!.. لا مفيش حاجة خـ.. 

نظرت إليها )رحمة( في توعد وشك وهي تقاطعها في صرامة:
- مين الواد اللي )عبدالله( شافك واقفة معاه يا )ابتسام(؟

)ابتسام( في ارتباك شديد: »واد!!.. واد مين؟!!«.
وقفت )رحمة( امامها قائلة:

- انتِ عارفه كويس مين يا )ابتسام(.. واستعباط مش عايزة..
اغرورقت عينا )ابتسام( بالدموع وهي تقول متوسلة:

- والنعمة ما اعرف يا س�ت )رحمة(.. ولا قابلت حد ولا كلمت حد.. 
عم )عبد الله( تلاقيه شاف الراجل اللي كان تايه وبيسألنى على الشارع اللي 

ورانا..
ابتسمت )رحمة( قائلة في شك:

- ولما شافه قبل كده معاكي كان تايه برضو؟!!!
قالت )ابتسام( في ارتباك:

- مفيش مرة فاتت يا ست )رحمة(.. وحتى لو في.. هو أنا هحفظ شكل 
الن�اس في الش�ارع!!.. يمكن ح�د جديد في المنطقة وس�ألنى قبل كده وانا 

مش فاكرة..
)رحم�ة(: - ط�ب وان�تِ ايه الل�ي طلعك م�ن الفيلا م�ع إن المفروض 

تكونى مع )ملك(؟

)ابتس�ام(: - دان�ا طلع�ت عش�ر دقايق بالع�دد والله.. واح�دة صاحبتى 
بتعمل اكسس�وارات كانت جايبالى حاجات اش�وفها.. قلت يمكن يعجبنى 

منها حاجة البسها في حفلة عيد ميلاد )ملك(..
)رحمة(: - وفين الاكسسوارات دي؟

)ابتسام(: - لا مانا مخدتش.. الحاجة اللي كانت معاها معجبتنيش..
نظ�رت إليه�ا )رحمة( بض�ع لحظات في صم�ت لانها كان�ت تعلم أنها 
كاذب�ة لك�ن ليس لديه�ا دليل على ذلك س�وى كلام عم )عبد الل�ه( وها قد 

بررته امامها بانه مجرد شخص يبحث عن عنوان..
»عارفة يا )ابتسام( لو طلعتى بتكدبى عليا هعمل ايه؟!!«.

قال�ت )رحم�ة( ذلك مح�ذرة إلى )ابتس�ام( الت�ي نظرت إليه�ا في قلق 
فتابعت في صرامة شديدة:

- م�ش هقولك دلوقت هعمل ايه.. عش�ان أن�ا هديكي فرصة لحد بكره 
الصب�ح ب�س.. فرصة عش�ان لو ف�ي حاج�ة مخبياه�ا تيج�ي تحكهالي من 
نفسك.. لأنك عارفة أنا بكره الكدب قد ايه!!.. وقد ايه زعلي هيبقى وحش 

لو طلعتى بتكدبي.. ماشي يا )ابتسام(؟ 
أطرقت )ابتسام( في صمت وحرج ثم تمتمت بصوت منخفض:

- أنا مش بكدب على حضرتك.. ومش مخبية حاجة..
واخ�ذ الع�رق يتصبب م�ن جبينها وهي تف�رك يديها في توت�ر بالغ حتى 

قالت )رحمة( في هدوء:
- خالص ي�ا )ابتس�ام( براحت�ك.. معاكي لح�د بكره الصبح.. عش�ان 

لوعندك حاجة تقوليها قبل مانا اعرفها لوحدي.. 
نظرت إليها )ابتس�ام( في قلق شديد وتردد لا تعرف إن كان من الافضل 
له�ا أن تصارحه�ا بعلاقتها بـ )دياب( اب�ن خالتها أم أن تخف�ى الأمر وتصر 

عل�ى موقفها، وبعد أن فك�رت للحظات لم تجرؤ عل�ى مصارحتها وقالت 
بصوت منخفض واستكانة:

- أنا مقدرش اعمل حاجة تزعل حضرتك..
نظرت إليها )رحمة( في شك ثم تقدمت نحوها وقالت في هدوء:

- ماشي يا )ابتسام(.. أما نشوف..
لم تستطع )ابتس�ام( أن تواجهها بعينيها سوى لثوانٍ ثم خفضتهما ناظرة 

إلى الارض في حرج وخجل، فقالت لها )رحمة( بصرامة:
- ودلوقت اتفضلى هاتى الش�نطة اللي جهزتها امبارح وهاتى فس�تانك 
الجدي�د عش�ان منتأخرش اكتر من ك�ده وتلحقى تس�اعدى دادا )أمينة( في 

توضيب البيت.. انتِ عارفه إن المجهود الكتير ممنوع عليها..
هزت )ابتسام( رأسها في طاعة وقالت: »حاضر حالا«.

واسرعت لتذهب لكن )رحمة( استوقفتها: »متنسيش يا )ابتسام(«.
التفتت إليها )ابتسام( ناظرة في تساؤل فابتسمت )رحمة( قائلة:

- اخرك معايا بكره الصبح.. 
اطرق�ت )ابتس�ام( في صمت ث�م ذهبت تارك�ة )رحمة( تتابعه�ا بعينيها 

وهي تردد في قرارة نفسها:
- سواء قلتى أو مقلتيش.. أنا هعرف..
■ ■ ■

»سكتي ليه يا )ملك( ومقولتيش رأيك؟!!«.
قال )س�يف( ذل�ك لـ )ملك( الت�ي كانت تجلس بجواره داخل س�يارته 
وهما في الطريق، وكانت )ملك( تمس�ك بجه�از الـ )أي فون( الخاص بها 
وتلعب عليه احدى لعباتها الالكترونية وهي تس�تمع إليه ثم قالت في هدوء 

وهي مازالت تكمل لعبها: »بفكر..«

سألها )سيف( مداعبًا بفضول مصطنع: 
»بتفكري في ايه؟ اذا كنت هبقى أب كويس ليكي ولا لأ؟«.

اجابته ببساطة وخبث:
- لأ.. بفكر اقولك رأى دلوقت ولا بعد ما تجيبلي الهدية..

انفجر )س�يف( ضاح�كًا ونظرت إليه )ملك( وبادلت�ه الضحك في مرح 
وجذبها نحوه وقبلها في رأسها ثم قال وهو يضحك:

- لا يا ستى متقلقيش.. الهديه ملهاش دعوة..
هزت كتفيها قائلة بمرح وخبث:

- لا.. أن�ا اضمن حقي الاول.. مش جاي�ز لو قلت راى دلوقت تجيبلى 
هدية أي كلام!!

ضحك )س�يف( م�رة أخرى ونظر إليه�ا وهي تضحك ببراءة ثم ابتس�م 
قائًال في حنان:

- س�بحان الله طالعة لابوكي في خفة الدم ي�ا )ملك(.. الله يرحمه كان 
دم�ه زى العس�ل زيك كده ويح�ب اله�زار والضح�ك.. وكل الناس كانت 

بتحبه..
سألته باهتمام بالغ: »أنت كنت تعرفه كويس يا اونكل؟«.

نظر امامه في شرود وهو يقول مبتسمًا:
- )عاص�م( الل�ه يرحم�ه كان صاحبي يا )مل�ك(.. اتربينا س�وا في حى 
)الجمالية(.. كنا جيران وكبرنا سوا.. هو ساب )الجمالية( الاول لما اتجوز 
مامت�ك.. كان والده الله يرحمه راجل طيب وعنده ش�ركة هندس�ية كبيرة.. 
اش�ترى كام حتة ارض ف�ي التجمع والمع�ادي ايام الرخص عش�ان يبيعهم 
ويس�تثمر بفلوس�هم.. لك�ن بعد ك�ده غير رأي�ه وبنى الاراض�ى دي فيلات 

لباباك�ي ولعم�ك )حازم(.. حت�ى جدك الدكت�ور )فريد( اخد فيال منهم.. 
وكلهم مشيوا و)الجمالية( فضيت عليا لوحدي..
سألته بتعجب: »طب وليه مرحتش معاهم؟«.

ضحك )سيف( ضحكة ساخرة وقال بصوت به نبرة من الشجن:
- مكنش ينفع يا حبيبتى..

عادت تسأله بتعجب اكثر: »ايوه ليه؟!!«.
نظ�ر إليها بط�رف عينيه وقد عل�م أن فضول الاطفال س�يعجلها تلاحقه 

بالاسئلة حتى تعرف فرفع أحد حاجبية وقال في تحذير مصطنع:
- وبعدين معاكي بقى!! انتِ عايزة تطلعى زى ماما ولا ايه!!

فوجىء بها تقول له بهدوء: »لا أنا عايزه اطلع زى بابا«.
التفت إليها متمتمًا في دهشة وتساؤل: »زى بابا؟!!«.

هزت رأسها قائلة في اصرار وحماس:
- ايوه عايزه ادخل الجيش عشان ادافع عن بلدي..

نظر إليها مبتسمًا باعجاب وهي تتابع قائلة:
- ماما قالتلى إن بابا كان بطل في الجيش وبيدافع عن بلده ومات شهيد 
وه�و بينقذ الناس من انفجار الطيارة لم�ا عطلت بيه.. وهو دلوقت عند ربنا 

في الجنة.. مش كده صح يا اونكل؟
اس�تمع إليه�ا )س�يف( ف�ي ش�رود وكأن كلامها اع�اد إليه ذك�رى ذلك 

الحادث ثم اومأ برأسه في وجوم: »ايوه طبعًا صح«.
ازدادت حماسً�ا وهي تقول: »خلاص.. أنا كمان عايزه ادخل الجيش.. 

واموت شهيدة واروح لبابا في الجنة«.
فُجـع )سيف( حين قالت ذلك فنظر إليها مصدومًا وهو يقول:

- )ملك(!!.. متقوليش كده..

وجذبها نحوه وضمها إليه بذراعه وهو يقول في تأثر وتوتر:
- بعد الشر عنك يا حبيبتى.. 

رفعت رأسها إليه قائلة في دهشة:
- شر ليه يا اونكل؟.. مش الجنة جميلة!!! 

اوقف )سيف( الس�يارة جانبًا ونظر إليها مشدوهًا دون أن يجيب ثم قال 
بتردد: 

- ايوه طبعًا جميلة بس ايـ... 
قاطعته قائلة في اصرار: »يبقى مفيش بس«.

وظهر التأثر لأول مرة في عينيها وهي تقول راجية:
- اصلي مش�فتش بابا من يوم ما اتولدت يا اونكل.. ونفس�ي اش�وفه من 

غير صور.. عشان كده عايزه اروح الجنة عند ربنا عشان اشوفه..
نظ�ر إليها )س�يف( للحظات في اش�فاق ثم ع�اد يضمها إلي�ه واحتواها 
بذراعيه واخذ يربت على ظهرها ويقبلها في رأسها في حنان بالغ، والدموع 
ق�د ترقرق�ت ف�ي عينيه، وبعد لحظات مس�ح دمع�ة كادت أن تف�ر من عينيه 

وابعدها عنه برفق ونظر إليها مبتسمًا وهو يقول:
- إن ش�اء الله كلنا هنش�وفه.. بس عش�ان خاطري يا )مل�ك( متقوليش 
الكلام ده تاني وخاصة ادام مامي.. هي مش بتس�تحمل عليكي أي حاجه.. 
انتى متعرفيش هي بتحبك قد ايه.. وعملت ايه عشانك من يوم ما اتولدتي.. 
ده روحه�ا فيكي يا حبيبتي.. والكلام ده ممكن يزعلها.. واحنا مش عايزين 

نزعلها.. ممكن؟!!
اومأت برأسها ايجابا وبصوت منخفض: »اوكيه يا اونكل«.

تابع قائًال في حنان: »ولما تحبي تتكلمي في الموضوع ده اتكلمي معايا 
أنا.. عش�ان احن�ا عايزين نتكلم مع مامي في الحاج�ات اللي تفرحها بس.. 

اوكيه؟«.
اومأت برأس�ها ايجابًا ثانية ثم برقت عيناها ورفعت س�بابتها في حماس 

مفاجىء: 
- طب أنا جاتلي فكرة تحفة نفرحها بيها 

اقتبس حماسها وهو يسألها في فضول واهتمام:
- فكرة ايه دي!!.. قوليلي عليها بسرعة وانا انفذها فورًا..

سألته بجدية: »تعرف محل اللي بيبع الخواتم؟«.
: »خواتم!!!«. نظر إليها في شك واستفهام قائًال

ه�زت رأس�ها ونظرت إليه في لوم وهي تمس�ك باصابعه�ا مكان ارتداء 
خاتم الخطبة في اليد الاخرى وهي تقول بخبث:

- الخواتم يا اونكل.. أنت مش فاهمني ولا ايه!!.. 
اتس�عت ابتس�امته حين فهم ما ترمي إليه بكلامها ونظر إليها في س�عادة 

وهي تتابع في مزاح وخبث:
- امال بيقولوا عليك خارق الذكاء ومفيش حاجة بتـقف قصادك!!!

ضح�ك )س�يف( على الرغم منه ثم امس�ك برأس�ها وقبلها ف�ي وجنتها 
بحب وسعادة غامرة فابتسمت في فرحة هي الاخرى واشارت برأسها وهي 

تغمز بعينها قائلة في خبث: »يالا بينا؟«.
هز رأسه وغمز بعينه مثلها وهو يجيبها في سعادة وحماس:

- يالا بينا..
■ ■ ■

كان�ت )هوي�دا( تقوم بتوضيب حج�رة الصالون مع ال�دادا )أمينة( حين 
س�معت ص�وت زوجه�ا المستش�ار م�ن الداخ�ل مرتفعًا وه�و يتحدث في 
الهاتف وكأنه يتش�اجر مع ش�خص ما، حتى أن الدادا )أمينة( قالت بصوت 

منخفض:
- الدكتور شكله بيتخانق مع حد يا استاذة!!

قالت )هويدا( باستغراب:
- حد مين!!!.. أنا سمعاه بيكلم )حازم( ابن اخوه..

مطت )أمينة( شفتيها قائلة بامتعاض: »يا ساتر!!«.
نظرت إليها )هويدا( معاتبة في دهشة فقالت )أمينة( في ضيق:

- متزعلي�ش مني يا اس�تاذة.. بس س�ي )ح�ازم( بيه ده راج�ل يتفات له 
بلاد.. أنا عارفة كان اخو سي )عاصم( إزاي!!!.. سي )عاصم( الله يرحمه 
كان يتحط على الجرح يطيب.. وكان يموت في الضحك والهزار.. مكنش 

يقولى إلا يا )أمونة(.. الله يرحمه كان ابن موت زى ما بيقولوا..
تمتمت )هويدا( في تأثر: »الله يرحمه كان ابن حلال قوى«.

اشارت إليها )أمينة( بيدها وهي تقول في حماس:
- و)س�يف( بيه.. الله اكبرعليه ميتخيرش عنه.. ومتربي وسطكم وعلى 

ايد الدكتور من ايام )الحسين( و)الجمالية(..
ابتسمت )هويدا( وتذكرت ايام الماضى وهي تقول في شرود:

- )الجمالية( و)الازهر( و)الحس�ين(.. كانت احلى ايام.. وكانوا احلى 
ناس.. وخاصة اهل )س�يف(.. كنا عيلة واحده ع الحلوة والمرة.. وهو من 

صغره كان راجل وابن بلد وجدع.. ربنا يحفظه..
رفعت )أمينة( يدها داعية برجاء:

- الهي يارب يجعله من حظك ونصيبك يا )رحمة( يا حبيبتى ويجمعكم 
على خير ياغالية يا بنت الغاليين و.. 

وقطع�ت دعاءه�ا فج�أة ف�ي حيرة حين اش�ارت له�ا )هوي�دا( بيدها أن 
تصمت وهي تركز مع ارتفاع صوت زوجها من داخل المكتب، ثم أشارت 
)هويدا( لها بالانصراف في صمت قبل أن تذهب إلى حجرة المكتب لتتفقد 

الأمر وتعرف ما الحكاية..
■ ■ ■

»هو كان المفروض استأذن حضرتك الأول يا )حازم( بيه؟!!«.
س�معت )هويدا( زوجها يق�ول ذلك وهي تدخل علي�ه حجرة المكتب 
فوجدت�ه جالسً�ا خلف مكتب�ه ويتحدث ف�ي هاتفه المحم�ول وعلى وجهه 

ملامح الضيق والغضب وهو يقول مستنكرًا:
- امال أنت نازل فيا تحقيق على اساس ايه يعني!!.. فاكرنى متهم واقف 

ادامك يا حضرة رئيس النيابة!!
: »لا ياعمي العفو.. أنا مجرؤش ازعل حضرتك  اتاه صوت )حازم( قائًال

مني.. بس أنا كنت بحاول افهم بس«.
جلس�ت )هويدا( على المقعد الذي امام مكتب )فريد( في صمت بينما 

نظر إليها الثاني وهو يتابع في حنق:
- وايه اللي في كلامي محتاج توضيح يا سيادة المستشار؟!!

 : اتاه صوت )حازم( قائًال
- ياعم�ي من فضلك متزعلش مني.. أنا والله مقصدش حاجة.. أنا بس 
بس�أل ليه عيد ميلاد )ملك( هيكون في بيت حضرتك ومش في بيت اخويا 

)عاصم( الله يرحمه زى كل سنة؟!!
قال المستشار )فريد( في صرامة: »وده يضايقك في ايه؟«.

: »ميضايقني�ش ولا حاجة.. بي�ت حضرتك وبيت  اجاب�ه )حازم( قائًا�لً
)عاصم( واحد.. أنا استغربت بس!!«.

ش�عرت )هويدا( بالقلق حين فهمت مغزى الحوار بينما قال زوجها في 
حزم:

- لا متستغربش ولا حاجة.. أنا اللي قررت كده.. واديك قلتها بنفسك.. 
البيتي�ن واح�د.. الس�اعة 10 هنطفى ش�مع تورت�ة بنت اخ�وك.. متتأخرش 

عشان أنت عارف أنا بنام بدرى..
 )حازم(: - حاضر يا عمي وكل سنة وانتم طيبين 

 المستشار)فريد(: - وانت طيب يا سيدي.. مع السلامة 
وانه�ى المكالم�ة بينهم�ا ث�م انتبه إل�ى )هويدا( الت�ي قالت ف�ي اهتمام 

وفضول: 
- قالك أنه جاي؟ 

وضع الهاتف المحمول على المكتب وهو يقول في هدوء:
- من غير ما يقول.. اكيد جاي..

سألته في تعجب: »وهو قالك ايه عصبك كده؟!!«.
: »لا هو مقالش حاجة تعصب.. بس أنا اتعمدت اش�د عليه  ابتس�م قائًال
في الكلام.. عش�ان لما يجي ميعملش مش�كلة..أنتِ عارفه إن بيركبه ميت 

عفريت اما بيشوف )سيف( وسطنا أو مع )رحمة(..«
ضحكت )هويدا( قائلة: »ايوه كده احسن.. برافو عليك«.

قال )فريد( في ضيق:
- والله )حازم( ده اغلب من الغلب يا )هويدا(.. وربنا عالم أنا بحبه قد 
اي�ه.. وه�و مبقاش ليه ح�د غيرنا من بعد موت اخوه )عاصم(.. نفس�ي بس 

ربنا يهديه ويش�يل )رحمة( و)س�يف( من دماغه.. ويتجوز ويخلف ويعيش 
حياته بشكل طبيعي..

استمعت إليه زوجته وهي تفكر ثم قالت في حماس:
- سيب الحكاية دي عليا أنا.. 

نظر إليها في شك وتساؤل: »طب وانتِ هتعملي ايه؟!!«.
قالت بثقة وخبث: »هجيبله اللي تشغله عن )رحمة(«.

قال )فريد( متهكمًا:
- والل�ه لو جبتيله حت�ى ملكة جمال العالم.. الموضوع بالنس�به له عِند 
مش اكتر.. عشان عارف أن )رحمة( و)سيف( كان مقري فاتحتهم وبيحبوا 

بعض قبل ما تتجوز اخوه الله يرحمه.. 
قال�ت ف�ي حي�رة وقل�ق: »ط�ب والعم�ل!! هيب�وظ الليل�ة ويفرك�ش 
الج�وازة!!.. داحن�ا ماصدقنا إن )رحمة( رأس�ها بدأت تلين ش�وية.. وقلنا 
فرص�ة اننا نفرح في العيد ميلاد وبموافقة )ملك( عش�ان ميبقاش ليها حجة 

وتطمن«.
اشار إليها بيده مطمئنًا وهو يقول:

- لا متخافي�ش.. أنا هتصرف مع�اه.. امال أنا صممت نعمل الحفلة هنا 
ليه؟!!.. وكمان عشان مش هينفع )سيف( يخطبها مني في بيت جوزها الله 

يرحمه.. ميصحش..
اومأت )هويدا( برأسها متفهمة ثم تمتمت بصوت منخفض:

- ربنا يستر.. وتعدي الليلة دي على خير..

قال )فريد( بهدوء: »باذن الله.. متقلقيش«.

نظر الاثنان نحو مدخل حجرة المكتب حين س�معا صوت )رحمة( في 
الخارج وصوت )ابتس�ام( وهما تتحدثان إلى الدادا )أمينة( فور وصولهما، 
ثم سمعا الدادا )أمينة( وهي تخبر )رحمة( بوجودهما في حجرة المكتب..

■ ■ ■

دخلت )رحمة( حجرة المكت�ب وانحنت تقبل وجنتي امها وابيها وهي 
تداعبهما في مرح ومزاح كعادتها، ثم جلس�ت عل�ى المقعد المواجه لامها 

وهي تقول:
- ازيك يا ماما؟

اجابتها امها مبتسمة: »الحمد لله يا حبيبتى..«
نظرت )رحمة( إلى والدها مبتسمة:

- وحضرتك يا معالى المستشار.. اخبارك ايه؟
: »الحمدلله بخير.. امال )ملك( فين؟«. ابتسم المستشار قائًال

اجابت�ه )رحم�ة(: »)مل�ك( مع )س�يف(.. صمم ياخدها تخت�ار هديتها 
بنفس�ها.. وانا قلت اس�بقهم على هنا عش�ان )ابتس�ام( تس�اعد دادا )أمينة( 

وماما..«
قال المستشار مبتسمًا:

- اب�ن حلال )س�يف( طول عم�ره.. وبيحب )ملك( زى م�ا تكون بنته 
بالظبط..

قالت )هويدا( في خبث: »هو مش بيحب )ملك( بس..«
قالت )رحمة( معاتبة: »ماما..!!«.

ضحكت )هويدا( في خبث قائلة: »هو أنا قلت حاجة؟!!«.
قال )رحمة( بمزاح: 

- لا ما أنا بلحقك قبل ما تقولي..

 ضح�ك الثلاث�ة ف�ي م�رح معً�ا، وقب�ل أن تس�تكمل )رحم�ة( حوارها 
ومزاحها معهما لمحت )ابتس�ام( من بعيد وهي تتس�لل إلى الش�رفة الكبيرة 
واضع�ة هاتفه�ا المحمول عل�ى اذنها، ففهمت عل�ى الفور أنه�ا لا تريد أن 

يستمع أحد إلى مكالمتها أو أن يعرف من الذي تتحدث إليه..
■ ■ ■

اس�تأذت )رحمة( من والديها على عج�ل واخبرتهما أنها ذاهبة لتحضر 
شيئًا قد نسته في الخارج، واسرعت لتتبع )ابتسام( في حذر دون أن تكشف 

نفسها لها، ثم وقفت عند مدخل الشرفة متوارية في الحائط..
كانت )ابتسام( تتحدث في الهاتف بصوت كالهمس ملىء بالتوتر:

- ايوه عم )عبد الله( قالها.. 
وصمتت للحظات تستمع إلى من تحدثه ثم ردت عليه في عصبية:

- بقولك ايه!!.. اوعا تقرب من عم )عبد الله(.. ده رجل كبير وانا مش 
عايزة مصايب..

انتبه�ت )رحمة( إليها اكثر حين فهمت أن الش�خص ال�ذي تحدثه يريد 
ايذاء عم )عبد الله( وسمعتها تقول له:

- يعن�ي اي�ه مخاف�ش!!.. أن�ا مكنتش عاي�زه البداي�ة تبقى ك�ده لحد ما 
افاتح امى واقنعها بالراحة.. عش�ان أنت عارف أنها مش طايقه حتى تس�مع 
اس�مك.. اس�مع.. احنا ش�كلنا كده لازم نقطع ش�وية.. لا نتقابل ولا حتى 
نتكلم.. احس�ن لو الس�ت )رحم�ة( قلبت عليا مش هيحص�ل طيب.. وهي 

قلبتها وحشه قوي..
 : اتاها صوت )دياب( قائًال

- قلبته�ا وحش�ة عل�ى نفس�ها م�ش علي�ا.. وانت�ى متقوليل�ش نقط�ع 
ومنقطعش�ي.. وم�ن الس�اعة دي انت�ى ب�ره الموض�وع وم�ش هتعمل�ى أي 

حاجة.. وأنا بس اللي هعمل.. 

سألته )ابتسام( في حذر وقلق:
- أنت اللي هتعمل؟!!.. هتعمل ايه!!.. الو.. الو..

ول�م تتلق اجاب�ة اذ اغلق الاتصال فج�أة، فأخذت تتمت�م وتغمغم وهي 
تس�ب وتلعن فيه بكلمات مفهومة وغير مفهوم�ة مغادرة الحجرة والغضب 

يكتسي ملامحها..
ول�م تك�د تدخ�ل من الش�رفة حت�ى فوجئت ب�ـ )رحمة( ف�ي مواجهتها 
بالداخ�ل وتنظ�ر إليها ف�ي صمت، ف�ازداد ارتباكه�ا وتوتره�ا وخوفها ولم 
تس�تطع مواجهتها اكثر من ذلك، وأس�رعت راكضة نحو المطبخ كي تهرب 

من حصارها..
اما )رحمة( فقد قررت أن تتعامل مع الأمر كله باسلوب آخر.. 

بعد أن تاكدت من كذب )ابتسام(..
■ ■ ■

)7(

)براثن الذئاب( 

»ايه اللي حصل يا )دباح(؟«.
كان )ش�ومان( يق�ود س�يارته التاكس�ي عندم�ا وج�ه ذلك الس�ؤال إلى 
)دي�اب( الجال�س بج�واره وكان معهم�ا )أورجا( الذي جل�س في الخلف 
كالمعت�اد، فنظر )دي�اب( إلى هاتفه المحمول في يده بع�د أن انهى مكالمته 

 : مع )ابتسام( وهو يفكر قائًال
- البت مرعوبة من الست )رحمة( بتاعتها.. وبتقول إن البواب الجلنف 

ده قال إنه شافها معايا..
 سأله )أورجا( في اهتمام: »طب وهتعمل ايه يا )دباح(؟«.

اجابه )دياب( في ثقة واصرار: 
- هنكمل زى ما احنا.. والناس بتوعها دول ولا هيفرقوا معايا.. 

ونظر إلى )شومان( وهو يقول: 
- اطل�ع عل�ى الفيال الكبيرة.. وان�ا هكلمه�ا دلوقت واخليه�ا تطلعلي 

عشان نخلص الليله دي.. 
واخذ يتمتم محدثًا نفسه في غيظ وعصبية:

- قال نبعد شوية ونقطع قال!!!.. دانا الليله هقطع عرق واسيح دمه.. 
سأله )شومان( في اهتمام: »ناوى على ايه )دياب(؟«.

اجابه )دياب( وهو ينظر امامه شاردًا: 

- اطلع بس على هناك وفي السكة هقولكم 
ناول )أورجا( زجاجة الخمر الصغيرة لـ )دياب( وهو يقول في خبث:

- شكلها كده هتحلو
شرب )دياب( من الزجاجة ومسح فمه بساعده ثم سأله:

- العصير جاهز؟ 
اجابه )أورجا( مؤكدا في ثقة: »من كل فاكهة ما لذ وطاب يا معلم«.

قال )شومان( في حماس بصوت مرتفع:
- العب.. الكبير خد القرار.. وهنطلع طلعة النهار..

وضح�ك مع )أورجا( بصوت مرتفع، بينما نظر )دياب( امامه في تفكير 
 : قائًال

- مش مهم الطلعات اللي جاية نهار ولا ليل..
وتابع في اصرار وثقة والشر يطل من عينيه:

- المهم انى مش خالع إلا لما اطلع من الفيلا دي بالبت )ابتسام(..
والمزه اللي مشغلاها.. الست )رحمة(..

■ ■ ■

صع�دت )رحم�ة( إلى حجرتها ف�ي الطابق الثانى واتصلت بـ )س�يف( 
واخبرته بما س�معته من )ابتس�ام( اثناء مكالمتها مع )دياب(، وأنها تظن أنه 
نفس الش�خص الذي تحدث عنه العم )عبد الله(، وقد بدأت تش�عر بالقلق 

اكثر، فقال لها )سيف( في هدوء:
- كان متوق�ع طبعًا أنها هتك�دب.. ومش هينفع نواجهها إلا لما نقول لـ 
امه�ا.. لان واض�ح من الكلام اللي س�معتيه إن دادا )أمين�ة( تعرف الواد ده 
كويس.. اس�تني لحد ما اجيلك ونفتح الموضوع والاتنين في وش بعض.. 

ملهاش حل الا كده..

)رحمة(: - انتم لسه قدامكم كتير؟
)سيف(: - لا احنا خلاص أهو قربنا.. دقايق ونكون عندك..

)رحمة(: - طب كويس.. خلاص أنا هس�تناك ولما توصل نفتح معاهم 
الكلام ونواجههم ببعض..

)س�يف(: - اهم حاجة دلوقتى انك متخليش )ابتس�ام( تخرج بره الفيلا 
لاى سبب.. ولازم في البيت عندك يعرفوا الموضوع.. لحد ما نشوف اخرة 

الحكاية دي ايه..
)رحمة(: - خلاص أنا هتصرف.. سلام

أنهت )رحمة( المكالمة ونزلت تبحث عن والديها، لكن لم تجد سوى 
امها فسألتها عن أبيها، اخبرتها )هويدا( أن والدها ذهب في السيارة لاحضار 
بعض المشتروات من السوبر ماركت، فأخبرتها )رحمة( أنها كانت تريد أن 

تخبرهما بأمر هام خاص بـ )ابتسام( ولذلك ستنتظر عودته من الخارج..
س�ألتها امها في دهش�ة عن ذلك الأمر الذي يخص )ابتس�ام( ويستدعي 

وجود والدها أيضًا!! 
قالت )رحمة( في صرامة:

- هحكيل�ك بالتفصي�ل بعدين.. بس أن�ا عايزاها متخرج�ش من البيت 
نهائي إلا لما تقوليلي الاول.. لو جت تستأذنك تخرج ابعتيهالي.. 

ظهر القلق والتعجب في عيني )هويدا( وهي تسأل:
- ليه؟.. ايه اللي حصل!! هي البت دي عملت ايه؟؟؟

اجابتها )رحمة( في حزم:
- هقولك بعدين يا ماما.. المهم دلوقت اعملي اللي بقولك عليه 

.» قالت امها في حيرة: »ايوه يا بنتي بس هي خرجت فعًال
قطبت )رحمة( حاجبيها قائلة في دهشة وضيق:

- خرجت!!!.. امتى؟!!!.. وليه؟!!
لوحت )هويدا( بكفيها في حيرة وهي تقول بقلق:

- م�ن حوالي ربع س�اعة ك�ده أو اكتر.. قالتلي عايزه تعمل ش�عرها عند 
الكوافي�ر عش�ان يبقى ش�كلها حلو في الحفل�ة.. اديتها 200 جني�ه وقلتلها 

تروح بس متتاخرش..
استمعت )رحمة( إلى امها وهي تمسك بالهاتف المحمول وتتصل برقم 

ما عدة مرات متتالية في عصبية ثم قالت في شرود وكانها تحدث نفسها: 
- زى ما توقعت.. موبايلها مقفول..

قالت )هويدا( في قلق:
- في ايه يا )رحمة(؟!!.. متقلـقنيش يابنتى..

ربتت )رحمة( على ذراعها مطمئنة وهي تقول:
- متقلقيش يا ماما.. مفيش حاجة.. عن اذنك..

وتركتها وذهبت مسرعة دون أن تعطيها الفرصة للسؤال مرة أخرى..
■ ■ ■

عند مدخل الشارع الرئيسي توقفت السيارة التاكسي امام )ابتسام( وفُتح 
: بابها الخلفي لتجد )دياب( يجلس في الخلف يناديها قائًال

- )ابتسام(.. اركبي بسرعة..
نظرت إليه في دهشة بالغة وهي تقول: »ايه ده!! )دياب(!!«.

 : اجابها وهو يشير إليها بيده قائًال
- ايوه )دياب( امال هيكون مين يعني!!.. يالا اركبي بسرعة..

نظرت إلى )شومان( سائق التاكسي و )أورجا( الذي يجلس بجواره في 
ت�ردد وارتباك ثم نظرت حولها في حيرة وقل�ق حتى صاح فيها )دياب( مرة 

أخرى:

- بقولك يالا اركبي.. اخلصي بقه..
صعدت السيارة بجواره في ارتباك وهي تقول في توتر:

- طيب حاضر..
وما إن صعدت إلى الس�يارة حتى جذب هو الباب بجوارها واغلقه بقوة 

وصاح في صديقه: »اطلع يا )شومان(«.
انطل�ق )ش�ومان( مس�رعا بالس�يارة غي�ر مب�الٍ بـ )ابتس�ام( وه�ي تقول 

بعصبية:
- يطلع فين؟!!.. أنا مينفعش اتأخر والا امي تس�ود عيشتى.. أنا طلعت 
بس عشان أنت اتصلت وقلت عايز تشوفنى عشر دقايق ضرورى.. قول ايه 

الضرورى عشان الحق اروح قبل ما حد ياخد باله..
التفت )أورجا( ناظرًا إليها وهو يقول:

- حد ياخد باله من ايه يا قطة!!.. مش عندكم حفلة برضك!! 
: اكمل )شومان( كلام صديقه قائًال

- يعني الكل مشغول ومحدش فاضى..
نقلت )ابتسام( بصرها بينهما في تعجب ثم قالت بحدة:

- وانت مالك أنت وهو؟!!!!
ثم التفتت إلى )دياب( في عصبية: »مين دول يا )دياب(!!«.

 : ابتسم )دياب( قائًال
- ايه يا )بوسبوس( متعصبة كده ليه!! متخافيش مفيش حد غريب 

 : واشار نحو صديقيه قائًال
- دول )شومان( و)أورجا( صحابي ورجالتى في الشغل.. 

قالت متهكمة: »رجالتك في الشغل؟ أنهي شغل ده إن شاء الله!!«.

ضحك )أورجا( متهكما وهو يقول دون أن يلتفت إليها:
- هتعرفي كله كله.. متستعجليش على رزقك يا مزه..

قالت )ابتسام( مستنكرة في حدة: »مزه!!«.
ثم نظرت إلى )دياب( قائلة بغضب:

- أنت إزاي سايبه يكلمني كده يا )دياب(!!!
ضرب )دياب( ذراع )أورجا( بسرعة وهو يقول بغضب مصطنع:

- اتلم ياض وكلم مرات اخوك عدل..
اصطنع )أورجا( الاعتذار وهو يقول:

- حقك على راسي يا )دباح(.. حقك عليا يا مرات اخويا..
لوحت )ابتسام( في وجهه بحدة: »مرات اخوك ده ايه!!«.

 : احاط )دياب( كتفيها بذراعه وهو ينظر إليها في حب قائًال
- باعتبار ما سيكون يعني يا )بسبوستى(..

انزلت يده من على كتفها بحدة وهي تقول في ضيق وحدة:
- عاي�زه اروح يا )دي�اب(.. خلى صاحبك يل�ف ويرجعنى أو يقف هنا 

وانا هرجع لوحدي..
قال )ش�ومان( مس�تنكرًا: »لا ترجعي لوحدك إزاي!! ميصحش.. دانتِ 

معاكي 3 رجاله يسدوا عين الشمس«.
قالت )ابتسام( في عصبية:

- طب خلاص لف ورجعنى.. أنا عايزه اروح..
عاد )دياب( يلف ذراعه حول كتفيها وهو يقول مبتسما:

- هترجعى يا حبيبتى متخافيش.. وانا هرجعك بنفسي لحد باب الفيلا.. 
مش على اول الشارع.. بس بعد ما نجيب الشبكة..

نظرت إليه في شك قائلة: »شبكة!!.. شبكة ايه؟«.
قال في حماس مصطنع:

- ش�بكتك يا عروس�ة.. أنا خلاص هقابل خالتى )أمين�ة( وايدي مليانة 
بقرش�ين حلوين وهجيبلك احلى واغلى ش�بكة تش�اورى عليه�ا دلوقتى.. 
وكمان هرجعلها الفلوس اللي قلبتها.. قصدي اللي خدتها منها واتس�رقت 

مني 
ظلت تنظر إليه في شك وهي تقول: »وجبت فلوس لكل ده منين؟!«.

ضغط على ذراعها بيده وهو يقول مبتسمًا: 
- أنا هقولك يا قمر..

وبدأ يشغلها بحديثه كي لا تشعر بالسيارة وهي تبتعد بها..
■ ■ ■

توقف )س�يف( بس�يارته أمام بوابة فيلا )فريد القاضي( وشاهد )رحمة( 
وهي تخرج من البوابة مس�رعة نحو س�يارتها دون أن تراه، ففتح بابه وهبط 
من السيارة وناداها بصوت مرتفع ثم طلب من )ملك( أن تهبط من السيارة، 
في نف�س اللحظة التي التفتت فيها )رحمة( عل�ى صوته وتوجهت نحوهما 

على عجل..
اندفع�ت )مل�ك( بي�ن ذراع�ي امها ف�ي لهفة وس�عادة تحك�ى لها مدى 
س�عادتها بنزهتها مع )س�يف( وبالهدية التي اش�تراها له�ا وارادت أن تريها 
الهدي�ة لك�ن )رحمة( طلب�ت منه�ا أن تنتظر ف�ي الداخل ويمكنه�ا أن تري 
الهدية لجدتها حتى تلحق بها وتش�اركهما، فأثار ذلك حيرة )س�يف( حيث 
راى كمً�ا كبيرًا من التوت�ر والقلق في عينيها وصوتها، ولم تكد )ملك( تقبل 
امها وتقبله وتذهب للداخل حتى اقترب هو من )رحمة( وسألها في اهتمام 
عن س�بب خروجها الآن على الرغم من انهما اتفقا منذ قليل على أن تنتظره 
حتى يصل ويتحدثا إلى الدادا )أمينة( معًا، فأخبرته كيف خرجت )ابتس�ام( 

م�ن المن�زل من دون علمها وع�ادت تروي له حوارها معها وما س�معته من 
خلال مكالمتها المريبة ثانية بكل التفاصيل..

»وانتِ كنتِ رايحة فين دلوقت؟«.
وجه )سيف( ذلك السؤال إلى )رحمة( بعد أن استمع إليها فأجابته قائلة: 

- رايحة اشوفها راحت للكوافير ولا لأ!! 
 : وضع يديه في جيبه وهز كتفيه قائًال

- م�ن غير م�ا تروحي.. أنا بقولك أنها مراحت�ش.. ولما ترجع هتقولك 
أنه�ا راحت لكوافير تان�ي غير اللي تعرفيه.. واظن انك متوقعة كده برضو.. 

ومش هتستفيدي حاجة من سؤالك للكوافير.. 
قالت )رحمة( في قلق:

- طب وبعدين؟!!.. )سيف( أنا لازم اعرف مين الواد ده..!!
اخ�رج )س�يف( ورقة م�ن جيب بنطلون�ه الجين�ز وفتحه�ا وناولها لها، 
امس�كت )رحم�ة( بالورق�ة ونظرت غير مصدق�ة إلى الوجه المرس�وم فيها 

بالرصاص وهي تتمتم: 
- هو ده؟!! 

: »احتمال«. هز )سيف( رأسه قائًال
نظرت إليه في دهشة شديدة وهي تقول:

- أنت رسمته امتى؟!!.. وجبت مواصفاته منين؟!!
اجابها مبتسمًا في هدوء: 

- م�ن عم )عبد الله(.. لم�ا دخلتى تندهي )ملك( واحن�ا هناك.. خليته 
وصفه بالظبط زى ما ش�افه ورس�مته وانا واقف.. وانتى عارفاني في الرسم 

بقه.. 
ابتسمت ابتسامة باهتة: »عارفه طبعا.. رسام محترف«.

ثم قالت بنبرة من العتاب:
- بس أنت برضو اتصرفت مع انى قلتلك سيبلى الموضوع و..

قاطعها في حزم وحنان:
- أنا معملتش كده عش�ان مش واثق فيك�ي زى ما أنتي دايما بتفتكرى.. 
أنا عملت كده عش�ان تهمينى.. ونجاحك في الش�غل مش هيغير حاجة ولا 
هيخلين�ي اس�يبك لوح�دك.. هتفضل عين�ي عليكي من قريب وم�ن بعيد.. 

وهفضل ضهرك ومسؤل عن حمايتك انتِ و)ملك(.. 
ابتسمت في رقة وهي تنظر إليه بامتنان وخجل قائلة بصوت خافت:

- مش عارفة اقولك ايه..!!!
قال مداعبا في مرح:

- ه�و أن�تِ كل ش�وية تقوليل�ى مش عارف�ة اقول�ك اي�ه!!.. قولي انك 
بتحبينى وبتموتى فيا وخلاص.. 

ضحكت على الرغم منها وهي تقول:
- ش�وف خرجتنا من موضوع )ابتس�ام( للكلام ده برضو.. طب بذمتك 

ده وقته الكلام ده!!!
اشار إلى صدره وهو يقول باستسلام:

- طب اعمل ايه اذا كان ربنا خلقنى راجل رومانس�ي ومش عارف اخد 
فرصتى..

واقترب منها فجأة وهو يهمس مداعبا بخبث: »ادونا فرصتنا بقه«.
دفعته من صدره بيدها برفق وهي تقول معاتبة وهي تضحك:

- )سيف(.. أنت جرالك ايه!! 
وج�ه يديه نحوها وكان�ه يتمنى خنقها وهو يضغط على اس�نانه قائًال في 

حنق: 

- بحبك يخرب بيتك 
واشار بيده نحو عنقه وهو يقول بغيظ: »خنقتيني..«.

قالت وهي تضحك: »اول مرة اشوف حب كده«.
وضع يديه في وسطه وهو يقول:

- وانتِ كنتِ عايزة تشوفي حب غير ده فين إن شاء الله!!.. 
نظرت إليه في دهشة وهو يتابع:

- وبعدي�ن ه�و ان�تِ م�ش هتبطل�ى تطلعين�ا م�ن الموضوع الاساس�ي 
وتدخلينا في مواضيع خاصة!!!

قالت مستنكرة في دهشة: »ده أنا؟!!«.
اومأ برأسه ايجابا وهو يقول: 

- ايوه طبعا انتِ.. ويالا اتفضلي اندهيلى دادا )أمينة( عشان عايز اتكلم 
معاها كلمتين 

ابتسمت وهي تهز رأسها متعجبة ثم قالت:
- طب اتفضل حضرتك قابلها جوه لان ميصحش تقف على الباب..

أشار إلى الداخل وهو يقول: 
- أنا هتفضل في الجنينة بس عشان ميصحش ادخل والدكتور مش موجود 

سارت معه إلى الداخل وهي تقول: »وعرفت منين أنه خرج؟«.
اجابها ساخرًا من سؤالها بمزاح:

- عربيته مش واقفه.. مش محتاجه ذكاء يعني..
قالت في تهكم: »لأ شاطر«.

قال ساخرًا منها: »وعملالي فيها )بيونك وومان(!!«.
 : لكزته بكوعها في ذراعه فضحك قائًال

- ي�الا اندهيله�ا بس�رعة عش�ان الح�ق اخلص مش�اويرى قب�ل الحفلة 
بالليل.. أنا مش هزعل )موكي( حبيبتى عشان خاطرك 
ثم توقف في مكانه وقالت هي مبتسمة: »حاضر«.

وهمت بالذهاب لكنه اوقفها فجأة قائًال بجدية:
- اس�معي.. قولي للدادا انى عايز اس�ألها عن حاجة.. ومتجبيش س�يرة 

)ابتسام( أو الواد..
استعادت )رحمة( جديتها وأومأت برأسها ايجابا ثم قالت:

- تفتكر اصلا أنها ممكن تكون عارفاه؟!!!
: »ادينا هنشوف..«. هز )سيف( رأسه قائًال

تنهدت بعمق وتمتمت راجية: 
- يارب بس متكنش )ابتسام( معاه دلوقت 

نظر إليها برهة في صمت ثم قال في صوت واثق حاسم:
- لأ هي معاه يا )رحمة(.. 

نظ�رت إليه في قلق وصمت وهي تتمنى بداخلها الا يكون على صواب 
هذه المرة، وألا تكون )ابتسام( مع ذلك الشخص المجهول.. 

ذو الملامح الاجرامية..
■ ■ ■

»معقول التجارة في السديهات والافلام تكسب جامد كده!!!«.
قال�ت )ابتس�ام( ذلك في دهش�ة وهي تفك�ر اثناء وجودها م�ع )دياب( 
و)أورجا( و)ش�ومان( داخل التاكس�ي الذي اخذوها معهم فيه وابتعدوا بها 
وهي منش�غلة ف�ي حكايات )دياب( لها عن تجارت�ه المربحة التي وفرت له 
المال الذي سيس�هل عليه الزواج منها بسرعة، وفي النهاية رد على تساؤلها 

قائًال في حماس:

- وأكت�ر من كده كم�ان.. امال انتِ فاكرة ايه!!!.. طب ده آخر ش�غلانة 
عملتها كانت جامدة قوى.. وطلعت منها سبوبة زى الفل.. واول ما قبضت 
الكاش�ات.. قل�ت ده ح�ظ )بسبوس�تى( حبيبتى وش الس�عد علي�ا.. ولازم 

بسرعة اكلم خالتى.. ونكتب الكتاب ونعلي الجواب يا عروسة..
انفرجت اساريرها وقالت بصوت خافت في خجل:

- ط�ب م�ش كن�ت تقول كده م�ن الاول ب�دل مانا دماغ�ى عمالة تودى 
وتجيب.. 

قال معاتبا باس�تنكار: »اعملك ايه بقه.. كن�ت عايز اعملهالك مفاجأة.. 
بس انتِ كنتِ واخدانا ع الحامي قوى.. زى ما نكون هنخطفك يا هبله«.

ضحكت في براءة وخجل فبادلها الضحك بش�كل مصطنع لا تس�تطيع 
أن تفه�م زيف�ه واحدة في براءته�ا ابدًا، ثم قالت له ف�ي صوت منخفض من 

شدة حيائها:
- طب بس بش�رط منتأخرش عش�ان ام�ي متقلقش.. وكمان عش�ان أنا 

قلتلك إن الست )رحمة( متغيرة معايا وشكلها عرفت حاجة..
قال ناهيا في حماس مصطنع:

- لا ميهمكي�ش.. أن�ا م�ش هخلى حد يزع�ل مننا.. احنا نروح تش�وفي 
الش�بكة وتنق�ي الل�ي يعجب�ك اوام اوام.. وبعدي�ن ارجعك.. وبك�ره اكلم 
خالت�ى والس�ت )رحمة( واطلب ايدك.. واول ما نكت�ب الكتاب هتبقى في 
عصمة راجل.. ولا حد ليه عندك حاجه ومش هتش�تغلى في البيوت تانى.. 
هتـتس�تتى ف�ي بيتك وتبقى هان�م.. هانم اجدع من الس�ت )رحمة( بتاعتك 

دي..
ابتس�مت )ابتس�ام( في س�عادة بالغة وفي خجل وه�ي تحرك خصلات 
شعرها خلف اذنها دون كلام بينما اخذ )شومان( و)أورجا( يقدمان التهاني 

ويب�اركان لها ولصديقهما وهم�ا يتبادلان نظراتهم الخبيث�ة التي تونبىء بأن 
امرًا آخر غير ذلك سوف يحدث..

قدم )دياب( زجاجة عصير صغيرة إلى )ابتس�ام( وهو يقول مبتس�ما في 
سعادة: 

- خدي يا )بسبوسة( اشربى العصير لحد ما نشرب الشربات.. جايبلك 
المانجة اللي بتحبيها أهو..

اخ�ذت من�ه الزجاج�ة وابتس�امة الس�عادة والخج�ل لم تف�ارق وجهها 
وعندما شربت منها توقفت عن الشراب قائلة:

- المانجة دي طعمها غريب قوى.. 
قاطعها )دياب( قائًال في مرح:

- لا غريب ولا حاجة.. انتِ هتكسفي ايدي من اولها ولا ايه!!
ضحكت )ابتس�ام( وهزت رأسها نافية ثم عادت تشرب مرة أخرى وهو 

يدفع الزجاجة إلى فمها ثانية وهو يقول مبتسما في خبث:
- اشربى يا عروسة اشربي..

ثم ناول زجاجتين لصديقيه واخذ يتحدث معهما بمزاح ومرح ويضرب 
زجاجت�ه ف�ي زجاجتيهما وكأنهم يحتس�ون خم�رًا وهو يختل�س النظر إلى 
)ابتسام( التي امسكت برأسها المترنحة، حتى زاغت عيناها شيئًا فشيئًا و..

وسقطت الزجاجة من بين اناملها.. وسقطت هي بين براثن الذئاب..
وهوت الفريسة بين مخالب )الدباح(..

■ ■ ■

أمس�كت ال�دادا )أمين�ة( بالورقة التي فيه�ا صورة )دياب( التي رس�مها 
)س�يف( ونظ�رت إليه�ا في صمت تام عل�ى الرغم من تغي�ر ملامح وجهها 
بش�كل واضح لاحظه )س�يف( وهو يراقبها جيدًا بينم�ا وقفت )رحمة( مع 

امه�ا بعيدا تش�رح لها الأمر باختصار وبصوت منخف�ض بعد اصرارها على 
فهم ما يحدث، خاصة بعد أن طلب )سيف( التحدث مع )أمينة( بمفردهما..

»مـ.. مـمــ.. مين ده؟!!«.
قالت )أمينة( ذلك بتردد وارتباك ش�ديد فنظر إليها )سيف( مبتسما وهو 

يقول في صرامة:
- أنتِ اللي هتقوليلي يا دادا..

قالت )أمينة( بارتباك: »أ أ أنا؟.. و..وانا هعرفه منين!!«.
 : نظر إليها في شك قائًال

- يعني متعرفيهوش ولا شفيته قبل كده يا دادا؟ 
نظرت إليه برهة في تردد ثم هزت رأس�ها نافية في توتر، فأخذ )س�يف( 

الورقة من يدها وهو يقول:
- يمك�ن الصورة مش واضحة كويس.. عامة لو افتكرتى ش�كله ياريت 

تقوليلي..
حاولت أن تخفى فضولها وقلقها وهي تقول:

- حاضر يا بنى.. بس هو الجدع ده عمل ايه؟!!
طبق )سيف( الورقة ووضعها في جيبه وهو يقول:

- عمل ايه دي بقه هبقى اقولهالك لما تفتكرى شفتيه قبل كده ولا لأ..
ونظر إليها محذرًا: »ولحد ما تفتكري خدي بالك من )ابتسام(«.

خفق قلبها وهي تقول في قلق: »)ابتسام(!!.. مالها؟«.
نظر إليها في صمت وهو يراقب قلقها وتوترها ثم قال في هدوء:

- لحد دلوقت كويسة.. 
خفق قلبها وهي تقول في قلق: 

- يا ابنى ابوس ايدك طمني.. الواد ده ماله ومال بنتى؟!!
صمت برهة ثم قال في صرامة: »مين الواد ده يا دادا؟«.

 : نظرت إليه في حيرة وتردد فتابع قائًال
- واض�ح م�ن قلقك انك عارفاه كوي�س.. وخايفه على )ابتس�ام( منه.. 
والصراح�ة خوفك في محله..لان بنتك ش�كلها ماش�يه معاه م�ن وراكي.. 

واكيد أنتِ عارفه أنه واد شمال.. وممكن يورطها معاه في مصيبة..
اتسعت عيناها في ذهول ولطمت صدرها: »يا نهار اسود«.

لف�ت رد فعلها انتب�اه )رحمة( وامها واثار اهتمام )س�يف( اكثر فتغيرت 
نبرة صوته وسألها في اصرار:

- مين الواد ده يا دادا؟ 
اطرقت برأسها وهي تقول في صوت متوتر: »ابن اختي«.

ارتفع صوت )رحمة( قائلة: »ابن اختك؟!!!«.
التفت )س�يف( والدادا )أمينة( إلى )رحمة( الت�ي اقتربت منهما لمتابعة 

الأمر عن قرب ولحقت بها امها التي قالت في فضول وتساؤل:
- ده الواد اللي قلتيلي أنه سرق فلوسك من خمس سنين يا )أمينة(!!

نظرت )رحمة( إلى امها قائلة:
- سرق فلوسها!! إزاي يا ماما مقلتليش حاجة زى كده!!!
 : كادت )هويدا( أن تقول شيئا لكن )سيف( قاطعهما قائًال

- ثاني�ة واحدة ي�ا جماعة.. أنا عايز اس�مع من دادا )أمين�ة( من الاول.. 
ونفهم الموضوع بالراحة..

 : ثم نظر إلى )أمينة( قائًال

- لو سمحتي يا دادا.. عايز اعرف من الاول خالص كل حاجة عن الواد 
ده.. وبعد كده احكيلنا قصة الفلوس.. وليه )ابتسام( بتقابله من وراكي مدام 

هو ابن اختك زى ما بتقولي.. 
اومأت )أمينة( برأسها ايجابا وهي تقول: 

- هقولك كل حاجة 
وبدأت تحكي )أمينة( وهي لا تعلم كم تأخرت في رواية حكايتها.. 

ولم يعد بمقدور أي منهم أن يفعل شيئًا.. بعد فوات الاوان..
■ ■ ■

»اسمه )دياب(.. )دياب شوقي(«.
قالت الدادا )أمينة( ذلك لـ )سيف( و)رحمة( ثم تابعت قائلة:

- من ساعة ما ابوه طلق اختى وهو عايش معاه في )اسكندرية(.. عدت 
س�نين طويلة منعرفش عنهم حاجه لحد ما اختى مرضت وتعبت.. بعتت له 
ناس في )اسكندرية( تطلب منه أنه يرجع البلد ويقعد معاها عشان حاسة أن 
ايامها اللي باقية قليلة.. لكن الواد الظاهر أنه طالع نمرود زى ابوه.. مسألش 
فيه�ا ومفك�رش حتى يزورها أو يطل عليها يش�وف فيها اي�ه.. الجيران اللي 

سافروا يكلموه لما سألو عنه عرفوا أنه شغال مع ابوه في حاجات بطالة.. 
سألها )سيف( في اهتمام: »حاجات بطالة زى ايه يعني؟«.

ثم تبادل نظرة ما مع )رحمة( وهما يسمعانها توضح في حرج:
- شقق مفروشة.. وستات مش كويسة.. وحاجات زى دي و..

وقطعت كلامها حين قالت )هويدا( في ذهول: »دعارة ولا ايه!!«.
اطرقت )أمينة( في صمت وخجل، فنظر )س�يف( إلى )رحمة( نظرة لها 

مغزى معين، وعندئذ التفتت إلى امها وامسكت بكتفيها قائلة:
- لو سمحتى يا ماما.. سيبينا مع دادا )أمينة( شوية..

نظرت إليها )هويدا( في قلق فقال )سيف( مطمئنًا:
- متخافي�ش حضرت�ك.. وياريت تس�بيلنا الموض�وع ده وتخليكي مع 
)مل�ك(.. دي لوحده�ا جوه من بدرى ومش عايزينها تحس إن في مش�كلة 

يوم عيد ميلادها.. 
نقل�ت )هوي�دا( بصره�ا بين�ه وبين )رحم�ة( ثم اوم�أت برأس�ها ايجابا 
وتوجه�ت إلى داخل الفيلا مستس�لمة بينم�ا تمتم�ت دادا )أمينة( في حرج 

وحزن:
- أنا اسفه يا بنتى عشان.. 

قاطعتها )رحمة( قائلة: »مفيش حاجة يا دادا.. كملي«.
عقد )سيف( ساعديه امام صدره وهو يقول:

- ه�ا ي�ا دادا!!.. كنتِ بتقولي إن )دياب( كان ش�غال مع ابوه في ش�قق 
مفروشة وشغل مشبوه.. كملي..

قالت )أمينة( في توتر:
- من حوالي ست سنين كده.. جالي البيت.. عرفنى بنفسه لانى مكنتش 
ش�فته من وهو صغير.. وقالي أنه ما صدق إن ابوه مات في السجن.. عشان 
يخلص من عيشته اللي اتورط فيها معاه.. ورجع يعيش مع امه وبقاله معاها 
كام ش�هر.. اتصل�ت باختى واتاكدت منه�ا إن كلامه ص�ح.. وانه جاي من 

عندها وجاب عنواني منها..
تنهدت في عمق ثم تابعت:

- قع�د معانا ش�وية وكان كوي�س.. وبعدين لقيت�ه بيقولى إن ام�ه تعبانة 
ومحتاج�ة فلوس عش�ان علاجها.. كلمته�ا لقيتها تعبان�ة حقيقي ومحتاجة 
مس�اعدتي.. وان�ا مكنت�ش اق�در اروحلها لان )ابتس�ام( كان�ت عيانة جامد 
وقته�ا.. اديت�ه الفلوس اللي معايا وس�افرلها.. وانا خلي�ت 3000 جنيه في 

البيت.. بعد ما س�افر ملقتـش الـ 3000 جنيه في مكانهم.. ش�كيت فيه بعد 
ما قلبت الدنيا ع الفلوس وملقتهاش..

سألها )سيف( في شك: »وسافر لـ امه فعلا؟«.
هزت رأسها نافية ثم قالت في ضيق:

- أن�ا الل�ي س�افرت اطمن عليها لم�ا اتصلت بيها وعرف�ت أنه مراحش 
عندها.. ولا ش�افت وش�ه من س�اعة م�ا راحله�ا اول مرة.. وان�ا ملحقتش 

اعملها حاجة.. وماتت وهي غضبانة عليه.. 
قالت )رحمة( بتعجب وتساؤل:

- طب ليه يا دادا وقتها مقلتليش على موضوع سرقة الفلوس؟
قالت )أمينة( في حزن ومرارة: 

- يابنتى ده واد صايع وبتاع مشاكل وابوه كان بلطجى.. وانا عايزة اربى 
بنتى بعيد عن..

قاطعتها )رحمة( مستنكرة في صرامة:
- يعني ايه يا دادا؟ أنتِ هتخافي من عيل زى ده وأنتِ وسطنا؟! 

: »فات وقت الكلام ده يا )رحم�ة(.. أنا اللي عايز  تدخ�ل )س�يف( قائًال
اعرف�ه دلوق�ت ال�واد ده ايه اللي جاب�ه تانى من اس�كندرية؟ وليه )ابتس�ام( 

بتقابله في السر؟«.
قالت )أمينة( في ذعر وقلق:

- هي )ابتسام( بتقابله؟.. هو رجع يلف حواليها تانى؟!!
قال )سيف( في حزم:

- أنا اللي بسألك يا دادا.. ولازم تقوليلنا كل حاجة..
عشان نعرف هو عايز منها ايه بالظبط..
■ ■ ■

)8(

)دمـــاء بريئـــة( 

فتح�ت عينيها لت�رى امامها بصعوبة دولابًا كبيرًا تتوس�طه م�رآة طويلة، 
وادارت عينيه�ا المرهقتي�ن يمين�ا ويس�ارًا لت�رى ج�دارن الحج�رة القديمة 
المتس�خة واغلقت عينيها مرة أخرى متألمة على الرغم منها، ولا تعرف لمَِ 

تشعر بكل هذا الام الذي يجتاح جسدها..
وبعد لحظات عادت تفتح عينيها مرة أخرى ناظرة لأعلى..

إلى س�قف الحجرة المتهتك ذي الش�قوق الطويلة العميقة كأثر مخالب 
الحيوانات المفترسة..

والمروحة المتدلية من منتصفة وتدور ببطء شديد و..
وذلك الشيء المعلق على المروحة ويدور معها..

واغلقت عينيها مرة أخرى ثم فتحتهما بقوة.. 
لترى ذلك الشيء بوضوح..

ولم تكد تراه حتى اتسعت عيناها ذهوًال 
وحدقت فيه غير مصدقة ومصدومة.. حين رأت أنه يشبه ثوبها..

الثوب الذي ترتديه وكان يستر جسدها..
اعتدلت بسرعة من نومتها وهي تنظر إلى نفسها..

باحثة عن الثوب الذي يستر جسدها..
 لتصطدم بالحقيقة المؤلمة..

وهي أن ثوبها هو المعلق بالاعلى وتراه يدور فوقها بلا توقف..
تسارعت انفاسها ونبضات قلبها وهي تنظر حولها فزعة مذعورة..

وصرخت صرخة مدوية..
صرخت فزعًا وهلعًا حين رأت نفسها في المرآة امامها..

عاريـــة..!!
وتجمدت الدموع في عينيها وهي تحدق في المرآة..

لا يغطيها إلى ملاءة الفراش القديمة الممزقة..
وسقطت دموعها من عينيها المذهولتين في صمت..

مع رؤيتها لبقعة الدماء التي لطخت الملاءة المتهتكة المشققـة..
دماؤها البريئة..

■ ■ ■

فت�ح باب الحجرة ووقف عند المدخل يدخن س�يجارته وهو ينظر إليها 
في صمت..

كانت تضم ركبتيها إلى صدرها ومتشبثة بالملاءة لتغطى نفسها بها وهي 
تبك�ي وتنتح�ب منه�ارة، ثم رفع�ت نحوه وجهه�ا البرىء الغ�ارق بالدموع 

وعينيها الداميتين من شدة البكاء..
وبكل ما تحمل في داخلها من كراهية وغضب..

نظ�رت إل�ي وجهه القبيح وش�عره الاش�عث وص�دره الع�ارى، ودخان 
سيجارته الذي ينفثه في هدوء وهو يتطلع إليها مبتسمًا في برود..

ولأول مرة تشعر أنها تراه على حقيقته الدنيئة القذرة..
بعد أن تحطمت مرآة الحب التي اعمتها..

وخدعتها مع كثرة كلامه المعسول وادعائه الحب الشريف الطاهر والرغبة 
في الزواج، حتى تمكن من الانفراد بها، واختطافها وهي فاقدة الوعي..

وسلبها اغلى ما تملكه الفتاة.. سلبها شرفها..
الذي كانت تظن أنه سيكون احرص على الحفاظ عليه منها..

 لأنه يحبها ولأنه ابن خالتها.. كانت تثق به لأنها من لحمه ودمه..
وتغاضت عن اخطائه السابقة والتمست له الاعذار..

وصدقت كل ما يقول بسبب حبها له..
ومحاصرته لها بكلام الحب والغرام والوعد بالزواج.. 

والحياة السعيدة الهنيئة..
والان اكتش�فت أن كذبه�ا عل�ى امها ومن حولها كان الس�بب الاول في 

وقوعها في تلك الهوة الوحلة..
وأن اعتماده�ا عل�ى ثقتها العمياء فيه كان خطأً كبي�رًا.. لم يعد بالامكان 

اصلاحه..
بعد أن اسقطتها براءتها بين براثن ومخالب ذئب بشري نجس..

والان فقط فهمت لمَِ كان يناديه صديقاه.. بذلك الاسم الغريب..
)الدباح(..

■ ■ ■

اقترب )دياب( من )ابتسام( وهي تصرخ في وجهه منهارة وانهالت عليه 
بالس�باب واللعن�ات وعندما جلس بجوارها على الف�راش دفعته بعيدا عنها 
وه�ي تصرخ في وجه�ه الا يقترب منها وابتعدت عن�ه وهي تجذب الملاءة 

وتغطى نفسها في خوف وقلق..
تظاهر )دياب( بالتأثر والحزن: 

- حق�ك علي�ا ي�ا بسبوس�ة.. وحياتك عندى أن�ا مش ع�ارف ده حصل 
إزاي!! 

: نظرت إليه باستنكار وكراهية وهو يتابع قائًال

- اص�ل ال�واد )أورج�ا( ش�ربنى كام كاس على كام س�جارة ملفوفة من 
بتوع�ه.. وان�ا دماغ�ى خفيفة وم�ش واخ�ده ع الحاجات دي..فمحس�تش 

بنفسي.. 
وحاول أن يحيط كتفيها بذراعه وهو يقول:

- حقك عليا يا حبيبتى واللي اتكسر..
قاطعته ودفعت يده بعيدا عنها وهي تصرخ بشكل هستيري:

- ابع�د عنى.. ابعد عنى متلمس�نيش.. متحطش ايدك عليا يا حيوان.. يا 
سافل يا مجرم.. 

اخ�ذ يش�ير إليها بي�ده أن تهدأ وان تخف�ض صوتها لكنه�ا ظلت تصرخ 
ف�ي وجهه بصوت مرتفع وفي حالة انهيار حتى استش�اط غضبًا وهوى على 

وجهها بصفعة قوية للغاية اخرستها وهو يصرخ في غضب: 
- بقولك اخرسي بقه..

تحسس�ت باناملها خيط الدماء الذي سال من بين شفتيها وانخرطت في 
بكاء حار بينما امسك هو رأسها بعنف وهو يقول في عصبية:

- ش�فتى عصبتين�ى وخلتينى امد ي�دي عليك�ي إزاي!!.. قلتلك مليون 
مرة أنا مبحبش الدوش�ة والحاجات اللي تقلب دماغى بعد ما اظبطها.. وأنا 

دماغى بتتكلف ع الغالى..
نظرت إليه في ذعر وقلق والدموع تنهمر من عينيها وعاد هو يجذبها من 

رأسها بقوة نحوه وهو يقول في صرامة:
- متخافيش.. اللي انكسر يتصلح.. وهنتجوز..

نظرت إليه في اشمئزاز وكراهية للحظات فنظر إليها وهو يقول متهكما:
- اي�ه مش عايزة يا حبيبت�ى؟!!... لو مش عايزة براحت�ك.. أنا مقدرش 

اغصبك على حاجة..

واتسعت ابتسامته الدنيئة المتهكمة وهو يقول:
- ده كل�ه بالخن�اق.. إلا الج�واز بالاتفاق.. هس�يبك ش�وية مع نفس�ك 

تفكرى.. 
واطل�ق ضحكة ش�يطانية عالية وه�و يغادر الف�راش ويتوج�ه نحو باب 
الحجرة بينما تابعته هي بعينيها المذهولتين المنكسرتين لا تعرف ماذا تقول 

أو ماذا تفعل!!
ودت لو أنها استطاعت أن تركض وتهرب عائدة إلى احضان امها..

واحضان البيت الذي تربت فيه في امان واطمئنان..
ولم تفقد كل ذلك الا حين غادرته خلسة وسرًا..

وتصرفت دون مشورة أحد ممن حولها ويخافون عليها..
توقف )دياب( في مكانه عند باب الحجرة فجأة واشعل سيجارة في فمه 

: »ها؟!!!.. فكرتى؟!!«. ثم التفت إليها قائًال
نظرت إليه برهة في مرارة وحس�رة وانكس�ار والدم�وع تنهمر من عينيها 

وتغرق وجهها كالسيول..
ثم اطرقت برأسها في صمت وهي تبكي فقط فقال في برود:

- السكوت علامة الرضا.. أنا قلت برضو انك عاقلة وهنتفق..
ق�ال كلمته الاخيرة وه�و يغلق باب الحجرة عليهما فنظرت إليه في هلع 

وهي تصرخ: »أنت هتعمل ايه؟!!«.
نفث دخان سيجارته وهو يقول في برود:
- متخافيش.. احنا بس هنكمل الاتفاق..

اخذت تصرخ في ذعر وهلع وجسدها كله يرتعد من الخوف:
- لو قربت مني أنا هصرخ والم الدنيا عليك..

ضحك بصوت مرتفع وقال في سخرية:

- وهتلمي الدنيا تقوليلهم ايه بقى!!!.. هتفضحى نفسك وتفرجى الدنيا 
عليكي وانتِ كده!!!

صرخت في وجهه وهي منهارة: 
- أنت خطفتنى وهوديك في ستين داهية 

هز كتفيه بلامبالاة وهو يقول:
- اثبتى.. أنتِ خرجتى م�ن الفيلا على رجليكي.. وركبت معايا العربية 
برجليك�ي.. ومح�دش غير رجالتى ش�افك وانتِ داخلة معاي�ا هنا.. وطبعا 

هيقولوا انك جايه بمزاجك وعلى رجليكي..
نظ�رت إلي�ه ف�ي ذه�ول غير مصدق�ة ما تس�مع بينم�ا اخذ ه�و يضحك 
ضحكات عالية وهو ينظر إليها في ظفر وشراسة وشماتة ثم قال في خبث: 

- خلينا بقه نكمل الاتفاق احسن..
واغلق الباب عليهما معًا غير مبالٍ بصراخها واستنجادها..

وظلت هي تصرخ.. وتصرخ.. لكن هيهات أن يسمعها أحد..
■ ■ ■

استمع )سيف( و)رحمة( إلى رواية الدادا )أمينة( عن ابن اختها )دياب( 
الذي ظهر ثانية منذ عام، وحاول أن يقنعها بأنه لم يأخذ المال الذي كان في 
الشقة، وأن المبلغ الذي اعطته له لعلاج امه سرق منه اثناء سفره ولذلك لم 
يتمك�ن من زيارته�ا أو زيارة امه ثانية خجلا مما ح�دث، واخبرها أنه عاش 
تلك الفترة حزينًا على فراق امه وعلى تقصيره في حقها وانه لم يأخذ عزاءها 

بنفسه ولم يحضر دفنها..
ف�ي البداي�ة تظاه�رت )أمين�ة( أنها صدق�ت روايت�ه إلى أن تج�د طريقة 
تتخل�ص به�ا منه بدون مش�اكل، وفي ذلك الوقت وجدته يس�ألها كثيرًا عن 

م�كان عملها وعن الاس�رة التي تعم�ل عندها لكنها تعم�دت أن تخفي عنه 
مكان عملها وأي امور أخرى تخص حياتها..

وبع�د أن تأكدت من بعض الجيران في بلدته�ا أنه مازال يعمل في نفس 
العمل الذي كذب وقال أنه قد تركه في )الاسكندرية( بعد موت ابيه، علمت 
أن�ه كاذب في كل ش�يء، عندئذ ق�ررت أن تواجهه بكذب�ه لكنها فوجئت به 

يطلب منها أن يتزوج ابنتها )ابتسام(..
وما اثار غضبها أنها فوجئت بـ )ابتسام( تدافع عنه وتبدي موافقتها على 
ال�زواج منه، فش�كت أنه قد يك�ون قد تلاعب بمش�اعر ابنته�ا ولعب عليها 
دور العاش�ق الب�رىء ك�ي يتزوجها بل وان�ه اقنعها وقتها أن تس�افر معه إلى 
الاس�كندرية بع�د ال�زواج على الرغم م�ن أنها تعلم أن لي�س لأمها أحد في 
هذه الدنيا س�واها، فتأكدت )أمينة( أن ذلك )الدياب( قد غس�ل عقل ابنتها 

وسيطر عليها تماما.. 
عندئ�ذ دبت معه مش�اجرة كبي�رة وقامت بط�رده وهددت�ه إن اقترب من 
ابنتها فإنها ستبلغ عن جريمة سرقته لمالها، وعلى عكس ما كانت تتوقع من 
أنه س�وف يختلق مش�كلة معها ويصر على الزواج من )ابتسام(، فوجئت به 
يرحل في صمت تام دون مشاكل أو اعتراض، ولم تتوقع ابدا أن يكون على 
تواصل مع ابنتها، ولم تعلم أنه عاد ليظهر ثانية إلا الآن حين س�معت بالامر 

من )سيف( و)رحمة(..
وبعد أن انتهت من رواية الحكاية طمأنها )س�يف( إلى أنه سيهتم بالامر 
بنفسه وانه سيتحدث إلى )ابتسام( حين تعود كي تقطع علاقتها واتصالها مع 
ابن خالتها إلى أن يعرفوا ماذا يريد ولماذا عاد للظهور ثانية، وسيتصرف هو 
مع�ه إن لم يبتعد عنهما، ثم طلب منها أن تعود إلى عملها وأن تبلغ )رحمة( 

بمجرد أن تعود )ابتسام( من الخارج..
■ ■ ■

»هنعمل ايه يا )سيف(؟«.
وجهت )رحمة( ذلك الس�ؤال إلى )س�يف( بعد أن ذهب�ت دادا )أمينة( 
واصبح�ا بمفردهما، فأش�ار هو بي�ده نحو بوابة الحديقة ليمش�يا معًا نحوها 

وهو يقول:
- أنتِ بتسألي عن المشكلة كلها ولا عن وجودها معاه دلوقت؟

)رحمة(: - و أنت خلاص متأكد إنها معاه دلوقت؟!!«.
)س�يف(: - طبع�ا.. أن�تِ إزاي عندك ش�ك في ك�ده بعد اللي س�معتيه 

ده؟!!.. 
)رحمة(: - طب والعمل!!!.. البنت بقالها يجي ساعتين بره ومنعرفش 
بتعم�ل ايه!!.. أنا خايفه الواد ده يضحك عليها ويقنعها تتجوزه من ورا امها 

يا )سيف(..
قال )سيف( متهكما: »لو جت على قد كده يبقى كويس«.

توقفت في مكانها قائلة في قلق:
- قصدك ايه يا )سيف(؟!!.. أنت ليه بتقلقنى كده!!

اشار إليها بيده أن تهدأ وهو يقول:
- أن�ا م�ش عايز اقلق�ك يا )رحم�ة(.. لك�ن الموضوع محت�اج تصرف 
س�ريع.. الواد ده واضح أنه ش�مال.. ممكن يكون بيدير شبكات مشبوهة.. 
والل�ي زى ده لا لي�ه ف�ي حب ولا ج�واز.. وظهوره من س�نة ورجوعه تانى 

دلوقت معناه أنه مُصر على حاجة معينة وعايز يعملها.. 
 : نظرت إليه في قلق وهي تفكر في كلامه بينما تابع هو قائًال

- وف�ي نف�س الوق�ت مفيش ف�ي ايدنا حاج�ه نعمله�ا الا لما )ابتس�ام( 
ترج�ع.. كل الل�ي نق�در نعمل�ه انن�ا ن�دور ورا ال�واد ده ونجيب ق�راره من 

اس�كندرية.. والموضوع ده أنا هعرف اتصرف فيه.. وبكره هكون عرفتلك 
كل حاجة عنه..

قالت )رحمة( في ضيق: »أنا خايفه نكون اتاخرنا يا )س�يف(.. وحاس�ه 
انى غلطت عش�ان اديتها فرصة لبكره الصبح.. ياريتنى كنت سبتك تتصرف 

معاها و..”
قاطعها قائًال في حنان به نبرة من الصرامة:

- غص�ب عنن�ا يا )رحمة( يعني كنا هنعمل اي�ه!!.. انتِ اتصرفتى معاها 
بحس�ن ني�ه ومكنتي�ش تعرف�ى حاجه ع�ن الكلام الل�ي س�معتيه ده من دادا 

)أمينة(.. احنا لسه عارفين حالا.. 
سألته في حيرة: »طب اعمل ايه؟«.

 : اجابها في حزم قائًال
- لازم تعرفي سيادة المستشار لما يرجع.. ولازم تقولي لـ )رامز( 

قاطعته قائلة:
- لا بلاش )رامز(.. ده لو عرف ممكن يعلقها في السقف..

قال )سيف( في اصرار: »لا يا )رحمة(..)رامز( لازم يعرف.. عرفيه بس 
إن الموضوع معايا وهو هيسمع كلامي«.

اومأت برأسها ايجابًا باستسلام فقال هو متابعًا:
- وحاج�ة تانية كم�ان.. ياريت مح�دش يحس إن في مش�كلة وخاصة 
)مل�ك(.. أن�ا عايز الامور تمش�ي طبيع�ي وتفرح بعيد ميلاده�ا.. مش عايز 
نبوظ يومها وحفلتها بمش�اكلنا.. وياريت تعرفى )رامز( بعد الحفلة عش�ان 

اكون موجود واتكلم معاه..
اومأت برأسها متفهمة وسألته: »طب أنت دلوقت هتعمل ايه؟«.

اجابها قائًال وهو يتوجه نحو البوابة معها:

- هخل�ص كام مش�وار وهكل�م ناس صحابي في )اس�كندرية( عش�ان 
يخلصولن�ا الموضوع ده.. وبالليل إن ش�اء الله هك�ون معاكي ومع )ملك( 

في الحفلة..
قالت في صوت منخفض: »بفكر الغي الحفلة دي«.

قال )سيف( في دهشة: »تلغيها ليه؟«.
لوحت بيدها في توتر: »قلبي مقبوض ومش مرتاحة للي بيحصل«.

توقف في مكانه وامسك بساعدها قائًال في صرامة: 
- ح�رام عليكي تلغ�ى الحفلة وتنكدي على البن�ت.. وتحرجيها بعد ما 

عزمت صحابها وزمايلها في المدرسة.. 
قالت في قلق وحيرة: »بس أنا مش مطمنة وحاسة إن..”

قاطعها مطمئنا بحزم وحنان: 
- ل�و حص�ل أي حاجة أنا جنبك ي�ا )رحمة(.. وكلن�ا موجودين.. أنتِ 

مش لوحدك..
نظرت إليه في امتنان وحب ثم قالت في صوت خافت:

- أنا عارفة يا )س�يف(.. بس أنت عارف البت )ابتسام( دي بعتبرها زى 
اختى الصغيرة.. وهي عيلة هبلة وعبيطة.. ويتضحك عليها بكلمتين..

قال )سيف( في صرامة:
- واحن�ا مش هنس�كت لو ح�د فكر يعمله�ا حاجة وهي وس�طنا.. هي 
متربية في بيت س�يادة المستش�ار.. يعني واحدة مننا.. ده غير إن ملهاش حد 
غيرن�ا ه�ي وامها.. ده لو حصل حاجة.. لكن إن ش�اء الل�ه ميحصلش وربنا 

يعدي المشكلة دي على خير..
تمتمت راجية: »يارب«.

امسك يدها وربت عليها بكفه قائًال في حنان:

- حاولي بقه تنسي الموضوع ده دلوقت وتفرحي مع بنوتك.. واستعدى 
لاستقبال الضيوف بالليل.. 

وغمز بعينه وهو يقول مداعبا بمزاح: 
- أنا عايز اشوف حركاتك بتاعة زمان.. اعايز اشوفك بالليل قمر..

ابتسمت على الرغم منها وهي تخفض عينيها في حياء..
بينما احتواها هو بعينيه وهو ينظر إليها في حب..

■ ■ ■

كان المستشار)حازم القاضي( يجلس خلف مكتبه في النيابة وينظر الى 
أحد الملفات عندما س�مع طرق على الباب م�ن الخارج فقال وهو لم يبعد 

نظره عن الملف امامه:
- ادخل

دخل )رامزالقاضي( ابن عم )حازم( وهو يقول بحماس: 
- معالي المستشار )حازم القاضي(.. فخر عائلة )القاضي(..

قال )حازم( ضاحكًا: »اهلا يا )رامز(.. تعالى«.
صافحه )رامز( في حرارة بينما قال هو:

- اخبارك ايه؟
أجابه )رامز( وهو يجلس على المقعد الذي امام مكتبه:

- أنا تمام الحمدلله 
سأله )حازم( مبتسمًا: »وعامل ايه مع خطيبتك؟«.

ق�ال )رام�ز( مبتس�مًا: »كانت معاي�ا من ش�وية.. عزمتها عل�ى الفطار.. 
وخدنا لفة حلوة سوا واحنا بنجيب الهدايا لـ )ملك(.. ولسه موصلها البيت 

قبل ما اجيلك«.

وتابع قائًال في مزاح: 
- والحمدلله الامن بينا مستتب رغم محاولات امها )جيهان( لاختراق 

علاقتنا وضرب استقرارها..
ضحك )حازم( على تعبيراته وهو يقول:
- طب الحمدلله.. ربنا يسعدكم يارب..

قال )رامز( ضاحكًا: »تسلم يا ابن عمي«.
ثم تابع في حماس مفاجىء:

- بس س�يبك مني وقولي ايه يا وحش اللي أنت عملته ده؟!!.. الجرايد 
كلها ملهاش س�يرة غيرك واللي عملته في محامي )فهيم الجداوي(.. ييجو 

يصيدوك تقوم تصيدهم أنت!!.. بصراحة ضربة معلم.. 
قال )حازم( متهكمًا:

- خليه يحصل اللي مشغله.. عشان يونسوا بعض في الزنزانة إن شاء الله..
)رامز(: - غبي ويستاهل.. حد ميعرفش مين )حازم القاضي(!!.. ازاي 

كان متصور انك ممكن تقبل رشوة حتى لو كانت ملايين!!
)ح�ازم(: - ف�ي بن�ي ادمي�ن من كت�ر م�ا بيغوصوا ف�ي وحل الفس�اد.. 
بيفتك�روا كل الناس رخيصة زيهم.. ميعرفوش إن في ناس الش�رف عندهم 

ملوش تمن..
)رام�ز(: - بس أنت اس�تاذ والله.. عرفت تنيم�ه وتخليه يصدق لحد ما 

ظبطها.. وسجلتها عليه بالصوت والصورة..
)ح�ازم(: - ده محام�ي ي�ا )رام�ز(.. يعن�ي كان س�هل أنه يطل�ع منها لو 

معملتش كده..
)رامز(: - لا يطلع منها فين بقى!!.. ده كده هيوحشنا..

)حازم(: - عقبال كل اللي زايه وزي )الجداوي(..

)رامز(: - بس أنا عايزك تاخد بالك من نفس�ك يا )حازم(.. أنت غاوي 
لعب مع القروش والحيتان.. وده خطر عليك يا ابن عمي..

)حازم(: - يا سيدي.. سيبها لله.. محدش بيموت ناقص عمر..
)رام�ز(: - ونع�م بالل�ه.. قولي بق�ه عايزنى في اي�ه!!.. ايه س�ر الضبط 

والاحضار المفاجىء ده!!!
صمت )حازم( لحظات وهو ينظر إلى )رامز( ثم قال في صرامة:
- عايز اعرف ايه اللي هيحصل النهارده في عيد ميلاد )ملك(؟!!

)رام�ز(: - اي�ه اللي هيحصل إزاي يعني!!.. هنغن�ى هابى بيرث داى تو 
يو.. ويالا حالا بالا بالا هنوا ابو الفصاد.. وهنطفي الشمع و.. 

استمع )حازم( وهو ينظر إليه في خبث وشك ثم قاطعه مبتسمًا: 
- بطل استعباط يا )رامز(.. أنت فاهم أنا بسأل عن ايه!!

قال )رامز( ضاحكًا:
- عليا النعمة ما بستعبط ولا فاهم تقصد ايه غير كده!!

قال )حازم( في اهتمام وجدية: 
- )سيف الجويني( جاى الحفلة مش كده!!

تنهد )رامز( في عمق وابتسم في هدوء ثم قال: 
- نصيح�ة ي�ا ابن عمي.. ش�يل )س�يف( و)رحم�ة( من دماغك عش�ان 
ترت�اح.. احن�ا كبار يا )حازم( ومينفع�ش العِند بتاع الصغيري�ن يدخل بينا يا 

معالي المستشار.. 
نظ�ر )ح�ازم( إلي�ه في جدي�ة ولم يظه�ر أي تعبي�ر على وجه�ه ينم عما 

بداخله..
أو ما ينوي أن يفعله..

■ ■ ■

)9(

)حفــل المســـاء( 

ف�ي المس�اء امتألت فيال المستش�ار )فري�د القاض�ي( بالاطف�ال م�ن 
جيران )مل�ك( واصدقائها وزملائها في المدرس�ة وكانوا يرقصون ويغنون 
ويمرحون في الحديقة مع )ملك( التي بدت كالملاك حقًا في ثوبها الوردي 

الجميل وطوق الزهور الوردية الذي زين شعرها الناعم الجميل..
وما إن رأت )رامز( قد وصل داخل حديقة الفيلا حاملا في يده صندوقًا 
كبي�رًا حتى اس�رعت نح�وه وكلها ثق�ة أن ما يحمل�ه في يده ه�و هديته لها، 
واسرع باقى الاطفال خلفها بنفس الفضول ووقفوا ينتظرونها بعد أن قفزت 

متعلقة بعنق )رامز( وهي تقول بحماس:
- أونكل )رامز( حبيبي.. كنت خايفة يكون عندك ش�غل زى السنة اللي 

فاتت 
وضع )رامز( الهدية على الارض واحتواها بين ذراعيه:

- حبيب�ة قلب خالو.. ه�و أنا كنت اقدر محض�رش وتزعلي مني تانى.. 
ط�ب تعرفي ان�ى هددتهم في الش�غل وقلتلهم أنا لو محضرت�ش عيد ميلاد 

)ملك( حبيبتى مش رايح الشغل ده تانى..
ابتعدت عنه )ملك( ونظرت إليه غير مصدقة وهي تقول:

- بجد يا اونكل؟!!!
قال بحماس مؤكدًا: »آه طبعا بجد.. هو خالك شوية في البلد ولا ايه!!.. 

وهو أنا عندى كام )ملك(!!«.

.»Only One« :اشارت إليه بسبابتها في سعادة
امسكها من وسطها ورفعها إلى اعلى قائًال بمرح:

- ومش أي one كمان.. مش أي one يا احلى )ملك( في الدنيا 
اخذت تضحك في مرح وس�عادة واصدقاؤها يضحكون ثم انزلها وقال 

لها: 
- ي�الا بق�ه افتح�ى الهدية الكبيرة عش�ان دي ليكي ولاصحابك عش�ان 

تلعبوا بيها سوا..
قالت له في شك وتساؤل:

- مش أنت قلت انك جبتلي الـ PSP الجديد؟
واخرج من خلف ظهره علبة صغيرة وهو يقول:

 PSP حصل يا فندم.. وادي الـ -
اخذته من يده في لهفة وسعادة ونظرت إلى العلبة في انبهار وهي تقول: 

 !!Wow -
الت�ف اصدقاؤه�ا حوله�ا لينظ�روا معها إل�ى العلبة ثم قف�زت هي تقبل 

)رامز( في سعادة وهي تقول: »ميرسي قوى يا اونكل«.
انحنى يفتح لها العلبة الكبيرة وهو يقول:

- العف�و ي�ا حبيب�ة اون�كل.. تعال�ي بق�ه اوريكي الهدي�ة الكبي�رة ليكي 
ولصحابك..

الت�ف الاطفال حول�ه ثانية مع )ملك( وجميعهم يتس�اؤلون عما بداخل 
الصندوق الكبير حتى اخرج منه مسدس بلاستيكي كبير وهو يقول:

- مسدسات كور..
ضحكت )ملك( وهي تقول:

- برضو يا اونكل!! أنت حياتك كلها بقت مسدسات حتى اللعب!!

رسم )رامز( على وجهه يأسًا مصطنعًا وهو يقول:
- طب اعمل ايه يا )ملوكة(.. مبعرفش العب غيرها..

امسكت )ملك( بمسدس آخر من داخل الصندوق وفي حماس:
- يبقى تلعب معانا..

اخ�ذ الاطف�ال يطلب�ون منه أيضً�ا أن يش�اركهم اللعب وام�ام اصرارهم 
جميعا قال بحماس ومرح:

- خلاص.. يبقى العب معاكم..
صاح الاطف�ال في مرح ثم انطلقوا ياخذون المسدس�ات من الصندوق 
واخ�ذوا يلعبون م�ع )رامز( وملك ف�ي الحديقة ويقذف�ون بعضهم البعض 
بالكرات وس�اد الهرج والمرج في المكان حتى وصل صوتهم المرتفع إلى 

الداخل..
■ ■ ■

ف�ي الداخ�ل كان المستش�ار )فريد( يراقبه�م عبر نافذة حج�رة النوم ثم 
 : التفت إلى زوجته )هويدا( قائًال

- شايفه ابنك وعمايله يا )هويدا(!!.. قلب البيت مُروستان هو والعيال..
كان�ت )هوي�دا( تجلس امام الم�رآة تضع بعض اللمس�ات من المكياج 

وهي تقول:
- وانت ايه اللي مضايقك يا )فريد(!! ما تسيب العيال يلعبوا!!

قال في ضجر واستنكار: 
- وهو ابنك ده عيل!!.. يعني لو حد من زمايله شافه دلوقت يقول عليه ايه؟ 
نظرت إليه في المرآة وهي تلف الايشارب على رأسها لتغطى شعرها قائلة:
- هيق�ول اي�ه يعني يا )فري�د(؟!!.. ما الل�ي يقول يقول.. احن�ا في بيتنا 
وه�و مش في الش�غل دلوق�ت.. يعني مح�دش ليه عنده حاج�ة.. ثم إن هو 

م�ش عازم حد من زمايله.. يبقى ريح نفس�ك بقه.. خلص أنت بس لبس�ك 
عش�ان ننزل.. زمان باقي الضيوف و )سيف( على وصول.. واكيد )رحمة( 

لوحدها تحت..
 : عقد ساعديه امام صدره قائًال

- طب ولما توصل صاحبة بنتك وتلاقيه عامل كده!!.. وانتِ عارفه أنها 
بتتلكك عشان تمسك عليه حاجة!!

التفتت إليه قائلة: 
- قصدك )جيهان(؟!!!! 

■ ■ ■

»آاااااااااه.. عيني«.
صرخ�ت )جيه�ان( بتل�ك الجملة وه�ي تمس�ك بعينها في ال�م بعد أن 
اصابتها احدى كرات مس�دس )رامز( اثناء دخولها حديقة الفيلا مع زوجها 

الدكتور )راشد( الذي اسرع ينحنى نحوها يتفقد اصابتها وهو يقول: 
- وريني يا )جيهان(..

لكزت )ملك( خالها بكوعها وهي تقول ضاحكة:
- استلقى وعدك بقه يا حلو..

كت�م )رام�ز( ضحكاته بصعوبة وهو يرى )راش�د( ينظر إلي�ه معاتبا وهو 
يكتم ضحكاته هو الآخر، ثم اش�ار إلى )ملك( أن تذهب لتكمل اللعب مع 

 : اصدقائها بينما نظر )راشد( إلى زوجته قائًال
- مفيش حاجه يا )جيجي(.. دي كورة سفنج..

قالت )جيهان( بعصبية وهي تنظر إلى )رامز( بحنق:
- سفنج ولا مش سفنج.. أهى مقصودة وخلاص..

تقدم )رامز( نحوها وهو يقول مازحا:

- والله ما مقصودة يا حماتى.. انتِ اللي وقفتى في مرمي الهدف 
نظرت إليه بغضب قائلة في شك:

- وقفت في مرمى الهدف ولا أنا الهدف نفسه!!
: »ياريت والله..«. تمتم قائًال

قالت بحدة: »بتقول ايه!!«.
قال )رامز( بسرعة:

- بقول لا والله يا حماتي.. اكيد طبعا مش مقصودة و..
قاطعته قائلة بحدة وعصبية:

- اي�ه حمات�ى حماتى اللي عم�ال تقولها عمال على بط�ال!!!.. ما أنت 
طول عمرك بتقولي يا )جيجي(.. ايه حماتي دي!!.. أنت فاكر نفسك صغير 

ولا ايه!!!
كتم )راشد( ضحكه وهو يشيح بوجهه جانبا وقال )رامز( مبتسما:

- ده كان زم�ان قب�ل م�ا اخط�ب )س�ارة( يا )جيج�ي( يا حبيبت�ى.. انما 
دلوقت لازم اوقرك واقولك يا حماتي من باب الاحترام يعني.. 

ثم نظر إلى )راشد( متابعًا: »ولا ايه يا دكتور؟!!«.
: »آه طبعًا طبعًا. التفت )راشد( إليه قائًال

نظرت إليه )جيهان( بحنق قائلة:
- هو ايه اللي طبعا يا )راشد(..!! 

 : نظر )راشد( إلى )رامز( وغمز له بعينه قائًال
- خلاص يا )رامز( بلاش تقولها حماتى وقولها يا )جيجي( زى زمان..

اشاحت )جيهان( بوجهها قائلة في حدة وعناد:
- لا طبعا ميقوليش يا )جيجي(.. هو هيصاحبنى ولا ايه!!!

بدأ الضيق يتخلل صوت )رامز( وهو يقول:
- الله!!.. حيرتينا معاكي.. لا كده عاجب ولا كده عاجب.. 
اشارت إليه بسبابتها قائلة في حزم: »قولي يا دكتورة وبس«.

ث�م تركتهما وذهبت إلى )ملك( وس�ط اصحابها لتهنئه�ا بعيد ميلادها، 
بينم�ا مط )رامز( ش�فتيه في ضيق وهو يراقبها واقترب منه )راش�د( وهمس 

 : في اذنه قائًال
- هو أنت متسترش أبدًا!! 

: »اعملها ايه طيب وحظها دايما يجي معايا كده!!..  نظر إليه )رامز( قائًال
اقولك حاجه؟.. أنت ليك الجنة والله«.

ضحك )راشد( على الرغم منه ثم قال:
- طب تعالى نهدي الجو بينكم قبل ما توصل )سارة(..

: انتبه )رامز( إلى عدم وجود )سارة( معهم فاستوقفه قائًال
- ايه ده!!.. هي )سارة( مش معاكم!!.. أنا افتكرتها بتركن العربية بره!!

: »لا احنا جينا لوحدنا.. و)س�ارة( راحت بالعربية  ابتس�م )راش�د( قائًال
التانية للكوافير.. وهتحصلنا على هنا لما تخلص..”

نظر )رامز( في ساعة يده وهو يقول:
- لحد دلوقت عند الكوافير!! امال هتيجي امتى!!

ثم نظر إليه وهو يتابع: »وبعدين أنا محرج عليها تس�وق العربية لوحدها 
بالليل.. هي من دلوقت بتكسر كلامي!!«.

لكزه )راشد( بسبابته في كتفه وهو يقول:
- اولا أنت لس�ه ملكش كلمة عليها.. ثاني�ا هي صممت تروح الكوافير 
بتاعها وانت عارف أنه بعيد.. فقلنا نس�بقها على ما هي تخلص.. خاصة أنه 

بعي�د عن طريقنا.. ثالثا.. مفيش حاجة مس�تاهله الرعب إللى أنت معيش�ها 
فيه ده..

قال )رامز( معترضًا بجدية:
- لا يا دكتور.. البلد مش امان وحوادث الخطف والجرائم بش�كل عام 
كت�رت قوى ف�ي الكام س�نة دول.. ده غير المعاكس�ات والس�خافات بتاعة 
العي�ال الصي�ع.. ومع احترامى لراى حضرتك.. أن�ا ضد إن بنت عندها 18 

سنة تسوق عربية لوحدها بالليل.. 
قال )راشد( متعجبًا:

- أنا مش عارف أنت مهول الموضوع كده ليه!!!
قال )رامز( بحسم:

- لانى بشوف بعينى وعارف المصايب اللي بتحصل كل يوم.. 
قال )راشد( في صرامة: »يبقى انتم مش مسيطرين يا )رامز(«.

قال )رامز( مؤكدًا:
- لا مس�يطرين ج�دا يا دكت�ور.. لكن مهما كنا مس�يطرين.. مش هنقدر 
نك�ون موجودين في كل ش�ارع وجن�ب كل مواطن.. يبق�ى الافضل إن كل 
ش�خص يلت�زم بقواعد الامن الش�خصي البس�يطة على الاق�ل.. خاصة لما 
تك�ون البلد مرت بظروف زى اللي احنا فيه�ا دي وبعد كل المتغيرات اللي 

طرأت على مجتمعنا..
ابتسم )راشد( وقال مازحًا:

- مس�معتكش حمات�ك وان�ت بتق�ول المتغي�رات الل�ي ط�رأت عل�ى 
مجتمعنا.. ايه الكلام الكبير ده!!

: »وحياة غلاوتها عندى أنا ممكن اقول محاضرات  ضحك )رامز( قائًال
اجمد منها 100 مرة«.

ضحك الاثنان معا ثم قال )راشد( مبتسما:
- ط�ب أن�ا هس�لم عل�ى )ملوك�ة( واخ�د حمات�ك نس�لم عل�ى س�يادة 
المستشار.. عشان اتاخرنا عليه وميصحش كدة.. وانت روح احكم قبضتك 

على خطيبتك يا سيدي.. وانا هطلع منها..
قال )رامز( مازحًا: 

- اي�وه طبع�ا هحك�م قبضتي وبق�وة كمان.. أن�ا مليش في ج�و الايدي 
المرتعشة ده 

ضرب الاثنان كفهما ببعضهما وهما يضحكان ثم س�معا )جيهان( وهي 
تنادي )راش�د( بصوت مرتفع، فأش�ار إلى )رامز( بيده مودعًا واس�تأذنه في 

الذهاب ولحق بزوجته..
■ ■ ■

اتصل )رامز( بـ )سارة( واخذ يؤنبها أنها لم تستمع إليه بشأن ذهابها إلى 
الكوافير بمفردها دون أن تخبره، فأخبرته أنها تركت له رسالة على )الواتس 
اب( قب�ل أن تذه�ب لكنه لم يرها وطلب�ت منه ألا يقلق فقد اوش�كت على 
الانتهاء ولن تتأخر، ولم يجد امامه سوى أن يؤكد عليها أن تتصل به بمجرد 
أن تنتهى وقبل أن تتحرك بالس�يارة كي يس�تطيع متابعته�ا والاطمئنان عليها 

لطول المسافة..
وبع�د أن انه�ى المكالمة وقف يفكر ف�ي لو أنه يس�تطيع أن يذهب إليها 
ويحضرها بنفس�ه، لكنه لا يريد أن يقوم بأى تصرف قد تس�تغله امها بش�كل 
مبالغ فيه وتفتعل منه مش�كلة معه كما تفعل دائمًا ويتس�بب بذلك في حرج 

لوالدها و..
قطع حبل افكاره صوت )ملك( وهي تندفع نحو باب الفيلا هاتفة باسم 
)س�يف( ومتعلق�ة بعنقه ف�ي لهفة وس�عادة، فتوجه )رامز( نح�وه هو الآخر 

وقال مرحبًا به:

- فيلا )القاضي( نورت والله يا كبير..
صافحة )سيف( وهو يقول ساخرًا:

- أنا شايف أنها منورة بحضرتك اكتر.. أنا باجي هنا اكتر منك 
: »أنت صاحب بيت يا )جويني(«. ضحك )رامز( قائًال

وقفت )ملك( بينهما وامسكت يد كل منهما في حماس وسعادة:
- أنا فرحانة قوى عشان انتم الاتنين موجودين سوا في عيد ميلادي 

قال )رامز( مازحًا: »طبعًا ده حدث تاريخي«.
داعبها )سيف( في شعرها وهو يقول مبتسمًا في حنان:

- ماحنا عملنا كده عشان خاطرك انتِ بس حبيبتى..
اشار )رامز( تجاه مبنى الفيلا:

- طب يالا بينا عشان سيادة المستشار في الانتظار..
قالت )ملك( بمرح وحماس:

- ايوه يالا عشان اشوف جدو ونانا جابولي ايه؟!!!
ضحك )سيف( وهو يسير معها بينما قال )رامز( ساخرًا:

- شايف الجيل الناصح!!.. داحنا مكناش اطفال..
ثم دخل الثلاثة معًا للقاء الاسرة والضيوف..

و الجميلة التي ينتظر الجميع أن يحتفلوا بها..
■ ■ ■

»)رحمة(.. انتِ لسه مخلصتيش ولا ايـ..«.
ق�ال )رامز( تلك الجملة وهو يفتح باب حج�رة )رحمة( ثم قطع كلامه 
فج�أة وحدق فيها من اس�فل إل�ى اعلى وه�و يطلق صفير اعج�اب طويل، 
فترك�ت )رحم�ة( الم�رآه والتفت إليه مبتس�مة في ثقة وهي تض�ع يديها في 

خصرها، كانت ترتدي ثوبًا ورديًا غاية في الرقة، اش�به بفس�اتين الس�تينات، 
، ضيقًا من عند الخصر وواس�عًا من الاس�فل حول قدميه�ا، به لمعة  طويًا�لً
خفيف�ة، وتطريي�ز بس�يط بالم�اس ال�وردي عند الاكت�اف القصي�رة وحول 

الخصر.. 
وكان�ت ترت�دي حذاء ورديًا من نفس لون الفس�تان ذا كع�ب عالِ رفيع، 
وتضع طلاء شفاه وردى لامع رقيق اضاف إلى المكياج البسيط الذي تضعه 
س�حرًا خلابًا مع شعرها الكستنائي الطويل المنس�اب جزء منه بنعومة على 
ظهره�ا وجزء من�ه جمعته من الخلف وزينته بفصوص م�ن الماس الوردي 

من نفس تطريز الفستان كما تفعل عارضات الازياء..
»لأ خلاص.. خلصت أهو«.

قالت تلك الجملة برقة وثقة فتوجه نحوها )رامز( وامسك بيدها وادارها 
حول نفسها وهو يقول:

- خلصت�ي ايه ب�س!!!.. انتِ كده خلصتى ع الراج�ل.. الله يرحمك يا 
)جويني(.. كنت راجل طيب...

ضحكت في دلال و رقة ثم قالت: »يعني حلو؟«.
رجع )رامز( للخلف وهو يتأملها قائًال في اعجاب وحماس: 

- حلو؟!!.. ده مفيش احلى من كده يا )رحومة(.. يخرب بيت الش�غل 
اللي مخليكي مخبية الجمال ده كله.. 

قالت مازحة في رقة: 
- هنعمل ايه بقه يا اخويا.. كله عشان )مصر( 

 : ضحك )رامز( قائًال
- لا بقولك ايه.. سيبيلنا احنا )مصر( واتكلي على الله وملكيش دعوة.. 

أنا دلوقت مع )سيف( قلبا وقالبا.. والبنت ملهاش الا بيت جوزها..

لكمته في كتفه وهي تقول معترضه: »يا سلام!!«.
اشار إليها بيديه بالتوقف وهو يقول مازحًا:

- لا بالش كده يا حبيبتى.. الكيك بوكس�ينج والجودو مش لايقين مع 
اللون بتاعك النهارده خالص.. 

ضحكت معه بمرح ثم سألته في اهتمام: »هو )سيف( وصل؟«.
: »طبعا وصل من بدرى.. هو يقدر يتأخر!!«. ابتسم قائًال

دفعته امامها نحو الباب وهي تقول:
- طب يالا اتفضل ورينى عرض كتافك.. وابعتلي )ملك( بسرعة 

قال مستنكرًا:
- هي بقت كده!! طب مش عايزة ابعتلك )سيف( كمان بالمره!!

فتحت باب الحجرة ودفعته إلى الخارج وهي تقول:
- يالا بقه بسرعة وبلاش هزار عشان أخلص الحفلة دي بسرعة..

التفت إليها قائًال بتعجب: »تخلصيها بسرعة ليه؟«.
لوحت بيدها قائلة: »يعني أنت عارف بابا مش بيحب السهر و..”

وتوقف�ت ع�ن اكمال كلامها حين رأت�ه ينظر إليها في ش�ك فنظرت إليه 
بتساؤل قائلة: »أنت بتبصلي كده ليه؟!!!«.

رفع حاجبه ونظر إليها واثقا وهو يقول في خبث:
- وكمان خدتي بالك ببصلك إزاي!! انتِ مخبية ايه يا )رحمة(؟!!

هزت كتفيها قائلة: »هخبي ايه يعني!!«.
ظل ينظر إليها في شك وهو يقول: »هو أنا مش عارفك!!«.

قال�ت بجدي�ة مصطنع�ة: »لأ عارفن�ى بس أنا م�ش مخبية حاج�ة.. يالا 
اتفضل عشان اخلص )الميك آب( واندهلي )ملك( زى ما قلتلك«.

: »حاضر يا فندم«. اومأ برأسه قائًال
واشار إليها بسبابته محذرًا: »بس لو مخبية حاجة عليا هعرفها«.

دفعته إلى الخارج وهي تمزح معه واغلقت الباب وهي تقول:
- يالا بقه بطل رغي ومتعطلنيش..

 : وقف )رامز( في الخارج يفكر ويحدث نفسه قائًال
- ياترى عايزة تقفـل الحفلة بدرى ليه!!..

■ ■ ■

داخل حجرة الصالون الواسعة كان المستشار )فريد( يجلس مع الدكتور 
)راش�د( وزوجت�ه المحامية الدكت�ورة )جيهان( حت�ى انضم اليه�م )رامز( 
و)س�يف(، وكان�وا جميعًا يتبادل�ون الاحاديث في موضوع�ات عامة، لكن 
)س�يف( كان يراقب بعينيه الدادا )أمينة( وهي تقوم باعداد مائدة الطعام مع 
الاس�تاذة )هويدا( زوجة المستش�ار فقد كان يبدو عليها الاضطراب والقلق 
ولاحظ أنها تسأل السيدة )هويدا( عن الساعة والوقت كثيرًا، وكان يعلم هو 

سبب ذلك جيدًا..
عدم عودة )ابتسام( إلى الآن..

فلق�د اتص�ل بـ )رحم�ة( اكثر من مرة يس�أل عنه�ا واخبرته أنه�ا لم تعد 
بعد، وعندما وصل ودخل الفيلا س�أل عنها السيدة )هويدا( واخبرته بأسف 
أنها لم تعد ولم تتصل ومازال هاتفها مغلقًا، حتى جاءت الس�اعة السادس�ة 
وبدأوا يعدون للحفل، وبدأ الاطفال أصدقاء )ملك( في الحضور، ومازالت 

)ابتسام( في الخارج ولا يعرف أحد عنها شيئًا..
اس�تأذنهم )س�يف( وذهب إلى الدادا )أمينة( والس�يدة )هويدا( ووقف 
معهم�ا ف�ي حجرة الطعام يس�أل عن )ابتس�ام( ثانية ثم اخ�ذ يطمئنها إلى أن 
كل ش�يء س�يكون عل�ى ما يرام ب�اذن الله وطلب م�ن )أمين�ة( أن تنتظر في 

الحديق�ة م�ع الاطفال كي لا يش�عر الضيوف بش�ىء وطلب منه�ا أن تخبره 
بعودة )ابتسام( على الفور..

وف�ي نفس الوقت كان�ت )ملك( قد صعدت إلى امها ف�ي حجرتها كما 
اخبرها خالها )رامز(..

وبعد أن ابدت )ملك( الجميلة الصغيرة اعجابها الش�ديد باناقة وجمال 
امها فوجئت بها تسألها عن )ابتسام(، وعلى الرغم من دهشة الطفلة )ملك( 
من السؤال إلا أنها انتبهت بالفعل إلى أن )ابتسام( مختفية منذ عدة ساعات، 

فأخبرت امها أنها لم تعد منذ أن خرجت..
حاولت )رحمة( الاتصال بـ )ابتسام( للمرة العاشرة تقريبًا.. 

ووجدت الهاتف مغلقًا ولم تتلق اجابة.. وازداد قلقها اكثر واكثر..
■ ■ ■

)10(

)طلــة متألقــة( 

هبط�ت )رحمة( س�لم الفيلا مع )ملك( ممس�كة بيده�ا وعلى وجه كل 
منهم�ا طل�ة متالقة وابتس�امة رقيقة رائع�ة، انتقلت تلك الابتس�امة إلى وجه 
)س�يف( الذي كان عائدًا إلى حجرة الصالون وتسمر في مكانه حين وقعت 
عيناه عليها، وقف ينظر إليها باعجاب ش�ديد وانبهار، ولم يبال بالجالس�ين 
بالداخل ولم يش�عر بنفس�ه الا وهو يتقدم نحوها ويقف امامها مش�دوهًا في 

صمت للحظات ثم قال بصوت اقرب إلى الهمس:
- ممكن استغل الفرصة إن كلهم جوه.. وو..

نظرت إليه محذرة وهي تقول مبتسمة: »ووو ايه؟!!«.
: »واعمل حركة من بتوع السينما؟«. اتسعت ابتسامته قائًال

نظرت إليه في تساؤل: »حركة ايه بقه؟!!«.
 امس�ك بيده�ا وانحنى قليال يقبلها في رقة وهو ينظ�ر إليها بينما نظرت 
هي حولها بس�رعة في ارتباك خش�ية أن يراهما أحد ثم ع�ادت تنظر إليه في 
حياء ش�ديد ولم تنتبه إلى وجود )مل�ك( بجوارها إلا عندما مدت يدها إليه 

قائلة في مرح:
- ينفع أنا كمان يا اونكل تعملى زى بتوع السينما..؟

انتبهت )رحمة( ناظرة إليها في دهش�ة وهي تضحك وضحك )س�يف( 
أيضًا وامسك بيدها وهو يقول:

- أنتِ قبلها يا حبيبة اونكل..

وقب�ل يدها ثم قبل وجنته�ا بحنان بالغ وعندئذ فوج�ىء بها تتعلق بعنقه 
وتهمس في اذنه قائلة في خبث:

- حلوة الحركة دي كانت جامدة قوى..
همس في اذنها مازحًا: »يعني عجبتك يا كبيرة؟«.

عادت تهمس في اذنه بحماس: »أيوه يجي منك جدا«.
ضحك )س�يف( على الرغم منه بينما راقبتهما )رحمة( في تساؤل وهي 

تقول: »انتم بتقولوا ايه؟«.
اش�ار إليها بالصمت وبمزاح: »لا معلش دي اسرار.. خليكي في حالك 

لو سمحتى.. لما تكبرى شوية هنقولك«.
وعاد ينصت إلى )ملك( التي همست في اذنه ثانية:

- اهم حاجة جبت البضاعة ولا هتكسفنا!!
وضع يده على جيبه وهو يهمس مؤكدا:

- لا.. ماعاش اللي يكسفك يا كبيرة.. كله تمام وجاهز..
اش�ارت إلي�ه بابهامه�ا وه�ي تضحك مع�ه فقال�ت )رحمة( وه�ي تهم 

بالذهاب: 
- طب كملوا مع نفسكم بقه.. وانا هروح اسلم على الضيوف

 : ترك )ملك( وامسك )رحمة( من معصمها قائًال
- رايحه فين لوحدك كده.. استني..

نظرت إليه بثقة وخبث قائلة: »لازم اشوف الضيوف..«
: »طب مانا ضيوف برضو..« خفض صوته قائًال

تدخلت )ملك( قائلة في مرح: 
- أنا يا مامي هروح اشوف الضيوف بدالك..

ثم ذهبت مسرعة و )سيف( يقول لها: 
- حبيبتى أنتِ يا )موكى(.. برافو عليكي 

ثم التفت إلى )رحمة( التي قالت غير مصدقة:
- والله أنا متاكدة إن أنت والمفعوصة دي متفقين عليا في حاجة 

: »اللي بينى وبينها ملكيش دعوة بيه.. وس�يبك من  اش�ار إليها بيده قائًال
الكلام ده بقه وخلينا في المهم«.

نظرت إليه بشغف قائلة: »ايه المهم..!!«.
 : نظر إليها في هيام واعجاب قائًال

- اللون البينك ده.. بموووووت فيه عليكي.. 
خفضت عينيها في حياء هامسة: »عارفة.. وعشان كده اخترته«.

ابتسم في سعادة وخفض صوته وهو يقول:
- وعارف�ة كمان اني بحب اش�وفك بالس�تايل ده ق�وي!!.. وإن انتِ فيه 

قمر قوى قوى قوى؟
اوم�أت برأس�ها ايجاب�ا وهي تضحك برق�ة في خج�ل وكادت أن تقول 

شيئًا، لولا أن قاطعهما صوت من خلف )سيف( يقول:
- والقمر مش تبقى مدام )عاصم القاضي( ولا أنا غلطان؟

ل�م يكد )س�يف( يس�مع تل�ك الجملة حت�ى ع�رف صاحبه�ا وتغيرت 
ملامح�ه والتف خلفه حيث كان يقف صاحب الصوت عاقدا س�اعديه امام 

 : صدره وهو يتابع قائًال
- أن�ا كن�ت فاك�ر اني داخ�ل عيد ميالد بنت اخوي�ا.. لك�ن الظاهر اني 

دخلت فيلم )عن العشق والهوى(..
نظر إليه )سيف( بتحدٍ وقالت )رحمة( في حرج: »)حازم(!!«.
نظر إليها )حازم( في صرامة: »ايوه )حازم( يا مدام )رحمة(«.

وعاد ينظر إلى )سيف( بتحدٍ متبادل وهو يتابع: 
- عم بنتك يا مرات اخويا..

■ ■ ■

»اهلا يا )حازم( بيه..نورتنا«.
ق�ال )س�يف( تلك العبارة وه�و واقف في مكانه و )رحم�ة( تقف خلفه 

تراقبهما في صمت..
)حازم( ش�اب وس�يم في اواخ�ر الثلاثينات من عم�ره، طويل وعريض 
الكتفين، قمحي البش�رة، ذو وجه يميل إلى الاس�تطالة، وعينين سوداوتين، 

وشعر اسود ناعم قصير.. 
»اهال اهلا يا )س�يف( بيه.. حضرت�ك اللي منورنا.. من�ور بيت عمي.. 

يعني بيتي«.
ق�ال )حازم( ذل�ك في برود وهو يقترب من )س�يف( ال�ذي فهم مغزى 
كلامه وما يقصده بأنه هو الش�خص الغريب في المنزل فنظر إليه في صمت 

بينما تقدمت )رحمة( نحو )حازم( وهي تقول مبتسمة في هدوء:
- وبيت )سيف( كمان يا )حازم(.. )عاصم( الله يرحمه كان دايمًا يقول 

كده.. حتى اسأل بابا يقولك..
نظر إليها )حازم( في صرامة وصمت فمدت هي يدها تصافحة قائلة:

- اهلا بيك يا ابن عمي.. نورتنى 
صافحها قائًال في برود: »اهلا بنت عمي«.

اراد )حازم( أن يستفز )سيف( فنظر إليه بطرف عينه ثم اشار إلى )رحمة( 
وهو يقول مبتسما:

- انما ايه الجمال ده يا بنت عمي!!.. كنتِ مخبية كل ده فين!! 

على الرغم من الغضب الذي شعر به )سيف( إلا أنه سيطر على اعصابه 
ونظر إليه في برود كي لا يعطيه الفرصة التي يريدها ليختلق أي مشكلة معه، 
ام�ا )رحمة( فقد وضعت يديها في خصرها ونظ�رت إلى )حازم( قائلة بثقة 

وزهو:
- ايه رايك في اللون ده عليا؟!! 

 : ازدادت ابتسامة )حازم( وهو ينظر إلى )سيف( قائًال
- يجنن يا بنت عمي.. 

قالت )رحمة( في هدوء به نبرة من الخبث:
- ده اكتر لون بيحبه )سيف(..

اختف�ت ابتس�امة )حازم( وح�ل محلها التجه�م والغضب بع�د ما قالته 
وخاصة مع رؤيته لـ )سيف( وهو يبتسم امامه في شماتة وخبث ثم نظر إلى 

)رحمة( وخفض صوته وهو يقول محذرًا في غضب واضح:
- ط�ب لو م�ش عاملة احت�رام للمرحوم ج�وزك.. ولا احت�رام انى ابن 

عمك وعم بنتك.. اعملي احترام لمركزك ادامي..
قاطعته قائلة في حزم:

- بطل يا )حازم( عشان أنت مش بتكلم عيلة صغيرة..
: »أنا ل�و بكلم )مل�ك( مكنتش هترد  نظ�ر إليه�ا من اعلى لاس�فل قائًا�لً

بالتفاهة دي.. ولا نسيتى نفسك يا حضرة الـ..«
تدخل )سيف( وتقدم نحوه وهو يقول في صرامة:

- )ح�ازم( بي�ه.. لو عايز تدخل في الس�كة دي افتك�ر إن )رحمة( معانا 
ومش معاكم.. يعني لو ليك كلام.. خلى كلامك معايا أنا..

قال )حازم( محذرا: »ما بلاش أنت احسن!!«.
ضحك )سيف( ضحكة تهكمية وهو يقول باستخفاف:

- ايه!!.. هتحبسنى يا سعادة رئيس النيابة؟!!!
قطب )حازم( حاجبيه في غضب وكاد أن يرد عليه لولا أن ارتفع صوت 

 : المستشار )فريد( القاضى قائًال
- امتى بقه المش�كلة الازلية دي تنتهى وتفهموا إن مفيش حاجة اس�مها 

معانا ومعاكم..!!!
التف�ت الثلاث�ة نح�و المستش�ار ال�ذي كان يق�ف عند مدخ�ل الصالون 
وبج�واره )رامز( الذي ذهب ليرحب بابن عمه )حازم( كي يهدىء من حدة 

الموقف بينما تابع المستشار قائًال في صرامة:
- يا بهوات المفروض انكم بتكملوا بعض مش ضد بعض..

ش�عر )حازم( بالحرج فتوجه لمصافحة عمه بعد أن صافح )رامز( وهو 
يقول: »اسف يا عمي«.

صافحة المستشار وربت على كتفه مبتسمًا وهو يقول مداعبا:
- محصلش حاجه تتأس�ف عليها.. طول عمرك تحب تتشاكل معاهم..

عادي يعني.. وكلكم ولادي يا )حازم( 
ابتسم )حازم( ابتسامة باهتة وهو يقول في صوت منخفض:

- ربنا ما يحرمنا منك يا عمي..
امسك المستشار بيد )حازم( وربت عليها وهو يقول في ود:

- تعالَ يا )حازم(.. اتفضل..
دخ�ل )ح�ازم( إل�ى حجرة الصال�ون في نف�س اللحظة الت�ي وقف فيها 
الدكتور )راشد( وزوجته الدكتورة )جيهان( التي قالت مرحبة في حماس:

- كويس انك هنا يا )حازم( بيه.. أنا قلت محدش هينصفنى في المناقشة 
القوية دي غيرك..

صافحها )حازم( مبتسمًا: »أنا تحت امرك يا دكتورة.. بس أنتِ الاستاذة 
الكبيرة هنا.. بعد عمي طبعا«.

ثم صافح الدكتور )راشد( الذي قال مازحًا:
- ليك وحشة يا )حازم( بيه.. مش بنشوفك إلا في المناسبات 

قال )حازم( بنفس الابتسامة الباهتة:
- أنت عارف المش�اغل بقه يا دكتور.. والبلد الايام دي بتمر بظروف ما 

يعلم بيها إلا ربنا..
دخ�ل )رام�ز( الصال�ون وه�و يق�ول: »ط�ب ايدكم معان�ا يا اب�ن عمي 

ومتفرجوش عن اللي بيطلع عينينا على ما نلمهم..«
 : التفت إليه )حازم( بعد أن جلس بجوار الدكتور )راشد( قائًال

- احنا بنشتغل بالقانون يا )رامز(.. مش زيكم..
جلس )رامز( على الكرسي الذي في مواجهته وهو يقول مستنكرًا:

- م�ش زين�ا إزاي يعن�ي!! ه�و احنا ش�غالين بقان�ون تانى غي�ر القانون 
بتاعكم!!.. شايفنا شغالين بالقانون بتاع الدربوكة ولا ايه!!

ضح�ك )حازم( والدكتور )راش�د( بينما نظرت إلي�ه )جيهان( في ضيق 
وهي تقول بامتعاض: »ايه دربوكة دي!!«.

نظر إليها )رامز( قائًال في تهكم:
- ايه!! مش عارفة الدربوكة كمان يا دكتورة!!.. 

 : اشاحت بوجهها دون الرد عليه وابتسم )حازم( بخبث قائًال
- خلي طريقتك في الكلام اش�يك من كده يا )رامز(.. عش�ان متزعلش 

الدكتورة.. 
اشار )رامز( إليه بيده قائًال في اصرار:

- أنا طريقتى كده.. وعجباني وعاجبه خطيبتى.. وهو ده المهم..
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



123 122

رحمــــة

نظر إليه )راش�د( في لوم ونظرت إليه )جيهان( في حنق ثم عادت تشيح 
بوجهها وهي تتمتم في ضيق:

- ماهي دي المصيبة.. أنه عاجبها..
نظ�ر إليه�ا )رام�ز( بطرف عينه وهو يبتس�م ف�ي خبث ثم امس�ك بهاتفه 

المحمول وتجاهل كلامها وهو يقف قائًال في برود وثقة: 
- طب عن اذنكم عشان اطمن على خطيبتى.. 

وغ�ادر حج�رة الصالون ت�اركًا )حازم( و)راش�د( وهما بال�كاد يكتمان 
ضحكهما وهما يتابعان خلس�ة الحنق والغضب عل�ى وجه )جيهان(، وفي 
نفس الوقت كان المستشار )فريد( قد احضر )سيف( و)رحمة( ليدخلا معه 

إلى الحجرة.. 
جل�س المستش�ار )فري�د( عل�ى الكرس�ي ال�ذي ف�ي واجه�ة الحج�رة 
ومنتصفها وجلست )رحمة( بجوار )سيف( على الاريكة الكبيرة المواجهه 

لـ )حازم( )جيهان( وعلى جانبهما الدكتور )راشد(.. 
اما الاس�تاذة )هويدا( فقد كانت في المطبخ م�ع الدادا )أمينة( تحاولان 
الوص�ول لـ )ابتس�ام( بع�د أن فوجئ�ا أن هاتفها المحمول ق�د فُتح، وأخذتا 

تكرران الاتصال بها على امل أن ترد على الاتصال..
وكلما تكرر الاتصال ولم تجب.. كلما ازداد قلقهما وتوترهما..

■ ■ ■

»كل سنة وانتِ طيبة يا )ملوكة( يا قمراية«.
التف )رامز( نحو باب الفيلا حين سمع صوت )سارة( خطيبته فوجدها 
تعانق )ملك( وتقبلها وهي تعطيها هديتها الكبيرة، ثم ذهبت )ملك( بالهدية 
لتريه�ا لاصدقائها، وعندئذ وقفت )س�ارة( تنظر إل�ى )رامز( في رقة ودلال 

وهي تراه يتأملها من اسفل إلى اعلى بدقة في صمت..

فقد كانت في غاية الاناقة والجمال..
بيض�اء فاتنة، ذات جس�د ممش�وق وتتمتع بانوثة طاغي�ة على الرغم من 
صغر س�نها، لها عينان عسليتان واسعتان واهداب بنية كثيفة طويلة ساحرة، 
ووجنتان ممتلئتان جميلتان، وش�عرها بني يميل إل�ى الاحمر الداكن، ناعم 
كثيف وطويل للغاية يغطي كتفيها وظهرها كله حتى اس�فل خصرها كشعور 
جنيات الاس�اطير، وكانت ترتدي ثوبًا اس�ودًا لامعًا ضيقً�ا، ذا اكمام طويلة 
لكن�ه قصي�ر فوق ركبتيه�ا، وعند ركبتيها وس�اقيها تركزت عين�ا )رامز(، ثم 

 : تقدم نحوها ببطء وهو ينظر إليها بغيظ قائًال
- مش قلتلك مليون مرة متلبسيش القصير ده؟!!

نظرت إليه في لوم وهي تقول في دلال:
- ده ب�دل م�ا تقولي كلمة حلوة!! ايه الجمال ده يا س�وووو!!.. ش�عرك 

يجنن يا سوووو!!..
قال متهكمًا وهو يحاول اخفاء حنقه وغضبه:

- ايه الجمال ده يا سوووو!!!
نظرت إليه بطرف عينها في صمت وخفض هو صوته متوعدا:

- طب ايه رأيك اني مش هفوتلك حركة الفستان دي ياااا سوسووو..
قالت راجية بنفس الدلال والرقة وهي تمسك بذراعه:

- ي�ا )رامز( ي�ا حبيبى ماله الـ dress بس!!.. بليييز بلاش نكد يا حبيبي 
بقه.. 

: »ماش�ي.. هفوتهالك المره دي عش�ان  نظ�ر إليه�ا برهة ثم ابتس�م قائًال
سببين.. الاولانى عشان عيد ميلاد )ملك( غير مسموح بالنكد فيه.. والتانى 

عشان امك )جيهان( متشمتش وتفرح في خناقنا«.

ضحكت على الرغم منها برقة متناهية ودلال وهي تتعلق بذراعه فهمس 
إليها مداعبا:

- بم�وت فيكي ي�ا بنت )جيه�ان(.. وعليا النعمة مهم�ا تعمل هتجوزك 
غصب عن عينيها..

عادت تضحك بدلال وهي تسير معه نحو حجرة الصالون وهو يقول: 
- تعالي بقه نشوف وصلوا لحد فين!! 

سألته بتعجب: »وصلوا لفين في ايه!!«.
خفض صوته وهو يقول مازحا: »في حتة مناظرة قانونية انما ايه!!!.. أنا 

خلعت وهم لسه بيقولوا يا هادي.. عشان استقبلك بنفسي يا قمري«.
قالت )سارة( بشغف شديد: »ومين مع؟.. ومين ضد؟«.

: »اكيد الجبهه الاولى معروفة«. اجابها قائًال
اكملت هي كلامه مبتسمة: 

»)سيف( و)رحمة( طبعًا.. مين قصادهم بقه!!«.
اقتربا من مدخل الحجرة وهو يقول لها ضاحكًا:

- معقول مش عارفة!! طب تعالِ نتفرج لايف احسن 
ودخل الاثنان وانضما إلى الجمع الاسري الكبير.. 

وانضما إلى المناظرة الكبيرة... بين اباطرة القانون..
■ ■ ■

)11(

)اباطـــرة القانـــون( 

»قدمتي بحث الدكتوراة بتاعك ولا لسه؟«.
وجهت )جيهان( هذا السؤال إلى )رحمة( التي اجابتها قائلة:

- ايوه يا )جيهان(.. قدمته خلاص.. وهبدأ فيه على طول..
قالت )جيهان( مشجعة: »بالتوفيق إن شاء الله..«.

سألها الدكتور )راشد( باهتمام: »وهيكون عن ايه باذن الله؟«.
اجابته )رحمة( في ثقة: »عن تأثر وتطور الجرائم في الس�نوات الاخيرة 
في ظل انتش�ار وس�ائل ومواقع التواص�ل الاجتماعى والانترن�ت.. وكيفية 

مواجهتها ومحاربتها«.
قال الدكتور )راشد( مبتسمًا: »ده موضوع هايل برافو عليكي«.

قال )سيف( في اعجاب: »الجميل إن محدش تطرق ليه قبل كده«.
ق�ال )رامز( ف�ي اهتم�ام: »موضوع هايل فعال.. لان الجريم�ة كل يوم 
بتط�ور اكتر م�ع التطور اللي بيحص�ل حوالينا.. وفي مجرمي�ن كتير دلوقت 

بنجيبهم عن طريق الانترنت«.
نظرت إليه )رحمة( قائلة:

- ده غير إن في جرائم كتير بتتم عن طريق مواقع التواصل الاجتماعى.. 
ومنه�ا جرائم الش�بكات والدعارة.. وف�ي كمان نوعيه جدي�دة من الجرائم 

ظه�رت ف�ي مجتمعن�ا في الفت�رة الاخي�رة.. بس�بب المواق�ع دي..وبرامج 
الفيديو كوول.. زى تبادل الزوجات وحفلات الجنس الجماعي والش�ذوذ 

الجماعي..
قالت )سارة( غير مصدقة: »معقول في حاجات زى كده!!«.

 : نظر إليها )رامز( قائًال
- ام�ال أن�تِ فاكرة اي�ه!!.. فاكرة الن�اس كلها بتدخل تعمل تش�ات مع 
صحابه�ا بس!! ولا كلهم بيس�تخدموا النت في الش�غل والمذاك�رة!!.. ده 
النت ده يابنتى بيجيب بلاوي ومصايب.. امال أنا ليه دايمًا بقولك متكلميش 
أي ح�د على المواق�ع دي لا صوت ولا فيديو حتى لو كانوا بنات.. لان أي 
حاج�ه دلوقت س�هل تصويرها وتس�جيلها واللعب فيه�ا وفبركتها.. وكنتِ 

بتزعلي لما اقولك متحطيش صور ليكي على الزفت الفيسبوك..
قال المستشار )فريد( في ضيق:

- الحاجات الغريبة دي كلها دخيلة على مجتمعنا.. 
قال )راشد( معقبًا:

- للأسف الانترنت والتكنولوجيا سلاح ذو حدين يا دكتور )فريد(..
اش�ارت )رحم�ة( إليه قائل�ة: »ده حقيقي ي�ا دكتور )راش�د(.. والغرب 

عرف يستغله ضدنا كويس جدا.. ويصدرلنا الحد الاخطر للسلاح ده..«
 : نظر إليها )سيف( قائًال

- واله�دف ض�رب مجتمع�ك في مقت�ل.. وده ج�زء من الح�رب اللي 
بنواجهها حاليًا..

: »بس م�ع احترامي ليك�م جميعًا يا جماع�ة.. أنا  ابتس�م )ح�ازم( قائًا�لً
شايف إن موضوع الابحاث ده كله ملوش لازمة«.

نظ�ر إليه الجميع في دهش�ة بينم�ا حافظت )رحمة( عل�ى هدوئها وهي 
تق�ول ف�ي صرامة: »مل�وش لازمة إزاي يا )ح�ازم(!!.. أنت م�ش معانا في 

اللي بنقوله ولا ايه!!«.
قال )حازم( في هدوء:

- بالعك�س أن�ا عش�ان متفق معاك�م ف�ي كل ده.. وش�ايف بعينى حجم 
الجرائ�م بيكب�ر وش�كلها بيتغي�ر ويتط�ور للأخط�ر.. وفاهم الح�رب اللي 

بنواجهها.. بقولك إن كل ده مش هيتعالج بكام بحث ولا كام دراسة..
 : ابتسم المستشار )فريد( قائًال

- مشوار الالف ميل يبدأ بخطوة يا )حازم( 
: »أنا معاك ي�ا عمي.. لكن مش بالبس�اطة دي..  نظ�ر إليه )ح�ازم( قائًال

ولازم نبقى عمليين اكتر من كده«.
قال )سيف( في صرامة:

- ومن وجهة نظرك نبقى عمليين إزاي يا )حازم( بيه؟
ابتس�م )ح�ازم( حين ش�عر أن الفرصة جاءته ليتحدى )س�يف( وكاد أن 

يقول شيئًا لكن تدخلت )جيهان( قائلة:
الابح�اث  ي�ا )س�يف(.. لان م�ش كل  فاهم�ة قص�د )ح�ازم(  أن�ا   -
والدراس�ات بتجيب نتيجة بسهولة كده.. أنا فاكرة لما )رحمة( اصرت على 
بحث الماجيستير بتاعها.. وكانت متصورة أنه ممكن يغير حاجة وانا قلتلها 

مش هيحصل وهتضيعي وقت على الفاضي..
قالت )رحمة( مبتسمة في هدوء:

- مش معنى إن البحث بتاعى مغيرش حاجة دلوقت.. انى ضيعت وقتى 
ع الفاض�ي يا )جيه�ان(.. أو إن البحث ملوش لازم�ه.. النهارده مغييرش.. 

يمكن بكره يغير..
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



129 128

رحمــــة

قالت )جيهان( في حرج: 
- حبيبتى أنا طبعا مقصدش إنه ملوش لازمه وانتِ اكيد فاهمه كلامي..

اومأت )رحمة( برأسها متفهمة: »فهماكي طبعا«.
ثم نظرت إلى )سيف( مبتسمة حين قال معقبا:

- ومع ذلك )رحمة( خدت الماجيستير بامتياز..
قالت )سارة( في اهتمام: »مش ده البحث اللي كان عن تغيير سن عقوبة الحدث 

من 18 سنة لـ 13 سنة!!.. أنا فاكرة إن مامي و )رحمة( اختلفوا عليه جامد«.
قال )رامز( متهكمًا:

- اختلفوا لان والدتك شايفه إن الشحط ابو 18 سنه طفل..
قالت )جيهان( في حزم: »ده القانون يا )رامز( بيه«.

قال )رامز( في صرامة: »قانون غلط«.
نظر إليه )حازم( مستنكرًا وهو يقول:

- يعني ايه قانون غلط يا )رامز(؟ معقوله أنت اللي تقول كده!! 
واشار نحو المستشار )فريد( وهو يتابع:

- ده وال�دك من أكبر اس�اتذة القانون وهو الل�ي علمنا كلنا.. د أنتم ولاد 
الدكتور )فريد القاضي(..

ابتسم المستشار )فريد( وهو يراقبهم جميعا..
وقبل أن يتكلم أحد تدخلت )رحمة( قائلة في حزم:

- ماهو عشان احنا ولاد )فريد القاضي(.. أنا كمان بقولك إنه قانون غلط..
■ ■ ■

نقل )حازم( بصره بين )رحمة( وبين عمه في اس�تنكار، ثم اس�تمع إليها 
وهي تتابع كلامها قائلة:

- عشان ولاد )فريد القاضي(.. اتعلمنا إزاي نجمع بين القانون والرحمة 
ونسخرهم لخدمة العدالة والعدل بين الناس.. 

نظ�ر إليها والدها و)س�يف( باعجاب بينما صفق )رام�ز( وهو يقول في 
خبث ومرح: 

- الله على الكلام الكبير.. قولي يا )رحومة(.. قولي وس�معى الاساتذة 
الكبار 

اعتدل )حازم( في جلسته إلى الامام ونظر إليها بتحدٍ: 
- والعدل بيقول ايه بقه يا فندم؟

نظرت إليه في صرامة وثقة قائلة:
- الع�دل بيقول إن الجاني لازم يتحاس�ب على جريمت�ه بقدرها.. يعني 
زى م�ا القتل مع س�بق الاصرار والترصد عقوبته الاع�دام.. كمان الخاطف 

المغتصب والقاتل لازم يعاقب بالاعدام.. 
)حازم(: - حتى لو كان طفل أو حدث؟ 

)رحمة(: - 18 س�نه مش طفل ولا حدث.. سن الحدث بيقف عند 13 
سنة..

)ح�ازم(: - مش انتِ الل�ي تقولي يقف عند س�ن كام.. القانون هو بس 
الفيصل في القضية دي..

)رحمة(: - عشان كده قلتلك قانون غلط ولازم يتعدل 
لوح )حازم( بيديه في عصبية وهو يقول: »على أي اساس؟!!«.

قالت )رحمة( في عصبية أيضًا:
- على اس�اس أنه مش طفل وانه واعي ومدرك لكل تصرفاته وفاهم هو 
عايز ايه.. بدليل أنه اقبل على ارتكاب جريمة زى جريمة الاغتصاب.. يعني 

ايه يبقى طفل ويكون فاهم معنى الاغتصاب؟!!.. 

تدخلت )جيهان( قائلة في اعتراض:
- مش بالضرورة يا )رحمة(.. جريمة القتل ممكن يرتكبها طفل عنده 8 

سنين وهو مش فاهم معنى القتل..
نظرت إليها )رحمة( قائلة في اصرار شديد:

- لا ي�ا )جيه�ان(.. انتِ ك�ده دخلتينا في القتل الخط�أ.. وجريمة القتل 
الخط�أ ممك�ن تق�ع حتى م�ن ش�خص كبي�ر.. وعش�ان ك�ده عقوبتها مش 
الاع�دام.. ولو طفل عنده 8 س�نين قتل مع س�بق الاص�رار والترصد بيكون 
بس�بب النش�أة على العنف والجريمة.. أو ممكن يكون مضطرب نفس�يا أو 
مختل.. وفي كل الحلالات لازم يقع الكشف عليه نفسيا قبل محاكمته لانه 
بيكون حالة ش�اذة.. لكن المغتصب يختلف تماما لان دي جريمة جنسية.. 
المجرم بيرتكبها بدافع جنسي عن وعي وفهم.. وبيستخدم فيها العنف لانه 
فاهم أنه بيعمل ش�يء غلط وغالبا بينهيها بقتل الضحية.. عش�ان هو عارف 
أنه ارتك�ب جريمة وبيداريها بجريمة أخرى.. وده لا يمكن يكون طفل ابدًا 

أو حدث غير مسؤل..
 : اشار )سيف( إلى )جيهان( قائًال

- ومتنسيش يا دكتورة إن القتل الخطأ جنحة مش جناية..
نظرت )جيهان( إلى )س�يف( برهة ثم عادت تنظر إلى )رحمة( قائلة في 

عناد:
- لك�ن كتير ج�دا الاولاد دول بيرتكبوا جريم�ة الاغتصاب وهم تحت 

تاثير المخدرات..
تدخل )رامز( قائًال في تهكم وسخرية:

- بس�م الله ما ش�اء الله.. يعني الاولاد الكتاكيت دول شموا واغتصبوا 
وقتلوا!!!

ثم تابع قائًال بصرامة شديدة:

- فاض�ل ايه تاني يعملوه عش�ان يبقوا مجرمين خطري�ن على المجتمع 
في نظرك يا دكتورة؟!!.. ولما حضرتك تجيبلهم 3 ولا 7 س�نين س�جن في 

الاحداث.. هيطلعولنا ايه بعدها!!.. دكاترة ومدرسين بيولوجي!!
قالت )جيهان( في عصبية: »أنا كلامي مش معاك«.

قال )رامز( في حدة: »ليه بقه إن شاء الله!!«.
 : تدخل )سيف( كي يفصل بينهما قبل أن يشتعل الموقف اكثر قائًال

- ثانية واحدة يا )رامز(.. أنا عايز اقول حاجه..
وضع )حازم( رجله فوق الاخرى وهو يقول مبتسمًا:

- قول يا )سيف( بيه.. أنا نفسي اسمعك.. 
نظر إليه )سيف( مبتسمًا ثم قال في هدوء وثقة:

- يا )حازم( بيه.. يا دكتورة )جيهان(.. في حديث شريف للرسول عليه 
الصلاة والسلام بيقول فيه..

رددوا جميعا بصوت منخفض: »عليه الصلاة والسلام«.
 : تابع )سيف( قائًال

- بيق�ول.. علموهم على س�بع واضربوهم على عش�ر وفرقوا بينهم في 
المضاجع.. واخدين بالكم من الفرق!! مقالش اضربوهم على سبع.. ليه!! 

لانه لسه طفل صغير مش فاهم.. انما قال اضربوهم على عشر.. 
قالت )جيهان( معترضة: »لكن الحديث بيتكلم عن الصلاة«.

قال سيف في جدية:
- ليكن.. حتى لو كان عن الصلاة.. ليه الرس�ول عليه الصلاة والسالم 
حدد إن الضرب أي العقااااب يكون من س�ن عش�ر سنين ومش سبعة؟!!.. 

وليه مقالش 18 ولا 16؟!!.. 

نظروا جميعًا لبعضهم في صمت بينما ابتسمت )رحمة( في سعادة وهي 
تنظر إليه في اعجاب، ثم نظرت إلى والدها فوجدته يتابع )سيف( بعينيه في 

 : اعجاب أيضًا اما )سيف( فقد أكمل كلامه قائًال
- معن�ى كده إن س�ن الطفولة والح�دث اللي بتتكلموا عن�ه بينتهى عند 
العش�ر س�نوات.. من بعد كده بيكون واعى ومدرك تماما زى الكبير وفاهم 

هو بيعمل ايه.. ويجوز عليه العقاب..
قال )حازم( في صوت كان واضحًا أنه ملىء بالعناد:

- على فكرة الحديث ده سنده ضعيف..
ضحك )سيف( في تهكم ثم قال:

- حتى لو كان سنده ضعيف.. كل الاديان حددت سن البلوغ عند الولد 
وعند البنت.. والعلم اكد المعلومة دي.. وس�ن البلوغ بيبدأ من عش�ر سنين 

إلى 13 او 14 سنة بالكتير.. مش 18..
: »ولا ايه يا دكتور؟«. ثم نظر إلى الدكتور )راشد( قائًال

نظروا جميعا إلى الدكتور )راشد( الذي قال:
- كلام )س�يف( ص�ح.. س�ن البل�وغ بيك�ون في�ه الإنس�ان ق�ادر عل�ى 
الإنج�اب.. وبتح�دث تغيي�رات كثي�رة ف�ي حيات�ه م�ن النواحي الجس�مية 
والعقلي�ة والاجتماعية والجنس�ية..نتيجة لبداية إفراز الهرمونات الجنس�ية 

من الغدة النخامية عند الذكور والإناث.. 
: عاد )سيف( ينظر إلى )جيهان( و)حازم( قائًال

- وربن�ا س�بحانه وتعالى ف�ي كتاب�ة الكريم ق�ال..﴿ ٱ  ٻ  ٻ  

ٻ  ٻ  پ  پ  پ     پ  ڀ  ڀڀ  ڀ ٺ  ٺ  

ٺ  ٺٿ  ٿ   ٿ   ٿ﴾.. صدق الله العظيم.. 

 : واشار إلى )رحمة( قائًال
- يعن�ي كلام )رحمة( ص�ح.. جريمة الاغتص�اب لا يرتكبها إلا مجرم 
مدرك وواعى وفاهم يعني ايه اغتصاب وبتحركه غرائزه.. والمشرعين لازم 
يعدلوا القانون ده بحيث إن سن العقوبة للحدث ينتهى عند عشر سنوات او 
14 س�نه بالكتير.. والقاضى يحدد الحكم هنا طبقًا لظروف ووضع القضية 

والجريمة..
صف�ق )رام�ز( و)رحم�ة( و)س�ارة( ل�ه باعج�اب وقال�ت الاخي�رة في 

حماس:
- وانا اقتنعت ومعاكم في الموضوع ده يا )سيف(..

نظرت إليها )جيهان( شزرًا فقالت )سارة( في اصرار:
- أنا مقتنعة بكلامهم يا مامي.. 

اقترب منها )رامز( وهمس مداعبًا: »حبيبتى يا )سووو( يا قمر” 
تراجع )حازم( في جلس�ته في صمت ثم نظر إلى الدكتور )راشد( الذي 

قال: 
- وانا كمان مقتنع.. 

نظر إليه )حازم( برهة ثم عاد ينظر امامه قائًال في صرامة: 
- عل�ى كل ح�ال القانون م�ش بيتطبق بالقناع�ات الش�خصية.. بيتطبق 

بالنصوص القانونية فقط.. وعلى الاساس ده القاضي بيصدر الحكم..
: »ولا ايه رأيك يا معالي المستشار؟«. ثم نظر إلى عمه قائًال

■ ■ ■

التفت�وا جميعً�ا نحو المستش�ار )فريد( ناظرين إليه باهتم�ام، فنظر اليهم 
جميعا بضع لحظات في صمت ثم قال في هدوء شديد:

- سنة 1921.. اتكتب تاريخ اعدام أول امراة في )مصر(.. 

قالت )رحمة( بصوت منخفض: »قضية ريا و سكينة«.
 : اومأ والدها ايجابًا ثم اكمل كلامه قائًال

- القض�اء حكم بإعدام الجناة عش�ان يب�رد نار اهال�ي الضحايا.. وجاء 
ف�ي حيثيات الحكم تعليقًا على فكرة إعدام )ريا وس�كينة(.. هو إن الإعدام 
الآن يتم داخل الس�جون فال مانع من تنفيذ حكم الإعدام في الس�يدات... 
وللعل�م.. القضية قيدت بجدول النقض تحت رقم 1937 س�نة 38 قضائية 
وحك�م فيها م�ن محكمة النقض والإب�رام برفض الطعن ف�ي 30 أكتوبر... 
وبالفعل اتنفذ الحكم.. في 21 و22 ديس�مبر سنة 1921.. وبسبب الحكم 
الس�ريع الرادع.. أسدل الستار على تلك الجرائم البشعة اللي هزت المدينة 

وارعبت اهالي )الأسكندرية( لفترة طويلة..
تمتم )رامز( قائًال في حنق: 

- ق�د اي�ه احن�ا الاي�ام دي محتاجي�ن لس�رعة المحاكم�ات والاح�كام 
الرادعة..

: نظر إليه والده مبتسمًا في اشفاق ثم عاد يوجه كلامه اليهم جميعًا قائًال
- و س�نة 1999 تم الغاء المادة رقم 291 من قانون العقوبات رقم 85 
لع�ام 1937 واللي كانت بتعفي المغتصب م�ن الملاحقة القانونية في حال 

تم الزواج بالضحية.. 
قالت )رحمة( في حماس:

- أهو ده كان من ابشع القوانين اللي كان فيها قهر وظلم للمجني عليها..
وكان بيس�هل الجريمة على أي مغتص�ب.. كان بيخيلى الجواز مكافأة على 

جريمة الاغتصاب..
قال المستشار في صرامة: »وعشان كده تم الغاء المادة 291«.

 : ثم نظر إلى )حازم( و)جيهان( قائًال

- ومعن�ى ال�كلام ده.. إن أن�ا مع تغيي�ر القانون أو بعض الم�واد فيه بما 
تقتض�ى الضرورة لتحقيق العدال�ة وردع المجرمين في ظل المتغيرات اللي 

طرأت على المجتمع وارتفاع معدل الجرائم الغريبة والبشعة..
ورفع سبابته وهو يقول في حزم: »لكن..”

 : ونظر تجاه )رحمة( و)سيف( و)رامز( وتابع قائًال
- لحي�ن م�ا يحص�ل التغيي�ر ده.. القان�ون هينف�ذ ويطبق عل�ى الكل.. 

وواجب احترامه على الكل..
نظ�روا إلي�ه جميعً�ا في صم�ت واومأ )س�يف( برأس�ه ايجابً�ا واطرقت 
)رحم�ة( في استسالم، فنقل المستش�ار عيني�ه بينهم جميعًا ثم ابتس�م وهو 

يقول مازحًا: 
- وكفاية كلام في القانون والقضايا والحوادث عشان خليتو العيد ميلاد 

دمه تقيل قوى.. 
ضحكوا وابتسموا جميعهم ووقفت )رحمة( وهي تقول بتجهم:

- عن اذنكم هروح اشوف ماما خلصت ولا لسه..
والتفتت وهمت بالخروج لولا أن س�معت )جيهان( وهي تقول بصوت 

منخفض لـ )حازم(:
- كل ده بس�بب قضي�ة البن�ت )دين�ا( ي�ا )ح�ازم(.. القضي�ة دي جننت 

)رحمة( خالص..
تسمرت )رحمة( في مكانها ثم التفت إلى )جيهان( قائلة:
- ربنا ما يحكم عليكي تكونى مكان أم )دينا( يا )جيهان( 

التفت�وا جميعًا إليه�ا ونظرت إليها )جيهان( في صم�ت بينما تابعت هي 
قائلة في صوت صارم به نبرة من الشجن:

- طفلة عمرها 7 س�نين تختطف وتغتصب وتتقتل.. والاخر القاتل لانه 
في نظر القانون طفل يتس�جن كام س�نة ويطلع لحضن ام�ه تاني.. ويرتكب 

جرائم تانى.. ولعدم اعدامه.. غيره يكرر نفس الجريمة تانى..
قال )سيف( في صوت خافت محاوًال تهوين الأمر عليها:

- لسه الحكم مصدرش يا )رحمة(..
نظ�رت إلي�ه قائلة في مرارة: »مش فارقة يا )س�يف(.. احن�ا كلنا عارفين 
الحك�م هيك�ون اي�ه.. و)دينا( مش هترج�ع لامها.. ولا الحك�م هيرجعلها 

حقها.. ولا هيبرد نارها«.
وقف )حازم( قائًال في اعتراض:

- وهو مفيش غير الاعدام اللي يبرد نار الناس؟!!!
وقفت )جيهان( قائلة: »الاعدام عقوبة غير انسانية ولازم تتلغى«.

وقف )رامز( وصاح في وجهها في حدة:
- ه�ي ايه الل�ي تتلغي؟!!..هو احنا يطلع عين ابونا عش�ان نلمهم وانتم 

تطلعوهم؟!!
نظرت إليه )جيهان( بغضب وهي تقول:

- أن�ا م�ش هس�كت إلا لما تتلغ�ى العقوب�ة دي من )مص�ر( زى الدول 
المتحضرة..

كاد )رامز( أن يقول ش�يئا لكنه توقف حين وقف )س�يف( وهو يقول في 
حزم لـ )جيهان(:

- التحض�ر لايتعارض م�ع القصاص ي�ا دكتورة.. ولكم ف�ي القصاص 
حياة يا أولي الالباب لعلكم تتقون.. 

نظرت إليها )رحمة( قائلة في حزم:
- والعين بالعين.. والسن بالسن..

: »)رحمة(..«. وقف المستشار )فريد( قائًال
نظرت إليه والتفت الجميع نحوه فقال في حزم: »كفايه كده«.

اومأت برأسها ايجابا في استسلام وهي تتمتم: »حاضر يا بابا«.
 : اشار إليها نحو الخارج قائًال

- روحى استعجلي الدادا )أمينة( و)ابتسام( في تجهيز البوفيه..
انتبه�ت )رحمة( فجأه إلى أن تلك المناقش�ة ش�غلتها عن أمر )ابتس�ام( 
فتمتمت باس�مها بصوت خافت وهي تفكر ش�اردة ثم نظرت إلى )س�يف( 

فوجدته قد انتبه إلى نفس الأمر بينما قال )رامز( في تساؤل:
- هي )ابتسام( اصلا في البيت!! أنا مشفتهاش من ساعة ماجيت!!

قال المستشار في هدوء:
- كانت خرجت للكوافير وعشان تجيب حاجات.. بس زمانها رجعت 
من ب�درى.. يالا يا )رحمة(.. ش�وفيها فين هي ودادا )أمينة( واس�تعجليهم 
واستعجلى والدتك.. واندهى )ملك( والولاد من بره عشان نطفي الشمع..

قالت )رحمة( في صوت خافت: »حاضر” 
وغ�ادرت حج�رة الصال�ون بينم�ا ق�ال )رام�ز( وه�و يربت عل�ى ذراع 

)سيف(: 
- أنا و)جويني( هننده )ملك( والولاد.. يالا يا كبير 

تاب�ع )ح�ازم( بعيني�ه ف�ي حنق )س�يف( وه�و يغ�ادر مع )رام�ز( خلف 
)رحم�ة( ثم اش�اح بوجهه في ضيق وفي نفس الوقت اش�ار لهم المستش�ار 

)فريد( بالعودة إلى الجلوس والهدوء..
والتخلص من التوتر الذي سببته تلك المناقشة القوية..

■ ■ ■

)12(

)حالة من القلق(

 اسرع )س�يف( إلى )رحمة( حين نادته وترك )رامز( في الحديقة ينادى 
)ملك( واصدقاءها، وتوجه معها إلى المطبخ وهو يقول:

- )رحمة( مش عايزك تزعلى من كلام )حازم(.. هو بيعند بس.. ولا تضايقي 
من )جيهان( عشان خدت صفه.. أنتِ عارفة افكار بتوع حقوق الانسان.. 

قالت متهكمة وهي تسير مسرعة: 
- دول حروق الانسان مش حقوق انسان 

ضحك )سيف( ثم قال: »طب استنى..مستعجله كده ليه؟«.
قالت بسرعة وهي تمد في خطواتها:

- موبايل )ابتسام( اتفتح وردت على دادا )أمينة(..
قال في اهتمام ودهشة: »امتى حصل؟«.

اجابتها قائلة: »حالا.. لما رحت استعجلهم عشان البوفيه«.
مد في خطواته وهو يقول: »طب يالا عشان أنا عايز اكلمها«.

اقتربا من المطبخ وهي تقول له على الرغم من جديتها:
- قبل ما انس�ى.. عايزه اقولك انك كنت تجنن في المناقشة مع )حازم( 
و)جيه�ان(.. افحمتهم.. وبجد عجبتنى.. ومن س�اعتها عايزه اش�كرك لأن 

تأييدك لكلامي قوى موقفى جدا..
 : ابتسم قائًال

- أنتِ عارفة رأى في الموضوع ده من زمان وده اللي أنا قلته.. 
وم�ع نهاية جملت�ه كانا قد وصلا إلى المطبخ وش�اهدا الس�يدة )هويدا( 

بجوار الدادا )أمينة( التي كانت تتحدث في الهاتف المحمول..
وهي تحاول أن تسيطر على انفعالها في صعوبة..

■ ■ ■

خفض�ت الدادا )أمينة( صوتها وهي تتح�دث في الهاتف المحمول كي 
لا يص�ل صوتها إل�ى أحد خارج المطبخ، قائلة ف�ي عصبية وغضب والقلق 

يطل من عينيها:
»ياب�ت انطق�ى ان�تِ في�ن دلوق�ت؟.. اتكلم�ي.. قول�ى كن�تِ في�ن من 

الصبح؟!!«.
اثار قلقها أنها لم تتلق اجابة واضحة من )ابتس�ام( واقتربت منها الس�يدة 

)هويدا( قائلة في صوت منخفض:
- قوليلها ترجع حالا قبل ما )فريد( ولا )رامز( ياخدوا بالهم..

فوجئ�ت الدادا )أمينة( بـ )رحمة( امامها و)س�يف( يمد يده إليها لتعطيه 
الهاتف، نظرت إليه برهة في تردد وحيرة ثم ناولته الهاتف في استسلام بينما 

قالت )رحمة( لأمها في صوت منخفض:
- ماما.. لو س�محتى خدي دادا )أمينة( واسبقونا على البوفيه عشان بابا 

و )رامز( مياخدوش بالهم وعشان محدش يحس بحاجة..
اومأت )هويدا( برأسها ايجابا وهي تقول في توتر:

- حاضر يا حبيبتى بس طمنينا..
اخذ )س�يف( الهاتف من )أمينة( التي ذهبت مع السيدة )هويدا( والقلق 
ينخ�ز ف�ي قلبها، وم�ا إن غادرا المطبخ حت�ى اقتربت )رحمة( من )س�يف( 

 : الذي تحدث في هاتف )أمينة( قائًال

- أنا )سيف الجويني( يا )ابتسام(.. انتِ فين؟
اتاه صوتها مرتعدًا مرتبكًا وهي تقول:

- )سيف( بيه!!!.. أنا... أنا.. أنا كنت في الكوافير و.. و.. وكان زحمة 
قوى.. و..و

قاطعها بقوله: »يعني أنتِ لسه في الكوافير ولا أنتِ فين؟«.
قال�ت في ارتباك ش�ديد: »لا أن�ا خلص�ت.. وجاية في الطري�ق.. راكبة 

تاكسي وجايه أهو.. و..«
لاح�ظ ارتباكه�ا الش�ديد وصوتها المتهدج، وس�ألها بص�وت منخفض 

يغلب عليه نبرة الشك:
- )ابتسام(.. انتِ في حد جنبك؟

اتاه صوتها مرتعدًا: »هه!!.. آه.. قصدي لأ.. لأ لأ«.
عل�م )س�يف( م�ن صوتها وم�ن الاصوات الغي�ر واضحة التي س�معها 

 : حولها أنها تكذب فحاول طمأنتها قائًال
- طب خلاص مفيش مشاكل.. امك بس كانت قلقانة عشان اتاخرتى.. 

اهم حاجة تكونى بخير.. مش أنتِ كويسة!!
صمتت برهة ولاحظ تغير صوتها واصبح اقرب إلى البكاء وهي تحاول 

أن تقول في هدوء: »ايوه أنا كويسة.. أنا كويسة«.
شعر )سيف( أنها في ورطة أو ثمة خطب ألمّ بها فصمت برهة ثم خفض 

صوته وهو يقول:
- تعالي على هنا يا )ابتسام(.. تعالي وهتبقي كويسة.. 

شعر بها وكأنها تبكي وهي ترد بصوت مختنق: »حاضر«.
وقبل أن يقول شيئًا آخر انقطع الاتصال بينهما..

■ ■ ■

»مين يا )بوسبوس( اللي كان بيكلمك ده؟«.
وجه )دياب( ذلك الس�ؤال إلى )ابتس�ام( التي كانت تجلس بجواره في 
تاكسي )شومان( الذي نظر إليها في مرآة السيارة وابتسم في برود ولامبالاة 
وهو يش�اهدها تبكي في صمت ودموع الحزن والقهر تغرق وجهها البرىء 

بينما لكزها )دياب( بكوعه بقوة وعنف في ذراعها وهو يقول:
- بقولك مين اللي كلمك مع خالتى ده؟

تاوهت متألمة ثم قالت في صوت مختنق دون أن تنظر إليه:
- ده )سيف( بيه.. يعتبر خطيب الست )رحمة( وبيشتغل..

قاطعها )دياب( في ضجر:
- مش مهم بيش�تغل ايه.. المهم يكون مريش وجيبه مليان عشان نعرف 

احنا نشتغل ع المزة..
ضحك )شومان( في سخرية: »مش لما نتأكد أنها مزه الاول«.

نقلت )ابتسام( نظرها بينهم في ذهول بينما قال )أورجا( السكير:
- ايوه لازم نعاين البضاعة الاول يا )دباح(..

ارادت )ابتس�ام( أن تصرخ في وجوههم لكن صوتها خرج مختنقا على 
الرغم منها:

- انتم عايزين منهم ايه؟!! انتم ايه!!.. مجرمين؟!! 
قط�ع صراخها صفعة قوية من يد )الدباح( هوت على وجهها اخرس�تها 
وجعلته�ا تبكى وتنتحب في الم وحس�رة ومرارة وهو يصرخ في وجهها في 

وحشية وعنف:
- صوت�ك ده ميعلاش.. ومس�معوش تاني الا لما اديك�ي الاذن يا بنت 

)أمينة(.. انتِ فاهمة!!
انخرطت في بكاء حار وامسكها هو من شعرها بقسوة وعنف: 

- عايزه تعرفى احنا ايه؟ هعرفك يا قطة لو مسمعتيش الكلام
توقفت السيارة و)شومان( يقول: »وصلنا يا )دباح(«.

رفعت )ابتس�ام( عينيها في حزن لتجد السيارة توقفت في شارع متقاطع 
مع ش�ارع فيلا المستش�ار )فري�د القاضي( فنظ�رت امامها في ش�رود وهي 

تستمع إلى )دياب( وهو يقول مهددًا في صرامة:
- اسمعى.. بؤك ميتفتحش بكلمة.. اسمعى الكلام عشان اوفى بوعدي 
واكل�م خالت�ى واتج�وزك.. واه�و كل�ه بثواب�ه.. ان�تِ هتدخلى الفيال وانا 

هستناكي هنا و...
قاطعته صارخة في ذعر: »لأ.. اوعا تستنى هنا..«

جذبها من ش�عرها بقسوة وشراسة فصرخت بالم بينما قال هو غير مبالٍ 
بصراخها: 

- أنا محدش يقول ادامي لأ.. ولما اتكلم تخرس�ي خالص.. وتس�معى 
اللي اقولك عليه..

قال )أورجا( ساخرا:
- يامدام اتعودي على طبع جوزك عشان تعمري..

وضح�ك بص�وت مرتفع وهو يضرب كفه بكف )ش�ومان( وش�اركهما 
)دياب( الضحك في برود وسخرية..

وبكل ما تحمله من حس�رة ومرارة والم.. انهمرت دموعها كخيوط من 
نار على وجنتيها..

وامتزج نحيبها بضحكاتهم الشيطانية..
■ ■ ■

لم يكد الاتصال ينقطع بين )س�يف( و)ابتس�ام( ونظر إلى الهاتف الذي 
في يده وهو يفكر صامتًا حتى سألته )رحمة( بلهفة: »قالت لك ايه؟«.

ظل صامتًا لبضع لحظات مما اثار ذلك قلق )رحمة( اكثر فعادت تس�أله 
في شغف وتوتر:

- في ايه يا )سيف(!!.. )ابتسام( قالت لك ايه؟!!
تمتم شاردًا: »مقالتش حاجة«.

قالت مستنكرة في دهشة: »مقالتش حاجة!! امال مالك في ايه؟«.
: »)ابتسام( في مشكلة كبيرة«. نظر إليها قائًال

قطبت حاجبيها متمتمة في توتر وشك: »مشكلة كبيرة إزاي!!«.
ق�ال في حيرة: »مش عارف.. بس في حاجه مش مظبوطة.. صوتها كان 
مرتبك.. وحس�يت أنها بتعي�ط.. وكانت خايفة تتكل�م زى ما يكون في حد 

جنبها سامع الكلام وبيقولها تقول ايه«.
قالت )رحمة( في حيرة وقلق: »طب هنعمل ايه؟«.

اجابه�ا في أس�ف: »مفيش ادامنا غير اننا نس�تنى لما توص�ل.. أنا قلتلها 
تيجي ومتفكرش في أي حاجة.. وهي قالتلى أنها في الطريق لهنا..«

تمتمت )رحمة( بقلق شديد: »ربنا يعدي الليلة دي على خير«.
فوجىء الاثنان بـ )حازم( يقف عند مدخل المطبخ ويقول:
- هو حضراتكم مش حاسين أننا في انتظاركم ولا ايه؟!!!

نظر إليه )س�يف( في حنق ش�ديد ثم اش�اح بوجهه جانبًا وزفر زفرة قوية 
تنم عما بداخله من ضيق وضجر منه بينما قالت )رحمة( في عصبية:

- لو سمحت يا )حازم( مش وقته خالص اللي بتعمله ده..
قال )حازم( متهكما وس�اخرًا: »امال وقت ايه يا )رحمة( هانم!!.. طب 
تعالي على نفس�ك وس�يبي البيه شوية عش�ان تقفى جنب بنتك وهي بتطفى 

الشمع«.
نظر إليه الاثنان غير مصدقين كلامه واسلوبه ثم قال )سيف( في صرامة: 

- يالا يا )رحمة(.. يالا عش�ان )حازم( بيه ش�كله مش عارف هو بيقول 
ايه..

قال )حازم( في حدة وغضب: 
- لا أنا عارف بقول ايه كويس.. وياريت تخليك في حالك يا )سيف(.. 
تقدم )س�يف( نحوه ولحقت به )رحمة( ثم وقفا امامه وقال )سيف( في 

حزم: 
- ياري�ت أن�ت تخلي�ك ف�ي حالك.. عش�ان خالص.. بقي�ت خنيق يا 

)حازم( 
وتركاه متس�مرًا ف�ي مكانه يراقبهم�ا والغضب والغيط يطالن من عينيه 

وهما يتجهان إلى )ملك(..
ليشاركاها حفلها وفرحتها على الرغم من التوتر الذي يشعران به..

والقلق الذي خيم على المكان.. واستوطن قلبهما..
■ ■ ■

س�ارت )ابتس�ام( بخطوات ثقيلة بطيئة وهي تتمن�ى الا تصل والا يراها 
أحد..

تنهمر االدموع من عينيها في صمت، جس�دها يرتعد وتش�عر بالبرد على 
الرغم من حرارة الجو الساخنة.. تشعر أنها تسير عارية على الرغم من ثوبها 

الطويل واكمامه الطويلة..
تش�عر أن اعين الناس تراقبها وهي تس�ير وس�ط عاصفة على الرغم من 

خلو المكان وهدوئه وسكونه..
حتى وقفت امام باب الفيلا، كانت تعلم أنها في حالة يرثى لها، وتش�عر 
أن مظهرها وش�كلها س�يفصحان عن مصيبتها بكل سهولة، فأخذت تمسح 
وجهها ودموعها بأكمامها في عصبية وتوتر، ثم جمعت شعرها من الخلف 

على ش�كل ذي�ل حص�ان صغير، واس�تجمعت قواه�ا وعبرت إل�ى حديقة 
الفيلا..

ث�م وقفت في منتصف الحديقة تنظر إلى مبنى الفيلا نحو النافذة الكبيرة 
وهي تسمع اصوات الغناء والفرحة من الداخل بدونها، وشعرت بذنب كبير 
تج�اه ه�ذه العائلة التي ربتها واحتوتها، ش�عرت بالذنب لانها كذبت عليهم 
واخف�ت عنهم الكثير، وش�عرت بالذنب تجاه نفس�ها أيضًا بع�د أن اوقعت 
نفس�ها في تلك المصيبة بس�بب غلط�ة ظنت أنها صغي�رة، والان فهمت أن 

كذبها لم يكن خطأ هينًا اذ قادها إلى تلك الكارثة الكبيرة..
وقب�ل أن يراها أحد توجهت إلى المطبخ من المدخل الخلفى المباش�ر 

للمطبخ..
وف�ي الداخل امام تورت�ة العيد ميلاد الكبيرة، وقف )س�يف( و)رحمة( 
عل�ى جانبى )ملك(، وبجوارهما عمها )ح�ازم( وخالها )رامز( و وخطيبته 
)سارة( وجدها المستشار وجدتها، وباقى الضيوف وزملاؤها في المدرسة، 

وكانوا جميعا يغنون لها اغنية عيد ميلاها.. 
ام�ا ال�دادا )أمين�ة( فكان�ت ق�د تراجع�ت للخلف وتس�للت م�ن بينهم 
وذهبت إلى المطبخ اذ لم تس�تطع أن تندمج معهم والقلق على ابنتها ينهش 
قلبها وعقلها، ولم تكد تصل إلى باب المطبخ حتى صاحت في لهفة باس�م 
)ابتس�ام( حين رأتها جالس�ة على المقعد امام الطاولة الصغيرة، واس�رعت 
إليه�ا تصرخ ف�ي وجهها وتنهرها بالل�وم والعتاب لتاخرها عل�ى هذا النحو 
وتس�ببها في القلق والتوتر للجميع، وكانت )ابتس�ام( تس�تمع إليها وهي لا 
تس�مع ش�يئًا ولا ترد بكلمة واح�دة، فانتبهت امها أنها في حال�ة غير عادية، 
فأسرعت تغلق باب المطبخ بحرص ثم جلست على المقعد الآخر بجوارها 

وهي تقول في قلق وتوتر:

- ف�ي اي�ه ي�ا )ابتس�ام(؟... مالك ي�ا بنتى؟.. ان�تِ عاملة ك�ده ليه؟!!.. 
مال�ك فيكي اي�ه؟!!.. وايه اللي اخرك كده؟!!.. م�ش قلتى رايحة للكوافير 

وهتشترى حاجات عشان فستانك الجديد وراجعة على طول!!! 
استجمعت )ابتسام( قواها بصعوبة بالغة وخرج صوتها متحشرجًا:
- مفيش حاجة.. أنا بس وقعت وقعة جامدة لما عربية خبطتنى و..

قاطعتها امها في لوعة وجزع:
- عربية خبطتك!!..إزاي الكلام ده يا بنتى!! ليه مكلمتناش ساعـ

قاطعتها )ابتسام( قائلة دون أن تنظر إليها:
- محصل�ش حاج�ة ي�ا مام�ا.. بس�يطة الحمدلله.. ب�س أنا لم�ا وقعت 
كان ادام الكوافي�ر.. اغمى عليا ش�وية وفوقونى ج�وه المحل.. ومرضيوش 

يسيبونى اروح الا اما ابقى كويسة.. 
)أمينة(: - وليه مقولتيش كده لـ )سيف( بيه لما كلمك.. كان ممكن حد 

يروح يجيبك.. أنا كنت هجيلك يا بنتى..
)ابتسام(: - خفت يقولك وتتخضى وتقلقي..

)أمين�ة(: - وهو أن�ا مقلقتش من غير م�ا اعرف؟!!.. يا بنت�ى داحنا كلنا 
قلقانين.. ومن العصر مش عارفين ليكي مكان من بعد ما قفلتى الموبايل.. 
والس�ت )هويدا( خبت على س�يادة المستش�ار وقالتله أن ه�ي اللي بعتاكى 
تخلصى كام مشوار.. و)رحمة( خبت على )رامز(.. ومعرفش خد باله ولا 

لأ.. و..
قاطعتها )ابتسام( ثانية في صوت منخفض غير مبالِ بشىء قائلة:

- الموباي�ل وق�ع منى وفصل لما اتخبطت ومخادت�ش بالى إلا متاخر.. 
ساعة ما رديت عليكي..

حدقت فيها امها للحظات ثم قالت في قلق:

- )ابتسام(.. أنتِ كويسة يا بنتى..
ظلت )ابتس�ام( تنظر امامه�ا محدقة في الطاولة في ش�رود ووجوم تام، 
والدم�وع مترقرق�ة في عينيها، وكأنها في حالة صدمة، ف�ازداد قلق امها أكثر 
وفك�رت للحظات أن تس�الها إن كانت قد قابلت )دي�اب( ابن خالتها أم لا، 
لكنه�ا تذكرت تنبيه )س�يف( لها بألا تس�ألها عن هذا الأم�ر وألا تفصح لها 
بأنها قد علمت أي ش�يء حتى يتحدث هو معها، ولذا قررت ألا تنتظر اكثر 

من ذلك..
وقفت الدادا )أمينة( وامس�كت كتفي ابنتها بحنان وهي تقول في صوت 

منخفض:
- الحمدلله انك بخير يا بنتى.. استنى هنا.. هرجعلك حالا..

وربتت على كتفها وقبلتها في رأسها بحنان ثم غادرت المطبخ واغلقت 
بابه خلفها وتوجهت إلى )سيف( و)رحمة( لتخبرهما بالامر وتستعين بهما 

لانها لا تعرف ماذا تفعل ويكاد القلق يقتلها..
ظل�ت )ابتس�ام( ف�ي نفس حال�ة الصدم�ة كما ه�ي حتى س�معت رنين 
هاتفها المحمول فأمس�كت به ونظرت إلى الشاش�ة ورأت الاس�م الكاذب 
ال�ذي وضعته لرق�م )دي�اب(، فتحولت نظرتها إل�ى الاش�مئزاز والكراهية 
وه�ي تضغ�ط بيده�ا عل�ى الموبايل وودت ل�و أنه�ا القت ب�ه وحطمته في 
الحائط ولكنها كانت تعلم أنها مرغمة على أن ترد عليه، وتس�تمع إليه دون 

اعتراض..
»عايز ايه؟«.

قالت )ابتسام( ذلك في الهاتف فأتاها صوت )دياب( ساخرًا:
- عايزك.. وحشتينى يا روحي..

سالت دمعة منكسرة من عينيها وهي تستمع إليه في صمت وهو يضحك 
ويسخر منها مع اصدقائه ثم انصتت إليه حين عاد يحدثها قائًال في صرامة:

- اس�معي.. عايزك ح�الا تجيبلنا حتة من التورتة وتيجي عش�ان عايزك 
في كلمتين..

صاحت فيه بحدة ومرارة:
- أنت عايز ايه تاني.. متسبنى في حالي بقه..

اتاها صوته متهكمًا: 
- اسيبك في حالك!!!.. ليه يا قلبى؟.. هو دخول الحمام زى خروجه!!! 

ثم تغيرت نبرة صوته وقال متوعدًا في غضب:
- اس�معي.. عايزك تكلمي س�تك )رحمة( وتجبيه�ا وتطلعى بره الفيلا 

عشر دقايق بس..
قال�ت في غض�ب: »أنت اتجنن�ت!!.. هو أنت تعرف س�ت )رحمة( دي 
تبقى مين!!.. ولا عيلتها مين.. وممكن يعملوا فيك ايه لو قربت منها بس!!!«.

قال متهكمًا في سخرية:
- خايفة عليا يا )بوسبوس(؟!!.. اصيلة يا قلبى.. 

قالت )ابتسام( محذرة في غضب:
- اس�مع ي�ا )دي�اب(.. أنا معرفش ايه الوس�خ اللي ف�ي دماغك وبتفكر 
ف�ي ايه.. لكن زى ما يكون امس�حه من دماغ�ك خالص.. بدل ما تفتح على 
نفس�ك وعلينا باب جهنم.. ولو فاكر إن الس�ت )رحمة( صيدة سهلة عشان 
ارمل�ة ولوحده�ا تبقى غلط�ان.. ده اهلها يدفنوك بالحيا أن�ت والصيع اللي 

معاك.. ده كفاية اخوها لوحده..
صمت )دياب( برهة ثم قال: »هو الموضوع خطر قوى كده؟«.

قالت )ابتسام( في انفعال:
- واخطر من كده كمان.. وانا عشان كده هحط جزمه في بؤى واسكت 
عن اللي عملته معايا.. بش�رط اننا نتجوز ونبعد عن هنا.. أنا مش عايزة امي 

تتبهدل من تحت راسي.. 

صم�ت )دياب( للمرة الثانية وش�عرت هي أنه يفك�ر في كلامها ثم اتاها 
صوته هادئًا وهو يقول:

- طب خلاص.. تعالي عشان اقولك هتقولى ايه لخالتى عن الجواز 
اثناء كلامه بدأت تش�عر بالام غريبة تجتاح جس�دها وش�عرت أن رأسها 
يدور من فرط الاجهاد والانفعال وس�وء حالتها النفس�ية والجس�دية بعد ما 

تعرضت له من اعتداء وعنف فقالت في صوت منخفض منهك:
- بالش دلوقت.. أنا حاس�ة انى تعبانة.. وكمان البي�ت مليان ناس وانا 

لسه داخلة ومش هينفع آخر..
قاطعها مهددا في غضب: »ماهو لو مطلعتيش أنا اللي هدخلك«.

ارتعد جسدها وقالت بسرعة في ذعر:
- لا خلاص.. أنا طالعالك.. اوعا تقرب من هنا.. أنا جيالك.. 

اغلق�ت الهات�ف واس�رعت راكض�ة م�ن الب�اب الخلف�ى للمطب�خ إلى 
الحديقة لتذهب إليه..

قبل أن يفاجئها هو..
■ ■ ■

»قلقان من ايه يا )دباح(؟«.
وجه )ش�ومان( ذلك الس�ؤال إلى )دياب( وهو يراه يفك�ر في قلق فقال 

)دياب( في حيرة:
- مش عارف البت )ابتس�ام( متلبش�ة قوى من العيلة دي كده ليه!!.. مع 

اني شايف السكة سالكة ومريحة..
قال )شومان( في قلق: 

- أنا قلتلك من بدرى.. قلبي مش مطمن للعالم دي وحاسس إن وراهم 
قلق..

شرب )أورجا( من زجاجة خمرة صغيرة ثم قال: 
- ولا قل�ق ولا حاجة.. جمدوا قلبكم متبقوش خفاف كده.. اكيد البت 

دي عاملة الشويتين دول عشان تهتنا ونبعد عنها..
نفث )دياب( دخان سيجارته ثم قال:

- بس احنا مبنتهتش.. ولا من الجن الازرق حتى..
: »هو ده الكلام..وبعدين ه�م ديتهم ايه!! فيديو  ضح�ك )أورجا( قائًا�لً
صغن�ن ويبقوا تحت رجليك يا معل�م.. وكله بعد ما بيتصور يخاف يتعور.. 

ولا ايه!!«.
اومأ )دياب( برأسه وهو يغمز مبتسمًا في خبث: »ايه«.

قال )شومان( في تساؤل: »طب هنعمل المعاينة ولا ايه؟!!«.
لوح )دياب( بيده وهو يقول في سخرية:

- هنمش�يها اس�تطلاع بس دلوقت.. ونخلى المعاينة بعدين اما افهم من 
)بوس�بوس( سكة العيلة دي ايه.. عشان نعرف نجيبهم تحت رجلينا صح.. 

وميعرفوش يفـلـفصوا مننا.. 
قال )أورجا( ساخرًا: »اموت أنا في الكشافة«.

وعاد يشرب من زجاجته بينما قال )شومان( وهو يشير إلى الفيلا:
- الحفلة اكيد هتخلص كمان شوية وهنشوف الطقم كله وهو خارج 

نفث )دياب( دخان سيجارته: »وهو ده المطلوب«.
ثم فتح باب السيارة واخرج رجليه منها 

ووضع اقدامه على الارض وهو مازال جالسا على الاريكة..
يراقب الفيلا بعينيه في شغف.. كالذئب المسعور..

■ ■ ■

)13( 

)اضطــــراب(

احتوت )رحمة( ابنتها )ملك( بين ذراعيها وضمتها إليها في حب وحنان 
بال�غ وه�ي تهنئها بعي�د ميلادها، بع�د الانتهاء م�ن غناء اغنية عي�د الميلاد، 
وراقبهما )سيف( بعينيه وهو يضع يده على جيبه حيث يحمل خاتم الخطبة 
ف�ي ت�ردد وحيرة بالغة، لا يعرف إن كان الوقت مناس�با لاتخاذ هذه الخطوة 

وتفجير المفاجأة أم لا!!
وقب�ل أن يتخذ قراره اس�تدارت )ملك( نحوه مبتس�مة كالملاك فانحنى 
بس�رعة يعانقه�ا ويقبلها ويهنئها بعي�د ميلادها وفوجىء به�ا تهمس في اذنه 

قائلة:
- جاهز يا أونكل؟!!

همس في اذنها بسعادة: »ايوه جاهز يا حبيبتى.. و..« 
وقطع كلامه حين ش�اهد الدادا )أمينة( قادمة إليه في حالة نفس�ية س�يئة 
واضح�ة وعيناها مغرورقتان بالدموع واش�ارت إلي�ه بيدها راجية أن يذهب 
إليه�ا، فأثار ذلك قلقه وحيرت�ه اكثر، مما جعله يبعد )مل�ك( عنه برفق وهو 

يقول في صوت منخفض:
- ثوانى يا )ملك(.. هشوف بس دادا )أمينة( عايزة ايه وارجعلك

ابتسمت )ملك( قائلة: »اوكيه بس بسرعة«.
: »حالا حبيبتي«. ربت على رأسها قائًال

وتركها تتلقى التهانى من باقى الضيوف ومن اصدقائها وتوجه إلى الدادا 
)أمينة( لكنه فوجىء بـ )رامز( يوقفه قائًال في صوت منخفض:

- ايه يا )سيف( مستني ايه؟!! مش قلتلى انك جبت الدبل معاك!!
قال )سيف( على عجل:

- ايوه ايوه.. معايا متقلقش.. ثوانى وهنظبط كل حاجة.. 
قال )رامز( في حماس: »طب يالا دلوقتى وانجز«.

قال )س�يف( بس�رعة: »حالا.. بس استنا 10 دقايق يكون الولاد خرجوا 
بره والزحمة هديت شوية«.

وقبل أن يعترض )رامز( تركه )سيف( وذهب بسرعة تجاه الدادا )أمينة(، 
فنظر الاول حوله في دهشة وهو يتمتم: »زحمة ايه؟!!«.
وتابعه وهو يقف مع الدادا )أمينة( متمتمًا في دهشة:

- هو )سيف( ماله؟!! ودادا )أمينة( عايزة منه ايه!!
ولم يترك نفسه للحيرة كثيرًا وقرر أن يعرف بنفسه ما الأمر..

ولحق بهما إلى حيث يتجهان..
■ ■ ■

بعد أن انتهت )س�ارة( م�ن تهنئة )ملك( و)رحم�ة( ابتعدت عن الزحام 
ك�ي تجي�ب عل�ى هاتفه�ا المحم�ول حي�ن ش�عرت بذبذبات�ه وس�ط ه�ذه 
الضوض�اء وحين اجاب�ت الاتصال وجدت المكالمة م�ن احدى صديقاتها 
المقربات تخبرها بأنها تريد لقاءها من أجل أمر هام فقالت لها )س�ارة( أنها 
في الحفل ولن تس�تطيع أن تقابلها ويمكنها أن تخبرها س�ريعا باختصار بما 
تريد، فبدأت صديقتها تحكى لها القصة على عجل لكن بعد لحظات بدأت 
الاش�ارة تضعف وشاهدت )س�ارة( أن هاتفها على وش�ك أن ينتهى شحن 
بطاريت�ه فطلبت من صديقتها أن تنتظر لبضع الوقت وس�تتصل هي بها ثانية 

بعد أن تعيد ش�حن الهاتف، ثم اغلق�ت الاتصال وبدأت تبحث في حقيبتها 
ع�ن الش�احن لكن لم تج�ده، وتذك�رت بعد ذلك أنه�ا تركته في س�يارتها، 
فنظ�رت حوله�ا وبحثت ع�ن )رامز( بعينيه�ا كي تطلب من�ه أن يحضره لها 
لكنها لم تجده امامها اذ كان قد غادر ليلحق بـ )سيف( والدادا )أمينة( دون 

أن ينتبه إليه أحد..
اقتربت )سارة( من امها الدكتورة )جيهان( وقالت:

- مامي.. مشفتيش )رامز( راح فين؟.. 
قالت أمها في ضجر:

- ماهو كان مرزوع هنا!! هيكون راح فين يعني!!
قالت )سارة( في ضيق: »مامي بليز متتكلميش على )رامز( كده«.

نظرت إليها )جيهان( من اعلى إلى اسفل في حنق ثم قالت:
- أنا اسفة يا )سارة( هانم.. مشفتش )رامز( بيه.. وبعدين أنتِ عايزاه في 

ايه؟!! هو أنتِ مبتزهقيش منه!! 
تجاهلت )سارة( نصف كلام )جيهان( واجابتها على النصف الآخر:

- موبايلى فصل.. و)جينا( صاحبتى عايزانى في حاجة مهمة.. والشاحن 
في العربية وكنت عايزة )رامز( يجيبهولي من العربية..

نظرت إليها امها في دهشة قائلة:
- وه�و يعن�ي لازم ه�و الل�ي يجيبل�ك الش�احن!!.. ما تروح�ي تجبيه 

لنفسك.. هو أنتِ صغيرة!!..
ثم اشارت إليها بيدها قائلة في لوم وتحذير:

- اعتمدى على نفسك وبطلي تعتمدي عليه في كل حاجة كده.. 

نظرت إليها )س�ارة( في صمت وهي تفكر في كلامها ثم اومأت برأسها 
ايجابً�ا وذهب�ت لتفع�ل كما قال�ت له�ا، وتحضر الش�احن من الس�يارة في 

الخارج بنفسها..
■ ■ ■

كاد )رامز( أن يلحق بـ )سيف( إلا أن اوقفته امه قائلة:
- أنت رايح فين يا )رامز(؟!!

قال )رامز( وعينه على )س�يف( و)رحمة( وهما يسيران مع دادا )أمينة( 
نحو المطبخ: 

- رايح اش�وف )س�يف( و)رحمة( س�ايبين الحفلة وبيعملوا ايه مع دادا 
)أمينة(؟!! 

التفتت )هويدا( خلفها ناظرة نحوهم ثم التفتت إليه في ارتباك:
- مفيش حاجة.. دول تلاقيهم هيجيبوا العصير و..

نظر إليها )رامز( في دهش�ة واستنكار: »)سيف( و)رحمة( اللي هيجيبوا 
العصي�ر يا مام�ا؟!!.. امال مي�ن اللي هيلبس الدب�ل؟ أن�ا ودادا )أمينة( ولا 

ايه؟!!«.
نظرت أمه حولها في ارتباك ولم تجد ما تقوله فقال هو في شك:

- هو في ايه يا ماما فهميني؟!! 
ش�عرت بالحيرة والارتباك وهو ينظر إليها في ش�ك وتس�اؤل حتى جاء 

المستشار )فريد( ووقف معهما وقال لـ )رامز(:
- روح يا )رامز( ش�وف )سارة( خرجت ليه.. عشان شفتها وهي طالعة 

بره..
قال )رامز( في دهشة شديدة: »خرجت؟!!.. ليه؟«.

اجاب�ه المستش�ار: »معرفش.. بس أنا ش�فتها في الجنين�ة وخارجة على 
بره.. روح وراها عشان الدنيا ليل والشارع ضلمه بره«.

ل�م يفك�ر )رامز( لثوان واس�رع إلى الخارج ليلح�ق بخطيبته بينما وقف 
المستشار )فريد( في مواجهة زوجته قائًال في صرامة بها نبرة من الغضب:

- هتقوليلى في ايه )هويدا( بين )رحمة( و)سيف( و)أمينة(.. ولا اخلي 
)رامز( يروحلهم.. أو اسألهم أنا بنفسي احسن؟!!

نظ�رت )هويدا( حولها في ارتباك ثم ربت�ت على ذراعه قائلة في صوت 
خافت:

- هقول�ك عل�ى كل حاجة يا )فريد(.. بس خليك م�ع الضيوف لحد ما 
يمشوا وخلي )رامز( بعيد وبعد الحفلة هحكيلك..

نظر إليها )فريد( معاتبا لانها لم تخبره من البداية، ثم اطلق تنهيدة عميقة 
قبل أن يقول:

- ماشي يا )هويدا(.. حاضر.. 
ث�م تركه�ا وذهب إل�ى الدكتور )راش�د( وزوجته )جيهان( ام�ا هي فقد 
ذهبت إلى )ملك( واصدقائها كي لا تشعر الطفلة أنها بمفردها وان الجميع 

مشغول عنها بسبب مشكلة )أمينة( وابنتها )ابتسام(..
■ ■ ■

فوج�ىء )س�يف( و)رحمة( وال�دادا )أمينة( بع�دم وجود )ابتس�ام( في 
المطبخ فطلب منهما )س�يف( أن ينتظ�را في الداخل إلى أن يبحث هو عنها 
في الحديقة، وبعد أن خرج وقفت )رحمة( تفكر في قلق لبضع لحظات ثم 
طلبت من دادا )أمينة( أن تنتظر في مكانها إلى أن تعود إليها، ثم صعدت إلى 
الطابق الثانى من الفيلا لتحضر ش�يئًا ما، واثناء صعودها السلم كان )حازم( 

يتبعها بعينيه، ثم قرر أن يتبعها بنفسه..

غ�ادرت )رحمة( حجرتها لتج�د )حازم( امامها في المم�ر فنظرت إليه 
في دهشة قائلة: 

- )حازم(!! أنت ماشي ورايا ولا ايه؟! 
 : اقترب منها )حازم( قائًال

- بصراح�ه آه.. حاس�س إن ف�ي حاج�ة غريبة بتحصل ف�ي البيت وانتِ 
عارفاها 

أخف�ت م�ا تحمل�ه في يده�ا خل�ف ظهره�ا واعط�ت ظهره�ا للحائط 
وحاولت أن تتهرب من الحوار معه قائلة على عجل:

- لا مفيش حاجة يا )حازم(.. متقلقش.. أنت بس متهيئلك..
وهم�ت بالرحي�ل لكنه امس�ك بذراعها واوقفها قائًال ف�ي صوت حنون 

مفعم بالجدية:
- )رحم�ة(.. مينفع�ش يبقى في حاجة بتحصلك و)س�يف( يعرفها وانا 
معرفش.. لو مش عشان أنا عم بنتك.. افتكرى انى ابن عمك.. يعني تقدري 

تثقى فيا.. من فضلك قوليلى في ايه..
نظرت إليه لحظة في تردد فقال لها مشجعا:

- قولي يا )رحمة(.. ثقي فيا ومتقلقيش..
اطرق�ت برهة ف�ي صمت ثم تنه�دت بعمق ونظ�رت إلي�ه قائلة بصوت 

خافت:
- )ابتس�ام( بن�ت دادا )أمين�ة( ش�كلها واقع�ة ف�ي ورطة كبي�رة.. ومش 
عارفين نحلها لان البنت اختفت من الصبح.. وبعد ما رجعت اختفت تانى 

قبل ما نتكلم معاها..
استمع إليها باهتمام ثم قال في تساؤل: »ورطة كبيرة إزاي؟«.

هزت رأسها قائلة:

- مش هعرف احكيلك دلوقت لانى لازم انزل ادور عليها.. 
سألها باهتمام وجدية: »طب أنا أقدر اساعدك بايه؟«.

اجابته على عجل: »خليك مع بابا والدكتور )راش�د( و)جيهان( عش�ان 
ميحسوش بحاجة.. لحد ما صحاب )ملك( يمشوا دلوقت«.

سألها )حازم( في شك: »هو عمي ميعرفش؟!!«.
هزت رأسها نافية وهي تقول:

- لأ.. لس�ه مقلتلوش حاج�ة.. و)رامز( كمان ميعرف�ش.. ومش عايزاه 
يع�رف.. أن�ت ع�ارف أنه عصب�ي وخلقه ضي�ق.. ومش عاي�زاه يتدخل في 

الموضوع لحد ما اتكلم مع )ابتسام(..
اوم�أ برأس�ه متفهمًا واس�رعت هي تخفى م�ا في يدها م�رة أخرى وهي 

تستأذنه في الذهاب، وقبل أن تذهب سألها وهو يلحق بها:
- طب أنتِ رايحة فين دلوقت؟

 قالت وهي تركض على السلم دون أن تلتفت إليه: 
- رايحة لـ )سيف( 

تسمر في مكانه حين سمع ذلك وتمتم محدثًا نفسه في حنق:
- برضو )سيف(!!!

وزفر زفرة قوية مليئة بالحنق والضيق ثم هبط الس�لم خلفها، ووقف في 
منتص�ف الردهة ينظ�ر هنا وهناك ويراقب ما يحدث ف�ي صمت، ثم لمحها 

وهي تخرج إلى الحديقة من الباب الخلفى عن طريق المطبخ..
حيث خرج )سيف( في البداية..

■ ■ ■

)14(

)مراقبة وترقب(

»اوووووووف.. ايه المزة الجامدة دي!!«.
قال )دياب( ذلك حين وقعت عيناه على )سارة( وهي ذاهبة إلى سيارتها 
الت�ي كان�ت موضوعة في الظالم عند ناصية الش�ارع الذي يقف�ون فيه، في 
مواجهة الفيلا، فأسرع )أورجا( يهبط من السيارة ونظر )شومان( عبر نافذته 

 : قائًال
- دي حتة جامدة قوي يا )دباح(.. 

ش�رب )أورجا( م�ن زجاجته ثم ق�ال وهو يحدق في )س�ارة( وجمالها 
ومفاتنها: 

- حته 3D من الاصلي 
ثم القى بالزجاجة داخل السيارة ونزل )شومان( من السيارة وهو يقول: 

- صاروووووووخ..
ون�اول )دي�اب( س�يجارة محش�وة وه�م يراقبون )س�ارة( الت�ي فتحت 
باب س�يارتها وانحنت تبحث عن الش�احن بداخلها، فنف�ث )دياب( دخان 

 : السيجارة وهو مازل يحدق في )سارة( قائًال
- اهي مزة زى دي تخلي ش�غلنا يعدي.. مش الاشكال الكسر اللي شبه 

)أورجا(..
ضحك )أورجا( وقال ساخرًا: »متقولش عليا كده أنا جميل«.

ضحك )دياب( بتهكم ثم ناول الس�يجارة لـ )شومان( الذي وضعها في 
فمه وهو ينظر إلى س�اقى )سارة( حين جلست داخل السيارة وتركت الباب 

مفتوحًا وساقاها في الخارج وهو يقول:
- طب ايه!!!

ع�دل )دي�اب( من ياق�ة قميصه وه�و يقول محدقً�ا في )س�ارة( ويقول 
مبتسما في خبث:

- مضطرين نسيب الاستطلاع وندخل ع المعاينة..
ضحك صديقاه في سخرية وهما يراقباه يتوجه نحوها..

ليقوم بما اسماه في عملهم بالمعاينة..
■ ■ ■

جلس المستش�ار )فريد( وزوجته )هويدا( مع الدكتور )راشد( وزوجته 
الدكت�ورة )جيه�ان( ف�ي حجرة الصالون ف�ي هدوء، بع�د أن رحل الاطفال 

اصدقاء )ملك(..
وق�د لا حظت )هوي�دا( أن دادا )أمين�ة( تقف في حجرة الس�فرة وتقوم 
بتنظي�م المكان وهي في حالة ش�رود تامة وملامح الاس�ى والقلق تكتس�ي 
وجهها كله، فذهبت إليها وتحدثت إليها جانبا بصوت منخفض، طلبت منها 
ألا تقلق وان تطمئن إلى أن )س�يف( و)رحمة( سيقومان باللازم وسيهتمان 
بأمر ابنتها، اومأت )أمينة( برأسها ايجابا دون أن تقول كلمة واحدة، فأكدت 
عليه�ا )هويدا( ألا تجعل احدًا يراها وهي هكذا كي لا تلفت الانتباه إلى أن 

هناك مشكلة.. 
وتوقف�ت ع�ن ال�كلام معها فج�أة حين لاحظ�ت أن زوجها المستش�ار 
يراقبه�ا من مكانه وهو يتحدث مع الدكتور )راش�د( و)جيه�ان( التي قالت 

في تعجب:

- هي دادا )أمينة( مالها يا دكتور؟!! و)ابتسام( بنتها فين؟.. أنا مشفتهاش 
من ساعة ما جينا!!.. و)رحمة( و)سيف( راحوا فين؟!!

نظ�ر المستش�ار نح�و زوجته و)أمينة( ف�ي صمت وحي�رة لا يعرف ماذا 
يقول، فأكثر ما يضايقه أن يشعر أنه لا يعلم بأمر ما يدور في بيته..

وقد شعرت )هويدا( من نظراته بذلك فطلبت من الدادا )أمينة( أن تأخذ 
)مل�ك( وتصع�د معه�ا إلى حجرته�ا وتجلس معها وتس�اعدها عل�ى تغيير 
ملابس�ها وفت�ح هداياها إل�ى أن يتحدث )س�يف( و)رحمة( مع )ابتس�ام(، 
وبالفع�ل صعدت )أمينة( مع )ملك( إلى حجرتها في الطابق الثاني وعادت 
)هوي�دا( تجلس بجوار زوجها في الصالون الذي قال في صوت به نبرة من 

اللوم:
- )جيهان( كانت بتسأل على )ابتسام( يا )هويدا(.. 

واشار إليها بيده وهو يقول في صرامة:
- )راشد( و)جيهان( مش غُرب.. اتفضلي قوليلنا بقه في ايه يا استاذة.. 
أم�ا )ح�ازم( فقد دخ�ل المطبخ عق�ب )رحمة( ليحضر لنفس�ه كوبًا من 
الم�اء وه�و يفكر فيما اخبرته ب�ه )رحمة( عن )ابتس�ام(، ويحاول أن يخمن 

ماذا من الممكن أن تكون تلك الورطة التي اوقعت نفسها فيها
فتاة صغيرة مسالمة مثلها!!

■ ■ ■

مضى على )س�ارة( ع�دة دقائق وهي تبحث في الس�يارة باصرار وحيرة 
عن الشاحن لكنها لم تجده، 

فزفرت في ضيق واخذت تحدث نفسها قائلة:
- برضو مش لاقياه.. طب اعمل ايه أنا دلوقت..

وفي تلك الاثناء لمح )حازم( عبر نافذة المطبخ ضوء سيارتها الخافت، 
وخش�ى أن يكون أحد يحاول س�رقة الس�يارة، فاقترب مس�رعًا م�ن النافذة 
ليتحقق من الأمر وعندئذ رأها وهي تجلس في سيارتها بمفردها، وانتبه إلى 

ذلك الشخص الغريب القادم من الخلف ويتجه نحوها.. 
بشكل مريب مثير للقلق..

»هو أنا سبته في البيت ولا ايه؟!!«.
تمتمت )سارة( بتلك العبارة محدثة نفسها في حنق وحيرة و..

وانقط�ع فج�أة حب�ل افكارها على ص�وت غري�ب ظهر لها م�ن الظلام 
كالشبح..

»طب وهو ينفع تسبيه في البيت لوحده«.
انطلقت صرخة قصيرة قوية من اعماقها وهي ترتعد فزعة في مكانها..

واتسعت عيناها الجميلتان في خوف وذهول.. 
حين فوجئت به امامها وهو يقول تلك العبارة..

والابتسامة الشرسة الخبيثة.. مرتسمة على الوجه..
الاجرامي المخيف..

■ ■ ■

وقف )رامز( في منتصف الطريق يبحث بعينيه يمينًا ويس�ارًا عن )سارة( 
أو عن س�يارتها لكنه لم يجدها، فلم يكن يعلم مكانها واين تركتها، فأمسك 

بهاتفه المحمول ليتصل بها وهو يحدث نفسه في ضيق:
- معقول تكون مشيت يعني؟!!.. طب وهتمشي ليه!!

ثم وضع الهاتف على اذنه وهو يتمتم:
- يمكن زعلت مني عشان انشغلت عنها شوية!! دي تبقى..

وقطع عبارته حين سمع الرسالة تحدثه أن الهاتف مغلق ومط شفتيه في 
حنق متمتًا: 

- كمان!!! 
وسار مع جدار الفيلا تجاه اليسار وهو يحاول الاتصال ثانية وهو يتمتم 

متوعدًا:
- لو طلعت مشيت من غير ما تقولي هطلع عينيها وعين )جيهان(..

بح�ث عنه�ا وعن الس�يارة حيث ذه�ب لكن لم يج�د لها اث�رًا فعاد مرة 
أخ�رى باتجاه الفيال وهو يبحث بعينيه في كل م�كان ويحاول الاتصال بها 
مرات ومرات، وعندما لم يجد أي اجابة أو رد ولم يجدها قرر أن يعود إلى 
الفيلا وهو يستشيط غضبًا ليسأل والديها عن سبب رحيلها المفاجىء هكذا 

دون أن تخبره..
ولم يكد يصل إلى الباب الفيلا حتى تسمر في مكانه والتفت خلفه فجأة 
لدى سماعه صوت صرخة قصيرة مكتومة غريبة من بعيد، واخذ ينظر بعينيه 
بعيدًا ويبحث حوله باهتمام عن مصدر الصوت أو أي شيء غريب فلم يجد 
شيئًا، لكنه لمح ضوء سيارة خافت ظاهر على بعد امتار من الشارع الجانبى 
المتعامد على الش�ارع الذي يقف فيه ووقف يفكر في ش�ك وهو ينظر تجاه 

الضوء.. 
اذ شعر أن ذلك الصوت الغريب الذي سمعه..

جاء من نفس الاتجاه..
■ ■ ■

شاهد )س�يف( )ابتسام( وهي تتسلل خارج بوابة الحديقة وتنظر حولها 
ف�ي ارتباك وقل�ق فعلم أنها مقدمة على ش�يء ما أو أنها تن�وى لقاء أحد في 
الخ�ارج س�رًا كما فعل�ت في الصباح، فابتع�د من مرمى بصره�ا كى لا تراه 

وبع�د أن عب�رت البوابة فوجىء بـ )رحمة( تركض نحو البوابة فأس�رع إليها 
 : وامسك بيدها يمنعها من ملاحقتها قائًال

- )رحمة( استني..
قالت )رحمة( في دهشة:

- أنت هنا!!.. لسه كنت بدور عليك ومش لاقياك..
ثم اشارت نحو البوابة قائلة بسرعة:

.. - شفت )ابتسام(؟!!.. أنا شفتها لسه خارجة حاًال
قال مؤكدًا: »شفتها ومش عايزها تشوفنا واحنا وراها«.

قالت في دهشة: »ليه؟«.
اشار لها بيده أن تظل في مكانها قائًال في صرامة:

- معلش يا )رحمة(.. استنى وخلينى اتصرف..
كادت أن تقول شيئًا لكن )سيف( قاطعها في حزم شديد:

- من فضلك استنى هنا لحد ما ارجع.. 
وتركها متسمرة في مكانها واسرع يلحق بـ )ابتسام(.. 

وما ورائها..
■ ■ ■

)15(

)مواجهـــة الصقـــور(

انطلق�ت صرخ�ة قصي�رة قوي�ة م�ن اعماق )س�ارة( وه�ي ترتع�د فزعة 
ف�ي مكانه�ا، واتس�عت عيناها في ذع�ر حين فوجئ�ت به امامه�ا وهو يقول 
تلك العبارة، والابتس�امة الشرس�ة الخبيثة مرتس�مة على الوج�ه الاجرامي 

المخيف..
»ايه ده!!.. أنت ايه وعايز ايه؟«.

صرخت )سارة( بذلك في ذعر وهلع حين وقف )دياب( امامها مباشرة 
واستند على باب السيارة ونظر إليها مبتسمًا وهو يلصق ساقه بساقها محاولا 

التحرش بها وهو يقول في برود:
- محتاج أي خدمة يا جميل؟!!

تراجعت )سارة( للخلف في ذعر وحاولت أن تبعد ساقيها وهي تصرخ 
مرتعدة: 

- ايه اللي بتعمله ده!!.. ابعد عنى يا متخلف احسن الم عليك الشارع..
 : انحنى نحوها واقترب منها اكثر قائًال

- شارع ايه اللي هتلميه في الفضا هنا!!.. وبعدين ده جزاتي انى شفتك 
في الضلمة لوحدك قلت اخدم..!!

صرخت في وجهه وهي تبعده عنها في خوف:
- مش عايزة حاجة.. ابعد يا حيوان أنت..

وضرب�ت عجل�ة القيادة بيده�ا بقوة في فزع عدة م�رات وهي تصرخ فيه 
أن يبتعد عنها فارتفع صوت بوق السيارة، وعندئذ اسرع يمسك يدها بعنف 

وهو يقول:
- متعمليش دوشة وخليكي حلوة بقه و.. 

وقط�ع كلام�ه فجأة حي�ن فوجىء بيد قوية تمس�ك برأس�ه وتضربها في 
جانب السيارة بقوة شديدة وعنف..

ص�رخ )دياب( متالما وقبل أن ي�درك ما حدث له هوت قبضة قوية على 
فك�ه جعل�ت الدني�ا تدور به وه�و يحاول رؤي�ة وجه الش�خص الذي حطم 

وجهه، في نفس اللحظة التي صرخت فيها )سارة( بصوت مرتعد: 
- )رامز(.. 

انتف�ض )أورج�ا( و)ش�ومان( م�ن مكانهم�ا حين ش�اهدا )رام�ز( وهو 
يضرب )دياب( وانطلقا ركضًا نحوهما لمساعدة صديقهما..

امس�ك )رامز( بـ )دياب( وأحاط عنقه بذراعه القوية وابعده عن السيارة 
وهو يقول في غضب:

- تطلع ايه أنت بقه يا روح امك!!!
ش�عر )دي�اب( بالاختن�اق م�ن عضالت ذراع )رامز( وه�ي تطبق على 
حنجرت�ه وه�و يحاول باس�تماتة أن يبع�د ذراعه، ف�ي نفس اللحظ�ة التفت 
)رام�ز( نحو صوت اق�دام )أورجا( و)ش�ومان( وش�اهدهما وهما يتجهان 

نحوه فالتفت إلى )سارة( وصرخ فيها بحزم:
- ادخلى العربية وامشي من هنا.. 

نظرت إليه في خوف وتردد فصرخ فيها: 
- اتحركي بسرعة..

وقب�ل أن ينه�ى كلمته الاخي�رة كانت قد وضعت قدميها على دواس�ات 
القيادة وادارت محرك السيارة وانطلقت بها وبابها مفتوح متجهة إلى الفيلا، 
بينما اس�تدار )رامز( نحو )أورجا( و)شومان( اللذان تسمرا على بعد مترين 
من�ه في حذر وهما يش�اهدان )دياب( وهو ينظر اليهما مس�تنجدًا وهو يكاد 

يفقد انفاسه بين ذراعي )رامز(.. 
وقرر الاثنان الا يتركاه..

■ ■ ■

لم يكد )رامز( يمس�ك بـ )دياب( حتى توارت )ابتس�ام( بين الس�يارات 
على جانب الطريق وانحنت لاس�فل لتختبىء م�ن الجميع، وهي تراقب ما 
يحدث من مكانها في خوف وجسدها يرتعش من التوتر والذعر والانفعال.. 
اما )سارة( فقد دارت بالسيارة جانبا واوقفتها امام رصيف الفيلا محدثة 
ضج�ة كبيرة بصرير الفرامل حين رأت )س�يف( امامها والذي لم يكد يراها 

: هكذا حتى اسرع إليها قائًال
- في ايه )سارة(.. مالك؟!!

قفزت )سارة( من السيارة نحوه وهي تصرخ باكية:
- الحق يا )سيف(.. )رامز( بيتخانق.. 

امسك )سيف( بساعديها قائًال في قلق: »بيتخانق!!«.
قالت وهي تبكى منهارة مشيرة نحو الشارع:

- عي�ل صايع اتهجم عليا ف�ي العربية.. وهو وصحابه ماس�كين )رامز( 
هناك و..

ولم تكمل عباراتها اذ تركها )س�يف( وانطلق مس�رعا نحو الشارع الذي 
اشارت إليه..

دون تفكير أو تردد..

وفي نفس الوقت لم تستطع )رحمة( أن تنصاع لكلام )سيف( وان تنتظر 
في مكانها مع س�ماعها لتلك الاصوات الغريبة وصرير الس�يارة في الخارج 

فاسرعت تغادر الحديقة لتفاجأ بـ )سارة( امامها..
وف�ي الداخ�ل انتفض المستش�ار )فري�د( وزوجت�ه )هوي�دا( والدكتور 
)راشد( وزوجته )جيهان( على صوت صرير سيارة )سارة( وقالت )هويدا( 

في قلق: »سترك يارب.. في ايه!!«.
قام المستشار )فريد( لينظر من احدى النوافذ وهو يتمتم:

- مش عارف ليه مش مطمن لليلة دي و..
وقطع كلامه فجأة واتسعت عيناه في دهشة شديدة حين شاهد )حازم( قادم 

من عند المدخل الخلفى و يركض ركضاَ في الحديقة نحو البوابة مسرعًا..
■ ■ ■

رفع )شومان( المطواة بيده وهو يقول مهددًا في غضب:
- سيبه عشان معـلمش عليك..

 : اطبق )رامز( بساعديه على عنق )دياب( اكثر وابتسم في تحدٍ وبرود قائًال
- نزل المبرد اللي في ايدك عشان مخلصش أنا عليك.. 

صرخ )دياب( بصعوبة في صوت مختنق: 
- انتم هتتفرجوا عليه؟!! 

وقب�ل أن يكم�ل جملت�ه كان ق�د اندف�ع الاثنان نح�و )رام�ز( كالكلاب 
المسعورة..

لك�ن قبل أن يصلا إليه انحنى هو ورفع )دياب( إلى اعلى كالمصارعين 
والقى به فوق الاقرب فيهما..

ص�رخ )دي�اب( وهو يس�قط فوق )أورج�ا( الذي صرخ ه�و أيضًا وهما 
يس�قطان ويرتطم�ان ببعضهما وب�الارض على نحو عنيف جعل )ش�ومان( 

يتسمر في مكانه لثوان وهو ينظر اليهما في ذهول حتى افاق من ذهوله على 
صوت )رامز( وهو يقول:

- تعالى أنت بقه يا بتاع المبرد.. 
قال )رامز( جملته متهكما وهو يش�ير لـ )ش�ومان( بيده أن يتقدم نحوه، 
فنظ�ر إليه الثانى في غضب واندفع نحوه بالمطواة كي يضربه بها في وجهه، 
لكنه لم يس�تطع اذ امسك )رامز( بمعصمه بيد واحدة ولوى ساعده بقوة في 

حركة محكمة جعلته يصرخ بقوة في الم شديد..
ف�ي نفس الوقت اعت�دل )أورجا( و)دياب( بصعوب�ة وقال الاول متألما 

في حنق: 
- ده ايه الحيوان ده!!! 

اخذ )رامز( المطواة بيده الاخرى من يد )شومان( ولوح بها وهو يقول:
- المبرد ده بنسلك بيه سنانا يا روح امك.. 

والقى بالمطواة بعيدا قبل أن يهوى بقبضته على وجه )شومان( ويحطمه 
ثم ضربه بقدمه في بطنه واطاح به بعيدا..

ش�اهد )أورجا( صديقه وهو يلقى على الارض بعيدا في ذهول متمتمًا: 
»ابن الـ.....«.

بينما اس�تند )دياب( على ركبته وهو يمس�ح الدماء التي س�الت من فكه 
في حنق ثم اخرج من جيبه مطواة كبيرة وهو يقول متوعدا بشراسة وغضب:

- و شرف امي لأشرحه..
ورفع المطواة وتوجه بها من الخلف..

نحو ظهر )رامز(..
■ ■ ■

خفق قلب )ابتسام( بقوة في قلق حين رأت )دياب( يتجه لضرب )رامز( 
من الخلف ولم تس�تطع أن تمنع نفس�ها أن تهب واقفة وهي تصرخ بصوت 

مرتفع:
»حاسب يا )رامز( بيه«.

التفت )رامز( خلفه قائًال في دهشة شديدة: »)ابتسام(!!«.
والتفت )دياب( أيضً�ا نحوها ناظرًا إليها بغضب هادر، غير مصدقٍ أنها 
تحذر ذلك الشخص منه، وقبل أن يقدم )رامز( على أي رد فعل اندفع نحوه 
)أورجا( ليضربه برأسه في بطنه ويندفع به للخلف ويصدم ظهره في السيارة 

التي خلفه ثم اشتبك معه اشتباكًا عنيفًا.. 
ام�ا )دياب( فقد التف نحو )ابتس�ام( وتقدم نحوها والغضب والكراهية 

يقفذان من عينيه..
وضع�ت )ابتس�ام( يديه�ا على فمه�ا في خ�وف وهي تتراج�ع للخلف 
ف�ي بطء، وترتعد ذع�رًا وقلبها يخفق بقوة وهي ترى )دي�اب( يتقدم نحوها 

والمطواة في يده والشرر يتطاير من عينيه..
ظل�ت تتراجع حت�ى تعثرت قدمها ف�ي الرصيف خلفها وس�قطت على 
جانبه�ا وه�ي تص�رخ فزعً�ا وقبل أن تح�اول اله�روب فوجئت ب�ـ )دياب( 

يمسك بشعرها بقسوة وهو يقول في غضب:
- ده من البيت اللي مشغلك مش كده؟!! خايفة عليه يا واطية!! 

نظرت إلى المطواة وهي تقول في خوف وارتباك:
- لأ لأ.. أنا خايفة عليك أنت.. أنت متعرفش ده يبقى..

قاطعها وهو يصرخ في وجهها:
- فاكران�ى بخاف يا بت؟!!.. وحياة امك لاخلصلك عليه.. بس بعد ما 

اعلم على وشك.. عشان تعرفي انتِ بتلعبى مع مين يا بنت الـ.... 

وصرخ�ت في هلع وذعر وهي تضع يده�ا امامها حين رفع يده ليضرب 
وجهها بالمطواة..

لك�ن قبل أن يمس�ها فوج�ئ بيد قوية تمس�ك بي�ده وتجذبه بعي�دا عنها 
واتسعت عينا )ابتسام( غير مصدقة وهي تقول:

- )سيف( بيه..!! 
امسك )س�يف( يد )دياب( ولوى ذراعه للخلف ثم امسك بعنقه ودفعه 
امام�ه بقوة وهو ممس�ك ب�ه و )دياب( يزمجر في حن�ق وغضب وهو يندفع 
للخلف على الرغم منه حتى ارتطم بالسيارة التي خلفه وظل )سيف( مطبقًا 
عل�ى معصم يده التي به�ا المطواة إلى اعلى وبيده الاخ�رى على عنقه بقوة 
ش�ديدة وه�و يح�دق في وجهه حي�ن لاحظ أنه ش�بيه الصورة التي رس�مها 

بيده..
»امسك الواد ده يا )أورجا(«.

ص�رخ )ش�ومان( بتلك العبارة في حن�ق حين راى )أورج�ا( وهو يطبق 
بيديه على عنق )رامز( ويحاول خنقه، واسرع هو يزحف على ركبتيه ليصل 
إلى المطواة التي اخذها منه )رامز( والقى بها بعيدًا حتى وصل إليها ووضع 

يده عليها..
لك�ن ل�م تتح له الفرص�ة لاخذها لأن قدمًا قوية دهس�ت ي�ده والصقتها 
بالارض فصرخ متألما ورفع عينيه لأعلى بغضب وقبل أن يرى من صاحب 

القدم ركله )حازم( بقدمه الاخرى في وجهه بقوة واسقطه على ظهره.. 
لم يعط )حازم( الفرصة لـ )شومان( ونزل بركبته على صدره وامسك به 

بقوة وهوى على وجهه بلكمات عنيفة متتالية..
اما )رامز( فقد ش�عر بالضجر من )أورجا( ومحاولته المستميته لضربه، 
فأمس�ك بمعصمي يديه الممس�كتين بعنقه وابعدهما عن عنقه وابعد ذراعيه 
من امامه كأذرع لعبة بلاستيكية امام ذهول )أورجا( لعدم قدرته على مقاومة 

ق�وة عضالت )رامز( الذي لم يت�رك له فرصة للدهش�ة أو التفكي�ر وفاجأه 
بضربة واحدة من رأس�ه في وجهه، ضربة قوية حطمت انفه واس�قطته على 

ركبتيه امامه..
»هو أنت!!.. أنا كنت مستنيك«.

ق�ال )س�يف( ذلك وهو يطبق بي�ده على حنجرة )دي�اب( الذي نظر إليه 
 : بكراهية قائًال

- طب اديني قدامك..
قالها وهو يندفع بـ )سيف( امامه بقوة حتى صدم ظهره بعنف في السيارة 
التي خلفه حتى أن زجاج نافذتها تحطم من ش�دة الارتطام ورفع يده لاعلى 
مح�اوًال ضرب )س�يف( بالمطواة، واختلط ص�وت تحطم الزجاج بصوت 

صراخ )ابتسام(:
- كفايه يخرب بيتك.. اللي ادامك ده ضابط..

وقع�ت الجمل�ة عل�ى مس�امع )دي�اب( كالقنبل�ة والتفت إلى )ابتس�ام( 
مشدوها وهو يراها تلطم على وجهها صارخة:

- ضابط.. و)رامز( بيه ضابط.. 
وقب�ل أن يدرك )دياب( معنى ما تقوله عاد ينظر إلى )س�يف( مصدومًا، 
وقبل أن يفكر كان )س�يف( قد هوى على وجه�ه بلكمة قوية دفعته للخلف 
ث�م لكمة ثانية ثم ثالثة قذفت به فوق مقدمة الس�يارة التي خلفه وس�قط عند 
الجهة الاخرى منها، لكنه استجمع قواه بسرعة وقرر أن يهرب بعد أن ادرك 
خط�ورة الموقف، فأس�رع يلملم نفس�ه ويمس�ح دماءه وهو يق�ف وهم بأن 
يركض من الجهة الاخرى لكنه تسمر في مكانه حين فوجىء بفوهة مسدس 

موجهة لوجهه مباشرة..
مسدس بيد )رحمة(..

توجهه نحوه في ثبات وعلى وجهها ملامح الجدية والصرامة..

»والست )رحمة( ضابط«.
»كلهم ضباط الله يخرب بيتك.. ضعيتنا كلنا معاك منك لله«.

صرخت )ابتس�ام( بذلك وتجم�دت نظرات )أورجا( و)ش�ومان( نحو 
)رامز( و)حازم( في ذهول وصدمة..

ونظ�ر )دي�اب( إلى )رحم�ة( الجميلة وهي تصوب السالح نحوه وهو 
يستمع إلى صراخ ولطم )ابتسام( وهي تبكى ومستمرة في صراخها:

- كلهم ضباط.. 
 ضبـاط.. 

■ ■ ■

)16(

)في قلب العرين(

وقعت الصدمة على رؤوس المجرمين الثلاثة كالصاعقة..
فعل�ى الرغ�م م�ن أن )ابتس�ام( تحدثت كثي�را ام�ام )دياب( ع�ن عائلة 
)القاض�ى( إلا أنه�ا لم تذكر ولو م�رة واحدة أن احدًا منه�م ضابط أو رجل 
قان�ون ليكتش�ف الآن أن جميعهم ضباط، حتى الم�رأة التي كانوا يخططون 

للايقاع بها وابتزازها تعمل كضابط أيضًا..
لم يخطر ببال )دياب( ابدًا أنه قد يدخل العرين بنفسه، ولو أنه كان سلم 

نفسه إلى قسم الشرطة معترفًا بجرائمة لكان اهون عليه مما فعله الآن..
اهون عليه من أن يهاجم عش الدبابير ويفتح على الجميع ابواب جنهم.. 

»أنت بقى )دياب(؟!!«.
قال�ت )رحمة( ذل�ك وهي تنظر إلى )دياب( في صرام�ة الذي نظر إليها 

في صمت تام..
»باشا«.

ق�ال )أورج�ا( ذل�ك بصوت متوتر ل�ـ )رام�ز( وهو جالس عل�ى ركبتيه 
ويرفع يده مؤديًا التحية، فنظر إليه )رامز( باحتقار وامتعاض ثم ضربه بقدمه 
في صدره ودفعه من امامه بينما نظر )شومان( إلى ما حدث مع )أورجا( ثم 

نظر إلى )حازم( وازدرد لعابه بصعوبة وقال في صوت متقطع مرتبك:
- باشا.. احنا مكناش نقصد حاجة وحشة.. ده..ده.. داحنا قرايب البت 

)ابتسام(.. وانتم بس فهمتونا غلط.. داحنا.. داحنا..

وقط�ع كلام�ه فج�اة حين هوى )ح�ازم( عل�ى وجهه بصفع�ة قوية وهو 
يصرخ في وجهه: 

- اخرس يالا..
اسقطت الصفعة )شومان( ارضًا وهو يقول في استسلام وخوف:

- هخرس طبعا يا باشا.. اوامرك يا باشا.. هخرس حاضر
تركه )حازم( في مكانه وتوجه إلى )سيف( الذي كان يراقبه مبتسمًا وهو 

يقول: 
- مِن فات قديمه تاه يا )حازم( بيه.. 

: »برضو الدم بيحن يا )جويني(«. ارتفع صوت )رامز( قائًال
التفت الاثنان نحو )رامز( الذي وضع يديه في وسطه ونظر إلى )حازم( 

 : قائًال
- الداخلية اسلوب حياة يا ابن عمي..

ابتسم )حازم( ابتسامة باهتة متهكمًا ثم التفت مع الاخرين نحو )رحمة( 
حين قالت: 

- وجاي لحد هنا برجليك؟!!
مس�ح )دياب( الدم الس�ائل م�ن انفه اثر لكمات )س�يف( ل�ه وهو ينظر 
إلى المس�دس في يدها في صمت ثم فوجىء بـ )س�يف( يمسك به من عنق 

قميصه من الخلف وهو يقول:
- كويس أنه وفر علينا وجه بنفسه.. 

 قال )حازم( من مكانه في صوت مرتفع:
- مين العيال دول وحكايتهم ايه بالظبط؟!!

قالت )رحمة( في حزم وهي تنظر إلى عيني )دياب(:
- هنعرف حالا يا )حازم(..

صاح )رامز( وهو ذاهب إلى )دياب(:
- الواد ده بتاعي أنا يا )رحمة(..

اس�رعت )ابتسام( نحو )رامز( على الرغم من حالة الاعياء التي اصابتها 
وهي تصرخ:

- لا يا )رامز( بيه.. ابوس ايدك تسيبه؟!!
نظ�ر إليه�ا الجميع في دهش�ة كبيرة وه�ي تتعلق ب�ذراع )رامز( وتصرخ 

باكية في انهيار:
- اب�وس ايدك تس�يبه يا )رامز( بيه.. وحياة اغل�ى حاجة عندك متعملش 

فيه حاجة..
قال )رامز( غير مصدق: »انتِ تعرفي الصايع ده يا )ابتسام(؟!!«.
جذب )سيف( بقسوة )دياب( من عنقه نحو )رامز( وهو يقول: 

- يبقى ابن خالتها يا )رامز( بيه..
ظل )رامز( ينظر إليها في دهشة ونقل بصره إلى )دياب( الذي كان ينظر 
اليه�م جميعا ف�ي قلق وهو يح�اول أن يتمالك اعصابه كي يفك�ر ماذا يفعل 

بينما قال )حازم( في شك:
- بس الموضوع شكله مش ابن خالتها بس!!

قال )سيف( وهو يدفع )دياب( بجوار )ابتسام( بعنف:
- أنا قلت كده برضو يا )حازم( بيه.. شكلهم كانوا مراقبين الفيلا.. 

اسرعت )ابتسام( نحو )سيف( وهي تبكى منهارة:
- لا والل�ه يا )س�يف( بي�ه.. والمصحف اب�دًا.. ده )دي�اب( ابن خالتى 

وبنحب بعض وعايز يتجوزنى..و..
قاطعها )رامز( قائًال في غضب:

- عايز ايه ياختى!!!.. انتِ اتهبلتى يا بت أنتِ؟!!

صاحت فيها )رحمة( مستنكرة بغضب:
- أنتِ بتقولي ايه يا )ابتسام(!! أنتِ اتجننتى!!!

: »وماله يا )رحمة(«. اشار )سيف( إلى )رحمة( بيده قائًال
ثم نظر إلى )دياب( وهو يقول:

- ناخده نكش�ف عليه بمعرفتنا.. ونحاس�به على اللي عمله هو والصيع 
اللي معاه.. ولما يطلع من السجن نبقى نكتبلهم الكتاب ونعلي الجواب..

نظر )ش�ومان( و)أورجا( إل�ى بعضهما في قلق بالغ ونظ�ر )دياب( إلى 
)س�يف( نظرة فيها من الشراسة واللامبالاة ما يكفى ليفهم )سيف( أن أمامه 
مج�رم عتيد الاج�رام، ولم يفاجأ حين لطمت )ابتس�ام( عل�ى وجهها وهي 

تصرخ:
- سجن!!!.. يانهار اسود!!

واسرعت تمسك بذراع )سيف( متوسلة وهي تقول باكية:
- لا والنبى يا )سيف( بيه.. بلاش السجن ابوس ايدك 

نظر إليها )سيف( في صمت فتوجهت إلى )رحمة( وهي تتابع:
- حقك عليا أنا يا س�ت )رحمة(.. وهو كمان هيتأس�فلك ويبوس على 

جزمتك.. هيبوس على جزمكم كلكم بس بلاش السجن..
نظ�رت إليها )رحم�ة( غير مصدقة ونظر )حازم( و)رامز( في دهش�ة إلا 

 : )سيف( فقد التفت إليها قائًال
- ده كل ده حب بس يا )ابتسام(؟!!!

نظ�رت إلي�ه )ابتس�ام( في قل�ق وتوتر وتجمد ال�كلام ف�ي حلقها واخذ 
العرق يتصبب من جبينها وتس�ارعت انفاس�ها من ف�رط الاجهاد والانفعال 
معًا بينما فهم )رامز( ما يرمي إليه )س�يف( بكلامه، فش�عر بالدماء تفور في 

رأسه وانقض على )دياب( وجذبه نحوه من قميصه بقوة وعنف وهو يصرخ 
فيه بغضب:

- أنت عملت ايه في البت يا ابن الكلب؟!!.. 
نقلت )رحمة( بصرها بين )ابتسام( و)دياب( في قلق وشك 

وهي ترى )ابتسام( ترتعد وتنتفض خوفًا وقلقًا..
وترى )دياب( غير مبالٍ.. صامتا باردًا..

■ ■ ■

اقت�رب منهم )ح�ازم( وهو يراقب الموقف باهتمام ش�ديد حتى وجدها 
)شومان( فرصة إلى أن يشير إلى )أورجا( نحو سيارتهم، وفي لحظة واحدة 
انطل�ق الاثن�ان نحوها يركضان هربً�ا فانتبه اليهما الجمي�ع والتفت )حازم( 
 : يلحق بهما و)رحمة( خلفه أيضًا لكن )سيف( امسك بيدها واوقفها قائًال

- لا يا )رحمة( استني..
ثم صاح ينادى )حازم( الذي ركض خلفهما:

- سيبهم يا )حازم(.. سيبهم دول ما يلزموناش دلوقتى..
توقف )حازم( في مكانه وراقبهما وهما يقفزان في الس�يارة وينطلقا بها 

ثم التفت إلى )سيف( الذي قال:
- أنا هجيبهم بمعرفتي.. هيروحوا فين يعني!!

ثم ضرب بيده على ظهر )دياب( وهو يقول متهكمًا:
- اللي يهمنا وعايزينه دلوقت بين ايدينا أهو.. 

امسكت )رحمة( بذراع )ابتسام( وهي تقول في قلق:
- )ابتسام(.. أنتِ حصل حاجة بينك وبين الواد ده؟!!

اطرق�ت )ابتس�ام( في ارتب�اك وحرج وحاول�ت أن تنفي وتنك�ر ما تظنه 
)رحم�ة(، لكن اس�لوبها وارتباكها أكد للجميع أن ثم�ة خطب ما في الأمر، 

فعاد )رامز( يجذب )دياب( بقوة ويرجه في عنف وهو يقول بغضب:
- عملت ايه في البت يالا؟!!.. انطق بدل ما أنطقك أنا.. 

نظ�ر )دياب( ش�زرًا إلى )ابتس�ام( التي وضع�ت يديها عل�ى فمها وهي 
ترتعش خوفًا وقلقًا ثم نظر إلى )رامز( في تحدٍ وهو يقول في برود واستفزاز:

- محدش ضربها على ايدها.. وكله كان بمزاجها.. 
ل�م يك�د ينطق بذل�ك حتى ه�وى )رامز( عل�ى وجهه بلكم�ة قوية وهو 

يصرخ في غضب: »يا ابن الكلب«.
وانه�ال عليه بعدة لكمات هش�م به�ا انفه ووجه وزاغ�ت عيناه حتى أن 

)رحمة( صرخت فيه:
- كفايه يا )رامز(.. هتموته..

واس�رع )سيف( يمسك بيده وهو يصرخ فيه أن يتوقف وتدخل )حازم( 
وج�ذب )دي�اب( م�ن بين قبضتي�ه قبل أن يقض�ي عليه وهو يص�رخ فيه هو 

الآخر أن يكف عن ذلك وان يتمالك اعصابه..
في نف�س اللحظة التي وصل فيها المستش�ار )فريد( والدكتور )راش�د( 
عن�د مدخل الش�ارع ومعهما )أمين�ة( التي اصرت أن ترافقه�م لتطمئن على 
ابنتها بعد أن علم الجميع القصة كلها من )هويدا( زوجة المستشار، ووقف 
الثلاث�ة يتابع�ون مايح�دث مش�دوهين و )س�يف( يحي�ط )رام�ز( بذراعيه 
ويجذب�ه بعيدًا عن )دياب( بالقوة وهو يصرخ ويس�ب في�ه ويتوعده بالقتل، 

وصاح )سيف( في )حازم( أن يبتعد بـ )دياب( عن وجه )رامز( و..
»)ابتساااااااااام(.. بنتي«.

صرخ�ت الدادا )أمينة( بذلك وهي تندفع نحو ابنتها التي لم تقو على أن 
تتحم�ل أكثر من ذلك من اجه�اد وتوتر وانفعال والم، فس�قطت في مكانها 

مغش�يًا عليه�ا، والتفت الجميع إليها وصاحت )رحمة( باس�مها واس�رعت 
إليه�ا تتفقده�ا وبجوارها الدادا )أمينة( تصرخ باس�مها وهي تبكي وتنتحب 
في لوعة وحسرة، في نفس اللحظة التي اسرع فيها نحوهم الدكتور )راشد( 

والمستشار )فريد( الذي قال في قلق:
- هي البنت مالها؟!!

افس�حت )رحمة( المجال للدكتور )راش�د( ليقوم بالكش�ف على تلك 
المسكينة ثم نظرت )رحمة( إليه قائلة في توتر وقلق شديد:

- جسمها متلج يا دكتور..
تفح�ص الدكتور )راش�د( عينيها ونبضه�ا ثم تجنب الحدي�ث إلى امها 

المنهارة من القلق والبكاء ونظر إلى )رحمة( قائًال في حزم:
 .. - لازم تروح المستشفى حاًال

شهقت )أمينة( في لوعة وانهارت اكثر في البكاء واخذت )رحمة( تربت 
على كتفها وتطمئنها أن ابنتها س�تكون بخير، اما المستش�ار فقد اس�رع إلى 
)راش�د( الذي اخرج هاتفه المحمول ليتصل بالاس�عاف، وس�أله عن حالة 
)ابتس�ام( فأخبره أنه ليس مطمئنًا ولن يستطيع أن يحدد ماذا اصابها بالضبط 

إلا بعد الكشف عليها في المستشفى..
ل�م يكد )رامز( يس�مع كلام الدكتور )راش�د( حتى اندف�ع نحو )دياب( 
ليضربه مرة أخرى وهو يس�به ويلعنه، لكن )س�يف( حال دون حدوث ذلك 

واسرع يمسك به ثانية ويبعده عنه وهو يصرخ فيه:
- اهدا يا )رامز( بقى.. 

صرخ )رامز( بعصبية وهو يحاول التخلص من )سيف(:
- مش ههدا إلا اما اطلع روح الحيوان ده في ايدي..

تقدم والده نحوه وهو يقول في صرامة وانفعال:

- كفاي�ة خن�اق يا )رامز(.. مفيش من�ه الفايدة الكلام ده.. ش�يلوا البنت 
دخلوها البيت لحد الاس�عاف ما توصل.. مش هنفضل واقفين في الش�ارع 

كده.. 
اطب�ق )ح�ازم( بقبضتيه على )دياب( الذي كان بال�كاد يقف على قدميه 

وهو يقول في حزم:
- اسمع كلام عمي يا )رامز(.. خلينا الاول نطمن على البنت.. والكلب 

ده خلاص بقه تحت ايدينا..
ش�عر )س�يف( أن )رامز( ه�دأ قليًال فتركه برفق ونظر إل�ى )دياب( وهو 

يقول في صرامة:
- )حازم( بيتكلم صح.. نطمن على )ابتسام( الاول..

وبعدين نجيب حقها..
■ ■ ■

)17( 

)اغتصـــــاب(

داخل مستش�فى الدكتور )راش�د( جلس )حازم( و)رامز( جانبًا في ممر 
الانتظار، ووقف )سيف( و)رحمة( بالقرب من باب الحجرة التي يوقع فيها 
الكش�ف على )ابتس�ام( وامامهما جلس�ت ال�دادا )أمينة( تبك�ي في صمت 

وهي تنتظر أن يطمئنها الدكتور )راشد( على ابنتها..
»)رحمة(.. أنتِ جبتى المس�دس اللي كان معاكي منين؟!!.. أنا عارف 

انك مش بتشيلي سلاح!!«.
ق�ال )س�يف( ذلك بص�وت منخف�ض فتنه�دت )رحمة( بعم�ق وكانها 

تذكرت شيئًا ثم قالت:
- أنا فعلا عمرى ما طلبت سالح.. ده المسدس الخاص بتاع )عاصم( 

الله يرحمه..
تمتم )سيف(: »الله يرحمه«.

تابع�ت ه�ي قائلة: »كان عندي ف�ي الفيلا ومن يومين )ملك( ش�افته في 
الدولاب ولقيتها ماسكاه فخفت أنها..«

اومأ )سيف( برأسه متفهمًا وهو يقول: »فاهم«.
هزت كتفيها وهي تكمل: »فقلت اوديه البيت عند بابا احسن«.

وضع )سيف( يديه في جيبيه وهو يقول:
- بس أنا رأى انك تخليه معاكي اليومين دول افضل.. وياريت لو تطلبي 

تستلمي سلاح..

نظرت إليه باستفهام: »طب ليه؟!!«.
اجابه�ا في هدوء: »م�ن باب الاحتي�اط والحرص مش اكت�ر.. وياريت 
كم�ان تخليك�ي عن�د الدكت�ور اليومي�ن دول وبالش تباتي أن�تِ و )ملك( 

لوحدكم في الفيلا التانية«.
نظرت إليه في شك قائلة: »ايه ده!! ليه كل ده يعني؟!!«.

نظر إليها بصرامة قائًال في جدية:
- لان�ي بصراح�ة مش مطم�ن للعي�ال دول.. وخاصة الواد اللي اس�مه 
)دي�اب(.. ش�غلي ف�ي المباحث علمني اقرا الاش�كال دي م�ن اول وش يا 
)رحم�ة(.. والل�ي ش�فته النهارده بيق�ول إن ده واد مجرم.. ومس�تبيع.. ولا 
أنتِ مس�معتيش بنفس�ك )س�ارة( وهي بتحكى اتهجم عليها إزاي وهي في 
العربية!!.. مشفتيش كان بيبجح في وشنا إزاي وهو بيتكلم عن )ابتسام(..!! 

مع أنه بين ايدينا.. وبعد ما فرمنا وشه!!
قالت )رحمة( في صرامة:

- اي�وه ش�فت.. بس متنس�اش انى ضاب�ط.. واقدر احمي نفس�ي وبنتى 
كويس حتى من قبل ما انضم للشرطة يا )سيف(.. واظن انك عارف قدراتي 

كويس.. و..
قاطعها )سيف( قائًال في حزم:

- أن�ا ملي�ش دع�وة بال�كلام ده.. م�ن فضلك ي�ا )رحمة( اعمل�ي اللي 
بقول�ك عليه عش�ان مفضلش قلق�ان طول الوقت.. خاص�ة إني مش بطلب 
منك حاجة صعبة.. لو مش عش�انك يبقى عش�ان )ملك(.. عش�ان متبقاش 

لوحدها في البيت لما تكونى في الشغل.. 
نظ�رت إليه في صمت ثم التف�ت الاثنان إلى )حازم( الذي اقترب منهما 

 : قائًال
- )سيف( عنده حق يا )رحمة(..

رفع�ت )رحم�ة( حاجبيه�ا في دهش�ة وقد فهم )حازم( س�بب دهش�تها 
 : فابتسم ابتسامة باهتة قائًال

- خلافي مع )سيف( في أي حاجة مش هيخلينى اختلف معاه في امنك 
وسلامتك أنتِ و)ملك(.. 

 : ابتسم )سيف( وهو ينظر إليها قائًال
- سمعتى؟ ابن عمك كمان شايف إن ده الافضل عشانك أنتِ و)ملك( 

نظرت إليه في صمت ثم نظرت إلى )حازم( الذي نظر في ساعته:
- على فكرة أنا لازم امشي عشان عندى محكمة الصبح بدرى.. 

 : اقترب منهم )رامز( قائًال
- روح أنت يا )حازم( وهبقى اطمنك الصبح لما نعرف في ايه..

سأله )حازم( باهتمام: »طب و أنت؟«.
نظر )رامز( نحو باب الحجرة وهو يقول:

- أنا مش همشي إلا لما اعرف )ابتسام( جرالها ايه؟
قالت )رحمة( في قلق:

- بصراح�ه أنا قلقانة.. الدكتور )راش�د( اتاخر ج�دا.. وبابا اتصل يجي 
15مرة..هو وماما هيتجننوا من القلق.. 

ث�م نظرت باش�فاق نحو ال�دادا )أمين�ة( الباكية المنكمش�ة ف�ي مقعدها 
وقالت: 

- و دادا )أمينة( صعبانة عليا قوى.. هي عيانه ومش حمل اللي بيحصل 
ده..

نظروا جميعا نحو الدادا )أمينة( باش�فاق واس�ى وتمتم )رامز( قائًال في 
اشفاق: »ربنا يكون في عونها«.

جاءهم صوت )سيف( قلقا وهو يقول: »قول ربنا يستر«.
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



185 184

رحمــــة

نظ�ر الثلاث�ة إلى )س�يف( فوج�دوه ينظر للام�ام وعلام�ات القلق على 
وجهه فنظروا إلى حيث ينظر ليجدوا الدكتور )راشد( قادمًا نحوهم..

وعلامات وجهه لا تنبئ بالخير.. على الاطلاق..
■ ■ ■

»البنت اتعرضت للاغتصاب »..
اتسعت عينا )رحمة( في جزع حين قال الدكتور )راشد( ذلك ونظر إليه 

الباقون غير مصدقين، وقال )حازم( في شك وحيرة:
- اغتصاب ولا تقصد حصل بينهم علاقة و.. 

 : قاطعه الدكتور )راشد( في حزم قائًال
- اغتصاب يا )حازم( بيه.. احنا وقعنا عليها كشف دقيق جدا.. )ابتسام( 

تعرضت للاغتصاب.. وعنف جسدي كبير 
)رحمة(: - أنت متاكد يا دكتور )راشد(؟!!

اك�د له�ا الدكتور )راش�د( ما قال واخذ يش�رح لها ولهم م�ا تعرضت له 
)ابتس�ام( من ضرر جسدى ونفسي وفقدانها لعذريتها نتيجة لذلك الاعتداء 

القاسي العنيف البشع..
تمتم )سيف( في حنق ومرارة: »أنا كنت حاسس«.

)رامز(: - ابن الكلب الفاجر ده.. والله ما هيفلت من ايدي 
)حازم(: - مش وقته الكلام ده يا )رامز(.. في مشكلة تانية اكبر 

نظر إليه الجميع في استفهام فنظر نحو الدادا )أمينة( التي كانت تراقبهم 
عن بعد وهي في غاية الحزن والقلق ثم قال:

- مين اللي هيقول لـ أمها؟
نظروا جميعا نحو الدادا )أمينة( التي شاهدوها تنظر إليهم راجية وكأنها 
تس�ألهم أن يطمئنوها على ابنتها، وش�عروا بالاسى الش�ديد من أجلها، ولا 

ش�عوريًا وبدون تفكير نظ�روا جميعا إلى )رحمة( في صم�ت فعلمت انهم 
يريدونها أن تتولى هي هذه المهمة..

وأن تصارح الأم بحقيقة ما اصاب ابنتها..
■ ■ ■

»ها؟.. عرفت حاجه يا )لايكات(؟«.
ق�ال )ش�ومان( تل�ك الجملة وهو يتح�دث في الهات�ف المحمول وهو 
يجل�س مع )أورجا( في الش�قة الصغيرة التي اس�تأجرها )دي�اب( من أجل 
عملهم، وكان يجوب الحجرة ذهابًا وايابا في قلق وهو يتحدث في الهاتف 

بينما كان )أورجا( يعالج اصابته من ضرب )رامز( له 
استمع )شومان( بضع لحظات للشخص الذي يتحدث إليه ثم قال:

- طب ابقى عرفنا لو في جديد.. وبكره هنستناك زى ما اتفقنا..
ث�م انه�ى الاتصال فس�أله )أورج�ا( باهتمام وه�و يضمد ج�راح وجهه 

المتورم وانفه المهشم: »الواد )لايكات( قالك ايه؟!!«.
القى )شومان( الهاتف جانبا على الاريكة وهو يقول في حنق:

- )دباح( محجوز في القسم.. زمانهم بيروقوه..
بصق )أورجا( الدماء من فمه على الارض ثم قال:

- أي ترويق�ة هتكون ارحم من التور اللي طلع علينا ده.. بوظلى وش�ي 
ابن الـ....

لوح )شومان( بذراعيه وهو يقول في توتر شديد:
- أنا كنت حاسس إن الفيلا دي هيكون وراها مصيبة.. بس مش لدرجة 

أنها تطلع فرع للداخلية..
)أورج�ا(: - الصراحة أنا قلقان عل�ى )الدباح(.. مش عارف هيعمل ايه 

مع الناس دول!! 

)ش�ومان(: - المصيبة أنه ظبط البت قريبته خلاص.. يعني مبقاش ينفع 
يرجع.. وكده كلنا لبسنا يا معلم 

)أورجا(: - وكلنا لبسنا ليه؟.. احنا مالنا؟ 
)شومان(: - قصدك ايه؟!! 

قال )أورجا( في هدوء وتخابث: 
- قصدي أنه لو عرف يس�لك معاهم ويكمل الخطة زى ما اتفقنا.. يبقى 
خير وبركة.. معرفش.. يبقى يش�يل ش�يلته لوحده يا معلم.. احنا لس�ه بعيد 
وع الب�ر.. ولا لينا س�وابق ولا حد يع�رف عننا حاجة.. يعن�ي احنا مواطنين 

شرفاء..
فكر )شومان( في كلام )أورجا( للحظات ثم قال في تردد:

- طب واحنا كده مش نبقى بعنا )الدباح(؟
: »يا حبيب�ى إن جالك الطوفان حط ابنك تحت  ل�وح )أورجا( بيده قائًال
رجليك.. واحنا مش قد الداخلية يابا.. ده حتى البت صاحبة الفيلا اللي كان 

)الدباح( بيرسم عليها طلعت بدبورة«.
وامسك بزجاجة الخمر وشرب منها ثم قال ساخرًا:

- ب�س أن�ا اول مرة اش�وف م�زز زى كده ف�ي الداخلي�ة.. والصراحة أنا 
حبيت الداخلية قوى قوى قوى.. 

تذكر )شومان( ما حدث عند الفيلا وهو يقول:
- ولا المزه بتاعة الواد الضابط... اووووف.. طالعة من عينى ياض..

اشار إليه )أورجا( بيده وهو يقول في حسرة:
- طالع�ة من عين�ك أنت بس!!.. الب�ت ص�اروووووخ.. بس معلش.. 

خلينا نركن المزز على جنب لحد ما نشوف )الدباح( اخرة حواره ايه..

: »الواد )لايكات( هيع�دى علينا الصبح  انتبه )ش�ومان( إلى ذلك قائًا�لً
عش�ان يقولن�ا نعم�ل ايه لحد م�ا ناخد اوامر جدي�دة من )الدب�اح(.. ده واد 

دماغه الماااااااظ«.
قال )أورجا( وهو ينظر إليه مؤكدًا:

- يبقى خلاص..نستنى أما نشوف )لايكات( هيعمل ايه..
■ ■ ■

تلق�ت الدادا )أمين�ة( الخبر بالعوي�ل والبكاء واللطم عل�ى خديها وهي 
تولول على ابنتها الصغيرة التي اغتصب منها شرفها بسبب سذاجتها وثقتها 
الزائدة في ابن خالتها الذي لا تعرف عنه الكثير وخدعها بالكلام المعس�ول 

حتى استطاع أن ينفرد بها ويخطفها ويعتدى عليها..
حاولت )رحمة( أن تواسيها و أن تطمئنها إلى أنها ستأخذ حق )ابتسام( 
م�ن ذل�ك المج�رم وانه سيحاس�ب على جريمت�ه لكن هيه�ات أن يعيد أي 
حس�اب ما فقدته الفتاة البريئة وامها المسكينة التي ظلت تبكى وتبكى حتى 
س�قطت منه�ارة في مكانه�ا، وطلبت م�ن )رحمة( أن ت�رى ابنتها وتتحدث 
إليها لكن )رحمة( اصرت على تأجيل لقائهما حتى تتحس�ن حالة )ابتس�ام( 
وتحجج�ت ب�أن تلك هي اوام�ر الطبيب وانه هو من سيس�مح له�ا بالزيارة 

وقتما يجد حالتها تسمح بذلك..
ل�م تكن الصدم�ة هينة ابدًا عل�ى الدادا )أمين�ة( ولا على الس�يدة )هويدا( 
والمستشار )فريد( في المنزل بعد أن اتصل بهما )رامز( واخبرهما بما حدث، 
وبعده�ا اتص�ل المستش�ار بـ )س�يف( وطلب من�ه أن يتولى الأمر بنفس�ه وان 
يعرف من )ابتسام( كل شيء وما الذي حدث معها وطلب منه أن يبعد )رامز( 

عن الأمر لانه يخشى من رد فعله وان يتصرف بعصبية وانفعال دون تفكير..
تحدث�ت )رحمة( إلى )حازم( وطلبت منه أن يوص�ل الدادا )أمينة( إلى 
المن�زل ف�ي طريق�ه وان يح�اول أن يهون عليه�ا الأمر بقدر الام�كان، لكن 

)ح�ازم( اخبره�ا أن م�ا م�ن كلام يق�ال يمكنه أن يه�ون حجم كارث�ة كهذه 
واخبرها أنه من الافضل ألا يقول رأيه في الأمر لأنه واثق أن الفتاة ش�اركت 
ف�ي الجريمة في حق نفس�ها ومن المؤكد أن الح�ادث ليس خطفًا واغتصابًا 
بالمعن�ى الذي فهم�وه، فهو يرى أن الفتاة قد ذهبت م�ع ابن خالتها برضاها 

لكنه قد يكون تعامل معها بعنف مفرط و...
قط�ع )ح�ازم( كلامه حي�ن انفعلت عليه )رحم�ة( فجأة وطلب�ت منه ألا 
يسترس�ل امامها في ش�رح تلك الفكرة التي طالما برر بها المجتمع الجريمة 
للمج�رم، وان تل�ك الاف�كار الت�ي دائما ما تلق�ي اللوم عل�ى الضحية كانت 
السبب الرئيسي في انتشار ذلك النوع من الجرائم وعدم وجود احكام رادعة 
له�ا، فالضحية تتعرض للاغتصاب ثم تصبح منب�وذة في المجتمع والجميع 
ينظ�ر إليه�ا عل�ى أنها مدان�ة أو أنها عاهرة ولا أح�د ينظر إليه�ا بعين الرحمة 
أو الش�فقة أو أنه�ا صاحب�ة حق ولو أن لها اس�رة وحياة خاص�ة تدمر حياتها 
بالكامل، وتصبح محل القيل والقال في مكان عملها وأي مكان تذهب إليه..

والمجرم المغتصب يخرج من السجن ليعيش حياته بشكل طبيبعى فقبل 
أن يعود إلى المجتمع يكون قد نسي الناس ما ارتكبه من جرم، ويعيش حياة 
طبيعي�ة ولا يذكر أحد أن�ه ارتكب تلك الجريمة، التي م�ع تكرارها وكثرتها 
لم تعد كالس�ابق الجريمة التي تهز الراى العام وتقلب وزارة الداخلية راسً�ا 
على عقب حتى يتمكنوا من ضبط الجناة وتتم محاكمتهم في اسرع وقت..
اس�تمع )حازم( إليه�ا في صمت وتدخ�ل )رامز( بينهما وح�اول تهدئة 
اخته وهو يقول لها أن هذه المناقش�ة ليس�ت مناس�بة الآن وعليهما أن ينتبها 

إلى أمر )ابتسام( والدادا )أمينة( اولا..
وافق�ت )رحم�ة( عل�ى كلام )رامز( وطلب�ت من )حازم( ف�ي هدوء أن 
يغادر دون أن يأخذ الدادا )أمينة( معه لانها تخشى أن يزيد الطين بلة إن القى 
ف�ي وجهه�ا ببعض مما قاله الآن، فحالتها لا تحتمل، وهي ترى أن كلامه لا 

يُحتمل من أي شخص أيضًا..

اعت�ذر )ح�ازم( ل�ـ )رحمة( عن كلام�ه إن كان ق�د اس�تفزها أو ضايقها 
واخبره�ا أنها س�تعلم فيما بعد أن�ه كان على حق في وجه�ة نظره، ثم طلب 
منها أن تتركه يوصل الدادا )أمينة( إلى المنزل ووعدها أنه لن يتحدث معها 

في أي شيء بخصوص ابنتها.. 
تدخ�ل )رامز( في الح�وار وقال أنه على الرغم من خلافه مع وجهة نظر 
)ح�ازم( لكن هناك ش�يئًا صحيحًا مم�ا قاله وهو أن )ابتس�ام( ارتكبت خطأ 
م�ا والا ما اس�تطاع ذلك الوغد الانفراد بها، وس�يعرفون ماه�و ذلك الخطأ 
بالظبط حي�ن يتحدثون معها، وعندئذ انتبهت )رحمة( إلى اختفاء )س�يف( 

فسألت )رامز( عنه في اهتمام، فأخبرها أنه ذهب ليتحدث مع )ابتسام(..
ليسمع من الضحية بنفسه..

■ ■ ■

كان )س�يف( في الحجرة مع )ابتسام( جالسًا على مقعد بجوارها يربت 
على كتفها في حنان وهي تبكى بحرارة قائلة:

- والل�ه العظيم يا )س�يف( بيه م�ا عملت حاج�ة.. كل اللي حصل كان 
غص�ب عن�ى.. أنا صحي�ح غلط�ت انى كن�ت بقابله م�ن ورا امي والس�ت 
)رحمة(.. لكن عمر ما حصل حاجة بينا.. وكان بيقول أنه مستنى يقابل امى 
ويصالحه�ا ويطل�ب ايدي.. معرفش لي�ه عمل معايا ك�ده.. عمرى ما كنت 

هشك فيه ابدا.. ده ابن خالتى يعني لازم يخاف عليا اكتر من نفسه..
قال )سيف( في صوت خافت:

- غلطان�ة يا )ابتس�ام(.. مش ده اب�ن الخالة ولا ابن الع�م اللي تثقى فيه 
الثقة دي.. ده واحد مش�فتيهوش من س�نين.. ومتعرفيش عنه حاجة.. حتى 
متعرفيش ليه بيت ولاعنوان ولا شغلانة.. ده غير انك عارفة أن امك رافضة 
تتعام�ل مع�اه ومنعاكي تقابليه.. وكان لازم تس�معي كلامها حتى من غير ما 
تعرفى الس�بب.. لانك متعرفيش مي�ن ده.. وبعدين الحب مش مجرد كلام 

حل�و وخلاص.. ومش كل واحد يقولك أنه عايز يتجوزك تبقى نيته س�ليمة 
وكويس.. أنتِ غلطتى يا )ابتسام(..

اخذت تبكي وهي تقول:
- عارف�ة.. عارف�ة ودفع�ت التمن غال�ي قوى.. وم�ش عارفة اق�ول ايه 
ل�ـ امى.. هي مله�اش ذنب تتبهدل معاي�ا.. وحياة النبى يا )س�يف( بيه امى 

ملهاش دعوة.. اعملوا اللي عايزينه بس بلاش امى تتبهدل..
قال )سيف( مستنكرا في دهشة:

- ه�و اي�ه اللي فاكران�ا عايزين نعمل�ه!!.. يا بنتي احن�ا معاكي وعايزين 
ناخدلك حقك.. حتى لو كنتِ غلطتى.. ليك حق ولازم تاخديه.. 

نظرت إليه في صمت محاولة أن تفهم ما يقول وقالت في استفهام:
- مش فاهمة!!.. اخد حقي إزاي يعني؟

نظر إليها )سيف( في اشفاق: »إزاي دي بتاعتى أنا يا )ابتسام(«.
ثم قال في صرامة وحزم:

- وعشان اعرف اعمل ده.. عايزك تقوليلى اللي حصل بينكم من يوم ما 
ج�ه )القاهرة(.. والكلام اللي قالهول�ك كلمة كلمة.. واللي حصل النهارده 
بالتفصيل من ساعة ما قابلتيه ولحد ما رجعتى.. والكلام اللي قاله ادامك أو 
حتى س�معتيه منه مع حد تانى.. وايه اللي كان مخليه مس�تنى عند الفيلا هو 
والعيال اللي معاه.. عايز اعرف كل حاجة بالظبط يا )ابتس�ام(.. كل تفصيلة 

وكل كلمة هتفرق معانا كتير.. فهمانى؟
اومأت برأسها متفهمة في استسلام ثم بدأت تروى له كل ما حدث 

 وما دار بينهــا.. وبين )الدباح(..
■ ■ ■

)18(

)ليــلة مؤلمــة(

»اسمه )الدباح(«.
قال )سيف( ذلك لـ )رحمة( و)رامز( وهم يقفون في الخارج امام بوابة 

المستشفى بعد أن روى لهما كل ما قالته له )ابتسام( فتمتمت )رحمة(:
- اسم غريب قوى على شخص عادى.. 

وض�ع )رام�ز( يديه في جيبيه: »ده اس�م ش�غل يا )رحمة(.. م�ن اول ما 
شفت القذر ده وقلت إن العيال دي شمال«.

قالت )رحمة( في تساؤل: »طب هنعمل ايه معاه؟«.
عقد )سيف( ساعديه امام صدره: 

- ولا هنق�در نعم�ل حاج�ة لو )ابتس�ام( مقدمت�ش فيه بلاغ أن�ه خطفها 
واغتصبها 

قالت )رحمة( مستنكرة في عصبية: »وهي ممكن متبلغش؟!!«.
)سيف(: - هي رافضة بشكل قاطع أنها تبلغ يا )رحمة( 

)رحمة(: - إزاي الكلام ده!!.. مش بمزاجها..
)رامز(: - لأ بمزاجها يا )رحمة(.. وده كان متوقع طبعًا.. اغلب ضحايا 
الاغتص�اب مبيبلغوش عش�ان بيخافوا م�ن الفضيحة.. المف�روض أن انتِ 

اكتر واحدة عارفة الكلام ده.. 
)رحمة(: - يعني هنسكت يا )رامز( ونسيبها تضيع حقها؟!! 

)رامز(: - طب قولي انتِ ايه الحل؟!! 
: »اهدوا عش�ان نعرف نفكر.. احن�ا ممكن نتكلم  تدخل )س�يف( قائًا�لً

معاها تانى.. أو ممكن تقنعوا الدادا )أمينة( أنها تبلغ«.
قالت )رحمة( في حنق: »وهو معقول دادا )أمينة( هترضى تبلغ؟!!.. اذا 

كانت صاحبة الحق نفسها خافت ورفضت«.
 : نظر )رامز( إلى )سيف( قائًال

- اكيد دادا )أمينة( مش هتقبل يا )سيف(..
)س�يف(: - برض�و لازم نحاول.. مش هنخس�ر حاجة ل�و ضغطنا على 

الاتنين شوية 
)رحمة(: - أنا بكره هتكلم مع دادا )أمينة( ومع )ابتسام( كمان 

قال )سيف( وكأنه تذكر امرًا هامًا:
- على فكرة في حاجة )ابتسام( مخبيها عننا..

)رامز(: - حاجة ايه؟ 
)س�يف(: - م�ش عارف ي�ا )رامز(.. بس لما س�ألتها عن س�بب وجود 
العيال دول عند الفيلا اتلخمت وحس�يت أنها بتكدب لما قالت لي أنه كان 

مستنى بره لحد ما تطمنه أن محدش حس بيها لما دخلت 
)رحمة(: - بس ده سبب منطقى برضو يا )سيف(.. اكيد كان قلقان بعد 

اللي حصل وعايز يطمن 
)رامز(: - لا يا )رحمة(.. الواد ده مش كده.. و زى ما بيقول )جويني(.. 
وقفته�م عن�د الفيلا وراها حاجة متطمنش.. انتِ مش�فتيش لما اتهجم على 

)سارة( في العربية!! 
نظرت إليه )رحمة( في صمت وهي تفكر في كلامه وقال )سيف(:

- عامة.. اكيد هنعرف كل حاجة..

ثم سأل )رامز(: »اخبار )سارة( ايه؟ اطمنت عليها؟«.
اومأ )رامز( برأسه ايجابا وهو يقول في ضيق:

- كلمته�ا م�ن بدرى وفضلت معاه�ا ع الفون لحد م�ا روحت.. حالتها 
كانت وحشة قوى..

ق�ال )س�يف( مطمئنًا: »معلش.. ه�و كان موقف صعب ب�س هيعدى.. 
والحمد لله انك كنت موجود في الوقت المناسب«.

تمتمت )رحمة(: »الحمدلله إن كلكم كنتم موجودين«.
 : ابتسم )سيف( في وجهها قائًال

- وهنفضل موجودين على طول إن شاء الله..
تنهد )رامز( بعمق ثم قال: »طب يالا نروح ونحاول نرتاح ش�وية عش�ان 
بك�ره ادامنا ي�وم طويل.. وانت يا )جوينى( لازم تكون موجود بكره عش�ان 

تتكلم مع دادا )أمينة(.. لازم كلنا نكلمها«.
قالت )رحمة( في اصرار:

- ايوه لازم نقنعهم يبلغوا عن الجريمة.. لازم..
■ ■ ■

دخل�ت الدادا )أمين�ة( فيلا المستش�ار )فريد( مع )ح�ازم( الذي تجنب 
الحدي�ث معه�ا ط�وال الطري�ق كما وع�د )رحمة(، وم�ا إن التق�ت )أمينة( 
بالس�يدة )هوي�دا( حت�ى انخرط�ت ف�ي بكاء ح�ار، فأخذته�ا )هوي�دا( بين 
ذراعيه�ا واخ�ذت تهدىء من روعها وتواس�يها والدموع ت�ذرف من عينيها 
هي الاخرى، بينما وقف )حازم( مع عمه المستش�ار جانبًا يراقبهما في تأثر 
واش�فاق، ثم اشار المستش�ار لزوجته بيده في صمت لتأخذها إلى حجرتها 
في الداخل، فأومأت )هويدا( برأس�ها ايجابا في صمت ثم اخذتها معها إلى 

الحجرة..

وق�ف )حازم( م�ع عمه جانبًا يتحدثان عن الأم�ر لبضع لحظات، واعاد 
علي�ه )ح�ازم( م�ا ح�دث بالتفصي�ل في المستش�فى وكل م�ا قال�ه الدكتور 
)راش�د(، ثم اس�تأذنه في الذهاب من أجل عمله في الصباح الباكر، واخبره 
أنه س�وف يعود إليه بعد أن ينتهى من عمله كي يتابع معه ما يحدث ويحاول 

أن يساعد في حل المشكلة بقدر المستطاع..
ام�ا )أمينة( فق�د تمددت في فراش�ها ف�ي حجرتها، وأطلق�ت لدموعها 
العنان في صمت حتى تورمت عيناها، وجلس�ت الس�يدة )هويدا( بجوارها 

واعطتها دواءها، وظلت تحاول تهدئتها كثيرًا، وبكل الطرق..
لكن هيهات.. فلا أحد يمكنه أن يشعر بحجم الالام التي تشعر بها 

قد يفهمون الكارثة التي تمر بها، لكنهم لن يشعروا أبدًا بنفس شعورها..
فالنار لا تحرق إلا من يمس�ك بها.. وهاهي تحترق هي وابنتها.. بسبب 

خطأ صغيــر.. 
جرعليهما مصيبة كبيــرة..

■ ■ ■

»حبيبتى انتِ لسه صاحية!!«.
قال )رامز( ذلك وهو يتحدث في هاتفه المحمول داخل حجرته بالمنزل 

فأتاه صوت )سارة( خطيبته قائلة:
- مش عارفة انام.. كل ما اغمض عينى اشوف اللي حصل.. 

جلس )رامز( على فراشه وهو يقول في حنان:
- معقول يا )سارة( هتخافى وانا موجود؟!!.. خلاص ده موقف وعدى 

ولازم تنسيه..
قالت في صوت مختنق: »حاولت والله يا حبيبى بس مش عارفة«.

واختنق صوتها اكتر وشعر )رامز( أنها تبكى فخفض صوته قائًال في قلق: 

- ايه ده!!.. أنتِ بتعيطي يا )سارة(؟!! 
لم تجبه وسمع محاولتها لاخفاء نحيبها فقال مداعبا في حنان:

- ط�ب ممك�ن تهدى بدل م�ا اجيلك واطب عليكم دلوق�ت واجيب لـ 
امك )جيهان( سكته قلبية..

ضحكت )سارة( على الرغم منها فاكمل وهو يضحك:
- وهبقى خدمت ابوكي خدمة العمر..
ضحكت مرة أخرى فقال لها في حنان:

- اي�وه اضحك�ى كده عش�ان أنا ممك�ن اتحمل أي حاجة ف�ي الدنيا الا 
دموعك.. وبعدين أنا مش عايزك تخافى ابدا وانا جنبك.. 

تمتمت وهي تبتسم: »حاضر«.
قال لها معاتبا وهو يتمدد على سريره:

- وبعد كده متس�معيش كلام )جيهان( في مواضيع الطلوع والنزول إلا 
لما تسأليني الاول.. عشان امك دي بتفتى.. وانا اقسم بالله لولا لخمتنا في 

البت )ابتسام( لكنت اديتهم لها في جنابها.. 
تمددت )سارة( على فراشها في حجرتها وهي تقول:

- ماهو عمر ما كان هيخطر على بالها اللي حصل ده يا حبيبى 
قال )رامز( مس�تنكرًا: »إزاي بس يا )سارة(؟!!.. امال لو مكنش بيعدي 

عليها كل يوم قضايا وبتشوف مجرمين و..«
ثم قطع كلامه وكأنه انتبه إلى شيء ما واكمل ساخرًا بتهكم:

- آه.. نسيت أنها بتشوف المجرمين ضحايا قسوة المجتمع ومحتاجين 
فرصة تانية.. والكلام الفاضى اللي وصلنا للى احنا فيه ده..

قالت )سارة( في رقة: 
- بس يا حبيبى مفيش مانع انهم لو يتوبوا ياخدوا فرصة تانية 

قال )رامز( في ضيق وحنق: 
- يتوب�وا؟!!.. هم مين دول اللي يتوبوا!!.. هو احنا بنتكلم على نصاب 
ولا حرامي غس�يل!!.. والنبى اس�كتي يا )س�ارة( أنتِ م�ش عارفة حاجة.. 

متعرفيش القرف اللي بنشوفه ولا الاشكال اللي بتعدي علينا..
قالت في حنان: »طب خلاص.. سيبك من المواضيع دي«.

)رامز(: - آه ياريت.. احس�ن أنا متنكد عش�ان اللي حصل لـ )ابتسام( و 
لـ )سيف( و)رحمة( كمان 

)سارة(: - وهو ايه اللي حصل لـ )سيف( و)رحمة(؟!!
)رامز(: - انتِ نسيتى ولا ايه!!.. مش )سيف( كان المفروض هيفاجىء 

)رحمة( ادامنا ويخطبها ويلبسوا الدبل!!
)سارة(: - آه صحيح.. يا خسارة.. اللي حصل ده لخبط الدنيا 

)رامز(: - وأي لخبطة!! يالا الحمدلله وقدر الله وماشاء فعل..
حاولت أن تهون عليه قائلة: »طب يمكن تيجي فرصة تانية«.

قال في حسرة: »فرصة تانية!!.. ابقي قابليني«.
وتنهد بعمق ثم قال: 

- نخلص الاول من مشكلة )ابتسام( ونشوف هتوصلنا لحد فين..
■ ■ ■

تم�ددت )رحم�ة( في فراش�ها وه�ي تض�م ابنتها )مل�ك( النائم�ة إليها 
بذراعه�ا وهي تنظر إليها وتفكر ش�اردة فيما حدث لـ )ابتس�ام(، وتفكر في 

شعور والم الدادا )أمينة( وحزنها على ابنتها..
واخ�ذت تفك�ر فيما يمكن أن يش�فى غلي�ل تلك الام م�ن ذلك المجرم 
سوى اعدامه، حتى أن سجنه لن يبرد نار قلبها، فهي أم وتعرف ذلك جيدًا..

وبع�د تفكي�ر لوقت طوي�ل اطلقت م�ن اعماقها تنهيدة قوي�ة ثم تمتمت 
وهي تضم ابنتها إلى حضنها اكثر:

- ربنا يحفظك يا )ملك( ويقدرنى انى احافظ عليكي يا حبيبتى..
وفوجئت برنين هاتفها المحمول فأسرعت تجيب الاتصال كي لا يوقظ صوته 

: »)ملك( نامت؟«. )ملك( وقبل أن تقول أي كلمة اتاها صوت )سيف( قائًال
اجابته في صوت خافت: »نامت من بدرى.. أنت منتمش ليه؟«.

اتاها صوته كالهمس:
- وهو معقول انام قبل ما اطمن عليكي وعلى )ملك(!!

ابتسمت ابتسامة باهتة وهي تقول: »أنا كويسة يا )سيف(«.
)سيف(: - لأ أنتِ مش كويسة 

)رحمة(: - هبقى كويسة 
)س�يف(: - أنتِ مش هتكونى كويسة إلا لما تاخدي حق )ابتسام(.. أنا 

عارفك كويس يا )رحمة( 
)رحمة(: - طب وتفتكر هنقدر؟ 

)سيف(: - آه طبعا هنقدر.. باذن الله هنقدر 
)رحمة(: - ياريت 

صمت )سيف( برهة ثم قال مؤكدًا في هدوء وثقة: 
- إن ش�اء الله هنجيب حقها.. بس أنا دلوقتي عايزك تش�يلي الموضوع 
ده من دماغك ومتفكريش فيه عشان تعرفى تنامي.. وبكره أنا هنعمل زى ما 

اتفقنا ونقدم البلاغ.. 
ثم تابع وهو يقول متوعدًا في حزم:

- وبعدها هتشوفى أنا هعملك ايه في الحيوان ده.. 
■ ■ ■

)19(

)أصحـــاب الحـــق(
»إدارة مكافحة جرائم العنف ضد المرأة«

في صب�اح اليوم التالي، جلس�ت الرائد )رحمة القاض�ي( داخل مكتبها 
مرتدية الزى الميري الابيض اللون للش�رطة المصرية، واضعة كاب الرأس 
على المكتب امامها، وقد جمعت ش�عرها الجميل من الخلف على ش�كل 
»ذي�ل حصان »طويل ناعم، وهي تطالع أح�د الملفات أمامها على المكتب 
ث�م س�معت طرقًا على الباب ودخل�ت عليها زميلة لها، فت�اة جميلة ورقيقة 
الملامح ذات شعر اسود طويل ناعم كالحرير، وترتدي نفس الزى وتحمل 

رتبة نقيب فقالت )رحمة( مرحبة:
- ازيك يا سيادة النقيب؟!!.. مجتيش يعني عيد ميلاد )ملك(!!

جلست زميلتها )شرين( امامها وهي تقول:
- والله غصب عني يا )رحمة(.. كان عندى شغل كتير قوى.. وخلصت 

متأخر وروحت هلكانة.. بلييز متزعليش مني..
ابتسمت )رحمة( ابتسامة باهتة وهي تقول بتهكم:

- غالبًا مش هقدر ازعل منك.. لان عندي زعل يكفينى لسنة قدام
نظرت إليها )شرين( في تساؤل واستفهام قائلة: »مش فاهمة!!«.

ازدادت ابتسامة )رحمة( التهكمية ثم قالت: »هفهمك«.

واخ�ذت ت�روي له�ا كل ما حدث ف�ي الليلة الس�ابقة، واس�تمعت إليها 
)شرين( باهتمام شديد، واخذت ملامحها تتحول من الاهتمام إلى الصدمة 

والذهول رويدا رويدا حتى وصلت إلى نهاية القصة وقالت لها:
- طب وهتعملي ايه؟!! 

اجابتها )رحمة( قائلة في حيرة:
- مش عارفة.. المش�كلة اننا لازم نتحرك بس�رعة.. )سيف( كلمني من 
نص س�اعة.. وقالي إن الموضوع لو رس�ي على خناقة امبارح النيابة هتطلع 
الواد ده وتطلب تحريات المباحث.. وهو عش�ان يعطل الموضوع ش�وية.. 
كلمهم في القس�م عش�ان ميطلعوش التحريات في النيابة المسائية ويبعتوها 
بك�ره الصبح.. يعني لو مقدمناش بالغ بجريمة الاغتصاب.. الواد هيخرج 

بكره بالكتير..
قال�ت )ش�رين( ف�ي ه�دوء: »المقدم )س�يف( عن�ده ح�ق.. واتصرف 
كويس.. لكن معتقدش ده هيحل الموقف.. انتِ اكيد عارفة إن البنت وامها 

مش هيبلغوا«.
قالت )رحمة( في عصبية:

- مينفع�ش ي�ا )ش�رين(.. لازم يتقدموا بالبالغ.. وإلا احن�ا هنتصرف 
إزاي!!.. هنجيبلها حقها إزاي!!

اشارت لها )شرين( بيدها مهدئة وهي تقول:
- ثوان�ي بس يا )رحمة(.. الموضوع مش هيتحل بالانفعال والعصبية.. 
ومن س�اعة انشاء الادارة بتاعتنا وانتِ اكتر واحدة فينا واجهتى قضايا غريبة 

وصعبة.. وعارفة الناس في مجتمعنا بيفكروا إزاي!!.. 
قالت )رحمة( في حسرة ومرارة وضيق:

- مش ممكن يا )ش�رين( الوزارة تعم�ل ادارة جديدة لمواجهة النوع ده 
من الجرائم.. ونبقى متدربين على اعلى مس�توى علميًا وعمليًا للتعامل مع 

ح�الات التحرش والاغتصاب والعنف.. وكلنا متخصصين في علم النفس 
والامراض العصبية والخدمة الاجتماعية والقانون.. وخدنا تدريبات خاصة 
ف�ي امري�كا على كيفية التحقيق في الجرائم الجنس�ية والعنف بكل أش�كاله 
ضد المرأة.. والاخر منعرفش نحل المشكلة دي عند المجنى عليهم.. مش 

قادرين نخليهم يواجهوا بشجاعة نظرة المجتمع الظالم الجاحد ليهم.. 
ثم تابعت قائلة في مزيد من الضيق:

- دانا درست علم النفس مع القانون واخدت دبلومة فيه وقدمت بحث 
الدكتوراة عش�ان نقدر نفيد ش�غلنا بكل امكانياتن�ا وطاقتنا.. وتكون النتيجة 

في الآخر إن اللي عايزين نساعدهم هم اللي يقفوا عقبة في طريقنا!!
حاولت )شرين( أن تهون عليها الأمر قائلة:

- ي�ا )رحم�ة( الادارة بتاعتنا مبقله�اش كتير.. واحنا بنعم�ل اللي علينا 
وش�غالين كويس.. بنس�مع المجني عليها وبنقنعها أنها تتخلص من خوفها 
وتحك�ى.. وبنس�اعدها تواج�ه حالتها النفس�ية الس�يئة وبنفهمه�ا أنها مش 

مذنبة.. ولازم تتعامل مع المجتمع على أنها ضحية ومش عار.. 
ثم تابعت موضحة:

- لكن أنتِ عارفة إن ده مش بيحصل بسهولة.. واول مشكلة بتواجهنا.. 
إن كل الضحايا بيكونوا رافضين الكلام بش�دة.. ده غير الاس�ر اللي بتدخل 

وتمنع بناتها من الكلام او المطالبة بحقوقها
قالت )رحمة( في صرامة واصرار: 

- ده غلط يا )شرين(..غلط غلط غلط 
وتابعت في حزم:

- عمرنا ما هنقدر نجيب حق حد..
 طول ما اصحاب الحق نفسهم خايفين يطالبوا به..

■ ■ ■

»ها يا )دياب(.. مش هتقولي كنت بتراقب الفيلا ليه أنت وصحابك!!«.
ق�ال )س�يف( ذلك لـ )دي�اب( الواقف امامه في مكتبه بقس�م الش�رطة، 

فنظر )دياب( حوله في قلق حاول اخفاءه وهو يقول:
- ي�ا باش�ا مان�ا قلت انى كنت مس�تنى بن�ت خالتى.. لحد ما جه الباش�ا 

التانى اللي مسك فيا من غير سبب..
قال )سيف( في صرامة:

- تتهجم على واحدة في عربيتها وتقولي من غير سبب!!
قال )دياب( في برود:

- ياباش�ا أن�ا متهجمتش على حد.. دي واحدة كان�ت قاعدة في عربيتها 
وس�ط الضلم�ة ومتحركت�ش بيه�ا.. افتكرن�ا عربيته�ا عطلان�ة ولا محتاجة 
مساعدة.. قلت اروح اساعد.. راح الباشا وحضرتك والبيه التالت هجمتوا 
علين�ا ومس�كتوا في خناقن�ا.. واحنا م�ن الاول كان غرضنا خي�ر.. يعني ده 

جزات اللي يعمل الخير الايام دي!!
نظر إليه )سيف( مبتسمًا وهو يقول متهكمًا:

- لأ حل�وة ي�الا.. تصدق عجبتنى.. طب والمط�اوي اللي كانت معاكم 
دي برضو لزوم الخير؟!!

 : نظر إليه )دياب( قائًال
- ياباش�ا البلد مبقت�ش امان زى الاول.. ودول حتتي�ن كده لزوم الدفاع 

عن النفس 
 : ثم ابتسم في خبث وبرود قائًال

- وس�عادتك س�يد العارفين.. وفاهم إن الداخلية بقالها كام س�نة بعافية 
ش�ويتين.. واحن�ا لازم نخف�ف عنه�م الحمل ش�وية.. وعل�ى راى المثل.. 

الشرطة والشعب ايد واحدة.. 

ابتس�م )س�يف( ف�ي ه�دوء على الرغ�م من ال�كلام الذي قال�ه )دياب( 
لاستفزازه ومضايقته، وظل ينظر إليه في هدوء للحظات ثم قال:

- كنتم بتراقبوا مين في الفيلا يا )دباح(؟
تغيرت ملامح )دياب( حين انتبه أن )س�يف( ذكر اسم شهرته ونظر إليه 

في صمت فازدادت ابتسامة )سيف( خبثًا وهو يقول:
- متهيئل�ي اس�م زى ده مش هيبق�ى صعب اجيب تاريخ�ه ولو من آخر 

الدنيا.. ولا ايه رأيك!!
نظر )دياب( حوله في قلق ثم قال في ارتباك وتوتر:

- يا باشا قلتلك أنا وبنت خالتى بنحب بعض وانا كنت مستنيها..
قاطعه )سيف( في حزم وغضب:

- وهو اللي يحب واحدة يغتصبها يا واطي؟!!
قال )دياب( معترضا بارتباك وقلق:

- اغتصاب ايه يا باشا!!.. هي الداخلية هتلبسنى تهمة ولا ايه!! 
وقف )س�يف( وهو يقول بتوعد: »لا ي�ا روح امك.. مش الداخلية اللي 
هتلبس�ك التهمة.. ده تقرير المستش�فى ومن بعده تقرير الطب الش�رعي لما 

تروح النيابة«.
ودار حول المكتب ووقف امامه وهو يقول:

- دي جريم�ة خطف يا حبيبى.. خط�ف واغتصاب.. ده غير بقه الملف 
بتاع�ك لما نجيبه من اس�كندرية وانا متأكد أن�ه هيخدمنا آخر خدمة.. وكده 

هتضمن الاعدام مستريح..
ظهر القلق بشدة في عيني )دياب( وهو يقول:

- يا باشا وعهد الله أنا بحب البت )ابتسام( وعايز اتجوزها..
جذبه )سيف( بقوة من قميصه وهو يصرخ فيه بغضب:

- أنت هتستعبط يالا!!
قال )دياب( في انفعال وتوتر:

- وعزة جلالة الله أنا جاهز اكتب عليها حالا.. واتجوزها على سنة الله 
ورسوله.. واسألها.. لو قالتلك لأ أنا موافق اتسجن ولا اتشنق حالا..

ظل )س�يف( ممس�كًا به وهو ينظر إلي�ه بغضب للحظات ث�م دفعه نحو 
الب�اب وهو ينادى أحد العس�اكر م�ن الخارج وامره بأن يلق�ي به في الحجز 

مرة أخرى..
ث�م توج�ه نحو ناف�ذة المكتب واش�عل س�يجارة واخذ يدخنه�ا وينفث 

دخانها في شرود..
وهو يفكر في كلام )دياب( وبداخله حيرة كبيرة..

وقلق من الثقة التي يتحدث بها.. 
■ ■ ■

داخ�ل ادارة العملي�ات الخاصة ب�وزارة الداخلية وق�ف )رامز( ورجاله 
يس�تعدون للمهم�ة الت�ي ه�م بصددها حي�ن ش�عر بذبذبات هاتف�ه فأجاب 

: الاتصال وتحدث من خلال السماعة البلوتوث قائًال
- ايوه يا )رحمة(.. ايه الاخبار؟

اتاه صوتها قائلة: »تمام.. أنت ظروفك ايه النهارده؟«.
قال )رامز( في دهشة وتساؤل: »ظروفي يعني ايه؟.. مانتِ عارفة شغلنا 

ملوش ظروف.. في ايه خير؟«.
قالت )رحمة( موضحة:

- مام�ا اتصلت بي�ا وقالتلى إن )ح�ازم( كلم بابا وقاله أن�ه هيعدى عليه 
بدرى مخصوص عشان يتكلم معاه في حل مشكلة )ابتسام(..

قال )رامز( وهو يتفحص سلاحه: »طب وايه المشكلة؟!!«.

اجابته قائلة: »المش�كلة إن الكلام اللي قاله امبارح معجبنيش ومعرفش 
ممكن يتكلم مع بابا في ايه.. وعشان كده كنت عايزاك معايا«.

ابتعد )رامز( عن الرجال قليًال وهو يقول:
- اس�معي.. خل�ي )س�يف( معاك�ى.. وهو كده ك�ده كان رايح عش�ان 
يتكل�م م�ع دادا )أمينة(.. وبعدي�ن متقلقيش.. )حازم( ميق�درش يلعب في 
دماغ المستش�ار بتاعنا لو الكلام مش مُقن�ع.. ثم إن انتِ ايه اللي يقلقك من 
كلامه!! هو ايه اللي ممكن يقوله ضد كلامنا!! أنا راى انك متتس�رعيش في 

الحكم عليه ومتسبقيش الاحداث..
 صمتت )رحمة( برهة ثم قالت متفهمة: »اوكيه.. طب وأنتَ؟«.

نظر نحو الرجال الذين اشاروا له انهم مستعدون واجابها في صرامة:
- أنا عندى عملية تقيلة دلوقت ولازم اقفل يا )رحمة(.. معرفش هرجع 
منه�ا امت�ى.. لو س�محتي قول�ي لـ )س�ارة( متقلقش عش�ان الاجه�زة كلها 
هقفلها.. ومتقوليش ليها أو لماما حاجة.. قوليلهم انى في اجتماع طويل.. 
لم تستطع )رحمة( أن تمنع نفسها من القلق عليه لكنها حاولت الا تظهر 

ذلك وهي تقول في حنان:
- خد بالك من نفسك يا )رامز(..

: »حاضر يا حبيبتى.. انتِ كمان خدي بالك من نفسك.. لا  ابتس�م قائًال
اله الا الله«.

سمع صوت تنهيدتها التي خرجت من اعماقها قبل أن تقول:
- محمد رسول الله.. 

■ ■ ■

)20(

)نظـــرة مجتمـــع(

في المساء جلس )حازم( مع عمه في الصالون يخبره بالحوار الذي دار 
بين�ه وبين )رحمة( ف�ي المستش�فى واغضبها، وحاول أن يوض�ح له وجهة 
نظره التي ش�رحها لها، فاس�تمع إليه المستشار ش�اردًا في صمت وهو يفكر 

في الأمر كله، ثم قال في تاثر وأسى:
- أنت عارف يعني ايه جريمة بش�عة زى دي تحصل لواحدة من بيتى يا 

)حازم(؟!!.. معناه اننا معرفناش نحمي البنت الغلبانة دي..
نظر إليه )حازم( غير مصدق ثم قال مستنكرًا في صرامة:

- لا ي�ا عمي اس�مح لي.. حضرتك كده بتحمل نفس�ك ف�وق طاقتها.. 
وبتشيل نفسك ذنب مش ذنبك.. 

 : نظر إليه المستشار في صمت وتابع هو قائًال
- الجريم�ة محصلتش في بيتك.. والبن�ت خبت على امها قبل ما تخبى 
عليك�م.. واتصرفت من دماغه�ا.. وخرجت بره البيت مع واد صايع زى ده 
وقابلت�ه اكتر من مرة من وراكم.. يعني هي اللي خرجت بره دايرة حمايتنا يا 

عمى.. هي اللي حطت نفسها في الموقف ده.. 
ظل )فريد( ينظر إليه في صمت وكأنه يفكر في كلامه حتى اتاهما صوت 

)هويدا( قائلة: »بالراحة يا )حازم( مش كده«.
التف�ت الاثنان نحو مدخل الصالون إلى )هويدا( التي دخلت وهي تنظر 

إلى )حازم( بلوم وتتابع قائلة:

- مش هنبقى احنا والمصيبة دي عليها..
 : نظر إليها )حازم( وهي تجلس امامه قائًال

- م�ع احترام�ي لرأي�ك يا م�رات عم�ي.. مش احن�ا الل�ي حطيناها في 
المصيبة دي 

قالت )هويدا( في ضيق شديد:
- طب نرميها يعني عشان تستريح يا )حازم(!!!

ق�ال )حازم( على الفور: »أنا مقلتش كده طبعا.. وهنقف جنبها ونصلح 
اللي نقدر عليه.. لكن من غير ما نشيل نفسنا ذنبها«.

قالت )هويدا( في شك: »وفي رأيك بقه هنصلحه إزاي؟«.
قال )حازم( ببساطة: »هنجوزها الواد طبعا«.

اتسعت عينا المستشار في دهشة ونظرت إليه )هويدا( غير مصدقة..
■ ■ ■

قالت )هويدا( مستنكرة بانفعال: »ايه!!«.
قال المستشار في دهشة: »إزاي الكلام ده يا )حازم(!!«.

)حازم(: - زى الناس ياعمي.. وهو ده الحل الوحيد 
)المستشار(: - وهو ده حل!!..يا راجل قول كلام كويس 

قالت )هويدا( في عصبية: 
- بقه الحل في نظرك.. اننا نجوزها للى اغتصبها؟!!

التفت إليها )حازم( قائًال في هدوء:
- بالراحة بس يا مرات عمي.. واسمعينى للأخر..

قالت )هويدا( في حنق: »اتفضل«.

س�ألها )حازم( باهتمام: »مش البنت نفس�ها قالت أنها كانت بتقابله من 
ورا امها عشان كانوا عايزين يتجوزوا وعارفين إن امها هترفض؟«.

صمتت )هويدا( برهة ثم قالت: »ايوه«.
ق�ال موضح�ا ف�ي ه�دوء: »يعن�ي بيحبوا بع�ض.. وفك�رة الج�واز من 
الاس�اس موجودة.. واكيد الواد ده عمل ك�ده لما يأس من موافقة خالته في 

لحظة ضعف«.
قال المستشار في صرامة: »لكن ده مش مبرر يا )حازم(«.

قال )حازم( نافيا: 
- م�ش بق�ول أنه مبرر طبعا.. لك�ن لما نجوزهم مش هنك�ون اجبرناها 

على حاجة..
ث�م نظر إلى عمه الذي بدى على ملامح وجهه التفكير والاقتناع واكمل 

 : كلامه قائًال
- خلينا واقعيين يا عمي.. حل الموقف الوحيد اننا نجوزهم ونخلص 

صمت المستشار ليفكر في كلام ابن أخيه ثم قال وهو يلوح بيده:
- لا يا )حازم(.. حتى لو فرضنا انهم عايزين يتجوزوا.. بعد اللي حصل 

ده لا يمكن الواد يتجوزها..
اشار )حازم( بيده مؤكدا وهو يقول في اصرار وحزم:

- هيتجوزها ورجله فوق رقبته.. ودي بقه بتاعتنا احنا.. وكده نبقى ردينا 
ليها شرفها وجبنالها حقها.. 

هزت )هويدا( رأسها معترضة وهي تقول:
- لا يا )حازم( لأ.. اللي يعمل كده منقدرش نأتمنه على البنت..

قال )حازم( معترضًا:

- لا ي�ا م�رات عمي معل�ش.. أنتم كده الل�ي بتعق�دوا الموضوع.. لأن 
ل�و فرضنا إن الواد ش�مال.. برضو هي اللي اختارته.. يبقى تش�يل وتتحمل 
نتيجة اختيارها.. عرفت تعيش معاه اهلا وس�هلا.. معرفتش تبقى تطلق منه 

وخلاص.. المهم اننا نستر عليها ونلم الفضيحة..
»الكلام ده على جثتى يا )حازم( »..

ارتف�ع صوت )رحمة( وهي تدخل قائلة ذل�ك في حزم فالتفت )حازم( 
ووالديه�ا نحو مدخ�ل الصالون ليجدوه�ا واقفة عند المدخل ممس�كة في 

يدها الكاب الخاص بزيها الميري وبجوارها )سيف(..
والاثنان ينظران إلى )حازم( في تحدٍ واصرار..

■ ■ ■

 : نظر )حازم( إلى )سيف( في حنق شديد ثم نظر إلى )رحمة( قائًال
- هو ايه ده اللي على جثتك يا )رحمة(!!

القت بالكاب على المقعد المجاور وهي تقول:
- اللي بتقوله ده يا )حازم(.. إننا نرمى )ابتسام( للواد ده.. 

نظر إليها )حازم( في دهشة وهو يتمتم: »نرمي!!«.
ث�م تابع قائًا�لً في تعجب: »يعني أنتِ ش�ايفة اننا لما نل�م فضيحة البنت 

ونستر عليها نبقى بنرميها؟«.
وقف المستشار )فريد( وذهب ليرحب بـ )سيف( ودعاه إلى أن يجلس 

بجواره بينما لحقت بهما )رحمة( وهي تقول لـ )حازم(:
- دي م�ش فضيحة يا )حازم(.. دي جريم�ة.. والمفروض الجانى فيها 

هو اللي يخاف مش الضحية.. 
رحبت )هويدا( بـ )سيف( ثم همست في اذنه قائلة:

- شكلهم هيمسكوا في بعض النهارده.. 

ابتسم )سيف( على الرغم منه ثم نظر إلى )حازم( الذي قال لـ )رحمة(:
- الراج�ل عمره ما بيخاف من حاجة زى دي.. والمجتمع بيجرم البنت 

لانها بتكون مشاركة في الخطأ و..
قاطعته )رحمة( في حسم:

- يبقى مجتمع عقيم الفكر وعديم الانسانية وظالم..
وجلست على المقعد المجاور لـ )سيف( وهي تتابع قائلة:

- ده حتى في جريمة الزنا.. في جميع الاديان الرجل بيتحمل الاثم زى 
المرأة.. يعني ربنا س�اوى بين جميع خلقه في الجزاء والحس�اب.. مقالش 
الزانية هتدخل النار والزانى هيدخل الجنة!!.. يبقى إزاي احنا كبشر نخترع 
قاع�دة عل�ى مزاجنا نتهم بيه�ا المرأة ونب�رأ بيها الرجل؟!!.. إزاي يا اس�تاذ 

القانون!!
قال )حازم( في اصرار:

- انتِ مرتبطة بثقافة مجتمعات بقالها سنين طويلة..
قالت )رحمة( في اصرار اشد:

- غلط.. ثقافة غلط.. ومتغيرتش لان أحد الطرفين اناني وعجباه الثقافة 
دي ك�ده.. ومفكرش ابدا إن اللي بيحصل لأى امرأة غريبة.. ممكن يحصل 
ل�ـ اخت�ه أو امه أو بنت�ه أو زوجته.. س�اعتها بس هيبقى بيج�رى في كل حته 
ويص�رخ باعل�ى صوته عش�ان يق�ول للناس أنه�ا بريئة وضحي�ة مجرم قذر 

ومجتمع ظالم..
 : كاد )حازم( أن يقول شيئًا لكن تدخل والدها المستشار قائًال

- اهدي يا )رحمة( شوية..
نظرت إليه )رحمة( ثم تنهدت بعمق فقال له )سيف(:

- اعذره�ا ي�ا دكت�ور.. حضرتك ع�ارف إن الحوار ده ج�زء من صميم 
ش�غلها.. وهي اكت�ر واحدة بتعانى من ال�كلام اللي بيقوله )ح�ازم(.. لانها 

تقريبا بتواجه المشكلة دي كل يوم.. 
نظر )حازم( إلى )سيف( وهو يقول في تهكم:

- وطبع�ا س�يادة المق�دم رأي�ه م�ن رأيك ي�ا س�يادة الرائ�د.. ماهو لازم 
يتف�ق معاك�ى في كل كلم�ة دلوقت.. بعد م�ا كان رافض زم�ان عمل المرأة 
ف�ي الش�رطة والجيش.. دلوقت بق�ه من اوائل انصار دور الم�رأة في الحياة 

العسكرية.. 
ش�عر )سيف( بالحنق الشديد من كلام )حازم( الذي بدى وكأنه يحاول 
التس�خيف منه ومن )رحم�ة( ويحاول أن يظهره بمظه�ر المنافق الذي يغير 

اراءه من أجل الوصول إلى ما يريد..
وليس له مبدأ..

■ ■ ■

)21(

)رؤية صادمة(

»لا يا )حازم(.. )سيف( رأيه مش من رأى..«
تدخل�ت )رحمة( قائلة ذلك لـ )حازم( قبل أن يتكلم )س�يف(، فالتفت 

)حازم( نحوها ونظر الجميع إليها باهتمام وهي تقول:
- أنا اللي رأيي من رأي )سيف(.. 

ضاقت عينا )حازم( وهو ينظر إلى )رحمة( في حنق، وابتس�م )س�يف( 
وهو ينظر إليها وهي تتابع كلامها ناظرة إلى )حازم(:

- أنا حبيت الش�رطة بس�بب )س�يف(.. يمكن هو نفس�ه اول مرة يعرف 
الحكاي�ة دي.. لكن حقيقي هو المثل الاعلى ليا في ش�غلنا.. وطول عمرى 
معجب�ة بطريقته واف�كاره ونجاحه.. وكان نفس�ي اكون زايه.. وعش�ان كده 
انضمي�ت للش�رطة.. ودايما هتلاق�ى ارائ�ي زى ارائه بالظب�ط.. وعمرنا ما 

هنختلف ابدًا.. 
لم يس�تطع )سيف( أن يخفى نظرة اعجابه وسعادته بها لدى سماعه هذا 
الكلام والذي بالفعل س�معه منها لأول مرة في حياته، ولم يس�تطع )حازم( 
أيضً�ا أن يخف�ى حنق�ه وضيقه ب�ل ولاحظ وال�دا )رحم�ة( أن الدخان يكاد 
يخرج من اذنيه كالبركان، واراد المستشار أن يغير الحديث وهم بقول شيء 

ما لكنه توقف فجأة حين قال )سيف( وهو ينظر لـ )رحمة(:
- وانتِ كنتِ الس�بب يا )رحمة( في انى اغير رأى في اهمية دور المرأة 

معانا في الشرطة.. 

 : نظرت إليه )رحمة( مبتسمة واستعمت إليه غير مصدقة وهو يتابع قائًال
- ايوه.. نجاحك وتميزك في معانا وخاصة في ادارة مكافحة جرائم العنف 
ض�د الم�رأة.. خلانى أقتن�ع انى كن�ت غلطان زمان.. وس�بب ش�جاعتى بأنى 

اعترف بخطأى ده.. انى فعلا فخور بيكي يا )رحمة(.. وفخور انك معانا..
ظلت )رحمة( تنظر إليه في سعادة واعجاب وامتنان بينما نظر المستشار 
وزوجته لبعضهما وهما يختلس�ان النظر إلى )ح�ازم( الذي كان ينقل بصره 
بين )رحمة( و)س�يف( وهو يستش�يط حنقًا وغضبًا على الرغم من محاولته 

المستميتة في اخفاء ذلك، فوقفت )هويدا( وهي تقول:
- هعملكم قهوة و..

قاطعها )حازم( في تهكم: »خليهم 2 لمون يا مرات عمي«.
نظروا إليه جميعا في صمت فتابع هو: »2 قهوة و2 لمون«.

نظر )سيف( إلى )هويدا( وهويقول مبتسمًا:
- آه ياريت يا استاذتنا.. أنا بحب اللمون من ايديكي جدًا.. 

ابتس�مت )هوي�دا( وهي تنظر إلى )س�يف( بلوم كي يتوق�ف عن اغاظة 
)حازم(، فابتس�م )س�يف( على الرغم منه ثم نظر نح�و مدخل الصالون هو 

 : والأخرون حين ارتفع صوت )رامز( فجأة قائًال
- خليهم 3 لمون يا )دودو( والنبي..

فوجئوا بأن ساعده الايسر ملفوف بضمادة كبيرة وذراعه معلق في حزام 
حول عنقه..

فعرفت )رحمة( أنه اصيب في مهمته.. 
■ ■ ■

اسرعت )هويدا( نحو ولدها في لهفة وهي تقول في لوعة:
- )رامز(.. مالك يا حبيبى؟!!.. حصلك ايه؟!!

ولحقت بها )رحمة( ووقفت امامه تسأله في قلق وجزع:
- )رامز( أنت اتصا..

قاطعها )رامز( في حسم وهو ينظر إليها محذرًا:
- مفيش حاجة يا جماعة.. وانا بجرى في التمرين وقعت على ايدي واتلوحت.. 

امسكت امه بوجهه وهي تقول في قلق شديد:
- اوعا يا )رامز( تكون بتكذب عليا!!

ضحك قائًال في مزاح:
- وه�و أن�ا وش ذل�ك برض�و ي�ا )دودو(.. يالا بق�ه اعملي لن�ا اللمون 

والقهوة.. عشان نعرف نقول الكلمتين مع )حازم( باشا بمزاج..
ربتت على وجهه بحنان قائلة: »حالا يا حبيبى«.

 : ثم تركتهم وذهبت ونظر هو إلى )رحمة( بلوم قائًال
- ايه بقى!! مش هتنشفى شوية يا أم دبورة ونسر وكاب؟!!

ابتسمت )رحمة( لدعابته وتابع هو: »اجمدي كده متكسفيناش«.
نظرت إليه في حنان قائلة: »هحاول«.

: »مقلتلناش ليه وكنا جينالك المستشفى و..« تدخل )حازم( قائًال
قاطعه )رامز( وهو يجلس بجوار )سيف(:

- مستشفى ايه ياعم )حازم(!!.. دي كانت امى تروح فيها.. 
ثم التفت إلى والده الذي سأله في حنان واهتمام: »أنت كويس؟«.

اومأ )رامز( برأسه ايجابا وهو يقول مطمئنًا:
- متقلقش يا بابا.. اصابة سطحية الحمدلله.. 

سأله )سيف( في جدية: »خليه برضو؟؟«.

هز )رامز( رأسه نافيًا ثم قال: »مخدرات«.

واعتدل في جلسته وهو يتابع:
- هتش�وفوها ف�ي الاخب�ار كمان ش�وية.. قعدنا ف�ي تبادل الن�ار معاهم 
اكت�ر من س�اعة.. وكان معاه�م رهائن.. ومنهم طفل وطفلة.. س�قطنا منهم 
3 والباق�ى قبضنا عليه�م.. واتصاب مننا 4 لكن الحمدلل�ه اصابات خفيفة 

وعدت على خير.. 
جلست )رحمة( بجواره وربتت على كتفه بحنان قائلة:

- حمدلله على سلامتك 
: »الله يسلمك يا )رحوم(«. ابتسم في وجهها قائًال

ثم سألها باهتمام: »طمنيني.. دادا )أمينة( عاملة ايه دلوقت؟«.
هزت )رحمة( رأسها في اسى:

- مش كويس�ه والله يا )رامز(.. وصعبانة عليا قوى.. كانت عايزة تروح 
لـ )ابتسام( النهارده لكن أنا قلتلها تستنى لبكره عشان )ابتسام( نفسها تكون 

فاقت شوية.. لانها منهارة.. 
التفتوا جميعًا نحو المستشار )فريد( الذي سأل )سيف( باهتمام: 

- مش أنت اتكلمت مع )ابتسام( يا )سيف(؟ 
اومأ )سيف( برأسه ايجابا وهو يقول: »ايوه يا دكتور«.

سأله المستشار باهتمام واشفاق: »وحالتها ايه؟!!«.
اجابه )سيف( بصوت به نبرة من التأثر:

- حالتها النفس�ية س�يئة جدا.. وحالتها الصحية كمان.. دكتور )راش�د( 
ق�ال إنها اتعرضت لض�رب وعنف جام�د.. وانا طلبت من�ه يعملها تحاليل 
عش�ان نثبت وج�ود المخدر.. ونثبت في المحضر ان ت�م تخديرها للتمكن 

من اختطافها و..
قاطعه )حازم( في تعجب واستفهام:

- محضر!!.. محضر ايه يا )سيف( بيه؟!!
: »محضر الاغتصاب«. نظر إليه )سيف( قائًال

قال )حازم( مستنكرًا: »اغتصاب!! أنت بتقول ايه!!«.
تدخلت )رحمة( قائلة في صرامة: 

- زى ما سمعت يا )حازم(.. وعشان كده قلتلك اللي بتفكر فيه مش هيحصل 
قال )حازم( في انفعال: 

- ه�و أن�ا بفكر في حاجة لنفس�ي.. ده لمصلحة البن�ت أنها تتجوز ونلم 
فضيحتها و.. 

قاطعته )رحمة( بعصبية: 
- قلتلك مش هيحصل.. على جثتى انى اكافىء المجرم ده بانى اس�لمه 

الضحية.. 
نظر إليها )حازم( في دهشة ثم قال:

- يا بنتى افهمي..الواد والبت كانوا من الأول عايزين يتجوزوا و..
قاطعت�ه للم�رة الثانية: »لك�ن دادا )أمين�ة( كانت رافضة لان�ه واد صايع 
وشمال.. فيروح هو يغتصب البنت عشان يلوي دراعها ويجبرها أنها توافق 

على الجواز وهي مكسورة!!«.
ونظرت إلى والدها قائلة: »احنا مش هيتلوي دراعنا يا بابا«.

: نظر إليها والدها في صمت بينما تدخل )رامز( قائًال
- طبع�ا مش هيتلوي دراعن�ا.. مش حته كلب زى ده يعل�م على قفانا.. 

وياخد البت غصب عننا ويبقى عمل اللي هو عايزه..
التفتوا إلى )حازم( الذي لوح بيده في عصبية وهو يقول:

- يتلوى دراعك احسن ما نتفضح ونبقى فُرجة للعالم يا )رامز( بيه.. 

نظ�روا جميعا إليه في دهش�ة وتعجب وقال المستش�ار)فريد( في ش�ك 
واستفهام: 

- نتفضح ونبقى فرجه للعالم!! 
 : نظر إليه )حازم( قائًال

- ام�ال حضرت�ك فاكر ايه؟!!.. لما يتع�رف إن جريمة زى دي حصلت 
لواح�دة م�ن بيت مستش�ار زى حضرت�ك.. وولاده ف�ي الش�رطة والنيابة.. 
تفتك�ر هيتق�ال علينا اي�ه؟!!.. اقل حاجة هتتق�ال اننا معرفن�اش نحمي بيتنا 

يبقى هنحمي بيوت غيرنا إزاي!! 
ولوح بيده وهو يتابع في ضيق:

- حضرتك عارف الهجوم اللي بيحصل كل شوية على الداخلية.. ودى 
هتك�ون فرصة ممتازة لاى صحفى ميس�واش من بت�وع الصحافة الصفرا.. 
عش�ان يعم�ل منه�ا موض�وع يش�هره.. وطبع�ا بعده�ا الموض�وع هيتنق�ل 
للفضائيات.. ويعملوا علينا حفلة جماعية عش�ان خاطر الاعلانات ونس�بة 
المش�اهده تزيد.. وهنتفضح كلنا.. والبنت هتبقى حديث الس�اعة.. والدنيا 

كلها تعرف قصتها وقصة بيت المستشار..
واشار بيده نحو)رحمة( و)رامز( وهو يقول في غضب: 

- وحضرات الضباط اللي معرفوش يحموها من جريمة زي دي..
ونظر إلى )رامز( وهو يقول:

- يعن�ي ف�ي الحالتي�ن هيتعل�م علين�ا ي�ا )رامز( باش�ا.. لك�ن الفرق إن 
الحال�ة الاولى هتبقى ملموم�ة من غير ماحد يحس.. والحالة التانية هتكون 

الفضيحة على عينك يا تاجر.. 
نظروا إليه جميعًا مصدومين..لأنهم لم يفكروا في ذلك الأمر من قبل..

 بل ولم يخطر على بالهم نهائيًا..
■ ■ ■

 

)22( 

)خصم قديـــم(
»مكتب مجدي غانم المحامي«

»قلت لي.. الضابط اللي البت بتشتغل عندها اسمها ايه؟!!«.
وجه الاستاذ )مجدى غانم( المحامي ذلك السؤال إلى الشاب النحيف 

 : الجالس امامه والذي اجابه قائًال
- اسمها )رحمة( يا )مجدي( بيه.. )رحمة القاضي(.. والجدع من امبارح 

مرمي في الحجز.. والضابط رئيس المباحث شكله عايز يلبسه قضية..
م�ا إن س�مع )مجدي( المحامي اس�م )رحم�ة( حتى تراج�ع في مقعده 
إلى الخلف وهو يبتس�م في خبث وتهكم ابتس�امة عريضة، فنظر إليه الشاب 

بتعجب قائًال في شك: 
- هو أنت تعرفها يا باشا؟!!

ضحك )مجدي( متهكمًا: »اعرفها!! وأي معرفة ياااااا«.
وسأله فجأة باهتمام: »قلت لي اسمك ايه؟!!«.

اشار الشاب بيده نحو صدره وهو يقول بفخر وحماس:
- )لاي�كات( ي�ا باش�ا.. )حم�اده لاي�كات(.. أي صفحات أو حس�اب 
لحضرت�ك على الفيس�بوك أو تويتر.. انس�تجرام.. كله كله.. أن�ا بتاع كله.. 
اضبطهولك على كيفك في كام ساعة.. هعملك احلى شغل.. كادوو مني.. 

واعتبره عربون محبه يا استاذ الكل.. 
ضحك )مجدي( ثانية ثم قال:

- لا كادوو ايه!!.. ده كفايه الكادوو اللي جبتهولى لحد عندى 
ونظر امامه في شرود وكأنه يتذكر شيئًا وهو يتمتم:

- ده كادوو مفيش اجمد من كده..
نظر إليه )لايكات( في شك واستفهام ثم سأله في تردد:

- افهم من كده انك هتاخد القضية وتطلعلنا الكبير يا باشا؟!!
قال )مجدي( بثقة لامتناهية:

- اعتبر الموضوع خلص وصاحبك في امان.. 
ثم تابع موضحًا:

- بس الاول نش�وف هيمشوا المحضر على الخناقة بس ولا هيكون في 
كلام تان�ى!!.. عش�ان أن�ا مليش في ش�غل الخناقات ولعب العي�ال ده.. أنا 

مليش غير في القضايا الكبيرة واللي نعرف نكبرها..
قال )لايكات( في حيرة وشك:

- طب ودى قضية ممكن تكبر إزاي يا كبير؟!!
: »ده شغلى أنا بقه«. اشار )مجدى( نحو نفسه قائًال

اومأ )لايكات( برأس�ه متفهمًا ثم س�أله )مجدي( وهو يش�عل س�يجارا 
كبيرا في فمه: »انما قولي.. أنت مين اللي دلك عليا؟!!«.

)لايكات(: - محدش قالي يا استاذ.. أنا اللي دليت نفسي 
)مجدي(: - ازاي يعني؟

)لايكات(: - اصل أنا شغال عامل في مدرسة خاصة.. الولاد اللي فيها 
ولاد ناس قوي.. طلبت من حد من الموظفين يدورلي على حد من الاهالى 

يكون محامي.. راح مطلع لي اسم حضرتك وعنوان مكتبك 
)مجدي(: - يعني أنت شغال في مدرسة )ريما( بنتي؟

)لايكات(: - ايوه يا باشا.. الله ينور.. هي مدرسة بنت سعادتك 
)مجدي(: - وبعدين؟ 

)لايكات(: - س�ألت على حضرتك وس�معت س�مع خير.. لكن كمان 
عرفت إن اتعابك حراقه قوي.. وخفت اجيلك الاول.. 

)مجدي(: - طب وايه اللي جابك بعد ما عرفت وخفت؟ 
)لاي�كات(: - بصراح�ه ملقت�ش حد غيرك ممك�ن يطلع لن�ا الجدع لو 
الموض�وع كبر.. واتورط مع العيلة الملغمة دي.. وقلت يمكن تكرمني لما 
تعرف انى بشتغل في مدرسة بنت حضرتك.. لحد ما يخرج المعلم بتاعنا.. 

هو يقدر يخدمك برقبته ويردلك الجميل الطاق عشرة 
 : وغمز بعينه وهو يتابع قائًال

- خاصة انى عرفت انك صاحب مزاج عالي.. 
ضحك )مجدي( ضحكة عالية ساخرة ثم قال:

- لا ي�ا حبيبى متش�غلش بال�ك بمزاج�ى.. مزاجى عال�ي عليك وعلى 
المعلم بتاعك.. 

تنحنح )لايكات( في حرج ثم قال: »اللي تؤمر بيه يا باشا«.
قال )مجدي( مبتسمًا:

- أنا مش هأمر بحاجة دلوقت لحد ما نشوف بكره النيابة هطلع صاحبك 
ولا لأ.. ل�و مطلع�ش هيبقى لينا كلام تان�ى.. ومتخافش.. مش هاخد منكم 

حاجة.. بس بشرط..
قال )لايكات( في حماس: »اشرط زى ما تحب احنا خدامينك«.

اشار إليه )مجدي( بسبابته محذرا وهو يقول:
- اللي اقوله يتعمل بالحرف الواحد.. من غير أي مناقشة..
قال )لايكات( مطيعا بحماس: »من ايدك دي لايدك دي«.

ابتس�م )مج�دي( في زه�و ثم طلب من )حم�اده لاي�كات( أن يروى له 
بالتفصيل كل ش�يء عن )دياب( وعن المشاجرة التي وقعت بينه وبين اسرة 

)رحم�ة( وبع�د أن انته�ى من الاس�تماع إلي�ه اذن له بالانصراف ثم امس�ك 
بهاتفه المحمول وقام بالاتصال..

■ ■ ■

»ايوه يا ست الكل.. عندي ليكي وللباشا الكبير خبر بمليون جنيه«.
 : قال )مجدي( المحامي ذلك متحدثا في الهاتف ثم ضحك قائًال

- لا.. م�ش هتضحك�ى علي�ا زى كل مرة.. الصفقة اياه�ا ملهاش دعوة 
بتمن الخبر..

استمع إليها بضع لحظات ثم قال في خبث وتوعد:
- )رحمة القاضي(.. هجيبلك مناخيرها الارض..

استمع إليها ثانية وهي تتحدث بانفعال ولهفة وحماس ثم قال في هدوء وثقة:
- أنا عمرى طلعت مش قد كلمتى ليكي؟

اتاه صوتها قائلة في حماس: »لأ..عمرها ما حصلت«.
قال بثقة اكثر مؤكدًا: »يبقى خلاص.. ثقى فيا واتفرجوا هعملكم فيها ايه.. 
عايز بس صحفي من حبايبك بتوع الاخبار السخنة والمواقع يكلمنى دلوقتي«.

ثم ضحك قائًال في سخرية وتهكم:
- وانا هظبط مع كام واحد من النشطاء عشاق الداخلية.. 

قالت له في حيرة: 
- ولو اني مش فاهمة بس هخلى حد يكلمك حالا.. 

قال لها في هدوء: »هخلص مش�وار مهم واعدى عليكي وعلى الباشا.. 
احكيلكم القصة كلها«.
ثم تابع بثقة مؤكدًا:

- ومن دلوقتى..اعتبروا )رحمة القاضي( وعيلتها.. فنيتووووو
■ ■ ■

)23(

)الحقيقــة المُــرة(

نظ�ر )رامز( و)س�يف( لبعضهما في حيرة وقلق بع�د كلام )حازم( بينما 
قالت )رحمة(:

- هي الحكاية كده يا )حازم(.. أنت خايف على نفسك واسمك!!
صُدم )حازم( لدى سماعه كلامها وحدق فيها غير مصدقٍ ثم اطرق في 

صمت، بينما صاح فيها والدها في صرامة: »)رحمة(..«
نظرت إلى والدها الذي نظر إليها في لوم وهو يقول في حزم:

- ميصحش اللي بتقوليه ده.. 
 : نظر إليها )سيف( قائًال

- باباك�ي عنده حق ي�ا )رحمة(.. )حازم( ابن عم�ك وقصده المصلحة 
العامة 

قال )حازم( في صوت منخفض: »سيبها يا )سيف(«.
ث�م نظ�ر إليها قائًا�لً بعتاب: »أن�تِ خلاص مبق�اش عندك تميي�ز واللي 
يختل�ف معاكي بقى عدوك!!.. متصورة انى مختلف معاكي عش�ان خايف 

على نفسي يا )رحمة(؟!!«.
واشار بيده وهو يقول في صرامة:

- ط�ب لعلمك أنا آخ�ر واقل واحد ممكن ينضر م�ن القصة دي.. اللي 
هينضر فعلا وخايف عليه هو انتِ.. 

 : نظرت إليه في حرج بينما تابع هو قائًال
- أنتِ اللي ظهرتى في الفضائيات واتكلمتى عن ش�غلك وعيلتك وعن 
دورك في الادارة الجديدة.. فهتكونى مادة عظيمة للصحف الصفرا وبرامج 
الت�ووك ش�وو.. ليك�ي خصوم م�ن احقر ما خل�ق ربنا.. خص�وم معدومين 
الش�رف.. هيكونوا اول ناس تنهش فيكي انتِ بسبب قصة زى دي.. ده غير 
اللي عايزين يثبتوا فش�ل اللي زيك.. وفش�ل دورك أنتِ وزميلاتك.. وفشل 
الداخلية في انش�ائها الادارة بتاعتك وتولية المهام فيها للش�رطة النس�ائية.. 
وم�ش هيلاقوا احس�ن م�ن دي فرصة عش�ان يصط�ادوا في الم�اء العكر.. 
يعن�ي أن�تِ اول واحدة في الصف.. ويجي بعدك اخوك�ي.. بطل العمليات 

الخاصة..
 : اشاح )رامز( بوجهه جانبا في حنق بينما اكمل )حازم( قائًال

- واظ�ن مش محتاجة اقولك..اقل حاجة هتتـق�ال عنه ايه.. ناهيك بقه 
عن اعداء س�يادة المستش�ار )فريد القاض�ي(.. الكتيرررررر ق�وى.. واللي 

جاتلهم الفرصة على طبق من دهب عشان ينتقموا منه ومن تاريخه..
وم�ع كلاماته الاخيرة اطرق المستش�ار برأس�ه واس�تند بجبينه على يده 
مغمضً�ا عيني�ه في ح�زن وم�رارة وهو يفك�ر في كلام اب�ن اخي�ه، ولم تكد 
)رحم�ة( ترى والدها هكذا وترى تغير ملامح وجه )س�يف( و)رامز( حتى 
ش�عرت بقلبها ينتفض قلقًا وقهرًا، وحاولت أن تتغلب على احساسها وهي 

تقول في اصرار:
- لكن الكلام ده..

قاطعها )رامز( في حزم: »الكلام ده كله صح يا )رحمة(«.
نظرت إليه غير مصدقة وترقرقت الدموع في عينيها وتابع هو في صوت 

ملىء بالمرارة والحسرة:
- للأسف.. كل كلمة قالها )حازم(.. صح.. 

اغرورقت عيناها بالدموع وهي تقول غير مصدقة في حزن ومرارة:
- يعني ايه؟!!.. هنسيب البنت تضيع عشان نتجنب الفضايح واتهامات 
الاعالم والمجتمع؟!!.. هنكاف�ىء المغتصب ونس�لمه الضحية ونجوزها 

له..
 : اشاح )رامز( بوجهه في حنق وضيق قائًال

- معرفش بقه.. اعملوا اللي اتعملوه.. 
وه�ب واقفا وغ�ادر المكان على الرغ�م من نداء اخته له ك�ي ينتظر، ثم 
توقف في منتصف الردهة امام الدادا )أمينة( التي كانت متسمرة في مكانها..

وفهم )رامز( من تعبيرات وجهها أنها استمعت الى كلامهم..
■ ■ ■

»بابا اتكلم.. قول حاجة من فضلك.. احكم بالعدل يا سيادة المستشار«.
قال�ت )رحمة( ذلك وه�ي تس�تنجد بوالدها أن يتدخ�ل ويعترض على 
كلام )حازم( لكن والدها ظل صامتا كما هو والالم والمرارة يعتصران قلبه 

فتدخل )سيف( قائًال في صوت خافت:
- متحمليش والدك فوق طاقته يا )رحمة(.. 

نظرت إليه غير مصدقة: »حتى أنت يا )سيف(؟«.
نظر إليها )سيف( في صرامة واشفاق:

- يا )رحمة( الموقف مش سهل ومحتاج مننا..
هبت واقفة وقاطعته بانفعال شديد وعصبية:

- محتاج مننا ايه؟.. اننا نسكت؟!!.. اخرتها احنا اللي في ايدينا تحقيق 
العدالة والقانون.. وحماية الناس نخاف؟!!.. احنا هنخاف من مواجهة زى 

دي يا )سيف(؟!! 
هب )سيف( واقفا في مواجهتها قائًال في صرامة:

- أن�ا مقلت�ش كده.. وم�ش موافق على ج�واز البنت من الحي�وان ده.. 
لك�ن كمان بقول اننا لازم نفكر في هدوء عش�ان نع�رف ناخد القرار الصح 

ونتصرف بروية وهدوء عشان نتجنب الخسائر الممكنة..
: »للأس�ف ي�ا )س�يف( معندك�ش حل غي�ر انهم  وق�ف )ح�ازم( قائًا�لً

يتجوزوا.. مفيش قدامك غير حل من اتنين.. يا الجواز.. يا البلاغ..« 
نظرت )رحمة( إليه في غضب قائلة:

- أنت اااايه؟!!.. إزاي بتجيب حقوق الناس وانت بالضعف ده!!
صاح فيها )حازم( بغضب: »)رحمة( أنا مش هسمحلك..«.

قاطعه )سيف( قائًال في صرامة وحزم:
- بس يا )حازم( من فضلك.. الموقف مش متحمل.. 
: »أنت مش سامع بتقـول ايه!!«. نظر إليه )حازم( قائًال

قال )سيف( في صوت هادىء لكنه شديد الصرامة:
- أن�ت خلاص قلت اللي عندك.. واحنا س�معناك وخدنا كلامك بعين 

الاعتبار.. كفاية كده.. 
ونظر إلى )رحمة( قائًال بنفس الصرامة:

- اس�معى يا )رحمة(.. زى ما كلام )ح�ازم( صح.. أنتِ كمان كلامك 
ص�ح.. الحَكَم بينكم هنا هو صاحبة الش�أن.. هي بس الل�ي هتقرر هنختار 

بين مين فيكم..
قالت في دهشة واستنكار: »أنت بتقول ايه يا )سيف(؟!!«.

قال )سيف( في حزم: »اللي سمعتيه يا )رحمة(«.
كادت أن تقول ش�يئًا معترضة لكن قاطعه�ا والدها حين هب واقفًا وهو 

يقول: 
- أنت صح يا )سيف(..

التف�ت الثلاث�ة نح�وه ونظر إلي�ه )ح�ازم( و)رحمة( في دهش�ة فقال في 
صرامة موجهًا كلامه إلى )حازم(:

- ي�ا )حازم( بيه.. ل�و جتـلك مجنــى عليها زى )ابتس�ام(.. ورغم كل 
الل�ي قلته ده قالت لك أنا عايزة اقدم بالغ وعايزاك تجيبلى حقى.. هتعمل 

ايه؟!!
نظر إليه )حازم( بارتباك وتردد فقال عمه بنبرة صوت اعلى:

- لو )ابتس�ام( قال�ت لك مش عاي�زة اتجوزه وعاي�زاك تجيبلى حقى يا 
حضرة رئيس النيابة.. هتعمل ايه؟!!

اط�رق )حازم( برهة في صمت ثم نظر إل�ى عمه ولوح بيديه وكأن ليس 
 : امامه خيار قائًال

- هجيبلها حقها..
نظر المستشار إلى )رحمة(: »وانتِ يا حضرة الضابط«.

نظ�رت إلي�ه )رحم�ة( وق�د تجمدت الدم�وع ف�ي عينيها فنظ�ر إليها في 
 : صرامة قائًال

- لو )ابتسام( رفضت تبلغ وقالت لك موافقة تتجوزه هتعملي ايه؟ 
 : نظرت إليه مصدومة في صمت فعاد يكرر عليها سؤاله قائًال

- هتعملي ايه يا سيادة الرائد؟!!
اغضم�ت عينيها في الم واطرقت برأس�ها لتخفى حس�رتها وانكس�ارها 

فقال والدها في حسم:
- يبق�ى خلاص.. لو المجنى عليها قدمت البلاغ هنقف معاها ونتحمل 

كل النتائج والاضرار لحد ما نجيبلها حقها..
حاول )حازم( أن يعترض فأشار إليه عمه بالتوقف وتابع في حسم: 

- ولو رفضت تبلغ ووافقت تتجوزه.. هنساعدها ونقف جنبها للنهاية.. 
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



227 226

رحمــــة

: »هو ده حكمي يا )رحمة(«. ونظر إلى )رحمة( في صرامة قائًال
■ ■ ■

نظ�رت إليه )رحمة( مس�تنكرة ثم نقل�ت بصرها بينه�م والدموع عادت 
تغرق عينيها وهي تقول:

- طب إزاي؟!!.. إزاي؟!!.. حتى لو هي خافت واضطرت توافق على 
الج�واز من مجرم.. احنا إزاي نس�كت!!.. ماحنا اصح�اب القانون والحق 
وعارفين إن في جريمة وقعت.. احنا اللي في ايدينا تنفيذ القانون والعدالة.. 
إزاي نعم�ل نفس�نا مش ش�ايفين!!.. لو ه�ي اتنازلت عن حقه�ا.. فين حق 

القانون؟!!.. فين حق المجتمع.. 
نظر إليها )سيف( باشفاق وهو يقول في هدوء وجدية:

- ي�ا )رحمة( احنا مش هنقدر نعمل حاجة لو صاحبة الش�أن س�كتت.. 
دي جريمة الضحية فيها بتخاف تقول إن ارتكب فيها جريمة من الاساس.. 
ولو فرضًا اننا اصرينا ناخد حق المجتمع والقانون رغم رفض الضحية.. هي 
هتهد القضية كلها بكلمة واحدة تقولها ادام النيابة.. لو قالت أنه محصلش.. 
ل�و كدبتنا.. كل اللي هنعمل�ه هيروح على الفاضي.. يبق�ى ليه؟.. اذا كانت 
صاحبة الش�أن اتنازلت عن حقها وحق القانون وحق المجتمع.. يبقى إزاي 

احنا هنجيبه؟!!
استمعت )رحمة( إليه في شرود ثم هزت رأسها وهي تقول:

- أنت صح.. كلكم صح.. أنا النهارده قلتها لـ )شرين( زميلتى.. 
وسالت دمعة من عينها وهي تقول في مرارة:

- عمرنا ما هنقدر نجيب حق حد طول ما اصحاب الحق نفسهم خايفين 
يطالبوا به..

نظر إليها )سيف( في اشفاق متمتمًا: »)رحمة(.. ممكن تهدي؟«.

قال المستشار في رفق وحنان:
- ي�ا بنت�ى.. احنا مفي�ش قدامنا غير الحليي�ن دول.. وانا على اس�تعداد 

اتحمل نتيجة اختيارها لاى واحد منهم.. مهما كانت النتائج..
تفاجاوا جميعًا حين قال )سيف(: »وفي حل تالت يا دكتور«.

نظروا إليه جميعًا في شغف وفضول فنظر اليهم وهو يقول:
- هو افضلهم.. لكن اصعبهم لان فيه مخاطرة من صاحبة الشأن..

ازداد فضولهم وسأله المستشار: »حل ايه يا )سيف(؟!!«.
نقل )سيف( بصره بينهم قبل أن يقول لهم ماهو ذلك الحل الثالث..

■ ■ ■

)24(

)الاختيار الاصعب(

وقف )رامز( في ش�رفة الفيلا المطلة على الحديقة يدخن س�يجارته في 
عصبية وهو يفكر في كلام )حازم( و)رحمة( ويحاول أن يختار بينهما، لكن 
لم يس�تطع أن يصل إلى قرار فكلا الاختيارين يش�عرانه بالضعف والهزيمة، 

كل اختيار منهما اصعب من الآخر واحلاهما مُـر..
»حقك عليا يا ابنى«.

س�مع )رامز( صوت دادا )أمينة( وهي تقول ذلك من خلفه فالتفت إليها 
في صمت وتابعت هي: »حقكم عليا كلكم«.

القى )رامز( بالسيجارة على الارض جانبا في عصبية وهو يقول في مرارة: 
- )ابتسام( كسرتنا يا دادا.. كسرتنا كلنا 

اقتربت منه قائلة: »ما عاش ولا كان اللي يكسرك يا حبيبى«.
نظر إليها )رامز( في اشفاق وهو يقول بحنان:

- عل�ى فك�رة ي�ا دادا.. أن�تِ ملكيش ذن�ب.. و)ابتس�ام( كم�ان غلبانة 
ومله�اش ذنب.. غلطتها أنها اتصرفت لوحدها بعيد عنك وعننا.. وعش�ان 
كده الكلب ده عرف يستفرد بيها.. عمرها ما هتكون في نظرنا مجرمة.. دي 
متربية وس�طنا.. لكن هو زى ما بتقول )رحم�ة(.. العيب في المجتمع اللي 

خلانا ضعاف كده.. بالجهل والفكر المتخلف.. 
انهم�رت دم�وع ال�دادا )أمينة( في صم�ت واقتربت منهما ام�ه قائلة في 

صوت منخفض: »قررتم هتعملوا ايه يا )رامز(؟!!«.

هز )رامز( رأسه نافيًا ثم نظر امامه نحو الحديقة قائًال في شرود:
- أنا عن نفس�ي مش قادر اختار.. مقدرش ارمي البنت لمجرم زى ده.. 
ومقدرش ادخل معركة عارف إن خسايرها كبيرة وهتمس اسم ابويا واختي.. 
ل�و عليا أنا مش فارقه معايا.. ياما ش�لنا واس�تحملنا.. كنا بنتش�تم ونتعرض 
للاهان�ة واحنا نازلين نموت عش�ان اللي بيش�تمونا وغيرهم يعيش�وا.. لكن 

)رحمة( و بابا لأ.. مش هقدر استحمل ولا اقبل إن حد يمسهم بكلمة.. 
قالت امه في حيرة وقلق: »طب هنعمل ايه بس!!«.

زفر )رامز( زفرة قوية في حنق وضيق ثم قال:
- مش عارف يا أمي.. والله العظيم ما عارف.. 

نظرت إليه )أمينة( وهي تمسح دموعها قائلة: »)رامز( يا ابنى«.
عاد )رامز( يلتفت إليها ونظرت إليها )هويدا( باهتمام فقالت في صرامة 

على الرغم من صوتها المنكسر:
- أنا هقولك هنعمل ايه..

■ ■ ■

»أنت بتفكر في ايه يا )سيف(؟!!«.
وجه )حازم( ذلك السؤال إلى )سيف( في شك فنظر إليه )سيف(:

- إن )ابتسام( متقدمش البلاغ.. 
ونظر إلى )رحمة( وهو يتابع: »وكمان متتجوزش الواد ده«.

رفع )حازم( حاجبيه في دهش�ة وحدقت )رحم�ة( فيه غير مصدقة بينما 
تمتم المستشار: »أنت قصدك يعني..!!«.

 : نظر إليه )سيف( قائًال
- اقصد إن هي لو مجبرة متبلغش عش�ان كلام الناس.. هي مش مجبرة 

تتجوز الحيوان ده 

قالت )رحمة( غير مصدقة:
- طب وهتعيش كده إزاي؟!.. ده كده يبقى العار بعينه يا )سيف( 

كاد )سيف( أن يقول شيئًا لكن قاطعهم صوت الدادا )أمينة(:
- العار شيلناه وخلاص يا بنتي..

التفت�وا جميع�ا نح�و مدخ�ل الصالون حي�ث كان�ت تق�ف دادا )أمينة( 
وبجوارها )رامز( وامه، فش�عرت )رحمة( أن الثلاثة قد اتفقوا على ذلك أو 

انهم تحدثوا في نفس الأمر فنظرت إلى دادا )أمينة( قائلة:
- ايه اللي بتقوليه ده يا دادا؟!!

اقتربت منها )أمينة( وهي تقول: 
- بقول إن كلام )سيف( بيه هو عين العقل..

قالت )رحمة( مستنكرة:
- عين العقل إزاي؟!!.. انتِ عارفة ده معناه ايه!!.. 

قال�ت الدادا بانكس�ار: »عارفة.. لكن لو في ح�د لازم يدفع التمن يبقى 
هي لوحدها.. انتم مقصرتوش معاها عشان تتحملوا غلطها«.

وتابعت في اسى: 
- انتم كمان ولادى وربتكم على ايدي من وانتم صغيرين 

نظروا إليها جميعا في اسى وتأثر بينما قالت )رحمة( في صوت مختنق: 
- انتِ هتضيعي حقها عشان..!!

قاطعتها )أمينة( قائلة: »يا بنتى النار حرقتها خلاص.. واللي انكسر مش 
هيتصلح لو النار حرقت الكل«.

نظ�رت إليه�ا )رحمة( ف�ي صمت واقترب�ت )هويدا( وامس�كت بكتفي 
)أمينة( وسالت دمعوها وهي تربت عليها في حنان، فرفعت )رحمة( عينيها 

تنظر اليهم وسط دموعها ثم ابتسمت في تهكم وهي تقول:

- تعرف�وا؟!!.. مكن�ش لي�ه لازم�ة تتلغ�ي الم�ادة رقم 291 م�ن قانون 
العقوب�ات 85.. العي�ب م�ش ف�ي الم�ادة.. ولا ف�ي القان�ون.. العي�ب في 
المجتم�ع الظال�م الجب�ان.. العي�ب فينا احن�ا.. احنا اللي رضين�ا نتحط في 
موقف العجز والتردد والضعف.. اخترنا ما بين اننا نطبق المادة اللي اتلغت 
او انن�ا نش�يل الضحية العار ط�ول العمر.. عملنا ك�ده واحنا اصحاب الحق 
والسلطه التنفيذية للقانون والعدالة.. طب المواطن الضعيف يعمل ايه؟!!.. 
والمج�رم ايه الل�ي يمنعه من أنه يرتكب الجريمة م�رة واتنين وتلاتة.. مدام 

خلاص عارف اننا بنخاف وبنسكت..
استمعوا إليها جميعا في حسرة ومرارة، فقد كانوا يعلمون أنها على حق، 
وان هذه هي الحقيقة المُرة في واقع الأمر لكن )رامز( لم يستطع أن يتمالك 

 : اعصابه فاندفع نحوها وهو يصرخ قائًال
- انتِ عايزه ايه يا )رحمة(؟!!

صاحت في وجهه بانفعال وغضب ومرارة: 
- عايزه يكون في عدل..

تسمر )رامز( امامها وتابعت هي قائلة:
- عاي�زة صاح�ب الحق ميخاف�ش يطالب بحقه.. عاي�زة القانون ينصفه 
والمجتم�ع يق�ف مع�اه.. عاي�زة المج�رم يتعاق�ب وياخ�د ج�زاءه عش�ان 
الاغتص�اب والتح�رش والجرائ�م الق�ذرة دي تنته�ى.. عش�ان ميكنش في 

)ابتسام( تاني.. واطفال وبنات تغتصب تاني..
غمره�م جميعًا الاحس�اس بالعجز والضعف حتى )حازم( فس�اد بينهم 

الصمت وقال )رامز( في صوت مختنق:
- غي�ري مجتمع�ك.. عدلي قوانين�ك.. واوعدك انى احق�ق لك العدل 

اللي انتِ عايزاه.. 

واس�تدار واعطاه�ا ظه�ره ثم نظ�ر إل�ى دادا )أمينة( برهة ف�ي صمت ثم 
تركهم وذهب..

ولم يكد يغادر الحجرة حتى جائته رس�الة على هاتفه المحمول فأمسك 
بهاتف�ه وتطل�ع إلى شاش�ته بعصبية ليفاجأ أن )س�ارة( حاول�ت الاتصال به 
ثلاثي�ن مرة خلال ربع س�اعة فقط لكنه كان قد أغلق ص�وت رنين الهاتف، 
فش�عر بالقلق وخشي أن تكون في مشكلة وكانت في حاجة إليه ولم يجبها، 

وقبل أن يتصل بها فتح الرسائل ليقرأ رسالتها..
»)رامز( أنت فين؟.. كلمنى بسرعة.. في مصيبة حصلت«.
تلك كانت رسالتها التي اكدت مخاوفه وزادت من قلقه..

■ ■ ■

)25( 

)مانشــت قاتــل(

ش�عرت )رحم�ة( أنها تقف على أرض المعرك�ة وحدها، وأنها تحارب 
طواحي�ن اله�وا وأوش�كت عل�ى أن تصدق أنها عل�ى خط�أ، والخطأ الذي 

تحاربه وتحاول أن تغيره هو الصواب..
 : اقترب )سيف( منها ووضع يده على كتفها في حنان قائًال

- )رحمة(.. اللي أنتِ عايزاه هيحصل وكل حاجة هتتغير.. لكن خطوة 
خطوة.. زى ما في مواد في القانون بتتغير وتتلغى.. اكيد ده هيحصل تانى.. 

وبكره هيكون في احكام سريعة و رادعة للجرائم دي.. 
وتنهد بعمق ثم ابتسم ابتسامة حزينة وهو يقول:

- و زى ما النهارده في )رحمة(.. بكره هيكون في مليون )رحمة(..
وخف�ق قلبه بقوة عندما راى الدمعة التي س�الت على وجنتها وهي تنظر 
إلي�ه في صمت فضغط بي�ده على كتفها وهو ينظر إليها ف�ي تأثر، وود لو أنه 
اس�تطاع أن يأخذه�ا بي�ن ذراعيه ويضمها إلي�ه ويخبرها أنه معه�ا لكنه ليس 
بيده ش�يء سوى الصمت الآن، ولأنها دائمًا ما تفهم بسرعة ما يدور بداخله 

نظرت إليه متفهمة لتخبره أنها تفهم مشاعره وتصدقه.. 
قطع صوت والدها الحنون العطوف حوار عينيهما حين قال:

- يا بنتى ربنا سبحانه وتعالى خلق الدنيا في ست ايام وكان قادر يخلقها 
في يوم أو لحظة.. 

وقال )حازم( في صوت خافت:

- الكون مش هيتغير بين يوم وليلة يا بنت عمي..
التفت )رحمة( اليهم مبتسمة ابتسامة باهتة وهي تقول:

- ولح�د ما الك�ون يتغير..على الله مايجيش الي�وم اللي المجرم يحس 
فيه بضعفنا وعجزنا.. 

تمتم )حازم( مستنكرًا: »)رحمة( أنتِ بتقولي ايه؟!!«.
قالت )رحمة( في شرود:

- بق�ول إن ده هيك�ون التطور الطبيع�ى للموقف اللي احن�ا فيه.. ما دام 
رجل القانون سكت وحس بالخوف والعجز.. بكره هيبقى من السهل على 

المجرم أنه يتجرأ عليه..
تبادل )حازم( و)س�يف( النظر لبعضهما وهم�ا يفكران في كلامها بينما 

قالت امها:
- خلين�ا في النه�ارده يا )رحم�ة(.. المهم دلوقت الموض�وع يتحل من 
غي�ر فضايح.. أن�ا مش عايزة البنت الغلبانة دي تتفضح وتبقى س�يرتها على 

كل لسان.. 
: »الفضايح حصلت خلاص يا امى« ارتفع صوت )رامز( قائًال

التفتوا جميعا بسرعة نحوه فوجدوه رافعا في يده هاتفه المحمول وعلى 
 : شاشته موقع الفيسبوك وهو يتابع قائًال

- وسيرتنا بقت على كل لسان..
نظروا إليه جميعا في دهش�ة وقلق واتس�عت اعينه�م غير مصدقين حين 

نظر إلى الشاشة وقرأ لهم المانشت المكتوب اعلى كل خبر..
»الشرطة المصرية تواجه فضيحة جديدة لم يسبق لها مثيل«.

»فتاة من اسرة شرطية تتعرض لجريمة خطف واغتصاب«.
»هل فشلت ادارة مكافحة جرائم العنف ضد المرأة 

في حماية نفسها؟!!«.
»قاضٍ كبير وابناؤه الضباط يتسترون على واقعة اغتصاب 

خوفًا من الفضيحة«.
ونشطاء يتداولون الخبر ويعلقون..

 »باب الداخلية مخلع«.

■ ■ ■

في تمام الس�اعة الثامنة مس�اء كان )مجدي غانم( المحامي يقوم بزيارة 
)دياب( داخل قسم الشرطة..

»طب واللي جنابك عملته ده مش ممكن كده يثبت التهمة عليا؟!!»
وج�ه )دياب( ذلك الس�ؤال إلى )مج�دي( المحامي وه�و ينظر إليه في 

 : شك وقلق فابتسم )مجدي( في خبث قائًال
- وه�ي في�ن التهم�ة دي من الاس�اس؟!!.. ه�و المحض�ر مكتوب فيه 

الكلام ده؟!!.. هو حد بلغ انك خطفت ولا اغتصبت حد!!
 : نظر إليه )دياب( وهو يفكر في صمت بينما تابع )مجدي( قائًال

- ولا ف�ي من�ه ال�كلام ده.. مفي�ش ف�ي المحض�ر غير الخناق�ة وضابط 
المباحث مش هيقدر يعطل الموضوع اكتر من كده وبكره النيابه هتطلعك.. 

لو مجدش في الامور امور.. 
)دياب(: - امال كان ايه لازمته السياح ده طيب؟!! 

)مج�دي(: - ادي�ك قلتها بنفس�ك.. س�يااااح.. وانا الس�ياح ده لازمني 
ش�خصيًا.. وهينفعنى قوى لو الب�ت قريبتك قررت تتهمك.. ولو محصلش 

هم نفسهم اللي هيكدبوا الخبر والدليل المحضر 

)دي�اب(: - الصراحة يا بيه أنا مش مطم�ن.. ضابط المباحث حاططنى 
في دماغه.. وقال كلام كده عن تقرير مستش�فى وطب ش�رعي.. وش�كلهم 

هيلبسوها لي 
نظر إليه )مجدي( وهو يفكر في تساؤل:

- مستشفى!!.. مستشفى ايه؟!!
: »المستش�فى اللي فيها البت )ابتس�ام(.. حجزوها  اجاب�ه )دياب( قائًال

هناك بعد ما وقعت من طولها«.
قال )مجدي( في قلق: 

- ال�واد صاحب�ك مجابلي�ش الس�يرة دي خالص!!.. أنت ك�ده هتلبس 
الموضوع بجد 

هب )دياب( واقفًا وهو يقول:
- يا نهار اسود ومهبب.. ده أنا كده ابقى رحت في ستين داهية..

جذبه )مجدي( من ساعده واجلسه وهو يقول:
- ششششششش.. ايه اللي بتعمله ده يا غبي.. 

نظر إليه )دياب( وهو يقول في هلع: »هششش اااااايه!!«.
صاح فيه )مجدي( في صرامه: »اخرس بقولك«.

ونظر حوله في حذر خشية أن يكون أحد يسمعهما ثم قال:
- اسمع.. كان ممكن )رحمة( وعيلتها يضغطوا على البت عشان تبلغ.. 
لك�ن ده محصلش لحد دلوقت.. معنى كده انه�م مترددين وخايفين زى ما 
توقع�ت.. يبق�ى لازم نتصرف بس�رعة قبل ما يغيروا رأيه�م و يضغطوا على 

البت قريبتك ويخلوها تبلغ..
قال )دياب( في شك: 

- متهيئألى يا باشا السياح والفضيحة اللي عملتها هتخليهم يكشو شوية 
و.. 

قاطعه )مجدي( قائًال وهو يفكر:
- ال�كلام ده ممكن اتوقعه من حد تان�ى غير )رحمة القاضي(.. ومعاها 
)س�يف الجويني(..ه�و كم�ان مبيهم�وش حاج�ة.. واكي�د م�ش هيس�يبها 

لوحدها..
قال )دياب( في قلق: »وده يطلع مين يا باشا؟!!«.

نظر إليه )مجدي( متهكما: »ضابط المباحث اللي مروقك«.
قال )دياب( في مرارة: »وانهى ترويق يا باشا«.

ثم تابع متوعدا في كراهية: 
- بس أنا اطلع من هنا.. وانا ورحمة امي لأروقه واعلم عليه بايدي 

راقبه )مجدي( وهو يتوعد بالانتقام وقد ش�عر بلذة كبيرة وهو يسمع منه 
ذلك فأمسك بساعده قائًال في حماس:

- اس�مع ي�الا.. أنا هطلعك من الليلة دي كله�ا.. وهخليك تعلم عليهم 
واحد واحد.. 

برقت عينا )دياب( في شراسة وهو يقول في حماس: »إزاي؟«.
صمت )مجدي( لحظات وهو يفكر ثم سأل )دياب( فجأه:

- مش بتقول البت سكتت ورضيت بالجواز!! 
قال )دياب( مؤكدا: 

- ايوه.. وانا كمان قلت لضابط المباحث انى مستعد اتجوزها حالا 
قال )مجدي( وهو يفكر: »أنت لازم تتجوز البت دي«.

قال )دياب( في حيرة وانفعال: »ايوه بس إزاي!!«.

اش�ار )مجدي( لـ )دياب( بالصمت كي يستطيع أن يفكر بتركيز ثم اخذ 
يحدث نفسه قائًال في صوت خافت:

- إزاي دي بتاعتى أنا.. المهم بس نقدر نقنع البت ونشترى سكوتها
قال )دياب( في خبث: »أنا معايا اللي يقنعها ويسكتها العمر كله«.

: »ده اللي هو ايه؟!!«. نظر إليه )مجدي( في شك قائًال
اقت�رب من�ه )دياب( وهم�س في اذن�ه ببع�ض الكلمات فاتس�عت عينا 

 : )مجدي( قائًال
- يا ابن الـ... أهو هو ده الكلام 

ثم تابع محذرًا: »بس خد بالك.. الفيديو ده لو وقع في ايد حد.. ووصل 
لـ )رحمة( و)الجوينى( هتاخد اعدام«.

قال )دياب( في ثقة لامتناهية:
- يق�ع ف�ي اي�د ح�د؟!!.. م�ش عي�ب ي�ا باش�ا تق�ول ال�كلام ده عل�ى 

)الدباح(؟!!.. ده حتى كده يبقى بتجرح فيا.. 
: »يعني ضامن رجالتك«. ابتسم )مجدي( قائًال

قال )دياب( في خبث وثقه: 
- لأ مش ضامن طبعا.. وعش�ان كده مصورهم هم كمان.. حتى اس�أل 

الواد )لايكات(.. معاه نسخ من الخربشة كلها.. وعارف كل حاجة.. 
ضحك )مجدي( ضحكة عالية ثم قال في خبث: »تعجبنى«.

قال )دياب( في زهو وثقة: 
- عيب عليك يا باشا ده شغلي وعشانه سموني )الدباح(..

نظر إليه )مجدي( باعجاب وشعر أنه سيكون هو الذراع الذي سيساعده 
عل�ى تحقي�ق انتقامه من خصوم�ة بتلك الطريق�ة وهم بأن يقول ش�يئًا لكنه 

توقف فجأة حين ارتفع صوت هاتفه المحمول فنظر في الشاش�ة ليجد اسم 
 : )حماده لايكات( صديق )دياب( فرد على مكالمته قائًال

- جيت في وقتك.. كنت هكلمك عشـ..
قاطعه صوت )لايكات( وهو يقول في انفعال وعصبية: 

- ينف�ع الل�ي عملت�ه ده ي�ا باش�ا!! اجيل�ك لحد عن�دك وائتمن�ك على 
صاحبى تقوم تس�يح له وتسلمه تسليم اهالى كده!!.. محدش يعرف حاجة 

غير حضرتك و...
قاطعه )مجدي( قائًال في حزم وصرامة:

- أنا مع صاحبك في القسم يالا.. 
استمع )مجدي( إلى )لايكات( لبضع لحظات ثم في هدوء:

- ملك�ش دعوة أنت.. أنا طمنته انى هطلعه.. وس�يبك من الاخبار اللي 
نزلت.. ده شغلى أنا.. فاسكت بقى واسمعنى كويس.. 

ونفذ اللي هقولك عليه.. بالحرف الواحد.. 
■ ■ ■

»ايه ده!!.. إزاي ده حصل؟!!«.
 : قال )حازم( ذلك في ذهول وغضب فأجابه )رامز( قائًال

- مش ده كان توقعك يا )حازم(؟!!
قال )حازم( في عصبية وحيرة: 

- ايوه كان توقعى لكن مش بالسرعة دي!! 
قالت )هويدا( في استنكار وحنق:

- وش�وفوا كاتبين الخبر إزاي؟!!.. زى م�ا تكون الحادثة حصلت جوه 
البي�ت ووقفن�ا نتفرج.. وكمان م�ن غير دليل ومن غير م�ا يتأكدوا.. دول لا 

يمكن يكون عندهم ضمير.. 

 : نظر إليها )رامز( قائًال
- ي�ا أمي الفرقعة مش بتحتاج لدليل أو تأكيد.. هي فرقعة تعمل الهوجة 
المطلوب�ة وبعدها يبقوا يس�ألوا وينزل�وا التكذي�ب ولا التصحيح في عنوان 

صغير على جنب.. 
قالت )هويدا( في حزن: »حسبي الله ونعم الوكيل«.

 : نظر )حازم( إلى )سيف( قائًال
- هو في سيرة للاغتصاب في المحضر يا )سيف(؟!!

لوح )سيف( بيده وهو يقول في حيرة بالغة:
- لأ خالص.. المحضر كله عن الخناقة وبس.. لاننا مكناش نعرف لسه 

موضوع الاغتصاب.. 
قال المستشار )فريد(: »يمكن اتعرف من المستشفى!!«.

 : التفت إليه )سيف( قائًال
- لأ.. ولا المستش�فى.. لان الدكت�ور )راش�د( المف�روض يس�لمني 

التقارير كلها بكره الصبح.. 
لوح )حازم( بذراعيه في عصبية وهو يقول في غضب: 

- امال ده حصل إزاي؟!! 
اخفت الدادا )أمينة( وجهها بين كفيها وانخرطت في بكاء حار لشعورها 
بالذنب تجاه اس�رة المستش�ار وقد فهموا جميعا ذلك فاقترب منها )سيف( 

وربت على كتفها قائًال في صرامة:
- متقلقيش يا دادا.. 

اقترب�ت منها )رحمة( وربتت على ذراعيها بحنان وقبلتها في رأس�ها ثم 
طلب�ت منه�ا أن تذهب إلى حجرتها وان تترك لهم الأم�ر والا تقلق كما قال 

)س�يف(، ث�م طلبت من امه�ا أن تطمئن على )ملك( ف�ي حجرتها بالاعلى 
وبعد مغادرة امها والدادا وقفت في منتصف الحجرة ونظرت اليهم قائلة:

- ها؟!!.. ادي اللي قلقانين منه حصل.. هتعملوا ايه؟!! 
قال )حازم( في حنق وتهكم:

- نعمل ايه في ايه؟.. ما الجواب باين من عنوانه أهو.. مع بداية المعركة 
بيقولك الداخلية بابها مخلع..

نظر إليه )سيف( قائًال في صرامة:
- الداخلي�ة ملهاش باب عش�ان يتخلع.. واحنا ق�د المواجهة دي واكتر 

يا )حازم(.. 
قال )حازم( في غضب: 

- م�ا أنت مش خس�ران حاجة يا )س�يف( بيه.. كله على حس�اب اس�م 
)القاضي( وبس 

اشار إليه )سيف( بسبابته محذرا وهو يقول:
- متلعب�ش اللعب�ة دي معاي�ا يا )ح�ازم(.. عش�ان أنت عارفن�ي كويس 
ق�وي.. وعارف إن عيلة )القاضى( تهمني زيك واكت�ر.. واللي اتعلمته وانا 

وسط عيلة )القاضى( اني اواجه ومكنش جبان..
ازداد غضب )حازم( وهو يقول: »أنت قصدك ايه بالكلام ده؟«.

 : قبل أن يرد عليه )سيف( تدخل )رامز( بينهما قائًال
- مش معقول اللي بتعملوه ده.. هنسيب الكارثة اللي احنا فيها ونمسك 

في بعض!! 
نظر الاثنان إلى بعضهما ثم نظروا جميعًا إليه وهو يتابع: 

- انتم مش حاس�ين بالكلام اللي مكتوب ش�كله ايه ولا تعليقات الناس 
علي�ه!!.. س�هرة النه�ارده هتكون علين�ا والموض�وع زمانه وص�ل للوزارة 

وزمانهم بيس�ألوا الكلام ده حصل ولا لأ.. واكيد هيسألونا ولازم يكون في 
عندنا رد.. 

في جريمة اغتصاب حصلت ولا لأ؟؟؟؟؟
■ ■ ■

ساد الصمت بينهم لبضع لحظات حتى قالت )رحمة( بحسم:
- أنا مستعدة ارد على الوزارة والاعلام..

 : نظر إليها المستشار )فريد( في صرامة قائًال
- قبل ما تردي.. خدي موافقة صاحبة الشأن الاول..

نظ�ر )حازم( إلى عمه بتس�اؤل بينم�ا فهمت )رحمة( م�ا يقصده والدها 
فبرقت عيناها وهي تنظر إليه قائلة:

- اعتبره حصل..
واشار إليها بسبابته محذرًا: 

- وخدي بالك.. أنا يهمني سمعة البنت.. يعني لازم توثقي كل كلمة..
اومأت )رحمة( برأسها متفهمة في صمت وقال )حازم( في شك: 

- أفهم من كده انكم..!!
 : قاطعه المستشار )فريد( قائًال

- س�بق الس�يف العذل يا )ح�ازم(.. واللي كنت عايزن�ا نتجنبه خلاص 
حص�ل بل واس�وأ.. وكله�ا دقايق وموبيلاتن�ا كلنا مش هتبط�ل رن.. واحنا 
مش صغيرين عش�ان نكدب.. ومش هندفن راس�نا في الرمل.. وانا واثق إن 

)رحمة( اكتر واحدة هتقدر تحتوي الموقف.. 
 : اومأ )سيف( برأسه ايجابا ثم نظر إلى )رحمة( قائًال

- كلنا واثقين فيكي يا )رحمة(.. 

: »ده لو قدرت تقنع البنت«. عقد )حازم( ساعديه امام صدره قائًال
نظرت إليه )رحمة( في تحدٍ قائلة: »إن شاء الله هقدر«

اقترب )حازم( منها قائًال في تحدٍ: 
- لكن لو مقدرتيش.. هتطلعى بره الموضوع خالص.. وتس�بينا ننقذ ما 

يمكن انقاذه 
قالت في تحدٍ وثقة: »اوكيه يا )حازم(«.

 : وضع )رامز( يده على كتفها قائًال
- )رحم�ة(.. احن�ا مفيش ادامنا وق�ت.. مش هنقدر نقف�ل الموبايلات 

ومنردش كتير 
 : اكمل )سيف( كلام )رامز( قائًال

- وكل م�ا اتاخر الرد وزاد الس�كوت.. كل ما اتاخرت الحقيقة و زادت 
وانتشرت التخمينات والاستنتاجات اللي في غير صالحنا.. 

اومأت برأس�ها متفهمة ثم امس�كت بالكاب الخ�اص بها ووضعته على 
رأسها وهي تقول:

- أنا معاها للأخر.. ومش هسكت إلا اما اجيب حقها..
■ ■ ■

)26(

)بالصوت والصورة(

اقترب�ت الس�اعة على العاش�رة مس�اءً وغ�ادر الدكت�ور )راش�د( حجرة 
)ابتسام( بعد أن اطمئن عليها بنفسه ثم ذهب ليتحدث إلى الطبيب المشرف 
على حالتها وطلب منه التقرير المفصل عن حالتها لانه سوف يقوم بتسليمه 
للمقدم )سيف( في اليوم التالي، فأكد له الطبيب أن التقرير ونتائج التحاليل 
س�تكون على مكتبه ف�ي الصباح الباك�ر، وبعد ذلك غادر الدكتور )راش�د( 

المستشفى.. 
لم يكد الدكتور )راش�د( يغادر الحج�رة حتى عادت الدموع تغرق وجه 
)ابتس�ام( في حزن وحس�رة وهي تنظر إلى سقف الحجرة في شرود وتتذكر 
ما حدث لها، وما فعلته بنفس�ها وبامها، واخذت تفكر في النظرة التي يراها 
بها الناس الآن، وخاصة العائلة التي نش�أت وس�طها و في مس�تقبلها، كيف 

سيكون بعد أن علم الجميع أنها اغتصبت وفقدت شرفها!! 
وعند هذه النقطة انهمرت دموعها بغزارة اكثر وأخذت تمسحها بيدها و..
وتوقف�ت عن ذلك فجأة حي�ن فوجئت بأحد يفتح باب الحجرة ويدخل 
عليه�ا بش�كل مريب وكأنه تس�لل إليه�ا دون أن ي�راه أحد فنظ�رت باهتمام 
وفض�ول نح�وه فوجدته ش�ابًا نحيًال طوي�ل القامة، حليق الش�عر من جميع 
جوانب رأسه، وشعره يتوسط رأسه من المنتصف إلى اعلى على نحو مدبب 
يشبه عرف الديك، ومظهره يبدو غريبًا على عامل أو موظف في المستشفى 
ب�ل وأنه يبدو عليه أنه لم يتخط الس�ابعة عش�ر عاما وربم�ا اقل، فنظرت إليه 

بتعجب وعلى الرغم من الوهن الذي تشعر به سألته عمن يكون.. 

»أنا مرسال جايلك من طرف )الدباح(«.
قال الشاب النحيل ذلك في صوت منخفض وهو يقترب منها، ولم تكد 
)ابتسام( تس�مع ذلك حتى انتفضت في مكانها مذعورة واخذت تصرخ فيه 
أن يبتع�د عنها وش�رعت في الص�راخ على الممرضات وه�ي في حالة هلع 
لكنها لم تس�تطع اذ هجم الش�اب عليه�ا وكمم فمها بيده وه�و يقول مهددًا 

في صرامة:
- متعمليش كده احسن أنتِ اللي هتتفضحي.. 

 : نظرت إليه في ذعر وهو يتابع قائًال
- اس�معى الكلام.. أنا هنا عشان مصلحتك.. وهو باعتلك معايا حاجة 
مهمة.. وعلى فكرة بقه لو مس�معتيش الكلام أنا همش�ي.. أنا مجرد مرسال 
وم�ش ناقص وش منك ومنه.. أنا هس�يبك ولو صوت�ى قبل ما حد يوصلك 
هكون أنا زوغت بس س�اعتها حس�ابك هيكون مع )الدباح(.. وذنبك على 

جنبك.. ها؟!!.. اسيبك وهتسمعى؟!!
اوم�أت له برأس�ها ايجابا وه�ي تنظر إليه في قلق وتوت�ر فابعد يديه عنها 

برفق وتركها وهو يقول: »جدعه يا قطة«.
سألته في قلق وحيرة وتوتر بالغ: »هو بعت معاك ايه؟!!«.
امسك هاتفًا حديثًا ذو شاشة عريضة وهو يقول: »استني«.

واخذ يضغط بسرعة باصابعه على شاشة الهاتف حتى فتح فيديو مخزن 
ف�ي الجهاز ثم ابتس�م ابتس�امة خبيثة زادت من قلقها وش�كها وه�و يعطيها 

: »اتفرجي«. الهاتف كي تشاهد الفيديو قائًال
لم تكد )ابتس�ام( تدرك ما تش�اهده في الفيديو حتى اتسعت عيناها هلعًا 
واعتدل�ت في نومته�ا وهي تحدق في الفيديو غير مصدقة في ذهول ليس له 

مثيل، وتسارعت نبضات قلبها وانفاسها..
فقد كانت هي..الفيديو مصور لها هي..

وهي عارية بين ذراعي )الدباح(..
وهي غائبة عن الوعي في الحجرة التي اغتصبها فيها..

تجم�دت الدموع ف�ي عينيها وهي تضع يدها المرتعش�ة على فمها وهي 
تش�اهد الفيديو وجس�دها كله ينتفض من هول الصدمة، حاولت أن تصرخ 
لك�ن صوتها اختن�ق في حلقها وظل�ت تنظر امامها في ذهول كالمس�حورة 
حين امس�ك الش�اب النحيل بالجهاز مرة أخرى واخذ يش�اهد الفيديو وهو 

يقول في سخرية وتهكم:
- بصراحة فيديو عالى قوى.. هعمل منه احلى ش�غل لو نزل على النت 
ومص�ر كله�ا اتفرج�ت عليه.. ب�س أنا مقدرش اعم�ل كده في م�زه المعلم 

بتاعي.. إلا إذاااااااااا..
: »إلا إذا زعلتيه منك«. ونظر إليها وهو يكمل قائًال

سالت دموعها وقالت دون النظر إليه: »عايزين ايه؟!!«.
: »حالا هتعرفي«. نظر إليها في خبث وانتصار قائًال

ث�م ق�ام بعمل اتصال م�ن هاتفه المحم�ول وقال لمن يتح�دث إليه بثقة 
وخبث:

- ايوه يا باشا.. الطير استوى وجاهز.. وفي انتظارك..
■ ■ ■

كان الدكتور )راش�د( يقود سيارته وهو عائد إلى المنزل حين اتصلت به 
زوجته )جيه�ان( على هاتفه المحمول وحين اج�اب على اتصالها فوجىء 
بها منفعلة وعصبية وهي تسأله عن حالة )ابتسام( والتقارير التي كتبت عنها 
والطبيب المس�ؤل عن حالتها، ولم يفهم ما سر تلك الاسئلة الكثيرة الغريبة 
فطلب منها أن توضح له ما تريد، فاخبرته بأمر تس�رب خبر حادثة )ابتس�ام( 
إل�ى مواق�ع الصح�ف الالكترونية ومواق�ع التواص�ل الاجتماع�ي، عندئذ 

فوجىء )راشد( تمامًا بالامر وسألها باهتمام ودهشة:

- مين اللي قالك الكلام ده يا )جيهان(؟!!
اجابته زوجته قائلة: »)س�ارة( ش�افت الخبر على الفيس�بوك وبعد عشر 
دقاي�ق كان على معظم المواقع.. تفتكر أن يكون حد من المستش�فى عندك 

ورا..«
قاطعها )راشد( نافيًا في اصرار:

- لا لا مس�تحيل.. أن�ا كن�ت حريص جدا إن مح�دش يعرف حاجة عن 
البنت وهو دكتور واحد اللي بيش�رف عليها معايا وهو المسؤل عن التقارير 
ومنب�ه علي�ه إن كل حاج�ة تكون في س�رية تام�ة لحد ما اس�لم كل حاجة لـ 
)س�يف(.. والدكتور ده أنا واثق فيه زى ما بثق في نفس�ي.. يعني مس�تحيل 

يكون الخبر ده اتسرب من المستشفى..
قالت )جيهان( في حيرة وقلق: »امال ده حصل إزاي؟!!!«.

)راشد(: - مش عارف.. طب مسألتيش )رحمة( أو)رامز(؟!! 
)جيهان(: - دول هيتجننوا عند المستش�ار في البيت مش قادرين يعرفوا 

إزاي ده حصل بالسرعة دي..
)راشد(: - دي حاجة غريبة جدًا.. و زى ما تكون مقصودة 

)جيهان(: - هي شكلها مقصودة فعلا وانا بكلم )رحمة( من شويه عشان 
اقولها عرفت منها أنها رايحة المستشفى عندك عشان تتكلم مع )ابتسام( 

)راشد(: - طب أنا هلف وارجع لها على المستشفى 
)جيهان(: - مش دي المشكلة يا )راشد(.. المشكلة إن الموضوع على 
النت عمال بينتشر بشكل رهيب وبقه فضيحة.. وشكلهم بقه وحش قوى.. 

و)رحمة( رايحة لـ )ابتسام( عشان تثبت إن الاغتصاب حصل 
)راشد(: - طب ماهو حصل فعًال يا )جيهان( 

)جيهان(: - ايوه.. بس بعد نش�ر الخبر بالش�كل ده بقت فضيحة.. لازم 
تقنع )رحمة( أنها متعملش كده 

)راش�د(: - ط�ب ما تقنعيها أن�تِ.. ما أنتِ صاحبته�ا.. ولا خايفة على 
شكلك قصادها!! 

صمتت )جيهان( في حرج واستمعت إلى زوجها الذي قال بلوم:
- عي�ب يا )جيهان( يكون ده موقف�ك.. ده أنتِ المفروض اللي بتجرى 

ورا حقوق الناس.. 
قالت )جيهان( بصوت مختنق ومرارة:

- اصلك مشفتش الاخبار مكتوبة إزاي يا )راشد(..
قال )راشد( معاتبا في صرامة:

- مهم�ا كان ي�ا )جيهان(.. ده م�ش هيغير حاجة من إن�ك محامية كبيرة 
دورك تدافعى عن الحق والقانون.. 

صمتت برهة ثم قالت في استسلام: »عندك حق«.
 : ابتسم )راشد( قائًال

- أنا هرجع المستشفى عشان )رحمة( متبقاش لوحدها.. 
وقبل أن ينهيا المكالمة طلبت هي منه أن يطمئنها ويخبرها بما يحدث.. 

لحظة بلحظة..
■ ■ ■

على مسافة بعيدة من مستشفى الدكتور)راشد( كان )شومان( و)أورجا( 
ينتظ�ران داخل س�يارتهم التاكس�ي البيضاء يتحدثان عن )دي�اب( والحادثة 
وع�ن )ابتس�ام( ومدى خطورة وجودها في المستش�فى وع�ن الاخبار التي 
انتش�رت عل�ى الانترنت وهل س�تكون في صالحهم أم خط�ر عليهم، وظلا 

يتحدث�ان حت�ى لمح�ا )مج�دي( المحامي وهو يغ�ادر المستش�فى بصحبة 
الشاب النحيل الذي لم يكن سوى صديقهم )لايكات(..

فقال )أورجا( بتساؤل: »نروحلهم نشوفهم عملوا ايه؟«.
قال )شومان( محذرًا: 

- لا اوع�ا.. )لاي�كات( مأكد عليا منقربش عش�ان وش�نا معروف لبتوع 
الفيلا 

قال )أورجا( في حنق:
- يعني حتة عيل 17 سنة هو اللي هيمشينا يا )شومان(!!!

قال )ش�ومان( في اصرار: »مدام )الدباح( قال نمشي وراه لحد ما يطلع 
يبقى نمش�ي وراه.. م�ش عايزين نع�ك والكبير مش معانا عش�ان منبوظش 

الدنيا«.
قال )أورجا( في ضجر: »الأمر لله«.

ف�ي نفس الوقت كان الدكتور )راش�د( قد عاد إلى المستش�فى واثناء ما 
كان يض�ع س�يارته امام مدخلها لم�ح )مجدي( و)لاي�كات( وهما يغادران 
البواب�ة الرئيس�ية، ول�م يكن يع�رف ش�يئًا عن )لاي�كات( لكن�ه كان يعرف 
)مجدي( جيدًا، وادهش�ته رؤيته يغادر مستشفاه الخاص، فأسرع إلى داخل 
المستش�فى ليس�أل موظفة الريسبش�ن عنه فتركت مكانه�ا وذهبت معه إلى 

الخارج لتراهما واشارت نحوهما وهي تقول:
- المليان الاس�مر ده سأل على العيادات وطلع عليها.. التانى الرفيع ده 

مشفتوش جوه ولا لما دخل.. 
ش�كر )راش�د( الموظفة عل�ى تعاونها وطل�ب منها أن تنص�رف لمتابعة 
عملها ووقف هو يراقب الاثنين )مجدي( و)لايكات( من بعيد من الخلف 

وهما يقفان عند سيارة )مجدي( ويتحدثان معًا، ثم تمتم مفكرا في حيرة:

- ياترى ايه اللي جابك المستشفى عندى يا )مجدي( يا )غانم(؟!! 
فك�ر ف�ي أنه من الافض�ل أن يلحق ب�ه ويواجهه بنفس الس�ؤال وقبل أن 
يتخ�ذ قراره ويتوجه نح�وه فوجىء بالموظفة التي كان�ت معه، خرجت إليه 

راكضة وهي تصرخ في جزع:
- الح�ق ي�ا دكت�ور.. الحال�ة الخاص�ة بتاع�ة حضرت�ك اللي ج�ت ليلة 

امبارح.. 
قال )راشد( بعصبية دون انتظار: »مالها في ايه؟«.

صاحت الموظفة في هلع: »انتحـرت«.
صرخ )راشد( في جزع: »بتقولى ايه؟!!«.

ول�م يس�تمع )راش�د( لباق�ي كلام الممرض�ة وه�و يرك�ض إل�ى داخل 
المستشفى.. 

إلى حجرة الضحية.. )ابتسام(.. 
■ ■ ■

وقف )لايكات( يتحدث مع )مجدي غانم( عند السيارة، وهنأ كل منهما 
الآخ�ر بنجاح الخطوة التي قاموا بها وستس�اعدهما عل�ى تنفيذ خطتهم، ثم 
اتفق�ا على أن يلتقيا في الصب�اح في الموعد والمكان الذي اتفقا عليه، وبعد 
أن رحل )مجدي( في س�يارته ذهب )لايكات( مسرعًا إلى سيارة )شومان( 

و)أورجا( الذي قال في سرعة وفي شغف:
- ها؟!!.. تمام ولا ايه؟!!

صعد )لايكات( إلى السيارة وهو يقول مؤكدا:
- تمام طبعا.. بس يالا بسرعة قبل ما حد يشوفنا هنا.. 

انطلق )شومان( بالسيارة وهو يقول:
- يعني الكبير كده في امان ولا لسه في كلام؟!!

فت�ح )لايكات( الفيديو على الموبايل وش�اهده في خبث وهو يقول في 
انتصار وثقة:

- ف�ي امان الامان.. والبركة في دماغ الكبير ودماغ المحامى ابن اللذينه 
ده..

)شومان(: - شكله محامي صايع 
)لايكات(: - واي صايع.. دانا لفيت لحد ما لقيته متخصص في القضايا 

بتاعتنا.. قلت هو ده عز الطلب وهو اللي هيخدمنا..
)أورجا(: - بس اللي معانا مظنش يكفي محامى عقر زى ده 

)لاي�كات(: - متخاف�ش.. الحظ خدمنى أنه طلع يع�رف الجماعة بتوع 
الفيلا وفي بينهم تار قديم وما صدق يلاقينى بالقضية ادامه 

وضح�ك في س�خرية ث�م تابع: »عنده اس�تعداد يمس�ك الليل�ة دي باى 
تمن.. دانا لو كنت طلبت فلوس كان دفع«.

ضحك )أورجا( في سخرية: »اموت أنا في جو الانتقام«.
نظر إليه )لايكات( وهو يقول ضاحكًا: »وأي انتقام يا معلم«.

ثم نظر امامه وبرقت عيناه وهو يقول في خبث وزهو:
- ده هيلففهم حوالين نفسهم لف.. 

■ ■ ■

)27(

)انتحــــــــــــــار(

وص�ل )س�يف( و)رحمة( إلى المستش�فى ليج�دا المكان مقلوبًا رأسً�ا 
على عقب، وس�معا تداول بعض الكلام بين الممرضات يدل على أن حالة 
القلق والهرولة التي اصابت الجميع بخصوص )ابتس�ام(، فسألت )رحمة( 
اح�دى الممرضات عما يحدث وس�ألت ع�ن الدكتور )راش�د(، فأخبرتها 
أن�ه في حج�رة العمليات مع الفتاة التي انتحرت، فتوج�ه الاثنان إلى حجرة 
)ابتس�ام(، وفوجئا أنها ليست في الحجرة والممرضات والطبيب يتحدثون 

عنها، ودماء تغرق الفراش..
شعرت )رحمة( بالقلق الشديد وهي تسأل عنها فأخبرها الطبيب أنها في حجرة 

العمليات مع الدكتور )راشد( يحاول انقاذ حياتها بعد أن حاولت الانتحار.. 
انخلع قلب )رحمة( حين س�معت ذلك وحاول )س�يف( أن يهدىء من 
روعه�ا وهما يتجهان حيث توج�د حجرة العمليات، لكنه�ا اخبرته أنها لن 

تهدأ حتى تعرف ما حدث وتطمئن عليها بنفسها..
واثن�اء انتظارهما خارج حجرة العملي�ات كادت )رحمة( أن تجن من كثرة 
التفكي�ر في كيف حدث ذلك وما ال�ذي دفعها إلى أن تتخلص من حياتها على 
ذلك النحو المفاجىء دون سبب واحد خاصة بعد أن استقرت حالتها النفسية!!

»اهدي يا )رحمة(.. إن شاء الله هتبقى كويسة«.
قال )س�يف( ذلك وهو يحاول تهدئتها وهي تجوب المكان ذهابًا وايابًا 

من شدة القلق، ولم تتوقف هي عن الحركة وهي تقول في حيرة وعصبية:

- أنا هتجنن يا )سيف(.. ايه اللي يخليها تعمل كده.. دكتور )راشد( قال 
أنها كانت كويسة!!

: »وبرضو قال إن..« اقترب منها )سيف( قائًال
وقط�ع كلامه فج�أة حين خ�رج م�ن الحجرة الدكتور )راش�د( فأس�رع 
الاثن�ان نح�وه في لهفة وقلق س�ألاه عن )ابتس�ام( فأش�ار اليهم�ا أن ينتظرا 
ويصبرا قليًال ثم طمأنهما أنها بخير الآن وطلب منهما أن ينتظراه في حجرة 
مكتبه وسيش�رح لهما كل ش�يء بالتفصيل، ثم تركهما وذهب مس�رعًا وقبل 
أن يتحركا من مكانهما شاهدا الممرضات وهن يخرجن من الحجرة نفسها 
بـ )ابتس�ام( وهي على المحفة فأس�رعت )رحمة( نحوها تلقي النظر عليها 
لتطمئ�ن وش�اهدت الجراحة التي في معص�م يدها، فنظرت إليها في اس�ى 
واش�فاق وتراجع�ت للخلف عندما طل�ب منها الممرضات أن تفس�ح لهن 

المجال للمرور.. 
اقترب )س�يف( من )رحمة( وربت على كتفها برفق واشفاق وهو يتمتم 

في حنان: »خلاص يا )رحمة(.. دكتور )راشد( طمنا«.
نظرت إليه قائلة في اصرار: »لو جرالها حاجة أنا هولع في الواد ده«.

امسك يدها ونظر إليها محذرًا وهو يقول: »)رحمة(..«
قالت في عناد وغضب: 

- مش هسيبه يا )سيف(.. مش هسيبه 
■ ■ ■

خف�ق قلب دادا )أمينة( فجأة بقوة وش�عرت بالقلق والخوف المفاجىء 
على ابنتها )ابتس�ام( فأس�رعت باكية إلى )رامز( تطلب منه أن يأخذها على 
الف�ور إلى المستش�فى لتطمئن عليه�ا، لكن )رامز( اخبره�ا أنه من الصعب 
عمل ذلك الآن وأن الدكتور )راش�د( هو من منع عنها الزيارة إلا في اضيق 

الحدود، ثم جلس معها واخذ يتحدث معها برفق وود واخبرها أنه سيتصل 
بـ )رحمة( لتطمئنهم بنفسها من المستشفى..

فوجئ�ت )رحم�ة( بمكالمة )رام�ز( وهي ذاهبة مع )س�يف( إلى مكتب 
الدكتور )راش�د(، واس�تعمت إلى قصة قلق دادا )أمينة( المفاجىء وفهمت 
عل�ى الف�ور أن امومتها هي الس�بب، وانها ش�عرت بالخط�ر الذي تعرضت 
ل�ه ابنته�ا، فأخب�رت )رامز( أن )ابتس�ام( كانت في خطر بالفع�ل اذ حاولت 

الانتحار..
عل�ى الرغم م�ن أن الخبر كان مفاجئً�ا وصادمًا لـ )رام�ز( إلا أنه تمالك 
نفس�ه كي لا يظهر أي ش�يء ام�ام دادا )أمينة( وتحدث مع )رحمة( بش�كل 
طبيعي ثم طلب منها أن تطمئنه ثانية، واكد عليها ألا تتأخر لان ابنتها )ملك( 
س�ألت عليها كثيرا اذ لم تتح لها الفرصة لأن تراها اليوم وس�ط كل ما حدث 

وكانت تشعر بضيق كبير.. 
ش�عرت )رحمة( بالضيق حين سمعت ذلك من اخيها وانتبهت إلى أنها 
انش�غلت عن ابنتها كثيرًا بسبب ما يحدث، وبعد أن انهت المكالمة اخبرت 

)سيف( بالامر فقال لها:
- روحي لـ )ملك( يا )رحمة(.. وانا هطمن على )ابتسام( واطمنك 

هزت رأسها نافية وهي تقول في مرارة: 
- مش هقدر يا )سيف(.. ومش هعرف اقعد مع )ملك( وانا قلقانة 

قال )سيف( في ضيق: »يا )رحمة( اسمعي الكلام«.
قالت في تأثر وحزن: »معلش يا )سيف(.. خليني براحتى«.

وصلا إلى مكتب الدكتور )راشد( وهو ينظر إليها بضيق: 
- خلاص براحتك.. 

ش�عرت بضيق�ه من عنادها لكنه�ا تجاهلت ذلك حتى تس�طيع التحدث 
إلى الدكتور )راشد(..

وام�ام باب حجرة مكتبة س�مع الاثنان من خلف الب�اب صوت الدكتور 
)راش�د( وهو يعن�ف بعض الممرضات لانه�م لم ينتبهوا لم�ا قاله لهم ولم 
يراقبوا )ابتسام( جيدا كما امرهم، واخبرهم أنه سوف يقوم بعمل تحقيق في 
الأمر ليعرف كيف ومتى حدثت محاولة الانتحار، على الرغم من أنه وضح 
لهم قبل ذلك أن حالتها النفس�ية الس�يئة قد تدفعها لعمل ذلك في أية لحظة 
ول�ذا عليه�م أن يقوموا بمراقبتها جي�دا، وامر بالتحقيق أيضً�ا مع الممرضة 
الت�ي تركت مش�رط الحق�ن في الحجرة الذي اس�تخدمته ف�ي محاولة قطع 

شرايين يدها..
بعد دقائق فُتح باب المكتب وغادر منه الممرضات منكسات الرأس في 
حزن وس�خط وضيق وعندئذ لمح )راش�د( من الداخل )رحمة( و)سيف( 

وهما ينتظران بالخارج فنادهما وطلب منهما الدخول إليه بسرعة..
في نفس الوقت كان )رامز( مع الدادا )أمينة( يطمئنها إلى أنه س�يأخذها 
بنفس�ه غدًا لتطمئن على )ابتس�ام( لانها نائمة الآن واك�د لها أنها بخير وكل 

شيء على ما يرام، ثم اخبر والديه بما حدث..
لم يكد المستشار )فريد( يسمع بالامر حتى علم أن )رحمة( لن تستطيع 
أن تصل إلى ش�يء مع )ابتسام( وهي في مثل هذه الحالة، واخبر ولده أن ما 

حدث قد زاد الطينة بلة.. 
واخذ يشرح له اسباب حيرته ومخاوفه..

■ ■ ■

»حاولت تقطع ش�رايين ايدها ونزفت كتير لك�ن بفضل الله لحقناها في 
الوقت المناسب«.

قال )راشد( ذلك وهو يتحدث إلى )رحمة( و)سيف( الذي سأله: 

- ليه عملت كده؟!! 
قال )راشد( في حيرة: 

- م�ش عارف.. أنا مطمن عليها بنفس�ي قبل ما امش�ي واتكلمت معاها 
وكان�ت كويس�ة.. كويس�ة بمعن�ى إن فكرة الانتح�ار مش ممك�ن تيجي في 

دماغها 
ثم قال مؤكدًا: »ومع ذلك كنت مأكد عليهم يراقبوها كويس وعشان كده 

الموضوع ده مش هيعدى غير لما يتحاسبوا«.
قالت )رحمة( في حيرة وقلق: 

- اي�ه اللي ممكن يكون حصل يوصلها للانهيار بالش�كل ده لدرجة أنها 
تنتحر!! 

 : لوح )راشد( بيديه قائًال
- مفيش ادامنا غير اننا نستنى لحد ما تفوق وتتحسن ونعرف منها

تمتمت )رحمة( في حسرة ومرارة: 
- معن�ى كده انى مش هق�در اتكلم معاها في موض�وع البلاغ دلوقت.. 

صح؟ 
هز )راشد( رأسه نافيًا في اسف ثم قال:

- للاسف لا دلوقت ولا بعدين.. مدام وصلت للحالة دي يبقى الافضل 
انن�ا منجبش س�يرة الموضوع ادامها خالص.. نهائي.. لازم نخليها تنس�اه.. 

كأنه لم يكن..
استمعت إليه )رحمة( في حسرة ثم قالت والحزن يملأ صوتها:

- معنى كده إن..
نظر إليها )سيف( قائًال في صرامة: 

- معن�ى كده إن الموضوع اتقفل للأبد يا )رحمة(.. وللاس�ف هتعملي 
اللي قاله )حازم(..

نظرت إليه غير مصدقة: »أنت اللي بتقول كده يا )سيف(!!«.
قال )سيف( في حزم:

- لأ م�ش أن�ا.. حالة المجنى عليه�ا هي اللي بتق�ول.. مظنش إن حقها 
اللي بتدورى عليه اهم من حياتها.. 

نظ�رت إلي�ه برهة في صمت ث�م اطرقت برأس�ها واغمض�ت عينيها في 
اسى وحزن بينما نظر هو إليها برهة في صمت ثم وقف فجأة وقال للدكتور 

)راشد(:
- احنا متش�كرين جدا على تعبك يا دكتور )راش�د(.. معلش احنا لازم 

نمشي دلوقت عشان اتاخرنا.. و)ملك( في البيت محتاجة مامتها..
رفعت )رحمة( رأس�ها ونظرت إليه بدهشة شديدة لكنه تجاهل دهشتها 

 : وتابع قائًال
- أنا هعدى على حضرتك الصبح عش�ان اطمن على )ابتس�ام( وعشان 

التقارير زى ما اتفقنا..
وقف )راشد( قائًال في تعجب: »طب هتعمل ايه بالتقارير؟«.

: »لازم يكونوا معايا عش�ان جايز اقدر افتح القضية  اجابه )س�يف( قائًال
تاني.. محدش عارف ممكن بكره يحصل ايه«.

اومأ )راشد( برأسه متفهما: »بكره الصبح هيكونوا جاهزين«.
: »اتفضلي«. التفت )سيف( إلى )رحمة( واشار إليها بيده قائًال

نظ�رت إلي�ه برهة في صم�ت ثم وقف�ت وصافحت الدكتور )راش�د( و 
 : غادرت الحجرة قبل )سيف( الذي قبل أن يلحق بها استوقفه )راشد( قائًال

»)سيف(..«.

التفت إليه )س�يف( ف�ي اهتمام، فنظر نحو الب�اب ليتأكد أن )رحمة( قد 
 : ابتعدت ثم نظر إلى )سيف( قائًال

- في حاجة مهمة جدا حصلت النهارده لازم تعرفها.. ومش عايز اقولها 
ادام )رحمة(.. 

: »حاجة ايه؟!!«. نظر إليه )سيف( في اهتمام قائًال
اجابه )راشد( قائًال في جدية:

- لما )جيهان( كلمتنى وقالتلى انكم جايين لفيت ورجعت المستشفى.. 
وقبل ما ادخل شفت شخص خارج من هنا.. شخص مستحيل يكون وجوده 
في المستشفى عندي صدفة.. وخايف يكون ليه أي علاقة باللى بيحصل..

ضاقت عينا )سيف( وهو يسأل باهتمام وشك: »شخص مين؟!!«.
صمت )راشد( برهة في تردد ثم قال: »)مجدي غانم(«.

لم يكد الاسم يصل إلى مسامع )سيف( حتى تغيرت ملامح وجهه.. 
وبدأ يفكر في أن هذا الاسم قد يكون شفرة فك اللغز.. 

لغز تسريب خبر حادث الاغتصاب.. 
لكن هل من الممكن أن يكون له علاقة بما حدث في المستشفى؟!! 

هل له يد أيضًا في حادثة الانتحار؟!! 
■ ■ ■

)28(

)نظـــرة حــب(

ظ�ل كل منهم�ا يختل�س النظر إل�ى الآخر ط�وال طريقهما إل�ى المنزل 
والصمت سائد بينهما حتى قالت )رحمة( في صوت منخفض:

- ممكن اعرف مالك؟!!
قال )سيف( في هدوء وبصوت خافت: »أنتِ عارفة«.

قالت )رحمة( في ندم: »اسفه لو..«.
: »ملوش لازمة الاسف مدام مش بيصلح حاجة«. قاطعها قائًال

)رحمة(: - ليه بتقول كده يا )سيف(؟!!
)س�يف(: - دي الحقيق�ة.. أنا مش عارف اتكل�م معاكي لان من الآخر 

مليش كلمة عليكي..
)رحمة(: - أنا قلتلك انى اس�فة يا )س�يف(.. وياريت متحاسبنيش على 

حاجة في الوقت ده..
قال في عصبية وحدة: 

- امال احاسبك امتى؟!!.. ده الوقت ده بالذات اللي المفروض تسمعي 
فيه الكلام.. وإلا ملوش لازمة اني اكون جانبك..
قالت راجية: »طب من فضلك متقولش كده«.

)سيف(: - حاضر مش هقول.. اصل المهم انى مقولش لكن مش مهم 
أنا حاسس بايه..

)رحم�ة(: - لأ طبعا.. كلامي مش معناه كده.. وأكيد يهمنى أنه ميكنش 
احساسك كده..

أوقف السيارة امام فيلا المستشار والتفت إليها وقال في ضيق: 
- عشان احساسي ميكنش كده.. لازم تبطلى تنشفى دماغك في الكبيرة 
والصغيرة وتمش�ي بيها لوحدك.. لأنك مش لوح�دك يا )رحمة(.. يا أما لو 

عايزة تبقى لوحدك قولي..
قالت في شك وعتاب: 

- يعني لو قلت عايزة ابقى لوحدي.. هتسبني لوحدي؟!!
نظر إليها برهة في صمت ثم قال في ضيق: »لأ«.

ونظر امامه وهو يقول: »عمري ما هقدر«
امسكت بيده بين كفيها وانحنت تقبلها في رقة فعاد ينظر إليها مبتسمًا في 

حب ونظرت إليه قائلة في حنان: 
- ربنا ما يحرمني منك يا..
اقترب منها وهو يقاطعها: 

- ياه ااااااايه؟!!.. انطقي بقه وخلي عندك دم..
ضحكت على الرغم منها ثم قالت في صوت خافت: »يا حبيبي«

نظر إليها معاتبا وهو يقول في حب: 
- مبقتش اسمعها منك إلا كل 100 سنه مرة.. 

اطرقت برأسها وهي تقول: »حقك عليا«.
رفع وجهها إليه وهو يقول مبتسمًا في حنان:

- بطل�ي تنش�فى دماغك وتعمل�ي فيها ضابط ادامي.. أن�ا عايز )رحمة( 
حبيبتى وبس.. الرائد )رحمة( مش عايز اشوفها غير في الشغل.. 

اومأت برأسها متفهمة وهي تهمس برقة: »تمام يا فندم«.

نظر إليها في شك وتحذير مصطنع:
- وتم�ام ي�ا فندم المدلع�ة دي.. ليا أنا بس ولا في الوزارة كمان عش�ان 

شكلي هبلغ عنك التفتيش!!
ابتسمت وهي تهز كتفها قائلة: »ليك أنت بس طبعا«.

قال مداعبا وهو يقترب منها: 
- أه بحس�ب.. وي�الا بق�ه اتفضلي امش�ي بحلاوتك اللي تق�رف دي.. 
عشان مش هقدر امسك نفسي اكتر من كده.. وممكن بوليس الاداب يقبض 

علينا وهي دي اللي هتبقى فضيحة بجد..
ضحكت على الرغم منها وهي تفتح الباب قائلة:

- لا وعلى ايه.. امشي احسن.. 
: »لأ ثواني استني«. استوقفها فجأة قائًال

نظرت إليه بتساؤل ومد هو يده ليحضر شيئًا من على المقعد الخلفي ثم 
ناولها علبة لـ CD فنظرت إلى العلبة بتعجب قائلة:

- ايه ده يا )سيف(!! أنت ماشي بلعب البلاي ستيشن في العربية!!
قال في ضجر مصطنع وهو يلوح بيده: 

- يا ستي أنا راجل هايف انتِ مالك!!! 
عادت تضحك مرة أخرى وهي تستمع إليه وهو يتابع:

- ادي اللعبة دي لـ )ملك( وقوليلها انك اتأخرتى عش�ان كنتِ بتدورى 
عليها عشانها.. وكده يعني..

نظرت إليه في امتنان وحب فابتسم وهو يقول مداعبا:
- متقوليش حاجة أنا عارف.. ربنا ما يحرمك مني 

ضحكت ثانية ثم قالت في حنان: 

- لا بج�د يا )س�يف(.. أنت الوحي�د اللي بتعرف تطلعن�ى من أي حالة 
بتكون مسيطرة عليا 

وتنهدت بعمق ثم قالت في شرود:
- والوحيد اللي بياخد باله وبيهتم إن يعمل كده.. 

نظر إليها بحب: »ولو اقدر اعمل اكتر من كده هعمل«.
وخفض صوته وهو يقول في صوت به نبرة من الحسرة:

- لك�ن اعم�ل ايه في حظ�ى معاكي دايم�ا مخالفني.. حت�ى امبارح في 
الحفلة كنت..

سألته في اهتمام وشك: »كنت ايه؟!!«.
تنهد بعمق ثم قال: »لا ولا حاجة.. متخاديش في بالك«.

 : ظلت تنظر إليه في شك وحيرة فغير هو الحوار قائًال
- يالا عش�ان متتأخريش عل�ى )ملك( اكتر من ك�ده.. وعلى ما تدخلى 
أنا هتصل بيها واوصيها عليكي ش�وية عش�ان تس�امحك بسرعة.. واهو كله 

بثوابه.. 
ابتسمت في حنان وهي تقول:

- كتر خيرك يا فندم.. يالا تصبح على خير.. 
وغادرت السيارة وهو يقول لها: »وانتِ من اهل الخير”

وقبل أن تذهب اس�تدارت إليه حين ناداها ثانية وكأنه تذكر شيئًا هامًا ثم 
قال لها في جدية:

- قول�ي للدكت�ور و)رامز( ميعلقوش على موضوع )ابتس�ام( إلا لو حد 
سألهم بشكل رسمي.. ويسيبولي موضوع الرد أنا هتصرف فيه..

سألته باهتمام: »هتعمل ايه؟!!«.

اجابه�ا قائًال في جدية: »اللي نش�ر.. مقالش مص�دره ايه.. ومفيش معاه 
دلي�ل.. وانا بق�ه اللي معايا الدلي�ل.. وعارف مين الحقير الل�ي ورا الحركة 

دي«.
قالت في دهشة واستنكار: »عارف ومقولتليش يا )سيف(!!«.

ادار محرك السيارة وهو يقول في حسم:
- ومش هقولك.. عشان انتِ بالذات عايزك بعيد عنه.. 

قالت في فضول: »طب بس افهم«.
نظر إليها في صرامة وهو يقول: 

- هفهمك بعدين لما اخلصه.. عشان الموضوع يخصني دلوقتي..
اوم�أت برأس�ها متفهم�ة ثم ودعت�ه ورحلت وانطل�ق هو بس�يارته وهو 

يخرج هاتفه المحمول واخذ يبحث عن رقم ما وهو يتمتم متوعدًا:
- طيب يا )مجدي( الكلب..

 : ما إن دخلت )رحمة( إلى الفيلا حتى وجدت )رامز( في انتظارها قائًال
- القائد عايزني الصبح في مكتبه.. واكيد مش محتاجة اقولك ليه!!

نظرت إليه في صمت لأنها كانت تعلم السبب..
 وليست في حاجة إلى أن يخبرها بأكثر من ذلك..

■ ■ ■

»حبيب قلبي.. واحشني والله يا )كريم(«.
قال )سيف( ذلك وهو يتحدث في هاتفه المحمول ثم انصت إلى الذي 

يحدثه في المكالمة حين قال:
- ازي�ك يا )س�يف( بيه.. واحش�نى والل�ه.. أنا كنت هكلم�ك النهارده 

عشان..

: »عارف كنت هتكلمني ليه«. قاطعه )سيف( قائًال
سأله )كريم( في حيرة: »والكلام اللي اتنشر ده حقيقي؟«.

قالت )سيف( ببساطة: »حقيقى ومش حقيقي«.
قال )كريم( في تساؤل: »فزورة دي؟!!«.

ضحك )سيف( ثم قال: »فزورة وحلها عندى أنا بس.. ايه رأيك تشرفنى 
الصبح في المكتب وتاخد حل الفزورة حصري؟«.

قال )كريم( في ظفر: »حلو الكلام«.
قال )سيف( مشترطًا: 

- بس اسمع.. أنت مش هتنشر رد على اللي اتنشر.. أنت هتنشر موضوع 
تانى خالص ولا كأن الهبل ده اتنشر.. ولا لينا علاقه بيه.. فاهمني..

قال )كريم( في حماس: 
- فاهمك طبعًا.. تحب نتكلم عن الموضوع في البرنامج بتاعى؟

 : اجابه )سيف( قائًال
- لا مل�وش لازمة كفاية الجريدة.. والباقين كلهم هيجروا ياخدوا منك 

الخبر.. 
)كريم(: - طب ممكن اسألك سؤال؟

)سيف(: - اتفضل طبعا 
تردد )كريم( لحظة ثم قال: 

- هو في جريمة اغتصاب حصلت فعلا؟ 
صمت )سيف( برهة ثم قال في حزم: 

- ايوه حصلت يا )كريم( 
صمت )كريم( مصدومًا لبضع لحظات حتى قال )سيف(:

- )كريم( أنا مش عايزك تتس�رع في استنتجات من فضلك.. خاصة انى 
كنت صريح معاك.. استنى لما افهمك.. 

قال )كريم( في هدوء: »أنا طبعا هنتظر لما نتكلم وافهم منك.. ويكفينى 
ثقتك فيا وانك صارحتنى بدون تردد«.

: »عشان أنت صحفي واعلامي محترم«. ابتسم )سيف( قائًال
قال )كريم( في امتنان: »ربنا يكرمك يا باشا«.

: »وبعدين كفاية اننا ولاد حته واحدة.. )الجمالية(  ضحك )سيف( قائًال
متطلعش إلا رجالة يابنى«.

قال )كريم( في حماس: »ومفيش ارجل واجدع من )سيف الجويني(«.
 : ابتسم )سيف( قائًال

- تسلم يا )كريم(.. في انتظارك بكره إن شاء الله..
وانهى معه المكالمة ثم تمتم محدثًا نفسه:

- كده مش فاضل غير حاجة واحده )حازم( يتأكدلنا منها.. 
■ ■ ■

)29(

)الــرد الصامــت(

ف�ي الصب�اح الباكر اتجه )س�يف( و)رحم�ة( إلى عملهما، والمستش�ار 
)فري�د( إلى المحكمة، و)رام�ز( إلى مكتب القائد، وتم ترحيل )دياب( إلى 

النيابة..
وكان أول ما فعله )س�يف( بعد أن وص�ل مكتبه هو أن اتصل بـ )حازم( 
ال�ذي كان في مكتبه أيضًا، وطلب منه أن يس�أل عن )دياب( إن كان يحضر 
تحقيق�ات النياب�ة بمف�رده أم أن معه محام�ي، ومن يكون المحامي، فس�أله 
)ح�ازم( عن اس�باب اس�ئلته تلك، فأخبره )س�يف( أنه سيش�رح ل�ه بعد أن 
يتأكد له من أمر المحامى وقد يفهم الاس�باب من نفس�ه حالما يعرف اس�م 
المحامي، اثار الأمر فضول )حازم( اكثر فس�أل )سيف( عن المحامى الذي 
يشك في وجوده مع )دياب(، فأجابه )سيف( واخبره أنه )مجدي غانم(.. 

فوجىء )حازم( بالفعل حين س�مع اس�م )مجدي( وس�أل )سيف( عن 
اسباب شكه في وجوده مع )دياب(، فأخبره )سيف( أن الدكتور )راشد( قد 
رآه وهو يغادر المستشفى بالامس مع شاب آخر يبدو مريبًا، وروى له سريعا 

أمر محاولة انتحار )ابتسام( المفاجىء بعدها مباشرة..
اس�تمع )حازم( إليه في اهتمام ش�ديد وبدأ يفكر هو الآخر بأن الأمر قد 
لايك�ون صدفة، وربم�ا هناك خيط بينه وبين ما يح�دث، وعلى الفور طلب 
م�ن )س�يف( الانتظ�ار قليلا حتى يتأكد بنفس�ه، ث�م اخذ منه رق�م المحضر 
وق�ام بعمل بعض الاتصالات حتى وصل إل�ى المعلومة التي يريدها، وعاد 

 : يحدث )سيف( قائًال

- زى ما توقعت يا )سيف(..)مجدي غانم( حاضر التحقيقات معاه..
قال )سيف( في حنق وغضب: »ابن الـ..«.

قال )حازم( بغضب أيضًا: 
- كده اتأكدنا الخبر اتنشر بالطريقة دي إزاي وليه!!

قال )سيف( بضيق: 
- م�ش الخب�ر بس. وجوده في المستش�فى امب�ارح معن�اه إن ليه علاقة 

بمحاولة انتحار البنت 
انتبه )حازم( إلى أن )سيف( على حق لكنه لم يستطع أن يتخيل ما الذي 

قد يريده من )ابتسام( فقال بقلق:
- طب ماحنا لازم نعرف عملها ايه.. ولا كان عايز منها ايه!!

قال )سيف( في هدوء:
- اكي�د هنع�رف.. )كري�م النادي( ج�اي لي كمان ش�وية عش�ان اظبط 
مع�اه موض�وع الرد على اخبار امب�ارح.. وبعد كده عن�دي اجتماع مع مدير 
الام�ن لان�ه طالبنا أنا و)رحمة( في مكتبه الس�اعه 12 وبعد كده هطلع على 

المستشفى واحاول اعرف من )ابتسام(.. 
قال )حازم( في دهشة: »مدير الامن طالبكم ليه؟!!«.

قال )سيف( ببساطة: 
- م�ادام طلبن�ا س�وا.. يبقى اكيد عش�ان نف�س الموضوع.. ب�س قبل ما 

نوصل هيكون )كريم( ظبط الدنيا..
اخذ )حازم( يفكر في الأمر، ثم س�أله عن )كريم( اذا كان بمقدوره فعل 

شيء، فأكد له )سيف( أنه سيقوم بكل ما يقدر على فعله بشرف وامانة..

وبعد ذلك الحوار انهى )س�يف( المكالمة واس�تعد للقاء صديقه )كريم 
النادي(، اما )حازم( فقد قام بالاتصال بأحد زملائه وطلب منه أن يبلغه على 

الفور بمجرد أن يصدر القرار بشأن )دياب(..
■ ■ ■

ف�ي نف�س الوق�ت كان )رامز( م�ع قائده ف�ي المكتب يتح�دث معه عن 
الاخبار التي نشرت عن اسرته بالامس، وقام )رامز( بسرد الموقف كما قال 

له )سيف( بالضبط..
اخب�ر القائ�د أن الأمر كل�ه كان مش�اجرة عند المن�زل بينه ه�و والمقدم 
)س�يف الجويني( وبين ثلاثة اش�تبهوا فيهم بعد أن حاول احدهم معاكس�ة 
خطيبته في س�يارتها، فكان م�ن الطبيعي أن يتصدى لهم وحدثت مش�اجرة 
بينه�م، واس�تطاعوا أن يقبضوا على احدهم وهرب الاثن�ان الاخران،، وتم 
تحرير المحضر بمعرفة المقدم )س�يف( اذ أن المش�اجرة وقعت في دائرته، 
وحاليا المش�تبه في�ه في النيابة، ثم اخبر قائده أنه يمكن�ه التأكد من الأمر من 
المحضر نفس�ه، فهو الدليل على عدم صحة ما نشر، واعطاه رقم المحضر، 
واخب�ره انهم لم يهتم�وا بالرد على تلك المواقع والصح�ف، لانهم اعتادوا 
على نشر اخبار كاذبة، وقد يكون أحد اعداء والده المستشار هو من استغل 
تلك المشاجرة لفبركة ذلك الخبر، بالاضافة أنهم لم يفاجأوا من طريقة نشر 
الخب�ر، حيث أنه اصبح من المعتاد أن تحقق تلك الصحف نجاحها بجذب 
الق�راء وحص�د اع�داد المتابعة عن طريق الش�حن والهجوم عل�ى الداخلية 

سواء بمبرر أو بدون مبرر، ولذا استخدموا تلك المانشتات القاتلة..
اما المستشار )فريد( فلم يعط فرصة لأحد للحديث معه في الأمر واغلق 
على نفس�ه طوال فترة عمله، وتعامل مع كل من حوله وكأن ش�يئًا لم يكن، 

حتى دخل إلى قاعة المحكمة، وانغمس اكثر في عمله..

وفعل�ت بالمثل تماما زوجته )هويدا(، دخلت إلى مدرس�تها ومارس�ت 
عملها اليومي بش�كل عادى تمام�ا، وتجاهلت النظ�رات الجانبية وتهامس 
البعض من حولها، ولم تتعمد أن تكون اكثر صرامة أو حزمًا بل كانت عادية 

وحافظت على ابتسامتها اللطيفة مع الجميع كالمعتاد..
■ ■ ■

عن�د )رحمة( طلب مديرها لقاءه�ا بمجرد وصولها وس�ألها عن الخبر، 
فكان ردها كرد )رامز( على قائده، ثم غادرت مكتبه وهي تشعر بحنق شديد 
وجلس�ت ف�ي مكتبها م�ع زميلتها وصديقتها )ش�رين( تروى له�ا ما حدث، 
وتشكي لها احساسها بالقهر والانهزامية والانكسار بسبب اخفائها الحقيقة..
كان رد )ش�رين( عليه�ا أنه على الرغ�م من أنها كارهة للفك�رة مثلها إلا 
أنه لم يكن امامها سوى أن تنفذ ما قاله )سيف( وعليهم أن يصمتوا في هذه 
الفترة وألا يذكروا واقعة الاغتصاب حتى تتحس�ن حالة )ابتس�ام(، واكدت 
لها )ش�رين( أن ما فعله )س�يف( هو الصواب، لأنه في حالة البلاغ والاتهام 
س�تحقق النياب�ة ف�ي قضية الاغتص�اب وعند س�ؤال المجنى عليها س�يقول 
الطبيب أن حالتها الصحية لا تس�مح ابدا لس�ؤالها وسماع اقوالها، فستكون 
النتيجة بعد مهاترات كثيرة هو خس�ارة القضية، أو غلقها لحين اش�عار آخر، 
وف�ي هذه الحالة س�يقع الض�رر عليهم جميعًا بلا ذنب، فل�ن يكف الاعلام 
والصحافة عن اس�تغلال الخبر بش�كل يجعل منهم لقمة س�ائغة لاعدائهم، 

فما الداعي لكل ذلك؟!!
وقالت لها أن الهدف الاساس�ي من فت�ح القضية هو الحصول على حق 
)ابتس�ام( وهذا لن يحدث الآن باى حال من الاحوال حتى يقرر الطبيب أن 

حالتها قد تحسنت..
تفهمت )رحمة( كلام )ش�رين( واخبرتها أنها اقنعت نفسها بهذه الفكرة 
لكنها لم تنم طوال الليل من الاحساس بالذنب تجاه )ابتسام(، ولانها تشعر 

بأنها فش�لت في تحقيق العدالة لها، فعادت )ش�رين( تناقشها في الأمر حتى 
اقنعتها أن ما فعلوه هو الصواب في الوقت الحالي..

■ ■ ■

ف�ي لقاء )س�يف( مع الصحفي )كريم النادي( ش�رح له )س�يف( كل ما 
حدث بالتفصيل ثم اخبره انهم س�يكتفوا الآن بنش�ر خبر حادث المش�اجرة 
وم�ع اضاف�ة رقم محضر الواقع�ة كي يكون الخب�ر واقعيً�ا وحقيقيًا مكتمل 

الاركان وبالدليل..
وحي�ن س�أل )كري�م( ع�ن واقع�ة الاغتص�اب، اخب�ره )س�يف( انه�م 
ل�ن يترك�وا الأم�ر يمر م�رور الكرام، ول�ن يهدأ له ب�ال حتى ين�ال من ذلك 
المغتص�ب الحقير، لكن عليهم أن ينتظروا الآن ويصمتوا إلى أن تفيق الفتاة 
من صدمتها وتتحس�ن حالتها، كي يستطيع اثبات الاتهام عليه، وكي يجنب 

اسرة المستشار الدخول في معركة مع الصحف الصفراء..
وع�ده )كري�م( أن الخبر س�يتم نش�ره الكترونيا اوًال في اق�ل من نصف 
س�اعة وس�يهتم بنفس�ه بمتابعته ليتأكد من انتش�اره على جميع المواقع، كي 
يكون ردًا رس�ميًا غير مباش�ر على ما نش�ر بالامس بدون أي ادلة أو مصدر 
مع�روف، ثم طل�ب منه أن يكون اول من يكتب عن واقعة الاغتصاب وقتما 
يق�رر تفجي�ر هذه القضية وعرضه�ا على الراى العام، وذل�ك ليس من أجل 
الس�بق لصحفي فق�ط بل من أجل أنه يهتم بش�كل خ�اص بقضايا التحرش 
والاغتص�اب بش�كل خ�اص والعنف ضد الم�رآة والطفل بش�كل عام وهو 
يقوم باعداد برنامج لمناقشة كارثة انتشار تلك الجرائم البشعة الخطرة على 

المجتمع في الاونة الاخيرة وكيفية ردعها..
اعجب )سيف( بفكرة البرنامج ووعده أنه سيختصه هو فقط بكل اخبار 
قضية )ابتسام( إن جد فيها جديد، وسيطلب من )رحمة( وزميلاتها في ادارة 

مكافح�ة جرائم العنف ضد المرأة أن يس�اعدونه ف�ي برنامجه بأن يقدموا له 
القضايا التي يمكنه مناقشتها وتقديمها للراى العالم..

وبعد انتهاء لقائهما اسرع )كريم( لتنفيذ اول خطوة في الرد العملي على 
خبر الامس كما اتفق مع )س�يف(، وغادر )سيف( القسم متجهًا إلى مديرية 
الام�ن وه�و يتح�دث إلى )رحم�ة( هاتفيً�ا ويتفق معه�ا على لقائه�ا هناك، 

وطمأنها لما سيفعله )كريم( و أكد لها أن كل شيء سيكون على ما يرام..
■ ■ ■

في نفس الوقت استغلت الدادا )أمينة( انشغال الجميع كالمعتاد وذهاب 
)ملك( إلى المدرسة وقررت ألا تنتظر وذهبت لزيارة ابنتها..

وف�ي المستش�فى فوجئت ب�أن الممرض�ات يخبرونها أنه�ا ممنوعة من 
الزيارة بأمر من الطبيب المعالج والدكتور )راش�د( المش�رف على حالتها، 
فطلب�ت )أمين�ة( لقاء الدكتور )راش�د(، وتوس�لت إليه أن يس�مح لها برؤية 

ابنتها ووعدته أنها ستلتزم معها بما يأمرها به..
بعد توسلاتها الكثيرة وافق الدكتور )راشد( وسمح لها بالزيارة واشترط 
عليه�ا أن تجل�س بجواره�ا ف�ي صم�ت والا تتح�دث معه�ا بش�كل عادى 

وتطمئن على صحتها فقط وألا تذكر امامها نهائيًا أمر حادث الاعتداء..
دخلت الدادا )أمينة( الحجرة وش�اهدة ابنتها وهي نائمة كالملاك البرئ 
فاقتربت منها بلهفة واش�تياق ونظرت إليه�ا بعينين مليئتين بالدموع وبمزيج 

من نظرات الحب والقلق والحزن والعتاب والحسرة والالم..
فتل�ك ه�ي الامومة، على الرغم م�ن أنها غاضبة منه�ا لأنها اخفت عنها 
علاقته�ا باب�ن خالتها ولقائه�ا به إلا أنها لا تملك الآن س�وى الخوف عليها 

والحزن والتألم من اجلها..
وظل�ت تتأملها ودموعها تنس�اب م�ن عينيها في صم�ت حتى لاحظت 

الجراحة والضمادة التي في يدها..

»هي مال ايدها يا دكتور؟!! 
وجه�ت )أمين�ة( ذل�ك الس�ؤال إلى الدكت�ور )راش�د( ال�ذي كان واقفًا 
خلفه�ا ف�ي الحجرة يراقبها في صمت، ومن س�ؤالها علم انه�م اخفوا عنها 
أم�ر محاولة انتح�ار ابنتها، لكنه قرر أن يخبرها كي ترفق بها وتلتزم بش�رطه 
عليها حين تتحدث معها إن اس�تيقظت وهو في الخارج، فاقترب منها وقال 

في صوت خافت:
- )ابتس�ام( جالها انهيار عصبي امب�ارح بالليل وحاولت تنتحر وقطعت 

شرايين ايدها..
وضع�ت )أمين�ة( يديها عل�ى خديها وش�عرت بقلبها يهوى بي�ن قدميها 
م�ن هول الصدمة وهي تنظر إلى ابنتها في جزع ولوعة، بينما أكمل الدكتور 

 : )راشد( كلامه قائًال
- الحمدلل�ه ربن�ا س�تر ولحقناها ف�ي الوقت المناس�ب.. ه�ي دلوقت 
كويسة لكن ممنوع تتعرض لاى انفعال أو ضغط نفسي.. عشان كده قلتلك 

متجبيش سيرة الحادثة ادامها نهائي..
سألته وهي تنظر إليها في حزن: 

- ليه محدش قال لي؟.. أنا قلبى كان حاسس والله 
ربت الدكتور )راشد( على كتفها وهو يقول في حنان:

- هم اكيد خبوا عليكي عشان صحتك يا دادا.. لكن اطمني هي دلوقت 
بخير.. كلها يوم أو اتنين وتخرج وتبقى في حضنك.. هي هتحتاج بس شوية 
جلسات علاج نفسي عشان اللي حصل وعشان متحاولش الانتحار تانى..

اوم�أت )أمين�ة( برأس�ها متفهمة في صمت واس�ى فعاد ه�و يربت على 
كتفها مرة أخرى واس�تأذنها في الذهاب ك�ي يتركها معها على راحتها وقبل 

أن يذهب أكد عليها مرة أخرى..
ألا تنطق بحرف عن الحادث امامها.. 
■ ■ ■

ل�م تمر أكثر من س�اعة عل�ى اجتماع مدير الامن بـ )س�يف( و)رحمة(، 
استمع فيها المدير إلى )سيف( اكثر من )رحمة( حيث كان )سيف( يتحدث 
في هدوء وثقة وطلاقة، وشرح الموقف ببساطة وأعطى له صورة من محضر 

الحادث الحقيقي..
وابلغه أن الخبر تم نشره في الصباح على المواقع الاخبارية الالكترونية، 
وق�ام العديد م�ن الزملاء الضب�اط وم�ن المؤيدين على صفحات الش�رطة 
والجيش بنقل الخبر ونش�ره على مواقع التواص�ل الاجتماعى وتوضيح أن 
ه�ذا الخب�ر هو تكذيب لخب�ر امس، وأن نش�ر رقم المحضر واس�م المتهم 
واس�م ضابط المباح�ث ودائرته أك�د للمتابعين كذب الخب�ر الاول لأنه لم 
يك�ن مصحوبًا باى مص�در أو دليل، ب�ل وأن المتابعين يطالبون الآن اس�رة 
المستش�ار)فريد القاض�ي( برفع قضي�ة على اصحاب المواقع التي نش�رت 
الخب�ر ام�س ومطالبته�م بالتعويض، بل وانه�م يطالبون مباح�ث الانترنت 

بغلق صفحات الفيسبوك التي ساعدت على نشر الخبر.. 
واخب�ره أيضً�ا أن )كري�م النادي( هو من س�اعد في كل ذلك وس�يتولى 
أيضًا أمر نش�ر الخبر في الجريدة في الطبعة المس�ائية وبالتالى ستتناقله باقى 

الصحف الاخرى، وهكذا يعتبر الأمر قد انتهى من بدايته..
اش�اد مدير الامن بتصرف )س�يف( الس�ريع ونش�ره للخبر الحقيقي عن 
طري�ق صحفى مع�روف وموث�وق فيه مثل )كري�م(، ثم اخبره أن المش�كلة 
بالنس�بة له أو للوزارة لم تكن في جريمة الاغتص�اب انما كانت في الطريقة 
الت�ي ت�م ت�داول الخبر بها على نحو يس�ىء إلى المستش�ار )فريد( واس�رته 

وخاصة الرائد )رحمة(..
نظر إليه الاثنان في دهش�ة ثم س�أله )س�يف( باهتمام عن اس�باب ذلك، 
فأخب�ره المدي�ر أن ذل�ك الخبر جعل الكثيرين من النش�طاء عل�ى الانترنت 
الكارهين للش�رطة يس�خرون من الداخلية بش�كل عام وم�ن ادارة مكافحة 

العنف ضد المرأة ومن الشرطة النسائية بشكل خاص..

ث�م اخبرهم�ا أن ما فعله )س�يف( س�يكون ردًا كافيًا على تل�ك المواقع 
ومصدرها ولن يعيروهم اهتمام اكثر من ذلك وس�وف يتولى بنفس�ه ش�رح 

الأمر للسيد وزير الداخلية..
وانته�ى الاجتماع بينهم على ذلك، وبع�د مغادرتهما مكتب مدير الامن 
تلقى )سيف( مكالمة من )حازم( اخبره فيها أنه تم اخلاء سبيل )دياب( من 

سرايا النيابة..
■ ■ ■

اتص�ل )س�يف( بالدكت�ور )راش�د( لان�ه اراد أن يتح�دث مع )ابتس�ام( 
ليعرف منها اس�باب وج�ود )مجدي( عندها وماذا اراد منه�ا، لكن الدكتور 
)راش�د( فضل أن ينتظر حتى تخرج الفتاة من المستشفى وتعود إلى المنزل 
وتمارس حياتها بشكل طبيعي بعيدًا عن ذكرى حادث الاغتصاب ومحاولة 
الانتحار، واخبره أنه لن ينتظر كثيرًا لانه سيسمح لها بالخروج بعد يومين.. 
ف�ي نفس الوق�ت كانت )ابتس�ام( قد اس�تيقظت وظلت تنظر إل�ى امها في 
صمت تام كالشاردة لوقت طويل وامها تحاول أن تتحدث إليها وتمنت لو أنها 
سمعت منها أي كلمة كي تطمئن عليها، حتى فوجئت بها تنطق بجملة واحدة:

- عايزة اروح بيتنا.. 
اندهشت دادا )أمينة( مما سمعته فقالت لها في دهشة:

- انتِ لسه تعبانة يا حبيبتى والدكتور قال..
قاطعتها )ابتسام( في اصرار بصوتها الواهن:
- مش عايزة استنى هنا.. عايزة اروح بيتنا.. 

ربتت امها على ذراعها برفق:
- حاضر يا حبيبتى.. ثوانى بس هقول للدكتور )راشد(..

واس�رعت )أمين�ة( تطلب م�ن الممرضة التي ف�ي الخ�ارج بالقرب من 
الحجرة أن تطلب من الدكتور )راشد( أن يحضر لامر هام جدًا..

وبعد مرور عش�ر دقائق كان الدكتور )راش�د( معها في الحجرة واستمع 
إل�ى )ابتس�ام( التي عادت تكرر له مطلبها بالخ�روج والعودة إلى منزلها في 
)الس�يدة زينب( وليس إلى منزل المستش�ار )فريد(، وامام اصرارها قال لها 
أنه سيكتب لها على الخروج غدًا صباحًا بشرط أن تسمح له بمتابعة حالتها 
الصحية والنفسية مع الرائد )رحمة( وألا تهمل في العلاج الذي سيكتبه لها 

ولكي تنال مطلبها أظهرت له أنها موافقة على كل ما قاله لها..
بعد أن غادر )راش�د( الحجرة اتصل بـ )س�يف( واخبره بما حدث وانه 
ليس لديه مانع من خروجها فقد كان س�يكتب له�ا اذنًا بالخروج بعد يومين 
فال ب�أس إن خرجت مبك�رًا، وقد يكون ذل�ك افضل لها كي تع�ود لحياتها 
العادي�ة، وبع�د ذل�ك قام )س�يف( بنق�ل الخبر إل�ى )رحمة( قب�ل أن يفترقا 

ويذهب كل منهما إلى مكان عمله..
■ ■ ■

وقف)دي�اب( يش�كر )مج�دي( المحام�ى عل�ى حضوره مع�ه ووقوفه 
بجانبه، فأخبره )مجدي( أن عليه أن يش�كره لاحقًا اما الآن فعليه أن يس�تعد 

للخطوة القادمة فسأله )دياب( بتعجب:
- خطوة ايه يا باشا؟.. مش خلاص كده!!

اجابه )مجدي( في سخرية: 
- ه�و اي�ه اللي خالص!!.. هو أن�ا كنت رايح المستش�فى وج�اى هنا 

اطلعك عشان يبقى خلاص 
قال )دياب( في استفهام: »مش فاهم«.

قال مجدي في خبث: »هو أنا رحت المستشفى ليه؟!!«.
صمت )دياب( وهو يفكر ثم قال في تردد: »ايوه بس ااااا«.

قاطعه )مجدي( في صرامة: 
- مفيش بس.. مش هو ده اللي كنت عايزه من الاول؟ 

قال )دياب( في حيرة وتردد: 
- ايوه بس الاول مكنتش اعرف إن العيلة دي..

 : قاطعه )مجدي( مرة أخرى قائًال
- العيل�ة دي كدبت الخبر النهارده وبالادلة وبرقم محضر المش�اجرة.. 

يعني خافوا على اسمهم وسمعتهم.. ومادام بيخافوا يبقى سهل كسرهم..
قال )دياب( مبتسمًا في خبث: »وأنت عايز تكسرهم صح؟«.

ضحك )مجدي( متهكمًا وقال: 
- امال واقف معاك عشان سواد عيونك!! 

ضحك )دياب( بتهكم وقال بخبث: »يعجبنى الكلام من الآخر«
قال )مجدي( وهما يسيران نحو السيارة:

- مبحبش تضييع الوقت واللف والدوران..
)دياب(: - كده تبقى المصلحة واحدة وانا من ايدك دي لايدك دي 

)مجدي(: - في موظف في المستشفى أنا ظبطه وهيبلغنى بمعاد خروج 
قريبتك..

)دياب(: - وبعدين؟!!
)مجدي(: - بعدين أنت دلوقت صاحب حق..

ثم توقف في مكانه ونظر إليه بصرامة قائًال في حزم:
- وحقك لازم تاخده.. وانا هخليك تاخده غصب عنهم.. 

وبالقانون..
■ ■ ■

)30(

)معلومــة خاصـــة(

في صباح اليوم التالي اتفقوا جميعًا في منزل المستشار على أن )هويدا( 
هي من س�تذهب مع دادا )أمينة( لاصطحاب )ابتس�ام( خارج المستش�فى، 
حي�ث كان بامكانها الحص�ول على اجازة من عملها في ه�ذا اليوم، فذهب 
كل منهم إلى عمله وبقيت هي في المنزل تنتظر موعد خروج )ابتسام( الذي 

حدده الدكتور )راشد(..
وبعد بضع س�اعات كان )مجدي( المحامي قد اتصل بـ )دياب( وحين 

رد عليه قال له بجدية:
- موظف المستشفى كلمنى وقالى إن قريبتك خارجة النهارده.. 

سأله )دياب( في اهتمام: »طب هنستنى لما..؟!!«.
 : قاطعه )مجدي( قائًال

- مش هنستنى حاجة.. تعالى لي المكتب كمان نص ساعة..
واغل�ق مع�ه الاتصال دون أن يعطي�ه فرصة للنقاش أو الس�ؤال ثم نفث 

دخان سيجارته وهو ويقول متوعدا:
- طيب يا بنت )القاضي(.. إن ما كنت اكسر مناخيرك.. 

مبقاش أنا )مجدي غانم(.. 
■ ■ ■

»)مجدي غانم(؟!!«.

نطقت )رحمة( باس�مه غير مصدقة وهي جالس�ة في مكتبها وامامها ابن 
عمها )حازم( الذي قال:

- ايوه هو اللي كان معاه في النيابة وانا اتاكدت بنفسي وقلت لـ )سيف(.. 
وهو قالي كمان إن دكتور )راشد( شافه خارج من المستشفى في اليوم اللي 

)ابتسام( حاولت تنتحر فيه..
ثم قال في تهكم ودهشة مصطنعة:

- هو )سيف( بيه بيخبى عليكي ولا ايه؟!!
نظرت )رحمة( إليه بثقة وتحدٍ وهي تقول: 

- )س�يف( مبيخبيش عنى حاجة يا )حازم( إلا لو خايف عليا من حاجة 
وعايز يبعدنى عنها..

نظر إليها بضع لحظات في حنق ثم قال في حزم: 
- برض�و م�ش هس�يبكم تتج�وزوا يا )رحم�ة(.. مح�دش هياخد مكان 

)عاصم( اخويا الله يرحمه.. 
نظرت إليه في دهشة غير مصدقة ثم ابتسمت في تهكم قائلة:

- م�ع إن ده م�ش مكان�ه ولا وقته.. بس عايزة اس�ألك س�ؤال.. كان ده 
هيبق�ى رايك ل�و كان حصل العكس وان�ا اللي مت و )عاص�م( الله يرحمه 

حب يتجوز؟!!
شعر )حازم( بالحرج والضيق بالفعل وهو يتمتم:

- بعد الشر يا )رحمة(.. متقوليش كده.. أنتِ بنت عمي و..
قاطعته وهي تقول مبتسمة:

- أن�ا عارفة انك بتعزنى وبتخاف عليا بجد ي�ا ابن عمى.. وعارفة كمان 
إن عم�رك م�ا حبيتني اكتر من اخت.. وأنت كمان بالنس�بة ل�ى اخويا التاني 

زى )رامز( بالظبط.. وعشان كده عمرى ما هقدر اتجوزك لمجرد انك اخو 
)عاصم( وعم بنتي..

قطب حاجبيه وهو ينظر إليها قائًال في ارتباك: 
- بس انتِ لازم تفهمي..

قاطعته ثانية في اصرار: 
- أنت اللي لازم تفهم انى بنت عمك قبل ما اكون ارملة اخوك.. 

كاد أن يقول ش�يئًا لكنه توقف فجأة حين فتحت النقيب )ش�رين( الباب 
وهي تقول في مرح: »)رحومة( عايزاكي في..«

وقطع�ت جملته�ا فج�أة حي�ن انتبهت إلى وج�ود )حازم( م�ع )رحمة( 
فقالت في حرج: »اسفة للازعاج.. هجيلك وقت تانى..«

اش�ارت إليها )رحمة( بأن تدخل واخبرتها أن هذا هو ابن عمها )حازم( 
وقدمت كًال منهما للاخر فقالت )شرين( وهي تصافحة بحماس:

- اهلا يا )حازم( بيه.. بسمع عنك كتير من )رحمة(..
نظر )حازم( إلى )رحمة( في شك وهو يقول:

- فعلا؟!!.. ياترى بتقول عليا ايه يا فندم؟!!
ضحكت )شرين( قائلة: 

- لا والل�ه كل خير.. حتى احنا كنا في س�يرتك امب�ارح.. واحنا بنتكلم 
عن حادثة )ابتسام(..

نظر )حازم( إلى )رحمة( فقالت له )رحمة( مبتسمة:
- أن�ا مبخبي�ش حاج�ة ع�ن )ش�رين(.. وبعدي�ن أن�ت ع�ارف رأى في 

الموضوع..
نظرت إليها )شرين( قائلة في جدية:

- ايوه يا )رحمة( أنا قلتلك انك صح.. لكن في حالة )ابتسام( واللخبطة 
الل�ي حصل�ت.. أنا قلتل�ك وجهة نظ�ر )حازم( بي�ه والتص�رف اللي عمله 

المقدم )سيف( هم اللي صح.. 
اشارت إليها )رحمة( قائلة:

- ايوه بس انتِ قلتِ كده على اعتبار أنها جولة في معركة..
قالت )شرين( مؤكدة:

- آه طبع�ا لازم نعتبرها جولة في معركة.. ومعركة شرس�ة كمان.. وكل 
جول�ة ف�ي المعركة له�ا ادواته�ا.. ولازم نس�تخدم كل الادوات الممكنة.. 
الخ�داع والك�ذب.. ومش غلط اننا نتظاهر فيها احيانا بأننا س�لمنا في جولة 
عشان نكس�ب المعركة كلها في النهاية.. مش بيقولوا الشاطر اللي يضحك 

في الآخر!!
لاحظت )رحمة( أن )حازم( كان يس�تمع إلى )ش�رين( في اهتمام وهو 

ينظر إليها في اعجاب شديد فنظرت إليه مبتسمة وهي تقول:
- ايه رأيك في الكلام ده يا )حازم( بيه؟!!

انتبه )حازم( إلى )رحمة( فجأة وتنحنح في حرج ثم قال وهو يش�ير إلى 
)شرين( مبتسمًا: »كلامها هايل.. والله اشطر منك«.

هزت )رحمة( رأسها ايجابا وهي تحاول أن تكتم ضحكاتها بينما قالت 
)شرين(:

زيه�ا.. ش�خصية ممت�ازة  مفي�ش  بالعك�س.. )رحم�ة(  - لا خال�ص 
ومحبوبة.. ذكية وش�اطرة جدا في شغلها وصاحبة مبدأ وكلمة حق.. عيـبها 

بس أنها عاطفية قوى وبتندفع ورا انفعالاتها..
نظرت إليها )رحمة( بامتنان وقال )حازم( في اعجاب:

- شايفه كمان حللت شخصيتك إزاي!! قلتلك كلامها هايل..

قالت )شرين( مبتسمة: »دي شهادة اعتز بيها يا فندم«.
قالت )رحمة( وهي تضحك ناظرة إلى )حازم( بخبث:

- وأي شهادة يا بنتى.. ده كلامك عجبه وبيقولها وهو مبتسم.. أنتِ كده 
دخلتى التاريخ.. 

واخذت تضحك هي وصديقتها و)حازم( ينظر إليها في عتاب ثم وقف 
وهو يقول:

- طيب الحق امشي قبل ما بنت عمى تاخدنى تريقة.. 
قالت )شرين( مداعبة: »ليه كده بس!!.. معاليك منورنا«.

صافحها )حازم( وهو يقول:
- النور نورك يا فندم.. لازم امشى عشان عندى شغل.. 

وصاف�ح )رحمة( ثم غادر الحجرة و)ش�رين( تراقبه بعينيها حتى رحل، 
وم�ا إن خرج م�ن الحجرة واغلق الب�اب حتى التفتت بس�رعة إلى )رحمة( 

قائلة في مرح:
- وكنت بتقولي عليه غِلِس يا مفترية!!

قالت )رحمة( وهي تضحك:
- شفتيه وهو مكسوف وهو بيقول »كلامها هااااااايل«؟!!

ضحك�ت )ش�رين( قائلة: »والله دمه زى العس�ل.. ول�و مكنش المقدم 
)سيف( موجود كنت قلتلك خديه ومتسبيهوش«.

نظرت إليها )رحمة( برهة في صمت ثم قالت فجأة:
- بقولك ايه.. ما تتجوزيه وتريحينى منه!!

نظ�رت إليه�ا )ش�رين( فجأة في دهش�ة ث�م بدت له�ا فكرة لا ب�أس بها 
فوضع�ت يديها في وس�طها ونظ�رت إلى أعلى مفكرة ثم ع�ادت تنظر إليها 

قائلة: »تدفعي كام؟«.

نظرت إليها )رحمة( مبتسمة في دهشة ثم قالت في خبث:
- ده الهوا جه سوا بقه!!

رفعت )شرين( يدها نافية: »لأ..هو لسه مجاش«.
ثم قالت وهي تضحك في خبث: 

- ب�س أنا ممك�ن اخليه يجي ع�ادي يعني.. انتِ صاحبت�ى ولازم اقف 
جانبك 

ارتفع صوت رنين هاتف )رحمة( المحمول فأمسكت به وهي تقول في 
سخرية: 

- لا والنبى قلبك طيب قوي..
ضحكت )شرين( في مزاح بينما ردت هي على المكالمة قائلة:

- كويس انك اتكلمت يا )سيف(.. كنت لسه هكلمك..
خفض�ت )ش�رين( صوته�ا وهي تس�تأذنها ف�ي الذهاب لتكم�ل عملها 

واشارت لها بيدها مودعة وغادرت واغلقت الباب خلفها..
■ ■ ■

جلست )رحمة( في مكانها مرة أخرى وهي تقول متحدثة في الهاتف:
- كده يا )سيف(..!! تخبى عليا موضوع )مجدي غانم(!!

 : اتاها صوت )سيف( قائًال
- أنتِ مين اللي قالك؟.. )حازم( مش كده؟!! 

قالت في هدوء: »ايوه.. كان عندى في المكتب من شوية و..«
: »كان عندك بيعمل ايه؟!!«. قاطعها قائًال

ابتسمت قائلة في خبث: »وفيها ايه يعني؟«.
قال في جدية وحزم وهو يحاول أن يخفى نبرة الغيرة في صوته:

- فيها إنك في مكان شغل ومش في البيت عشان تقلبيها زيارات عائلية 
يا س�يادة الرائد.. ما نقلبها مركز ش�باب احس�ن.. ونعمل رحلات وكش�افة 

عشان خاطر )حازم( بيه كل ما يزهق يجي يتفسح عندنا!!
ل�م تس�تطع أن تتمالك نفس�ها وتمن�ع ضحكاتها وهي تس�معه يتحدث 

بعصبية على هذا النحو فقال هو في غضب:
- أنتِ بتضحكي على ايه؟!!.. فاكرانى بهزر!! طب ايه رأيك انى هكلم 

الريس بتاعك.. واقوله على التهريج ده!!
ابتسمت قائلة في دلال: 

- ط�ب أنا موافقة بس بش�رط اروح المباح�ث الاول وتبقى أنت الريس 
بتاعى 

ابتسم على الرغم منه وهو يقول:
- والنبي سيبى المباحث في حالها.. وخلونا نعرف نشوف شغلنا.. 

قالت في رقة وود: »احنا ملناش غيرك يا )سيف( باشا«.
ازدادت ابتسامته في صمت ثم قال:

- ط�ب اس�معي.. عش�ان أنا بكلمك اقول�ك اخبار مهمة.. لس�ه جيالى 
حالا.. وقلت اعرفهالك قبل ما اتحرك.. 

قالت في اهتمام: »اخبار ايه؟«.
: »)دياب الدباح(«. اجابها قائًال

■ ■ ■

»شكلك كده خلصت تحرياتك وجبت قراره«.
برقت عينا )رحمة( في حماس وهي تقول ذلك عبر الهاتف لـ )س�يف( 

 : الذي ابتسم قائًال
- بيدير شبكات دعارة في اسكندرية.. 

اعتدلت )رحمة( في جلستها وهي تستمع إليه في اهتمام وهو يتابع: 
- وليه كذا س�ابقة دعارة وبلطجة.. وكان ف�ي واحدة مقدمة فيه بلاغ أنه 
اغتصبها وهو لم الموضوع واتجوزها.. لكن بعد كده اتمس�كت من ضمن 
البنات اللي مش�غلهم عنده.. وهو دلوقت مش�غل عيال جداد.. بقالهم س�نة 
معاه..عش�ان رجالته القدام اتس�جنوا.. ومنهم واد كان بيدير ليه ش�بكة عن 

طريق الانترنت.. عارفة يبقى مين؟!!.. )هيما شبكة( بتاع حادثة الرمل.. 
سألته )رحمة( في جدية غير مصدقة:

- اللي اغتصب طفلة الحضانة اللي عندها 6 سنين في المسجد وخنقها 
وقتلها.. والاخر خد 7 سنين عشان عمره 16 سنة؟

 : اجابها )سيف( قائًال
- تم�ام.. ه�و ده.. وم�ن س�اعة ال�واد ده م�ا دخ�ل الس�جن و)الدباح( 
ورجالته اختفوا من اسكندرية.. جم على القاهرة في التوقيت اللي ظهر فيه 
لـ )ابتسام(.. واخد شقة ايجار في مساكن الحي السادس في مدينة نصر هو 
والاتنين الصيع اللي كانوا معاه يوم الخناقة شهرتهم )شومان( و)أورجا(.. 

قالت )رحمة( في حماس: »هايل يا )سيف(«.
قال )سيف( في ثقة: »استنى لما تعرفى آخر معلومة«.

سألته في شغف ولهفة: »ايه؟!!«.
اجابها مبتس�مًا في ظفر وهو يبلغها بالمعلومة الاخيرة التي حصل عليها 

والتي جعلتها تهب واقفة وهي تهتف فرحًا غير مصدقة: 
- أنت بتتكلم بجد يا )سيف(؟!!

قال )سيف( مازحًا في صرامة مصطنعة: 
- اسمي المقدم )سيف( يا حضرة الضابط.. 

قالت في حماس ولهفة: »)سيف( أنا بتكلم بجد.. أنت متأكد؟«.

قال )سيف( معاتبًا: »والله عيب تقولى لي أنا كلمة زى دي«.
قالت وهي تتحرك في الحجرة: »ايوه صح.. سورى بجد«.

ثم توقفت عن الحركة فجأة قائلة:
- معنى كده اننا نقدر نبعده فترة عن )ابتسام(.. ونقدر نكمل القضية زى 

ما كنا عايزين!!
ق�ال في ه�دوء: »ايوه طبعا.. مينفعش بقه تتجوز واحد س�وابق زى ده.. 
ده مجرم خطر وملفه الاس�ود هيدعم قضيتها ضده ج�دا.. وهيأكد الحقيقة 

للناس كلها«.
قالت في فرحة وحماس: »أنا مش عارفه اشكرك إزاي!!«.

تراجع )سيف( في مقعده للخلف قائًال في مزاح:
- ولا تشكريني ولا حاجة.. دي اقل حاجة عندى..
ضحكت وهي تقول: »ربنا يزيدك تواضع يا فندم«.

ابتسم وهو يقول في حنان وحزم:
- أنا قلت لك مش هسيبها.. وهجيبلها حقها.. 

قالت في سعادة وحب: »أنا بحبك قوى يا )سيف(«.
اعتدل إلى الامام وهو يقول: »قولي تانى كده قلتِ ايه؟«.

قالت في حماس مصطنع بعد أن شعرت بالخجل:
- ب�ص أن�ا ه�روح المستش�فى اتكلم م�ع الدكتور )راش�د(.. واش�وف 
نبدأ الموضوع إزاي مع )ابتس�ام( عش�ان حالتها النفس�ية وكده.. كمان كام 
س�اعة ماما هتك�ون وصلت هناك ه�ي و دادا )أمينة( عش�ان يخرجوها وأنا 

هروحلهم و..
»وانا كمان بحبك وبموت فيكي«.

قاطعه�ا ه�و قائًال ذلك بعد أن اس�تمع لثرثرتها الكثي�رة التي حاولت أن 
تخف�ى به�ا خجله�ا وحرجها وهو يبتس�م في هدوء وس�اد الصم�ت بينهما 

لحظات وهي تبتسم في سعادة ثم قالت في صوت خافت:
- ط�ب أن�ا هخل�ص ش�غلى وامش�ي ب�درى ش�وية عش�ان اروحله�م 

المستشفى..
قال )س�يف( مبتس�مًا: »وانا هخلص حاجة في ايدي واطلع على قس�م 
تانى اقابل ضابط المباحث عشان نجيب الواد ده ونقفل القصة دي خالص«.

قالت في صوت كالهمس: »خد بالك من نفسك وابقى طمني«.
قال لها في حنان: 

- انتِ خدي بالك من نفسك.. وابعتيلي على )الواتس اب( عملتى ايه 
وقبل أن ينهيا المكالمة طلب منها أن تطمئنه على )ابتس�ام(.. بمجرد أن 

تخرج من المستشفى.. 
ويعودوا بها إلى المنزل..

■ ■ ■

)31(

)جريمــة مشروعــة(

كان�ت الس�يدة )هويدا( تجلس م�ع )ابتس�ام( ودادا )أمين�ة( حتى انتهى 
الدكتور )راش�د( من انهاء اجراءات الخروج، وعل�ى الرغم من محاولاتها 
الكثيرة كى تدفع مصروفات المستشفى إلا أنه رفض تمامًا أن يجعلها تدفع 
قرشً�ا واحدًا، واخبرها أن هذا أمر سيناقش�ه مع زوجها المستشار فيما بعد، 
وم�ا كان امامها س�وى أن تواف�ق على ما يريد، وبعد ذل�ك اخذت معها دادا 

)أمينة( و)ابتسام( التي كانت ملتزمة الصمت طوال الوقت.
اثن�اء توجهه�م إلى البوابة اتصلت عليها )رحم�ة( لتعرف منها ما حدث 
ولتخبرها أنها في طريقها إليها وقد اقتربت من المستش�فى، فقالت لها امها 
أن تنتظره�ا ف�ي الخ�ارج اذ انهم على وش�ك الخروج الآن، وق�ام الدكتور 
)راشد( بمرافقتهن حتى ريسبشن المستشفى وقام بوداعهن عند مخرجها..

غ�ادر الثلاثة مبنى المستش�فى حتى وصلن إلى البواب�ة الخارجية حيث 
كانت س�يارة الس�يدة )هويدا( تقف جانبًا على بعد امتار من البوابة، وكانت 
دادا )أمينة( تحيط ابنتها بذراعها وتمسك بيدها في حنان وهما تسيران ببطء 
وبجانبهم�ا )هويدا(، وقبل أن يتوجهن إلى الس�يارة اتص�ل )رامز( على امه 

ليطمئن على خروج )ابتسام( وعلى ماذا يفعلن الآن فطمئنته امه قائلة:
- احنا خلاص خرجنا يا حبيبى.. هناخد العربية ونطلع على.. 

وقطعت كلامها فجأة وتسمرت في مكانها حين فوجئت بأربعة اشخاص 
يعترضون طريقهم إلى السيارة واحدهم يقول لـ )ابتسام(:

- حمدلله على السلامة يا مدام.. 
قالت )أمينة( غير مصدقة: »أنت؟!!«.

: »ايوه أنا يا خالتى.. )دياب( ابن اختك«. نظر إليها قائًال
واش�ار نحو )ابتس�ام( التي كان�ت تنظر إليه مذعورة وه�و يتابع قائًال في 

صرامة وبرود: 
- وجوز بنتك..

وكانت جملته الاخيرة بمثابة الصاعقة..
التي هبطت على رؤوسهن جميعًا..

■ ■ ■

»استنى يا )رامز( ثوانى«.
قال�ت )هويدا( ذلك لولدها على الهاتف لترى ما يحدث وتركت الخط 

مفتوحًا وقال هو في اهتمام:
- هو ايه اللي بيحصل عندك؟!!

لم ترد عليه واقتربت لترى هؤلاء الثلاثة الذين لم يكونوا سوى )دياب( 
وصديقه )أورجا( و)مج�دي( المحامي، ولم يكد )دياب( يقول ذلك حتى 

صرخت دادا )أمينة( بغضب وكراهية في وجه الذئب مغتصب ابنتها:
- جوزه�ا ده اي�ه يا كلب أنت!!.. ده لم تش�وف حلمة ودنك.. واقس�م 

بالله أنا ما هسيبك وهسجنك يا ابن الـ..
وانهالت عليه بالسباب والشتائم وهوت بحقيبة يدها على رأسه ووجهه 
فتمالك )دياب( اعصابه بقوة وامس�ك بمعصمها بقس�وة جعتلها تتألم وهو 

يصرخ في وجهها:
- بقولك ايه يا خالتى.. أنتِ ست كبيرة ومش عايز اتغابى عليكي

صاحت فيه )هويدا( وهي تبعد يده عن )أمينة( قائلة في غضب:

- ايه ده؟!!.. ابعد ايدك عنها يا حيوان أنت.. هو في ايه..
هب )رامز( واقفًا وهو يصرخ على الهاتف مناديا امه حين سمع صوتها، 
لكنه�ا لم تجبه اذ كانت منتبه إلى )مجدي( الذي ازاح )دياب( جانبًا ووقف 

امامها قائًال في هدوء وبرود:
- حضرتك الاستاذه )هويدا( حرم المستشار )فريد( مش كده؟

نظرت إليه من اسفل إلى اعلى ثم قالت: 
- ايوه أنا.. مين حضرتك؟ 

ضحك )مجدي( في تهكم ثم قال: 
- غريبة إن حضرتك مش فاكراني.. لكن مش مهم..
وتابع قائًال في جدية: »أنا محامي الاستاذ )دياب(«.

نظرت )هويدا( باحتقار إلى )دياب( وهي تقول: »استاذ!!«.
صاح )دياب( في وجهها بوقاحة: »آه استاذ..ايه مش عاجبك!!«.

لم يس�تطع )رامز( أن يتمالك نفسه وأن ينتظر اكثر من ذلك مع ما سمعه 
عب�ر الهاتف فأس�رع يخبر أحد زملائه أن عليه الذهاب ف�ورًا لان امه تواجه 
مشكلة في الشارع بمفردها فقال له زميله أن يذهب بسرعة وسوف يقوم هو 

بابلاغ القائد الآن وطلب منه أن يطمئنه سريعًا..
ام�ا )هويدا( فقد نظرت غير مصدقة إلى ذلك البلطجى الوقح بينما امره 

 : )مجدي( أن يصمت حتى ينهى هو كلامه ثم عاد يكلم )هويدا( قائًال
- مدام )ابتسام( تبقى زوجة السيد )دياب(.. وهو دلوقت عايزها

صرخت )أمينة( في وجهه: »أنت بتقول ايه أنت كمان!!«.
قالت )هويدا( نافية في شك: »الكلام ده مش صحيح«.

قدم لها )مجدي( ورقة عقد كبيرة وهو يقول:
- لا صحيح يا فندم.. متجوزين عرفي.. ودى صورة من عقد الجواز.. 

لطمت )أمينة( خدها وهي تقول: »يا نهار اسود«.
ونظ�رت إل�ى ابنتها غي�ر مصدق�ة، ابنته�ا التي انكمش�ت داخل نفس�ها 
واطرقت برأسها في صمت والدموع تنهمر من عينيها وارتعد جسدها وامها 

تصرخ فيها بقوة: 
- صحيح الكلام ده يا )ابتسام(؟!! 

بينم�ا امس�كت )هويدا( بالعقد وقرأته جيدًا ع�دة مرات حتى تأكدت أن 
كلام المحامي صحيح لكنها حاولت أن تكسب بعض الوقت فقالت له في 

ارتباك:
- وايه اللي يأكد إن العقد ده حقيقى وانكم مش مزورين توقيع البنت؟

 : ابتسم )مجدي( ببرود قائًال
- ده بق�ه موض�وع تان�ى.. ممك�ن تبق�وا تطعن�وا ف�ي العق�د أو التوقيع 
بعدين..وعام�ة ده مفي�ش منه فايدة.. العق�د صحيح وتوقي�ع المدام زوجة 
موكل�ى صحي�ح.. ودلوقت هو عاي�ز ياخد زوجته على بيت�ه وده من حقه.. 
وياريت هي تتفضل معاه في هدوء بدل ما نبلغ البوليس وياخدها بالقانون..

صاحت )هويدا( في وجهه: »تبلغ البوليس!!.. أنا ولادي«.
 : قاطعها قائًال

- ع�ارف ولادك ي�ا اس�تاذة.. الرائ�د )رحم�ة القاضي( والنقي�ب )رامز 
القاضي(.. عارفهم والله 

كان )رام�ز( يس�تمع إل�ى الحوار عب�ر الهاتف وه�و يصعد إلى س�يارته 
بسرعة وقال في غضب وهو يدير محركها:

- لأ متعرفنيش لسه يا ابن الـ.... بس وحياة امك لتعرفنى كويس 
وامسك بهاتفه الثانى واتصل على حماه الدكتور )راشد( واخبره أن امه 
تتعرض لمش�كلة امام المستشفى في الخارج وطلب منه أن يتصرف إلى أن 

يصل إليهم، وعلى الفور اسرع )راشد( يتصل بأمن المستشفى وترك جولته 
في المستشفى متوجها إلى بوابتها.. 

في نفس الوقت قالت )هويدا( في صرامة:
- خلاص استنى لما تتكلم معاهم و..

قاطعها )مجدي( في حزم وبرود:
- اس�ف.. أحنا مش عايزين نتكلم مع ح�د.. انتم اللي عايزين.. ممكن 
الرائ�د )رحمة( تتصل بيا في أي وقت.. ياريت تبلغيها تحياتي.. وقولي لها 
)مجدي غانم( بيقولك.. متتعبيش نفس�ك عش�ان عقد الج�واز تاريخه قبل 

الواقعة.. ولو هي عايزه نتكلم.. أنا مستنيها في مكتبى.. لوحدنا.. 
واشار بيده نحو )ابتسام( وهو يتابع:

- ودلوقت عن اذن حضرتك عشان )دياب( عايز مراته.. 
تقدم )دياب( وجذب )ابتسام( من ذراعها بقسوة وعنف وهو يقول:

- عن اذنك يا خالتى.. اتفضلى يا مدام.. 
وانطلق�ت )أمين�ة( تص�رخ فيه ب�أن يبتعد ع�ن ابنتها وتدخل�ت )هويدا( 
وحاولت أن تمنعه من أن يأخذها لكنه جذب )ابتس�ام( المستس�لمة في قوة 
وارتفع صوتهم في الشارع حتى تدخل )أورجا( وامسك بـ )أمينة( وابعدها 

عن )ابتسام( فصاحت )أمينة( في لوعة:
- أنا مش هسيب بنتى.. أنا مش هسيبها..

قال )دياب( وهو يجذب )ابتسام( نحو سيارتهم:
- وماله يا حبيبتى.. حطها يا )أورجا( في العربية.. 

ج�ذب )أورج�ا( ال�دادا )أمينة( نح�و الس�يارة أيضًا فاندفع�ت )هويدا( 
نحوهم في غضب وامسكت بـ )دياب( تحاول منعه وهي تصرخ في غضب 

وانفعال:

- ايه اللي انتم بتعملوه ده؟!!.. فاكرين نفسكم ايه!!.. أنتـ..
قطع�ت عبارته�ا حي�ن فوجئ�ت به يمس�ك بها في قس�وة ويدفعه�ا بقوة 
ش�ديدة بعي�دًا عنه�م ولم تس�تطع أن تحاف�ظ عل�ى توازنها وس�قطت على 

رصيف الشارع..
صرخت في الم شديد حين ارتطم ذراعها في الرصيف في نفس اللحظة 
التي خرج فيها عبر البوابة الدكتور )راش�د( ورجال الامن، فأس�رع )دياب( 
و)أورجا( يضعون )ابتس�ام( وامها في السيارة وقفزوا فيها لينطلق )شومان( 
بهم مسرعًا في نفس اللحظة توجه )مجدي( نحو سيارته والقى نظرة سريعة 
عل�ى )هوي�دا( وهي على الارض في تش�في وش�ماتة ثم صعد إلى س�يارته 

وذهب وقت انشغال الدكتور )راشد( ورجال الامن بها وباصابتها..
وعل�ى الرغم م�ن أن اثنين من رج�ال الامن حاولا اللحاق بالس�يارتين 

لكنهما لم يستطيعا أن يحصلا على شيء سوى رقم سيارة )شومان(..
■ ■ ■

كاد )رام�ز( أن يج�ن وه�و يقود الس�يارة بس�رعة جنوني�ة ويصرخ على 
الهاتف بعد أن س�مع تلك المش�اجرة وانقطع الاتصال مع س�ماعه لصوت 

صراخ امه وانقطع الاتصال وهو لا يعرف ما الذي حدث لها..
فحين سقطت سقط من يدها الهاتف وحقيبة يدها وامسكت بذراعها في 
الم ش�ديد واسرع الدكتور )راشد( يمسك بذراعها ليساعدها على النهوض 
لكنه ابعد يده بسرعة حين صرخت متالمة بشدة فعرف أن ذراعها قد اصيب 

اصابة بالغة، فأمر رجل الامن أن يحضر الممرضات بسرعة..
ف�ي نف�س اللحظ�ة وصل�ت )رحم�ة( واوقف�ت س�يارتها ام�ام ب�اب 

المستشفى..
ول�م تكد تلم�ح امها عل�ى الارض والناس من حولها حت�ى خفق قلبها 

بقوة وصرخت في لوعة: »ماما«.

اس�رعت راكض�ة نحوها وجث�ت عل�ى الارض بجانبها تس�اعدها على 
النهوض وهي تصرخ في لوعة:

- ماما مالك؟... فيكي ايه؟.. ايه اللي حصل؟
قال�ت امه�ا في ألم وهي تش�ير نح�و هاتفها ال�ذي لم يتوق�ف رنينه منذ 

سقوطه: 
- ردى على اخوكى الاول بس متخضيهوش.. احسن زمانه هيتجنن 

ناول رجل الامن الهاتف إلى )رحمة( واخذته منه وهي تنظر إليها قائلة: 
- أنا عايزه اعرف فيكي ايه الاول 

وردت على الاتصال قائلة: »ايوه يا )رامز(..« 
ه�وى قلب )رامز( بي�ن قدميه حين وجد )رحمة( تجي�ب الاتصال ولم 

يسمع صوت امه فصاح في جزع:
- ماما مالها يا )رحمة(؟.. ردى عليا في ايه؟!! 

اش�ارت إليه�ا امه�ا بيده�ا الا تخبره بش�ىء فقالت )رحمة( بس�رعة في 
انفعال وارتباك:

- كويسة كويسة متخافش.. وقعت وقعة بسيطة بس و..
قاطعها وهو يصرخ في غضب: »وقعت إزاي؟!!«.

قالت )رحمة( وهي تساعد امها على النهوض مع الممرضات:
- أنا لسه واصلة ولسه..

قاطعها )رامز( وهو يقول في غضب:
- ح�د من ال�كلاب دول مد ايده عليه�ا؟!!.. يا )رحم�ة( قولي لي.. أنا 

سمعت الخناقة كلها..
قالت )رحمة( في شك وعصبية: »خناقة ايه؟!!«.

لم تسمعه وهو يتحدث اذ انتبهت إلى امها التي قالت:
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



295 294

رحمــــة

- الحي�وان اب�ن اخ�ت )أمين�ة( والمحام�ى مع�اه واتنين صي�ع.. خدوا 
)ابتسام( و)أمينة(.. 

اتسعت عينا )رحمة( غير مصدقة بينما قال )راشد( في انفعال:
- يعني ايه ياخدوهم؟!!.. هي سايبة؟!!

قالت )هويدا( وهي تلتقط انفاسها بصعوبة من الارهاق:
- معاهم عقد جواز عرفى و)ابتسام( ماضية عليه و..

قالت )رحمة( كالمصدومة: »مستحيل«.
قالت )هويدا( في مرارة والم:

- أنا شفت العقد بنفسي.. وحاولت امنعهم لكن.. 
وقطعت كلامها واخذت تبكى في حس�رة وال�م، فاحتوتها )رحمة( بين 

ذراعيها في حنان وربتت على كتفها مطمئنة وهي تقول:
- متقلقيش يا ماما.. أنا هتصرف.. 

سمعت صوت )رامز( وهو يصرخ في عصبية شديدة:
- يا )رحمة( طمنيني مينفعش كده..

تحدثت إليه )رحمة( قائلة في صرامة:
- ماما بخير يا )رامز(.. أنت فين؟ 

: »أنا في الطريق وجاى عليكم«. اجابها قائًال
قالت وهي تنظر امامها: »كويس عشان تكون مع ماما«.
سألها في دهشة وشك: »ليه؟ هو أنتِ رايحة فيـ..؟!!«.

ولم يكمل عبارته اذ فوجىء بانقطاع الاتصال فصاح بعصبية:
- )رحمة(..!!

لم يتلق منها رد وتأكد من الصوت الذي سمعه أنها قطعت الاتصال وعلم 
أنها تنوى عمل شيء ما فنظر حوله في ضيق شديد ثم ضرب هاتفه المحمول 

في تابلوه السيارة بعصبية وزاد من سرعة سيارته وهو يتجه إليها والى امه..
■ ■ ■

»دراعها شكله في كسر أو شرخ يا )رحمة(«.
قال الدكتور )راش�د( تلك الجملة وهو يساعد )هويدا( مع الممرضات 

فنظرت )رحمة( إلى امها باشفاق وهي تقول:
- مش هوصيك على ماما يا دكتور.. و)رامز( جاى دلوقت.. 

سألها )راشد( في قلق: »انتِ رايحة فين يا )رحمة(؟!!«.
نظرت إليه في صمت فقالت امها وهي تبكى:

- بلغى البوليس يا )رحمة(.. 
نظرت )رحمة( إليها برهة ثم نظرت إلى نفس�ها والى الزى الذي ترتديه 

وعادت تنظر إليها قائلة في تهكم:
- حاضر يا ماما.. هبلغ البوليس حاضر.. 

ونظرت إلى )راشد( قائلة:
 - أنت مشفتش العربية اللي خادوهم فيها يا دكتور؟!!

قبل أن يجيبها )راشد( ناولها رجل الامن ورقة وهو يقول:
- أنا خدت موديل ورقم العربية التاكسي..

جذب�ت من�ه الورقة واس�رعت إلى س�يارتها غي�ر مبالية بن�داء امها التي 
اخ�ذت تناديه�ا وتطل�ب منها الا تلح�ق بهم إل�ى أي م�كان بمفردها، لكن 

هيهات أن يثـنيها أحد عن قرارها..
وخاصة في لحظة كهذه.. 

■ ■ ■

)32(

)بركـان غضـب(

ل�م تك�د )رحم�ة( تذه�ب بس�يارتها حت�ى ق�ام الدكت�ور )راش�د( بأمر 
الممرض�ات بأخذ امها )هويدا( إلى الداخل لعالج ذراعها على الرغم من 
معارضتها ورغبتها في اللحاق بابنتها، لكن حين اصر )راشد( على علاجها 
اوًال طلبت منه أن يتصل بزوجها، وعلى الفور اتصل هو بالمستشار )فريد( 

وتحدث إليه اثناء تولي طبيب آخر علاجها..
اس�تمع المستش�ار )فريد( إلى الدكتور )راش�د( وهو يروى له ما حدث 
والذي اصابه بالصدمة والقلق على زوجته وابنته، وس�أل )راش�د( عن حالة 
زوجت�ه، فأخبره أنها بخير وألا يقلق بش�أنها وناولها الهاتف لتطمئن زوجها 

بنفسها..
لم تكد )هويدا( تتحدث إلى زوجها حتى قال لها في قلق:

- )هويدا( انتِ كويسة طمنيني؟!! 
مسحت )هويدا( دموعها وتمالكت نفسها وهي تقول:

- أنا كويسة يا )فريد( بس قلقانة قوى على )رحمة(.. خدت رقم العربية 
وطلع�ت وراهم زى المجنون�ة وبكلمها موبايلها مقفول.. أن�ا خايفة عليها 

قوي..
انصت إليها وهو يفكر في قلق ثم قال:

- طب أنا هتصرف يا )هويدا(.. هعمل تليفون واكلمك تانى..

وانه�ى معها الاتصال واس�رع يطل�ب رقمًا آخر وم�ا أن رد عليه الطرف 
الآخر حتى قال هو في توتر وقلق:

- أنت فين يا )سيف(؟!!
 : كان )سيف( يقود سيارته حين تلقى المكالمة واجابه قائًال

- أنا داخل )مدينة نصر(.. رايح قسم تـ... 
قاطعه المستشار في توتر: »)رحمة( في خطر يا )سيف(«.

خفق قلب )سيف( بقوة وهو يقول في قلق شديد: 
- مالها )رحمة(؟!! 

روى ل�ه المستش�ار س�ريعًا كل م�ا حدث عند المستش�فى وس�معه من 
زوجته ومن )راشد( ثم قال:

- أنا خايف توصل لمكانهم وهي لوحدها و..
قاطعه )س�يف( مؤك�دًا: »هتوصلهم يا دكتور.. أنا ع�ارف.. في معلومة 

خادتها مني النهارده هتخليها توصلهم بسرعة«.
قال المستشار في توتر بالغ: 

- يعني أنت عارف هي رايحة فين؟ 
قال )سيف( وهو يحاول أن يسيطر على قلقه:

- ايوه عارف.. ومتقلقش أنا هتصرف..
وانه�ى المكالمة مع المستش�ار ثم اتصل بس�رعة باحد زملائه وحين رد 

عليه قال له:
- اي�وه ي�ا )عم�رو(.. أن�ا م�ش ج�اي القس�م.. لأ لأ.. اس�معنى بس.. 
أن�ا هس�بقك وانت ه�ات القوة وحصلن�ى على هن�اك.. مينفعش اس�تنى يا 

)عمرو(... في ناس يخصوني هناك.. 

وبعد أن انهى معه المكالمة اسرع يحاول الاتصال بـ )رحمة( لكنه وجد 
هاتفهم�ا مغلقً�ا مما جعل�ه يضغط عل�ى الهاتف في يده بغض�ب وهو يقول 

محدثًا نفسه:
- وكمان قافلة الموبايل!!.. طيب يا )رحمة(.. حسابنا بعدين.. 

وزاد من س�رعته والقلق يعتصر عقله وقلبه وهو يدعو في قرارة نفسه ألا 
تكون قد وصلت إلى هناك..

■ ■ ■

»ماما.. مالك؟!!«.
صاح )رامز( بذلك عندما وصل إلى المستش�فى ووقعت عيناه على امه 

والطبيب يقوم بعلاجها، واندفع نحوها في قلق شديد:
- حصلك ايه قوليلى؟!! 

وامسك بيدها وهو يسألها اسئلة عدة في قلق ولهفة فابتسمت في وجهه 
على الرغم منها وربتت على وجهه بحنان قائلة:

- أنا كويسة حبيبي متخافش.. 
قال وهو ينظر إلى ذراعها في قلق: »كويسة إزاي بس!!«.

دخل الدكتور )راشد( فسأله )رامز( في توتر وقلق:
- حصل ايه يا دكتور؟!!

ربت )راشد( على ذراعه: »متقلقش يا )رامز( هي بخير« 
عاد )رامز( يلتفت إلى امه وجلس امامها وهو يقول في عصبية:

- بخير إزاي يعني.. امال دراعها فيه ايه؟!!
قال )راشد( في هدوء: 

- الل�ي ظاه�ر دلوقت أن�ه ممكن يكون كس�ر لكن هنعمل اش�عه الاول 
عشان..

قاطعه )رامز( وهو يقول في حنق وغضب: »كسر!!«.
نظر إليه )راش�د( في اشفاق بينما ظل ينظر هو إلى امه و إلى دموعها في 

مرارة وحنق ثم مسح دموعها وهو يقول في توعد وغضب: »ماشي..«.
ربتت امه على وجهه قائلة في توسل:

- عشان خاطرى يا حبيبي.. أنا كويسة.. الحق اختك بس..
 قبل أن تكمل جملتها ارتفع صوت رنين هاتفه فنظر إليها في صمت ثم 

: نظر إلى الهاتف بسرعة واجاب على المكالمة وهو يقف قائًال
- أنا في المستشفى مع أمي..

: »هي عاملة ايه دلوقتي؟«. اتاه صوت )سيف( قائًال
نظ�ر )رام�ز( إل�ى امه برهة في صمت ث�م نظر امامه وه�و يقول في حزم 

وغضب:
- أنا عايز الواد ده يا )جوينى(..

قال )سيف( في صرامة شديدة: »)رحمة( أهم يا )رامز(«.
غادر )رامز( الحجرة وهو يقول في غضب شديد:

- طب خلى كلب يلمسها وانا.. 
قاطعه )سيف( في حسم: 

- أنا مش هستنى حد يلمسها يا )رامز( 
اسرع )رامز( من خطواته إلى الخارج قائًال في صوت صارم:

- أنا جايـلك.. 
■ ■ ■

)33(

)قلـــب ميـت(

توقف�ت )رحمة( بس�يارتها بي�ن مبانى المس�اكن الصغي�رة حين وقعت 
عيناها على س�يارة )ش�ومان( ام�ام احدهم، فلم يكن م�ن الصعب عليها أن 
تتوقع أن )دياب( س�وف يأخذ )ابتس�ام( و امها إلى المس�كن الوحيد الذي 
حصل عليه منذ أن جاء إلى القاهرة واخبرها )س�يف( عنه في الصباح، ومع 

معرفتها لشكل ورقم السيارة لم يصعب العثور عليها في هذه المنطقة.. 
ولكي لا يراها أحد استدارت بالسيارة ووقفت جانبًا بعيدًا عن سيارتهم 
وع�ن المبن�ى واخ�ذت تراق�ب المبن�ى م�ن مكانه�ا حت�ى رأت )أورج�ا( 
و)ش�ومان( يغ�ادران أح�د المبان�ي ويس�يران عل�ى قدميهم�ا بعي�دا وهم�ا 

يضحكان، فعرفت اين توجد )ابتسام( وامها.. 
غ�ادرت )رحم�ة( س�يارتها وس�ارت متوجهة إل�ى المبن�ى والكثير من 
نظ�رات الم�ارة تلاحقها في فضول، فليس من المعت�اد أن ترى امرأة ترتدي 
ه�ذا ال�زي، ول�م يره�ا أحد ف�ي المنطق�ة من قب�ل، لكنه�ا تجاهل�ت ذلك 
واس�تمرت في طريقها حتى دخلت المبنى ووقفت تنظر حولها في حيرة لا 

تعرف عن أي طابق أو أي شقة تبحث!!
امسكت بهاتفها وفتحته بسرعة واتصلت على )سيف( لكن قبل أن يصل 

الاتصال إليه فوجئت بالباب الذي امامها في شقة الدور الارضي يُـفتح..
ووجدت امامها )دياب(.. 

».. »اهًال

ق�ال )دياب( تل�ك الكلمة وهو ينظر إليها مبتس�مًا في ظفر وثقة وانزلت 
 : يدها الحاملة الهاتف وهي تنظر إليه في صرامة بينما تابع هو قائًال

- اهًال بقطط الداخلية 
وقب�ل أن يكم�ل جملته فوجئت ه�ي باحد يجذب الهات�ف من يدها في 
حرك�ة مباغتة، فنظرت خلفها بس�رعة لتج�د )أورجا( و)ش�ومان( وقبل أن 
تفع�ل أي ش�يء، فاجأه�ا )دياب( وامس�ك بيده�ا وجذبها بق�وة إلى داخل 

الشقة ودخل خلفه )أورجا( و)شومان(..
واغلق الثلاثة الباب عليها معهم..

■ ■ ■

»ايه يا قطة؟!! كنتِ فاكراني مس�تخبي منك هنا؟!!.. دانا ش�ايفك وانتِ 
في العربية من بدري«.

ق�ال )دي�اب( ذلك وهو يتقدم نحو )رحمة( الت�ي نظرت إليه في صمت 
 : وثبات فتابع هو قائًال

- ب�س الصراح�ة اول م�رة اش�وف قط�ة قلبه�ا جام�د ك�ده.. دي طلعة 
ميطلعهاش واحد لوحده.. قطة مخربشة وقلبك ميت بصحيح.. وانا اموت 

في الخربشة قوووووى..
قال جملته الاخيرة وهو يقترب منها اكثر فقاطعته في صرامة:

- فين )ابتسام( ودادا )أمينة(؟!!
ضحك قائًال في سخرية:

- قصدك حرمنا المصون وخالتى حماتى حبيبة قلبي؟؟!! 
واشار نحو باب حجرة جانبية مغلق وهو يقول:

- هنا في الحفظ والصون.. 
نظرت إلى الباب وقالت: »طلعهم«.

اومأ برأسه ايجابا وهو يقول مبتسمًا: »وماله«.
 : واشار إلى )شومان( قائًال

- طلعهم يا )شومه( خلى القطة تطمن 
 : فتح )شومان( باب الحجرة بينما نظر )دياب( إليها وهو يرفع يديه قائًال

- احنا ناس ماشيين قانوني وفي السليم 
خرج�ت )ابتس�ام( من الحجرة في خطوات بطيئ�ة بينما ركضت )أمينة( 

نحو )رحمة( قائلة في ذعر:
- أنتِ ايه اللي جابك هنا يا بنتى؟.. دول عيال ولاد حرام..

: »مش عيب يا خالتى لما تس�وئي سمعتى كده!!..  قاطعها )دياب( قائًال
الضيوف يقولوا عنى ايه!! مقصر مع مراتى وحماتي!! 

نظرت )رحمة( إليها والى )ابتس�ام( سريعا لتتأكد انهما بخير وهي تقول 
في هدوء:

- متقلقيش يا دادا.. المهم تكونوا انتم كويسين..
قال )دياب( وهو يتأمل )رحمة( من اسفل إلى اعلى:

- متقلقيش يا دادا.. القطة مبتخافش.. لسه عايزة اللي يخوفها.. 
ومع جملته الاخيرة التقت عيناه بعينيها.. 

وكاد أن يج�ن ف�ي داخل�ه وهو يراه�ا تنظر إلي�ه بمنتهى التح�دي والثقة 
والثبات.. 

دون أن يهتز لها جفن.. دون خوف..
لم ير في حياته من قبل امرآة مثلها.. بهذه الجرأة والقوة.. 

■ ■ ■

في نفس الوقت كان قد راى )سيف( سيارتها عند مدخل الشارع فأوقف 
س�يارته بجوارها بس�رعة وامس�ك بهاتفه وتح�دث فيه إلى زميل�ه )عمرو( 
ليخب�ره أنه في الم�كان، واخبره )عمرو( أنه قد تحرك وس�يكون معه خلال 

10 دقائق، فقال له )سيف( وهو ينظر إلى سيارة )رحمة(:
- مفيش وقت يا )عمرو( ولازم اتحرك حالا.. 

اتاه صوت )عمرو( محذرًا: »خطر يا )سيف(.. من فضلك..« 
قاطعه )سيف( في حزم وهو يتجه نحو المبنى: 

- أنا داخل يا )عمرو(.. 
واغلق الاتصال، فالتفت المقدم )عمرو( إلى المجند الذي يقود س�يارة 

الشرطة وامره أن يزيد من سرعته..
اما )سيف( فقد توجه هو نحو المبنى وهو يتصل بـ )رامز( ويخبره أنه قد 
وصل إلى المكان ووجد سيارة )رحمة(، فقال )رامز( في انفعال وعصبية:

- بسرعة يا )سيف(.. أنا مزنوق في زحمة الشوارع هنا.. 
قال )سيف( وهو يحاول أن يسيطر على قلقه وانفعاله:

- متخافش يا )رامز(..
واغلق الاتصال وتابع طريقه وهو يفكر في محاولة الاتصال بـ )رحمة( 

ثانية فربما يجد ردًا يطمئنة هذه المرة.. 
■ ■ ■

»)ابتس�ام( هتيج�ي معاي�ا.. وبعدين هنبقى نش�وف موض�وع الجواز ده 
قانونى ولا لأ«.

قالت )رحمة( ذلك في هدوء وثقة فقال )دياب( في سخرية:
- لا والله!!.. بالبساطة دي يا )رحمة( باشا؟!! 

قال )شومان( ساخرًا: »حلوة )رحمة( باشا دي«.

ضحك الثلاثة كعادتهم في س�خرية واستهزاء وقال )أورجا( وهو يتأمل 
)رحمة( في خبث:

- احلى باشا في الجمهورية كلها.. والنبى عسل..
ورمقها )شومان( بنظرات وقحة واضحة وهو يقول:

- هي الشرطة مش في خدمة الشعب ولا ايه!!!
قال )دياب( في صرامة مصطنعة: 

- بس ياض أنت وهو.. بلاش سفالة..عايزين الداخلية تقول علينا ايه!! 
وتابع بسخرية وهو ينظر إليها: »شعب متحرش!!«.

ضح�ك صديق�اه بس�خرية ونظ�رت إلي�ه )أمينة( ف�ي كراهي�ة واطرقت 
)ابتس�ام( برأسها في صمت وهي تبكى بينما ظلت )رحمة( تنظر إليه بنفس 

النظرة الهادئة الثابته وهو يقول في جدية وتحدٍ:
- لا يا قطة.. احنا ش�عب مؤدب.. وماش�يين قانونى وزى الفل.. مراتي 
هتفض�ل معايا في بيتى.. وبالقانون بتاعكم محدش يقدر يمنعنى انى احطها 
تح�ت جزمت�ى كمان.. حتى اس�ألى المحام�ى بتاعى.. انت�م عارفين بعض 

كويس..
وغمز لها بعينه وهو يتابع في خبث:

- الظاهر كان في جو قديم.. وعش�ان كده ش�ايل من�ك حبتين.. روحي 
بقه اتفاهمي معاه بحنية كده.. واللي يقول عليه أنا همشيه.. تمام يا قطة؟!!

ضحكت )رحمة( متهكمة في استخفاف وتقدمت نحوه قائلة في ثقة:
- )ابتسام( هتخرج من هنا معايا.. وانت هتحصل الصبي بتاعك..

ونظرت إليه بخبث وهي تتابع: »حبيبك.. )هيما شبكة(«.
هوى الاسم على رؤوس الثلاثة كقنبلة فجرت كل مخططاتهم واحلامهم 
في أن يبدأوا عملهم الجديد مستترين في مكان بعيد عن ماضيهم الاسود..

»)هيما شبكة(!!«.
نط�ق )دي�اب( الاس�م وهو ينظ�ر إليها في ش�ك وقل�ق، ونظ�ر صديقاه 

لبعضهما في قلق وتوتر بينما تابعت )رحمة( في تهكم قائلة:
- اي�ه؟!!.. كن�ت فاكر انن�ا مش هنعرف أن�ه من رجالت�ك!!.. ولا مش 

هنعرف نجيبك أنت شخصيا!! 
وقالت في صوت صارم:

- فوووق واعرف أنت بتلعب مع مين.. 
قبل أن يرد عليها ارتفع صوت رنين هاتفها الذي في يد )أورجا( فنظروا 
الثلاث�ة إليه وعادوا ينظروا إليها بس�رعة اذ اش�ارت إل�ى الهاتف وهي تقول 

مبتسمة في ثقة:
- اللي بيتصل ده المقدم )سيف الجوينى(.. واكيد هو هنا دلوقتى.. 

ونظرت إلى عيني )دياب( في تحدٍ وهي تقول متوعدة:
- ولا أنت ولا رجالتك ولا )مجدي غانم( بتاعك ولا أي حد..

هيعرف يطلعك من تحت رحمته يا )دباح(.. 
■ ■ ■

)34(

)مواجهة شخصية(

»ضابط المباحث مش كده!!«.
قاله�ا )دي�اب( وه�و يقترب من )رحم�ة( ناظ�رًا إليها في تحف�ز وتوعد 
فابتس�مت في وجهه بتحدٍ في هدوء فوقف هو امامها وهو يقول في شراسة 

وغضب:
- خلي�ه يجي عش�ان اردهاله واعل�م عليه.. واحص�ل )هيما( في حاجة 
تستاهل.. اعتداء على بدلة ميري.. عايزه يقبض عليا وانا بقطع الزارير دي.. 
ق�ال جملت�ه الاخيرة وه�و ينظر إل�ى بدلتها في شراس�ة ويم�د يده نحو 

صدرها..
لكن قبل أن يمس�ها فوجىء بها تهوى بيدها على وجهه بصفعة قوية رن 

صدى صوتها في المكان..
واتس�عت اعي�ن الجميع في ذهول واش�تلعت نيران الغ�ل والغضب في 

 : عيني )الدباح( وهو ينظر إليها ممسكًا وجهه قائًال
- بت زيك تمد ايدها عليا أنا!!.. وحياة امك لاشرحك..

ق�ال جملته الاخي�رة وهو يخرج مط�واة كبيرة ويرفعه�ا لاعلى فدخلت 
ال�دادا )أمينة( ف�ي المنتصف بينه وبينه�ا وهي تصرخ في وجه�ه أن يتوقف 

وتراجعت )ابتسام( للخلف واضعة يديها على فمها في ذعر..

في نفس اللحظة دخل )سيف( المبنى وسمع صراخ )أمينة( من الداخل 
مختلطًا بصوت رنين هاتف )رحمة( من داخل الشقة قبل أن ينقطع، فأخرج 

سلاحه وصوبه نحو مفتاح الباب..
واطلق النار..

انتف�ض الجمي�ع م�ن الداخل على ص�وت طلق�ات النار والتفت�وا نحو 
الباب الذي حطم )سيف( مزلاجه بنيرانه ودفعه بقوة بقدمة ثم دخل مصوبًا 

سلاحه نحوهم.. 
لم يكد )س�يف( يرى المشهد ويرى )دياب( بالمطواة في وجه )رحمة( 
و)أمينة( بينهما حتى صرخ فيه وهو يصوب الطبنجة إليه بأن يتراجع للخلف 
وين�زل السالح الذي في يده، وصرخ في )ش�ومان( و)أورج�ا( أن يتراجعا 
للخل�ف من امامه، فابتعدا من امامه للخلف رافعين ايديهما في حذر وتقدم 

نحو )دياب( وهو يصرخ بقوة:
- بقولك ارمي المطوة دي.. 

انزل )دياب( يده قليًال في حذر ولوح بها وهو يصرخ في همجية:
- انتم باى حق تتهجموا عليا في بيتى؟

قال )سيف( في صرامة وغضب:
- هتعرف دلوقت بأى حق يا )دياب(..

ونظر سريعًا نحو )ش�ومان( و)أورجا( ثم سحب مسدس آخر معه وهو 
يقول: »)رحمة(«.

القى بالمس�دس الثاني إليها وعلى الفور التقطته في مهارة وصوبته نحو 
الاثنين الاخرين وهي تقف خلفه كتفًا بكتف، وتس�مر )شومان( و)أورجا( 

مكانهما وعادا يرفعان يديهما لاعلى بينما قال )سيف( في حزم:
- )رحمة(.. خدى الداد و)ابتسام( واطلعي من هنا..

كادت )رحمة( أن تعترض لكن )دياب( صرخ في غضب وشراسة وهو 
يلوح بالمطواة:

- متخلقش لسه اللي يثبت )الدباح( في منطقته يا داخلية.. 
ق�ال آخر كلمة وه�و يتقدم نحو )س�يف( وينوى الهج�وم عليه فخفض 

)سيف( سلاحه واطلق طلقتين بين قدمي )دياب(..
صرخ�ت )ابتس�ام( في ذعر وتس�مر )دياب( ف�ي مكانه في ح�ذر وقلق 
ورفع )سيف( سلاحه نحو رأس )دياب( وهو يقول في حزم بصوت صارم:

- التالته في دماغك يا )دياب(.. 
■ ■ ■

 ادى صوت طلقات الرصاص وتكراره مع صراخ )ابتس�ام( إلى تجمهر 
الاهال�ى في تس�اؤل وحذر بالقرب م�ن المبنى في نفس اللحظ�ة التي القى 

 : فيها )دياب( بالمطواة ارضًا في سخط وحنق وصاح )سيف( قائًال
- تعالى هنا يا )ابتسام(..

توجهت )ابتس�ام( بس�رعة نحوه ووقفت خلف ظه�ره بجوار امها وهما 
ترتعدان من الخوف و)دياب( ينظر إليها بغضب ش�ديد ثم نظر إلى )سيف( 

في تحفز وهو يقول محذرًا:
- بقولك ايه يا باشا.. خلينا نتفق احسن.. تسيب لي قطتي..

والقى بنظره سريعة على )رحمة( ثم نظر إليه وغمز بعينه في خبث وهو 
يكمل محذرًا:

- وانا ابعد عن قطتك..
اندفع )س�يف( نحوه ممس�كًا به من عنقه حتى ضرب رأس�ه وظهره في 
الحائ�ط ثم الصق فوه�ة طبنجته في جبينه وهو ينظ�ر إليه بكراهية وغضب، 
بينما القت )رحمة( بنظرها عليه س�ريعا وهي تناديه في قلق خش�ية أن يفقد 

اعصاب�ه وه�و يضغط بسالحه عل�ى رأس )دي�اب( قائًال في ص�وت ملىء 
بالغضب والتهديد والوعيد:

- فك�ر بس.. وانا امحيك م�ن على وش الدنيا.. ومن غير الميري يا ابن 
الـ.... 

نظر إليه )دياب( في توتر وقلق وفي صمت بينما اراد )شومان( و)أورجا( 
أن يتحركان لكن صرخت )رحمة( فيهما بصرامة وقوة:

- مكانك أنت وهو.. 
ثم نظرت إلى )سيف( قائلة في حذر: »)سيف(«.

ظل )س�يف( ينظر إلى )دياب( في تحفز وغضب وهو يحاول أن يسيطر 
على اعصابه بصعوبة كي لا يتهور ويطلق النار بدافع الغضب الش�ديد الذي 
يجتاح�ه، وفي نفس اللحظة دخل الش�قة بع�ض الاهالي وصاح احدهم في 

دهشة:
- هو ايه اللي بيحصل هنا؟!!

ما إن دخل الاهالى الشقة حتى صرخ )دياب( في استضعاف مصطنع:
- هي الحكاية ايه بالظبط!!.. هي الداخلية عايزة ايه من مراتي!!

فهم )سيف( على الفور ما يريد فعله فصرخ فيه بقوة:
- متلعبش اللعبة دي معايا يالا.. 

فه�م )ش�ومان( م�ا يري�ده )دياب( فأس�رع يصرخ ف�ي الناس مس�تنجدا 
ويخبره�م أن الش�رطة تهجم�ت عليهم م�ن دون حق ويري�دون اخذ زوجة 
وتطليقه�ا م�ن زوجها بالقوة عل�ى الرغم منه�ا، فتدخلت )أمين�ة( واخذت 
تع�ارض كلامه، وع�اد )دياب( يص�رخ مس�تنجدا بالناس محاولا اس�تثارة 
عطفه�م، وتدخل )أورجا( واخذ يتحدث عن ظلم وقهر الداخلية وبطش�ها 

للفقراء، وس�اد الهرج والمرج وشعرت )رحمة( بالقلق وخشي )سيف( أن 
 : يفقد السيطرة حتى صرخ أحد الاهالى قائًال

- بــــــــــــس.. كله يسكت.. 
صم�ت الجمي�ع فج�أة ونظ�رت )رحم�ة( إلي�ه وه�ي مازال�ت موجهة 

مسدسها نحو )أورجا( و)شومان( فقال الرجل في صرامة:
- محدش فاهم حاجة.. والمنظر كده شكله مش عاجبنى.. 

قال )أورجا( في استنجاد واستضعاف مصطنع:
- الحقن�ا يا اس�طى )صلاح(.. الداخلية بتفترى علين�ا.. عايزين ياخدوا 
م�رات الرجل الغلبان ده عش�ان هي ش�غالة عندهم.. م�ش عايزنها تتجوزه 
عش�ان تفضل ش�غالة عند الس�ت الضابط.. ش�ايفين ي�ا ناس الافت�را؟!!.. 

شايفين البلطجة؟!!.. 
انطلق الناس يصرخ�ون في اعتراض وغضب في وجه )رحمة( فنظرت 
اليه�م ف�ي قلق ونظر )س�يف( نحوها خوف�ا أن يتهجم الن�اس عليها بعد أن 

اثارهم )أورجا( على ذلك النحو وصاح )شومان( يحرض الاهالى:
- دول لازم يتقطعوا هنا.. 

عاد الصراخ والهتاف مرة أخرى في ثورة كبيرة..
ثورة الاهالى على الشرطة الظالمة..

■ ■ ■

عاد الاس�طى صالح يصرخ في الاهالى بالصمت م�رة أخرى ويأمرهم 
بألا يتدخلوا في الأمر حتى يتكلم هو فقال )شومان( في استعطاف:

- أنت كبير المنطقة هنا يا اسطى احكم أنت بقى بينا وبين العالم المفترية 
دي و..

نظر إليه الاسطى صلاح في احتقار: »اخرس يالا«.

نظر إليه )شومان( في استنكار فنظر إليه )صلاح( من اعلى إلى اسفل ثم 
 : نظر إلى )رحمة( قائًال

- الكلام اللي بيقولوه ده صحيح؟!! 
انزلت )رحمة( المسدس كي تعطيه الثقة وقالت في هدوء:

- حضرتك شايف شكلنا بيقول كده؟!!
نقل )صلاح( بصره بينها وبين )سيف( في شك ثم تقدم للأمام: 

- الصراحة لأ.. شكلكم ولاد ناس..
صرخ )أورجا( معترضًا:

- بتقول ايه يا اسطى )صلاح(!!.. هي الحكاية بالشكل برضك!!
 : نظر إليه )صلاح( في صرامة قائًال

- أنا لما اتكلم العيال اللي زيك تقفل بؤها.. سامع؟
: صمت )أورجا( في حنق وعاد )صلاح( ينظر إلى )رحمة( قائًال

- الحكاية فعلا مش بالشكل.. لكن أنا راجل كبير وليا نظرة في الناس.. 
 : التفت )سيف( إليه وهو ممسك بـ )دياب( امامه قائًال

- أنت راجل بتفهم يا اسطى.. 
قال )صلاح( في شك: 

- وتبقى مين حضرتك؟!! ورافع السلاح على الواد ده ليه؟ 
قال )سيف( في هدوء: »أنا المقدم )سيف الجوينى(.. والواد ده مسجل 

وانا جاى اقبض عليه لان عليه حكم غيابى«.
تبادل )دياب( النظر مع )أورجا( و)ش�ومان( في قلق بالغ مع س�ماعهم 

أمر الحكم الغيابي بينما قال الاسطى )صلاح( في شك:

- احنا نعرف )عمرو( بيه و كل رجالة القس�م بتاعنا كويس.. مش�فناش 
حضرتك قبل كده!!

قال )سيف( في حزم وثقة:
- المقدم )عمرو( هيكون هنا حالا وتقدر تتأكد منه.. 

نقل الاسطى )صلاح( بصره بينهم جميعًا ثم نظر إلى )سيف(:
- )عم�رو( بي�ه على راس�نا من فوق.. والعي�ال دول جداد ف�ي المنطقه 
ومنعرف�ش عنه�م حاجة غير انه�م جايين من )اس�كندرية( وبي�دوروا على 
ش�غل.. ومع إن ش�كلهم م�ش مريحنى م�ن اول يوم.. بس مش�فناش منهم 

حاجة برضو.. انما لو طلعوا شماااااال.. 
ونظر إلى الثلاثة متوعدًا وهو يقول:

- عليا النعمة هينكرشوا من المنطقة وانا اللي هزفهم بره بايدي..
فج�أة انقلب جمي�ع الاهالى على الثلاثة وهتفوا مؤيدين كلام الاس�طى 

)صلاح( في نفس اللحظة التي دخل فيها أحد الشباب هاتفًا:
- )عمرو( بيه وصل ومعاه الرجالة.. وكلام الضابط ده طلع صح

اطلق )سيف( تنهيدة قوية في ارتياح واغمضت )رحمة( عينيها واطرقت 
وهي تتمتم محدثة نفسها: 

- الحمدلله..
ثم نظرت إلى )سيف( وعلى وجهها ابتسامة باهتة لكن سرعان ما زالت 

ابتسامتها من النظرة التي وجدته ينظرها إليها..
نظرة لم ترها منه ابدًا من قبل..

نظرة مليئة بالغضب والتوعد.. وغير متسامحة بالمرة..
■ ■ ■

)35(

)الاعصــــار(
»قسم شرطة مدينة نصر ثاني«

جلس�ت )رحمة( مع )ابتس�ام( و دادا )أمينة( داخل أحد مكاتب القس�م 
بمفردهن يتحدثن واخذت )رحمة( تسأل )ابتسام( عن عقد الزواج الموقع 
منها فأخبرتها )ابتس�ام( وهي تبكى أنها وقعت عليه في المستشفى، وروت 
لها ما حدث حين زارها صديق )دياب( ذلك الش�اب الصغير الذي سمعت 
المحام�ى يقول له )لايكات(، واخبرتها أن المحامى قال لها انهم في حاجة 
إلى العقد لاخراج )دياب( من النيابة لان اس�رة المستش�ار ابلغوا عنه أنه قد 
اغتصبها واذا دخل الس�جن س�وف يتم فضحه�ا امام الن�اس، اخبرتها بكل 
ش�يء فيم�ا عدا أمر الفيديو الذي راته مص�ورًا لها، اخفت عنها الأمر خجلا 
منه�ا وخوفا م�ن انتقام )دياب( بع�د أن علمت كيف يفك�ر ويتصرف وماذا 

يمكنه أن يفعل بها..
اس�تمعت إليه�ا )رحم�ة( للنهاي�ة ول�م تس�تطع أن تمن�ع نفس�ها من أن 
تنهره�ا بش�دة على تصرفها هذه المرة، واخبرتها انه�م لم يبلغوا عن حادث 
الاغتص�اب وان )دي�اب( كان خارجً�ا م�ن النياب�ة لا محال�ة، وان م�ا فعله 
المحام�ى كان لابتزازه�م ولك�ي يضمن ألا تفك�ر فيما بعد ف�ي الدفاع عن 
حقه�ا نهائيًا بدليل أن�ه خدعها وجعلها توقع على عقد ال�زواج بتاريخ قديم 
قب�ل حادثة الاغتصاب، ومعنى ذلك أن ما من قوة على الارض تس�تطيع أن 
تعي�د له�ا حقها إلا إذا ابلغت عنه وعن كل ما حدث، وهم س�يحاولون بكل 

طاقتهم أن يثبتوا حقها كي ينال ذلك المجرم عقابه..
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



315 314

رحمــــة

فوجئت بها )رحمة( أنها ترفض ذلك وباصرار..
رفضت )ابتسام( واعلنتها صريحة أنها لن تبلغ عنه وستقبل بالامر الواقع 
وس�تعيش معه كزوجة كي تنتهى هذه المش�كلة على هذا النحو وليكفي كل 

ماحدث..
انخرط�ت امه�ا في بكاء حار وعج�زت عن أي كلام، لك�ن )رحمة( لم 
تستسلم واخبرتها عن ماضيه وعن صحيفة سوابقه واخبرتها أنه من الممكن 
أن يك�ون قد فعل بها ذلك كي يس�تغلها في اعماله وق�د يتاجر بها كما يفعل 

بباقى النساء والفتيات ممن يسقطن في شباكه..
انكرت )ابتس�ام( الأمر بش�دة واكدت لها أنه لن يفعل ذلك وانه كان من 
البداي�ة يريد الزواج منها، وظلت لمدة طويل�ة تجادلها في الأمر حتى انهت 

الحوار بأن حزمت الأمر وقالت وسط دموعها:
»متتعبيش نفسك يا ست )رحمة(.. أنا خلاص رضيت بنصيبي.. ومش 

هغير راى«.
ظلت )رحمة( تنظر إليها صامتة في مرارة وحسرة ثم وقفت امامها قائلة 

في صوت مختنق:
- م�ش عارف�ة.. ان�تِ غبي�ة؟.. ولا أنا اللي غبية عش�ان عاي�زة اجيبلك 

حقك!! 
وتركته�ا م�ع امها وغ�ادرت الحجرة وهي تش�عر بالهزيم�ة والقهر امام 

الضحية التي حاولت أن تدافع عنها باستماتة امام الجميع..
اخذت الدادا )أمينة( تبكي منهارة وهي تردد:

- ربنا يسامحك يا )ابتسام(.. ربنا يسامحك يابنتى.. 
اقتربت منها )ابتسام( وهي تقول باكية:

- قولي ربنا ياخدنى احسن عشان أنا السبب في كل ده.. أنا اللي عملت 
كده في نفسي وفيكي وفي الناس دول.. وانا مش هخليهم يتأذوا بسببي ولا 
هعرضك للخطر عشانى.. انتِ متعرفيش حاجة ولا حد حاسس باللى فيا.. 
أن�ا لو معملتش كده ممكن يخلصوا عليكي وهيفضلوا ورا الس�ت )رحمة( 

ومش هيسيبوها.. 
نظرت إليها امها في ذهول غير مصدقة فجلست )ابتسام( بجوراها وهي 

تكمل في حزن والم:
- كان لازم اعمل كده.. مفيش ادامى حل تانى..

احتوت الام ابنتها بين ذراعيها واخذت تبكي وتنتحب معها..
حتى امتزجت دموع قلبيهما واصبحت واحدة..

■ ■ ■

»هنعمل ايه في الضيف ده يا )عمرو( بيه؟«.
ق�ال )س�يف( ذلك وهو ينظ�ر إلى )دي�اب( امامه متوع�دًا داخل مكتب 

المقدم )عمرو( الذي وقف بجانب )سيف( قائًال في تهكم:
- لا الضيف ده حظه حلو قوى.. لس�ه ادامه كده يجي 5 ايام.. هيش�رفنا 

فيهم لحد ما نجهزله مامورية نرحله فيها لـ )اسكندرية(.. 
قال )سيف( وهو يتعمد التلاعب باعصاب )دياب(:

- طب كده تمام.. عندنا فرصة نقوم فيها بواجب الضيافة كويس 
دخلت )رحمة( المكتب عليهما وهي تقول: »)سيف(«.

التفت إليها ونظر إليها شزرًا وهو يقول في صوت صارم جاف:
- خير يا سيادة الرائد؟

ش�عرت أنه لا يريد أن يتحدث معها وخشيت أن يحرجها امام زملائهما 
في القسم فقالت في شكل جاد:

- عايزين حضرتك في المكتب التانى ضرورى..
عاد ينظر إلى )دياب( قائًال في صرامة وحزم:

- لما اخلص الشغل اللي ادامي..
ش�عرت بالحرج الش�ديد لكنها حاولت ألا تظهر ذلك واستأذنته بشكل 
رسمي في الذهاب ثم غادرت الحجرة على الفور وتبعها هو بطرف عينه ثم 
عاد يش�يح بوجهه جانبا وهو يزفر في ضيق بينما راقبه )عمرو( في اس�تفهام 

وتساؤل ثم سأله في صوت خافت:
- مالك يا )سيف(؟!!

هز )سيف( رأسه نافيًا وهو يتمتم: »مفيش«.
خرجت )رحمة( من الحجرة مس�رعة في حنق وكادت أن تغادر لولا أن 

رأت أخاها )رامز( قادم في الممر امامها.. 
وفي خطواته صوت كهزيم الرعد.. 

وعلى وجهه غضب بركان ثائر..
■ ■ ■

اسرعت )رحمة( نحو )رامز( وامسكت بذراعيه قائلة:
 - )رامز(.. استنا مـ..

 : نظر إليها في غضب وضيق قائًال
- أن�ا ملي�ش كلام معاك�ى بع�د الل�ي عملتي�ه ي�ا )رحمة(.. حس�ابك مع 
)الجويني( عشان أنا عارف أنه مش هيفوتهالك.. واوعى من سكتي دلوقتى..

ق�ال جملت�ه الاخي�رة وه�و يبعد يديه�ا عنه ويندف�ع متجهًا نح�و مكتب 
المق�دم )عم�رو(، فنظرت إليه غي�ر مصدقة للحظات ثم اس�رعت تلحق به 
راكض�ة وه�ي تناديه وه�و لا يرد عليها حت�ى دخل مكتب المق�دم )عمرو( 

ورأى امامه )دياب(..

لم يكد )رامز( يرى )دياب( امامه حتى اندفع نحوه كالاعصار..
واتس�عت عينا )دياب( في ذهول وهو يرى النظرة التي في عيني )رامز( 

وهو ينقض عليه..
لم يس�تطع أحد أن يقف في طريقه وهو على هذا النحو، بل ولم يعط أيًا 

منهم فرصة لعمل شيء..
فقد هجم على )دياب( وامسك به من صدره وجذبه نحوه وهوى بضربة 
من رأس�ه على انفه ووجهه في منتهى القوة حتى أنها هش�مت انفه في نفس 

اللحظة وجعلته يصرخ في الم..
حاول )عمرو( و)س�يف( ابعاد )رامز( عن�ه وهما يصرخان فيه أن يتركه 
لكنهم�ا لم يس�تطيعا امام قوته وغضب�ه وعصبيتة، اذ دفعهما دون أن يش�عر 
بعي�دا عنه وانه�ال باللكمات على وجه )دياب( في قس�وة وعنف وكراهية، 
ثم امس�ك ذراعه في حركة كس�ر معروفة في الجودو جعلت�ه يصرخ في الم 
شديد ثم هوى بقبضته الثانية على منتصف ذراعه كالمطرقة وكأنه كان يريد 

أن يكسر ذراعه كما كسر ذراع امه..
انطلق�ت صرخ�ة )دي�اب( ت�دوى في قل�ب الم�كان فدخل�ت )رحمة( 

تحاول أن توقفه مع )عمرو( و)سيف( الذي صرخ فيه بقوة:
- كفايه يا )رامز(.. خلاص كده كفاية.. 

امسكت )رحمة( ذراع اخيها وهي تصرخ بقوة:
- سيبه بقى أنت كده... 

وقطعت عبارتها فجاة وتأوهت في الم: »آاااه«.
وهي تسقط للخلف اذ دفعها دون أن يقصد أو يراها وضربها بكوعه في 
انفها، فاندفعت للخلف على الرغم منها وكادت أن تس�قط لولا أن شاهدها 

)سيف( واسرع يمسك بها وهو يصرخ في قلق:
- )رحمة(.. 

وشاهد الدماء تنزف من انفها.. 
■ ■ ■

وضعت )رحمة( يدها على وجهها في الم وشعرت بدوار شديد من قوة 
الضربة فأمس�ك بها )سيف( جيدا واجلسها على المقعد وهو ينظر إليها في 

 : قلق قائًال
- أنتِ كويسه؟ 

اومأت برأس�ها ايجابًا على الرغم من ألمها وشعورها بالدوار، في نفس 
اللحظ�ة التي انق�ض فيها المقدم )عمرو( على )رام�ز( واحاطه بذراعيه في 

قوة وهو يصرخ فيه:
- غلط اللي بتعمله ده يا )رامز(.. 

ه�وى )دي�اب( من بي�ن يديه عل�ى الارض واخذ يلهث ويلتقط انفاس�ه 
بصعوبة وس�ط الدماء التي اغرقت وجهه، وعلى الرغم من حالته التي يرثى 

لها إلا أنه نظر إلى )رامز( في غضب وكراهية وهو يقول في شراسة:
- ورحمة امى لاوريك.. هوريكم كلكم..

حاول )رامز( أن يفلت من ذراعي )عمرو( وينقض عليه ثانية وهو يقول 
في غضب هادر:

- أنت بتهددنا كمان؟!!.. بتهددنا يا ابن الـ... 
امسك )عمرو( بـ )رامز( جيدا وهو ينظر إلى الرجال الذي تجمعوا عند 

الباب ووقفوا يشاهدون ما يحدث وهو يصرخ فيهم بانفعال: 
- شيلوا الواد ده من هنا.. 

اسرع ثلاثة منهم يحملون )دياب( إلى الخارج بينما صرخ )سيف( في صرامة:
- كفاية يا ابنى أنت.. انت عورت اختك..

توق�ف )رامز( عن الحركة فجأة وهو يلهث من فرط الانفعال والغضب 
ونظر نحو )س�يف( فوجده يمس�ح نزيف انف اخته بمناديل ورقية، وشاهد 

)عمرو( ذلك أيضًا فترك )رامز( وهو يقول:
- أنا هجيب شنطة اسعافات ولا حاجة..

واسرع إلى الخارج و)رحمة( تحاول أن تناديه قائلة:
- مفيش داعي يا.. 

: »بس بلاش تتكلمي«. قاطعها )سيف( قائًال
قالت في صوت خافت: »أنا كويسة«.

مسح الدماء من اسفل انفها ثانية وهو يقول:
- لا مش كويسة.. وبطلي مقاوحة بقى.. 

نظ�رت إلي�ه في صمت وه�ي تراقب قلق�ه وخوفه عليها ف�ي عينيه على 
الرغ�م من غضب�ه منها بينما توجه اخاها نحوها وجل�س في مواجهتها على 
الطاول�ة التي امامها، واخذ المنديل من يد )س�يف( ليمس�ح ه�و انفها وهو 

ينظر إليها قائًال في حنان والندم يملأ صوته: 
- غبي أنا مش كده؟!!

ابتسمت ابتسامة باهتة وهي تقول: »أه جدًا«.
ربت على رأسها وهو يقول: »مش قوى يعني«.

: »في اغبى مني لكن ميبانش عليه«. ونظر نحو )سيف( قائًال
نظر إليه )سيف( شزرًا في حنق بينما تابع هو: 

- ميغوركيش أنه هادى وسهن كده.. ده كان هيعمل مجزرة النهارده.. 
كان�ت تنظر إلى )س�يف( في حب ش�ديد و)رام�ز( يتحدث عن�ه، بينما 

اشاح هو بوجهه جانبا في صمت.. 
وعاد )رامز( ينظر إليها ويضربها برفق على رأسها وهو يقول معاتبا: 

- عشان واحدة أغبى مننا كلنا..
 : امسكت برأسها ونظرت إليه في لوم فنظر إليها في صرامة قائًال

- اللي عملتيه ده محدش يعمله يا بنت )القاضي(..
نظ�رت إليه في حرج ثم نظرت إلى )س�يف( الذي وجدته ينظر إليها في 

لوم وضيق شديد ثم تجاهل نظراتها إليه ونظر إلى )رامز( وهو يقول:
- خد اختك روحها يا )رامز( عشان متسوقش العربية وهي كده.. 

قالت )رحمة( فجأة: »أنا عايزة اتكلم معاك يا )سيف(«.
: »بعدين.. انتِ تعبانة دلوقتي«. نظر امامه قائًال

هبت واقفة وهي تقول في اصرار: »أنا مش تعبانة«.
 : نظر إليها )سيف( في صمت ووقف )رامز( معتدلا ونظر إلى )سيف( قائًال
- خلاص وصلها أنت يا )سيف(.. وانا هاخد )ابتسام( ودادا )أمينة( معايا 
نظر إليه )س�يف( في صمت ثم اش�ار إليها بيده أن تتق�دم امامه وبعد أن 

خرجت من المكتب التفت إلى )رامز( الذي قال: »)سيف(«.
نظر إليه )سيف( في تساؤل فاشار )رامز( إليه بيده وهو يقول في صوت خافت:

- بالهداوة.. كفاية اللي أنا هببته في وشها.. 
تنهد )سيف( بعمق واومأ برأسه متفهمًا وغادر المكان ليلحق بها.. 

■ ■ ■

»ايه اللي بتقوله ده؟!! حكم غيابى إزاي؟!!«.
انتف�ض )مجدي( المحام�ى واقفًا خلف مكتبه وهو يتحدث في الهاتف 
حي�ن س�مع من )لاي�كات( ما ح�دث لـ )دي�اب( وعن وجوده في القس�م، 

واستمع إليه بضع لحظات في اهتمام ثم قال في عصبية:
- مين نكش ورا موضوع الحكم الغيابى ده؟!!

 : اتاه صوت )لايكات( قائًال

- شكله ضابط المباحث بتاع البت الضابط..
تمت�م )مجدي( في حنق وغضب: »اكيد هو )الجوينى(.. مفيش غيره.. 

طب والبت مرات )دياب( فين دلوقت؟«.
 : اجابه )لايكات( قائًال

- )شومان( و)أورجا( كانوا مراقبين القسم من بعيد.. وشافوها خارجة 
ه�ي وامه�ا م�ع الضابط التانى الل�ي زى الحيط�ة ده.. اخو الب�ت الضابط.. 
قط�روا العربي�ة وعرفوا نزلهم في�ن.. مراحوش الفيلا.. وصله�م عند بيتهم 

ومشي.. تحب نروح نجيبها ونرجعها بيت جوزها؟
استمع إليه )مجدي( في اهتمام ثم قال معارضًا:

- لأ لأ.. متعملوش أي حاجة.. واوعا حد منكم يقرب منها.. 
سأله )لايكات( في قلق: »طب و )الدباح(؟«.

قال )مجدي( مؤكدًا في ثقة: »متقلقش أنا هتصرف«.
قال )لايكات( في حماس: »يعني يا باشا...«

قاطعه )مجدي( في ضجر: »قلتلك هتصرف«.
واغلق الاتصال وهو يتمتم: »طيب يا )سيف( يا )جوينى(«.

وقام باستدعاء أحد مساعديه في المكتب وقال له:
- جهز نفسك عشان هتطلع دلوقت على اسكندرية..

قال الشاب في دهشة: »اسكندرية؟!!«.
اخذ )مجدي( يكتب بعض الاشياء في ورقة امامه وهو يقول:

- ايوه.. هتتحرك على هناك حالا.. هفهمك بس�رعة عايز ايه.. واول ما 
توصل تكلمنى..

ثم اشار إليه قائًال في اصرار وحزم:
- وتعمل اللي هقولك عليه..

■ ■ ■

)36(

)حســــاب عسيـــر(

داخ�ل فيلا المستش�ار تمددت )هويدا( على الس�رير ف�ي حجرة نومها، 
وذراعه�ا المصاب�ة معلقة بحزام ملت�ف حول عنقها، وجل�س في مواجهتها 
زوجها المستشار )فريد( يناولها الدواء الذي وصفه لها الدكتور )راشد( ثم 

اشاح بوجهه جانبًا في ضيق وبعد أن تناولت الدواء سألته في اهتمام:
- مالك يا )فريد(؟!! 

نظر إليها وقال بصوت ملىء بتانيب الضمير:
- مكنش لازم اسيبك تروحي لوحدك..

ابتس�مت في وهن قائلة: »امال يعني كنت هتس�يب شغلك وتيجي معايا 
في مشوار بسيط زى ده!!«.

قال في حنق وضيق بالغ:
- وأهو مطلعش مشوار بسيط يا )هويدا(..

قالت مواسية وهي تنظر إليه في اشفاق: 
- محدش كان يتوقع إن ده ممكن يحصل يا )فريد(..

هز رأس�ه نافيًا وهو يقول: »لا يا )هويدا(.. احنا غلطنا.. كان لازم نتوقع 
أي حاجة من مجرمين زى دول«.

امسكت يده وابتسمت قائلة في حنان: 

- خلاص يا ابو )رامز(.. قدر الله وماش�اء فعل.. والحمد لله إن الولاد 
بخير..

: »الحمدلله ربنا ستر«. اطرق برأسه وهو يتمتم قائًال
ثم نظر إليها وهو يقول في غضب:

- بس اللي عملته بنتك ده حسابه هيكون عسير..
تنهدت بعمق ثم قالت بتأثر:

- أنا مش عارفه لو مكنش )س�يف( لحقها.. أو مش عارف هي فين كان 
ايه اللي حصل!!.. ربنا يباركلك يا )سيف( يابنى.. 

قال المستشار وهو يلوح بيده: 
- عش�ان ك�ده اول م�ا قلتيل�ي.. كلمته عل�ى طول..ع�ارف إن هو اللي 

هيتصرف بسرعة 
سمع الاثنان صوت طرق على الباب ثم دخل )رامز( ووقف امام والده 

الذي قال له في عتاب:
- ارتحت أنت كده يا سيادة النقيب؟!!

انحن�ى )رام�ز( يقبل رأس امه ثم جلس بجوارها واح�اط كتفيها بذراعه 
ليضمها إليه برفق وهو يقول:

- ايوه ارتحت يا معالي المستشار.. خدت حق امى.. 
نظ�ر إلي�ه المستش�ار ف�ي صرام�ة: »عمر م�ا كان الح�ق بالدراع يا س�ي 

)رامز(.. احنا مش في غابة يا رجل القانون«.
قال )رام�ز( في هدوء: »العين بالعين والب�ادي اظلم يا دكتور.. وبعدين 

أنت عارف الموضوع قانونًا اخره هيكون ايه!!«.
 : قطب المستشار حاجبية في غضب قائًال

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



325 324

رحمــــة

- ولما أنت تقول كده يا حضرة الضابط.. س�يبت ايه لغيرك؟!!..هتطبق 
القان�ون على غيرك إزاي اذا كنت أنت مش عارف تطبقه على نفس�ك!!!.. 

فاقد الشيء لا يعطيه يا استاذ 
نظ�ر إليه )رامز( في صم�ت غير قادر على الرد وفي عينيه نظرة من الندم 

والحرج، وشعرت به امه فتدخلت لتهدىء الموقف وقالت راجية:
- خالص س�يبه دلوقتي يا )فري�د(.. خليه يدخل يرت�اح اكيد تعبان من 

اللي حصل النهارده..
 : نظر إليها )رامز( قائًال

- وأي تعب يا )دودو(.. دانا دماغى كانت هتنفجر..
ربتت على صدره قائلة في حنان:

- يا حبيبى العصبية دي مش كويسة عليك.. 
نظر اليهما المستشار وهو يمط شفتيه في ضجر ثم قال متهكمًا:

- ايوه ايوه حنني عليه.. ماهو بايظ من دلعك ليه!!
 : نظر إليه )رامز( في دهشة ثم ضحك قائًال

- بايظ من دلعها!!.. مالك يا دكتور محسسنى انى كل يوم داخل عليك 
بطوح والازازه في ايدي!!.. دانا يوم ما بلاقى وقت العب دور بلاي ستشين 

مع )ملك( ابقى بلغت قمة الانحراف..
 : ضحكت )هويدا( على الرغم من الم ذراعها بينما تمتم والده قائًال

- أهو أنت فالح في اللماضة بس.. 
ضح�ك )رامز( م�ع امه ثم انتبه والده إلى عدم وج�ود )رحمة( فقال في 

اهتمام: 
- هو أنت جاى لوحدك؟!! 

 : اجابه )رامز( قائًال

- ايوه.. للأس�ف دادا )أمينة( صممت اوديها بيتها هي و)ابتسام(.. وانا 
حس�يت أنها مكس�وفة تيجي هنا بعد اللي حصل.. فقلت خلاص.. اس�يبها 

تاخد راحتها يومين كده لحد ما تهدا وتنسى..
اومأ المستشار برأسه متفهمًا ثم قال: »واختك فين؟!!«.

: »عندها مجلس تأديب«. ابتسم )رامز( قائًال
فهم والده ما يقصده بكلامه فقال في شماتة واصرار:

- احسن.. خليه يديها على دماغها عشان متعملش فينا كده تانى.. 
وقعت قلبنا كلنا..

■ ■ ■

»)سيف( رد عليا.. أنت طول الطريق رافض ترد عليا بكلمة واحدة»
قال�ت )رحم�ة( ذلك في حرج وت�ردد وهي تقف في الخ�ارج امام باب 
الفيلا وبجوارها )س�يف( الذي كان يقف واضعا يديه في جيبيه وينظر امامه 

في صرامة دون أن يرد عليها فاقتربت منه وهي تقول في حيرة وارتباك:
- )سيف( أنا قلت لك أنا اسفة اكتر من مرة..

قال دون أن ينظر إليها: »اسفك مش هيغير حاجة«.
قالت في ضيق شديد وارتباك: 

- يا )س�يف( أنا مكنتش عارفة افكر بعد اللي حصل لـ ماما و)ابتسام(.. 
أنا اتصرفت باللي... يا )سيف( اناااا..

قاطعها قائًال في حزم: »انتِ فشلتى يا حضرة الضابط«.
قطبت حاجبيها ونظرت إليه قائلة: »ايه؟!!«.

قال في صرامة: »زى ما سمعتي«.
والتفت إليها ونظر إليها نظرة صارمة وهو يقول:

- أنتِ فش�لتى يا س�يادة الرائد.. عملتى اقتحام فريد من نوعه.. ممرش 
علينا قبل كده.. رايحة بطولك لوحدك وفاكرة نفس�ك س�وبر مان.. دخلتى 
م�كان متعرفي�ش حاجة عن�ه.. لا مداخله ولا مخارج�ه ولا عدد خصومك 
ج�وه.. ولا الرهائ�ن فين وظروفه�م ايه!!.. ولا حتى كن�تِ متأكدة هم جوه 
فعًا�لً ولا لأ!!.. وكم�ااااااان من غير سالح.. بالله عليكي ش�فتيها فين دي 

قبل كده؟!!.. ده حتى الافلام الهندى معملتهاش..
ش�عرت بالحنق والضيق الش�ديد وهي تش�عر في كلامه أنه يس�خر منها 

ومما فعلته فأطرقت في صمت بينما تابع هو: 
- اس�تغليتى معلومة قلتهال�ك لأنى وثقت فيك�ي.. ولانى طول عمرى 
بث�ق في تفكيرك وذكائك وانك ش�اطرة في ش�غلك ومتدرب�ه كويس جدا.. 
وآخر شيء كان ممكن اتوقعه انك تتصرفي بالتهور الغير مسؤل ده!!.. عمر 
م�ا كان يخطر ببال�ي ابدًا إن انتِ تعملي كده.. ده لو كان )رامز( عملها كنت 
قلت ماش�ي.. جايز.. احتمال.. لكن انتِ؟!!!!.. للأس�ف خنتي ثقتى وانا 

مصدوم فيكي..
قالت في ارتباك: »طب ماهو )ابتسام( وامها كانوا..«

قاطعها في صرامة:
- )ابتسام( وامها مكنوش في خطر وانتِ عارفة كده كويس.. بدليل إنك 
خبطتى فتحولك عادى جدا.. وكانوا في بيت في منطقة سكنية.. لا مخبيهم 
تح�ت الارض ولا كان حت�ى مكتفهم.. الواد كان عاي�ز البت ومكنش عايز 
يعم�ل فيه�ا أي اذى.. عل�ى الاق�ل دلوق�ت لانه ع�ارف إنه وص�ل للى هو 
عايزه.. ومش محتاج لمشاكل لان معاه عقد جواز رسمي وهي موقعة عليه 
بنفس�ها.. يعني موقفه القانونى احس�ن مننا.. وكان ممك�ن هو اللي يقاضينا 
لاقتحامنا حرمة بيته بالش�كل ده ويثبت اللي قاله علينا ادام الاهالى.. ولولا 

موضوع الحكم الغيابي ومساعدة المقدم )عمرو( ولا كنا نقدر نلمسه..

خرج صوتها مختنقًا وهي تقول: »)سيف( أنا عملت..«
قاطعها بنبرة صوت اعلى في حزم: 

- اسمي المقدم )سيف( وبس..
نظ�رت إلي�ه في اس�تنكار غير مصدق�ة لكنه لم يبال واش�ار إليها بس�باته 

محذرًا وهو يقول: 
- ولما اتكلم تسكتي.. وتسمعى..

ترقرقت الدموع في عينيها وهي تنظر إليه في مرارة وضيق بينما ظل ينظر 
إليها في صرامة وهو يقول:

- اللي عمليته ده مفيش أي ضابط يعمله إلا لو كان فاشل.. وخلتينى أنا 
كمان اعمله واخوكي كان هيعمله..

واشار إليها وهو يتابع: »بسببك.. وعشانك »	 
 : نظرت إليه مصدومة في صمت ولوح هو بيده قائًال

- خوفنا عليكي خلانا نتحرك بش�كل عش�وائي.. وكنا بنتصرف بطريقة 
الل�ي يوص�ل الاول يلح�ق يعمل حاج�ة.. وكان ممكن انن�ا نرتكب جريمة 
عش�ان نمنع أي حاج�ة تحصلك.. لان حضرتك حطيتي نفس�ك في منطقة 

الخطر بمنتهى الغباء.. 
وامسك بذراعها بقوة وقسوة وهو يقول في غضب:

- مفكرتي�ش العيال دي لو كان�وا مدوا ايدهم عليكي واس�تفردوا بيكي 
كان هيحصل ايه؟.. أنا كنت هعمل ايه؟!! 

قال جملته الاخيرة في مرارة وحزن فنظرت إليه في حرج وارتباك وتابع 
 : هو قائًال

- مفكرتيش في ابوكي.. اخوكي؟!! مفكرتيش في بنتك؟!! 
وانخفض صوته وهو يقول في مرارة: 

- مفكرتيش فيا أنا؟!! 
نظ�رت إلى عينيه ف�ي حرج ثم اطرقت في صمت وترك هو ذراعها برفق 

وتنهد بعمق ثم قال في جدية:
- س�ألتيني كتي�ر زم�ان أنا لي�ه كنت رافض ان�ك تدخلى الش�رطة؟!!.. 
مكنت�ش برد عش�ان متزعلي�ش ولما رديت كان�ت النتيجه اننا س�بنا بعض.. 
يوم ما هتفهمي حجم خطورة اللي عملتيه.. هتعرفي ليه أنا ضد انكم تنزلوا 

تشتغلوا في الشارع.. وتتعرضوا للخطر زينا..
نظرت إليه في استفهام وشك وسط دموعها وهي تقول:

- لكن أنت قلت ادام )حازم( انى السبب انك غيرت رأيك و..
قاطعها قائًال في حزم بصوت جاد صارم:

- اي�وه أنا قلت.. ومبنكرش انى قلت�ه.. أنا فعًال غيرت راى في حاجات 
كتي�ر.. وبقول انك تقدرى تخدمى معانا في أي مجال وأي حاجة لكن بعيد 
عن الش�ارع والتعامل م�ع المجرمين.. لان اللي ممك�ن يمس واحدة فيكم 
هيمس الوزارة ويمس�نا كلنا.. ولو حصل ده في يوم من الايام.. أنا هستقيل 

فورًا.. 
قالت مستنكرة بانفعال: »ليه يعني؟!!«.

اجابها في حسم شديد:
- لان انتم عرضنا وشرفنا والعرض والشرف عندنا اغلى من الدم..

وخفض صوته وهو يتابع في حزم:
- ومش هنخاطر بيكم واحنا موجودين.. أبدًا..

■ ■ ■

ساد الصمت بينهما لبضع لحظات حتى عاد يقول هو في صوت هادىء:

- ال�درس كده انتهى.. خلاص مفيش دروس تانى.. واحمدي ربنا انك 
م�ش ش�غالة معاي�ا وإلا كنت عرفت�ك إزاي تتصرفى من دماغ�ك.. من غير 

أوامر مني.. 
اشاحت بوجهها جانبا وهي تقول في عناد وحنق:

- ط�ب خالص خلصنا الدرس يا س�يادة المقدم.. ممك�ن اقول حاجة 
بخصوصنا أنا وانت؟

نظر امامه وهو يقول في صوت جاف:
- مفيش أنا وأنتِ حضرتك.. خلاص.. الحكاية لحد كده وخلصت

قالت في ذهول غير مصدقة: »أنت بتقول ايه يا )سيف(!!«.
استدار واعطاها ظهره وهو يقول في تأثر ومرارة:

- بق�ول خلاص يا )رحم�ة(.. قصة الحب الطويل�ة.. وحدوتة الطفولة 
الجميل�ة.. وحل�م العمر كله.. اتكتبت نهايتهم النه�ارده.. أنا كنت فاكر كل 
ش�يء في الدنيا دي ليه بداية ونهاية.. إلا قصتنا ليها بداية بس.. لان عمرها 

ما هتنتهى.. لكن طلعت غلطان.. 
اسرعت نحوه ووقفت امامه ممسكة بذراعه قائلة:

- )سيف( ايه اللي بتقوله ده!! أنت إزاي قدرت تقول الكلام ده؟!!
 : نظر إليها في جمود قائًال

- زى ما قدرتي تلغى وجودى وتستغني عني..
هزت رأسها نافية وهي تقول في انفعال:

- لا يا )سيف(.. أنت كده شايف الموضوع غلط و.. 
ترقرقت دمعة في عينه وهو يقول: 

- لا أنا شايفه صح يا )رحمة(..

واش�اح بوجه�ه جانب�ا كي يخف�ي الدمعة التي ف�ي عينه وه�و يكمل في 
حسرة والم:

- لأول م�رة بش�وفه صح.. ان�تِ عايزة طول حياتك تلعب�ى دور الرجل 
والست في نفس الوقت.. انتِ مش محتجانى في شيء.. وعشان كده كنتِ 

دايمًا بتأجلى ارتباطنا..
ونظر إليها قائًال في مرارة: »أنت مش عايزاني يا )رحمة(«.

كادت أن تقول شيئًا لكنها توقفت فجأة وهي تفكر فيما يقول اذ خشيت 
أن يكون على حق..

لمَِ لا يكون على حق وكل تصرفاتها تدل على ذلك!!.. 
حتى إن لم تكن تقصد.. فما تفعله جعله يشعر بذلك.. 

اذن فالخطأ خطأها..
امسكت بساعده وهي تقول في صوت خافت: »)سيف( أنا..«.

امسك بيدها ليبعدها عنه برفق وهو يقول: 
- الكلام خلص يا )رحمة(..

تمسكت بيده ونظرت إليه راجية وهي تهمس: »)سيف(..«.
اش�اح بوجهه جانبا كي لا يضع عينيه ام�ام عينيها واغمض عينيه في الم 

وهو يفلت يده من يدها ثم تركها وذهب..
تسمرت في مكانها غير مصدقة وهي تراقبه وهو يصعد إلى سيارته.. 

وانخلع قلبها بين ضلوعها وهي تراه يرحل ويبتعد..
■ ■ ■

)37(

)بين الشـوق والعقـاب(

مرت ليلة صعبة على الجميع.. الاغلب منهم قد جافاهم النوم تمامًا..
انكمش�ت )ابتس�ام( ف�ي فراش�ها تبكي ط�وال اللي�ل حتى ج�اءت امها 
واخذته�ا بين ذراعيها وظل�ت تربت عليها حتى اغلق�ت عينيها المتورمتين 

من كثرة البكاء، وبعد بضع ساعات غفلت امها بجانبها 
داخل القس�م جلس )دياب( على الارض داخل حجرة حجز المتهمين 
مس�تندًا بظه�ره على الحائ�ط وهو يدخن احدى الس�جائر، ويتحس�س بيده 
الاخرى الام انفه المهشمة وهو يفكر فيما فعله معه )سيف( و)رامز( و حتى 
)رحمة(، واقس�م في قرارة نفس�ه أن يكون انتقامه منهم قاس�يًا انتقام يحكي 

ويتحاكى به الجميع من زملائه في سجل الاجرام..
وفي فيلا المستش�ار س�هر المستش�ار )فريد( بج�وار زوجت�ه )هويدا(، 
ت�ارة يفكر فيما اصابها، وتارة يفكر فيما فعله )رامز( في القس�م مع )دياب( 
وفيما فعلته )رحمة( وخت�م بدخولها المنزل باكية مصدومة بعد حديثها مع 

)سيف(..
فق�د اغلق�ت حجرتها على نفس�ها ول�م تتحدث إلى أح�د حتى )ملك( 
ابنتها التي نامت في احضانها وهي حزينة على امها، وقد جعل ذلك والدها 
يطلب من )رامز( أن يتحدث إلى )س�يف( هاتفيا ويس�أله عما حدث، وكم 
تم�زق قلبهم جميعًا حين علموا أنه قد انهى قصة حبهما للأبد، لكن )رامز( 

اكد لهم أنه لا يصدق ابدًا أن )س�يف( قد يس�تطيع أن يترك )رحمة( بعد كل 
ه�ذا الح�ب ومن المؤكد أنه�ا لحظة غضب وبمرور الوقت س�تعود الامور 

بينهما على مايرام..
وسهر )رامز( أيضًا على الهاتف يحكي لخطيبته )سارة( ما حدث طوال 
الي�وم، واخبرت�ه )س�ارة( أنها علم�ت الكثير م�ن والدها الدكتور )راش�د(، 

وانهم قرروا زيارتهم غدًا للاطمئنان على امه وصحتها..
ام�ا )رحمة( فقد جلس�ت في فراش�ها تبكى في صمت وه�ي لا تتصور 
فكرة ابتعاد )سيف( عنها، واخذت تمسك بالهاتف كل دقيقة واخرى تنتظر 
اتصال�ه المعتاد في آخر اليوم الذي يطمئ�ن فيه عليها وعلى )ملك(، والذي 
ل�م يحدث اب�دًا أن اخلف فيه حتى وهو في ماموري�ات خاصة أو تحت أي 

ظرف في عمله أو حياته.. 
لأول مرة تشعر بمثل هذا الاشتياق إليه.. 

لاول مرة بعد كل هذه السنوات تشعر أنه بعيد عنها.. 
وهو أيضًا كان يجلس في ش�رفة ش�قته ينظر إلى الشوارع المضيئة امامه 
في شرود وهو يدخن السجائر واحدة تلو الاخرى، والحزن يمزق قلبة حتى 
س�مع رنين هاتفه على الطاولة التي امامه فأس�رع يمس�ك به في لهفة وخفق 

قلبه بقوة حين وجد اسم )رحمة( امامه..
ظ�ل ينظ�ر إلى الشاش�ة وهو يقاوم اش�تياقه إليه�ا بكل قوته حتى اش�اح 

بوجهه جانبًا واغلق عليها الاتصال..
ش�عرت )رحم�ة( بوَخَزَهُ حقيقي�ة في قلبها حين فعل )س�يف( ذلك غير 
مصدقة أن قلبه اس�تطاع أن يقس�و عليها على هذا النحو وبهذه السرعة مهما 
كان خطأه�ا ومهما كانت الطريقة التي جرحته بها، واخذت تقنع نفس�ها أن 
كل ما يفعله بس�بب خوفه وقلقه الش�ديد عليها وانه يعاقبها ليس اكثر، وعند 

هذه النقطة اخذت تتمنى في قرارة نفس�ها ألا يكون الأمر سوى غضب منها 
وعقاب لها.. 

وظلت شاردة تفكر حتى نامت وهي جالسة كما هي..
■ ■ ■

ف�ي الصباح الباكر ذهب�ت )رحمة( إلى العمل تطلب اج�ازة لبضعة ايام 
لاول م�رة في حياتها كي تظل بجوار امها التي كس�ر ذراعها وحصلت على 
اجازة هي الاخرى من المدرسة، حتى تعود دادا )أمينة( إلى المنزل، وجلس 
المستش�ار في هذا اليوم مع زوجته كي يق�وم برعايتها إلى أن تعود )رحمة( 
واثن�اء اس�تعداد )رامز( لمغادرة المنزل إلى عمل�ه فوجىء وهو في المطبخ 

 : بصوت رقيق يهمس في اذنه قائًال
- ممكن اعمل أنا النسكافيه ده؟!!

التفت )رامز( خلفه بس�رعة ليجد خطيبته )سارة( امامه وعلى الرغم من 
دهشته لوجودها الا أنه ابتسم في سعادة وهو يقول في دهشة:

- )س�ارة(؟!!.. بتعمل�ي اي�ه هنا الصبح ب�درى ك�ده!! ومقلتليش يعني 
انك..

قاطعته في دلال: »طب أنا أجاوب على ايه ولا ايه يا فندم؟«.
: »أنت تجاوبى على اللي انتِ عايزاه«. امسك بيدها قائًال

ابتسمت في رقة قائلة:
- أن�ا جايه عش�ان طنط متبق�اش لوحدها وهي تعبان�ة وعارفة أن كلكم 
هتبق�وا ب�ره.. فقلت اجى اقع�د معاها اخد بال�ى منها واخل�ى اونكل يروح 

شغله وهو مش قلقان..
نظر إليها )رامز( في حب وامتنان ثم قبل يديها قائًال في حب:

- ربنا يخليكي ليا يا حبيبتي.. بجد أنا فرحان بيكي قوى..

نظرت إليه معاتبة وهي تقول:
- ايه يا حبيبى!!.. هو أنا معقول اسيب طنط في موقف زى ده!! 

نظر إليها في حب واعجاب بينما تابعت هي برقة:
- طب لعلمك احنا منمناش طول الليل من الزعل بسبب اللي حصل.. 
وكمان موضوع )س�يف( و)رحمة( ده زعلني قوى.. فانا فكرت في فكرة.. 
قل�ت لمام�ا تعمل حس�ابها هي وبابا نتغ�دى هنا.. أنا هعم�ل الاكل على ما 

)رحمة( تيجي.. وانت تكلم )سيف( تعزمه ونتغدى سوا.. 
ابتسم )رامز( ابتسامة باهتة وهو يقول:

- فكرة حلوة يا حبيبتى طبعًا.. لكن مظنش إن )سيف( هيجي..
امسكت بيديه وهي تقول في رقة وخبث: »لأ هيجي«.

قال في تساؤل: »وايه اللي خلاكي متأكدة كده؟!!«.
ابتسمت بثقة قائلة:

- أكي�د هيجي عش�ان يطمن على طنط.. وهتبقى فرصة عش�ان يش�وف 
)رحمة( زعلانة عليه ولا لأ.. خدها مني كلمة.. )سيف( ميقدرش يعيش من 
غير)رحمة( ولا يبعد عنها.. اللي خلاه يس�تناها ده كله يا )رامز( ومتجوزش 
بع�د ماه�ى اتج�وزت.. يخليه ينس�ى اللي حصل كل�ه.. )رحمة( بالنس�بة لـ 

)سيف( حياته وعمره.. هو بس بيقرص ودانها عشان متعملهاش تاني.. 
ابتسم )رامز( قائًال في شك: »تفتكري؟!!«.

قالت في ثقة متناهية: »هتشوف«.
نظر )رامز( امامه وهو يقول متمنيًا:

- ياريت يا )س�ارة(.. ياريت.. انتِ متعرفيش )س�يف( يبقى ايه بالنس�بة 
لن�ا كلن�ا.. عمرنا ما اتمنين�ا حد لـ )رحمة( غيره.. ولا نق�در نأتمن حد على 

)ملك( غيره.. )سيف( راااجل بجد..

صعب تلاقى زايه كتير الزمن ده..
■ ■ ■

دخل )س�يف( القس�م ليفاجأ بـ )رحمة( امامه وكادت أن تفضحه عيناه 
ف�ي البداية لفرحته لرؤياها لكنه س�يطر على مش�اعره وتوج�ه إليها قائًال في 

جدية: 
- حضرتك بتعملي ايه هنا؟!! 

نظرت إليه في عناد وهي تقول في جدية مماثلة:
- اوًال الن�اس بتقول الصبح صب�اح الخير.. ثانيًا حضرتك أنا ليا محضر 

بتابعه هنا.. يعني جاية في شغل..
اقترب منها وهو يقول في صوت منخفض:

- محضر ايه اللي بتابعيه هنا!! أنتِ هتشتغليني!!! 
قالت مستنكرة في لامبالاة: 

- هو مفيش غير حضرتك هنا ولا يعني هو القسم بتاعك؟!!.. أنا عندى 
شغل هنا..

نظر إليها في دهشة وهو يقول في سخرية:
- قس�م ايه اللي بتاعى!!.. وبعدين ش�غل ايه الل�ي بتتكلمى عنه!!.. هو 

احنا شغالين في نادى وجاية عندك بطولة هنا؟!! 
اشاحت بوجهها جانبًا وهي تقول في برود:

- لما ابقى اطلب من حضرتك حاجة ابقى اعترض.. 
نظر إليها برهة في صمت ثم قال في هدوء:

- طب اتفضلى حضرتك في المكتب بدل ما الناس بيبصوا علينا كده..
نظرت إليه شزرًا ثم قالت في عناد: 

- قلتل�ك عندى ش�غل.. ولا أن�ت عايز تقنع نفس�ك بالعافي�ة انى جاية 
لحضرتك!!! 

نظر إليها في حنق وهو يقول في صوت خافت في حزم:
- ماه�و يا تتفضلى ف�ي المكتب.. يا تتفضلى تروحي على ش�غلك.. يا 

هتفضل أنا واحطك في الحجز..
نظرت إليه قائلة في اعتراض واستنكار وحنق:

- حج�ز؟!!.. هي حصلت يا )س�يف(!!.. طب اتفضل ورينى هتعملها 
إزاي و..

وقطعت كلامها فجأة اذ اشار إليها بالتوقف مع ارتفاع صوت رنين هاتفه 
وهو يقول:

- ششششششش.. ده المقدم )عمرو(.. اكيد في حاجة.. 
صمتت وراقبته في اهتم�ام وهو يتحدث إلى )عمرو( عبر الهاتف وبعد 

لحظات فوجئت به يقول في انفعال:
- إزاي الكلام ده يا )عمرو(!!.. أنت متأكد؟!!

ازداد اهتمام )رحمة( وهي تتمتم: »هو في ايه؟«.
اش�ار إليها بي�ده بأن تنتظر وهو يس�تمع إل�ى )عمرو( ف�ي اهتمام وظهر 

الضيق على ملامحه ثم قال:
- طب اس�مع يا )عم�رو(.. حاول تعطل الموضوع ب�اى طريقة لحد ما 

اجيلك.. أنا مسافة السكة اكون عندك 
ما إن اغلق الاتصال حتى سألته )رحمة( في قلق عما حدث، فأسرع إلى 

خارج القسم ولحقت هي به وهو يقول لها:
- تعالي معايا وهقولك في الطريق..

■ ■ ■

)38(

)المعركة الجديدة(

كان )ح�ازم( يجل�س داخ�ل مكتبه حين دخل�ت عليه النقيب )ش�رين( 
مرتدية زيها الرسمي فرحب بها في حرارة ثم قال في حماس:

- خي�ر يا س�يادة النقيب؟.. )رحم�ة( قالتلى انك محتاج�ة خدمة مني.. 
وانا بقول انى سعيد الحظ إن الخدمة دي خلتنا نشوفك.. وتنورينا هنا..

جلست )شرين( امامه وهي تقول مبتسمة:
- ميرس�ي لذوقك يا فندم.. أنا اللي حظي سعيد لسببين.. السبب الاول 

انى طبعا شفت حضرتك النهارده..
ابتسم )حازم( وهو يقول: »والسبب التانى؟!!«.

صمتت )شرين( برهة ثم قالت في جدية:
- السبب التانى إن القضية اللي جاية عشانها مع حضرتك.. وده يخلينى 

اطمن إن العدل هياخد مجراه..
قال )حازم( في ثقة وبساطة: 

- كل رج�ال النيابة والقض�اء بيقوموا بواجبهم تج�اه العدالة على اكمل 
وجه يا سيادة النقيب 

اطرقت )شرين( لحظة ثم نظرت إليه قائلة في اسف:
- لا للأسف مش كلهم معاليك.. في ناس بتضعف ادام المال وفي ناس 
بتستس�لم ادام النفوذ والس�لطة وفي ناس بتجامل ناس على حساب القانون 

والعدالة..

قال )حازم( في صرامة:
- النوعي�ات دي موج�ود منها في كل مؤسس�ة وفي أي مجال.. ضعاف 
النفوس كتير.. لكن الش�رفاء اكتر ودورهم انهم يطهروا مؤساستهم بنفسهم 
لحماي�ة س�معتهم وش�رف مهنته�م.. واعتق�د إن ده كلام حضرت�ك تعرفية 

كويس جدًا.. وسمعتيه كمان عن الداخلية وغيرها..
اومأت برأسها متفهمة وهي تقول في حرج:
- اكيد طبعا يا فندم وانا مكنتش اقصد أي..

قاطعها في هدوء وبساطة: »مش مهم الحوار ده دلوقتي«.
ثم نظر إليها في شك وحيرة: 

- الل�ي يهمنى اعرفه هو انتِ محتاجة مس�اعدتي في اي�ه؟.. وليه قلقانة 
بالشكل ده!!! 

نظرت إليه في حيرة وهي تقول:
- بصراحة مش عارفة ابدأ منين يا )حازم( بيه.. لأن الموضوع كبير 

قال )حازم( مبتسمًا:
- هنبتدي من البداية اكيد.. بس عش�ان البداية تكون صح.. س�يبك بقه 
من الجو بتاع بيه وباشا ومعاليك والحاجات دي.. اتكلمى براحتك خالص 

وانا هسمعك.. 
ابتسمت قائلة في امتنان: »متشكرة جدا يا )حازم( بيه لـ..«

 : قاطعها بمزاح قائًال
- بي�ه تاني؟!!.. ك�ده مش هينفع وهتزعلي )رحم�ة( مني.. دي موصية 

عليكي توصية خاصة 
ضحكت )شرين( وأمسك هو بسماعة هاتف المكتب وهو يقول:

- مش�يها )حازم( بس وقوليلي تش�ربي ايه عشان شكلك وراكي حكاية 
يا )شرين(..

ابتسمت )شرين( ابتسامة باهتة وبدا في صوتها نبرة من القلق:
- وأي حكاي�ة؟!!.. الل�ي خلان�ى لأول مرة في حيات�ي احس بالخوف 

واطلب المساعدة كده..
ش�عر )حازم( بأن قصتها اكبر مما كان يظن فنظر إليها في جدية وصرامة 

وهو يقول:
- انتِ قلتِ إن قضيتك معايا صح؟!!

اجابته قائلة: »ايوه.. وهو ده اللي جابنى وخلانى مخافش شوية«.
قال مؤكدًا في ثقة وحزم:

- لا أن�تِ مش هتخافي خاااالص.. هتحكي ل�ي الموضوع بالتفصيل.. 
وتسيبى الباقي على ربنا وعليا.. اتفقنا؟

نظرت إليه )ش�رين( في اعجاب دون أن تشعر ثم انتبهت فجأة أنه ينتظر 
ردها فقالت بسرعة:

- ايوه طبعا اتفقنا..
 : ابتسم في هدوء قائًال

- قولي بقى تشربي ايه واحكي.. أنا سامعك..
ابتسمت )شرين( في اطمئنان وشرعت تحكى له قصتها.. 

قصة المعركة الجديدة.. الكبيرة والمخيفة.. 
■ ■ ■

)39(

)الثعـبــــــــــــان(

دخ�ل )س�يف( و)رحمة( مكت�ب المقدم )عم�رو( ليجدا ف�ي المكتب 
)عم�رو( وامامه المحامى )مج�دي غانم( الذي نظر اليهم�ا في ثقة وهدوء 
وهما يقفان امامه وينظران إليه في كراهية واحتقار، ثم ناول ملفًا صغيرًا إلى 

المقدم )عمرو( وهو يقول في ظفر وزهو:
- اتفض�ل يا )عمرو( بي�ه.. زى ما قلت لحضرتك انى دايما جاهز.. دي 
ايصالات معارضة الحك�م الغيابي.. عملنا المعارضة واتـقبلت.. وخلصنا 

الموضوع من الصبح بدرى.. 
وعاد ينظر إلى )سيف( و)رحمة( وهو يقول:

- وبكده موكلى يقدر يطلع ويروح معايا لبيته وعروسته.. وأنا قلت لازم 
اجيبلك الايصالات بنفسي.. واهى تبقى فرصة اشوف اخبار موكلي ايه..

اخذ )عمرو( ملف الايصالات في حنق ش�ديد بينما وقف )مجدي( في 
مواجهة )سيف( وهو يتابع في برود:

- وفرصة كمان انى اشوف المقدم )سيف( والرائد )رحمة(.. 
اطل�ت الكراهية من عيني )س�يف( و)رحمة( وهما ينظران إليه في حنق 
وضيق بعد أن افس�د كل ما فعلاه ليبعدا )دياب( عن )ابتسام( بالقدر الكافى 

الذي يمكنهما من حمايتها منه والدفاع عن حقها..
اما هو فقد نظر إليهما في ظفر وزهو وهو يبتس�م ابتس�امة شماتة عريضة 

ثم نظر إلى )سيف( وهو يقول في برود:

- والله زمان يا )سيف( بيه..
ونظر إلى )رحمة( نظرة خاصة طويلة وهو يقول:

- ليكي وحشة يا )رحمة(..
نظ�رت إليه )رحم�ة( باحتقار وقبل أن تقول أي ش�يء قال )س�يف( في 

صرامة وهو ينكزه في كتفه:
- اسمها الرائد )رحمة(.. وكلامك معايا أنا.. 

اشار إليه )مجدي( بيده محذرًا وهو يقول في برود:
- لأ لأ لأ.. لمسة كمان والبسك قضية يا )سيف( بيه.. ولا أنت فاكر أن 

انتم بس اللي بتعرفوا تفبركوا المحاضر والقضايا..!! 
قال )سيف( مبتسمًا في هدوء وتهكم:

- لا والنب�ى بالش احس�ن أن�ا بخ�اف.. الافالم دي تعمله�ا على حد 
تاني غير )س�يف الجوينى( يا محامي الدع�ارة والاغتصاب والمخدرات.. 
الفبركة دي مبيعملهاش غير الاشكال اللي زايك من نفس العينة.. انتم اللي 
بتضيع�وا حق الغلابة لحس�اب مصالحكم.. وطول ما ف�ي امثالكم في البلد 

عمرها ماهتنضف.. 
نظ�ر إلي�ه )مجدي( باس�تخفاف بينما وق�ف )عمرو( خل�ف مكتبه وهو 

يقول في سخرية:
- م�ش ناق�ص إلا أنت اللي تتكلم عن الفبركة ي�ا )مجدي(!!.. طب ده 
أنت اكتر واحد المحامين زمايلك بيقرفوا منك.. وكل اللي اشتغلت عندهم 

زمان بينكروا انهم يعرفوك اصلا.. يعني مجرد معرفتك شبهة وتكسف..
نقل )مجدي( بصره بين )سيف( و)عمرو( وهو يقول في سخرية: 

- والله!! 
ثم قال وهو ينظر إلى )سيف( باستخفاف:

- ولم�ا انت�م ش�رفا قوى ك�ده.. عملت�وا في الواد ك�ده لي�ه!!.. ضربتوه 
وشوهتوه كده ليه!! 

تدخلت )رحمة( قائلة في احتقار:
- ب�دل ما يبقى همك إن كلب زى ده اتضرب ولا متضربش.. اتكس�ف 
م�ن نفس�ك وانت بتداف�ع ع�ن بلطجى.. مج�رم مغتص�ب.. س�وابقه كلها 

اغتصاب وتجارة في الاعراض.. ده يستاهل القتل مش الضرب..
نظر )مجدي( إليها نظرة مستفزة وهو يقول مبتسمًا ببرود:

- عل�ى فك�رة يا حضرة الضاب�ط.. عندى ليكي اخب�ار هتعجبك قوي.. 
الحكم في قضية )دينا( بتاعتك هيصدر خلاص.. وهنكس�بها ومش هناخد 
اكتر من 15 س�نة.. وبعدها هنقدم النقض وهيتقبل زى ما اتقبل نقض قضية 

ابن )العلايلي(.. واقصى حكم هياخده موكلي 7 سنين..
تقدمت نحوه وهي تنظر إليه باشمئزاز قائلة:

- أن�ت اي�ه اللي فخور بي�ه ده؟!!.. فخ�ور انك بتترافع ع�ن مجرمين!! 
مغتصبي�ن وقتل�ه!!.. أنت عارف لم�ا تدافع عن واحد زى ده يبقى اس�مك 

ايه؟!!.. تبقى شغال ايه؟!!
عقد )سيف( ساعديه امام صدره وهو يقول في تهكم:

- معروفة يا سيادة الرائد.. مش محتاجة توضيح..
 : هز )مجدي( كتفيه في لامبالاة قائًال

- أي حد من حقه أنه يدافع عن نفسه ويلاقى اللي يدافع عنه..
لوحت )رحمة( بيدها وهي تقول في عصبية وضيق:

- ده لم�ا يكون يس�تاهل الدف�اع.. لما تكون حتى جريمت�ه تغتفر.. لكن 
الاش�كال دي بتدافع عنهم إزاي!! ضميرك بيك�ون فين وانت بتترافع عنهم 

وبتستغل مواد وثغرات القانون عشان ترجعهم للحياة بعد ماهم دمروا حياة 
غيرهم.. واغلب ضحياهم اطفال وبنات ابرياء..

وتغيرت ملامحها إلى الاسى والتاثر وهي تتابع:
- الأه�ل اتحرم�وا من ولادهم بس�بب مغتصبين قتل�ة عايزين الحرق.. 
واتحرم�وا انه�م ياخ�دوا حقوقه�م ويش�وفوا العدال�ة بعنيهم بس�ببك أنت 

وامثالك.. 
نظر إليها )س�يف( في اش�فاق لانه يعرف كم يؤثر ذل�ك الأمر فيها بينما 

ضحك )مجدي( ضحكة متهكمة فاشارت )رحمة( إليه محذرة:
- أنت عارف اللي زايك المفروض جزاؤه يكون ايه!!.. انك تدوق من 

نفس الكاس.. وعقاب ربنا ليك عبرة لمن يعتبر.. 
نظر إليها )مجدي( في حنق ثم قال في تحدٍ:

- ماش�ي ي�ا حضرة الضاب�ط.. أنا بق�ى هوريكي العبرة تك�ون إزاي!!.. 
أن�ا هاخ�د )دياب( م�ن هنا عل�ى المستش�فى واعمله علاج اكت�ر من واحد 
وعش�رين ي�وم.. وهقدم بلاغ ف�ي اخوكى بالتعدى على موكلى واس�تعمال 
القس�وة والعنف معاه.. وهثبت أنه اتبلطج عليه عش�ان موضوع ش�خصي.. 
عشان عايزين تشغلوا مراته خدامة عندكم بالاجبار والقوة.. خدامة للضباط 
والمستش�ار الكبي�ر.. هخليه�ا قضي�ة راى ع�ام وهلففكم حوالين نفس�كم 

رجة للناس يا ولاد )القاضي(..  ُـ كلكم.. وهخليكم انتم اللي عبرة وف
قالت )رحمة( وهي تنظر إليه من اسفل إلى اعلى في احتقار:

- صحيح انك قذر وحقير وتعمل أي شيء رخيص زيك.. 
: »بس يا )رحمة(«. اشار إليها )سيف( بالتوقف قائًال
نظر إليها )مجدي( محذرًا وهو يقول في استخفاف:

- لا بلاش كده.. احسنلك متغلطيش.. 

ونظر إلى )سيف( بتحدٍ ليستفزه وهو يكمل كلامه لها:
- ده الايام اللي جاية محدش هينفعك ومش هيكون ليكي غيري.. 
نظر إليه )سيف( في غضب وتحفز بينما عاد الثاني ينظر إليها متابعًا:

- وعش�ان خاط�ر اخوك�ى واس�م العيلة هتجيل�ي زاحفة تبوس�ي ايدي 
لاجل تنولي الرضا الـ..

قطع جملته فجأة اذ جذبه )سيف( بقوة من جاكت بدلته وهو يقول في غضب:
- مين دي اللي تجيلك تبوس ايدك يا واطي يا.....!! 

رفع )مجدي( يديه إلى اعلى وهو يقول في استفزاز:
- شاهد يا )عمرو( بيه؟.. حضرة الضابط بيتعدى عليا في مكتبك..

اسرع )عمرو( نحوهما بينما عاد )سيف( يجذبه في عنف وهو يقول:
- خليك شاهد يا )عمرو( بيه عشان مش هيبقى تعدي بس.. 

قال )عمرو( راجيًا: »لو سمحت سيبه يا )سيف(«.
اسرعت )رحمة( نحوه وامسكت بيده وهي تقول:

- سيبه يا )سيف( عشان خاطرى.. متوسخش ايدك بواحد زى ده
نظ�ر إليه )س�يف( باحتقار وكراهي�ة ثم دفعه وهو يترك�ه فنظر )مجدي( 

إليها متحفزًا متحديًا وهو يقول:
- ماش�ي.. قس�مًا بالله لاعرفكم مين هو )مجدي غانم(.. واوريكم إن 

لدعتي والقبر.. 
قال )سيف( في صرامة وحزم شديد:

- أن�ا اللي هوريك لو قربت من )رحمة( أو حد من عيلتها.. هوريك إن 
التعبان اللي زيك اخره قطع راسه

والتف�ت إلى )رحمة( متجاهلا نظرات )مج�دي( المليئة بالحقد والغل 
 : واشار إليها نحو الخارج قائًال

- يالا يا )رحمة(..
وغادر الاثنان المكان بعد أن علما انهما خسرا اولة جولة في معركتهما..

بسبب تدخل ذلك الثعبان..
■ ■ ■

»كامي�رات المَدرس�ة ص�ورت المدير وهو داخ�ل على المُدرس�ة قاعة 
الجي�م.. وه�ي لوحدها بع�د اليوم الدراس�ي م�ا انتهى.. وبع�ض زميلاتها 
ش�هدوا إن المدير ده نظراته ليهم كانت وقحة.. واس�لوبه في الكلام معاهم 

مش كويس«.
قالت )ش�رين( ذلك وهي تشرح لـ )حازم( تفاصيل القضية التي جاءت 

إليه من اجلها فقال )حازم( في تساؤل:
»ط�ب ك�ده دي قضية تحرش مدي�ر بمُدرس�ة.. ليه قلت�ي إن الموضوع 

داخل فيه تعبان كبير؟!!«.
 قالت )شرين( موضحة: 

- اصحاب المدرسة سابوا المدير وفصلوا المُدرسة.. وحاليا بيضغطوا 
عليه�ا عش�ان تس�كت وتتن�ازل ع�ن المحض�ر.. عش�ان خاط�ر الموضوع 
ميكب�رش وميوصلش للاعالم.. والناس تعرف ليه المَدرس�ة دي محدش 
بيدور ورا التجاوزات اللي بتحصل فيها س�واء اداريا أو تربويًا.. وينكش�ف 
أنها واحدة من المش�روعات الاس�تثمارية لرجل اعمال من التقال قوى في 
البل�د.. العي�ن عليه من فترة واليومين دول تحدي�دًا الكلام كتر عليه من بعد 

قضية ابنه والشغالة..
صمت )حازم( وهو يفكر ثم تمتم في شك: »ابنه والشغالة؟!!«.

وبدا عليه أنه تذكر امرًا هامًا وهو يقول:
- تقصدي )عصمت العلايلي(؟!! 

اومأت برأسها ايجابا وهي تقول: »ايوه هو«.
قال )حازم( متفهمًا: »عشان كده )رحمة( بعتتك ليا«.

قالت )شرين( موضحة:
- حضرت�ك فاك�ر طبعً�ا إن قضي�ة البن�ت الش�غالة الل�ي اغتصبه�ا اب�ن 
)عصم�ت العلايل�ي( كانت مع )رحم�ة(.. وإن أم البنت لم�ا بلغت مكنش 
يهمها بنتها قد ما يهمها تبتز اهل الولد وتطلع بقرشين.. لكن بعد كده البنت 

طلعت حامل.. وفجأة البنت تتقتل وتتأيد الحادثة أنها انتحار.. 
اومأ )حازم( برأسه ايجابًا ثم قال:

- أن�ا فاكر كل حاجة حصلت في القضي�ة دي.. )رحمة( كانت هتتجنن 
لم�ا البنت اتقتلت و)س�يف الجويني( كان بيحقق ف�ي القضية وحاول بكل 
الط�رق أن�ه يثب�ت الحقيقة لكن كل الش�هود قال�وا إن البنت نط�ت من فوق 
سطح القصر وموتت نفسها.. و)رحمة( فضلت تحاول في القضية لكن في 
النهاية كل الادلة والش�هود قالوا أنها انتحرت.. وام البنت خافت على باقى 

عيالها وسكتت.. 
اكملت )شرين( كلامه قائلة:

- لك�ن المق�دم )س�يف( ق�در يثب�ت واقع�ة الاغتص�اب والول�د اتقدم 
للمحاكم�ة.. وحضرت�ك ع�ارف إن الدكت�ورة )جيه�ان( صاحب�ة )رحمة( 
رفضت أنها تمس�ك قضية الولد مع أنها كانت محامية )العلايلي(.. لحد ما 
دخل في الموضوع )مجدي غانم( ومسك القضية واتخانقت معاه )رحمة( 
ف�ي مكتب )جيه�ان( وفضح�ت س�رقته للمس�تندات والاوراق من مكتب 
)جيهان(.. و)جيهان( طردته من المكتب ونزلت له فضيحة في الجرايد.. 

ابتسم )حازم( قائًال في تهكم: 
- )عصمت العلايلي( فتح له مكتب قد مكتب دكتورة )جيهان( مرتين 

ابتسمت )شرين( قائلة:

- وهو جاب للولد 15 سنة سجن وبعد النقض بقوا 7 سنين.. ومع ذلك 
لسه )العلايلي( حاطط )رحمة( و)سيف( في دماغه.. ومنتظر الفرصة اللي 

تخليه ينتقم منهم عشان دخلوا ابنه السجن.. 
تراجع )حازم( واستند بظهره على كرسيه وهو يقول:

- وتدور وتلف الايام وتفتح النقيب )ش�رين( معركة جديدة مع التعبان 
الكبير )عصمت العلايلى(..

ابتسمت )شرين( ابتسامة باهتة ثم قالت في صوت ملىء بالتردد: 
- لو حضرتك يعني...

قاطعها )حازم( مبتسمًا: »خايفة؟«.
اطرقت )شرين( لحظة في صمت ثم نظرت إليه قائلة في مرارة: 

- خلين�ي ابق�ى صريح�ة مع�اك.. المُدرس�ة الل�ي اتهجم عليه�ا المدير 
واترفدت من شغلها.. تبقى صاحبتى وكانت زميلتنا أنا و)رحمة( في النادي 
زمان.. هي مكنتش عايزة تبلغ بس أنا اللي ش�جعتها تعمل كده عشان تاخد 

حقها.. 
قال )حازم( في هدوء: 

- وطبعًا مكنتيش تعرفي إن المدرسة من ضمن مشروعات )العلايلي(.. 
اومأت برأسها ايجابا ثم قالت:

- ولما عرفت.. خفت اكون ورطتها في موضوع احنا مش قده..
نظر إليها )حازم( معاتبا وهو يقول مداعبًا:

- طب ينفع يا سيادة النقيب ضابط قد الدنيا زيك تقول الكلام ده؟!!
ابتسمت )شرين( في مرارة ثم قالت:

- أنا مش بقول كده عش�ان خايفة.. لكن عشان شفت بعيني اللي حصل 
في حادثة الشغالة اللي كلنا عارفين أنها اتقتلت ومع ذلك فلوس )العلايلي( 

ونف�وذه طلعوها انتح�رت.. حتى ابنه اللي اغتصبها كلها كام س�نة ويطلع.. 
وان�ا مش عاي�زة حاجة تحص�ل لصاحبت�ى.. ومنقدرش نحميه�ا أو نجيب 

حقها.. الناس دي اكبر مننا كلنا..
اعتدل )حازم( إلى الامام وهو يقول في صرامة وحزم:

- مفي�ش ح�د أكب�ر م�ن القانون ي�ا حض�رة الضاب�ط.. واديك�ي قلتيها 
بنفس�ك.. إن اب�ن )العلايلي( في الس�جن.. يعني الجريمة الل�ي ثبتت عليه 
بيتعاق�ب عليه�ا.. ك�ون انن�ا مقدرن�اش نثب�ت جريم�ة القت�ل بس�بب ناس 
معندهم�ش ضمير وش�هدوا زور.. ده م�ش معناه اننا ضع�اف أو اننا نخاف 

نكمل حربنا مع )العلايلي( وامثاله.. 
نظ�رت إليه في اعجاب وصمت للحظ�ات حتى انه لاحظ ذلك لكن لم 

يفهم نظرتها بسبب انفعاله وجديته في الحوار فسألها بتعجب وشك:
- بتبصي لي كده ليه!!!

ضحكت )شرين( ضحكة صغيرة ثم قالت:
- أنا دلوقت اتاكدت إن أنت و)رحمة( ولاد عم..

صمت برهة ثم قال: »ودي حاجة كويسة ولا وحشة؟«.
ضحكت )شرين( ثانية ثم قالت: »حاجة كويسة طبعًا«.

نظر إليها في اعجاب ثم ابتسم وهو يقول مطمئنًا: 
- عامة القضية كده بقت في ملعبنا احنا.. وانتِ بقيتي بعيد.. وصاحبتك 
المُدرس�ة كمان.. هي عملت المحضر بصفتها مُدرس�ة وقع عليها ظلم من 

جهة عملها.. واتعرضت لاعتداء من مديرها المباشر..
وتغيرت نبرة صوته إلى اصرار وجدية وهو يقول:

- وأن�ا بقه هس�تغل المحضر بتاعه�ا وافتح ملف المَدرس�ة كلها.. ومن 
ملف المَدرسة لملف )العلايلي( نفسه..

نظرت إليه )شرين( غير مصدقة وهي تقول:
- أن�ت عايز تفتح ملف )عصمت العلايل�ى(؟!!.. أنت عارف ده معناه 

ايه!!.. مش خايف على نفسك؟!! 
 : ابتسم في ثقة قائًال

- ما أنتِ لسه قايله إن أنا و)رحمة( ولاد عم.. طب )رحمة( مابتخافش 
وانا اللي هخاف؟!!

عادت تنظر إليه في اعجاب ونظر هو إليها في حسم وهو يقول مبتسمًا:
- عيلة )القاضي( مفيهاش حد بيخاف يا حضرة الضابط.. 

■ ■ ■

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



351 350

رحمــــة

)40(

)مــرارة الالـم(

جلس�ت )رحمة( في الس�يارة بجوار )س�يف( تتذكر بداي�ة صراعها مع 
)مجدي( المحامي ورجل الاعمال )عصمت العلايلي( واخذت تفكر فيما 
ح�دث لـ )ابتس�ام(، وما فعل�ه الآن )مجدي( مع )دياب( وم�ا يريد فعله مع 

)رامز( لينتقم منها..
واثناء ش�رودها واس�تعادتها الذكريات كان )سيف( يتحدث إلى المقدم 
)عم�رو( في الهاتف يعت�ذر له عن الطريقة التي رحل بها فجأة بعد ما حدث 
بين�ه وبين )مجدي(، ثم ش�كره عل�ى تعاونه معهم ومس�اعدته في النيل من 

)دياب( على الرغم من أن ما فعله )مجدي( افسد الخطة كلها..
بعد أن انتهى من المكالمة انتبه إلى )رحمة( وهي ش�اردة بجواره وعلى 
وجهه�ا علامات الح�زن والضيق فس�ألها عما به�ا، فأخبرته أنه�ا لا تعرف 
م�اذا يمكنه�ا أن تفعل إن ذهب )دي�اب( لأخذ )ابتس�ام( بصفتها زوجته!!، 
فأخبره�ا أن الأمر انتهى عن�د هذا الحد وان عليه�ا أن تبتعد عن هذه القصة 
كلها فقد فعلوا كل ما يمكن فعله من أجل الفتاة لكنها اضاعت حقها بتكرار 

تصرافاتها الحمقاء وهي صاحبة القرار الآن..
اضط�رت )رحمة( إلى أن توافقه الراى وان تستس�لم للام�ر الواقع لأنه 
كان عل�ى ح�ق ولا تس�تطيع أن تنك�ر أن )ابتس�ام( قد خذلته�ا حين اصرت 
عل�ى ألا تبلغ عن واقع�ة الاغتصاب ووافقت أن تصب�ح زوجة لابن خالتها 

المجرم..

وبعد مرور بضع لحظات من الصمت بينهما س�ألها )س�يف( عن صحة 
امه�ا وعن اصابة ذراعها، فطمئنته أنها اصبح�ت بخير وانها طلبت أن تأخذ 
اجازة لبضعة ايام كي تعتنى بها حتى تعود الدادا )أمينة( إلى الفيلا، فقال لها 
أن عليها أن تبحث عن ش�خص أو حل بديل لأنه يتوقع أن الدادا )أمينة( لن 
تعود لتعمل عندهم مرة أخرى بعد ما حدث ولش�عورها بالحرج من موقف 

ابنتها وما سببته من متاعب لهم..
فك�رت )رحم�ة( في الأم�ر ورأت أن توقعه قد يك�ون صحيحًا لكنها لن 
تتركها وس�تحاول اعادتها إلى الفيال، فأخبرها ألا تفعل وان تتركها تتصرف 
على راحتها وكي تظل بجوار ابنتها لتحميها من مخططات )دياب( الاجرامية 

ولكي يمكنها أن تراقبه وان تخبرهم إن حاول أن يؤذيها بأى شكل..
بع�د أن انتهيا من مناقش�ة تلك المش�كلة اخبرها أنه س�وف يق�وم بزيارة 
والدتها في المس�اء للاطمئنان عليها، فاس�تغلت هي أنه قال ذلك لتفتح معه 
الحوار عنهما وعن الكلام الذي قاله امس وهو غاضب، فأخبرها في هدوء 
وصرام�ة أن م�ا قاله لم يكن نابعًا من غضبه انما هو قرار اخير قد اتخذه ولن 

يتراجع فيه..
صدمه�ا اص�راره على موقفه وكلامه للمرة الثاني�ة واخذت تنظر إليه في 
دهش�ة غير مصدقة، وتجاهل هو نظراتها وظل ينظر امامه وهو يقود السيارة 

في صمت حتى وصلا الى القسم حيث مكان عمله..
غ�ادرت الس�يارة في عصبي�ة واخبرته قب�ل أن تذهب أنها ل�ن تفتح معه 
الحدي�ث ف�ي هذا الأم�ر مرة أخرى وهي اس�فة أنه�ا فعلت ذل�ك الآن، ثم 
اس�رعت إلى س�يارتها وظل ه�و يتابعها بعيني�ه في صمت حت�ى رحلت ثم 

دخل إلى القسم وعاد إلى عمله..
وكل هموم الدنيا تكسو ملامح وجهه..

■ ■ ■

بعد مرور عدة ساعات فتحت )ابتسام( باب شقتها لتجد )دياب( امامها وعلى 
وجهه وانفه بعض الضمادات من اثر الضرب الذي ضربه له )رامز( في القسم..

 : نظرت )ابتسام( إليه في قلق وتراجعت للخلف حين تقدم هو نحوها قائًال
- سالمات ي�ا عروس�ة.. ك�ده برضك تخل�ي بيا وتس�بينى في القس�م 
وتمش�ي؟!!.. ايه!!.. كنتِ فاكرة انى مش طال�ع ولا ايه!!!.. صدقتى كلام 

البت أم دبورة بتاعتك!!!
كادت أن تق�ول ش�يئًا لكنه�ا تلعثمت م�ن فرط الارتب�اك وارتفع صوت 

الدادا )أمينة(: 
- عايز ايه يا )دياب(؟!! 

التفتت )ابتس�ام( نحو امها ونظر )دي�اب( إلى خالته التي خرجت له من 
الحجرة ناظرة إليه في جمود فقال هو في صرامة:

- عايز مراتي يا خالتى.. 
نظرت اليه )أمينة( في صمت لبضعة لحظات ثم قالت:

- ماشي يا )دياب(.. بس تكتب عليها رسمي وتعمل فرح عشان الناس 
كلهم في الشارع يعرفوا أنها اتجوزت

 : نظر إليها في حماس وظفر واسرع نحوها قائًال
- من عينيا الاتنين يا خالتى يا حبيبتى.. هعملها فرح يحكي بيه الشارع كله.. 

اوقفته بيدها قائلة في حسم: »وفي حاجة تانية..«.
وقف امامها يقول في حماس: »كل طلباتك اوامر يا خالتى«.

نظرت إلى ابنتها برهة ثم قالت:
- أنت وهي هتعيشوا معايا هنا.. عشان تبقوا ادام عيني..

ب�دى عل�ى وجهه أنه س�عد بم�ا قالت ولم يك�ن يتوقعه وه�و يصيح في 
حماس شديد: 

- هو ده الكلام يا خالتي 
والتفت إلى )ابتسام( ونظر إليها في انتصار وهو يقول: 

- الف مبروك يا عروسة.. 
اغرورقت عينا )ابتس�ام( بالدموع واسرعت إلى حجرتها والقت بنفسها 

على السرير وانخرطت في البكاء..
حتى اغرقت فراشها بدموع الحسرة والحزن والندم..

■ ■ ■

في المس�اء جلست اس�رة المستش�ار في حديقة الفيلا مع اسرة الدكتور 
)راش�د( بع�د أن تناولوا الغذاء الذي صنعته )س�ارة( اثن�اء رعايتها لحماتها 
طوال ساعات النهار، واخذ الجميع يشيد بطبخها الجيد وتحدثت )هويدا( 
عن س�عادتها بما فعلت خطيب�ة ولدها الجميلة واهتمامها به�ا ورعايتها لها 
ط�وال اليوم، وبالتالي اش�اد المستش�ار بتربي�ة )جيهان( والدكتور )راش�د( 

الرائعة لابنتهما..
كان )رام�ز( يس�تمع اليه�م جميعً�ا وهو يختل�س النظر إلى )س�ارة( في 
اعج�اب وكانت هي تش�يح بعينيها خجلا كلما لاحظت أن�ه ينظر إليها على 
ه�ذا النحو غير مب�الٍ بمن حوله، حتى فاجأهم جميعً�ا برغبته في عقد قرانه 

على )سارة( وتحديد موعد الزفاف..
قبل أن يبدي أي ش�خص رأيه في الأمر اعترضت )جيهان( بشدة مؤكدة 
أنه�ا لن تقبل ابدًا أن تت�زوج ابنتها قبل الانتهاء من دراس�تها الجامعية، فقال 
)رام�ز( أن�ه لن يقوم بتعطيلها عن دراس�تها ب�ل بالعكس س�يكون داعمًا لها 

وسوف يساعدها و..
وقب�ل أن يسترس�ل في حديث�ه وصلت )رحم�ة( إلى الفيلا وش�اركتهم 
مجلس�هم على الرغم من علام�ات الارهاق والحزن التي تكس�و ملامحها 
وتتخل�ل نب�رات صوته�ا وكان�ت واضحة للجمي�ع، ولم يكن م�ن الصعب 

عليهم أن يعلموا الس�بب بعد أن اتصلوا بـ )س�يف( وطلبوا منه أن يشاركهم 
الغ�داء واعت�ذر لانش�غاله بالكثي�ر م�ن العمل واخبره�م أنه س�يزورهم في 

المساء فقط من أجل الاطمئنان على الاستاذة )هويدا(..
لاحظ الجميع حالة )رحمة( وسألها )رامز( عن سبب شرودها وحزنها، 
فأخبرته بما حدث في الصباح بقس�م الشرطة وروت لهم كل ما حدث بينها 
ه�ي و)س�يف( وبين )مج�دي( المحامي وع�ن تهديده لها بما س�يفعله مع 
)رام�ز( وتقدي�م البلاغ ضده واس�تغلال ما حدث في القس�م لتحويل الأمر 

إلى قضية راى عام يكون فيها )دياب( هو الضحية البريئة..
انفعل )رامز( بشدة حين سمع ذلك واخذ يهدد ويتوعد بأنه سوف ينتقم 
م�ن )مجدي( لكن والده اوقفه واخب�ره أنه كان مخطئًا فيما فعل وانه قال له 
ذلك من قبل وعليه الآن أن يتحمل مسؤلية خطأه وقبل أن يرد عليه فوجىء 
الجميع بـ )جيه�ان( تتدخل في الحوار بعصبية وتنفعل على )رامز( واصفة 
تصرف�ه العنيف م�ع )دياب( بالهمجي�ة واللانس�انية وادى ذلك إلى غضب 

)رامز( وانفعاله عليها..
تدخ�ل المستش�ار مرة أخ�رى ليحد من انفع�ال وعصبية ول�ده وتدخل 
الدكتور )راش�د( أيضًا ليهدىء زوجته )جيهان( واخبرها أن ما فعله )رامز( 
كان لحظة غضب وانفعل بعد أن تعدى )دياب( على امه وتس�بب في كس�ر 
ذراعه�ا، اصرت )جيهان( عل�ى موقفها وعلى خطأ )رام�ز( وعلى أن مهما 

كان ماحدث فهو ليس مبررًا له لان يفعل ما فعل..
■ ■ ■

»غريب�ة رأي�ك ده يا )جيهان(!!.. مع إن أي محام�ي عايز يطلع قاتل من 
قضية بيجيب له شهادات أنه مكنش في وعيه وعنده مشكلة نفسية أو بيعاني 

من الجنون«.

قال�ت )رحم�ة( ذل�ك وهي تنظر إل�ى )جيه�ان( وعلى وجهها ابتس�امة 
متهكمة فقالت )جيهان(: »قصدك ايه يا )رحمة(؟!!«.

قالت )رحمة( في هدوء:
- قصدي إن ممكن يكون )رامز( مكنش في وعيه لما ش�اف امه معتدى 
عليها من بلطجى ومجرم.. اعتبري إن جاله حالة من الحالات اللي بتدافعوا 
فيها عن القتله وتجيبولهم كام سنة في السجن ولا المصحة بدل الاعدام..«.

ضح�ك )رامز( ف�ي تهكم ل�دى س�ماعه كلام )رحمة( وه�و يعرف أنه 
سيستفز )جيهان( التي انفعلت بالفعل وقالت في عصبية:

- اوًال ه�و ل�و مش قادر يتحكم في نفس�ه وهيتص�رف زى أي حد يبقى 
ملوش لازمه يبقى ضابط ويقعد في البيت احسن.. 

نظر )رامز( إليها شزرًا بينما تابعت هي:
- ثانيًا انتِ عارفة راى في موضوع عقوبة الاعدام ده.. عارفة انى ضدها 

وبسعى انى الغيها في مصر و..
قاطعتها )رحمة( قائلة في ضجر ومرارة:

- الغى اللي تلغيه يا )جيهان( براحتك.. مبقتش فارقة..
ووقف�ت فجأة واس�تأذنتهم في الذهاب ثم تركته�م ودخلت إلى الفيلا، 

فقالت )سارة( في ضيق:
- عل�ى فكرة ي�ا جماعة مكنش لي�ه لازمة نتكلم ف�ي كل الحاجات دي 

وكلنا عارفين إن )رحمة( مضايقة وعليها ضغط كبير..
 : شعروا جميعًا بأن )سارة( على صواب فنظر )راشد( إلى )جيهان( قائًال
- قوم�ي ش�وفيها يا )جيه�ان(.. اتكلم�ى معاها وخليها تطل�ع لك اللي 

جواها عشان مش كويس تشيل وتكتم حزنها جواها كده.. 
اومأت برأسها متفهمة وقبل أن تذهب قال لها )رامز( متهكمًا:

- بس وحياة النبى متجبيش سيرة عقوبة الاعدام اللي تعفرت العفريت نفسه..
 كت�م الجمي�ع ضحكاته�م وهم يرونه�ا تنظر إليه ش�زرًا قب�ل أن تغمغم 

بكلمات غير مفهومة وهي ذاهبة للحاق بصديقتها المشاكسة دائمًا..
في نفس اللحظة التي وصل فيها حبيب المشاكسة..

المشاكس أيضًا )سيف الجويني(..
■ ■ ■

»)رحمة( استني.. استنى أنا عايزاكى«.
قالت )جيهان( ذلك وهي تس�ير بخطوات س�ريعة خلف )رحمة( داخل 

الفيلا فالتفتت إليها صديقتها قائلة:
- )جيه�ان( أن�ا مفي�ش فيا دم�اغ نتناق�ش في موض�وع )رام�ز( اذا كان 
الل�ي عمله صح ولا غلط.. وارتاحى يا س�تى.. أهو )مج�دي غانم( هيقوم 
بالواج�ب ويفضحنا ف�ي الفضائيات والجرايد.. و)الدب�اح( المجرم هيبقى 
بطل وشهيد.. وحقوق الانسان محفوظة ومحدش هيمسها مادام المجرمين 

تمام.. اصل احنا في نظركم مش انسان.. احنا ولاد ستين في سبعين..
قال�ت جملتها الاخي�رة وهي تهم بالانصراف لكن )جيهان( اس�توقفتها 

وامسكت بها من ذراعها:
- استنى هنا.. أنا والله ما هسيبك كده..

نظرت إليها )رحمة( في ضيق: »يا )جيهان( ارجوكِ«.
)جيهان(: - أنا اللي ارجوكِ تديني فرصة اتكلم.. 

)رحمة(: - اتفضلي..
)جيهان(: - بغض النظر عن اختلاف اراءنا وعن الطريقة اللي بتكلميني 

بيها كأنى غريبة عنك.. أنا عايزة اقولك متقلقيش من موضوع )رامز( ده..
قالت )رحمة( في شك وتهكم: 

- متقوليش انك غيرتي رأيك.. وهتدافعى عنه قصاد حقوق المجرمين.. 
قصدي الانسان!! 

نظرت إليها )جيهان( بعتاب ثم قالت في مرح:
- لأ طبعًا.. وبعدين ما أنتِ كمان معانا في حقوق الانسان بتتريقي ليه بقى!!

قالت )رحمة( بجدية:
- لالالالالا.. أن�ا ف�ي حق�وق الانس�ان آه.. لك�ن مش معاك�م.. أنا مع 
حقوق الانس�ان البرىء والضعيف والمظل�وم والضحية والغلبان والمجنى 
علي�ه.. لك�ن تجي عن�د القاتل والمغتص�ب والبلطجى وتاج�ر المخدرات 

والارهابى وتقوليلى حقوق انسان!!.. جاته كسر حقه على كسر رقبته..
قالت )جيهان( مداعبة:

- طب خلاص اهدى ومتزعليش نفسك وخلينا في موضوع )رامز( 
قالت )رحمة( في سخرية:

- بصراحة مش داخلة دماغى انك قلقانة على )رامز(..
قالت )جيهان( مس�تنكرة: »ليه كده يا )رحمة(!! مهما حصل واختلفت 
معاه احنا عش�رة عمر وانا اصلا رضيت يتجوز )س�ارة( عش�ان هو اخوكى 

وابن الدكتور )فريد(«.
قالت )رحمة( في عتاب:

- )رام�ز( انس�ان كويس ومحترم ي�ا )جيهان( وبيحب )س�ارة(.. ومش 
عش�ان بتكره�ي الضب�اط.. يبقى تش�وفي إن مفيش فيه حاجة عدل�ة غير أنه 

اخويا وابن الدكتور )فريد(..
اطرقت )جيهان( برهة في صمت ثم نظرت إليها قائلة في صوت خافت: 
- ط�ب أنا هقف معاه في موضوع )مجدي غانم(.. ومش هخليه يقرب 

نظرت إليها )رحمة( في شك قائلة: »إزاي؟!!«.
قالت )جيهان( في خبث: »ايه يا )رحمة( انتِ نسيتي ولا ايه؟«.

بدا على وجه )رحمة( أنها تذكرت ش�يئًا ما هامًا وخبيثًا جدًا فابتس�مت 
هي الاخرى في خبث وهي تقول:

- تصدقي هو مينفعش معاه إلا كده!! 
قالت )جيهان( متوعدة بثقة: 

- سيبي لي أنا بقى الجولة دي.. أنا اللي هلففهولك حوالين نفسه 
ابتسمت )رحمة( وهي تقول بمزاح وشماتة:

- وعلى ابن )غانم( أن يستعد للدخول على level الوحش..
وضحكت هي وصديقتها.. 

وهما تضربان كفيهما ببعضهما في مرح وتخابث..
■ ■ ■

جلس )سيف( بجوار والدة )رحمة( الاستاذة )هويدا( يتحدث معها بود 
وحن�ان ويعتذر لها عن عدم اس�تطاعتهم منع ما حدث له�ا، ربتت )هويدا( 

على كتفه بحنان وهي تقول:
- أنا عارفة يا )سيف(.. وبعدين كفاية اللي أنت عملته عشان )رحمة(.. 

وانك رجعتها لينا بالسلامة.. 
ق�ال لها )س�يف( مطمئنً�ا: »دي حاجة متش�كرنيش عليها يا اس�تاذتنا.. 

وطول ما أنا عايش اطمني على )رحمة( و..” 
وقط�ع كلامه فجأة اذ ش�اهد )رحمة( قادمة نحوهم وتس�تمع إلى كلامه 

فرمقها بنظرة جانبية ثم قال في صرامة:
- احنا عش�رة عمر وحضرتك والدكتور مربينى وس�طكم.. ومليش حد 

غيركم.. و)رحمة( زى اختى بالظبط..

نظ�روا إلي�ه جميعا في دهش�ة بينم�ا كتم المستش�ار ضحكات�ه حين قال 
)رامز( مستنكرًا:

- اختك؟!!.. اختك ده ايه يا ابو اخت؟!!.. 
تسمرت )رحمة( مكانها في حنق حين سمعته يقول ذلك بينما تابع )رامز(: 

- )رحمة( ملهاش اخوات غيري يا حبيبى.. تمام؟!!
تجاهل )سيف( كلامه ووقف فجأة وهو يقول:

- معلش أنا مضطر استأذن عشان عندى مامورية الصبح بدرى.. 
 : وانحنى يقبل رأس )هويدا( قائًال

- الف سلامة عليكي يا استاذتنا 
وربت على يدها قائًال في ود:

- لو احتجتى أي حاجة في أي وقت كلميني على طول..
ابتسمت )هويدا( في وجهه بحنان وهي تقول: 

- تسلم يا حبيبى.. ربنا يحفظك..
صاف�ح )س�يف( الجمي�ع وه�و يتجنب النظ�ر إل�ى )رحم�ة( كانها غير 
موج�ودة نهائيا حتى أنه تظاهر أنه لم ي�ر )جيهان( وهي تقف بجوارها حتى 
تعم�دت )جيه�ان( أن تناديه ك�ي يتوقف وي�رى )رحمة(، فتظاه�ر أنه راها 
فج�اة ثم ذهب يصافحه�ا ويلقى التحية عليها، ونظر إل�ى )رحمة( في برود 

وصافحها بشكل رسمي ثم استأذنهما في الذهاب..
لح�ق )رامز( بـ )س�يف( وه�و يرحل حتى عبرا بوابة الفيال معًا وعندئذ 
س�أله )رامز( عما يحدث بينه وبين )رحمة( فأخبره )س�يف( في حزم شديد 

أن ما من شيء يحدث.. 
وما من شيء سوف يحدث.. 

■ ■ ■

)41(

)نهايــة الجـولــة(

»الدكتورة )جيهان محي الدين( هنا وعايزة حضرتك«.
ه�ب )مجدي( المحامى واقفًا في مكتبه حين قالت له الس�كرتيرة ذلك 

وقال في حيرة وشك: »انتِ متأكدة أنها )جيهان( بنفسها!!«.
السكرتيرة: - اكيد حضرتك.. حد ميعرفش )جيهان محي الدين(!! 

نظر إليها لحظة في حنق ثم قال باهتمام:
- لوحدها ولا حد معاها؟!!.. اقصد واحدة اسمها )رحمة(؟!!

السكرتيرة: - لآ لوحدها..
)مجدي(: - طب خليها تدخل..

بع�د بض�ع دقائق دخل�ت )جيه�ان( عل�ى )مجدي( ال�ذي توج�ه إليها 
ليصافحها: 

- دكتورة )جيهان( بنفس�ها في مكتبي!! ده ش�رف عظي�م ليا.. المكتب 
نور و..

وقطع كلامه فجأة حين وجدها لم تمد يدها لتصافحه وهي تنظر إليه في 
 : صمت، فنظر إلى يده في تهكم ثم اشار إلى المكان حوله قائًال
- بس ايه رأيك في المكتب؟!!.. الحقيقة كلفني كتير قوى..

ابتسمت )جيهان( في تهكم قائلة: 
- قصدك كلف )عصمت العلايلي( كتير قوى..

اتسعت ابتسامته في خبث وهو يقول:
- وماله!! مش عيب.. رجل ذكي وبيعرف يقدر الناس كويس..

)جيه�ان(: - قص�دك بيش�ترى الل�ي يخدم�ه باى وس�يلة على حس�اب 
الضمير والقانون والشرف.. 

)مج�دي(: - س�ميها زى م�ا تس�ميها.. المه�م انه ط�ول ماه�و معايا.. 
هوصل للى أنا عايزه..

)جيه�ان(: - وتفتك�ر أنه هيفضل معاك لما يع�رف انك خاين وبعته قبل 
كده؟!!! 

نظر إليها في شك وقلق وهو يقول: »قصدك ايه؟!!«.
قالت )جيهان( في ثقة:

- قص�دي إن زي�ارة صغي�رة لمكت�ب )العلايل�ي(.. اقول�ه فيه�ا إن يوم 
م�ا )رحمة( س�لمتني رقبتك وعرفتنى انك بتبيع اس�رار المكت�ب بره.. وانا 
عملتلك الكمين في المكتب وصورتك وانت بتس�رق الورق والمس�تندات 
وهارد الكمبيوتر.. كنت بتس�رق اس�رار )العلايلي( عش�ان تبيعها لمنافس�ة 

وعدوه )فهيم الجداوي(.. 
تغيرت ملامح )مجدي( وازدرد لعابه في صعوبة وهو يستمع إليها وهي 

تكمل:
- واظنك فاكر كويس إنه قبل ما )فهيم الجداوي( يدخل الس�جن كانت 
كل مكالماته متس�جلة وب�اذن من النيابة كم�ان.. وكان بينهم المكالمة اللي 

أنت اتفقت فيها معاه على بيع )العلايلي( بـ 5 مليون 
ظهر التوتر على وجه )مجدي( وهو يقول في ارتباك:

- انتِ معكيش دليل على الكلام ده..
ضحكت )جيهان( في ثقة ثم قالت في تحدٍ:

- ل�و عل�ى الدليل موج�ود.. أنا عن�دى تصوير كامي�رات المكتب ليك 
وانت بتسرق الملفات والهارد والورق.. و)العلايلي( بنفوذه وعلاقاته يقدر 
يتأكد من موضوع المكالمة.. أو ممكن احنا نبعتله نس�خة منها على فلاش�ة 
هدي�ة.. ولا ناس�ي إن اللي وق�ع )فهيم الج�داوي( يبقى المستش�ار )حازم 
القاض�ي( ابن ع�م )رحم�ة(!!!.. س�اعتها )العلايلي( هيفرم�ك.. وممكن 

كمان منسمعش عنك إلا في صفحة الوفيات.. 
ازداد توتره وقلقه بينما تابعت هي:

- ومن غير الدليل.. أنت عارف كويس قوى.. إن )العلايلي( يتمنى من 
الصبح انى امس�ك شغله لمكتبي.. لكن أنا لأ.. من ساعة ما عرفت أنه مش 

تمام.. فميلزمنيش.. شرف المهنة ميسمحليش.. 
واشارت إليه باصبعها قائلة في احتقار:

- مش كل الناس رخيصة ومعندهاش شرف زيك.. 
عل�ى الرغم م�ن الحنق والغضب الذي يملأه إلا أنه لم يملك س�وى أن 

يقول: 
- طلباتك يا دكتورة؟!! 

ابتسمت )جيهان( في ظفر وهي تقول في صرامة:
- تتن�ازل ع�ن المحض�ر الل�ي عملت�ه ض�د )رام�ز القاض�ي(.. وعيل�ة 

)القاضي( كلها تبعد عنها..
: »وهو ده ش�رف المهنة يا دكتورة!!.. واقفة مع  نظ�ر إليها في حنق قائًال

ضابط اعتدى على متهم؟!!«.
قالت نافية: »أنا مش واقفة مع الضابط ضد المتهم«.

وتابعت وهي تشير إليه في حزم:

- أن�ا واقف�ه مع مهنتى ضدك أنت يا )مجدي(.. عش�ان امثالك هم اللي 
بيلوثوا سمعتنا وشرف مهنتنا اللي بتتكلم عنه..

نظر إليها في صمت بينما قالت هي متوعدة في حسم:
- كلامي خلص يا )مجدي(.. النهارده موضوع المحضر يخلص.. ماذا 
وإلا اقسم بالله.. هعرفك إن كانت )جيهان محي الدين( قد كلامها ولا لأ.. 

واستدارت مغادرة تاركة اياه متسمرًا في مكانه يسب ويلعن فيها..
وفي حظه الاسود الذي اوقعه تحت رحمتها.. 

■ ■ ■

في مساء اليوم التالي اتصلت )رحمة( كثيرًا على الدادا )أمينة( لكنها لم 
تتلق اجابة فقامت بتغيير ملابس عملها وارتدت ملابس جينز وقبل أن تغادر 

الحجرة فوجئت بابنتها )ملك( امامها..
»مامى أنتِ رايحة فين تاني!! أنا مبقتش عارفة اشوفك خالص«.
اقتربت منها )رحمة( واحتوتها بين ذراعيها وهي تقول في حنان:

- أنا اسفة حبيبتى.. أنا عارفة انى مقصرة معاكى..
قالت )ملك( في حزن وضيق:

- مبقتي�ش تس�أليني ع�ن مذاكرت�ى.. ولا بتحض�رى معاي�ا التمري�ن.. 
ولابتتكلم�ى معاي�ا باللي�ل قب�ل م�ا ان�ام زى الاول.. وكم�ان خارج�ة تانى 

وهتسبينى أهو..
نظرت إليها )رحمة( في ندم ش�ديد ثم ضمتها إليها واخذت تعتذر إليها 
كثي�رًا ووعدته�ا أنها لن تفع�ل ذلك ثانية ولن تتس�بب في حزنها م�رة ثانية، 
واخبرتها أنها سوف تنهى ذلك المشوار الذي هي بصدده وباذن الله سيكون 

الاخير وبعد ذلك ستاخذها في نزهة جميلة اثناء اجازتها هذا الاسبوع.. 

اس�تمعت إليها )مل�ك( وحاولت أن تص�دق أن هذا ما س�يحدث وانها 
ستوفي بوعدها..

وبع�د أن خرجت امها امس�كت هي بـ )الاي ف�ون( الصغير الخاص بها 
لتجرى مكالمة..

»ايوه يا اونكل )سيف(.. مش أنا وانت صحاب؟«.
قال�ت )مل�ك( ذل�ك وهي تتحدث إلى )س�يف( ف�ي مكالمته�ا له فقال 

)سيف( في حنان: 
- طبعا يا حبيبتى.. وصحاب جدًا كمان 

قالت )ملك( مستنكرة في مرارة:
 - طب أنا مالي بقه بخناقتك مع مامي!!

قال في دهشة: »مين قالك يا )ملك( اننا متخانقين؟!!«.
قال�ت )ملك( في ضيق: »يا اونكل أنا مش صغي�رة وعارفة كل حاجة.. 

وبعرف لما بتبقوا متخانقين وزعلانين مع بعض.. بعرف من مامي..«
قال )سيف( غير مصدقٍ: »هي مامي بتحكيلك الكلام ده!!«.

اجابت�ه )ملك( قائلة: »لأ مش بتحكيلي حاج�ة.. بس أنا بعرف لوحدى 
لم�ا ه�ي بتقعد ط�ول الوقت لوحده�ا.. ومش بت�اكل ومش بتن�ام.. وتفتح 

صورك على الموبايل قبل ما تنام«.
ابتسم )سيف( على الرغم منه وهو يقول باهتمام وخبث:

- وهي بتعمل كده اليومين دول؟!!
قالت )ملك( في ضجر وضيق: 

- ايوه امال أنا بقول ايه من الصبح!!.. سيبك منها وركز معايا أنا بقى..
ضحك )سيف( وهو يقول:

- حاضر يا حبيبتى حاضر.. أنا هركز معاكى أنتِ بس.. 

قالت راجية بشدة: »طب ممكن بكره تحضر معايا تمرين الكاراتيه؟»
قال )سيف( مداعبًا:

- ط�ب ممكن بلاش بكره عش�ان مش هكون موج�ود ونخليها التمرين 
اللي بعده؟!!.. أنا شاطر وبستأذن الاول أهو..

صمتت لحظة ثم قالت: »اوكيه.. موافقة بس بشرط..«
: »شرطك مجاب من قبل ما تقوليه يا )موكي(«. ضحك قائًال

قالت )ملك( محذرة: 
days 5 لو محضرتش معايا التمرين الجاي أنا هخاصمك -

قال )سيف( مداعبًا: »وانا مقدرش على خصامك day واحد«.
واخ�ذ يم�زح معها ويداعبه�ا بالنكات كي يجعله�ا تضحك وتخرج من 
الحالة التي هي فيها، وحين شعر أن حالتها المزاجية قد تحسنت سألها عن 
امه�ا، فأخبرت�ه أنه�ا خرجت ثانية بع�د أن عادت من العمل ول�م تخبرها أو 

تخبر أحد بمكان ذهابها.. 
فصمت )سيف( لبضع لحظات ثم قال لها ألا تقلق..

وانه سيعرف إلى أين هي ذاهبة..
■ ■ ■

توقفت )رحمة( بسيارتها امام منزل الدادا )أمينة( وهي تنظر إلى المنزل 
في دهش�ة اذ ش�اهدت مظاهر احتفال غريب�ة خارج المن�زل.. اضواء وزينة 
وصوت موس�يقى واغان�ى وبعض الاطف�ال يرقصون في الش�ارع وقبل أن 
تغ�ادر الس�يارة وجدت )ح�ازم( يتصل بها هاتفي�ا فردت علي�ه وطلبت منه 
أن يتص�ل بها فيما بعد لكنه لم يس�تمع إليها وتح�دث إليها في عصبية واخذ 
يعاتبه�ا أنه�ا لم تخبره بأمر ما ح�دث لزوجة عمه عند المستش�فى وما فعله 

ذل�ك المجرم معها واع�رب عن ضيقه وغضبه لأن الجمي�ع تجاهل اخباره 
بما حدث..

اخبرت�ه )رحم�ة( انه�م ل�م يقص�دوا ذل�ك وكل ش�يء ح�دث بس�رعة 
وانش�غالهم بأمه�م جعلهم دون قص�د لا ينتبهوا إلى أن�ه كان عليهم بالفعل 
اخباره بكل شيء، وقالت أنه يمكنه زيارة امها في أي وقت وليس في حاجة 
إل�ى اس�تئذان أو دعوة من أحد ثم اعتذرت له س�ريعًا وكأنه�ا تريد أن تغلق 

الاتصال بطريقة لفتت انتباهه واثارت فضوله وحيرته..
سألها )حازم( عن مكانها وعما تفعل الآن، فقالت له أنها في زيارة للدادا 
)أمينة( كي تطمئن عليها وتطلب منها أن تعود إلى الفيلا هي و)ابتس�ام( كي 

يستطيعوا حمايتهما..
استمع إليها )حازم( في صمت ولانه يعرف أن اعتراضه على ذهابها إلى 
هناك بمفردها لن يجدي شيئًا فلم يعلق على الأمر لكن سألها عن الضوضاء 

التي حولها..
.» »مش عارفة يا )حازم(.. لكن هعرف حاًال

قال�ت ذل�ك قب�ل أن تنهى الاتص�ال وتغادر س�يارتها متجه�ة إلى داخل 
المنزل المتأجج بالاضواء والزينة..

■ ■ ■

»حضرة الضابط بنفسها عندنا!! متسمعونا زغروده يا اخوانا«.
صاح )دياب( بذلك حين ش�اهد )رحمة( عند باب الشقة تنظر إليه والى 

جموع الحاضرين غير مصدقة..
كانت )رحمة( بالفعل متسمرة في مكانها في حالة صدمة حين اكتشفت 
أن الحفل داخل شقة دادا )أمينة( وشاهدت )ابتسام( تجلس بجوار )دياب( 
عل�ى الاريكة مرتدية ثوب حفلات كالعروس�ة وامها تق�ف بجوارها وعلى 

جانبهم شيخ كبير والاصدقاء والجيران..

ارتف�ع ص�وت الزغاري�د وتقدمت )رحم�ة( نحوهم في ب�طء بينما اخذ 
)لايكات( الذي فتح لها الباب يتأملها من قمة رأسها وحتى اخمص قدميها 
وه�و ينظ�ر إليها والى جمالها وش�عرها الطويل المنس�اب عل�ى ظهرها في 

 : خبث حتى لاحظ )أورجا( ذلك واقترب منه وهمس في اذنه قائًال
- جامدة صح؟!!

 : لم يبعد )لايكات( عينيه عنها وهو يهمس قائًال
- جامدة مووووووت.. تستاهل المرمطة اللي اتمرمطها المعلم 

وقف )شومان( بجوارهما وهو يهمس ضاحكًا:
- وهو وشه اتشلفط من شوية..!!

ضح�ك الثلاثة وهم يضربون كفوفهم ببعضهم في س�خرية بينما وقفت 
)رحمة( امام )ابتسام( وامها التي اطرقت في صمت ولم تقو على مواجهتها، 

 : ووقف )دياب( قائًال
.. والفرح  - والنبى انتِ بنت حلال.. لس�ه الم�اذون كاتب الكتاب حاًال

والدخلة آخر الشهر ده بعون الله.. وطبعًا لازم تنورينا.. 
نظرت )رحمة( في صمت إلى )ابتس�ام( التي اغرورقت عيناها بالدموع 
ثم نظرت إلى دادا )أمينة( في لوم وعتاب شديد حتى عادت )أمينة( تخفض 

عينيها في حرج مرة أخرى وهي تمسح دموعها..
»شربات لحضرة الضابط يا جماعة«.

ق�ال )دي�اب( ذلك بص�وت مرتف�ع وهو ينظ�ر إليه�ا في زه�و وانتصار 
وشماتة، فنظرت إليه في تحدٍ واحتقار ثم فوجئت بـ )أورجا( يقف بجوارها 

ويقدم لها زجاجة خمرته الصغيرة وهو يقول:
- دي احلى من الشربات.. هتخلى مزاجك عنب..

ضحك )شومان( و)لايكات( في سخرية ونظرت )رحمة( إلى )أورجا( 
باحتقار وابعدت يده من امامها بعنف فسقطت الزجاجة من يده على الارض 

واستدارت مغادرة المكان و )أورجا( يصيح في تهكم:
- طب ليه القسوة طيب!!.. هو عشان ما احنا غلابة ومنكسرين يعني!!.. 

صدق اللي قال الداخلية بلطجية صحيح..
وق�ف اصدقاء )دياب( يضحكون في س�خرية بينما اس�رع هو يلحق بها 

وهو يقول ساخرًا: 
- الشربات هيفوتك يا قطة 

لم تلتفت )رحمة( إليه وغادرت الشقة في صمت..
وهي تشعر بالمرارة والضيق يخنقانها بقوة..

■ ■ ■

وقف )دياب( يراقب )رحمة( من ش�رفة الش�قة وهي تتجه إلى س�يارتها 
حتى التف حوله رجاله وقال )اورجا( وهو يتابعها بعينيه أيضًا: 

- ااااااه يا واحشنى.. والكلابش حايشنى..
ضحك )دياب( في تهكم بينما قال )شومان( في اشتياق وخبث:

- يام�ا كان نفس�ي نكم�ل الدور للاخ�ر.. بس خايف اللع�ب مع الكبار 
يحرقنا.. 

قال )لايكات( في خبث: »محدش كبير على التصوير«.
 : نظر إليه )دياب( مبتسمًا فنظر إليه )لايكات( في خبث قائًال

- ولا اي�ه ي�ا معلم!!.. )هيم�ا( كان معرفنى إن قلب�ك جامد وتفوت في 
الحديد.. 

صم�ت )دياب( وراق�ب )رحمة( وهي تصع�د إلى س�يارتها وهو يفكر 
 : بينما لوح )شومان( في وجه )لايكات( قائًال

- اي�ه ياض أن�ت العب�ط ده!!.. احنا ك�ده هنلبس الحدي�د وهنلبس في 
حيط�ة كمان.. عايزنا نلعب مع الداخلي�ة والنيابة حتة واحدة!!.. دي منطقة 

ملغمة يابا.. 
قال )أورجا( في حنق متهكمًا: »سيبه سيبه.. ماهو لو كان خد كف واحد 

من اخوها التور ده.. كان زمانه ماشي في الشارع بقفاه«.
ضح�ك )ش�ومان( في س�خرية: »ولا ضابط المباحث بتاعه�ا.. الاتنين 

روقوا المعلم ترويقة سوبرلوكس«.
ضحك الثلاثة بصوت مرتفع في س�خرية وفجأة كتموا ضحكاتهم حين 

التف )دياب( اليهم ناظرًا في غضب شديد فقال )شومان( في حرج:
- متأخذن�اش يا كبي�ر احنا بنهزر مع�اك.. فكها ك�ده دي الليلة ليلتك يا 

عريس 
عاد )دياب( ينظر امامه ويتابع س�يارة )رحمة( وهي تتحرك وتبتعد وهو 

يقول متوعدًا:
- لا لسه.. الليلة الكبيرة لسه مجتش.. بس هتيجي.. 

وتحس�س وجه�ه م�كان ما صفعت�ه )رحمة( في الس�ابق وه�و يقول في 
اصرار وغضب: 

- وهعلم فيها ع الكل.. وبقلم واحد 
نظ�روا جميعً�ا إليه في تس�اؤل واس�تفهام محاولين أن يفهم�وا ما يدور 

برأسه.. 
لكن ما من أحد منهم يمكنه أن يخمن..

ما يخطط له مجرم مثل )الدباح(..
■ ■ ■

)42(

)مخــاوف الشـــاردة(

اخ�ذ المستش�ار )فريد( يجوب رده�ة الفيلا في عصبية عل�ى الرغم من 
محاولات )هويدا( لتهدئته حتى وصلت )رحمة(..

»ايه اللي وداكي عند )أمينة( وبنتها لوحدك ومن غير ما تقولي لحد؟!!«.
وجه المستش�ار ذلك الس�ؤال في صرامة إلى )رحمة( التي وقفت امامه 

تنظر إليه في دهشة متمتمة:
- وحضرتك عرفت إزاي؟!!

وتذكرت مكالمة )حازم( فقالت: »من )حازم( مش كده!!«.
قال والدها في صرامة: 

- )حازم( ابن عمك وخايف عليكي.. ولو مكنش خايف عليكي مكنش 
كلم )سيف( بنفسه 

قالت في دهشة: »)حازم( كلم )سيف(!!.. ليه؟«.
 : عقد والدها ساعديه امام صدره قائًال

- لان�ه ع�ارف انك م�ش بتخب�ى عنه حاج�ة.. وان�ه كان ممك�ن يكون 
معاك�ي.. فلم�ا قلبـتيه بس�رعة حب يطمن من�ه.. خاصة بعد م�ا عرف اللي 
حص�ل لوالدتك عند المستش�فى والل�ي انتِ عملتيه يومه�ا.. والحقيقة هو 
اتفاج�ىء إن )س�يف( كم�ان مكن�ش عارف حاجة عن�ك.. وك�ده بقينا كلنا 

منعرفش حاجة عنك.. 
قالت في حرج: »بابا أنا..«.

قاطعه�ا قائًال في حزم: »ان�تِ مهما تعملى مش هتكبرى علينا.. حتى لو 
حطيتى على كتفك لواء يا حضرة الضابط«.

قالت مستنكرة بشدة: »ايه يا بابا الكلام ده!!«.
قال في غضب وحسم:

- ده ال�كلام الل�ي كان لازم تس�معيه م�ن س�اعة ما ب�دأتِ تتصرفي من 
دماغ�ك وكأن ملكيش حد كبير ترجعيله.. لكن أنا اللي غلطت انى س�كت 

واديتك الفرصة انك ترجعى لعقلك لوحدك.. 
تدخلت )هويدا( قائلة:

- يا )فريد( الموضوع اكيد مش كده.. هي بس..
 : ولم تجد ما تكمل به كلامها فالتفت إليها زوجها قائًال

- هي واخدة موقف مننا كلنا من بداية مشكلة )ابتسام(.. 
قالت )رحمة( في صوت منخفض: »أنا مش واخدة موقف من حد«.

نظر إليها والدها باشفاق وضيق ثم تنهد بعمق وقال في هدوء:
- يا بنتى أنا عارف وفاهم الصراع اللي جواكي كويس.. وخايف عليكي 
م�ن حالة تأنيب الضمير اللي معيش�ة نفس�ك فيها دي.. أن�تِ مش هتقدري 

تعملي حاجة لوحدك.. 
ولوح بيده قائًال في حيرة:

- صاحب�ة المش�كلة نفس�ها مس�اعدتكيش ان�ك تجيب�ي له�ا حقه�ا.. 
بالعك�س.. دي صعب�ت الموقف عليكي وعلينا اكتر.. ومن بداية المش�كلة 

الكل كان مهتم وبيحاول ومحدش قصر معاها.. 
ثم قال في مرارة وضيق:

- حتى امك وانتِ اتعرضتوا للخطر عش�انها.. وانا مش هشوفك رايحة 
للخط�ر تانى واس�كت.. كفاية عليا أنا ووالدتك الرع�ب اللي بنبات فيه كل 
ليل�ة بس�بب اخوكى عش�ان مش عارفي�ن هيرجع ولا لأ.. م�ش هتبقي انتِ 

كمان تعملي فينا كده..!!
تدخلت )هويدا( قائلة في اسى:

- آه والله أنا مبقتش حِمل القلق والهم ده كله.. 
اطرقت )رحمة( في صمت للحظات ثم عادت تنظر إلى والدها الذي قال:
- أن�ا لما وافقت تقدمي في الش�رطة.. كان عش�ان ع�ارف إن في حاجة 
ف�ي دماغك عايزة تعمليها وتثبتيها لنفس�ك ولمجتمعك.. لكن مش عش�ان 
تتصرف�ي بالتهور ده وتعرضي نفس�ك للخطر من غير ما تفكرى في نفس�ك 
وفينا وفي بنتك.. ومن ساعة المشكلة دي تحديدًا وانتِ بتتصرفي لوحدك..

نظرت )رحمة( جانبا وهي تقول في مرارة وضيق:
- لأن أنا لوحدي.. 

ابتسم والدها ابتسامة باهتة وهو يقول:
- أنا كنت عارف إن ده اللي في دماغك من آخر مناقش�ة لينا.. من يومها 

وانتِ ماشية في سكة واحنا في سكة 
قالت )رحمة( في ارتباك شديد: »انااا..«.

قاطعها في هدوء: »انتِ لازم تفهمى انك مش لوحدك«.
وخفض صوته قائًال في حنو: 

- لازم تعرف�ي إن م�ش لوح�دك اللي عايش�ة الصراع ده.. كلن�ا عايزين 
العدالة والقانون في نفس الوقت.. لكن للأس�ف في ظروف بتكون خارجة 
ع�ن ارادتنا ممك�ن تحصل في أي لحظة تغير حاجات كتي�ر.. واحيانا تهدم 
حاجات اكتر.. وكون القانون نفسه محتاج تعديل أو تغيير ده مش معناه اننا 
ساكتين ومستسلمين.. احنا واجبنا نحقق العدالة من خلال تطبيق القانون.. 

وتنهد ثانية في ضيق ثم قال باصرار:
- يابنت�ى احنا س�كتنا واحدة.. وان�ا قلتها ليكي ولاخوك�ي ولـ )حازم( 
و)س�يف( و)جيهان( ولـ )عاصم( الله يرحمه قبل استش�هاده.. وبقولهالك 
تان�ى.. احنا بنكمل بعض.. لو وقفنا ضد بعض البلد دي هتضيع.. مينفعش 
واح�د منكم يمش�ي ش�ارد لوحده.. م�ش معنى إنك ش�ايفة حل المش�كلة 
بطريق�ة معين�ة انك لازم تحليه�ا بالطريق�ة دي.. أو إن الطريقة دي هي بس 

اللي صح..احنا بيحكمنا قانون ومجتمع وحياااااة.. حياة فيها مسؤلية كبيرة 
علينا تجاه الواجب والشرف والامانة.. 

نظرت إليه قائلة في صرامة:
- ومس�ؤليتنا تجاه الواجب والش�رف والامانة بتقول اننا نسيب المجرم 

خارج القضبان والضحية تتسجن طول حياتها..!!
قال والدها في حزم: 

- هي اللي اختارت تعمل في نفسها وفينا كده ومحدش اجبرها.. 
ابتسمت )رحمة( في تهكم ومرارة قائلة:

- وتفتك�ر حضرتك أنها لو كانت ضامنة تاخد حقها من غير ما تتهان أو 
تتظلم من الناس كانت هتعمل كده!!

قطب والدها حاجبيه مستفهمًا بحدة: »قصدك ايه؟!!«.
اقتربت منه قائلة في هدوء:

- قصدى إن من يجي 15 سنة كده كانت كلمة اغتصاب دي بتهز المجتمع.. 
كان�ت جريم�ة بش�عة كل فين وفي�ن لما كنا نس�مع أنها حصل�ت.. كانت كلمة 
تخ�وف.. كلم�ة مرعبة تخل�ى البنات تخاف تن�زل في الش�وارع بعدها.. كلمة 
تخل�ى الدنيا تقوم ومتقعدش لحد ما المجرم يتمس�ك في 24 س�اعة.. الحكم 

كان بيصدر فيها خلال شهور قليلة.. والمجرم كان بياخد اعدام.. 
وتابعت قائلة في مرارة:

- دلوقت بقينا بنسمعها كل يوم.. بقت جريمة عادية زى ما تكون سرقة 
ولا نص�ب.. مبقين�اش نته�ز أو نتأث�ر أو نخ�اف منها.. حتى بق�ت بتحصل 
للأطفال ومنهم عمرهم 5 و 3 سنين.. والمصيبة إن حتى ده مبقاش يأثر فينا 
الا لما الطفلة أو الطفل يتقتلوا.. يعني لو الطفلة اغتصبت وعاشت عادي.. 

تعدي.. لو اتقتلت تصعب علينا وتبقى قضية راى عام.. 
وترقرقت دمعة في عينها وهي تقول في حسرة:

- لحد ما خلاص.. بقينا متعودين.. احساس�نا ببش�اعة الجريمة ومأساة 
الضحي�ة انع�دم.. وبق�ى لازم الضحي�ة تتقتل عش�ان نحس بيه�ا وبأهلها.. 
وياري�ت كده وبس.. داحن�ا بقى عندنا مع الاغتصاب هتك عرض وتحرش 

في الشوارع.. علنا في عز النهار.. والناس بقت تتفرج عادي..
نظ�ر إليه�ا والدها في صمت ونظرت إليها امها في اش�فاق واس�ى بينما 

تابعت هي في حسرة وحزن:
- اللي بيغتصب الكبيرة بيطلع من القضية بتنازل الضحية بس�بب خوفها 
من الفضيحة ومن نظرة الناس.. واللي بيغتصب الطفلة.. يا بيطلع مجنون.. 

يا بيطلع حدث..
قالت جملتها الاخيرة وهي تضحك في تهكم ثم قالت في مرارة:

- المجرمي�ن كت�روا وبطل�وا يخافوا.. عش�ان احن�ا كمجتمع س�كتنا.. 
وس�محنا ليهم انهم يكتروا بسكوتنا.. بقى كل همنا نتفرج.. كل همنا نصور 
الجريمة مش نمنعها.. واحنا كاجهزة امنية وقانونية جزء من المجتمع.. كل 
م�ا المجتمع بينزل احنا بننزل معاه.. م�ع إن المفروض نكون مع المخطىء 
اق�وى واقس�ى واعنف واس�رع من ك�ده.. المفروض نحط خ�ط رادع لاى 

جريمة قبل ما تسيطر على مجتمعنا.. 
ثم نظرت إليه في حزم واصرار وهي تقول:

- ي�ا معال�ي المستش�ار.. لو في يوم م�ن الايام.. الضعي�ف فقد الايمان 
بالعدالة.. ثق إن كل واحد هياخد حقه بايده.. وهنتحول لغابة.. وتنعدم من 

قلوبنا الرحمة..
ت�ردد صدى جملته�ا الاخيرة ف�ي اذن والدها وهو يتابعها وه�ي تصعد إلى 
حجرتها وقد اكتست ملامح وجهها بالاصرار.. والقناعة بما تقول.. وبما تراه..

 »لو الضعيف فقد الايمان بالعدالة.. كل واحد هياخد حقه بايده.. 
وهنتحول لغابة.. وتنعدم من قلوبنا الرحمة«.

■ ■ ■

)43(

)اختفـــاء مفـــاجىء(

مرت عشرة ايام على )رحمة( بعد أن عادت إلى فيلاتها هي وابنتها..
فبعد ما فعلته )ابتسام( شعرت )رحمة( أنها خسرت معركتها إلى النهاية 
وبع�د حوارها مع والدها في تلك الليلة ش�عرت أنه�ا تريد أن تظل بمفردها 
بعي�دًا ع�ن النقاش والحوار والجدال في امور باتت بالنس�بة لها محس�ومة، 
فأخ�ذت ابنتها )مل�ك( وعادت تبيت ف�ي فيلّتها كالس�ابق وطلبت من العم 
)عب�د الل�ه( حارس فيلّتها أن يحضر فتاة ش�ابة تس�تطيع أن تخ�دم امها بدًال 
م�ن )ابتس�ام( وامها، وبع�د أن احضر )عب�د الله( الفتاة كم�ا طلبت، قررت 
أن تس�تغل الاجازة التي اخذتها ف�ي الابتعاد عن ضغط العمل والابتعاد عن 

التفكير في أي شيء ثانية بعد كل ما حدث وعن التفكير في )سيف(..
فقد تغير )سيف( تمامًا في اول يوم بعد عودتها للفيلا ورفض أن يناقشها 
في الأمر، وفي اليوم التالى اختفى من امامها، وظل مختفيًا على نحو غريب 
اثار ضيقها وحنقها وجعلها تعاند معه وتمتنع عن محاولة رؤيته أو الاتصال 
ب�ه، بعد أن حاولت م�رارًا الاتصال ب�ه ولم يكن يرد عل�ى اتصالاتها وعلى 
رس�ائلها التي اعت�ذرت له فيها اكثر من مرة وذكرت فيه�ا حبها له واعترفت 
بخطأه�ا في كل رس�الة لكن في كل م�رة لاتجد من�ه رد، ولذلك لم تحاول 
أن تذه�ب إليه في القس�م خش�ية أن يقابله�ا بجفاء أيضًا، ول�م يكن ذلك ما 

يضايقها منه فحسب بل كان تجاهله لـ )ملك( أيضًا..
فق�د اخلف وعده مع )ملك( بأم�ر ذهابه معها إلى التمرين، وكانت هذه 
ه�ي المرة الاولى التي يخلف وعدًا لها، بل وانه لم يكن يرد على اتصالاتها 

أيضً�ا ول�م يح�اول ولومرة واح�دة أن يتص�ل ليطمئن عليها كم�ا كان يفعل 
دائمًا، وكم المها أنه فعل ذلك معها ومع )ملك(..

وكم اذهلها أنه استطاع أن يبتعد ولا يسأل عنهما طوال عشرة ايام كاملة.. 
وفي صباح هذه الجمعة استيقظت متأخرة..

ول�م تجد )مل�ك( بجواره�ا فعلمت أنها اس�تيقظت قبله�ا وذهبت إلى 
حجرتها لتلعب الـ )بلاي ستيشن( كما تفعل دائمًا في اجازتها.. 

توجهت )رحمة( إلى حجرة )ملك( لتطمئن عليها قبل أن تعد لها طعام 
الافطار لكنها فوجئت بها جالسة على الارض وحولها اسطوانات الالعاب 
وهي تبكى في حرارة، فأس�رعت تجلس على الارض بجوارها واحتضنتها 

بين ذراعيها وهي تحاول تهدئتها..
»ايه يا )ملك(!! في ايه يا حبيبتى؟.. ايه اللي حصل؟..مالك؟«.

انهال�ت )رحمة( بالاس�ئلة على ابنتها وه�ي تضمها إليها وتقبل رأس�ها 
ووجهه�ا ف�ي حن�ان، وكانت تظن ف�ي البداي�ة أن خطبًا ما اص�اب جهاز الـ 

)بلاي ستيشن( الخاص بها حتى ردت عليها وسط بكائها:
- اونكل )سيف( يا مامي.. 

خفق قلب )رحمة( وهي تقول في قلق: »ماله اونكل )سيف(؟«.
قالت )ملك( وهي تبكى:

- بعتله رسالة على الواتس وشافها ومردش عليا.. 
ش�عرت )رحمة( بالحنق الش�ديد من )سيف( واش�احت بوجهها جانبًا 
واخذت تتمتم بكلمات غير مفهومة من الغيظ ثم عادت تنظر إليها مبتس�مة 

وهي تقول في حنان:
- مش احنا قلنا إن اللي بيش�تغل في الش�رطة ظروفه بتبقى صعبة ومش 
س�هل نش�وفه ونتكلم معاه لما يكون وسط الش�غل!!.. مش انتِ عارفة كده 

من زمان عن اونكل )سيف( واونكل )رامز( ومامي كمان؟!!
هزت )ملك( رأسها نافية وهي تقول:

- لا يا مامى.. اونكل )سيف( كان بيرد عليا يقولي أنه مشغول ويكلمنى 
بعدين.. لكن المرة دي مردش عليا ولا مرة مع أنه بيشوف الواتس.. 

نظ�رت إليها )رحمة( في صم�ت وهي عاجزة عن الرد حتى فوجئت بها 
تبكى ثانية وهي تقول:

- أنا خايفة يكون حصله حاجة وراح الجنة عند بابا.. 
لم تكد )ملك( تقول تلك الجملة حتى انخلع قلب امها من بين ضلوعها 

وصاحت وهي تضمها إليها:
- ايه يا )ملك( اللي بتقوليه ده!! بعد الشر.. متقوليش كده يا حبيبتى

دفنت )ملك( رأسها في صدر امها وهي تقول:
- سوري يا مامى.. بس أنا خايفة مشوفش اونكل )سيف( تانى.. 

اخذت )رحمة( تربت عليها قائلة في حنان:
- لا يا حبيبتى هتشوفيه.. هتشوفيه اكيد إن شاء الله.. أنا النهارده هعرف 

شغله فين وهروحله وهخليكي تشوفيه.. 
ونظرت امامها وهي تتمتم في شرود: 

- أنا كمان لازم اشوفه.. واطمن عليه..
وتس�ارعت نبض�ات قلبها وهي تفكر فيما قالت�ه )ملك( وفي احتمال أن 

يكون قد اصابه مكروه..
لكنها عادت تطمئن نفسها وهي تفكر في أن ذلك مستحيل..

لو كان حدث شيء مثل ذلك لكانت قد علمت بطريقة أو باخرى.. 
عل�ى الاقل كانت قد علمت م�ن )رامز( ال�ذي كان يخبرها أنه يتحدث 

معه يومًا بعد يوم..
ويؤك�د له�ا أنه دائم التواصل معه لكنه مازال غاضبًا منها ولذلك لا يريد 

الحديث معها..
لكن على الرغم من ذلك لم تستطع أن تمنع نفسها من القلق..

وقررت أن تطمئن بنفسها هذه المرة.. وبأى طريقة.. 

)44(

)لوعــة عشــــق(

توقفت )رحمة( بس�يارتها على ناصية الشارع الرئيسي لحي )الجمالية( 
وس�ارت على قدميها بين الش�وارع والمحلات، واخذ الكثيرون من الباعة 
والس�كان يرحب�ون بزيارته�ا للمكان ويس�ألونها ع�ن اس�باب غيابها عنهم 
ه�ي واس�رتها طوال تل�ك المدة، ثم اس�توقفها أحد الرجال الكبار وس�ألها 
ع�ن والده�ا واخبرها أن جميعهم يفتقدونه كثي�را اذ أنه لا يقوم بزيارتهم إلا 
عل�ى فترات متباعدة، فأخبرته أن مش�اغل عمله هي م�ا تمنعه هذه الايام ثم 
وعدتهم جميعا أن تقوم بدعوتهم على الافطار جميعا في ش�هر رمضان في 

منزل جدها القديم كما كان يفعل والدها دائمًا..
واكمل�ت طريقها حتى وصل�ت إلى منزل صغير من ثالث طوابق يبدو 
كمنازل مصر القديمة وقبل أن تصل إلى مدخل المنزل تس�مرت في مكانها 
حين رأت )رامز( في مواجهتها وهو يغادر ذلك المنزل حاملا في يده بعض 
اكياس كبيرة، وبدا عليه الارتباك الشديد حين وجدها امامه وتنطق اسمه في 

دهشة شديدة ثم قالت:
- أنت بتعمل ايه هنا يا )رامز(؟!! وايه اللي في ايدك ده؟!!

قال )رامز( في ارتباك: »ايه!! هكون بعمل ايه يعني؟!!«.
ثم تظاهر بالصرامة والجدية وهو يقول في حدة مصطنعة:

- أنتِ اللي بتعملي ايه هنا؟.. جاية بيت شاب عازب لوحدك!!
نظرت إليه مستنكرة وهي تقول في تهكم: 

- ايه جو اولى ثانوي ده!! 
ثم قالت بجدية وهي تدفعه برفق من صدره جانبًا:

- اوعا خليني اش�وف الاس�تاذ الل�ي مكفهوش يذل في�ا ده كله.. كمان 
حارق قلب )ملك( من الزعل..

توقف امامها وهو يقول معارضًا: »بلاش يا )رحمة(«.
نظرت إليه في استنكار ودهشة: 

- ه�و اي�ه الل�ي بالش؟!!.. اي�ه!! هطل�ع الاقي�ه متجوز واتص�دم زى 
المسلسلات!! 

قال )رامز( في ضيق: »)سيف( مش فوق يا )رحمة(«.
قالت في حدة وعصبية:

- مش فوق إزاي!! ولما هو مش فوق أنت كنت عنده بتعمل ايـ..
قاطعها )رامز( بانفعال: »)سيف( في المستشفى«.

س�قطت الصدمة على رأس�ها كالصاعقة وهوى قلبها م�ن بين ضلوعها 
وخرج صوتها مختنقًا وهي تقول: 

- مستشفى؟!! 
زفر )رامز( بضيق ثم قال في تأثر:

- )سيف( اتصاب في آخر مامورية وبقاله في المستشفى اكتر من اسبوع 
وانا هنا عشان اخد حاجات واوديهاله و..

صرخت في وجهه بانفعال وعصبية: 
- وانت إزاي تخبى عنى الكلام ده!! إزاي متقوليش حاجة زى كده!! 

قال )رامز( في انفعال وحرج: 
- يا )رحمة( اقسم بالله )سيف( اللي حلفني اول ما فاق انى مجبلكيش 

سيرة.. مكنش عايز..

قاطعته وهي تشير إليه بسبابتها والدموع في عينيها:
- أنا مش مسمحاك يا )رامز( على اللي أنت عملته ده.. 

وسالت دموعها وهي تتراجع قائلة: »والله العظيم ما مسمحاك«.
ثم استدارت واعطته ظهرها واسرعت راكضة وهي تبكي بينما صاح هو 

في مرارة وضيق: 
- يا )رحمة( استني.. 

لكنها لم تس�تمع ول�م تنتظر لحظ�ة وانطلقت بس�يارتها كالصاروخ إلى 
مستشفى الشرطة.. وهي منهارة من البكاء والنحيب.. 

تكاد لا ترى الطريق امامها.. من سيل دموعها..
■ ■ ■

)45(

)حــلم العمـــر(
»مستشفــى الشرطــــة«

داخل الحجرة كان )سيف( يحاول الوقوف بجوار الفراش مستندًا على 
عكاز معدني بمساعدة الممرضة والطبيب الذي كان يقول:

- بالراحة يا سيادة المقدم.. أنا مش عارف أنت ليه مُصر انك.. 
وقطع كلامه فجأة حي�ن فوجئوا جميعًا بباب الحجرة يفتح وبـ )رحمة( 

تدخل في عصبية..
فوج�ىء )س�يف( بوجوده�ا ونظ�ر إليها ف�ي صمت وتس�مرت هي في 

مكانها تتأمله غير مصدقة..
كان في حالة يرثى لها.. 

يبدو على وجهه الارهاق والتعب الشديد والضمادات ملتفة حول جبينه 
وكتفه وذراعه وساقه أيضًا..

تس�ارعت نبض�ات قلبها وهي تتقدم نح�وه غير مبالية بم�ن في الحجرة 
وبس�ؤال الطبيب لها عما تريد، بل وأنها لم تره ولم تر احدًا غير )س�يف(.. 

حبيب عمرها.. 
وقفت امامه مباش�رة وس�اد الصمت بينهما وهي تنظر إليه وهو ينظر إلى 

وجهها المبتل بالدموع حتى خرج صوتها مختنقًا:
- ينفع اللي أنت عملته ده؟!!.. يعني عادي يعني؟!!!.

وارتفع صوتها اكثر وبدأت تتحدث في عصبية وانفعال:

- يعني أنا آخر واحدة تعرف!!.. ولو مكنتش رحت اشوفك كنت فضلت 
مش عارفة!!.. معناه ايه انك تعمل كده يعني!! هه؟!!.. معناه ايه انك تبعدني 

عنك في موقف زى ده!!.. ليك مين غيرى أنت عشان تبعدنى عنك!! 
نظ�ر الطبي�ب والممرض�ة لبعضهم�ا ونظرا إلى )س�يف( ال�ذي قال في 

صوت منخفض: 
- اهدي يا )رحمة( 

ارتفع صوتها وهي تقول بانفعال والدموع في عينيها:
- لا مش ههدأ.. عشان أنا معرفش إزاي قدرت تعمل كده!!

نظر الطبيب إلى )س�يف( في تس�اؤل فابتسم )سيف( ابتسامة باهتة وهو 
يقول في تهكم:

- معلش المدام لما بتتخض عليا بتتعصب شوية.. 
اش�ار الطبيب إل�ى الممرضة ليغ�ادرا الحجرة بينما لم تب�ال )رحمة( بهما 
وهي تقول بنفس الانفعال ودموعها تنساب على وجنتيها الجميلتين في حزن:
- 10 ايام يا )س�يف( ومكنتش تقدر تبعد عنى 10 س�اعات!!.. وكمان 

تطلع في المستشفى وانا معرفش و..
قاطعها بصوت خافت في حنو: »اهدي يا )رحمة( أنا كويس«.

نظرت إليه من اسفل إلى اعلى وهي تقول باكية:
- كويس إزاي باللى أنت فيه ده؟!!

مد يده يمسح دموعها وهو يقول مبتسما في حنان: 
- وحياتك عندى أنا كويس.. والله كويس..
نظرت إليه في لوم وعتاب وهي تقول باكية:

- متحلفش بحياتي عشان ملهاش أي قيمة عندك..
قاطعها وهو يمسح دموعها ناظرًا إليها في حب وهو يهمس: 

- حياتك دي اغلى حاجة في الدنيا.. اغلى من عمرى كله..
بكت في حرارة وهي تقول: 

- أنا تعمل فيا كده يا )سيف(!!.. أنا تعمل فيا كده!!
وانفجرت في بكاء حار وهي تتعلق بذراعيها حول عنقه فأحاطها بذراعه 

وهو يقول مداعبًا في حنان:
- بالراحة عليا.. أنا مضروب بالنار مش واقع من على السلم..

قالت في عناد كالاطفال وسط بكائها: »احسن تستاهل«.
ضحك وهو يقول: »استاهل!! خلاص قلبتي عليا يا ندلة؟«.

: »اهون عليكي طيب؟!!«. وخفض صوته قائًال
ضمته إليها وهي تهمس في شوق ولهفة وعتاب:

- لأ.. بع�د الش�ر عنك يا حبيبي.. أن�ا تبعد عنى كده يا )س�يف(!!.. ليه 
تبعدن�ي عنك وان�ت تعبان؟!!.. لو أنت مس�تغني عني.. أن�ا محتاجه اكون 

جنبك.. أنا مقدرش اسيبك وابعد عنك ابدًا..
ضمها إليه بذراعه وهو يهمس في اذنها في حنو ورقة بالغة:

- ب�س متقوليش ك�ده.. اوعي تقولي ك�ده تانى.. أنا عمرى ما اس�تغنى 
عنك.. 

وتنهد بعمق ثم همس بحب: »أنا عايش بيكي يا )رحمة(«.
توقف�ت عن الب�كاء وابتعدت عنه برفق وظلت واضع�ة يديها على كتفيه 

وهي تنظر إلى عينيه برهة ثم فاجأته قائلة:
- تتجوزني؟ 

نظر إليها )سيف( غير مصدقٍ وهو يقول: »قلتِ ايه؟!!«.
نظرت إليه في حب قائلة: »بقولك تتجوزني؟«.

مألت الفرحة وجهه وهو ينظر إليها ودون أن يش�عر ت�رك العكاز الذي 
كان يس�تند علي�ه وامس�ك بوجهها بي�ن كفيه وقبلها ف�ي جبينها بس�عادة ثم 
جذبه�ا نحوه وضمها إلي�ه واحتواها بين ذراعيه في ش�وق وحب ليس لهما 

مثيل فهمست في اذنه في حب:
- بحبك يا )سيف(.. 

همس بحنان وهو يربت على شعرها في حنان:
- وانا بموت فيكي يا روح )سيف(.. 

وتنهد في ارتياح شديد ثم نظر إلى اعلى وهو يقول داعيا بمزاح:
- الهي ياللى ضربتني بالنار ربنا يبارك لك ويكرمك باعدام يارب

ضحك�ت عل�ى الرغم منه�ا معه فاس�تند على الف�راش بي�ده وهويقول 
مداعبا:

- ياستى بالراحة بدل ما ترجعي في كلامك وانا ماصدقت.. 
 : تراجعت للخلف ونظرت إليه وهي تضحك فنظر إليها بخبث قائًال

- ها؟ ابعت اجيب الماذون ونكتب الكتاب؟!!
قالت غير مصدقة: »يا سلااااااام!!«.

قال مؤكدا: »عليا النعمة اعملها ونكتب الكتاب حالا«.
قالت معترضة: »لأ..احنا لا هنكتب ولا أي حاجة لحد ما تخف«.

نظر إليها في حنق فتابعت قائلة:
- ش�د حيلك بقى وخف بس�رعة عش�ان نتجوز بس�رعة وعشان )ملك( 

كمان.. أنت متعرفش هي عاملة إزاي عشانك..
قال في اسى وضيق: 

- حبيبة قلبى وحش�تني قوى.. كان قلبى بيتقطع وانا مش عارف اكلمها 
وارد عليها 

ثم قال في حماس مفاجىء واصرار:
- بس أنا إن ش�اء الله هعوضهالها.. أنا هخرج بعد بكره واول ما اخرج 

هخليها تقضي احلى يوم في حياتها 
نظرت إليه في امتنان وحب وهمت أن تعانقه ثانية وهي تقول:

- ربنا يخليك لينا يا حبيبى.. 
توقفت فجأة والتفت الاثنان نحو الباب حين جاءهما صوت )رامز(:

- ويخليني ليكم يا حبايبى.. 
■ ■ ■

 : نظر )سيف( إلى )رامز( في حنق قائًال
- يابن�ى أنت ارح�م امى بقى.. أن�ت بتطلعلي منين!!!.. أنا بتش�ائم من 

دخلتك دي.. 
ضحكت )رحمة( في مرح فقال لها )سيف( في غيظ:

- أنتِ بتضحكي؟!!.. طب ابقى قابليني لو الجوازة دي تمت.. 
عادت تضحك مرة أخرى بصوت مرتفع واخذ يضحك معها بينما تقدم 

)رامز( نحوهما وهو يقول في خبث ومرح:
- ايه ده ايه ده!!!!.. أنا سمعت سيرة جوازة هنا!!

ونظر إلى )سيف( في تخابث: 
- اي�ه يا عم!! أنت قايم من الاصابة على الجواز على طول كده!! دانت 

جامد بقى!! 
قال )سيف( في مزاح: »طول عمري يابنى«.

نظر )رامز( اليهما بفضول: »لا صحيح ايه الموضوع!!«.
نظر )سيف( إلى )رحمة( مبتسمًا: »العروسة وافقت خلاص«

قال )رامز( في فرحة بالغة: »انتم بتتكلموا بجد؟!!«.
نظر إليه )سيف( وهو يقول ضاحكًا:

- دخل�ت عليها بكلمتين حني�ة وطلبت ايدها للم�رة المليون.. صعبت 
عليها ووافقت على طول..

وعاد ينظر إلى )رحمة( ليجدها تنظر إليه في حب وامتنان حين لاحظت 
أنه يتعمد أن يقول ذلك امام اخيها كي يخبره أنه هو من عرض عليها الزواج 

وليست هي من فعلت ذلك..
نظر إليها )سيف( مبتسمًا في حنان وظل الاثنان ينظران إلى بعضهما في 

حب واشتياق وسعادة..
بينم�ا كاد )رام�ز( أن يقف�ز فرحً�ا وهو يهل�ل لهما ويهنئهم�ا في حماس 

وسعادة وفرحة..
لكن فرحته لم تكن بقدر فرحتهما ابدًا..

فرحة العاشقين بتحقيق حلم العمر..
■ ■ ■

)46(

)لحظاتنا الجميلة(

كان لحادثة )س�يف( وتعرضه للخطر اثر كبير في نفس )رحمة(، اذ كان 
س�ببًا في اعادته�ا لحياتها الش�خصية الطبيعية مرة أخرى بعي�دًا عن القضايا 
والجرائم ومشاكل الاخرين، وقد شعر الجميع بذلك بل ولاحظوه بوضوح 
وكانوا س�عداء ب�ه للغاية، فقد عادت تم�زح وتضحك م�ع والديها واخيها، 
وع�ادت إل�ى التدريب مع الفريق م�رة أخرى، واخذت تحض�ر التمرين مع 
)ملك( واس�تعادت مرحها مع صديقاتها ومع الجميع، وعادت تهتم بابنتها 

وبنفسها وبحبيبها )سيف(..
قضى )س�يف( في المستش�فى آخر يومي�ن له ثم غادره�ا بصحبة احب 

مخلوقتين إلى قلبه.. )رحمة( و)ملك(..
ي�وم مغادرت�ه اخذهما إل�ى مدينة الملاهي في مدينة )الس�ادس م�ن اكتوبر(، 
وقض�وا معظم الي�وم هناك يمرحون ويس�تمتعون بالله�و معًا، وغمرت الس�عادة 
)سيف( وهو يرى فرحة )ملك( وسعادتها اثناء تصويره لها وهي تستمتع بالالعاب 
مع امها، اذ لم يستطع هو أن يشاركهم اللعب اغلب الوقت بسبب اصابته، ومرت 

اللحظات الجميلة سريعًا حتى قضوا يومًا ممتعًا من اجمل ايام حياتهم..
وفي المساء اخذهما معه إلى شقته في )الجمالية( بناء على طلب )ملك( 
التي ارادت أن ترى بيته الذي يسكن فيه، واثناء جلوسه مع )ملك( في الشرفة 
وهو يريها جمال الش�وارع والمحلات من الاعلى وس�ط الزحام والاضواء 
والس�ائحين الاجانب واهالى المنطقة، فاجأتهما )رحمة( باعدادها العش�اء 

لهما على المائدة..

 كان�ت تلك اللحظة من اجمل لحظات حياة )س�يف( وهو يجلس على 
المائ�دة ف�ي منزل�ه ام�ام الطعام ال�ذي اعدته له حبيبت�ه بيديها وهي جالس�ة 
بج�واره وعل�ى الجانب الآخ�ر حبيبتهما الصغي�رة )ملك(، ذل�ك الموقف 

جعله يتشوق إلى تحقيق حلمهما واتمام زواجهما..
»)رحمة(.. خلينا نتجوز بسرعة«.

قال )س�يف( ذلك وهو يجلس في ش�رفة ش�قته مع )رحمة( بينما كانت 
)ملك( تلعب في الداخل بجهاز البلاي ستيشن الخاص به ثم تابع راجيًا:

- احنا مفيش حاجة معطلانه ولا حاجة تخلينا نستنى.. 
قالت )رحمة( في صوت منخفض: 

- الجواز عايز ترتيبات يا حبيبى 
امسك بيدها وهو يقول:

- ترتيب�ات اي�ه بس!!.. كل حاج�ة جاهزة واللي مش جاه�ز أنا اوعدك 
اجه�زه ف�ي اس�بوع.. عندك الش�قة هنا أو الش�قة اللي خدتها ف�ي التجمع.. 

اختارى اللي تعجبك.. وتجهيز أي شقة أنا مش هخليه ياخد وقت و..
قاطعته مبتسمه: »احنا عندنا مكان تاني كمان«.

سألها في فضول وحيرة: »مكان ايه؟«.
ثم قال محذرًا: 

- اوع�ي يك�ون قص�دك الفيال!!.. ياري�ت ميكونش ده قصدك عش�ان 
مزعل�ش وعش�ان ان�تِ عارف�ه انى مس�تحيل اقبل حاج�ة زى ك�ده.. الفيلا 
هتقفليه�ا وتخليه�ا لـ )ملك( لما تكبر ونفرح بيها.. هي تتجوز فيها إن ش�اء 

الله
هزت رأسها نافية وهي تقول: »مش الفيلا«.

ازداد فضوله وحيرته وهو يس�ألها عن المكان وهي تطلب منه أن يخمن 
اكثر ويحاول المعرفة بنفس�ه، وبعد الحاحه الشديد طلبت منه أن يأتى معها 

هو و)ملك( لتأخذهما لرؤية المكان..
وبالفعل ذهب معها هو و)ملك( وكلهما حيرة وفضول حتى وصلوا امام 
منزل كبير يبدو نظيفًا وجميًال على الرغم من قِدمه وعندئذ ابتس�م )س�يف( 

وهو ينظر إليها وهي تقول لـ )ملك(:
- ده بيت جدي يا )ملك(.. يعني بيت جدك )القاضي( الكبير.. 

■ ■ ■

دخل الثلاثة المنزل المطلة شرفته على مسجد )الحسين( ونظر )سيف( 
إل�ى المكان غير مصدقٍ واخ�ذت )ملك( تجوب الم�كان هنا وهناك وهي 

تكتشف المكان في انبهار..
»واضح انك كنت بتيجي هنا كتير يا )رحمة(«.

قال )س�يف( ذلك وه�و يتأمل جم�ال ونظافة وتنظيم الم�كان والاثاث 
وكأن اشخاص يعيشون فيه فقالت )رحمة( وهي تنظر إلى المكان:

- هنا بهرب من الناس ومن همومي وارجع للماضي وايام زمان الجميلة 
: »ومخبية عليا!!«. نظر إليها في لوم قائًال

اقتربت منه وهي تقول في رقة: 
- عشان اما احب اهرب منك..

نظ�ر إليها ف�ي عناد وخبث ثم جذبها من وس�طها نحوه فج�أة ونظر إلى 
عينيها عن قرب وهو يقول: 

- ولا هتعرفي..
واقترب من شفتيها فابعدته عنها ونظرت إليه محذرة:

- )سيف(!!.. )ملك( معانا.. 

 : ضحك في تهكم قائًال
- وحتى لو مش معانا.. هو أنا بعرف اطول منك حاجة!!

نظرت إليه في خبثٍ وتحدٍ قائلة: »ولا هتعرف..« 
نظر إليها متوعدًا: 

- ماشي ماشي.. نكتب الكتاب بس وبعد كده..
وقطع كلامه فجأة اذ خرجت )ملك( من الداخل وهي تقول:

- مامي.. بابي.. بيت جدي )القاضي( حلو قوى..
ابتعدت )رحمة( عنه بسرعة وهي تقول: »ايوه حبيبتى«

ث�م انتبهت هي و)س�يف( إلى م�ا قالته )ملك( التي ذهب إليها )س�يف( 
قائًال باهتمام:

- قلتِ ايه يا )ملك( دلوقتي؟.. قلتِ ايه قبل بيت جدي )القاضي(؟
نظرت )ملك( إليه مبتسمة وهي تقول في مرح:

- قل�ت مام�ي وباب�ي.. مش أنت كان نفس�ك م�ن زمان تبق�ى بابى!!.. 
خلاص أنا خليتك بابي.. عشان مفيش حد احلى منك ينفع بابي..

ابتسم )سيف( في سعادة وانحنى يحملها بين ذراعيه وهو يقول في مرح 
وهي تضحك: »وانتِ مفيش بنوته اجمل منك«.

ضحكت )ملك( في مرح وهي تتعلق بذراعيها حول عنقه فقبلها هو في 
وجنتها ثم قال:

- روح قلبي انتِ يا )موكي(.. سيبك من مامتك دي.. 
قبلته في خده برقة وقبلها هو مرة أخرى ثم ضمها إليه في سعادة وحنان..
كاد قلب )رحمة( يقفز فرحًا من فرحة )ملك( وحبها لـ )سيف( واقتربت 

منهما ودمعة حانية ترقرقت في عينيها وهي تقول:
- خلاص!!.. اطلع أنا منها!!

نظرت إليها )ملك( قائلة: »لا يا مامى انتِ حبيبتى«.
انزله�ا )س�يف( برفق وه�و ينظر إل�ى )رحمة( ف�ي حنان وح�ب ويرى 
الس�عادة في عينيها وهي تنحنى تقبل ابنته�ا وتضمها إليها ثم اعتدلت ناظرة 

إليه في امتنان قائلة:
- أنا عمرى ما هنسالك ابدًا يا )سيف( انك دايمًا سبب فرحة )ملك(

نظر إليها في حب: »وانتِ سبب فرحتنا كلنا يا حبيبتي«.
رفعت )ملك( راسها اليهما قائلة في سعادة:

- أنا فرحانة قوى إن خلاص هتتجوزوا ونعيش كلنا مع بعض.. 
نظر إليها )سيف( بحنان وضمها إليه في حب وهو يحيط كتفي )رحمة( 

بذراعه الآخر ويضمها أيضًا إليه ثم تنهد بعمق وقال:
- يارب اقدر اسعدكم واعوضكم عن أي حاجة..

نظرت إليه )رحمة( هامسة: 
- كفاية وجودك جانبنا ياحبيبى.. ده يعوضنا عن الدنيا كلها..

نظر )سيف( إلى عينيها لحظات في حب ثم قبل جبينها في حنان بالغ.. 
وعاد ينظر إليها ويعدها بعينيه بأن يكون لها.. 

سعادة وحب الدنيا كلها..
■ ■ ■

)47(

)ذات الحرير الأسود(

»اتمنى مكنش سببتلك ازعاج باتصالي يا سيادة النقيب«.
قال )حازم( ذلك وهو يتحدث في الهاتف المحمول إلى )ش�رين( اثناء 

قيادته السيارة وهو في طريقه إلى المنزل فابتسمت هي قائلة:
- هو الحقيقة في ازعاج.. لكن مش بس�بب الاتصال انما بس�بب سيادة 

النقيب اللي بتقولها دي.. 
ضحك )حازم( بينما تابعت هي قائلة في خبث:

- مش أنت اللي قلت بلاش الكلام ده بينا يا )حازم( بيه!!
ق�ال في مزاح: »آه قلت وبقولك تانى بلاش بي�ه ومعاليك والكلام ده.. 

الحاجات دي دمها تقيل على قلبي«.
)شرين(: - غريبة!!

)حازم(: - هي ايه اللي غريبة؟!!
)شرين(: - طريقتك عكس ما بنسمع عنكم تمامًا..

ضحك )حازم( ثم قال بمزاح:
- لا س�يبك من اللي بتس�معيه ده.. اللي بتسمعيه كله حمادة.. والتعامل 

معانا في الواقع حمادة تانى خااااالص
انفج�رت )ش�رين( ضاحك�ة على الرغم منه�ا فضحك ه�و الآخر بينما 

قالت هي:

- هي وصلت لحمادة كمان!! لا ده كده الموضوع عايز قعده.. 
)حازم(: - ياريت..

)شرين(: - ياريت ايه؟!! 
)ح�ازم(: - ياري�ت نقعد ونتكلم.. عندى ليك�ي اخبار مهمة بخصوص 

قضية صاحبتك وملف )العلايلي(.. 
)شرين(: - خلاص وانا تحت امرك في أي وقت.. 

ثم طرأت في رأسها فكرة فقالت في حماس:
- بقولك ايه.. لو أنت لسه بره ما تتفضل عندنا نشرب القهوة ونتكلم.. 

اندهش )حازم( لحظة من كلامها ثم قال: »اتفضل عندكم!!«.
قالت )شرين( مبتسمة: »ايوه ليه لأ!!.. هتبقى فرصة كويسة.. خاصة إن 

بابا كان نفسه يتعرف عليك.. من ساعة ما حكيت له عن القضية وعنك«.
شعر )حازم( بالسعادة والاطراء يغمرانه وهو يقول في حرج:

- شرف ليا طبعًا انى اتعرف عليه لكن تفتكرى الوقت مناسب!! 
طلب�ت من�ه أن ينتظره�ا لدقيقة واح�دة وذهبت تتحدث إل�ى والدها ثم 

عادت تحدثه قائلة في حماس:
- سيادة السفير بيقولك اتفضل.. هو في انتظار يشرب القهوة معاك 

: »طب اوصفيلي العنوان..« ابتسم قائًال
واستمع إلى العنوان منها ثم انهى المكالمة وغير طريقه متجهًا إليها

والفضول يملأه للتعرف عليها وعلى والدها..
وعلى كل شيء يخصها.. 

■ ■ ■

»)شرين( اجمل هدية ربنا رزقني بيها«.

 : قال والد )شرين( ذلك لـ )حازم( وهما يجلسان في شرفة الشقة ثم تابع قائًال
- من يوم ما والدتها توفت وانا عايش ليها.. لفينا بلاد كتير بحكم طبيعة 
عمل�ي.. لك�ن بمجرد ما خلص�ت الكلية وانضمت للش�رطة اضطريت انى 
افضل معاها في )مصر(.. هعمل ايه بقى!! مليش غيرها ومكنتش اقدر اقف 

في طريق احلامها والهدف اللي هي عايزة تحققه.. 
 : ابتسم )حازم( قائًال

- ربنا يحفظها لحضرتك يا معالى السفير.. 
دخل�ت )ش�رين( وقدم�ت لهما القه�وة ثم جلس�ت بج�وار والدها في 
مواجهة )حازم( الذي اختلس النظر إليها وهو يش�رب القهوة ويس�تمع إلى 

بقية حديث السفير..
وقد انتبه أنها اجمل بكثير بدون الزى الرسمي على الرغم من أنها كانت 
ترت�دي ملاب�س بس�يطة، بنطل�ون جينز وقمي�ص ابيض اني�ق زاد من جمال 
بش�رتها الخمرية وعينيها السوداوتين الواسعتين الكثيفتي الاهداب، ولاول 
مرة يلاحظ جمال ش�عرها وهو منس�اب على كتفيها في حرية ونعومة، فقد 
كان طويًا�لً وغزي�رًا يغط�ى ظهرها كله كش�ال م�ن الحرير الاس�ود غاية في 

الروعة..
تظاهرت )ش�رين( أنها لم تلحظ نظراته المختلسة لها وهي تمرر اناملها 
 : بين خصلات شعرها في رقة وعيناها على والدها وهو يكمل حديثه قائًال

- بصراحة موضوع الش�رطة ده كان صعب عليا جدًا من خوفي عليها.. 
ومخبيش عليك شغلها ده معيشنى في حالة قلق مستمرة..

وضع )حازم( القهوة على الطاولة امامه وهو يقول مستنكرًا:
- معق�ول حضرتك تقلق عليها واحن�ا موجودين!!.. داحنا ميبقاش لينا 

لازمة بقى!!
قطب السفير حاجبيه قائًال في تساؤل: 

- م�ش حضرتك مستش�ار برضو ولا ضابط زميل )ش�رين( وانا فهمت 
منها غلط!! 

 : ابتسم )حازم( قائًال
- أن�ا كن�ت ضابط قبل م�ا اروح النيابة.. يعني اعتبر كن�ت زميل للنقيب 
)ش�رين( وفاهم طبيعة عملها ومخاطره.. وبعدين س�واء كنا في الش�رطة أو 
القض�اء.. احن�ا كلنا فريق واح�د وبنكمل بعض.. والفريق لا يمكن يس�يب 
حد منه يقع أو يحصله حاجة معاليك.. عشان كده بقولك متقلقش عليها.. 

واشار إليها وهي تنظر إليه مبتسمة في صمت وتابع في مزاح:
- النقيب )ش�رين( ضابط ش�اطرة وش�جاعة.. خاف عل�ى اللي يقع في 

ايدها بس..
ضحكت )ش�رين( وهي تنظر إليه في اعجاب حاولت بقدر الامكان أن 

 : تخفيه، بينما نظر هو إليها لحظة مبتسمًا ووالدها يضحك قائًال
- أنت هتقولي يا سيادة المستشار!!.. مجنونة وانا عارفها..

نظرت )شرين( إلى والدها بعتاب مصطنع وهي تقول:
- اوكيه يا معالي السفير.. مقبولة منك..

 : ربت والدها على كتفها مبتسما ثم التفت إلى )حازم( قائًال
- اس�يبكم أنا بق�ى تتكلموا في القضية بتاعتك�م.. ولما تخلصوا هكون 

في انتظارك عشان نكمل كلامنا.. 
: »اكيد يا معالي السفير«. ثم وقف ووقف )حازم( معه قائًال

قال السفير مبتسمًا: »سعيد بمعرفتك جدًا يا ابنى«.
قال )حازم( في احترام: »أنا اللي اتشرفت بمعاليك«.

استأذنه السفير وذهب فعاد )حازم( يجلس مكانه وهو ينظر إلى )شرين( 
نظرة اعجاب واضحة مبتسما في صمت فسألته مبتسمة:

- بتبص لي كده ليه؟!!
ظل مبتسما وهو يقول: »شكلك من غير الميري احلى بكتير«

ازدادت ابتس�امتها وه�ي تح�اول أن تغير الحديث إلى م�زاح كي تخفى 
خجلها قائلة: 

- دي معاكسة دي؟!! 
ضحك وهو يقول في مزاح: »شكلها كده«.

بادلته الضحك ثم قالت في امتنان: 
- متشكرة لاهتمامك وانك جيت 

 : بادلها نفس النظرة قائًال
- أنا اللي متشكر لثقتك وانك عرفتينى بوالدك 

ظلت تنظر إليه في صمت فاطلق تنهيدة مصطنعة ثم قال:
- نتكلم في الشغل بقه؟

ارتسمت الجدية على وجهها وهي تقول: »نتكلم«.
برقت عيناه وهو يقول في ظفر: »)عصمت العلايلى(«.

قالت في اهتمام وشغف: »ماله؟!!«.
ابتسم في خبث وثقة: »هيدخل المحكمة على ايدي قريب«.

نظرت إليه غير مصدقة قائلة: »إزاي؟!!«.
ازدادت ابتسامته الواثقة وهو يقول: »هقولك«.

وشرع )حازم( يروي ما توصل إليه وما سوف يفعله مع الاخطبوط الكبير 
)عصمت العلايلى( ومع ذراعه داخل المدرسة التي بدأ منها طرف الخيط.. 

والذي تم اكتشافه بفضل )شرين(..
■ ■ ■

)48(

)ظهــور الافــاعي(

بع�د م�رور بضعة ايام عاد )س�يف( إل�ى عمله مرة أخرى وف�ي اول يوم 
عم�ل له اتصل بالمستش�ار )فري�د( وقام بتحديد معه موعد مع�ه لزيارته في 
نهاية الاسبوع للتقدم لطلب يد )رحمة( منه وترتيب تحضيرات الخطبة اوًال 

ثم الزواج..
كانت فرحة المستش�ار واس�رته كبيرة جدًا بذلك الخبر بعد أن علموا أن 
)رحم�ة( اعطت قرارها النهائي اخيرًا ووافقت على اتمام الزواج وش�ملت 
الفرحة منزل المستشار ومنزل الدكتور )راشد( زوج صديقتها )جيهان( بعد 

أن نقل )رامز( الخبر اليهم..
وق�ررت )رحم�ة( أن تقطع اجازتها وتعود إلى العمل وتس�تأنف حياتها 

بشكل طبيعي..
وفي المس�اء عن�د عودتها من التمري�ن مع ابنتها )ملك( اس�توقفها العم 
)عب�د الله( حارس الفيلا واعطاها ظرفًا ابي�ض من الكرتون واخبرها أنه قد 
وج�ده في صندوق بريد الفيلا ولف�ت انتباهه أنه لم يجد أي كتابة على ظهر 

الظرف من الخارج..
اخ�ذت )رحم�ة( الظ�رف معها إل�ى الداخل وبع�د أن ارس�لت ابنتها إلى 
حجرتها لتغيير ملابسها جلست في شرفة الفيلا تفتح الظرف لترى ما بداخله..

 ولم تكد تفعل حتى استشاطت حنقًا وغضبًا..
■ ■ ■

»الكلب باعتلى دعوة للفرح النهارده«.
قالت )رحمة( ذلك لـ )س�يف( وهي تتحدث إليه في الهاتف وممس�كة 
ف�ي يدها كرت الدعوة الذي كان بداخل الظرف، ولم يكد )س�يف( يس�مع 

ذلك حتى قال في غضب:
- الل�ي بيعمله ال�واد ده مش مريحنى.. ده مش تص�رف واحد كان عايز 

حاجة ووصلها.. اكيد في دماغه حاجة 
قالت )رحمة( في تساؤل: »حاجة زى ايه؟«.

قال )سيف( في حيرة: 
- مش عارف بس أنا كده بقيت مش مطمن 

قالت )رحمة( مطمئنة: »يعني هيكون في دماغه ايه يعني!!.. متش�غلش 
دماغك هو اكيد عايز يحرق دمنا وخلاص«.

قال في عصبية: »يحرق دمنا يعني ايه؟ هو هيهزر معانا!!«.
لاحظت )رحمة( عصبيته وغضبه فحاولت تهدئته قائلة:

- مالك يا )سيف(؟!! أنت متعصب كده ليه؟!!
: »مفيش«. زفر بضيق وحاول أن يسيطر على عصبيته قائًال

ثم قال في صرامة محذرًا: 
- المه�م.. مفي�ش مرواح للف�رح ده.. ولا لأى مكان في�ه العيال دول.. 

سمعاني يا )رحمة(؟!! 
قالت مؤكدة: »لا يا )سيف( مش هروح.. متخافش«.

قال في ضيق وقلق: 
- لأ اخ�اف.. وط�ول ما انتِ و)ملك( لوحدكم م�ش هقدر امنع خوفى 

عليكم ابدًا 
استمعت إليه في صمت وعاد هو يزفر في ضيق وتوتر ثم قال:

- اس�معي.. أن�ا عايزك تاخدى )مل�ك( وتروحي بي�ت العيلة وتفضلي 
هناك.. 

قالت )رحمة( في دهشة وتساؤل: »ليه ده كله يا )سيف(؟!«.
قال في صرامة وحزم:

- م�ن فضل�ك ي�ا )رحمة( اعمل�ى اللي بقول�ك عليه من غير مناقش�ة.. 
أن�ا اصلا مش بح�ب قعدتك انتِ والبنت لوحدكم ف�ي الفيلا دي.. المكان 
مقطوع عندك ومش امان.. لو س�محتي ريحينى عش�ان اكون مطمن لحد ما 

ابقى جنبكم.. 
قالت في حنان: »حاضر يا حبيبى هعمل اللي يريحك.. بس بلاش تقلق 

كده.. الصبح هاخد )ملك( ونروح عند بابا و..«
قاطعها في اصرار: »لأ النهارده يا )رحمة( لو سمحتي«.

قال�ت ف�ي هدوء: »م�ش هينف�ع.. بطارية العربي�ة بايظة من امب�ارح وأنا 
و)ملك( رحنا النادي بتاكسي«.

عاد يقاطعها في دهشة وعصبية:
- تاكس�ي!!.. ط�ب ليه مقلتليش بس!!.. كان ممك�ن ابعتلك العربية أو 
اعملك البطارية في نفس اليوم!!.. بجد انتِ مهملة قوى في الحاجات دي 

وكده مينفعش..
ابتسمت قائلة: »طب مضايقش نفسك.. بكره..«

قاطعها في حزم:
- مفي�ش بكره.. أن�ا هبعتلك عربيتى دلوقت مع الس�واق.. وهبقى اخد 
عربية الش�غل عش�ان أنا لس�ه ادامى ش�غل كتي�ر وكمان عندن�ا اجتماع مهم 
ف�ي الوزارة كمان س�اعة.. اجهزى عل�ى ما العربية تجيل�ك وخدى )ملك( 

وروحي على بابا على طول.. 

تنهدت قائلة: 
- حاضر.. وانا هاخد منه العربية وابعتهولك تانى لانى مش هحتاجه معايا 

وتابعت في حنان: »ممكن تهدا وتطمن بقى!!«.
استمع اليها برهة في صمت ثم قال: 

- هحاول لحد ما تطمنيني انكم وصلتم هناك 
وقال لها فجأة وكانه تذكر شيئًا هامًا:

- وياريت تخلي مس�دس )عاص�م( معاكي دايمًا لحد ما تنزلي الش�غل 
وتطلبي تستلمي سلاح..

قالت في حيرة: »أنا مش عارفة ايه اللي قلقك بالشكل ده!!«.
نظ�ر امام�ه ش�اردًا وه�و يفكر فيم�ا يمكنه أن يقوله لها س�وى أنه يش�عر 

بالخوف بالفعل..
بالخوف من أن يكون ذلك )الدباح( يخطط لشىء ما..

■ ■ ■

»أنت بتخطط لايه يا )دباح(؟!!«.
ق�ال )ش�ومان( ذلك وهو يقود الس�يارة وبجواره )دي�اب( وفي الخلف 

يجلس )أورجا( و)لايكات(..
قال )دياب( وهو يدخن سيجارته المحشوة: 

- يعني اما اقولكم جهزوا العدة وعندنا طلعة يبقى هيكون ايه؟! 
قال )أورجا( في حيرة »وحد يعمل طلعة في ليلة زى دي!!«.

قال )شومان( متعجبًا: »ده الليلة الزفة ودُخلتك يا عريس«.
قال )دياب( في سخرية: 

- لا ما احنا هندخل والزفة هتتعمل متخافوش 
رفع )أورجا( زجاجة الخمر الصغيرة وهو يقول:

- والنعمة دي ما فاهم حاجة..
قال )لايكات( في خبث: »عشان دماغكم مش قد دماغ الكبير«

ضحك )دياب( وهو يقول:
- يعجبنى فيك انك قاريني ودايما معايا ع الخط يا )لايكات(.. 

قال )لايكات( متهكمًا: وعاملين فيها معلمين يا كبير!! 
نظر )أورجا( إلى )لايكات( في ضيق ولكزه بكوعه في ذراعه وهو يقول 

في استخفاف: »طب ما تفهمنا أنت يا معلم!!«.
: »افهمهم ياريس؟!!«. نظر )لايكات( إلى )دياب( قائًال

ضحك )دياب( في سخرية: »دول لو فهموا يموتوا«.
واطلق ضحكة عاليه مشتركة مع ضحكات )لايكات( ثم ارتسمت الجدية 
في الحديث على وجهه واطل الخبث من عينيه وهو يقول في غل وشراسة:

- النهارده طلعة القلم.. وبعون الله هرد القلم عشرة.. 
■ ■ ■

اعدت )رحمة( حقيبتين صغيرتين لها ولـ )ملك( وطلبت من العم )عبد 
الله( بأن يضعهما في س�يارة )سيف( التي ارس�لها لها مع السائق ثم اخبرته 
أنها س�تظل في فيلا والده�ا لبعض الوقت وتريد من�ه أن يعتني بالفيلا جيدًا 

في غيابها..
طل�ب منها ع�م )عبد الله( أن يحص�ل على اجازة لبضعة اي�ام لأنه يريد 
الس�فر إل�ى قريت�ه للاطمئن�ان عل�ى اس�رته اذ اتصلت ب�ه زوجت�ه والاولاد 
واخب�روه انه�م يري�دون رؤيت�ه وصارحها بأن�ه يري�د رؤيتهم أيضً�ا لانه لم 

يحصل على اجازة منذ وقت طويل ويفتقد اسرته كثيرًا. 
وافقت )رحمة( على أن يحصل على الاجازة لكن طلبت منه ألا يذهب 
الآن وينتظ�ر حت�ى ترحل هي مع )ملك( وفي الصباح علي�ه أن يغلق البوابة 

جيدًا قبل أن يسافر..

صع�دت )رحم�ة( إلى حج�رة )مل�ك( كي تتأك�د أنها غيرت ملابس�ها 
واس�تعدت للذه�اب إلى منزل والده�ا لكنها وجدتها جالس�ة على الفراش 
وهي تشاهد قناة افلام الكرتون على الشاشة امامها فجلست بجوارها وهي 
تس�ألها لماذا هي جالس�ة هك�ذا ولم تس�تعد للذهاب إلى من�زل جدها كما 
طلب�ت منها، اخبرتها )ملك( أنها اندمجت مع الفيلم الكرتوني الذي امامها 
وتري�د أن تكمل�ة إل�ى نهايته قب�ل أن يذهب�ا، اعترضت )رحمة( ف�ي البداية 
لك�ن مع رجاء )ملك( وتوسالتها الطفولية الكثي�رة اضطرت إلى أن توافق 
واش�ترطت عليها أن تكون مستعدة فور انتهاء الفيلم، وعدتها )ملك( بذلك 

في مقابل أن تجلس وتتابع الفيلم معها..
لم ترفض )رحمة( طلب ابنتها وجلس�ت بجوارها في الفراش واحتوتها 
بي�ن ذراعيه�ا وهما تش�اهدان الفيل�م معًا وبع�د لحظات قال�ت )ملك( في 

استفهام وتساؤل:
- مام�ي.. احن�ا إزاي هنروح لجده باللي�ل كده والعربي�ة بايظة ومفيش 

تاكسيات بتعدي من جنب بيتنا؟!!
ابتسمت )رحمة( قائلة: 

- اونكل )سيف( بعتلنا عربيته وهنروح بيها حبيبتى..
ابتسمت )ملك( وقالت معترضة في لوم:

- مسموش اونكل يا مامى.. اسمه بابى.. 
ضحكت )رحمة( قائلة:

- اسفة يا انسة )موكي(.. اسمه بابى.. ولا تزعلي..
قالت )ملك( في لهفة وحب بالغ:

- اص�ل أنا بحبه قوى قوى يا مام�ي.. وفرحانة انكم خلاص هتتجوزوا 
ويعيش معانا على طول..

وتابعت في تأثر: »مكان بابا )عاصم( اللي مشفتوش«.
نظرت إليها )رحمة( في حب واشفاق بينما تابعت هي:

- عارف�ة يا مام�ي.. كل البنات صحابي كنت بحس�دهم عش�ان عندهم 
باب�ى وانا لأ.. كل واح�دة عندها بابي يحبها ويلعب معاه�ا وياخد باله منها 

ويخاف عليها ويحميها إلا أنا.. أنا الوحيدة اللي وسطهم بابي سابنى..
ترقرقت دمعة في عين )رحمة( وهي تقول في صوت مختنق:

- ي�ا حبيبت�ى.. بابى )عاصم( الل�ه يرحمه مفيش حد زاي�ه في الدنيا دي 
كلها.. بابى رجل عظيم استشهد وهو بيحمينا كلنا وبيحمي بلده..

خفضت )ملك( عينيها قائلة في حزن:
- ومين يحمي بنته ومراته بعد ما بيروح يا مامي؟!!

خف�ق قلب )رحمة( بقوة وضمتها إليها ورفعت وجهها لتنظر إلى عينيها 
وهي تقول في قلق ولهفة:

- )ملك(.. انتِ خايفة من حاجة يا حبيبتى؟!! 
قالت )ملك( في حزن:

- خايف�ة أنت و بابي )س�يف( واونكل )رامز( تعمل�وا زى ما عمل بابى 
)عاصم( وتسبوني.. 

ضمتها )رحم�ة( إليها في حنان جارف واخذت تربت عليها وتقبلها في 
رأسها وهي تقول:

- لا حبيبتى متخافيش.. احنا مش هنس�يبك.. مش هنس�يبك ابدًا.. وانا 
عمري ما هس�يبك.. دانا مرضتش اتجوز )س�يف( من زمان عش�ان تفضلي 

تنامي كل ليلة في حضني ومنبعدش عن بعض..
نظرت إليها )ملك( في عتاب وهي تقول ضاحكة:

- ياريت�ك يا مامي كنتِ قلت لي إن ده الس�بب.. كنت حليت المش�كلة 
ونمت في حضنكم انتم الاتنين..

ضحكت )رحمة( معها في مرح ومس�حت الدمعة التي فرت من عينيها 
ثم قبلتها في رأسها وقالت في حنان:

- حبيبة قلبي يا )موكي(.. ربنا يفرح قلبك دايما..
قالت )ملك( في سعادة:

- ي�ا مامى أنا خلاص.. قلبى بقى فرحان على طول عش�ان كلنا هنعيش 
س�وا.. وهبق�ى زى كل البن�ات.. عندى باب�ى يلعب معايا واش�وفه كل يوم 

ويحبنى ويحمينى ويخاف عليا وعليكي انتِ كمان 
نظرت إليها )رحمة( وهي تبتسم في حنان وسعادة..

سعيدة بأنها حققت لها امنيتها وحلمها..
وتمنت في قرارة نفس�ها لو أنها كانت علمت بامنيتها تلك مبكرًا لكانت 
نفذته�ا له�ا على الفور منذ زم�ن ولم تكن اضاعت كل تلك الس�نوات هباء 

وهي تظن أنها تفعل ذلك من أجل سعادتها و...
وتوقفت عن التفكير فجأة وتمتمت في شرود:

- الحمدلله على كل شيء.. قدر الله وماشاء فعل..
■ ■ ■

»يا نهار اسود ومنيل!! مش دي الفيلا بتاعة...«.
ق�ال )أورج�ا( ذلك حي�ن اقترب�ت الس�يارة من الم�كان ال�ذي اخذهم 

)دياب( إليه والذي رد في هدوء وحزم: 
- ايوه هي 

اوقف )شومان( السيارة في مكانه فجأة قائًال في انفعال وتوتر:
- أنت جايبنا هنا ليه يا )دياب(!! قلنالك احنا مش قد اللعبة دي 

)دياب(: - لأ قدها ونص.. 
)أورجا(: - يا )دباح( الموضوع مش بالساهل كده.. العملية دي خطر 
)دياب(: - واحنا من امتى شغلنا كان سهل!! طول عمرنا بنلعب في الخطر
)شومان(: - لكن عمرنا ما لعبنا مع الداخلية.. ده لعب بالنار يا صاحبي..

)أورجا(: - واللي يلعب بالنار تحرقه..
اشعل )دياب( سيجارة محشوة بالمخدرات ثم قال في هدوء وثقة:

- ده لما يكون اللي بيلعب بيها عيل عبيط.. مش معلمين زينا.. 
واخذ نفسً�ا عميقًا من الس�يجارة ثم نفث الدخان في وجوههم وقال في 

خبث وهدوء:
- اس�معوا.. العملي�ة م�ش هتبق�ى س�هلة.. لكن كم�ان احن�ا مبقيناش 
لوحدنا زى الاول.. ورانا ناس تقيله قوى س�اندانا عشان ليهم تار عند البت 

دي وعايزين ياخدوه زاينا.. 
استمع إليه الاثنان في صمت بينما قال )لايكات( في حماس:

- قول يا معلم وعلمهم.. 
 : اكمل )دياب( كلامه قائًال

- س�اعة موضوع البت )ابتس�ام(.. العالم اللي شايفينهم يخوفوا دول.. 
ه�م اللي خاف�وا لمجرد إن الكلام كان هيمس�هم وفي نف�س الليلة كدبوه.. 
وطلع�وا محض�ر الخناقة عش�ان يخلعوا من اللي حص�ل.. وهي كانت حتة 

شغالة عندهم.. طب لما تبقى بنتهم هيعملوا ايه!!
نظروا إليه وهم يفكرون في كلامه في صمت وتابع هو في ثقة:

- ده م�ش بعي�د تجيله�م اوام�ر رس�مي بالتكتي�م ع الموض�وع عش�ان 
الفضيحة.. ده لو فرضنا انهم عرفوا.. انما هم مش هيعرفوا.. 

قال )شومان( في حيرة: »ومين قالك أنها مش هتتكلم وتقولهم؟!!

قال )أورجا( مؤكدًا: »دي ضابط يا معلم«.
 : ابتسم )دياب( في ثقة قائًال

- ضابط مش ضابط.. الس�ت س�ت في كل حاجة.. واكتر حاجة تخاف 
منها وتخرسها الفضيحة 

ول�وح بيده متابعًا: »وبعدين الخطة مدروس�ة كوي�س.. وزى ما قلتلكم 
وران�ا الل�ي يس�ندنا.. وده راجل جامد وم�ن الكبار المهمي�ن.. وانا يلزمنى 
رض�اه.. وم�ن الآخ�ر ك�ده العملية دي مدف�وع فيه�ا كتي�ررررر.. وانا مش 

هضيعها من ايدي بسبب جبنكم ده«.
نظروا إليه في صمت وقلق وتردد فقال في صرامة وغضب:

- انت�م عاملي�ن ك�ده لي�ه؟!!.. م�ا انتم ياما ش�ديتوا م�زز ف�ي العربيات 
وبالسلاح.. وياما سيحتم دم كمان.. ما تنشفوا امال..

ظل الاثنان صامتين ونظرا لبعضهما في تردد بينما نظر اليهما )لايكات( 
وناولهما سيجارتين محشوتين بالمخدرات وهو يقول:

- ه�م ب�س يظبط�وا الجمجمة ويعمل�وا احلى دم�اغ وهيبق�وا جاهزين 
وتمام يا كبير..

نقل )دياب( بصره بين الاثنين في غضب قبل أن يقول في حدة:
- انتم عايزين المزه ولا لأ؟!!

قال )أورجا( بسرعة: »عايزنها بس ااا..«.
قاطعه )دياب( في صرامة: »مفيش بس.. وانا كمان عايزها«.

ونظر امامه نحو الفيلا وهو يقول في شراسة وتوعد:
- هعلم بيها على قفا الاتنين اللي وراها.. اخوها وضابط المباحث بتاعها.. 

الاتنين بضربة واحدة.. وقلم واحد..
■ ■ ■

أوش�ك الفيل�م الكرتون�ى عل�ى الانته�اء و)رحم�ة( مازال�ت تتابعه مع 
)مل�ك( حين ارتفع ص�وت رنين هاتفها فاجابت الاتص�ال وتحدثت لبضع 
ث�وان م�ع صاحبة المكالم�ة في اهتمام وقل�ق ثم انتفضت م�ن مكانها فجأة 

 ».. وهي تقول في الهاتف: »طب أنا جاية حاًال
سألتها )ملك( في قلق وفضول: »في ايه يا مامي؟«.

عدلت )رحمة( من قميصها ووضعت هاتفها في جيبها وهي تقول بسرعة:
- مفي�ش ي�ا حبيبت�ى.. حاج�ة في الش�غل ب�س.. هعمل مش�وار صغير 

وارجعلك.. واول ما اجى هرنلك تنزلي ونروح لجدك على طول
سألتها )ملك( وهي مازالت تتابع الفيلم: »هتتأخري؟«.

قالت )رحمة( نافية: »لا خالص يا حبيبتى«.
ثم قبلتها في وجنتها وقالت مبتسمة:

- لو لقيت نفسي هتأخر هكلم خالو يجي ياخدك.. اوكيه يا )موكي(؟
نظرت إليها )ملك( مبتسمة: »اوكيه مامي«.

قبلتها )رحمة( مرة أخرى ثم ذهبت وبعد أن صعدت في سيارة )سيف( 
طلبت من العم )عبد الله( أن ينتبه إلى الفيلا وألا يترك البوابة وان يتصل بها 
فورًا إن حدث شيء غريب، ثم فتح لها بوابة الحديقة وعبرت بالسيارة منها 

وذهبت.. 
■ ■ ■

»الحق يا )دباح(.. دي خرجت«.
قال )ش�ومان( تل�ك العبارة وهو يش�ير نح�و بوابة الفيلا حي�ن غادرتها 
)رحمة( في الس�يارة فنظر )دياب( بس�رعة نحو السيارة ثم ما لبث أن ابتسم 

 : في ظفر وخبث قائًال
- مش هي.. ده ضابط المباحث بتاعها.. دي عربيته..

صاح )شومان( في عصبية:

- طب شفت بقى.. كنت هتودينا في داهية وندخل وهو جوه..
قال )دياب( في حيرة:

- هو المفروض مكنش يبقى جوه!!.. لكن أهو خرج..
قال )أورجا( محذرًا:

- طب وإزاي الحال لو طلع التور اخوها معاها جوه.. 
قال )دياب( مؤكدًا:

- لا دانا متأكد زى اس�مي أنه مش هنا.. )مجدي( باشا مأكد لي الحوار 
ده.. ومع ذلك هنتأكد..

)شومان(: - الباشا المحامي!! هو معانا ع الخط ولا ايه؟!!
)دياب(: - امال أنا بقول ايه من بدري!! مش قلتلكم معانا اللي يس�ندنا 
والعملي�ة مدف�وع فيه�ا كتي�ررررر!!.. ركزوا معايا عش�ان دي عملي�ة تقيلة 

ومينفعش فيها غلطة واحدة.. 
قال )لايكات( محذرًا: 

- الوقت بيتزحلق مننا كده يا كبير وانت لازم تكون في الزفة في معادك..
قال )دياب( مؤكدًا: »هيحصل.. متخافش »	

 : والتفت اليهم جميعًا قائًال
- أن�ا هدخل من باب الجراج بالمفتاح اللي خدته من البت )ابتس�ام(.. 

هأمن المدخل الاول واديكم الاشارة.. يالا اجهزوا
وضعوا جميعا قفازات في ايديهم واقنعة على رؤوسهم لا تظهر إلا اعينهم.. 

»جايلك يا قطة«.
قالها )دياب( وهو ينظر نحو الفيلا.. 

وعيناه على ضوء الحجرة في الاعلى.. حجرة نوم )رحمة(..
■ ■ ■

)49(

)افتـــــــــراس(

ف�ي الوق�ت الذي ابتعدت فيه )رحمة( كثيرًا عن الفيلا بس�يارة )س�يف( 
كان )دياب( ورجاله يظنون أنها داخل الفيلا ويس�تعدون للانقضاض عليها 

وافتراسها وتصويرها..
ولكن لم يعد الهدف من ذلك هو الايقاع بها وابتزازها كمان كانوا ينون 
في البداية، انما اصبح هدف )الدباح( هو الانتقام منها ومن حبيبها واخيها..

 ول�م يع�د الانتق�ام انتقامه هو وحده منه�م، بل اصبح انتق�ام من يتبعهم 
ووجب عليه أن يحقق لهم غرضهم الذي كانوا يس�عون إليه ولم تس�نح لهم 

الفرصة لتنفيذه في السابق..
حتى جاءت اللحظة المناسبة.. 

التي ينتظرها تحالف الافاعي والذئاب..
تس�لل )دي�اب( ورجاله إلى بواب�ة الجراج الخلفية مس�تترين في الظلام 
ومس�تغلين هدوء الش�ارع وخلو المكان من المبانى حول الفيلا، وقام بفتح 
بواب�ة الجراج برف�ق وعبر إلى الداخل وتفقد الج�راج في حرص حتى تأكد 
من عدم وجود أي س�يارة أخرى س�وى س�يارة )رحمة(، ثم اعطى الاشارة 

لرجاله فلحقوا به إلى الداخل في حرص أيضًا..
ف�ي نفس الوق�ت كانت )ملك( قد انتهت من مش�اهدة فيلمها، واخذت 
تغير القنوات وهي تش�عر بالملل لعدم وجود فيلم جديد، فأمس�كت بجهاز 

)الاى ف�ون( الخاص بها واتصلت على هاتف )س�يف( لتتحدث معه قليًال 
كما تفعل في الكثير من الاحيان لكنه لم يجبها..

كان )س�يف( يحض�ر الاجتماع في ال�وزارة عندما ج�اءه اتصال )ملك( 
فقام بغلق الاتصال عليها وبتحويل الهاتف إلى النظام الصامت وارس�ل لها 

على )الواتس اب( أنه في اجتماع وسيحدثها بعد أن ينتهي..
نظرت )ملك( إلى الرسالة وهي مازالت تشعر بالملل فقامت بالاتصال 
بجده�ا المستش�ار )فريد( الذي م�ا إن رد عليها حتى اخ�ذ يداعبها بالمزاح 
والن�كات كم�ا اعتاد معها، ثم س�ألها عن امها فاخبرته بأنهما كانا يس�تعدان 
للذهاب إليه لكن اتصاًال جاءها من العمل جعلها تذهب مسرعة، وهي الآن 
ف�ي انتظاره�ا حتى تعود وتذهب�ان إليه، لكنها ق�ررت أن تتصل به وتتحدث 

معه بعد أن ضجرت من الجلوس بمفردها بعد أن انتهى الفيلم..
»بقول�ك ايه.. س�يبك م�ن مامت�ك دي ش�غلها مبيخلصش.. أن�ا مروح 

دلوقت وهعدى اخدك«.
قال المستشار )فريد( ذلك لـ )ملك( التي قفزت فرحًا وهي تقول:

- بجد يا جدو؟!!.. هتنقذني من الزهق ده؟!!
ضحك المستشار ثم قال في حنان:

- بج�د ي�ا روح قل�ب ج�دو.. كلمي مام�ي قوليله�ا انى هع�دي اخدك 
ونسبقها على البيت وهي لما تخلص شغلها تبقى تجيلنا على هناك 

قالت )ملك( في حيرة:
- طب افرض مامي اعترضت وقالتلى لازم استناها؟!!

قال المستشار مستنكرًا:
- تعترض على كلامى!!.. أهو ده اللي ناقص كمان!! 

ثم قال في صرامة مصطنعة:

- كلميها وقوليلها جدو اللي بيقول كده ومحدش يقدر يكسر كلامه..
قالت )ملك( في سعادة: »ميرسي قوي قوي يا جدو«.

: »العفو يا نور عين جدو.. يالا كلميها واستنينى..  ابتسم المستشار قائًال
أنا نص ساعة واكون عندك لو اتاخرت شوية متقلقيش هيبقى الطريق بس«.

قالت )ملك( في دلال وهي تحمل حقيبتها الرياضية على كتفها:
- حاضر يا جدو يا حبيبى.. باي باي..

وانهت معه الاتصال واتصلت بامها وهي تهبط السلم الداخلي للفيلا..
■ ■ ■

كان الع�م )عب�د الل�ه( يصنع كوبً�ا من الش�اي داخل حجرت�ه التي على 
مقربة من الجراج حين سمع صوت حركة في الخارج، فظن في البداية أنها 
ق�د تكون القط�ط التي قفزت للداخل عبر الس�ور، لكن مع س�ماعه صوت 
فتح باب الجراج نفس�ه ش�ك في الأمر، فأمسك بعصا ضخمة يضعها داخل 

حجرته، وخرج متسحبًا ينظر ما الذي يحدث في حذر..
لم يكد )عبد الله( يعبر خارج بوابة حجرته حتى انقض عليه )دياب( من 

الخلف واحاط عنقه بذراعه بقوة وكمم فمه بيده..
حاول )عب�د الله( أن يضرب رأس )دياب( بالعصا لكن الضربة لم تكن 
قوي�ة فكرر الضربة مرة أخرى محاوًال التخل�ص منه، في نفس اللحظة التي 
قف�ز فيها )لايكات( امامه ولكمه في بطنه لكمتين متتاليتين جعلتا )عبدالله( 
يتوقف عن المقاومة للحظات فأخذ )لايكات( العصا منه والقى بها ارضًا..

وصاح )دياب( في )شومان( و)أورجا( في صوت هامس:
- خشوا ع الفيلا هاتوا القطة على ما نكتف الجدع ده.. 

اخرج )أورجا( و)ش�ومان( سلاحهما واس�رعا إلى مدخل الفيلا، بينما 
انق�ض ع�م )عبد الله( عل�ى )لايكات( في حركة مفاجئة، وامس�ك برأس�ه 

بين يديه ولكي يس�تطيع )لايكات( التخل�ص منه ضربه بركبته في بطنه بقوة 
ع�دة م�رات اجبرت )عب�د الله( على تركه لكنه تش�بث بالقن�اع الذي يضعه 

)لايكات( فانخلع من على رأسه وانكشف وجهه..
ح�دق )عبد الله( لا ش�عوريًا ف�ي وجه )لايكات( الذي ل�م يعطه فرصة 
للتحدي�ق في�ه اكثر وه�وى بذراع حديدي�ة كانت معه على رأس�ه فانفجرت 
الدم�اء منها وزاغت عيناه وخر على ركبتيه على الرغم منه، وقبل أن يحاول 
أن يس�تجمع ق�واه كان )دي�اب( ق�د اخذ العصا الت�ي ح�اول أن يضربه بها، 
وانهال على رأسه بعدة ضربات متتالية بها حتى سقط الرجل ممدًا غارقًا في 

دمائه بين الحياة والموت..
»ده كده خلص خلاص مش محتاج حاجة تاني«.

ق�ال )لاي�كات( تلك الجمل�ة وهو يضع قناعه على رأس�ه ثانية بس�رعة 
بينما نظر )دياب( إلى )عبد الله( الس�اكن جس�ده وس�ط بركة الدماء في غل 

وشراسة وهو يقول:
- الله يرحمك.. كان نفسي أوضبك من زمان.. 

واشار بيده إلى )لايكات( ليتحرك امامه وتوجه الاثنان نحو الداخل
■ ■ ■

»شكلك يا حبيبتي خلصتي الفيلم وزهقتي.. صح؟!!«.
قال�ت )رحمة( ذلك لابنتها وهي مازالت تقود س�يارتها في طريقها إلى 
حي�ث ه�ي ذاهبة، فوضعت )ملك( الس�ماعة ف�ي اذنها والجه�از في جيب 
الش�ورت )الجين�ز( الذي ترتدي�ه مع )بل�وزة( قطنية ذات حمالت رفيعة، 

واخذت تقفز على السلم فرحًا وهي تقول:
- لا خلاص مفيش زهق.. أنا كلمت جدو وهيجي ياخدني..

قالت )رحمة( معاتبة:

- طب مش كنتِ تقوليلى الاول.. جدو بيرجع تعبان من الشغل وهيلف 
لفة كبيرة عشان يجيلك يا )موكي(..
قالت )ملك( في خبث مصطنع:

- أنا مليش دعوة.. هو اللي قالي.. وقالي كمان إن محدش يقدر يكس�ر 
كلام�ه.. ل�و عايزة تكس�ريه انتِ ح�ره.. مليش دع�وة بيك�م.. اب وبنته مع 

بعضهم بقى..
ضحكت )رحمة( قائلة:

- طيب يا مجرمة.. بتوقعينى مع جدك!!..لا يا انس�ة خلينا في السليم.. 
احنا مش قد الدكتور )فريد القاضي( 

وقف�ت )مل�ك( ف�ي الرده�ة عن�د الشاش�ة الكبي�رة تبح�ث ع�ن بع�ض 
اسطوانات الالعاب الخاصة بها وهي تقول مداعبة في مزاح:

- أنا قلت كده برضو.. خلاص احنا هنسبقك و.. 
وقطعت كلامها فجأة وحدقت في الشاشة مذعورة اذ رأت فيها انعكاس 

صورة شخصين غريبين يقفان على بعد امتار منها من الخلف.. 
فاستدارت خلفها في خوف و..

»الحقيني يا مامي«.
م�ا إن رأت )ملك( الش�خصين خلفها حت�ى انطلقت م�ن اعماقها تلك 

الصرخة..
صرخة ذعر مدوية..

كادت أن توقف قلب )رحمة( هلعًا حين سمعتها..
■ ■ ■

»)ملك(.. في ايه يا )ملك(؟!!!!«.

صرخ�ت )رحم�ة( بتلك الجملة في هلع ولوعة ول�م تتلق أي اجابة من 
ابنتها سوى عدة صرخات متتالية..

»الحقيني يا مامي.. الحقيني يا مامي«.
انطلق�ت )مل�ك( تركض هارب�ة داخل الفيال وهي تصرخ م�رددة تلك 
الجملة وامها تس�معها عبر الهاتف وتصرخ في جزع ليس له مثيل وتس�ألها 
عما يحدث ثم استدارت بالسيارة لتعود إليها في سرعة رهيبة وهي مازالت 

تصرخ في جنون تريد أن تعرف ماذا يحدث عندها..
لم يكن الش�خصان اللذان ظهرا لـ )ملك( س�وى )أورجا( و)شومان(، 
ول�م تك�د )مل�ك( ترك�ض منهما فزع�ة وه�ي تصرخ حت�ى اندف�ع الاثنان 

يطاردانها في اصرار شديد على الامساك بها..
كانت )ملك( تركض في سرعة حول المقاعد والطاولات، وكلما قابلها 
ش�يء امامها تمس�ك به وتقذفهما به في محاولة مس�تميتة للدفاع عن نفسها 
وه�ي تصرخ وتبك�ي حتى وصلت إلى الس�لم الداخل�ى وارادت أن تصعد 
إلى حجرتها لكن )أورجا( كان قد امسك بكاحلها واسقطها على وجهها..
انهارت )رحمة( تمامًا من البكاء والصراخ وهي تسمع صراخ ابنتها ولا 
تعل�م ما ال�ذي يحدث لها وفقدت القدرة على التفكي�ر فيما يمكن أن تفعل 
سوى أن قادت السيارة باقصى سرعة ممكنة وهي تبكى وتنتحب وتصرخ:

- )ملك( ردي عليا.. فيكي ايه يا )ملك(؟!!.. ردي عليا..
صرخ�ت )ملك( في هلع حين امس�ك بها )أورج�ا( وجذبها من قدمها 

نحوه وسحلها على السلم وهو يقول:
- تعالي يا قطة يا صغيرة.. 

استدارت )ملك( نحوه وضربته بقوة بقدمها الاخرى في وجهه ضربتين 
متتاليي�ن كم�ا تتعلم ف�ي تدريب )الكراتي�ه(، فاصابته في انف�ه وابعدته عنها 
بالفعل وهو يصرخ ويس�ب فيها، واس�رعت هي تقفز من فوق الس�لم ارضًا 

إل�ى الجه�ة الاخ�رى هاربة من )ش�ومان( الذي قف�ز فوقها كي يمس�ك بها 
واسقطها على الاريكة الكبيرة، وهو يصرخ فيها في شراسة:

- تعالي بقه متغلبناش.. هي امك فـ..
وقط�ع جملته بصرخ�ة قوية اذ امس�كت )ملك( بالمزهري�ة التي بجوار 
الاريكة وهوت بها على قمة رأسه فأجبرته على تركها واخذ يصرخ ممسكًا 

برأسه: 
- يا بنت الـ... 

اس�رعت )مل�ك( تركض نحو ب�اب الفيلا لتخرج هاربة م�ن أي مخرج 
امامها وهي لا تس�مع صراخ ونداءات امها التي توقفت بها الس�يارة وس�ط 
الزح�ام واخ�ذت تضغ�ط على ب�وق الس�يارة كالمجنون�ة كي يفس�حوا لها 

الطريق..
قب�ل أن تص�ل )ملك( إل�ى الباب فوجئت بش�خص ثال�ث ينقض عليها 

ويطبق عليها بذراعيه ويرفعها لاعلى وهو يقول متهكمًا:
- مسكتك يا قطة.. 

صرخت )مل�ك( وهي تبكي في فزع وحاولت التخلص منه لكنه صرخ 
فيها بقوة وشراسة:

- بطلي عشان اسيبك.. اسمعي الكلام وقوليلى امك فيـن يا قطة؟
وهنا صمت كل ش�يء حول )رحمة( ولم تعد تس�مع س�وى صوته يرن 

في اذنها..
الصوت الذي ميزته على الفور من احرف كلماته الاولى..

)الدبــــــــاح(..
■ ■ ■

كان�ت لحظ�ة رهيبة حين س�معت )رحمة( صوت )دي�اب( وعلمت أن 
ابنتها الوحيدة الآن بين مخالبه..

كان�ت نيران الغضب تش�تعل في داخله�ا كالبركان، واقس�مت أن تقتله 
بيديها إن مس شعرة واحدة من ابنتها..

وتوقف�ت عن النحيب والبكاء وس�الت دموعها في صمت وهي تنصت 
إلى ما يقول:

- ها يا قطة؟ هتقوليلنا ماما الحلوة فين ولا ادبحك؟!! 
»)دياااااااااااااااااب(..« 

صرخ�ت )رحمة( باس�مه بكل قوتها ومرارة الدنيا الت�ي بداخلها، تريده 
أن يس�معها وان يرد عليها، تريد أن تعرض عليه أن تس�لم نفس�ها إليه مقابل 
أن يترك ابنتها، لكنه لم يس�معها بل ولم يكن يعلم أنها تس�معه وتس�مع كل 

ما يحدث.. 
»لا يا معلم تدبح ايه!!.. هي الكتاكيت الصغننة تدبح!!«.

قال )لايكات( ذلك وهو يتأمل جس�د )ملك( من اعلى إلى اسفل، ومن 
اس�فل إلى اعلى، بنظرات ش�هوانية مريضة، ثم ملس بيده على ذراعها وهي 

مكبلة بين ذراعي )الدباح( وهو يقول في لهفة:
- الكتاكيت تتاكل بس.. 

قال )دياب( متهكمًا: »كله هيتاكل..« 
فقدت )رحمة( قدرة السيطرة على اعصابها مع ما تسمعه..

وب�دون تفكي�ر تحركت إلى الاتج�اه الآخر من الطريق وس�ارت عكس 
الاتج�اه غير مبالية باى ش�يء وه�ي تكاد ترى الس�يارات القادمة نحوها في 
صعوب�ة بالغة من بين دموعها واصبح على الس�يارات التي في مواجهتها أن 

تتفاداها بنفسها..

اش�ار )دياب( إلى )أورجا( و)شومان( بأن يقوما بتفتيش الفيلا بحثًا عن 
 : )رحمة( ثم نظر إلى )ملك( قائًال

- تعرفي انك مزة زي امك يا كتـ..
وقط�ع عبارت�ه فجأة اذ فاجأت�ه )ملك( بضرب�ه بركبتها ف�ي بطنه وهوت 
بجهازه�ا )الاى ف�ون( على عينه بالضب�ط، فأصابته بجرح ف�ي طرف عينه، 
وأفلت�ت م�ن بي�ن يدي�ه واس�رعت تركض نح�و حج�رة المكت�ب، وصرخ 

)دياب( في )لايكات( وهو يمسك بعينه في الم شديد:
- هات بنت الكلب دي..

قب�ل أن يصل )لاي�كات( إليها اس�تدرات نحوه وضربت�ه بحقيبتها على 
رأس�ه ثم بقدمها بين فخذية فانحنى متألمًا وهو يسب ويلعن فيها كالاخرين 
بينما اسرعت هي إلى حجرة المكتب واغلقت بابها خلفها بالمزلاج الصغير 
ل�م تكن ضرب�ات )مل�ك( ومقاومتها بالق�وة الكافية لتتخل�ص منهم أو 
لتس�بب لهم الالم، لكن ش�عورها بالخطر والخوف جعله�ا تقاوم وتحاول 

الهرب بكل الطرق وبكل ما يمكنها أن تفعل..
وبعد ذلك استندت على الباب الرقيق بظهرها وامسكت جهازها بيديها 
المرتعشتين وهي ترتعد في ذعر وهلع، ولم تنتبه إلى أن الاتصال بينها وبين 

امها مازال مفتوحًا وهي تفتح )الواتس اب( سريعا..
وترسل رسالة واحدة.. اخيـــرة..

قب�ل أن يدف�ع )دياب( الب�اب بقدمه ف�ي عنف فيحطم مزلاج�ة الصغير 
ويحطمه ويتس�بب في دفعها للامام وس�قوطها على الطاولة الزجاجية التي 

امام المكتب..
ورج�ت صرخته�ا الم�كان وه�ي تس�قط بي�ن الزج�اج ال�ذي حطمت�ه 

بجسدها..
وطار الجهاز من يدها بعيدًا.. 

صرخت )رحمة( بكل لوعة ومرارة والم الدنيا: 
- )ملك( 

صرخ�ت باس�م ابنته�ا الصغيرة وهي تس�مع ص�وت صراخه�ا مختلطًا 
بصوت تحطم الزجاج..

»يارب«.
صرخ�ت )رحمة( راجي�ة ربها وهي تندف�ع في الاتج�اه المعاكس بكل 

سرعتها في جنون.. لا تعرف ماذا تفعل فيما هي فيه الآن..
بامكانه�ا أن تغل�ق الاتص�ال وتتص�ل بالنجدة م�ن أجل ابنته�ا لكنها لا 

تستطيع.. لا تقوى على أن تتركها..
عل�ى الرغ�م من صعوبة ما تس�مع إلا أنه�ا تأبى أن تتركه�ا بمفردها ولا 

تعرف ماذا يحدث لها و.. 
واجبرت على الاختيار حين انقطع الاتصال بينها وبين ابنتها..

■ ■ ■

توقف�ت )مل�ك( ع�ن الحراك بي�ن فتات الزج�اج حتى امس�ك )دياب( 
بكاحله�ا وس�حلها من قدمه�ا إلى خارج حج�رة المكتب وحت�ى منتصف 

الردهة وهو يقول في شراسة وحنق:
- مش ناقص إلا عيلة زيك تجرينا وراها يا بنت امك انتِ..

وعندم�ا وصل إل�ى منتصف الردهة القى بقدمه�ا ارضًا بعنف وهو ينظر 
إليها في حنق وكراهية في نفس اللحظة التي هبط فيها )أورجا( و)ش�ومان( 
م�ن الاعل�ى حاملين بع�ض رزم من الم�ال وصندوق صغي�ر للمجوهرات 

وقال )أورجا( في حماس:
- لقينا قرشين حلوين يا معلم.. 

وقال )شومان( في ظفر: »وصندوق معتبر«.

سألهما )دياب( في عصبية: »البت أم دبورة فين؟!!«.
قال الاثنان معًا: »ملهاش اثر«.

نظر )دياب( حوله في حنق: 
»يعني ايه!! الليلة باظت!!«.

اغلق )لايكات( جهاز الـ )أي فون( الخاص بـ )ملك( ووضعه في جيبه 
 : كالغنيمة هو الآخر وتوجه نحو )دياب( قائًال

- وباظت ليه؟!!.. لسه معانا الكتكوتة..
نظر )دياب( إلى )ملك( الممدة على الارض في حالة يرثى لها:

- أنا مليش في الكتاكيت.. 
التفت )لايكات( إلى )ملك( وهو يقول في لهفة وشراسة:

- أنا ليا يا كبير.. 
وانحنى نحوها وجذبها من ساقيها نحوه وهو يقول مبتسمًا في شراسة: 

- اموت أنا فيهم.. 
ضحك )دياب( في س�خرية واخرج هاتفًا محموًال من جيبه قام بتشغيل 

كاميرا الفيديو فيه وهو يقول:
- وماله يا حبي!! أهو نصور الفيلم للباشا الكبير.. وبالمرة نسيب تذاكر 

للقطة وحبايبها..
واطلق ضحكة شيطانية صارخة عالية.. 

وشرع في تصوير أحد ذئابه وهو يفترس الطفلة الصغيرة..
بلا انسانية أو رحمة..

■ ■ ■

»)رحمة( في ايه؟!!.. مالك؟!!.. ايه اللي..«.

لم يكد الاتصال ينقطع بين الام وابنتها حتى اس�رعت تتصل بأخيها كي 
يتص�رف بس�رعة وينقذ ما يمك�ن انقاذه، وما إن س�مع )رام�ز( نحيب اخته 
وصراخها وهي تس�تنجد به حتى صرخ بذلك وقاطعته وهي تصرخ في هلع 

وجزع ولوعة:
- )ملك( يا )رامز(.. الحق )ملك( يا )رامز(.. 

هب )رامز( من مكانه وهو يصرخ في لوعة:
- )ملك( مالها.. قولي بسرعة فيها ايه؟!!.

حاول�ت )رحم�ة( أن تجم�ع م�ا يمكنها أن تقول�ه بصعوبة بس�بب حالة 
الانهيار التي تس�يطر عليها وبسبب قيادتها عكس الاتجاه على نحو غاية في 

الخطورة والمخاطرة وسط الازمة التي سببتها في الطريق.. 
»اتهجموا عليها في البيت.. الحق بنتى يا )رامز(..« 

قاطعه�ا صارخًا في جزع وه�و يركض تاركًا مكان�ه دون تفكير ومتجهًا 
إلى سيارته:

- اتهجموا عليها!!.. مين دول؟!! )ملك( جرالها ايه فهميني؟!!
اجابته وهي تصرخ في جنون: 

 - الحقها يا )رامز( أنا مش عارفة اتصرف.. بسرعة ابوس ايدك..
وانقطع صوتها فجأة..

وس�مع )رامز( صراخًا مكتومًا وصوت مكابح السيارة وارتطام سيارات 
ببعضها..

»الو..الو..)رحمة( ردي عليا..)رحمة( حصل ايه؟ ردي عليا«.
ظ�ل يصرخ بتلك الكلمات ف�ي جنون ولوعة حتى الت�ف حوله زملاؤه 
ورجاله ولم يسمعهم وهم يسألونه عما يحدث أو ما اصابه، ولم يعد يسمع 

شيئًا..

حتى صوت اخته بعد أن انقطع الاتصال بينهما..
دون أن يعرف أين هي!!.. وماذا حدث لها؟!!

■ ■ ■

اخ�ذ )دي�اب( يصور رجاله وه�م يفترس�ون الضحية واح�دًا تلو الآخر 
كالحيوانات الضالة.. 

كان يس�تمتع بمش�اهدة المنظ�ر ومتابعت�ه عل�ى الرغم من الم�رارة التي 
بداخل�ه اذ كان يتمن�ى أن يفع�ل هو ذلك بأمه�ا لكن حظه ل�م ينوله إلا هذه 

الصغيرة التي لم يرحموا براءتها وطفولتها.. 
امس�ك )لايكات( بملابس�ها ومزقها تمزيقًا بالمط�واة حتى خلعها عنها 

واصبحت عارية..
وخل�ع هو قميصه والقناع من على رأس�ه واخذ ينظ�ر إليها كثيرًا ككلب 

مسعور قبل أن يشرع في اغتصابها بكل شراسة ووحشية..
وبعد أن انتهى منها قرر الاثنان الاخران أن يشاركاه فريسته.. 

وق�د ب�دا عليهما أن مفع�ول المخ�در اخذهما إل�ى عالم آخ�ر جعلهما 
يتص�وران انهم�ا ف�ي نزهة أو يلعبان لعب�ة ممتعة، اذ لم يتوقف�ا عن الضحك 

وهما يلهوان بالطفلة البريئة..
اخ�رج )أورج�ا( زجاجة الخمر الصغيرة من جيبه واخذ يس�كب الخمر 
على جس�دها ووجهها وهو يضحك في سخرية ويدعوها لأن تشرب معهم 

ما يسكبه فوقها..
ووضع )ش�ومان( س�يجارته المحش�وة بالمخدر بين ش�فتيه ت�ارة وبين 
ش�فتيها تارة أخرى وهو يضح�ك ويلهو مع صديقيه، ث�م جلس )لايكات( 
جانبً�ا واضعًا س�يجارته ه�و الآخر في فمه وه�و يقوم بارتداء ملابس�ه وهو 

منتشي تمامًا..

ام�ا )دي�اب( فكان يصوره�م ويصور كل ج�زء عارٍ من المالك البرىء 
ويص�ور وجهها جيدًا وكأنه يس�جل لحظة انتصاره الخاصة العظيمة، وخلع 
القناع من على رأس�ه ليعطي )ش�ومان( و)أورجا( الامان ويش�جعهما على 
خل�ع اقنعتهم�ا ك�ي يتمكن م�ن تصويرهم�ا كما اعت�اد أن يفعل ف�ي عمله، 

وبالفعل لا شعوريا خلع الاثنان قناعيهما مثله ومثل )لايكات(..
وقام بتصويرهم جميعًا وهم يغتصبون الطفلة دون أن يظهر هو في الفيديو.. 

لاصورة.. ولا صوت..
فتح�ت الطفل�ة عينيها بصعوبة وس�ط الدماء التي تنزف من رأس�ها على 
وجهه�ا لكنها لم تش�عر إلا بالمزيد من العنف والقس�وة والالم ولم تعِ ماذا 

يفعلون بها.. 
ووقعت عيناها على صورة والدها الشهيد المعلقة على الحائط..

ثم رأت صورته تتحول إلى صورة )سيف(..
سالت دمعة من عينيها وهي تردد في قرارة نفسها دون صوت..

»أنت فين يا بابى؟!!«.
واثن�اء افت�راس الاثني�ن له�ا كان )لاي�كات( يفت�ح جهاز ال�ـ )أي فون( 

الخاص بها ويرى ما به..
ولم يكد يفتح )الواتس اب( حتى انتفض من مكانه واسرع يري الجهاز 

لـ )دياب( الذي بدوره انتفض واقفًا حين راى تلك الرسالة..
رسالتها الاخيرة التي ارسلتها وشاهد أن الرسالة قد وصلت..

كانت الرسالة.. »الحقني يا بابي«.
مرسلة إلى حساب اسمه )بابي( وبجواره صورة شخص يعرفه جيدًا..

صورة ضابط المباحث )سيف الجويني(.. 
وشاهد أن تلك الرسالة قد تمت قراءتها.. 

الآن..
■ ■ ■

ش�عر )س�يف( بذبذبات الرس�الة التي وصلت�ه على )الوات�س اب( اثناء 
الاجتم�اع لكنه لم يس�تطع أن يفتحها ويش�تت انتباهه، فانتظ�ر حتى جاءت 
لحظة مناس�بة انش�غل فيها الحاضرون ببعض المناقش�ات الجانبية السريعة 

وامسك هاتفه وفتحها ليقرأها سريعا..
ربما لانه شعر بالقلق المفاجىء أو ربما لانه يريد أن يطمئن متى وصلت 
)رحمة( و)ملك( إلى فيلا المستشار، أو لان )ملك( كانت تحاول الاتصال 

به ويريد الاطمئنان عليها كالمعتاد..
في النهاية فتح الرسالة..

وما إن راها حتى انتفض قلبه قبل جسده..
هب منتفضًا على نحو جعل الجميع ينظر إليه في دهشة شديدة واهتمام 

بينما قال أحد القادة:
- في ايه يا سيادة المقدم؟!!

صرخ )س�يف( جزعًا بجمل�ة واحدة قبل أن ينطل�ق راكضًا غير مكترثٍ 
باى شيء أو أي شخص من حوله..

»بنتي في خطر«.
■ ■ ■

»عملتيها يابنت الـ..!!«.
قالها )دياب( في غضب عندما شاهد الرسالة التي ارسلتها )ملك( إلى )سيف(..
في نفس اللحظة انطلقت صرخة )ملك( من اعمق اعماقها متالمة المًا رهيبًا..
اذ ق�ام )ش�ومان( باطفاء س�يجارته في جس�دها وهو يضحك في نش�وة 

غريبة..

وانفج�رت الطفل�ة ف�ي البكاء على الرغ�م من ضعفه�ا والمها واصيبت 
بحال�ة من الصراخ الهيس�تيرى المتواصل وهي تنتفض بقوة وتركل بقدميها 

)أورجا( و)شومان( في عنف شديد وكأن قد اصابتها صاعقة كهربائية..
واصبح من الصعب السيطرة عليها..

عل�ى الرغ�م من حال�ة الاعياء الت�ي وصلت إليه�ا من اعت�داء وتعذيب 
والم..

: اسرع )دياب( يعطي المحمول الذي به الكاميرا إلى )لايكات( قائًال
- امسك 

وقفز جالس�ا فوق جس�د )ملك( محاوًال تكتيفها والسيطرة على الحالة 
التي اصابتها وكتم صراخها..

لكن لم يستطع.. 
فم�ا كان امام�ه حًال س�وى أن يهوى بقبضت�ه على وجهه�ا الصغير بكل 

عنف وقسوة..
وعل�ى الرغ�م م�ن أن لكمته قد اخرس�تها إلا أنه امس�ك برأس�ها واخذ 

يضرب مؤخرتها في الارض اسفلها 
في قس�وة وشراس�ة وعن�ف حتى صرخ في�ه )لايكات( بق�وة وهو يغلق 

جهاز )ملك( ثانية:
- كفاي�ة ك�ده ي�ا معل�م.. احن�ا لازم نتح�رك دلوقت�ي.. ابوه�ا ع�رف.. 

والبوليس ممكن يكون هنا في أي لحظة..
لكن )الدباح( لم يتوقف عن ضرب رأس الطفلة في الارض وتهش�يمها 

حتى تأكد.. 
أنها قد انتهت.. وسكن جسدها تمامًا..

■ ■ ■

)50(

)الرحيــــــــــل(

اقت�رب المستش�ار )فريد( م�ن منزل )رحمة( واخذ يتص�ل على )ملك( 
كي تس�تعد وتخرج إليه ف�ور وصوله لكنه وجد هاتفه�ا مغلقًا، فاتصل على 
)رحم�ة( لي�رى إن كان�ت قد انهت مش�وارها وع�ادت إليه�ا أم مازالت في 
الخارج، لكن رنين الهاتف ظل يتكرر عدة مرات بلا اجابة فظن أنها منشغلة 

مع زميلاتها في أمر ما..
اتص�ل المستش�ار على رق�م العم )عبد الل�ه( ليطلب من�ه أن يصعد إلى 
)مل�ك( ويخبره�ا أن تفت�ح جهازها أو أن تن�زل إليه بعد عش�ر دقائق حيث 
س�يكون قد وصل عند البوابة الرئيسية، لكنه فوجىء برنين هاتفه المتواصل 

دون اجابة أيضًا فانتابته الحيرة وهو يفكر لمَِ لا يرد الجميع عليه!!
ول�م يعرف ما الذي جعله يش�عر بالقل�ق المفاجىء ودفع�ه إلى أن يزيد 
من سرعته وهو متوجه إلى الفيلا ومازال يحاول الاتصال بابنته وحفيدته..

وهو لا يعرف ماذا اصابهما..
■ ■ ■

ف�ي نفس الوقت كان قد انطل�ق )رامز( تاركًا مكانه بعد أن قام بالاتصال 
بزملائ�ه وابلغ عن الهج�وم الذي وقع داخل فيلا اخت�ه وابلغ أيضًا عن رقم 
س�يارتها كي يبحثوا عن أي حادث وقع على الطريق لها بعد ما س�معه على 

الهاتف لكنه لم يكن يعلم أنها داخل سيارة )سيف(..

)س�يف( الذي قلب الدنيا رأسً�ا عل�ى عقب وهو يبلغ ع�ن تعرض ابنته 
للخطر داخل المنزل..

من قبل أن ينطلق كالصاروخ في سيارة الشرطة متجهًا إلى فيلا )رحمة( 
على الرغم من أنه ليس متأكدًا من أن )ملك( و امها هناك..

ولا يعرف ما اصابهما أو اصاب )ملك(.. واين هما الآن!! 
لكن�ه ترك حدس�ه يق�وده إلى الفيلا وت�رك زملاؤه يبحثون ل�ه عن مكان 

سيارته الآن..
وكاد أن يج�ن وهو يتصل على )ملك( ويجد هاتفها مغلقًا ويتصل على 
)رحم�ة( ولا يتلق م�ن هاتفها أي اجاب�ة، فاتصل على )رام�ز( وأخبره بأمر 

رسالة )ملك( وبما بدأ في فعله الآن و.. 
وقطع كلامه فجأة واس�تمع غير مصدقٍ إلى )رامز( الذي اخبره باتصال 

)رحمة( به وما حدث فيه..
»أنت بتقول ايه؟!!«.

نطق )س�يف( بتلك العب�ارة غير مصدقٍ وهو في حال�ة صدمة بينما تابع 
)رامز( في انهيار وانفعال: 

- ه�و ده الل�ي حصل والخ�ط قطع ومعرف�ش حصلها اي�ه.. بلغت عن 
العربية وانا رايح دلوقت لـ )ملك( و..

 : قاطعه )سيف( وقلبه يحترق من اللوعة والقلق على الاثنتين قائًال
- )رحمة( معاها عربيتي يا )رامز( و..

وتوقف فجأة وانتبه إلى جهازه اللاس�لكي حين س�مع اش�ارة له، فطلب 
من )رامز( الانتظار واس�تمع إلى الاش�ارة التي تم ابلاغ�ه من خلالها أنه تم 

العثور على سيارته..
منقلبة ومحطمة اثر حادث مروع على الطريق الدائرى.. 

■ ■ ■

ارتف�ع صوت بوق س�يارة المستش�ار )فريد( عن�د بوابة الفيلا الرئيس�ية 
وتكرر عدة مرات لكن ما من مجيب.. 

ول�م يكد صوت البوق يصل إلى مس�امع )دياب( ورجاله حتى انتفضوا 
مذعورين واخذوا يلملمون انفس�هم ويضعون اقنعتهم ويجمعون غنيمتهم 
م�ن المال وصن�دوق مجوهرات ووضع )لايكات( في جيبه بس�رعة )الاى 

فون( الخاص بـ )ملك( والهاتف الذي استخدموه في التصوير..
وبعد أن تأكدوا انهم لم يتركوا أي اثر خلفهم.. 

اسرعوا مهرولين خارج الفيلا تاركين ضحيتهم المسكينة..
عارية في مكانها بلا نفس أو حراك بعد افتراسهم لها بتلك الوحشية.. 

ف�ي نفس الوقت يأس المستش�ار من انتظار العم )عبد الله( لأن يس�مع 
بوق س�يارته فق�ام بمغ�ادرة الس�يارة واخذ يضرب بكف�ه عل�ى البوابة بقوة 

ويناديه بصوت مرتفع لكنه لم يجد أي اجابة أيضًا..
عندئذ ش�عر بقل�ق حقيقي واخرج نس�خة مفاتي�ح الفيلا الت�ي كانت قد 
اعطتها له )رحمة( منذ زمن لاى ظرف طارىء يستدعي دخولهم إلى الفيلا 
ف�ي غيابه�ا، ولانه يعل�م أن هذه البوابة تغل�ق من الداخل بم�زلاج كبير غير 
المفتاح اسرع راكضًا إلى بوابة الجراج الخلفية وهو يمسك بمفتاحها في يد 
ويمس�ك بهاتفه المحمول باليد الاخرى مح�اوًال الاتصال بـ )رحمة( التي 

لم ترد ثانية..
ووصل المستش�ار إلى البوابة الخلفية ول�م يكد يفتحها ويعبر منها حتى 
اتس�عت عيناه هلعًا حين ش�اهد الاربع�ة المقنعين في وجه�ه وقبل أن يقوم 
بعمل ش�يء ه�وى واح�د منهم بالعص�ا الحديدية الت�ي في يده على رأس�ه 

فأسقطه في مكانه وسط نزيف دمائه..
وفر الاربعة هاربين في سيارتهم تاركين خلفهم سيًال من الجرائم والدماء..

■ ■ ■

»)رحمة(..«.
خرج اس�مها من قلب )سيف( الملتاع قبل ش�فتيه حين سمع نبأ حادث 
الس�يارة وانقلابها، وانقلب رأس�ه وحاله كله واخذ يحاول أن يس�يطر على 

اعصابه وان يفكر فيما يفعل..
ايذهب إليها أم إلى )ملك(؟!! 

كان اصعب اختيار قد واجهه في حياته كلها.. 
وكان عليه أن يختار ويقرر وبسرعة..

قام بس�ؤال )رامز( عن مكان�ه فعرف أنه مازال بعيدًا ع�ن مكان الاثنتين 
لكن الاقرب إليه )ملك(، وعاد يس�أل زميله عبر جهاز اللاسكلي عن مكان 
ح�ادث الس�يارة بالظبط وعل�م أن الاقرب إليه هي )مل�ك( أيضًا لكن هناك 

شخص واحد يعلم أنه الاقرب كثيرًا إلى )رحمة(.. 
»ايوه يا )حازم( أنت فين؟«.

قال )س�يف( ذل�ك في انفع�ال وهو يتحدث ف�ي هاتفه المحم�ول اثناء 
توجهه إلى )ملك(، وسمع صوت )حازم( يقول: 

- )سيف(؟!!.. خير في ايه؟!! 
قال )سيف( بسرعة: 

- )رحمة( عملت حادثة على الدائري يا )حازم( 
صاح )حازم( في جزع وانفعال: »)رحمة(!! امتى ده؟«.

قاطعه )سيف( في حزم:
- م�ش وقت�ه ي�ا )ح�ازم(.. أنت اق�رب واح�د ليها فين�ا دلوقت�ي ولازم 

تروحلها حالا.. أنا و)رامز( هنلحق )ملك( و..
قاطعه )حازم( هذه المرة وهو يصرخ في انفعال وجزع شديد:

- )ملك(!!..)ملك( مالها يا )سيف(؟!!.. فهمنى ايه اللي بيحصل!! 

صاح )سيف( في مرارة والم والدموع في عينيه:
- م�ش ع�ارف ي�ا )ح�ازم(.. م�ش ع�ارف.. لكن ف�ي حاج�ة حصلت 

للاتنين.. 
وضغ�ط عل�ى اس�نانه واغلق قبضته عل�ى الهاتف وهو يقول في حس�رة 

وغضب ومرارة:
- ضربونا في مقتل يا )حازم(.. 

اس�تمع إليه )حازم( وهو في ذهول غي�ر مصدقٍ ثم افاق من ذهوله على 
صوت )سيف( وهو يقول راجيا:

- ارجوك يا )حازم( الحق )رحمة( بسرعة.. 
خفق قلب )حازم( بقوة وهو يقول في مرارة:

- وبنت اخويا يا )سيف(.. )ملك( يا )سيف(.. اتصرف بسرعة.. 
ح�اول )س�يف( أن يس�يطر على انفعالاته وق�د اغلق عينيه ف�ي الم وهو 

يقول في حزن واسى:
- متوصنيش على )ملك( يا )حازم(.. أنا هكون هناك حالا.. 

واللي هلاقيه في وشي هفرمه بايدي..
قال جملته الاخيرة ونيران الغضب تتطاير من عينيه..

■ ■ ■

فتح�ت )رحمة( عينيه�ا بصعوبة على صوت ص�راخ )ملك( وهو يتردد 
في اذنها مختلطًا بصوت الضجيج من حولها.. 

ش�عرت بخيط من الدماء يس�يل من رأس�ها على جانب عينها فمس�حته 
بيده�ا وحدق�ت امامه�ا لتجد كل ش�يء امامه�ا مقلوبًا وبعض الاش�خاص 
ورج�ال الش�رطة يحطمون الباب المجاور لها ف�ي محاولة منهم لاخراجها 

من السيارة 

»انتِ الرائد )رحمة القاضي(؟ أنتِ كويسة؟!!«.
اوم�أت )رحمة( برأس�ها ايجابًا في وهن وصمت للضابط الذي س�ألها 

 : ذلك السؤال ثم مد يده إليها قائًال
- هاتي ايدك.. ساعديني لو سمحتى.. 

مدت يدها إليه فأمس�ك بذراعيها هو وش�رطي آخر واخذا يجذبانها من 
داخل الس�يارة برفق وحرص حتى قاما باخراجها لكنها لم تقو على الحراك 
فظل�ت مم�دة عل�ى الارض والت�ف حولها الم�ارة وس�معت الضابط وهو 
يطل�ب الاس�عاف، بينما اقتربت منها س�يدة من المارة واخذت تس�ألها عن 

حالها وان كانت بخير أم لا وهي تمسح لها الدماء من رأسها..
نظ�رت )رحم�ة( حولها في صم�ت واغرورق�ت عيناه�ا بالدموع حين 
ادركت أن الحادث قد حال دون وصولها إلى ابنتها وفشلت في انقاذها ولا 

أحد يعلم ما الذي جرى لها الآن سوى الله سبحانه وتعالى..
 وضعت ساعدها على عينيها وانخرطت في بكاء حار حتى الانهيار..

حاول الجميع أن يهدىء من روعها معتقدين أنها تبكى بس�بب الحادث 
ولا يعلمون أنها تبكى حزنًا والمًا على ابنتها التي ايقنت أنها ضاعت.. 

»)رحمة( ».. 
س�معت )رحمة( صوت )حازم( وهو يصرخ باس�مها في لوعة فنظرت 
امامه�ا لتج�ده يعبر وس�ط الناس إليه�ا وانحن�ى نحوها في لوع�ة في نفس 

اللحظة التي قال فيها الضابط:
- أنت معاها؟!!

نظر إليه )حازم( قائًال في توتر: »ايـوه«.
وعاد ينظر إليها في قلق وامس�ك بيدها وهو يردد اسمها ولم يستمع إلى 

الضابط وهو يقول:

- متقلق�ش الاس�عاف ف�ي الطري�ق.. واضح إن ح�زام الام�ان قلل من 
صدمتها.. وربنا ستر.. 

وع�اد الضابط يتابع عمل�ه بينما نظر )حازم( إلى دموع ابنة عمه في جزع 
محاوًال أن يفهم ما الذي اصابها و..

وتوقف عن التفكير حين قالت له بصوت مختنق:
- بنتي يا )حازم(.. خدنى لبنتي يا )حازم(.. خدني لـ )ملك( بسرعة.. 

وانه�ارت ف�ي الب�كاء وهي ت�ردد ه�ذه الجمل�ة فانحنى يس�اعدها على 
الاعتدال واحاط كتفيها بذراعه واخذ يربت على ذراعها ورأسها محاوًال أن 
يهدى من روعها على الرغم من الدموع التي ملأت عينيه ثم س�اعدها على 

النهوض وهو يقول: 
- تعالي..

وقف�ت هي بصعوبة ش�ديدة بمس�اعدته واحاطها بذراعه وهو يس�ير بها 
نحو سيارته فاسرع الضابط نحوهما معترضًا:

- حضرت�ك الل�ي بتعمله ده غلط.. مينفع�ش تحركها.. ممكن يحصلها 
مضاعف�ات بالش�كل ده.. اس�تنا وص�ول الاس�عاف.. وكم�ان لازم نح�رر 

محضر بالواقعة و...
قاطعه )حازم( قائًال في صرامة وحسم:

- أنا المستش�ار )حازم القاضي( ابن عمها.. هاخدها المستشفى بنفسي 
عل�ى مس�ؤليتي.. وحضرتك حرر المحض�ر زى ما تح�ب وهتلاقينا تحت 

امرك في أي وقت.. دي زميلة ليك مش هتهرب يعني.. 
)الضاب�ط(: - يا فندم أنا فاهم.. لكن صدقنى.. نقلها بالاس�عاف افضل 

ليها 
كاد )حازم( أن يقول شيئًا لكن )رحمة( صاحت باكية في انفعال:

- خدنى لبنتى يا )حازم(.. 
نظر )حازم( إليها في اشفاق ثم نظر إلى الضابط قائًال في حزم:

- عن اذنك.. 
ش�عر )ح�ازم( أنها غي�ر قادرة على الس�ير فانحن�ى يحملها بي�ن ذراعيه 
واس�رع بها ليضعها في س�يارته وقام بارجاع ظهر مقعدها للخلف كي يفرد 
جس�دها ولا تجل�س منتصبة وهي في مثل هذه الحال�ة، وربت على وجهها 

في حنان وهو يقول بعينين حزينتين:
- عشر دقايق ونكون عندها.. متخافيش.. 

وابتس�م ابتس�امة باهتة محاولا طمئنتها على الرغم من عدم اطمئنانه هو 
نفسه وهو يقول:

- )سيف( و)رامز( طلعوا على هناك.. وإن شاء الله هتكون بخير
س�الت الدموع م�ن عينيها في صم�ت وهي تهز رأس�ها نافية ثم ضربت 

وجهها بكفيها..
واخذت تبكى منهارة مخفية وجهها بين كفيها.. 

شعر )حازم( بغصة في حلقة واسرع يجلس خلف عجلة القيادة وانطلق 
بالسيارة مسرعًا ولا يردد في داخله سوى:

- اللهم انى لا اسألك رد القضاء لكنى اسألك اللطف فيه.. 
لطفك يا رب.. لطفك يارب.. 

■ ■ ■

هبط )س�يف( من س�يارته حامًال سالحه وس�حب اجزاءه حين ش�اهد 
سيارة المستشار امام البوابة الرئيسية وهي مغلقة واسرع إلى البوابة الخلفية 
ولم يكد يعبر منها حتى شاهد المستشار )فريد( ملقى على الارض والدماء 

تغرق رأسه فصرخ في جزع:

- دكتور )فريد(.. 
اس�رع إليه وهو راقد واخذ يتفقده على عجل في توتر وقلق ش�ديد وهو 
يحاول التحدث إليه وافاقته حتى فتح المستشار عينيه بصعوبة وقال بصوت 

واهن خافت:
- )ملك( يا )سيف(.. )ملك(.. مـ.. 

لم يستمع )سيف( إلى باقى كلامه اذ قفز يركض إلى داخل الفيلا بسرعة 
وهو في حالة لا توصف من الخوف والقلق.. 

وما إن دخل الفيلا مهروًال حتى تسمر في مكانه حين شاهدها..
»)ملك(..«.

اتسعت عيناه في جزع وذهول وهو يصرخ باسمها في جنون ولوعة..
اس�رع يجل�س بجواره�ا ورف�ع رأس�ها الغارق ف�ي الدماء وه�و يصرخ 

باسمها والدموع تزرف من عينيه..
كانت يداه ترتعشان وهو يحاول أن يتفقدها لكن لم يستطع أن ينظر إلى 
جس�دها العارى والدماء التي تنزف اس�فلها ففتح قميص�ة قاطعًا ازراره في 

عصبية وسرعة وخلعه ووضعه عليها وحولها ليستر جسدها ويغطيها به.. 
»)ملك(.. ردي عليا.. ردى عليا يا )ملك(.. ردى عليا..« 

صرخ بذلك وهو ممس�ك برأسها ويضمها إلى صدره لكن لم يتلق منها 
أي رد..

ارتفع صوت سيارات الشرطة في الخارج..
واختل�ط الصوت بصراخه وه�و يحملها بين ذراعي�ه ويضمها إليه وهو 

يبكى منهارًا.. 
على ضياع اجمل وارق من احب.. 

■ ■ ■

وصل )رامز( مع القوة وزملائه الذين احاطوا بالمكان واسرع إلى والده 
يتفقده بسرعة في لوعة وجزع وقلق وصرخ في أحد زملائه في انفعال:

- الاسعاف بسرعة.. 
اس�رع زميله يطلب الاسعاف بينما حاول هو افاقة والده الذي غاب عن 

الوعي ثم التفت إلى زميل آخر قال له: »في قتيل هنا..«
ش�اهد )رام�ز( الع�م )عبد الل�ه( وهو ملقى ف�ي الجهة الاخ�رى بجوار 

حجرته فأسرع يتفقده ثم قال في توتر:
- لسه فيه نفس الحمد لله.. استعجل الاسعاف بسرعة.. 

التف�ت )رام�ز( خلفه بس�رعة حين س�مع والده يناديه ف�ي وهن، فوجده 
يحاول أن يعتدل بصعوبة فذهب إليه ومنعه من الحركة وهو يقول:

- أنا جانبك يا بابا.. بلاش تتحرك.. 
قال المستشار في وهن شديد:

- لازم اشوف )ملك(.. عايز اطمن على..
قاطعه )رامز( مرددًا في قلق: »)ملك(..!!«.

وه�م بأن يذه�ب لرؤيتها لكن عيناه حدقتا امامه واتس�عتا في ذهول غير 
مصدقٍ ما يراه بهما.. 

كان )س�يف( حامًا�لً )ملك( بين ذراعي�ه وهي مغط�اة بقميصه الملطخ 
بالدم�اء وصدره ووجهه ملطخ أيضًا بدمائها والدموع تمًال عينيه الممزقتين 

حزنًا والمًا.. 
وق�ف )رامز( بب�طء وكأن قدميه لم تقويا على حمل�ه وهو يرى طفلتهم 

الصغيرة ابنة اخته على هذا النحو..
توجه نحو )س�يف( وهو ينقل بصره بينه وبين الطفلة التي بين يديه التي 

بالكاد كان القميص يغطى جسدها..

اقت�رب اكث�ر وهو ينظر إلى كم الدماء التي لطختها وتس�يل منها وهو في 
حالة صدمة.. 

■ ■ ■

مد )رامز( يده يتحسس شعر ابنة اخته الصغيرة الجميلة..
وصدمته رؤيته للدماء التي لطخت يده من رأسها فنظر إلى يده في ذهول 
واغرورق�ت عيناه بالدموع ونظر إلى )س�يف( ال�ذي ضمها إلى صدره وهو 

 : يبكي قائًال
- )ملك( راحت وانا الس�بب.. اس�تنجدت بيا وملحقتهاش.. وثقت فيا 

ومقدرتش احميها.. 
س�الت الدموع من عيني )رامز( وهو ينظر إليه واليها في صمت وذهول 
ثم التفت خلفه على صوت والده وهو يقاوم رجال الاسعاف والشرطة وهم 

يحملونه على المحفة على الرغم منه وهو يقول في انفعال وحزن:
- سيبونى اشوفها.. عايز اعرف جرالها ايه حرام عليكم.. سيبوني..

لم يبالوا بتوسالته واس�رعوا يأخذونه إلى س�يارة الاس�عاف ثم حملوا 
العم )عبد الله( على محفة أخرى..

عاد )رامز( يلتفت إلى )سيف( الذي قال وسط دموعه في الم وحزن: 
- )رامز(.. متخليش اختك تشوفها كده..

ونظر إلى )ملك( في مرارة وحسرة وهو يقول:
- مش عايز الاتنين يضيعوا مني.. 

وع�اد يضمها إلى ص�دره وانهمرت دموعه في غزارة حتى س�الت على 
وجه طفلته واختلطت بدمائها و..

»)ملك(.....!!«.
التفت هو و)رامز( على صرخة )رحمة( باسمها.. 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



437 436

رحمــــة

كانت تقف عند البوابة مس�تندة على )حازم( وهو يمسك بها جيدًا لعدم 
قدرتها على الحركة ولكن ذلك كان حتى هذه اللحظة فقط..

اذ لم تكد تر ابنتها بين ذراعي )س�يف( هكذا حتى اندفعت نحوها وهي 
تصرخ:

- بنتي.. 
تس�مر )ح�ازم( ف�ي مكانه ينظر إل�ى )ملك( و)س�يف( في ذه�ول بينما 
اندف�ع )رامز( نحو )رحمة( قبل أن تصل إلى )ملك( واحاطها بذراعيه بقوة 
وتراجع بها للخلف محاوًال الس�يطرة عليها بعد أن انفجرت تصرخ بش�كل 

هيستيري وسط بكائها ونحيبها..
»)ملك(.. بنتي يا )رامز(.. بنتى.. )ملك( بنتى.. بنتى«.

ظلت تصرخ على ذلك النحو واخذ أخوها يذرف الدمع في صمت وهو 
يحيطه�ا بذراعي�ه داخل صدره ك�ي لا ترى ابنتها هكذا بينما اس�رع )حازم( 
نحو )س�يف( ووق�ف ينظر إليه غير مصدقٍ ثم نظر إل�ى الفتاة بين يديه وهو 

يردد: »)ملك(..!!«.
وهو في حالة صدمة والدموع تسيل من عينيه على ابنة اخيه الصغيرة..

مد )حازم( يديه ليحمل ابنة اخيه من )س�يف( الذي وضعها بين ذراعيه 
برفق وكان حريصًا على ألا يتعرى جسدها وهو يناوله اياها..

م�ا إن اخذها )ح�ازم( بين ذراعيه حتى خارت قواه وهبط بها راكعًا على 
ركبتيه فأسرع )سيف( يساعده ويمسك بها معه..

نظ�ر إليه )حازم( في حزن وحس�رة ثم نظر إليها ف�ي مرارة والم وضمها 
إلى صدره واخذ يبكي وهو يردد اسمها في اسى والم ولوعة.. 

»بنت�ى.. س�يبونى اش�وف بنتى.. أنا عاي�زة بنتى.. )ملك( بنتي س�يبنى يا 
)رامز(.. بنتى.. أنا عايزة..«.

ظل�ت )رحمة( تصرخ في جنون هكذا وهي بين ذراعي )رامز( وتحاول 
التخل�ص منه لتصل إليه�ا حتى زاغت عيناها وفوج�ىء أخوها بدماء تنزف 

من انفها وتفلت وتسقط من بين ذراعيه..
»)رحمة(..«.

صرخ )رامز( باسمها في لوعة وهو ينزل ارضًا ويمسك بها ويردد اسمها 
ويصرخ فيمن حوله طالبًا الاسعاف والنجدة.. 

اندفع )س�يف( نحوها تاركًا حبيبته الصغيرة بين ذراعى عمها الذي نظر 
إلى )رحمة( هو الآخر في لوعة ثم عاد ينظر إلى )ملك( ويضمها إلى صدره 

وانخرط في بكاء حار..
اسرع )سيف( يمسك بـ )رحمة( في جزع وهو يصرخ باسمها في لوعة..

التي اغلقت عيناها وسكن جسدها بين ذراعيه..
وارتج المكان كله بصوته... 

 وهو يصرخ باسمهـــا..
 اسم حبيبــة عمـره.. 

 »)رحمـــــــــــة(...!!«.
■ ■ ■

 بـعـــــد

مـرور ثلاثــة أشهــــر

)51(

)أيـــام الغـائبــــة(
»بـعـــد مــرور ثـــلاثـــة أشـــهـــــر«

جلس )س�يف( بجوار )رحمة( داخل المستش�فى ممسكًا بيدها ويدعو 
الل�ه أن تعود إلى وعيها كما اعتاد أن يفعل طوال الثلاثة اش�هر الماضية منذ 

أن سقطت في الغيبوبة..
الغيبوب�ة الت�ي لم يس�تطع أي طبي�ب أن يحدد س�ببًا علميًا له�ا، فهي لم 
تُصَ�ب باى ش�يء يؤدى إلى دخوله�ا في تلك الغيبوبة التام�ة، لكن الدكتور 
)راش�د( ولفي�ف م�ن الاطباء الكب�ار اجمع عل�ى أن ما حدث له�ا ليس الا 
حالة نفسية بعدما رأت ابنتها الصغيرة على ذلك النحو وخوفها من مواجهة 

الواقع بدونها..
كانت بالنس�بة له�م حالة لم يروا مثلها من قبل، فع�ادة ما يصاب ضحايا 
تلك الازمات الماس�اوية بالانهيار العصب�ي والصدمات العصبية لكن ذلك 

لم يحدث لـ )رحمة(..
ما حدث لها كان مختلفًا تمامًا فقد سقطت في اللحظة التي شاهدتها فيها..
س�قطت ف�ي غيبوب�ة عميقة طويلة ومن�ذ أن غابت في تل�ك اللحظة عن 

العالم لم تعد..
بع�د فحص الاطب�اء وتأكدهم م�ن أن غيبوبتها نفس�ية نصحهم الطبيب 
المس�ؤل ع�ن حالتها بأن يقوم الجميع بمحاولة التواص�ل معها في غيبوبتها 

بالتح�دث إليه�ا وه�ي نائمة وكأنها تس�معهم بالضب�ط فربما تل�ك التجربة 
تعيدها إلى عالمها مرة أخرى..

ول�م ي�كل أو يم�ل أح�د م�ن زيارته�ا والس�ؤال عنها، س�واء كان�وا من 
الاصدقاء أو الزملاء أو من اسرتها..

اسرتها المسكينة المنكوبة التي فقدت زهرتيها الجميلتين مرة واحدة
الاس�رة التي ع�م الحزن حياته�ا من لحظة وق�وع الجريم�ة وحتى هذه 

اللحظة..
اما )سيف(.. 

فكان على يقين أن حبيبته في حاجة إلى دعمه الدائم لها..
ووجوده بجوارها باستمرار كى تستطيع أن تواجه وجيعتها والامها..

وترضى بأن تعود إلى الحياة مرة أخرى..
ول�م تمر ليل�ة واحدة إلا وذهب فيه�ا إليها وتحدث إليها وس�ط دموعه 

وكأنها تسمعه..
وفي هذه الليلة وجد نفسه يعدها أنه سيأخذ حقها وحق )ملك( وسينتقم 

لهما..
ومع ذكره للأنتقام عاد بذاكرته للوراء واخذ يتذكر كل ما حدث بعد تلك 

الليلة المشؤمة..
وعاد يتذكر ما حدث طوال الثلاثة اشهر الماضية..

■ ■ ■

ل�م يمر الح�ادث مرور الك�رام اب�دًا، فق�د رج وزارة الداخلي�ة بأكملها 
واعلنه�ا الوزي�ر صراحة أن هذه الجريم�ة تعد بمثابة اعت�داء عليهم جميعًا، 

وامر بسرعة ضبط واحضار الجناة..
وبين يوم وليلة تحولت الحادثة إلى حديث الساعة..

واصب�ح الجميع ف�ي انتظار معرف�ة كي�ف س�تتعامل وزارة الداخلية مع 
جريمة كهذه..

وقعت في بيت القانون؟!!
وسؤال واحد اصبح الشغل الشاغل للاعلام والصحافة..

ه�ل س�تأخذ التحقيق�ات مجراه�ا الطبيع�ي كأي جريم�ة أخ�رى أم أنه 
سيكون هناك استثنائات من أجل مجاملة اسرة الطفلة؟!!.. 

والبع�ض م�ن الاعلاميين الق�ى بعض التلميح�ات إلى أنه م�ن المتوقع 
أن تس�تغل اسرة الضحية نفوذها في ممارس�ة التعذيب والعنف مع المشتبه 

فيهم، وشككوا في أن المتهمين سوف يحاكمون بشكل عادل..
والبع�ض الآخ�ر لم�ح بأنهم يش�كون في أمر الق�اء القبض عل�ى الجناة 
احي�اء وان الضباط س�وف يقوم�ون بتصفية الجن�اة اثناء الامس�اك بهم باى 

حجة قانونية ثأرًا لابنة زملائهم ولكرامتهم جميعًا..
وم�ع كثرة كل ذلك اللغط أمر النائب العام بحظر النش�ر في هذه القضية 

إلى أن يتم القاء القبض على الجناة والانتهاء من التحقيق معهم..
ول�م يبال )س�يف( بكل ذلك واقس�م ب�أن تكون هذه القضي�ة هي قضية 

عمره ولن يهنأ له بال حتى يأخذ حق )ملك( و)رحمة(..
واثن�اء التفاف الجميع حول )رحمة( التي س�قطت في الغيبوبة ووالدها 
المستش�ار الذي اصيب بارتجاج في المخ اثر الضربة التي تلقاها من اولئك 
المجرمي�ن، كان )س�يف( قد تح�رك بالفعل بص�دد النيل مم�ن حرموه من 

حبيبتيه الغاليتين..
ول�م يك�ن م�ن الصعب علي�ه أن يع�رف من ه�م مرتكبو تل�ك الجريمة 
البش�عة، وعلى الفور اس�تصدر امرًا م�ن النيابة بالقاء القب�ض على )دياب( 
و)أورجا( و)ش�ومان( ولم يذكر أحد اسم )لايكات( في الاتهام لانه مازال 

الشخصية المجهولة بالنسبة لهم جميعًا.. 

اس�تيقظ الجميع على صوت الطرق على باب ش�قة ال�دادا )أمينة(، وما 
أن فتح )دياب( الباب حتى فوجىء بـ )س�يف( فوق رأس�ه بنفس�ه مع القوة 

المكلفة بالقاء القبض عليه..
ولم يكد )س�يف( يرى )دياب( امامه حتى انفج�ر البركان الذي بداخله 
وانهال عليه بالضرب العنيف المبرح حتى كاد أن يقضي عليه لولا أن تدخل 

زملاؤه وابعدوه عنه بالقوة حتى اخذوه إلى القسم..
وفي القسم فوجىء )دياب( بأن )أورجا( و)شومان( قد تم القاء القبض 

عليهما قبله..
وبع�د القاء القبض عليهم ازداد تس�ليط الضوء الاعلام�ى على الحادثة 
والقضية، واضطر رؤس�اء )س�يف( أن يبع�دوه عن القضية عل�ى الرغم من 
أنه�ا وقعت في دائرته وعلى الرغم من أنه م�ن اكفأ واقوى ضباط المباحث 
ومعروف عنه أن ما من قضية واحدة وقعت في يده إلا واستطاع أن يكشفها 

ويضبط الجناة فيها.. 
لكنه لم يستس�لم ودافع عن قضيته باصرار، ووعد رؤس�اءه أنه سيتعامل مع 
القضي�ة كس�ائر القضايا ولن يس�مح ب�اى تج�اوزات فيها وأكد له�م أن القانون 
سيأخذ مجراه وان كل ما يسعى إليه أن يضمن حكم الاعدام لاولئك السفاحين..

وام�ام اصراره وتاريخ�ه المعروف وافق رؤس�اؤه على ذلك بش�رط أن 
يلتزم بوعده وكلمته، وفي نفس الوقت اكدوا له دعمهم له وللرائد )رحمة( 
واس�رتها بالكامل، وانهم بالفعل يش�عرون بالاسف من اجلها بل ومن أجل 
انفس�هم أيضً�ا اذ أن تل�ك الحادثة مزقت قلوبه�م جميعًا ومس�ت كرامتهم 

كرجال امن وحماة للمواطنين والدولة..
■ ■ ■

في محضر قسم الشرطة انكر الثلاثة تمامًا الاتهامات التي وجهت اليهم 
واك�دوا عل�ى أن الليلة التي اتهموا بارتكاب الجريم�ة فيها كانت ليلة زفاف 

)دياب( على عروس�ه وهناك العشرات ممن يشهدون على وجوده في حفل 
الزفاف وانه لم يغب عنه ولو لعشر دقائق.. 

وفي المساء فوجىء )سيف( بقدوم )رامز( و)حازم( إلى القسم، وذلك 
لرغبتهما الش�خصية في معرفة ما يحدث م�ع المتهمين، وما إن علم )رامز( 
باقواله�م واقوال الش�هود ف�ي المحضر حتى فقد اعصاب�ة وهو يتحدث مع 

)سيف( في ضيق وانفعال..
»عش�ان خاط�ر )رحمة( يا )س�يف(.. هي نص س�اعة بس واقس�م بالله 

اخليهم يعترفوا بكل حاجة«.
: قال )رامز( ذلك لـ )سيف( فنظر إليه )سيف( قائًال

- لا يا )رامز(.. مش هينفع اللي أنت عايزه ده..
قال )رامز( والدموع في عينيه:

- هو ايه اللي مش هينفع!! دي )ملك( يا )سيف(.. )ملك(..
اش�اح )س�يف( بوجهه جانبا في حزن فالتقت عيناه بعيني )حازم( الذي 

كان يجلس صامتًا بينما قال )رامز( في مرارة وحسرة:
- كلن�ا ك�ده عل�ى بعضنا مقدرن�اش نحميه�ا.. يبقى اقل حاج�ة نعملها 

نجيب حقها.. والا ميبقاش لينا لازمة يا )سيف(.. 
نظر إليه )سيف( قائًال في عصبية: 

- أن�ت ع�ارف لو س�بتك تعمل ك�ده هيحصل اي�ه!!.. )مج�دي غانم( 
مس�تنى اللحظ�ة دي هو والل�ي وراه.. الدنيا مقلوبة بس�بب الحادثة من قبل 
م�ا نجيبهم.. والاعلام بدل ما يهتم بجريمة وقع�ت لطفلة.. مهتم بالجريمة 
الل�ي وقعت في بي�ت القانون.. اللي وقعت لبنت الضابط.. والتس�خين بدأ 
من بتوع حقوق الانس�ان من قبل ما القضية تاخد مجراها.. وكله منتظر مننا 

رد الفعل اللي أنت عايز تعمله ده عشان يقولوا..

صرخ )رامز( في انفعال وغضب:
- ملع�ون ابوه�م على ابو اللي هيقولوه أو هيعمل�وه.. على ابو )مجدي 
غانم( واش�كاله على بتوع حقوق الزفت كله�م.. أنا بكلمك عن بنتنا وانت 
بتكلمنى عن حقوق الانس�ان؟!!... انهى انس�ان يا سيادة المقدم؟!!.. اللي 

عمل كده في )ملك( انسان؟!!.. دول بنى ادمين يعني؟!!.. 
وسالت دموعه واختنق صوته وهو يقول:

- ده الحيوان�ات متعملش ك�ده.. والاخر عايزنا نق�ف نتفرج!!.. داحنا 
منبقاش رجالة يا راجل.. 

قال )سيف( بصوت حزين: »هنجيب حقها بالقانون يا )رامز(«.
لوح )رامز( بيده في وجهه وهو يقول في انفعال وسط دموعه:

- ياع�م بلا قان�ون بلا أي كلام بقى.. كنا عرفنا نجيب بيه حق )ابتس�ام( 
عش�ان نجي�ب حق )مل�ك(.. يا اخى ح�رام عليك الل�ي بتقول�ه ده.. البنت 

راحت مننا وامها اللي روحك فيها هتحصلها.. 
واخف�ى وجه�ه بين كفي�ه وانفجر في ب�كاء حار اثار ح�زن والم )حازم( 
و)س�يف( الذي سالت دموعه أيضًا وهو ينظر إليه في اشفاق وامسك بكتفه 

وهو يتمتم:
- طب اهدا.. اهدا يا )رامز(..

ثم جذبه نحوه واحاط رأس�ه بذراع�ه واخذ يربت على ظهره محاولأ أن 
يهدىء من روعه على الرغم من أنه كان يبكي مثله..

دفن )رامز( وجهه في كتف )سيف( وخرج صوته مختنقًا وهو يبكي:
- اهدا ايه بس يا )سيف(!!.. اهدا ايه!! 

ظ�ل )س�يف( يربت علي�ه ف�ي حن�ان واش�فاق وكان )ح�ازم( يراقبهما 
ودموعة تغرق وجهه في صمت، ثم قال )سيف( في تأثر واسى وغضب:

- أنا لو عليا.. كنت قطعت من لحمهم الحي ورميتهم لكلاب الشوارع.. 
أنت عارف كويس النار اللي جوايا عاملة إزاي.. لكن لازم اعمل كده عشان 
اع�رف اجيب حقها يا )رامز(.. وقس�مًا بالله العظيم ماهس�يبهم إلا اما الف 

حبل المشنقة حوالين رقابهم.. 
ثم أجلس�ه برف�ق على المقع�د الذي خلفه وه�و يح�اول أن يهدىء من 
روعه وانفعاله لكن )رامز( ظل مخفيًا وجهه بين كفيه وهو يبكى في حس�رة 
والم فوقف )س�يف( امامه يربت على كتفيه في اش�فاق ثم نظر إلى )حازم( 

الذي تدخل قائًال في صوت ملىء بالمرارة والالم: 
- )رامز( عنده حق يا )سيف(.. 

نظر إليه )سيف( غير مصدقٍ وهو يقول: 
- أنت اللي بتقول كده يا )حازم(!!!!! 

اومأ )حازم( برأسه ايجابًا ثم قال في اسى:
- سبب اللي احنا فيه ده هو فشلنا اننا نقف في وش العيال دول ونجيب 
حق )ابتس�ام(.. )رحمة( كان عندها حق لما قالت إن المجرم لازم يتعاقب 

ويكون عبرة عشان نحقق العدل والجرايم دي تنتهى من مجتمعنا.. 
نظر )سيف( امامه في شرود وهو يفكر في كلامه وكلام )رحمة(..

فقد كانت على حق.. 
على حق دائمًا..

■ ■ ■

ب�دأت تحقيق�ات النياب�ة ف�ي القضي�ة، وت�م تجدي�د حب�س المتهمي�ن 
واستكمال تحقيقات النيابة وتحريات المباحث

جميع الشهود شهدوا أن )دياب( كان يحتفل بحفل زفافه في تلك الليلة 
ولم يترك الحفل قط، وش�هدوا أيضًا بوجود )أورجا( و)شومان( في الحفل 

ومشاركتهم بالغناء والرقص..

وكان�ت الصدم�ة الكبي�رة ل�ـ )س�يف( واس�رة )رحم�ة( حين ش�هدت 
)ابتس�ام( وامه�ا بنفس ال�كلام بالضبط واك�دت الاثنتان ش�هادة الاخرين، 
واكدت )ابتسام( أن زوجها قضى الليل كله معها بطبيعة الحال بعد الحفل، 

وشهدت امها أنه لم يغادر الشقة طوال الليل بعد الزفاف حتى الصباح.. 
كاد )رام�ز( أن يج�ن حي�ن عل�م بأم�ر ش�هادة )ابتس�ام( وامه�ا وحاول 
التدخ�ل والتح�دث معهما لك�ن المحامى )مجدي غانم( ظه�ر ثانية وحال 
دون حدوث ذلك وش�رع يهدد كالمعتاد بأن ينش�ر للصحافة أنهم يحاولون 

التاثير على شهود التحقيقات بتهديدهم وارهابهم.. 
فقام )س�يف( بابعاد )رامز( عن الأمر وطلب منه أن يتنحى جانبًا ويترك 
له الأمر كلية وهو سيتصرف، وحاول أن يستدل بالادلة والقرائن، لكنهم لم 
يتركوا أي دليل خلفهم في مس�رح الجريمة، وحتى تقرير الطبيب الش�رعي 
وتحلي�ل الـ )DNA( لم يس�اعدا في اثبات واقعة الاغتصاب عليهم بس�بب 
تناوب اغتصابهم للفتاة ولوجود ش�خص ثالث مشارك في الجريمة كان هو 

اول من اغتصبها ولا أحد يعلم عنه شيئًا..
ولم يبق امام )س�يف( س�وى ش�هادة ضحايا الواقعة وكانت اول مفاجاة 

بالنسبة له..
■ ■ ■

»أنتَ متأكد يا دكتور؟!!«.
وجه )س�يف( ذلك السؤال إلى المستشار )فريد( الذي كان راقدًا داخل 

المستشفى واومأ برأسه في ضعف وهو يقول بصوت واهن:
- ايوه متأكد زى مانا شايفك ادامي.. كانوا اربعة مش تلاته يا )سيف(..
نظر )حازم( و)رامز( إلى بعضهما ثم نظرا إلى )سيف( الذي تمتم في حيرة:
- اربعة!!.. مين الرابع اللي يكش�فوا نفس�هم قدامه ويشركوه معاهم في 

جريمة زى دي!!

قال )حازم( وهو يفكر: »اكيد بيشتغل معاهم وعارفينه كويس لكن مش 
مكشوف لينا.. وممكن كمان يكون مش مكشوف لحد غيرهم..”

قال )رامز( في صرامة:
- عارفين؟!!.. في اتنين ممكن يكونوا عارفين الرابع ده كويس..

: »)ابتسام( و)مجدي(«. نظر )سيف( إليه وبرقت عيناه قائًال
اومأ )رامز( برأسه مؤكدًا: »بالظبط«.

: »يبقى الواد ده لازم يجي«. اشار )حازم( بيده قائًال
قال )رامز( في ضيق وقلق:

- ولحد ما تجيبه يا )سيف( هيحصل ايه!!.. الكلاب دول مش عارفين 
نمس�ك عليهم ولا دليل والموضوع كده هيفرط مننا.. حتى البت )ابتس�ام( 

وامها شهدوا معاهم زى باقى الشهود..
قال )حازم( في غل ومرارة:

- الاتني�ن دول طلع�وا واطيي�ن ق�وى.. بع�د كل الل�ي عملت�ه )رحمة( 
عشانهم.. وكل اللي جرالها ده من تحت راسهم من الاساس..

قال )س�يف( نافيًا: »لا يا )حازم(.. اللي ش�فته انهم خايفين.. الله اعلم 
الكل�ب ده مهددهم بايه.. لك�ن اكيد بمجرد الخوف ده ما يزول.. هيتكلموا 

ويقولوا الحقيقة«.
قال )حازم( متهكمًا: 

- متهيئلك يا )سيف(.. )ابتسام( خلاااااص.. بقت مراته وتمام قوى كده 
قال )رامز( في ضيق:

- أيًا كان السبب.. المهم دلوقت نشوف دليل قوي يهز شهادتهم دي 
ثم تابع باصرار: »لازم دليل يضمن للعيال دول الاعدام«.

ل�م يكد ينهى جملته حتى فُتح الباب ودخل الدكتور )راش�د( ونظر إلى 
 : )سيف( قائًال

- )سيف(.. عم )عبد الله( فاق 
نظروا جميعًا لبعضهم وهم يحمدون الله في ارتياح بينما تمتم المستشار 

بضعف: 
- و بنتي يا دكتور )راشد(؟!! 

نظر إليه )راشد( في اسف وهو يهز رأسه نافيًا ثم قال في اشفاق:
- متقلق�ش يا دكتور.. الموضوع محتاج بس ش�وية وق�ت وصبر مننا.. 

وان شاء الله نطمن عليها قريب..
رفع المستشار عينيه المغرورقتين بالدموع إلى اعلى: »يارب«.

اقترب منه )رامز( وربت على كتفه: 
- متقلقش يا بابا.. ماما معاها على طول ومش سيباها.. 

نظر إليه )حازم( مطمئنًا: »كلنا جنبها ومش هنسيبها يا عمي«.
 : نظر اليهم )سيف( في صمت ثم التفت إلى الدكتور )راشد( قائًال

- اقدر اتكلم مع عم )عبد الله( امتى يا دكتور؟
قال )راش�د( في هدوء: »كمان نص س�اعة عشان نكون خلصنا الكشف 
علي�ه.. ب�س م�ش هيك�ون اكت�ر م�ن خمس دقاي�ق.. وك�ون حري�ص انك 

متجهدوش بكلام كتير..«.
قال )سيف( في جدية: 

- اوعدك يا دكتور انى التزم باوامرك.. 
 بس يارب يكون عنده اللي أنا عايزه..
■ ■ ■

ل�م يمكث )س�يف( مع العم )عبد الله( اكثر م�ن خمس دقائق كما وعد 
الدكتور )راش�د( وكل ما فعله أنه طلب منه أن يصف له الشخص الذي نزع 
عن رأس�ه القناع اثناء المش�اجرة واخ�ذ هو يأخذ منه الوص�ف كلمة بكلمة 
ويرس�مه بيده بدقة حتى اس�تطاع أن يجمع صورة للملامح العامة والرئيسة 
لصاح�ب الصورة مثل نحافة الوجه وتصفيفة ش�عره الغريب�ة، وعلى الرغم 
من أن الوصف الذي رس�مه لم يصل إلى الوضوح الذي يس�هل عليه معرفة 
صاحبه إلا أنه مكنه من الحصول على صورة تختلف عن الثلاثة الاخرين..

دخ�ل )س�يف( الغرفة على المستش�ار وم�ن تركهم معه رافع�ا الصورة 
اليهم، فنظروا جميعًا إليه بتساؤل..

»الرابع بتاعهم.. الدليل المجهول«.
قال )سيف( تلك العبارة في ظفر وثقة في أنه قد امسك طرف خيط هام، 

وعندئذ اخذ )حازم( الورقة منه ونظر إليها مدققًا ثم قال:
- هو مش واضح قوى.. لكن شكله غريب وسهل تميزه.. 

قال )رامز( في اصرار: 
- الواد ده لازم يتجاب باى طريقة 

قال )سيف( مؤكدًا في حزم: 
- باذن الله هجيبه ولو من تحت الارض..

■ ■ ■

على الرغم من محاولات )س�يف( المس�تميتة في البحث عن الشخص 
الراب�ع المجهول إلا أنه لم يعثر علي�ه، واختفى ذلك المتهم الرابع ولم يجد 
ل�ه أي اث�ر، حتى مع نش�ر اوصافه التي حص�ل عليها من ع�م )عبدالله( في 
الاقس�ام للبحث عنه، وحتى مع مراقبة )مجدي( المحامى و)ابتسام( وامها 

دادا )أمينة(.

وحاول )سيف( الوصول إلى )ابتسام( و)أمينة( والتحدث معهما بشكل 
ودي لكنه لم يستطع بسبب )مجدي( المحامى الذي نقلهما إلى شقة أخرى 

تحت حراسته ورعايته ومراقبته ليل نهار..
وعندما اقترب منهما عند »النيابة« قبل التحقيق وحاول التحدث معهما، 
اكتشف أن دادا )أمينة( تعاني من مشكلة في ارجلها ولم تعد تستطيع الحركة 

 : سوى على كرسي متحرك، فسألها قائًال
- ايه ده يا دادا )أمينة(؟.. مال رجليكي؟

قالت )أمينة( في مرارة وانكسار: 
- مفيش يا ابنى.. أصلى وقعت من على السلم..

تمتم )سيف( في شك: »وقعتى!!«.
نظ�رت إليه )أمينة( في ارتباك ثم اش�احت بوجهها جانبًا لتخفى الدموع 

 : التي ملأت عيناها فنظر )سيف( إلى )ابتسام( في شك قائًال
- امك وقعت من على السلم ولا حصل حاجة تانية يا )ابتسام(؟

وجد )ابتس�ام( ترفض الحديث معه تمامًا وشعر أنها خائفة من أمر ما أو 
أنها مهددة بشكل ما من )دياب( أو )مجدي( الذي ظهر ووقف بينهما وبينه 

: وتدخل قائًال
- ياري�ت يا س�يادة المق�دم تبعد عن الش�هود بتوع�ى.. وإلا هقدم بلاغ 
ض�دك ف�ي النياب�ة أتهمك في�ه انك بته�دد الش�هود بتوعى وعاي�ز تأثر على 

اقوالهم عشان يزوروا شهادتهم في التـ..
»أنت بتهددنى أنا يا ابن )غانم(؟!!«.

قاطع�ه )س�يف( وهو يقول ذلك في غضب وانفع�ال ويندفع نحوه وكاد 
أن يتش�اجر معه ل�ولا أن تدخل)ح�ازم( وزملاؤه وفصلوا بينهما، وامس�ك 

)حازم( بذراعه وهو يقول محاوًال تهدئته:
- أنت كده هتنوله اللي هو عايزه يا )سيف(..

نظر )سيف( إلى )حازم( قائًال في عصبية:
- أنا عايز اعرف بيهددنا بأمارة ايه!!.. هيعملي ايه الجربان الواطي ده!!!

جذبه )حازم( من ذراعه برفق وهو يقول في ودٍ:
- طب تعالى معايا المكتب.. تعالى بس معايا وسيبك منه.. مش هتنزل 

من نفسك لمستوى ندل وخسيس زى ده.. استهدى بالله وتعالى.. 
بعد الحاح واصرار )حازم( لم يجد )سيف( امامه سوى أن يستجيب له 

ويذهب معه إلى مكتبه..
■ ■ ■

أخ�ذ )ح�ازم( يتحدث مع )س�يف( داخل المكتب عن ض�رورة تمالك 
اعصابه امام ذلك الثعبان )مجدي( كي لا يورطه في قضايا ومش�اكل جانبية 
تبع�ده عن مجرى قضيته�م الاساس�ية، فمازالت القضية مفتوح�ة وامامهم 
امل واحد هام وخطير وهو ش�هادة ش�هود الواقعة انفس�هم وخاصة ش�هادة 
ع�م )عبد الل�ه(، واخب�ره أنه عل�م أن وكيل النيابة س�يذهب إليه بنفس�ه في 

المستشفى لاخذ اقواله وشهادته في الحادث و..
واثناء حديثهما تلقى )سيف( اتصال مفاجىء من الدكتور )راشد(..

»أنت بتقول ايه يا دكتور؟!!.. امتى ده حصل وازاي؟!!«.
هب )سيف( واقفًا في مكتب )حازم( وهو يقول ذلك في انفعال وتوتر، 

فوقف )حازم( أيضًا في قلق:
- في ايه يا )سيف(؟!!.. )رحمة( حصلها حاجة؟!!..

ل�م يرد عليه )س�يف( واس�تمع بض�ع دقائق إل�ى الدكتور )راش�د( عبر 
الهاتف ثم قال:

- طب أنا جايلك حاًال يا دكتور..
ولم يكد ينهى الاتصال حتى سأله )حازم( في قلق وتوتر:

- دكتور )راشد( قالك ايه؟!!

نظر إليه )سيف( لحظات في صمت ثم قال: 
- عم )عبد الله( مات..

نظر إليه )حازم( غير مصدقٍ في صمت وجلس على مقعده مصدومًا..
فقد ضاع املهم الاخير واصبحت قضيتهم مهددة بالانهيار..

■ ■ ■

ش�ك )س�يف( في وجود ش�بهة جنائية في موت العم )عبد الله(، وبعد 
البح�ث والتحقيق وتش�ريح الجثة تبي�ن بالفعل أنه قتل كما توقع )س�يف(، 
وام�ر الدكت�ور )راش�د( بالتحقيق ف�ي الأمر داخ�ل المستش�فى إلى جانب 
تحقيقات النيابة لمعرفة من المتورط في الجريمة أو المقصر في عمله حتى 
تس�بب في وقوع جريمة كهذه، لكن ف�ي النهاية لم تصل التحقيقات إلى أي 
نتيج�ة، فق�ام الدكتور )راش�د( بفصل عدد كبي�ر من الممرضي�ن والعاملين 

والموظفين وقام بتغيير طاقم الامن كله..
وعل�ى الجانب الآخر اس�تطاع )مجدي( المحام�ى أن يثبت للنيابة عدم 
ت�ورط )دي�اب( ورجاله في الجريمة معتمدًا على تحلي�ل الـ )DNA( الذي 
لم يثبت ش�يئًا عليهم، وشهادة الشهود الذين اثبتوا وجود )دياب( وصديقيه 
ف�ي الفرح، وبذلك اس�تطاع أن يحلل الحادثة عل�ى أن الجريمة قد ارتكبها 
مجهولون تسللوا إلى الفيلا بغرض السرقة وهم يظنون أنها خالية لكن حين 
فوجئوا بوجود الطفلة وقاومتهم اعتدوا عليها وقاموا بضرب عم )عبد الله( 

والمستشار اثناء هروبهم.. 
ولم يكن امام النيابة سوى أن تفرج عن المتهمين مع استكمال تحريات 

المباحث وقيدت القضية ضد مجهول..
■ ■ ■

»ضد مجهول..!!«.

خرج�ت العب�ارة كالغص�ة م�ن حل�ق )رام�ز( وه�و يق�ف مع )س�يف( 
و)حازم( و)ش�رين( امام مجمع نيابات التجمع الخامس، ثم نظر إليهما في 

غضب وهو يقول:
- ض�د مجه�ول إزاي!!.. دول م�ش مجه�ول واح�د.. دول اربع�ة.. 
ومفي�ش غيره�م.. إزاي النيابة تص�در قرار زى ده!!.. دي لو جريمة س�رقة 
عادية وقتلوا واغتصبوا فيها بالصدفة كان لازم هيس�يبوا وراهم دليل.. لكن 

دول مخططين للجريمة دي بالذات..
قالت )شرين( في صوت خافت: 

- دول اكيد كانوا قاصدين )رحمة(.. لكن لما لقوا في وشهم )ملك(.. 
مرحموهاش.. كانوا عايزين ينتقموا من امها..

قال )سيف( في ضيق ومرارة:
- لا يا )شرين(.. دول كانوا بينتقموا مننا احنا..

قال )حازم( في حسرة:
- عرفوا يختاروا الجريمة اللي يخلصوا بيها علينا كلنا..

صرخ )رامز( في غضب:
- أنا اللي هخلص عليهم ومش هرحم كلب منهم.. 

ول�م يكد ينطق جملت�ه حتى ظهر )دي�اب( و)أورجا( و)ش�ومان( وهم 
يغادرون المبنى مع )مجدي( وعندها وقعت اعينهم عليهم..

اندفع )رامز( نحوهم بكل ما يحمل بداخله من غضب كالبركان وانطلق 
الباقون خلفه خشية أن يرتكب جريمة ويقتل احدهم..

وعندم�ا ش�اهده )مجدي( وه�و يندفع نحوه�م اخذ يصرخ ف�ي الناس 
والام�ن ويس�تنجد بهم ويتهم )رامز( أنه يريد قتله�م، في نفس اللحظة التي 
وضع فيها )رامز( يده على سالحة بجانبه لولا أن امسك )سيف( به قبل أن 

يخرجه واطبق على السلاح في حزامه بقوة..

»سيبنى يا )سيف(.. اوعا يا )سيف( بقولك«.
ص�رخ )رامز( بذلك وهو يحاول أن يبعد )س�يف( ويخرج سالحه في 
نف�س اللحظ�ة التي تجمه�ر فيها الناس والام�ن ووقف )ح�ازم( في وجهه 
وامس�كه من كتفيه ودفعه للخلف بعيدًا عن )دياب( و)مجدي( اللذين كانا 

يحاولان استفزازه واثارة غضبه كي يفقد اعصابه اكثر امام الناس..
ل�م يكد )حازم( يدفع )رامز( للخلف حتى امس�ك )س�يف( بيد )رامز( 
وفوجئوا بـ )ش�رين( تس�حب سالح )رامز( وتأخذه معها فاس�تدار نحوها 

غاضبًا وهو يصرخ فيها:
- أنتِ ايه اللي بتعمليه ده أنتِ كمان!!

وقبل أن يندفع نحوها وقف )حازم( امامه ودفعه من صدره وهو يصرخ فيه: 
- أنت اتجننت يا )رامز(؟!!! 

اش�ار )سيف( إلى )ش�رين( أن تبتعد للخلف وقبل أن يقول شيئًا التفتوا 
جميعهم على صوت )مجدي( وهو يصرخ:

- ش�ايفين الداخلي�ة بتعم�ل ايه!!.. بلطج�ة وقلة ادب.. ش�فتوا حضرة 
الضاب�ط وهو بيحاول يتهج�م على المواطنين الابرياء!!.. مواطنين ش�رفاء 
القان�ون برأه�م م�ن التهم�ة اللي حاول�وا يلفقوه�ا ليهم عش�ان يغطوا على 
فش�لهم.. عش�ان معرفوش يجيبوا اللي اعتدى على بنته�م.. ولا عرفوا من 

الاساس يحموا بيتهم وشرفهم.. 
واشار نحوهم الثلاثة متابعًا:

- اللي زيكم المفروض يقعدوا في البيت ويلبسوا طرح..
تس�مر )رامز( ف�ي مكانه وتوق�ف عن الحرك�ة ونظر إل�ى )مجدي( هو 
و)ح�ازم( و)س�يف( في كراهية وغض�ب وهم يرونه يجم�ع الناس حولهم 
بصراخ�ه وكلام�ه الاش�به بطلقات الرص�اص، وم�ع جملته الاخيرة ش�عر 

الثلاثة أنهم قد طعنوا بخنجر مسموم في قلوبهم وفي كرامتهم وشرفهم..

وج�دوا )س�يف( يتقدم نحوه ف�ي هدوء عل�ى الرغم من الب�ركان الذي 
يغل�ي بداخله فلحق )حازم( و)رامز( ب�ه ووقفا خلفه ينظرون إلى )مجدي( 

و)دياب( والاثنين الاخرين في كراهية وغضب..
نظر )سيف( إلى )مجدي( في غضب وتحدٍ:

- اوعدك اننا نقعد في البيت ونلبس طرح.. لو مخدناش حقنا منك ومن 
الكلاب بتوعك يا ابن )غانم(.. 

نظ�ر إلي�ه )مج�دي( في اس�تخفاف وه�و يضح�ك متهكم�ا، بينما أخذ 
)دي�اب( و)أورج�ا( و)ش�ومان( ينظ�رون إليه و إل�ى )ح�ازم( و)رامز( في 
ش�ماتة وتحدٍ محاولين اس�تفزازهم، ولأول مرة يش�عر )رام�ز( أنه ليس في 
حاج�ة إلى قتلهم بل في حاجة إلى تقديم اعناقهم للمحاكمة على جريمتهم 

كما يقول )سيف( كي يكونوا عبرة للناس هم ومحاميهم.. 
»ماشي.. ورينا نفسك يا )جويني(«.

قالها )مجدي( وهو يضع يديه في جيبيه ناظرًا إلى )سيف( في استخفاف 
وشماتة، فتقدم )رامز( نحوهم خطوة واحدة في تحفز حتى امسك )حازم( 
بس�اعده واوقفه مكانه وهو ينظر اليهم ه�و الآخر في كراهية وغضب، بينما 
نظ�ر إليه )س�يف( ف�ي تحدٍ ش�ديد وهو يش�ير نحوه�م متوعدًا ف�ي صرامة 

وحسم: 
- ل�و مدفعتك�ش أنت وهم تم�ن دمنا وش�رفنا غالي ق�وي.. مبقاش أنا 

)سيف الجويني(..
قاله�ا وه�و ينق�ل نظره إل�ى )دي�اب( ال�ذي بادله نف�س نظ�رة التحدي 
وهو يرس�م على وجهه ابتس�امة ظفر وش�ماتة جعلت )س�يف( يغلق قبضته 

ويعتصرها بقوة كي يسيطر على انفعاله وغضبه..
وهو ينظر إليه في توعد واصرار وغضبٍ ليس له مثيل.. 

■ ■ ■

)52(

)عــــودة إلى الحيـــاة(

»)ملك(..«.
ع�اد )س�يف( م�ن ذكري�ات الثلاث�ة اش�هر الماضية ط�وال فت�رة غيبوبة 
)رحمة( على صوتها وهو جالس بجوارها في المستشفى فنظر بسرعة إليها 
في اهتمام، اذ ظن أنها قد افاقت ونطقت باسم ابنتها، لكن سرعان ما ارتسم 
الي�أس والاس�ى على وجهه حي�ن تبين له أنها مازلت غائب�ة عن الوعي وانه 
اعتقد ذلك خطأً من ش�دة ش�وقه إليها ولهفته على عودته�ا إليه والى الحياة 

مرة أخرى..
»سامحينى يا حبيبتى.. سامحيني انى مقدرتش احميكي انتِ و)ملك(«.
ق�ال )س�يف( ذل�ك وه�و يقب�ل يد )رحم�ة( في حن�ان وحب والاس�ى 
والح�زن يطلان من عينيه ثم اس�تند برأس�ه على يدها بين يدي�ه واغرورقت 

عيناه بالدموع وهو يقول:
- س�امحينى اني معرفتش اجيبلك حقك وحقها.. لكن اقسم بالله ما أنا 

ساكت لحد ما اجيب حقكم 
وشرع في البكاء وهو يتابع في صوت مختنق:

- ارج�وكِ ارجعيلي يا )رحمة(.. أنا محتاجلك قوى يا حبيبتى.. قوي.. 
قوي.. 

واخذ يذرف الدمع وهو يضغط بيديه على يدها إلى أن..
»)سيف(..«.

هذه المرة كان صوتها اكثر وضوحًا ولم يستطع أن يكذب ما سمعته أذناه..
رف�ع رأس�ه بس�رعة ونظ�ر إليها ف�ي لهفة ث�م انتاب�ه الذهول ونظ�ر إليها 
غي�ر مص�دقٍ عندم�ا وجدها ق�د فتح�ت عينيها قليًا�لً وهي تردد ف�ي وهن: 

»)ملك(..«.
تسارعت خفقات قلب )سيف( حتى كاد يرقص بين ضلوعه وهو ينحنى 

 : نحوها في لهفة وشوق واضعا يده على راسها قائًال
- )رحمة(.. )رحمة( حبيبتي.. أنا )سيف( يا )رحمة(.. أنا جانبك يا حبيبتى
ش�عر )سيف( بأن أحد الاجهزة حولها يعطى اشارات غريبة ذات صوت 
غريب ثم وجد احدى الممرضات في الحجرة ونظرت إليها في ذهول قائلة:

- ايه ده!!.. معقول!! 
نظر إليها )سيف( قائًال في انفعال: »الدكتور )راشد( بسرعة«.
.» اسرعت الممرضة تغادر الحجرة راكضة وهي تقول: »حاًال

عاد )س�يف( ينظر إلى )رحمة( في س�عادة وينه�ال بالقبلات على يدها 
واناملها ووجهها في حنان واشتياق، وقد ملأه الامل وغمرته الفرحة..

وكأنما الحياة عادت إليه هو وليس هي..
■ ■ ■

»)فريد(.. )رحمة( فاقت يا )فريد(«.
خرج�ت الجملة م�ن اعماق )هوي�دا( وهي تدخل راكض�ة على حجرة 

مكتب زوجها المستشار الذي هب واقفًا وهو يقول غير مصدقٍ:
- بتقولي ايه يا )هويدا(!!.. مين قالك الكلام ده؟!!

سالت الدموع من عينيها وهي تقول في تأثر:
- )سيف( كلمني وقالي أنها فاقت وهو جنبها.. وبيكشفوا عليها دلوقتي..

 : اغرورقت عينا زوجها بالدموع وهو يتنهد قائًال

- الحمدلله.. الف حمد وشكر ليك يارب.. 
قال�ت وهي تمس�ح دموعها: »)رام�ز( زمانه عرف من )س�يف( هكلمه 

اخليه يعدي علينا ونروحلها سوا«.
اومأ المستشار برأسه ايجابًا وهو يقول في حماس:

- كلمي كمان )جيهان( و)س�ارة( وانا هكلم )حازم(.. لازم تلاقينا كلنا 
جنبها.. 

اومأت برأس�ها ايجابا في سعادة واسرعت تتصل بولدها وتغير ملابسها 
كي تذهب إلى ابنتها بكل شوقها ولهفتها..

ول�م تم�ر دقائ�ق إلا وكان )ح�ازم( قد اتصل ب�ـ )ش�رين( واخبرها بأمر 
استعادة )رحمة( لوعيها وقال لها أنه سيمر عليها ليذهبا معًا إلى المستشفى..

وتحرك الجميع إلى هناك من أجل الاطمئنان على )رحمة(..
في نفس الوقت كان )س�يف( يقف مع الدكتور )راشد( يستمع إليه وهو 
يص�ف له حالة )رحم�ة( الصحية والنفس�ية بعد أن ع�ادت لوعيها من تلك 
الغيبوبة الطويلة، واخبره )راش�د( أنها س�تحتاج لبعض الوقت كي تس�تعيد 
حيويته�ا، ولقد قام باعداد برنامج علاجي كامل من اجلها كي تعود لحالتها 

الطبيعية بسرعة.. 
اس�متع )سيف( إلى )راشد( وهو يفكر في شرود في أمر آخر يثير حيرته 

وقلقه بشدة..
وهو كيف سيواجه )رحمة( عندما تسأل عن ابنتها؟!!.. 

ماذا سيقول لها؟!!.. 
■ ■ ■

»حمدلله على سلامتك يا حبيبتى«.

قاله�ا )رام�ز( وهو ينحن�ي يقبل رأس )رحم�ة( التي كان�ت بالكاد تفتح 
عينيه�ا وجميعه�م يقف�ون حولها، ونظرت ه�ي إليه بصعوبة ف�ي صمت ثم 
نظرت نحو امها التي كانت تجلس بجوارها من الجهة الاخرى عندما قالت:

- نورتي الدنيا كلها يا بنتي.. 
ثم نظرت إلى )جيهان( التي اقتربت بجوار )هويدا( وهي تقول في تأثر:

- الدنيا كانت مضلمة من غيرك يا )رحمة(..
)شرين(: - آه والله يا )رحمة(.. مفيش حاجة كان ليها طعم من غيرك.. 

بكره هتلاقي كل زمايلك هنا..
)سارة(: - وحشتينا قوي قوي يا )رحمة(..

)حازم(: - الف سلامة عليكي يا بنت عمي..
نقل�ت )رحم�ة( بصره�ا بينهم ف�ي صمت ثم نظ�رت إل�ى والدها الذي 

اقترب منها ودموعه في عينيه وامسك بيدها في حنان وهو يتمتم:
- حمدلله على سلامتك يا بنتي.. احنا كلنا جنبك ومش هنسيبك ابدًا..

ظل�ت تنظر إليه في صمت ثم نظرت إلى )س�يف( الذي كان يقف بعيدًا 
ف�ي الخلف عاقدًا س�اعديه امام صدره وكأنه يخش�ى مواجهتها على الرغم 

من فرحته بعودتها..
»)سيف(..«.

خفق قلبه بقوة عندما سمع اسمه يخرج من بين شفتيها بصعوبة، ونظروا 
جميعًا إليه..

»موجود طبعًا.. مكنش بيسيبك طول الفترة اللي فاتت«.
قال )رامز( ذلك مداعبا وتقدم )س�يف( نحوها والاعين كلها عليه حتى 

وقف امامها وهو يقول في صوت منخفض دون النظر إليها:
- أنا جنبك يا )رحمة(..

نظ�رت إليه وهو يح�اول أن يتهرب من مواجهة عينيه�ا فمدت يدها إليه 
في صعوبة فاس�رع يمس�ك بها وينظر إليها في حنان، وعندئذ اشاح )حازم( 
بوجه�ه جانبًا في ضيق ليجد أن عيني )ش�رين( تراقب رد فعله، وما إن رأها 

تنظر إليه حتى اطرق في صمت.. 
»أنت ملكش ذنب في اللي حصل..« 

قال�ت )رحمة( ذلك في وهن لـ )س�يف( الذي اط�رق في صمت ونظر 
إليه�ا الجميع في قلق اذ فوجئوا أنها تري�د أن تتحدث عن الحادثة ثم نظروا 

إلى دكتور )راشد( كي يتدخل بينما عادت هي تقول:
- أنا اللي غلطت ودفعت تمن غلطي..

: نظروا إليها في اشفاق ونظر اليها )سيف( في حنان قائًال
- لا ي�ا )رحمة( انتِ مغلطتيش.. أن�تِ كنتِ صح من البداية واحنا اللي 

غلط.. 
 : تدخل الدكتور )راشد( قائًال

- كفاية كده يا )سيف(.. احنا لسه بنقول يا هادي وهي محتاجة ترتاح 
اومأ )س�يف( برأس�ه متفهم�ا ونظر الدكتور )راش�د( اليه�م جميعا وهو 

يقول:
- معل�ش ي�ا جماعة.. لازم نس�يبها ترت�اح.. هي خلاص م�ش هتطول 

عندنا.. كلها كام يوم باذن الله وتخرج بالسلامة..
ونظ�ر إليها وه�و يقول مداعبً�ا: »وهي اكي�د زهقت منن�ا وعايزة تخرج 

وترجع لشغلها والناس اللي بيحبوها«.
نظرت إليه لحظة في صمت ثم قالت في وهن: »أنا عايزة بنتي..«.

نظروا إليها جميعًا مش�دوهين ثم نظروا إلى بعضهم في قلق بينما نظرت 
هي إلى )سيف( وارتفع صوتها اكثر وهي تقول في انفعال:

- عايزة بنتى يا )سيف(.. عايزة )ملك( بنتي.. 
اس�رع الدكتور )راش�د( يامر الممرضة باحضار عقار مه�دىء، ونظروا 
جميعا إليه في قلق وس�أله )رامز( ف�ي صوت منخفض عما يجب عليهم أن 
يفعل�وا الآن وقب�ل أن يجيب التفت�وا جميعا ناظرين إلى )س�يف( في ذهول 
ودهش�ة حين وجدوه يربت على كف )رحم�ة( مطمئنًا وهو يقول في حنان 

وهدوء:
- حاضر يا )رحمة(.. هجيبلك بنتك حاضر.. هجيبهالك يا )رحمة(..
ومع هدوئه الشديد ازداد ذهولهم واطلت الدهشة من اعينهم جميعًا..

■ ■ ■

»ايه يا )سيف( اللي أنت قلته لـ )رحمة( ده؟!!«.
ق�ال )رام�ز( ذلك في تعجب وهم يقفون جميعً�ا خارج حجرة )رحمة( 
فيم�ا عدا الدكتور )راش�د( ال�ذي انتظر ف�ي الداخل لاعطائه�ا حقنة مهدئة 
تساعدها على النوم، وكان المستشار وزوجته )هويدا( و)جيهان( يتحدثون 
جانبً�ا في أم�ر ما، وعلى الجانب الآخ�ر اجتمع )رامز( و)س�ارة( و)حازم( 

و)شرين( و)سيف( الذي قال في صوت خافت ملىء بالشجن:
- كان لازم اعمل كده.. خفت عليها من الصدمة يا )رامز(.. 

)حازم(: - طب واحنا هنخبي عليها لحد امتى!!.. ماهي لازم هتعرف!!
)سيف(: - بس تتحسن حالتها شوية وانا هقولها..

)سارة(: - تقولها ايه يا )سيف(؟!!
)سيف(: - الحقيقة كلها طبعًا يا )سارة(.. 

قال )رامز( في شك وقلق: »طب ده مش هيبقى خطر على...؟!!«
قاطعه )س�يف( مؤكدًا: »لا متخافش.. أنا واخد احتيطاتي كويس.. دانا 

عملت كل ده عشان نحميها لحد ما يجي الوقت المناسب..«

قالت )شرين( في اعجاب: 
- بصراحة يا سيادة المقدم اللي عملته ده محدش يقدر يعمله ابدًا 

ثم تابعت في حيرة: 
- أنا مش عارفة جاتلك الفكرة منين!! واقنعت الوزارة بيها إزاي!! 

ابتسم )سيف( ابتسامة باهتة وهو يقول:
- الفكرة جاتلى من الخوف يا س�يادة النقيب.. الخوف من الخطر اللي 
بيق�ول عليه )رام�ز(.. والحمدلله رؤس�اؤنا وقفوا معانا في ال�وزارة تقديرا 

منهم للخطر ده وللكارثة اللي حصلت لنا واعتبروها طعنتنا كلنا..
 : واشار إلى )حازم( قائًال

- والبركة في )حازم(.. هو اللي اخد الموافقة من النائب العام في سرية تامة 
نظرت )شرين( إلى )حازم( في اعجاب أيضًا وهي تقول:

- أنا مفيش أي حاجة بخصوص المستشار )حازم( بتفاجئني خالص..
ابتس�م )ح�ازم( ابتس�امة باهتة في صم�ت بينما تبادل )رامز( و)س�يف( 
نظرة ما عندما لاحظا اعجاب )شرين( بـ )حازم( وانتبها إلى أن هناك وفاق 

ما بينهما، فتنحنح )رامز( وقال في حرج:
- على فكرة يا )شرين(.. 

 : انتبهت له ونظروا جميعًا إليه فتابع هو قائًال
- أن�ا اس�ف على الل�ي حصل مني ف�ي النياب�ة.. يعني عش�ان اتعصبت 

عليكي و.. 
ابتسمت )شرين( وهي تقاطعه قائلة: 

- لا مفي�ش داع�ي للأس�ف.. محصل�ش حاجة.. أن�ا اللي كن�ت عايزة 
اعتذرلك عش�ان اللي عملته.. لكن صدقنى أن�ا خفت انك تتهور في لحظة 

وتضيع نفسك عشان المجرمين دول..

نظ�ر إليها )حازم( و)س�يف( في اعج�اب ونظر إليها )رام�ز( في امتنان 
 : قائًال

- متشكر ليكي
ابتسمت )سارة( قائلة: 

- أنا اللي من يومها كان نفسي اشكرك والله.. لكن مجتش فرصة 
قالت )شرين( نافية: »يا جماعة صدقوني مفيش داعي للشكر«.

ثم قالت وهي تنظر إلى الوقت في شاشة هاتفها:
- معل�ش أن�ا لازم امش�ي عش�ان باب�ا س�هران ومس�تنيني اطمن�ه عل�ى 

)رحمة(..
 : نظر اليهم )حازم( قائًال

- أن�ا كمان همش�ي عش�ان اوصله�ا لانها جاي�ة معايا.. وبك�ره الصبح 
هكلمكم عشان نشوف هنعمل ايه..

وبع�د أن ودعه�م وذه�ب ه�و و)ش�رين( نظ�رت )س�ارة( إل�ى )رامز( 
و)سيف( في خبث وهي تقول كأنها اكتشفت اكتشافًا:

- وانا اقول ليه كان ساكت و)سيف( جنب )رحمة( واحنا جوه!!
: »بصراحة حاجة غير متوقعة بالمرة!!«. ابتسم )رامز( قائًال

هز )سيف( كتفيه وهو يقول ببساطة:
- لي�ه يعني؟!!.. )حازم( عمره ما حب )رحمة(.. الموضوع بالنس�بة له 
كان عِن�د وغي�رة على م�رات اخوه الله يرحمه.. وش�ىء طبيع�ي أنه يعجب 

بواحدة تانية في أي لحظة..
قالت )سارة( مستنكرة: »معجب ايه يا )سيف(!!«.

وتابعت في خبث: 
- ده واقع على الآخر.. مع أنه تقيل مووووت وميبانش عليه..

قال )سيف( مبتسمًا: »وهي كمان شكلها بتحبه«.
قال )رامز( في خبث: »اهي دي اللي هتخلص منه القديم والجديد»

 اقترب المستشار منهم قائًال في حنان: 
- بقالي كتير مشفتش ابتسامتكم دي..

قال )رامز( في ضيق وحسرة: »من ساعة اليوم المشؤم«.
: »البركة في )رحمة( يا دكتور«  نظر )سيف( إلى المستشار قائًال

ونظر نحو باب حجرتها الذي فتحه الدكتور )راشد( وهو يغادر فشاهدها 
وهي بالداخل.. 

»رجعتها لينا ردت فينا الروح تاني..«
قالها في صوت حنون وعيناه على حبيبته النائمة كالملاك الحزين..

■ ■ ■

)53(

)بيـت القــــاضي(

مر اس�بوعان على افاقة )رحمة( من الغيبوبة وهي في المستش�فى تتلقى 
العلاج حتى استعادت صحتها وحيويتها وغادرتها بصحبة اسرتها إلى منزل 
والدها، وفي المنزل لاحظ الجميع أنها صامتة طوال الوقت، وكلما تحدث 

إليها أحد ترد بالنظر إليه فقط ونادرًا ما ترد بصوتها..
وفي المس�اء بعد أن عاد )رامز( من عمله س�مع صوتًا غريبًا اثناء توجهه 
إلى حجرته فأس�رع نحو مص�در الصوت ليجد اخته في حج�رة ابنتها وهي 

في حالة غريبة..
ش�اهدها تجلس عل�ى الارض وتض�م ركبتيها إلى صدره�ا وهي تبكي 
وتنتحب وتلتقط انفاس�ها ف�ي صعوبة وعيناها محدقتان في الشاش�ة امامها 

التي تعرض احدى العاب البلاي ستيشن التي كانت تحبها )ملك(..
لم يس�تطع )رام�ز( أن يتمالك نفس�ه وهو يراها هك�ذا فانهمرت دموعه 
وه�و يس�رع إليه�ا ليحتويها بي�ن ذراعيه ف�ي حنان بال�غ واخذ يرب�ت عليها 
محاوًال تهدئتها لكنه فوجىء بها ترتعد بين يديه وش�عر بان حرارة جس�دها 
مرتفع�ة كثيرًا وش�اهد الدماء تنزف من انفها كما ح�دث يوم الحادث عندما 

رات )ملك( وهي غارقة في دمائها..
انتفض قلب )رامز( جزعًا وخوفًا على اخته واخذ يضمها إليه بقوة وهو 
يخ�رج هاتف�ه المحمول ويتص�ل بالدكتور )راش�د( ويخب�ره بحالتها، حتى 
اس�تيقظ والداه عل�ى صوته المرتفع ودخلا الحج�رة ليصطدما بما يحدث، 

وعل�ى الرغم من تاخ�ر الوقت اس�رعت )هويدا( تتصل بالمالك الحارس 
لابنتها..

»اي�وه ي�ا )س�يف(.. تعال�ى بس�رعة.. )رحمة( تعبان�ة ق�وي وهناخدها 
.» المستشفى حاًال

قالت الام ذلك وهي تبكي حتى..
ادمت بكلامها ودموعها قلب ذلك العاشق.. )سيف(..

■ ■ ■

ف�ي المستش�فى علموا أن م�ا يصيب )رحمة( ه�و حالة نفس�ية اصابتها 
اث�ر تذكرها لابنتها وما حدث لها، وس�تظل تتذكرها كلم�ا ذهبت إلى مكان 
مرتبط بذكرى مع )ملك( أو كلما رات ش�يئًا يخصها ويذكرها بها وبما رأته 

يوم الحادث..
اخبره�م الطبي�ب النفس�ي أن الح�ل الوحيد بالنس�بة لها حت�ى تمر هذه 
الفترة العصيبة هو أن تبتعد تمامًا عن كل ش�يء يذكرها بـ )ملك( س�واء كان 
اماكن أو اشياء، ومن الافضل أن تجد ما يشغلها ويلهيها اكثر عن التفكير في 

الماضي وفيما حدث في ذلك اليوم..
اقترح عليهم الطبيب أن يأخذوها في رحلة إلى أي مكان هادىء، فأخبره 
)س�يف( أن ذل�ك الاقتراح صعب جدا ف�ي الوقت الحال�ي اذ أن حياتها قد 
تك�ون مازالت معرضة للخطر وظروف عمله وعمل )رامز( لا تس�مح لهما 
بالسفر في الوقت الحالي، ولن يستطيعا أن يتركاها تذهب إلى أي مكان هي 

أو والديها بدون حماية..
بع�د نق�اش طويل بينه�م توصل )رامز( إل�ى حل وه�و أن تنتقل للعيش 
خارج منزل الاس�رة في الوقت الحالي، واخذوا يفكرون في مكان مناس�ب 
قد ترتاح فيه فأخبرهم )سيف( أنه يعرف مكانًا تحبه )رحمة( وكانت تذهب 
إليه كثيرًا دون علمهم، وذلك المكان يشعرها بالهدوء والراحة النفسية، وقد 

يس�اعدها على الخروج من تلك الازمة بس�رعة، خاص�ة أنها لم تأخذ ابنتها 
)ملك( إليه سوى مرة واحدة..

 : وعندما سأله المستشار أين يكون ذلك المكان اجابه قائًال
- في )الحسين(.. بيت )القاضي( الكبير.. 

■ ■ ■

كان الجمي�ع في حي )الحس�ين( و)الجمالية( من الجي�ران والاصدقاء 
ق�د علموا بامر الحادث من الصحف والفضائيات، ولذلك اتصل )س�يف( 
بكبير الش�ارع هناك واخبره بامر انتقال )رحمة( إلى منزل جدها بشكل دائم 
إلى أن تتحس�ن حالتها، وطلب منه أن يخب�ر جميع الجيران أنه من الافضل 
الا يقوم أحد بمواستها أو تقديم العزاء لها، فحالتها لا تحتمل وهم يريدون 

أن يبعدوها عن أي ضغط نفسي وعصبي..
وي�وم ذهابه�ا مع امها و)س�يف( إلى )الحس�ين(، وقف جيران الش�ارع 
يراقبونها في اس�ى وحزن وتاثر وهم يش�عرون بالغل والكراهية تجاه اولئك 
المجرمي�ن حتى أن اغلبهم كانوا يتهامس�ون ع�ن الحادثة وعما اصاب تلك 

الطفلة الصغيرة..
»آه ل�و ل�و حد من ال�كلاب دول يقع في ايدينا!! كنا ش�ربنا من دمه وهو 

حي«.
ق�ال الجمل�ة أحد الجيران وه�و يراقب الحزن والانكس�ار المطلين من 

عيني )رحمة( فرد عليه آخر هامسًا في غضب شديد:
- ومقام الحس�ين كنا س�حلناهم بطول الش�ارع وعلقناه�م على مدخل 
بيت )القاضي(.. عشان كل كلب رخيص زيهم يعرف إن العرض والشرف 

مفيهوش هزار.. وده جزاؤه.. 
رد أحد التجار قائًال في مرارة: 

- آه والل�ه عن�دك حق.. لازم الناس تفوق ونخوته�ا اللي ماتت تصحى 
من تانى.. بدل ما نلاقي كل بناتنا بيتعمل فيهم كده.. وعرضنا ملوش تمن..

عاد الاول يقول: »اعوذ بالله.. اللهم احفظ بناتنا وولادنا يارب«.
»أمين يارب«.

نطق�وا به�ا جميع�ا قب�ل أن يتفرقوا إل�ى مصالحه�م وقلوبه�م تبكي من 
الحس�رة والمرارة بعدما شاهدوا )رحمة( وامها المنكسرتين وهما تدخلان 

المنزل في صمت..
■ ■ ■

وقفت )رحمة( في منتصف ردهة المنزل الكبير تنظر حولها وتتذكر آخر 
يوم لها فيه وجمعها بابنتها و )سيف( معًا، ولم يثر المكان احزانها واشجانها 
هي فقط بل اثار احزان )س�يف( أيضًا اذ وقف في نفس المكان الذي حمل 
فيه )ملك( على ذراعيه وضمها إلى صدره عندما نادته لأول مرة بـ »أبي »..
ش�عرت )هويدا( أن الاثنين في حالة من الحزن والشجن لا تسمح لهما 
بالحدي�ث أو بعم�ل أي ش�يء، فقام�ت بأخذ )رحم�ة( إلى داخ�ل الحجرة 
الكبي�رة واعطته�ا الدواء المه�دئ لتجبرها على النوم ثم ع�ادت تخرج إلى 
)سيف( الذي وجدته يجلس في الشرفة يدخن سيجارة وهو حزين مهموم..

»أنت جيت هنا مع )رحمة( قبل الحادثة يا )سيف(؟«.
وجه�ت )هويدا( ذلك الس�ؤال إلى )س�يف( وهي تربت عل�ى كتفه في 

حنان، فأومأ برأسه ايجابًا وقال في صوت ملىء بالشجن:
- ايوه.. كنا هنا احنا التلاتة سوا..

وابتسم ابتسامة باهتة وهو يقول في مرارة:
- )رحمة( كانت عايزانا نتجوز هنا.. وهنا كانت اول مرة )ملك( تقولي 

فيها »بابي »..

مع ذكر اس�م )مل�ك( اغرورقت عين�ا جدتها بالدموع وه�ي تربت على 
كتفه في حنان واشفاق واطرقت في صمت حتى فوجئت به يقول لها:

- أنا عايز اتجوز )رحمة( يا استاذة..
نظرت إليه في دهشة للحظات ثم قالت: 

- ايوه يا )سيف( يابنى.. أنت عارف اننا بنستنى اليوم ده من زمان.. لكن 
دلوقت.. 

قاطعها في صرامة: 
- عارف إن الظرف ميس�محش ولا التوقيت مناس�ب.. لكن أنا حاسس 
إن طول ما الكلاب دول مطلوقين في الشارع هي في خطر.. وانا مش هقدر 

احميها بالطريقة دي.. 
استمعت إليه )هويدا( في قلق وهي مشدوهة تمامًا ثم قالت في توتر:

- هو أنت تفتكر إن العيال دول ممكن يعملوا حاجة تانى؟!!
 : نفث دخان سيجارته ونظر امامه قائًال

- كل شيء بقى بالنسبة لي متوقع دلوقتي.. 
 : ثم نظر إليها قائًال

- وتحري�ات الفترة اللي فاتت عرفت منها إن )مجدي غانم( كبّر العيال 
دول.. والكلب )دياب( بقى دراعه اليمين.. و)غانم( نفسه يبقى الرجل بتاع 
)عصمت العلايلي(.. يعني الدايرة القذرة اللي حواليها بتكبر.. وانا عش�ان 

اقدر اعمل حاجة لازم اكون قريب منها وجنبها طول الوقت.. 
نظرت إليه )هويدا( وقد ازداد قلقها وهي تقول: 

- طب أنا هتكلم مع )فريد( وانت كلم )رامز( ونشوف نقدر نفتح معاها 
الموضوع إزاي..

اومأ برأسه متفهمًا وهو يقول: 
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



471 470

رحمــــة

- هق�ول لـ )رام�ز( ونكلم الدكتور )راش�د( والدكتور النفس�ي عش�ان 
يقولنا نعمل ايه 

ربتت )هويدا( على ذراعه في حنان قائلة: 
- أنا مطمنة على )رحمة( طول ما أنت جنبها يا )سيف( 

نظر إليها لحظة ثم نظر امامه نحو مئذنه مسجد )الحسين( وهو يتمتم:
- ربنا يقدرني اجيبلها حقها هي و)ملك(.. 

مع آخر كلماته ارتفع صوت اذان المغرب.. 
الله أكبر.. الله أكبر..

■ ■ ■

)54(

)انكســــــــــــــار(

وقفت )ابتس�ام( في منتصف الش�قة الجديدة التي حصل عليها )دياب( 
م�ن عمله ل�دى )مجدي( المحام�ي بعد أن اصب�ح الذراع المنف�ذ لاعماله 
القذرة لحسابه وحساب موكليه، واخذت تتأمل الشقة الواسعة ومفروشاتها 

الغالية على الرغم من عدم اكتراثها بالامر كله..
وكانت )ابتس�ام( قد تغيرت تمامًا واصبحت تضع الكثير من )المكياج( 
وترتدي ملابس انيقة للغاية لكنها تكش�ف من جس�دها اكث�ر ما تخفي منه، 
وبجواره�ا )دياب( يرت�دي ملابس غالية ونظيفة أيضً�ا لكنها عديمة الذوق 

والتناسق..
»ايه رأيك في الشقة الجديدة يا )بسبوستى(؟!!«.

نظرت إليه بطرف عينيها ثم قالت في لامبالاة: »كويسة«.
قال )دياب( مستنكرًا: »كويسة بس؟!!.. ده أنتِ عمرك ما كنت تحلمي 

باوضة واحدة منها..«
نظرت امامها في شرود قائلة: »ولا كنت عايزة احلم بحاجة خالص«.

قال )دياب( محذرًا في غضب: 
- بقولك ايه.. أنا دماغي عالية النهارده ومش عايز حاجة تقل مزاجي 

التفتت إليه قائلة: »طب عشان مقلش مزاجك قولي بقه وديت امي فين؟!!«.
ابتسم في برود: »امك في الحفظ والصون«.

نظرت إليه راجية: 

- يا )دياب( حرام عليك.. أنا امى ست كبيرة وعيانة ومش حمل بهدلة 
ربت على خدها وهو ينظر إليها محذرا: 

- طول ما أنت شطورة وبتسمعي الكلام مش هيكون في بهدلة 
اغرورقت عيناها بالدموع وهي تقول في انكسار:

- ط�ب مانا عملت كل اللي طلبته مني.. وبعم�ل اللي أنت عايزه أهو.. 
وكل ده عشان خاطرها.. ابوس ايديك خليني اشوفها واطمن عليها.. 

وتابع�ت راجي�ة: »خليني اطم�ن عليها وانا اوعدك أنه�ا متعرفش حاجة 
عن�ي ولا عن مكان�ى.. اقولك على حاجة تعالى معاي�ا.. أو ابعت معايا حد 

من رجالتك.. واهم كتير دلوقت«.
نظر إليها مفكرًا ثم قال في برود: »افكر..«

انحنت تمسك يده لتقبلها وهي ترجوه:
- ابوس ايديك توديني ليها.. ابوس ايدك وانا هعمل اللي أنت عايزه..

تركها تقبل يده وهو ينظر إليها في ضجر ويمط شفتيه في امتعاض ثم قال:
- خلاص ماشي.. 

تهللت اساريرها وهي تقول: »بجد والله؟!!«.
قال متهكما في برود: »اعمل ايه في قلبي الحنون الضعيف!!«.

اغلق�ت عينيها وهي تتنهد ف�ي ارتياح لكنها عادت تنظ�ر إليه وهو يقول 
مهددًا في صرامة:

- بس اسمعي.. أي دقة نقص منك كده ولا كده.. ورحمة امي.. اخليكي 
تحلفي برحمة امك دي.. وهتلاقي ماية النار مستنية وشك المقطقط ده..

قال جملته الاخيرة ناظرًا إليها في غضب وشراسة..
جعلت جسدها ينتفض امامه خوفًا..

وهي تومئ برأسها ايجابًا في استسلام وخوف وانكسار..
■ ■ ■

)55(

)روح المقـــــاتلة(

م�رت ايام كثيرة على )رحمة( وهي في بيت )القاضي( ووس�ط جيرانها 
الودودي�ن ف�ي الحس�ين الذي�ن كانوا يهتم�ون بها ويس�ألون عنه�ا ليل نهار 
واضاف�وا إلى حياتها لمس�ة امل جديدة جعلتها تقرر الع�ودة إلى العمل مرة 

أخرى..
ف�ي البداية كان رئيس�ها يش�عر بالقلق من عودتها بعد م�ا مرت به خاصة 
أنه�ا ف�ي ادارة مكافحة جرائم العن�ف ضد المرأة تواجه جرائم مش�ابهة لما 
تعرض�ت ل�ه ابنتها، لكن )ش�رين( وباقى الزملاء تحدثوا إلي�ه وطمأنوه إلى 
انه�م س�يكونون بجانبه�ا ط�وال الوق�ت وسيس�اعدونها عل�ى تخطي هذه 
المحن�ة، وإن ش�عروا في أي لحظة أن عملها س�يكون له تأثير س�لبي عليها 

سيقومون بابلاغه فورًا..
وعادت )رحمة( إلى العمل..

التف حولها زملاؤها وزميلاتها وكانوا سندًا كبيرًا لها ومصدر دعم قوي 
امام الهزة النفسية التي اصابتها..

اما هي.. فكان اول ما فعلته بعد عودتها هو طلب استلام سلاح!!
وبعد مرور بضعة ايام..

وقفت )رحمة( في مضمار الرماية حاملة الطبنجة في يدها..
وتطل من عينيها نظرة اصرار رهيبة وهي تتدرب على اطلاق النار..

وكلما صوبت نحو الهدف ترى امامها وجه )دياب(..

فتطلق النار على الهدف وتصيب الطلقة بين عينيه مباشرة..
كان ش�يئًا غريبًا على صديقتها )ش�رين( حين علمت من )رحمة( بذلك 
الأمر، وذلك لانها تعلم جيدًا أنها لا تفضل حمل السلاح، لكنها لم تناقشها 
في الأمر اذ اس�تنتجت أن ه�ذا رد فعل طبيعي بعد الحادثة، وقالت لنفس�ها 

أنها من المؤكد تريد السلاح لتحمي نفسها ولتشعر بالامان.. 
لك�ن م�ا اث�ار حيرة واهتمام )ش�رين( هو م�ا حدث بعد ذل�ك في الايام 

التالية.. 
■ ■ ■

»زي ما بقولك كده يا )حازم(«.
قالت )ش�رين( ذلك وهي تتحدث في الهاتف وتدخل النادي الرياضي، 

 : فاتاها صوت )حازم( قائًال
- وامتى حصل الكلام ده؟!!

اجابته قائلة وهي تتجه إلى صالة )الكيك بوكسينج(:
- م�ن س�اعة ما رجع�ت الش�غل.. اول ما طلبت السالح قل�ت مفيش 
مش�كلة.. ممك�ن يكون عادي بع�د اللي حصل.. لكن الل�ي بتعمله كل يوم 
ده م�ش طبيع�ي.. دي تقريبا بتقضي باق�ي يومها كله في الجي�م والتمرين.. 
بتتدرب بعنف قوى يا )حازم(.. وعرفت من الكباتن اللي معانا أنها رجعت 

تتمرن )الكيك بوكسينج( مع الرجالة زى زمان ايام البطولات.. 
صمت )حازم( لحظات يفكر في حيرة ثم قال:

- ممك�ن يكون ده عنف داخلى جواها وبتطلعه كده.. واظن إن الطريقة 
دي صحية عش�ان تخ�رج الطاق�ة اللي عنده�ا ومتفضلش كتماه�ا.. تفريغ 

شحنة يعني.. 
تنهدت قائلة: »اتمنى أنه يكون كده ومش حاجة تانية«.

قال )حازم( في شك وتعجب: »حاجة تانية زى ايه؟!!«.
قالت في حيرة وقلق: 

- مش عارفة يا )حازم(.. بس أنا قلقانة عليها جدًا 
تخلل صوت )حازم( نبرة من الحنان وهو يقول:

- خ�دي بال�ك منها يا )ش�رين(.. ولو ف�ي أي حاجة حصل�ت.. ياريت 
تبلغيني على طول 

قال�ت )ش�رين( ف�ي ص�وت خاف�ت وه�ي تعب�ر بواب�ة صال�ة )الكي�ك 
بوكسينج(: 

- حاضر يا )حازم(.. اكيد ها..
وقطعت كلامها فجأة مع صوت الارتطام الذي س�معته، فنظرت امامها 
نح�و حلبة القتال بس�رعة، لتجد أح�د المتدربين اطيح به م�ن فوق الاحبال 
وس�قط خارج الحلبة فوق أح�د المقاعد، فحدقت ف�ي المقاتل الذي امامه 

فوق الحلبة واطاح به هكذا..
واتسعت عيناها في ذهول حين تبينت أن ذلك المقاتل الذي فوق الحلبة 

لم يكن سوى.. 
)رحمة القاضي(.. 

■ ■ ■

)56(

)ضحــايا العـــار(

ذهب�ت )ابتس�ام( ف�ي الس�يارة م�ع ثلاثة م�ن رج�ال )دي�اب( المفتولي 
العضلات إلى حيث توجد امها..

وجدت نفس�ها وس�ط ح�ي فقي�ر ذي مباني قديمة اش�به بالعش�وائيات، 
فأخ�ذت تنظر حوله�ا غير مصدق�ة أنهم الق�وا بأمها المريض�ة بمفردها في 

مكان كهذا، واخذ قلبها ينبض بقوة وهي تفكر.. 
تُ�رى ه�ل كان )دي�اب( يهتم به�ا بالفعل وت�رك معها من يعتن�ى بها كما 

اخبرها!! 
تُرى هل كان يرسل إليها المال والدواء كما وعدها؟!!

لم تستطع أن تصل إلى اجابة تطمئنها وهي تسير على قدميها بين الطرق 
الضيقة كي تصل إلى المنزل الذي يأخذونها إليه..

»هو ده البيت حسب العنوان اللي اداهولنا المعلم )أورجا(«.
قال تلك الجملة أحد الرجال الثلاثة وهو يش�ير نحو المنزل الصغير ذي 

الطابقين الذي في نهاية الشارع..
نظ�رت )ابتس�ام( نح�و المنزل ف�ي لهفة واس�رعت تم�د خطواتها حتى 
اقتربت ورأت س�يارة ش�رطة تقف امام باب المنزل فقال أحد الرجال الذين 

معها:
- ايه البوكس ده!!!.. هو في ايه؟!!

تحولت خطوات )ابتس�ام( إلى ركض بينما اخذ احدهم يناديها ويطلب 
منه�ا أن تنتظ�ر حتى يتصلوا بـ )أورجا( ويعرفوا من�ه إن كان عليهم الصعود 
للمن�زل ف�ي وج�ود الش�رطة أم لا، لكنها ل�م تعط�ه الفرصة وقب�ل أن يقوم 
بالاتص�ال كان�ت قد عب�رت بواب�ة المنزل، ودون أن تش�عر س�اقتها قدماها 
إل�ى الطابق الثاني حيث الضوضاء التي س�معتها م�ن تجمع عدد من الناس 

والسكان امام باب الشقة الصغيرة..
وجدت )ابتس�ام( ضابطًا وامين ش�رطة داخل الش�قة وعن�د الباب يقف 
الس�كان الفقراء وهم يس�دون انوفهم م�ن تلك الرائح�ة الغريبة التي ملأت 

ردهة الشقة..
»هو في ايه لو سمحت؟!!«.

وجه�ت )ابتس�ام( ذلك الس�ؤال في توتر إل�ى أحد الرج�ال عند مدخل 
الشقة فأجابها الرجل في اسى:

- س�ت كبي�رة عيانة.. س�ايبنها ولا ح�د بيس�أل عليه�ا ولا بيراعيها غير 
الجي�ران.. وكل واحد بيعمل اللي يقدره علي�ه ربنا.. بس محدش فينا يقدر 

على مصاريف علاجها.. 
تس�ارعت نبض�ات قلب )ابتس�ام( وهي تس�تمع إلي�ه والى الس�يدة التي 

قالت:
- عال�م ميعرفوش ربنا.. عش�ان س�ت كبيرة يرموها الرمي�ة دي!! منهم 

لله.. 
استدارت )ابتسام( تنظر نحو الحجرة في الداخل وهي تسمع رجًال آخر 

يقول:
- الس�ت يا ولداه قفلت على نفس�ها بابها ومبت�ردش على حد.. لحد ما 
شمينا ريحة غريبة من الش�قة خبطنا عليها مبتفتحش بلغنا البوليس وكسروا 

الباب.. لقوها كده..

سارت )ابتسام( إلى داخل الحجرة وتسمرت في مكانها في حالة ذهول 
ومألت الدم�وع عينيه�ا حين رات امه�ا على الف�راش والضاب�ط بجوارها 

 : يطلب الاسعاف والرجل الذي يتحدث يكمل كلامه قائًال
- الضابط بيقول شكلها ميتة من خمس ايام ومحدش حس بيها.. 

وضعت )ابتس�ام( يديها المرتعش�تين على فمها وانهم�رت دموعها مرة 
واحدة في غزارة واخذ جسدها يرتعش وهي تبكي حتى فقدت القدرة على 

 : التقاط انفاسها، بينما سأل امين الشرطة الناس قائًال
- محدش فيكم يعرف حد من اهلها نكلمه؟!! 

تراجع�ت )ابتس�ام( للخلف في بط�ىء وهي ترتعد وعيناه�ا متحجرتان 
متسمرتان على امها..

كانت جثة داكنة اللون.. منتفخة.. يغطيها العفن.. 
منظر بشع.. رهيب.. 

لا يستطيع أي انسان أن يتحمله.. 
■ ■ ■

ظلت )ابتس�ام( تنظر إلى جثة امها في ذهول وهي تسمع رد السيدة على 
امين الشرطة:

- كان ف�ي واح�د اس�مه )أورج�ا( جابها هنا م�ن كام ش�هر وكان بيقفل 
عليها كل ما يمشي.. وقال أنه قريبها وبيعمل كده عشان عقلها مفوت شوية 
وبيخ�اف تفت�ح الب�اب وتنزل الش�ارع وتضيع.. م�ع إن اول م�ا جت كانت 

رجليها مكسورة ومن يومها وهي على الكرسي بعجل.. 
)امين الشرطة(: - طب و)روجا( ولا )أورجا( ده فين؟!!

)الس�يدة(: - كلمن�اه على الرقم اللي كان س�ايبه لقين�اه مش موجود في 
الخدمة.. 

: »ده واد ابن حرام.. بقاله اكتر من شهر مجاش  تدخل أحد الرجال قائًال
هنا ولا عبرها واحنا اللي كنا قايمين بلقمتها و...«

ولم تس�تطع )ابتس�ام( أن تس�مع اكثر م�ن ذلك، فأس�رعت تركض إلى 
الخ�ارج وهي منهارة حتى غادرت المبنى ول�م يرها رجال )دياب( اذ كانوا 
يقفون جانبًا مختبئين من س�يارة الش�رطة، لكن احدهم لمحها وهي تركض 
في الاتجاه الآخر بعيدًا عنهم، فحاول أن يناديها ويلحق بها لكنه عاد يتوقف 
في مكانه عندما هبط رجال الش�رطة م�ن المنزل واصبحوا يقفون في طريق 

اللحاق بها.. 
وانطلقت هي في طريق هروبها وقلبها يتمزق من الالم..

والشعور بالذنب أنها السبب فيما حدث لامها.. 
وقادتها قدماها إلى حيث لا تدرى وهي تنتفض من البكاء والنحيب..

■ ■ ■

»وإزاي يا بأف أنت وهو تزوغ منكم!!«.
صرخ )دياب( بذلك في غضب عبر الهاتف ثم صاح مستنكرًا:

- امال لو مكنتوش 3 تيران اعرض من الحيطة!!!
: »يا معلم البولي�س كان بينا وبينها  ات�اه صوت الرجل عب�ر الهاتف قائًال
واحنا مكناش عايزين نكشف نفسنا اننا جايين للولية اللي ماتت.. اذا كانت 

بنتها سابتها وطلعت تجري«.
صمت )دياب( ليفكر ثم قال: 

- طب أنا هبعتلكم الزفت )أورجا( وهو يقولكم تعملوا ايه 
واغلق الاتصال وهو يتمتم في حنق وغضب: »الله يحرقك يا )أورجا(«.

»حبيب قلبي يا كبير«.

ارتف�ع ص�وت )أورج�ا( وهو يدخ�ل على )دي�اب( في المكت�ب فاتحًا 
ذراعي�ه وزجاجة الخمر ف�ي يده كعادته، فالتفت إليه )دي�اب( ونظر إليه في 

امتعاض وهو يقول في غضب: »أنت شرفت؟!!«.
لوح )أورجا( بذراعيه وهو يقول مازحًا: 

- النجم شايل في قلبه مني ولا ايه؟!! 
قال )دياب( في حنق: »شايل في قلبه ومرارته«.

 : ضرب )أورجا( صدره قائًال
- معاش ولا كان اللي يشيلك ولا يزعلك يا كبير.. اامرني يا معلم 

نظ�ر إليه )دياب( في امتعاض وهو يق�ول: »أنا مش موصيك ياض على 
الولية أم )ابتسام( عشان البت تفضل تحت جناحنا وماشية تمام!!»

نظر إليه )أورجا( صامتًا في شك وقلق فتابع )دياب( في غضب: 
- طب اهي ماتت وبنتها عاملة فيها »اوشين«..

 : اتسعت عينا )أورجا( متفاجئا في البداية ثم لوح بيده قائًال
- احس�ن.. ريحت.. هي يعني كانت هتعيش اكتر من كده تعمل ايه!!.. 
ولا أن�ت عاي�ز تفهمنى انك متاث�ر وحزين على الفقي�دة خالتك!! أنا اعرف 

انك عاطفي صحيح.. بس مش قوي كده يا معلم..
م�ع آخر كلماته زفر )دي�اب( في ضيق وضجر ثم نظ�ر إليه في امتعاض 

وهو يقول:
- عاطفي ايه وحزين ايه يا حماااااااار!!.. ماتموت ولا تغور في داهية.. 

هو احنا كنا مخلينها معانا ليه من اصله!!!
اطلت من عيني )أورجا( نظرة حمقاء وهو يقول: »ليه يا كبير؟«.

جذبه )دياب( من قميصه بقوة وهو يقول في غضب: 
- أنت هتفوق عليا ياض ولا ايه؟!! 

قال )أورجا( مستنكرًا: 
- افوق!!.. لا يا نجم أنت كده بتطعن في كرامتي 

دفعه )دياب( وهو يقول في ضجر وحنق: 
- يخرب بيت غباءك وبيت الهباب اللي بتطفحه ده 

 : ثم نظر إليه في صرامة قائًال
- اس�مع.. أنت هتاخد )شومان( والعربية التانية وتعدوا على الرجالة.. 
عايزكم تجيبولي البت )ابتس�ام( من تحت الارض.. وعلى الله يطلع النهار 

قبل ما الاقيها ادامى هنا.. 
■ ■ ■

)57(

)العــهـــــــــــد(

فتحت )رحمة( باب الفيلا وعبرت إلى الداخل..
كان�ت اول م�رة تدخل الفيلا منذ وقوع الحادث.. س�ارت في بطء حتى 
توقف�ت في مكانها عندم�ا رأت المزهرية المحطمة عل�ى الارض فتذكرت 

صوت ابنتها )ملك( وهي تصرخ مذعورة..
وم�ع تردد ص�دى ص�وت صراخها ف�ي اذنه�ا فوجئ�ت بصورتها وهي 

تركض وتهرب وتقاوم تتجسد امام عينيها وكأنها تشاهد فيلمًا امامها..
ظل�ت تتاب�ع ابنتها وه�ي تركض حت�ى رأت حقيبة ظهره�ا التي تضرب 
وتداف�ع به�ا عن نفس�ها ملق�اة عل�ى الارض فانحنت تمس�ك به�ا وعندئذ 
ش�اهدت فت�ات زج�اج الطاول�ة المحطمة في حج�رة المكتب، فتس�مرت 
عيناها على فتات الزجاج وارتفع في اذنها صوت صراخ ابنتها وهي تس�قط 

على الطاولة..
مألت الدم�وع عيني )رحم�ة( وهي ترف�ع حقيبة )مل�ك( وتضمها إلى 

صدرها بقوة وكأنها تريد أن تحتضن ابنتها 
»ها يا قطة؟ هتقوليلنا ماما الحلوة فين ولا ادبحك؟!!«.

أخذ صدى صوت )دياب( يتردد في اذنها عندما قال ذلك لابنتها..
ووقعت عيناها على اثر الدماء على الارض.. دماء ابنتها..

 »الحقيني يا مامي«.

انتفض�ت )رحم�ة( على صدى ص�وت ابنتها الذي رن م�ن حولها وهي 
تتذكر صراخها..

س�الت الدم�وع على وجنتيه�ا كخيوط من لهب، واخ�ذت تضغط على 
الحقيب�ة وتضمه�ا إليه�ا اكثر حت�ى كادت تعتصره�ا بذراعيه�ا حتى وقعت 

عيناها على صورة زوجها الراحل المعلقة على الحائط.. 
صورة الشهيد )عاصم القاضي(..

»يا ترى يا )عاصم( لو كنت عايش كان ده حصلنا؟!!«.
قالت ذلك في صوت مختنق والدموع متحجرة في عينيها وهي تحتضن 
حقيب�ة ابنته�ا وتخاط�ب زوجها واب�ن عمها الش�هيد الراحل، ونظ�رت إليه 

للحظات طويلة وكأنها تنتظر منه ردًا ثم قالت في حسرة ومرارة: 
- سامحني يا )عاصم(.. معرفتش احافظ على الامانة اللي سبتهالي.. 

وانخرطت في بكاء حار لبعض الوقت، لكن سرعان ما أطلت من عينيها 
نظرة غضب وتحدٍ وهي تقول متوعدة في صرامة واصرار:

- ب�س عهد علي�ا يا )عاصم( لاهاخ�د حقها بايدي.. باي�دي أنا.. حقها 
وحق�ك وحق عيل�ة )القاضي( كله�ا.. ومفيش مخلوق عل�ى وش الارض 

هيرحمهم مني.. ورحمة بنتى.. لأخلي الموت ليهم رحمة.. 
ولم تكد تنهي جملتها حتى رأت في صورة )عاصم( انعكاسً�ا لشخص 

ما يقف خلفها فحدقت في الصورة جيدًا لتتبين أن الصورة المنعكسة لـ..
وبكل ما تحمل بداخلها من غضب ومرارة وكراهية التفتت إليها...

■ ■ ■

كان )س�يف( يجل�س في مكتب�ه عندما ج�اءه اتصال هاتفي اس�تمع فيه 
لصاحب المكالمة ثم قال في اهتمام:

- شكلها ايه اللي دخلت وراها؟!!

استمع بضع لحظات إلى من يحدثه في حيرة ثم قال: »طب تمام..«
ووق�ف ف�ي مكانه وهو يغل�ق الاتصال، ثم اخذ يس�تعد للمغ�ادرة وهو 

يتصل بـ )رامز( وما أن رد عليه الثاني حتى قال له في جدية:
- )رحمة( راحت الفيلا يا )رامز(... وهي هناك دلوقتي.. 

ات�اه ص�وت )رام�ز( قلقًا وهو يق�ول: »راح�ت الفيال؟!!.. إزاي تعمل 
ك�ده!!.. ولي�ه؟!!.. أنا خايف وجودها في مكان الحادثة يس�ببلها انتكاس�ة 

يا )سيف(«.
تنهد )سيف( ثم قال في ضيق: 

- وانا كمان زيك.. بس في حاجة تانية حصلت لازم تعرفها..
سأله )رامز( في اهتمام: »حاجة ايه؟!!

: »في واحدة دخلت وراها الفيلا«. اجابه )سيف( قائًال
قال )رامز( في قلق وحيرة: »واحدة!!.. واحدة مين؟!!«.

اجابه )سيف( وهو يغادر مكتبه مسرعًا: 
- )ابتسام(.. 

هب )رامز( واقفًا في مكانه وهو يقول في قلق وتوتر: »بتقول مين؟!!.. 
احس�ن يكون كمين لـ )رحمة( يا )س�يف(.. ولا يكون العيال دول قاطرين 

البت و..«
قاطعه )س�يف( في صرامة: »عش�ان كده أنا حاطط عين عليها من يوم ما 

نزلت الشغل.. متقلقش.. أنا رايح على هناك..« 
قال )رامز( بسرعة: »طب أنا هحصلك حالـ...«.

قاطع�ه )س�يف( في حزم: »لا ي�ا )رامز( بلاش أنت.. عش�ان لو طلعت 
.. أنا لازم اعرف وراها ايه واستغله لصالحنا«. )ابتسام( فعًال

حاول )رامز( أن يعترض: »لكن..«.

عاد )سيف( يقاطعه في صوت صارم حاسم: 
- مفيش لكن.. اسمع اللي بقولك عليه.. ومتخافش..

وتغيرت نبرة صوته إلى نبرة مطمئنة وهو يتابع: 
- أنا هتصرف.. 

■ ■ ■

»امي ماتت.. وانا مقدرتش اعملها حاجة ولا اقول انى بنتها«.
نطق�ت )ابتس�ام( بتلك الجملة وس�ط بكائه�ا وهي جاثية عل�ى ركبتيها 
عل�ى الارض ام�ام )رحمة( الت�ي كانت تجلس على الاريك�ة تنظر إليها في 
جمود وبرود والدموع متحجرة في عينيها وحقيبة ابنتها )ملك( مازالت بين 

ذراعيها بينما تابعت )ابتسام( وهي تبكي في حرارة:
- هم السبب.. هم اللي حرمونى منها وقتلوها..

ورفعت رأسها إليها في انكسار وحزن وهي تقول:
- حضرت�ك اكيد فاكرة انى بعتك.. انى بعتكم كلكم.. وانى ش�ريكتهم 

في اللي حصل لـ )ملك(.. 
ل�م تتغير نظ�رة )رحم�ة( الصارمة لها بينم�ا اكملت هي في م�رارة والم 

وسط دموعها:
- والل�ه العظي�م ده م�ش حقيق�ي.. منك�رش إن�ى الاول مضي�ت على 
عق�د الج�واز العرفي عش�ان خفت من الفضيح�ة.. لما ش�فت الفيديو اللي 
مصورهولى وهددونى انهم ينش�روه ويفضحونى بي�ه.. وبعد كده أنا و أمي 
رضينا انى اتجوز الكلب ده عش�ان نوقف الحرب اللي بدأت بينكم وبينه.. 
وعش�ان المش�اكل اللي س�ببتها ليكم تنته�ى ونبعده عنك�م.. ولما حصلت 
الجريم�ة.. هددن�ى بقتل امى لو فتح�ت بؤى وقلت أنه مكن�ش موجود في 

الف�رح وانه عمل الفرح ده مخصوص عش�ان يغطى عل�ى جريمته.. ده مش 
ك�ده ب�س.. لما ح�س أن امى كان�ت عايزة تجيلك�م تقولكم الحقيقة كس�ر 
رجليه�ا وعجزه�ا وهدده�ا بقتلى.. مكنش ف�ي ادامنا غير اننا نس�مع كلامه 

لحد ما الامور تهدا.. 
وازدردت لعابها في صعوبة وهي تنتحب قائلة:

- لك�ن اقس�م بالله كان ف�ي نيتى انى اقول�ك.. بعد ما امى تقدر تمش�ي 
واق�در اهربها من تحت ايده.. أنا حتى اتكس�فت انى اس�تنجد بـ )رامز( بيه 
أو)سيف( بيه بعد اللي حصلكم بسببي.. وربنا يعلم معزة )ملك( عندى قد 
ايه واتوجعت عليها إزاي.. أنا كان هاين عليا اقتله.. بس حتى دي ملحقتش 
اعمله�ا.. خد امى ووداها مكان معرفلوش طريق وفضل مهددنى بانى مش 

هشوفها تانى.. 
وازداد بكاؤها ونحيبها وهي تقول:

- وبعد ما بقيت معاه لوحدى.. لقيته مدخل صحابه عليا.. 
تغيرت نظرة )رحمة( إليها قليلا بينما تابعت هي منهارة:

- الق�ذر الس�افل دخل صحابه علي�ا بعد ما بقيت مرات�ه.. خلى صحابه 
يعملوا فيا زى ما عمل وهو اللي صورهم بنفس�ه.. وهم بيعتدوا عليا وعلى 

شرفه.. المجرم معدوم الشرف.. 
اش�احت )رحمة( بوجهه�ا جانبًا وكأنها لا تريد أن تش�فق عليها وظلت 

هي تنتحب وهي تقول في حسرة والم:
- وبعد كده مبقوش صحابه بس.. وبقى بيتاجر بلحمى وعرضي.. يبعنى 
ويقبض التمن.. وشغلنى معاه في صيد البنات والستات اللي زاي.. وكل ده 
وانا مقدرش اقوله لأ أو اعترض عشان خاطر امى.. لحد ما شفتها النهارده.. 
ماتت وسط ناس غريبة.. ماتت بعد ما اتبهدلت بسببي.. وانا مقدرتش اقول 

للناس أنها امى.. مقدرتش حتى اخدها معايا وادفنها بنفسي.. 

ع�ادت )رحمة( تنظر إليها في صمت وقد بدأت تصدقها وتش�فق عليها 
قليلا فنظرت هي إليها وهي تكمل:

- جري�ت وان�ا معرف�ش أن�ا رايحة في�ن.. وبعد م�ا جري�ت ملقتش حد 
اروحل�ه ينجدن�ى من اللي أن�ا فيه غيركم.. أن�ا عارفة انى مس�تهلش.. لكن 
اقس�م بالله أنا دفعت التم�ن.. وعايزة حد يطلعنى م�ن الوحل اللي اترميت 

فيه.. وانا والله هكفر عن غلطى كله..
ضاقت عينا )رحمة( وهي تنظر إليها في شك فتوقفت الثانية عن النحيب 
واخذت تلتقط انفاس�ها بصعوبة من فرط الانفعال وكثر ة البكاء وهي تقول 

في اصرار وغضب:
- اللي رضيت عش�انها بكل ده راحت خالص.. ومبقاش يفرق عندى 
حت�ى لو قتلونى.. لكن قبل ما اموت لازم انتق�م منهم..أنا خدت عهد على 

نفسي اني ادفعهم التمن.. تمن اللي عملوه فيا وفي امى وفي )ملك(..
ل�م تك�د )رحمة( تس�مع اس�م ابنتها حتى اغلق�ت عينيها في الم ش�ديد 

وازداد اصرار )ابتسام( وهي تقول:
- أنا مس�تعدة اش�هد بالحقيقة كلها م�ن الأول.. هق�ول الحقيقة كلها.. 
هق�ول عل�ى اغتصابه ليا وعل�ى اللي عمله في امى.. وهق�ول انهم مكنوش 
موجودي�ن ط�ول الف�رح ي�وم الجريمة وان�ى س�معتهم وه�م بيتكلموا عن 

الاتفاق على الحادثة مع المحامى.. 
نظرت إليها )رحمة( في اهتمام بينما اكملت هي قائلة:

- هق�ول عل�ى كل الفيديوهات اللي مصورنها عندهم.. وعلى ش�غلهم 
في الدعارة بيعملوه إزاي.. والشغل القذر اللي بيعملوه للمحامى بتاعهم.. 
.. والله العظيم أنا هعمل أي شيء عشان اكفر  أنا مس�تعدة اروح النيابة حاًال
ع�ن ذنبى حتى لو هيقتلونى.. خديني للنيابة يا س�ت )رحمة(.. خديني وانا 

هقول على كل حاجة..

واطرقت برأسها واختنق صوتها وهي تردد:
.. - أنا جاهزة اقول كل حاجة في النيابة.. خدينى دلوقتى حاًال

وتوقفت عن الكلام واستمرت في البكاء حتى فوجئت بـ )رحمة( تقول 
لها:

- ومين قال انى عايزاكي تروحى النيابة!!!
توقفت )ابتس�ام( ع�ن البكاء ورفعت عينيه�ا الغارقتين ف�ي الدموع إلى 
)رحمة( ناظرة إليها في دهش�ة واستفهام فانحنت )رحمة( مقتربة منها وهي 

تقول في صرامة:
- م�ش ان�تِ عاي�زة تكفرى ع�ن ذنب�ك.. وعايزانى اص�دق.. انك مش 

شريكة في اللي حصل لـ )ملك( واسامحك؟!!!
قالت )ابتسام( راجية ومتوسلة باستمامة:

- والله ما عايزة غير كده.. ومستعدة اعمل أي حاجة عشان ده يحصل..
نظرت إليها )رحمة( في حزم وهي تقول في صوت صارم به نبرة امرة:

- يبقى تعملي كل اللي هقولك عليه.. 
■ ■ ■

)58(

)خـــط سيــــــر(

كان )شومان( و)أورجا( داخل سيارة سوداء، ذات زجاج عاكس غامق اللون، 
تقف عند ناصية الشارع بالقرب من فيلا المستشار وقال )أورجا( في ضجر:

- وبعدين يا )شومة(!!.. بقالنا اكتر من ساعة مرزوعين كده.. اكيد البت 
مجتش هنا..

قال )شومان( في حيرة وهو يفكر:
- والرجالة كلموني من عند بيتها القديم وقالولى ملهاش اثر برضو.. 

قال )أورجا( في ضيق وامتعاض: »طب والعمل.. أنا زهقت و..« 
 : قاطعه )شومان( بسرعة وهو يشير نحو الفيلا قائًال

- ايه ده!!.. بص بص.. شوف مين اللي هناك!!
ح�دق )أورجا( إلى حيث يش�ير )ش�ومان( عن�د باب الفيلا ث�م تغيرت 

ملامح وجهه وهو يقول:
- اوووف... دي الصاروووخ..

كانت )س�ارة( تغ�ادر الفيلا مع الس�يدة )هويدا( وتتجهان إلى س�يارتها 
فقال )شومان( وهو يحدق فيها:

- حتة مزة ياض.. طالعة من عين اللي جابوني.. 
ادارت )س�ارة( مح�رك س�يارتها و)هوي�دا( جالس�ة بجواره�ا وش�رب 

)أورجا( من زجاجته ولم ينزل عينيه من على السيارة ثم قال:

- طب ما تيجي نطلع وراها؟!!
التفت )شومان( إليه قائًال في قلق: 

- نطلع وراها؟!!.. لا ياعم.. احنا مش قد الواد بتاعها.. وكمان المعلم 
محرج علينا ايـ..

: »واد مين وبتاع مين!!.. احنا مش هنعمل حاجة..  قاطعه )أورجا( قائًال
وبعدين مش احنا عايزين نعرف البت )ابتسام( فين!!.. طب ما يمكن تكون 

رايحالها..« 
وغمز بعينه في خبث وهو يتابع: »واهو بالمرة ناخد خط س�ير.. اذ ربما 

يجد في الامور امور.. والفرصة تيجي ونفوز بالبطة الذهبية«.
فكر )شومان( لبضع لحظات ثم ادار محرك سيارته وهو يقول في قلق:

- طيب يا ابو بطة أنت.. 
ثم قال محذرًا: »بس لو )الدباح( اتكلم.. هلبسك أنت فيه«.

قال )أورجا( في ثقة: 
- عيييييييي�ب.. ات�كل عل�ى الل�ه وخدنا لس�كة البط�ة.. وملكش دعوة 

بالباقي 
قال )شومان( وهو ينظر إلى السيارة التي تحركت امامه وهو يقول:

- ماشي.. ماهي بطة متتفوتش..
وانطلق بالسيارة خلف سيارة )سارة(.. 

■ ■ ■

)59(

)نحـو اللاعـــودة(

»بتعملي ايه هنا يا )رحمة(؟!!«.
وجه لها )سيف( ذلك السؤال حين واجهها عند باب الفيلا اثناء مغادرتها 

فنظرت إليه برهة في دهشة ثم ابتسمت متهكمة وهي تقول:
- يعني بتراقبني.. زى ما توقعت.. 

نظر إليها في صمت ثم عبر من جانبها إلى الداخل وهو يقول:
- مسمهاش براقبك.. اسمها باخد بالي منك.. 

ووق�ف في المنتصف ينظر حول�ه في هدوء فعقدت هي س�اعديها امام 
صدرها وهي تقول:

- ريح نفسك يا حضرة الضابط.. اللي جاى عشانها مشيت..
: »مشيت إزاي!! ماهي واقفة ادامى اهه«. التفت )سيف( إليها قائًال

قال جملته الاخيرة وهو يش�ير بيده نحوها فابتس�مت ابتسامة باهتة شعر 
منه�ا أنه�ا لا تصدق كلام�ه، فاقت�رب منها ووق�ف امامها ونظر إل�ى عينيها 

مباشرة وهو يقول:
- أن�ا جاي عش�انك أنتِ يا )رحمة(.. واذا كن�ت حاطط عين عليكي أو 

بتابعك فده علشان خايف عليكي..
نظرت إليه في صرامة وتحدٍ وهي تقول:

- اعتق�د ان�ك عارف راى ف�ي اللي بتقول�ه ده.. وعارف ان�ى عمرى ما 
هقب�ل منك أو من غيرك التصرفات دي.. أنا مش عيلة صغيرة تمش�ي ورايا 

حد ينقلك تحركاتى واخبارى.. 
نظر إليها في دهشة وهو يقول في صوت خافت:

- أن�ا عملت كده عش�ان م�ش عايز حد يتعرضل�ك.. ولا تتعرضي لاى 
خطر.. 

ظلت تنظر إليه في ندية وتحدٍ وهي تقول:
- الخط�ر الل�ي بتتكل�م عن�ه ده خالص.. بق�ه ج�زء من حيات�ي ولازم 

اواجهه..
اخذ ينظر إليها غير مصدقٍ وهو يقول:

- )رحم�ة( أن�تِ بتكلميني كده ليه!!.. زى ما اكون عدوك أو انى واقف 
في طريقك!!.. 

ث�م تحولت نظرته إلى الش�ك ونبرة صوت�ه إلى الصرام�ة والجدية وهو 
يقول:

- وبعدي�ن خط�ر ايه اللي ان�تِ عايزة تواجهيه ده؟!!.. ان�تِ ايه اللي في 
دماغك بالظبط..!!

ردت عليه في عصبية وغضب: 
- الل�ي ف�ي دماغ�ي ميخصك�ش يا س�يادة المق�دم.. وم�ن اللحظة دي 
ملكش دع�وة بيا وبتصرفاتى.. والحماية الجبرية الل�ي بتفرضها عليا أنا في 

غنا عنها.. ومش عايزاها..
نظر إليها كالمصدوم غير مصدقٍ للحظات طويلة في صمت حتى تذكر 

كلام طبيبها النفسي فتنهد في عمق ثم قال في هدوء:
- ماشي يا )رحمة(.. أنا مش هزعل منك ومقدر الحالة الـ..

قاطعته قائلة في حدة:
- أنا معنديش حالة.. ولا أنا مجنونة هتاخدها على قد عقلها يا )سيف( 

بيه 
ونظرت إليه في تحدٍ واصرار قائلة:

- أنا عارفة كويس جدًا أنا عايزة اعمل ايه... وهعمله.. 
ظ�ل ينظ�ر إليها في صمت وقد بدأ القلق يتس�رب إل�ى قلبه وهو يحاول 
أن يفه�م مغزى كلامها، وهل كلامها هذا بدافع الانفعال والغضب وحالتها 

النفسية أم أنها تقصد امرًا بعينه بالفعل وتريده أن يعرف أنها ستفعله..
وقبل أن يسترس�ل في اف�كارة قاطعته وهي تأخذ حقيب�ة ابنتها وملفًا من 

فوق الاريكة كانت قد احضرته معها وهي تقول:
- بعد اذنك يا فندم.. أنا همشي.. 

القى )س�يف( نظرة سريعة بعينية على الملف وهي تأخذه دون أن يلفت 
انتباهها ثم نظر إليها وهي تتوجه نحو باب الفيلا قائلة:

- وياريت متجيش ورايا.. ولا تمشي ورايا حد عشان خلاص.. طريقنا 
مبقاش واحد.. 

كادت أن تخرج لكنها تسمرت في مكانها حين سمعته يقول: 
- )رحمة( استني..

ادارت رأسها نحوه قليًال دون أن تلتفت إليه فوجدته يقول في هدوء:
- أنا عايز اقولك حاجة مهمة قبل ما تمش�ي.. وهي دي اللي جابتنى لما 

عرفت انك دخلتى الفيلا..
عادت تنظر امامها قائلة في حدة: »مش عايزة اعرف حاجة..« 

اقترب منها وهو يقول: »حتى لو كانت بخصوص )ملك(؟!!«.

اغلق�ت عينيها ف�ي الم للحظات ثم اس�تدارت ونظرت إلي�ه في صرامة 
قائلة:

- اللي بخصوص )ملك( أنا هعرفه بنفسي.. ولوحدى.. 
وتحولت نظرتها إلى نظرة اصرار وتحدٍ وهي تتابع:

- وه�و ده اللي عايزاك تعرفه وتفهمه.. وتفهموه كلكم كويس.. أنا مش 
عايزة حاجة من حد..

واش�ارت إلى نفس�ها وتخللت المرارة صوتها وه�ي تقول والدموع في 
عينيها:

- أنا بس اللي اعرف حق )ملك( يجي إزاي.. عشان أنا بس اللي أمها.. 
ويوم ما القانون بتاعكم يفهم يعني ايه أم.. هتعرفوا أنا هعمل ايه..!!

ومع جملتها الاخيرة س�الت دمعتها على وجنتها في حسرة والم قبل أن 
تتركة وتذهب..

وعين�اه تلاحقه�ا في اس�ى وتأثر وقلق ف�ي نفس الوق�ت، لا يعرف ماذا 
يفع�ل وه�و يراه�ا ترحل ب�كل الامه�ا واحزانه�ا.. وتصر عل�ى المضي في 

طريقها وحدها..
ويخشى أن يقودها ذلك الطريق إلى الهلاك.. 

أو إلى نهاية اللا عودة..
■ ■ ■

)60(

)ســــر المصحــة(

ظل )أورجا( و)ش�ومان( يتبعان س�يارة )س�ارة( في حذر طوال الطريق 
حتى توقفا امام احدى مصحات العلاج النفس�ي الخاصة وش�اهدا )س�ارة( 
والس�يدة )هويدا( وهما تتركان السيارة وتدخلان المصحة، فنظر )شومان( 

نحوهما في دهشة وهو يقول في سخرية:
- المزة شكلها طلعت مفوتة فيوزات يا معلم 

قال )أورجا( مستنكرًا: 
- ياعم واحنا عايزين ايه من فيوزاتها مفوتة ولا مش مفوتة!!.. 

وضحك وهو يقول في سخرية: 
- هو اللي بياكل البط بيطمن على فيوزاته الاول ولا ايه!! 

ضربا كفيهما ببعضهما وهما يضحكان في س�خرية ثم قال )شومان( في 
تساؤل:

- طب ايه النظام!!.. أنا بقول نمشي ومعانا العربية ونمرتها..و..
)أورجا(: - لا نمش�ي ايه!! أنا عايز اعرف العالم دول بيعملوا ايه هنا!! 

حاسس إن الموضوع فيه إن..
)شومان(: - إن زي ايه يعني؟!! 

)أورجا(: - مش عارف.. استنا هنا وانا هاخد بصة ع السريع..
)شومان(: - بس اوعا حد يشوفك.. 

فتح )أورجا( باب السيارة وهو يقول: »متخافش«.
واس�رع يقترب من س�ور المصحة الحديدى الذي ش�اهد عبره )هويدا( 
و)سارة( من ظهرهما وهما تجلسان في الحديقة مع احدى المريضات، وما 
أن لم�ح )أورجا( ظهر تل�ك المريضة التي تجلس بينهما حتى ش�عر بالقلق 
الش�ديد والشك في أمر ما، واسرع يعبر الشارع إلى رصيف المصحة ليتاكد 

من الشك الذي يساوره..
لم يكد )أورجا( يصل إلى سور المصحة وينظر عبره في فضول واهتمام 
حتى فوجىء ه�و والاخرين بمريضة تجلس في الداخل بالقرب منه تصرخ 
ف�ي ف�زع مفاجىء صرخ�ات متتالية وكأنه ق�د اصابتها حالة هيس�تيرية حين 

فوجئت به خلفها..
انتف�ض )أورجا( ف�ي مكانه على صراخ تلك المريضة وش�عر بالارتباك 
الش�ديد وهو ي�رى الجمي�ع يلتفتون نحوها ونح�وه فجأة حي�ن رأوها تنظر 
إلي�ه وهي مذع�ورة، فأخذ هو يش�ير إليها بي�ده أن تصمت ف�ي عصبية لكن 
اشارته لها زادت من صراخها فأخذ ينظر حوله في ارتباك حين سمع احدى 

الممرضات تقول في غضب:
- أنت عايز ايه يا جدع أنت؟!! 

وقبل أن يفكر في ما يفعل فوجىء بعيني السيدة )هويدا( زوجة المستشار 
وهي تحدق فيه بش�دة وبدا على وجهها وكأنها قد تذكرته فأس�رع يرفع ياقة 

قميصه ليخفى بها نصف وجهه وهو يلتف ويسير بعيدًا..
»في ايه يا طنط.. مالك؟!!«.

وجهت )س�ارة( ذلك الس�ؤال في حيرة إل�ى )هويدا( الت�ي كانت تقف 
وتنظ�ر امامها في ش�رود وصم�ت حتى كررت عليه�ا خطيبة ابنها الس�ؤال 

فانتبهت إليها فجأة وقالت في ارتباك وتوتر:
- مفيش يا حبيبتي.. مفيش.. بس صريخ المريضة دي فزعنى..

نظرت )سارة( نحو المريضة التي كانت تصرخ حتى اخذنها الممرضات 
وهي تقول في اشفاق:

- آه يا حرام.. ربنا يشفيها ويشفيهم كلهم يارب.. 
اوم�أت )هويدا( برأس�ها في وجوم ثم اخرج�ت هاتفها المحمول وهي 

تقول لـ )سارة(:
- خليك�ي معاه�ا.. هعمل تليفون بس�رعة.. عش�ان اطم�ن على عمك 

)فريد(.. 
اومأت )س�ارة( برأس�ها متفهمة وهي تنظر إلى المريض�ة التي بجوارها 
مبتس�مة في حن�ان بينما ابتعدت )هويدا( وهي ممس�كة بهاتفها وقد س�يطر 

القلق عليها تمامًا 
■ ■ ■

»بقولك شفته بعيني يا )سيف(.. أنا فاكرة اشكالهم كويس«.
قالت )هويدا( ذلك عبر الهاتف واس�تمع إليها )س�يف( في قلق ش�ديد 

وهو يقود السيارة ثم قال في انفعال:
- مستحيل يكونوا عرفوا حاجة.. أنا واخد احتيطاتى كويس جدا.. 

قالت )هويدا( في توتر:
- أن�ا كم�ان بقول كده.. لان الصايع ده كان باين من ش�كله أنه اتفاجىء 

لما شفته..
قال )سيف( في انفعال وحيرة:

- امال عرفوا المصحة إزاي ولا ايه اللي وداه هنـ...!!!
وقط�ع عبارته فجأة حين تذكر أمر )ابتس�ام( واخ�ذ يفكر لبضع لحظات 

ويربط الخيوط ببعضها ثم تمتم محدثًا نفسه:

- )ابتس�ام(.. هي )ابتس�ام(.. مش ممكن يكون ظهورها وظهورهم في 
نفس اليوم صدفة..

اتاه صوت )هويدا( قائلة: 
- بتقول ايه يا )سيف(؟!!.. مش سامعة بتقول ايه..

انتبه )سيف( إليها وقال في جدية: 
- بقول انهم اكيد كانوا مراقبين الفيلا عشان )ابتسام(.. 

)هويدا(: - )ابتس�ام(؟!! هي ظهرت تانى ولا ايه؟!! وايه اللي هيجيبها 
الفيلا تانى بعد اللي حصل!!

)س�يف(: - هفهم�ك بعدين.. المهم دلوقت لازم تاخدى بالك عش�ان 
اكيد عرفوا عربيتك وممكن يراقبوكي تانى..

)هوي�دا(: - ب�س أنا مكنتش رايحة بعربيتنا يا )س�يف(.. أنا كنت رايحة 
مع )سارة( في عربيتها..

لم يكد )س�يف( يس�مع تل�ك الجملة حتى فهم ما ال�ذي دفعهم لمراقبة 
الس�يارة وتأك�د انهم عرف�وا بأم�ر المصحة بالصدف�ة، لكن تل�ك المعلومة 
جعلته يقلق على )سارة( وعلى )رامز( أيضًا، فقال لزوجة المستشار محذرًا 

في صرامة:
- اسمعي يا استاذة.. اوعي تجيبي سيرة لـ )رامز( باللى حصل.. نهائي..

قالت في توتر: »لا طبعًا مش هقوله.. وعشان كده كلمتك أنت«.
قال )سيف( وهو يحاول أن يجمع افكاره ليعرف كيف يتصرف:

- كوي�س.. أنا هكلم الدكتور )راش�د(.. واقوله يعمل ايه عش�ان نعرف 
نأمن )سارة(.. بس اهم حاجة متكنش )سارة( خدت بالها من حاجة عشان 

متقولش هي لـ )رامز(..
قالت )هويدا( مؤكدة: »لا أنا متأكدة أنها مخدتش بالها«.

ثم تابعت في قلق وتوتر: 
- لكن أنا خايفة مجيتهم ورانا المصحة تخليهم يسألوا ولا يعرفوا حاجة 

قال )سيف( مطمئنًا: 
- لا متخافي�ش أن�ا هتص�رف.. ب�س متتحرك�وش م�ن عندك�م لحد ما 

اجيلكم 
سألته في حيرة: »هو أنت جاى دلوقت يا )سيف(؟«.

اجابها )سيف( في صرامة وحسم: 
- طبعًا.. أنا لايمكن اس�مح بغلط�ة واحدة تهد كل اللي عملته وتعرض 

واحدة منهم للخطر.. مش هسمح أبدًا إن ده يحصل.. 
ولم يكد ينهى اتصالة معها حتى اتصل بـ )حازم( و روى له كل ماحدث 
بينه وبين )رحمة( وما اخبرته به الاستاذة )هويدا( ثم اخبره أنه لايريد )رامز( 
أن يعل�م بالامر كي لا يقوم ب�أى رد فعل متهور لو علم أن اولئك المجرمين 
كانوا يلاحقون )س�ارة(، ثم اخبره أنه ذاهب إلى المصحة الآن، وطلب منه 

أن يحضر )شرين( ويقابلاه هناك..
.» »أنا جايلك حاًال

قالها )حازم( قبل أن ينهي المكالمة ويتحرك بسرعة..
■ ■ ■

)61(

)عيــن متمـــردة(

»كنتِ فين يا برنسيسة؟!!«.
وج�ه )دياب( ذلك الس�ؤال إلى )ابتس�ام( في غضب حي�ن دخلت عليه 
الش�قة، ثم توجه نحوها وجذبها من ش�عرها في قسوة وهو يقول في شراسة 

وغضب:
- أنا قالب عليكي البلد من الصبح.. كنتِ فين يا بت..انطقي؟!!

نظرت إليه في صمت ثم قالت والدموع متحجرة في عينيها:
- رحت اشوف امى مع رجالتك.. ولا مقالولكش أنها ماتت!!!

ترك شعرها ونظر إليها في صمت لبضع لحظات ثم قال في هدوء:
- لا قالولي.. وهو ده اللي كان مخوفنى عليكي.. البقية في حياتك 

 : اشاحت بوجهها جانبًا دون أن ترد عليه ونظر هو إليها في شك قائًال
- بس برضو مقولتيش انتِ كنت فين؟!!

نظ�رت إليه في ضيق وم�رارة: »تفتكر هكون فين يعني؟!!.. واحدة امها 
ماتت ومعرفتش تدفنها هتكون فين!!«.

ونظرت امامها متابعة في شرود: »كنت بعيط عليها وعلى نفسي«.
ونظ�رت إلي�ه ف�ي غضب قائلة: »عش�ان أن�ا الل�ي عملت فيها ك�ده لما 

صدقتك.. لما قلت انك بتراعيها وواخد بالك منها«.

قال في ندم وحزن مصطنع: »عندك حق يا )بوسبوس(.. أنا فعلا غلطت 
ان�ى اعتمدت على ال�واد الحمار اللي اس�مه )أورج�ا( ده.. بس وغلاوتك 

عندى لاظبطهولك واعلمه الادب«.
ابتسمت في مرارة وتهكم متمتمة: »بعد ايه!!«.

لوى )دياب( شفتيه جانبًا في ضجر وامتعاض ثم انتبه إليها حين وجدها 
تقول له في جدية:

- المهم.. الواد )لايكات( في شقة الشغل ولا فين؟!!
نظر إليها في شك وتساؤل: »وعايزة ايه من )لايكات( دلوقت؟!«.

نظرت إليه في صرامة قائلة: 
- عايزاه في شغل جديد.. ماهو مبقاليش غير الشغل دلوقت.. 

امس�ك بكتفيه�ا وهو يقول في حماس: »أهو ده ال�كلام.. أنا كده احبك 
يا )بوس�بوس(.. وكل ما كان الش�غل مريش اكتر كل ما احبك اكتر واكتر.. 

واظبطلك نسبتك اكتر واكتر واكتر..« 
ارتسمت على وجهها ابتسامة خبيثة واثقة وهي تقول: 

- وه�و ده اللي أنا عايزاه.. وعل�ى راى المثل.. الحي ابقى من الميت.. 
وطول مانا عايشة.. 

ونظرت امامها نظرة متمردة وهي تكمل متوعدة في اصرار:
- مش هفكر غير في مصلحتى وحقي وبس..

■ ■ ■

جلس )أورجا( في المقهى مع )شومان( يروى له ماحدث عند المصحة 
بعد أن سأله )شومان( عن اسباب ركضه وقفزه في السيارة على ذلك النحو 

الغريب، وبعد أن استمع إليه نظر إليه غير مصدقٍ وهو يقول:
- أنت عبيط ياض أنت؟!! 

قال )أورجا( مؤكدًا: 
- أنا مش عبيط وعارف أنا بقولك ايه.. أنا شفتها بعينيا الاتنين دول 

نفث )شومان( دخان الشيشة ثم قال في سخرية: 
- آه صح أنت مش عبيط.. أنت بس كنت متقل العيار حبيتين 

مط )أورجا( شفتيه في امتعاض وهو ينظر إليه في صمت ثم قال واثقًا: 
- بقولك ش�فتها.. ش�فتها زى مانا ش�ايفك ك�ده.. وحت�ى الولية مرات 

المستشار بتاعهم اتلبشت لما شافتنى باصص عليهم..
نظر إليه )شومان( لحظة في شك ثم ارتسم على وجهه القلق وهو يقول:

- أنت عارف لو طلعت فايق وكلامك ده صح يبقى معناه ايه؟!!
)أورج�ا(: - معن�اه اننا رحنا في س�تين داهية.. ولازم نق�ول لـ )الدباح( 

عشان يتصرف..
)ش�ومان(: - لا يا حبيبى احنا لو قلنا لـ )الدباح( اننا عملنا كده من غير 

علمه هنروح في ستين الف داهية 
)أورج�ا(: - طب والعمل؟!!.. هو الوحيد الل�ي بيعرف يفكر ويخطط 

ويتصرف..
)ش�ومان(: - اس�مع.. احن�ا نكتم ع الح�وار.. لحد ما نفك�ر في طريقه 
نعرفه بيها الموضوع.. من غير ما نقوله اننا اتصرفنا من دماغنا وقطرنا البطة 

من غير اذنه.. 
)أورج�ا(: - ط�ب وه�و احنا بنع�رف نفكر اساسً�ا؟!!.. داحن�ا من غير 

دماغه شوية بهايم ونفتخر..
هز )شومان( كتفيه وهو يقول: »أهو نحاول..«.

وعاد ينفث دخان شيشته وهو ينظر امامه مفكرًا ثم قال:

- وبالم�رة نتأك�د الاول.. لازم نتأك�د قب�ل م�ا نقوله عش�ان منخربطش 
الدنيا.. 

غمز )أورجا( بعينه وهو يقول: »طب ولو اتأكدنا؟«.
نظر إليه )شومان( قائًال في شراسة: 
 - يبقى ياروح مابعدك رووووح.. 

■ ■ ■

تم�ددت )ابتس�ام( في فراش�ها تفكر ف�ي كل ما مرت ب�ه وكل ما حدث 
لها ولأمها وللأس�رة الجميل�ة التي كانت تعيش معها، وس�الت الدموع من 
عينيه�ا وهي تفك�ر في كذبتها الصغي�رة التي جرت عليه�ا وعليهم كل تلك 

المصائب..
ثم تذك�رت )مل�ك(.. الطفلة الصغيرة الت�ي كانت تحبه�ا وتلعب معها 

كأخت لها..
تذكرت الجريمة البشعة التي ارتكبها هؤلاء المجرمون في حقها.. 

وتذكرت )رحمة( وهي تبكي ابنتها في الفيلا و..
ولم تكد تتذكر )رحمة( حتى تذكرت اول أمر اوصتها بأن تقوم به..

فأخ�ذت هاتفه�ا المحم�ول م�ن جوارها وفتح�ت )الوات�س اب( على 
حس�اب )رحمة( الذي س�جلته عندها باسم مس�تعار لاحدى النساء اللاتى 
تعرفه�ن م�ن خلال الش�بكة المش�بوهة الت�ي كونه�ا )لايكات( ع�ن طريق 

الانترنت، وساعدته هي في استدراجهن وتصويرهن وتوريطهن..
قامت )ابتس�ام( بارسال رسالة إليها تطمئنها أن كل شيء مر على ما يرام 
م�ع )دياب( وانه لم يش�ك ف�ي امرها، وبع�د أن تأكدت أنها قرأت الرس�الة 

مسحتها على الفور كما اوصتها أن تفعل..

ارس�لت إليها )رحمة( رس�الة طويل�ة تطلب منها فيه�ا معلومات بعينها 
عن )دياب( ورجاله الثلاثة، عن اماكن سكنهم وعملهم واهم الاماكن التي 
يترددون عليها، وكيفية ادارتهم للش�بكة وعلاقاته�م الخاصة وانواع المهام 
الت�ي نفذها )دياب( للمحامى )مجدي غانم(، وطلبت منها أيضًا أن ترس�ل 
لها لينكات صفحات الفيسبوك والمنتديات الاخرى والحسابات التي يدير 
)لايكات( الشبكة من خلالها ويقوم باصطياد فرائسه على طريقها، وامرتها 
أن تحف�ظ ما ارس�لته لها في الرس�الة جيدًا وتمس�حها عل�ى الفور، واكدت 
عليه�ا أن تلتزم اقصى درجات الحرص والحذر وإن ش�عرت بخطر في أي 

لحظة عليها أن تتصل بها فورًا..
ما إن انتهت )ابتس�ام( من قراءة الرس�الة حتى مس�حتها عل�ى الفور كما 
قال�ت لها في نفس اللحظة التي دخل فيها )دياب( الحجرة ونظر إليها نظرة 

طويلة وهو يبتسم في خبث ثم قال:
- تعرفي إن ليكي وحشة يا )بسبوستى(.. 

نظ�رت إليه نفس نظرة الخوف والمرارة التي تنظرها إليه كلما ش�رع في 
أن يقت�رب منها وقبل أن تقول أي ش�يء ارتفع صوت هاتفه المحمول فنظر 

إلى شاشته وهو يقول:
- معلش يا )بسبوسة(.. ده البرنس بتاعنا.. 

ورد على المكالمة في حماس: 
- دراعك الايمن يتحدث يا باشا 

: »عايزك..« اتاه صوت )مجدي( المحامى قائًال
)دياب(: - أنا خدامك يا باشا..

)مجدي(: - بس الموضوع المرة دي تقيل ويخص الرجل الكبير..
)دياب(: - يا باش�ا مفيش حاجة تقيلة على )الدباح(.. ورغبات الباش�ا 

الكبير اوامر..

)مج�دي(: - تعجبن�ى.. أن�ا برض�و قلتل�ه إن مفيش غي�رك اللي يقضي 
المصلحة دي.. 

)دياب(: - وغلاوتك يا باشا لاشرفك.. 
)مجدي(: - خلاص.. أنا مستنيك.. 

)دياب(: - وانا مسافة ما تغمض وتفتح هتلاقينى ادامك 
واغلق معه الاتصال ثم القى بهاتفه المحمول على السرير امام )ابتسام( 

 : التي نظرت إلى الهاتف باهتمام ثم نظرت إليه وهو يخلع قميصة قائًال
- مش�كلة المش�وار ده انى لازم اس�تحمى.. عش�ان الباش�ا دايما يقولى 

استحمى يا معفن..
ونظر إلى صدره العاري في حيرة وتعجب وهو يقول:

- مش عارف ليه!! 
واسرع إلى الحمام تاركًا خلفه الهاتف على الفراش بين قدمي )ابتسام(..

الذي بعد ثانية واحدة.. اصبح بين يديها..
■ ■ ■

)62(

)خطـــة الشيطـــان(

»تفتكروا إن الخطة كده انكشفت؟!!«.
قالت )ش�رين( ذلك وهي تقف مع )حازم( و)س�يف( في ردهة استقبال 

المصحة فقال لها )سيف( في حيرة:
- مش عارف.. لكن أنا مش هقدر اخاطر واخد احتمال أنها منكشفتش..

قال )حازم( مؤكدًا: »صح.. أي احتمال غلط هيكلفنا كتير«
سألت )شرين( في اهتمام: 

- طب دكتور الحالة مقالش إن في أمل ولو بسيط؟ 
: »الدكتور طمن�ا وقال إن في تق�دم ملحوظ.. في  اجابه�ا )ح�ازم( قائًال

الاستيعاب والاستجابة وردود الافعال.. وده مؤشر كويس«.
)س�يف(: - آه طبعًا.. أنا عندى امل كبير في ربنا إن يحصل تحس�ن اكبر 

الفترة الجاية 
)حازم(: - طب أنت اطمنت على )سارة( ومرات عمي؟ 

)سيف(: - ايوه متقلقش.. واتأكدت إن مكنش حد وراهم وهم مروحين 
وكلمت الدكتور )راشد( وفهمته اللي حصل وقلتله يعمل ايه عشان )سارة(.. 

)شرين(: - اهم حاجة إن )رامز( ميعرفش.. أحسن انتم عارفين 
)حازم(: - )سيف( اكد على مرات عمي ودكتور )راشد( إن ميجيبوش 

سيرة ادامه.. لحد ما نشوف اخرة ولاد الكلب دول ايه 

قال )سيف( في اصرار: »اخرتهم على ايدينا باذن الله«.
قالت )شرين( في اهتمام: »طب و)رحمة(؟!!«.

تنهد )سيف( بعمق ثم قال في صوت خافت:
- أنا كلمت الدكتور بتاعها وحكيت له اللي حصل.. وقالي إنها لسه في 
مرحل�ة عدم اتزان.. محتاجة مننا نك�ون معاها زى ماهى عايزة.. وفي نفس 

الوقت عنينا عليها من بعيد عشان متعرضش نفسها للخطر 
اشارت إليه )شرين( بيدها:

- مكنش لازم تكشف لها نفسك وتخليها تعرف انك متابع خطواتها..
: »مكنش ينفع يا )شرين(.. مجرد ما سمعت إن  لوح )سيف( بيديه قائًال

)ابتسام( عندها مقدرتش استنا وافكر في حل تانى«.
قال )حازم( في حيرة وحنق: »طب والبت دي ايه اللي رجعها؟!!»

قال )سيف( في اصرار: »هو ده اللي لازم اعرفه«.
 : نظر إليه )حازم( قائًال

- و لازم كمان نشوف مكان بديل للمصحة بسرعة 
قال )س�يف( وهو يفك�ر: »أنا بفكر في كده دلوقت.. المش�كلة أنه لازم 

يكون بعيد عننا.. عشان اللي حصل النهاردة ميتكررش تاني«.
ابتسمت )شرين( قائلة: »المكان ده موجود«.

نظر الاثنان إليها في تساؤل واستفهام..
 لكن سرعان ما تحول ذلك التساؤل إلى فضول شديد..

مع رؤيتهما لتلك النظرة الواثقة.. التي اطلت من عينيها..
■ ■ ■

»هــو ده..«.

ق�ال )مجدي غانم( المحامي تل�ك العبارة لـ )دياب( وهو يناوله صورة 
فوتوغرافي�ة لش�خص ما، وما إن تطل�ع )دياب( إلى صاح�ب الصورة حتى 
اطلق ضحكة س�اخرة عالية جعلت )مجدي( يبتس�م ابتس�امة خبيثة عريضة 

وهو يقول: 
- ايه؟!!.. العملية جت على هواك ولا ايه؟

ضحك )دياب( ساخرًا وهو يقول: 
- وأي هوا يا برنس!!.. ده الهوا هوايا 

ولوح بالصورة وهو يقول في تهكم: »بصراحة مبقتش عارف.. اذا كانت 
العيلة دي طلعالى في البخت ولا أنا اللي موصوف لهم«.

ضحك )مجدي( معه بصوت مرتفع ثم قال مبتسمًا:
- طب قولى... هتقدر؟!!

 : نظر إليه )دياب( في خبث وغمز بعينه قائًال
- افهم الاول.. اشمعنا ده!! 

اشعل )مجدي( سيجاره الكبير بين شفتيه ونفث دخانه وقال في هدوء:
- بينك�ش ورا الكبي�ر بتاعن�ا.. وفتح ملفات ل�و كمل فيه�ا هيفتح علينا 

ابواب جهنم..
نظر إليه )دياب( وهو يفكر ثم قال: 

- كام ارنب خضر يخلوه يقفل الابواب دي زى ما فتحها..
هز )مجدي( رأسه نافيًا: 

- مش ده.. السكة دي مقفلة.. وإلا كنا خلصنا معاه من زماااان 
قال )دياب( في شك: 

- طب واش�معنا أنا؟!! ما رجالتك وحبايبك السوابق كتير.. ويخدموك 
بعنيهم 

ضحك )مجدي( في سخرية ثم قال:
- هو احنا داخلين عاركة ولا عايزين نغزه بمطوة!!

: »فتح مخك معايا.. الموضوع وصل للنائب  ثم نظر إليه في جدية قائًال
الع�ام.. يعني اول واحد هيكون متهم ه�و الكبير بتاعنا.. واحنا مش عايزين 

كده.. احنا عايزنهاااااا..«
أكمل )دياب( كلامه في خبث: »قضاء وقدر«.

: »بالظــــــبط«. اتسعت ابتسامة )مجدي( قائًال
ضحك )دياب( في سخرية ثم قال في جدية وخبث: 

- ب�س ي�ا اس�تاذنا جو القض�اء والقدر ده ج�و قديم وانا ملي�ش فيه.. ده 
غير أنه اكيد مش هيخش على الداخلية والنيابة.. مش هتاكل معاهم يعني.. 
واحنا نفدنا من الموضوع الاولانى بالعافية.. وخبطتين في راس واحدة هي 

اللي هتفتح علينا ابواب جهنم بجد.. 
وازدادت نظرة الخبث في عينيه وهو يتابع:

- وبعدين ليه ندخل في الليلة واحنا عندنا اللي يشيل الشيلة!!
سأله )مجدي( في دهشة: »قصدك ايه؟!!«.

وضع )دياب( احدى رجليه فوق الاخرى وهو يقول:
- قص�دي أنه لي�ه ندور ع القض�اء والقدر.. والفاعل مع س�بق الاصرار 

والترصد موجود.. 
صمت )مجدي( يفكر في حيرة ودهشة وعندما لم يصل إلى اجابة قال: 

- مش فاهم.. 
: »افهمك يا برنس الليالي.. مش العالم دول  اشار )دياب( إليه بيده قائًال

مستهدفين!!.. وليل نهار.. اشي اغتيالات على اشي تفجيرات!!»
برقت عينا )مجدي( في ظفر وحماس وقد بدأ يفهم ما يرمي إليه ثم قال: 

- قصدك يعني...؟!! 
قال )دياب( في خبث وسخرية:

- قص�دي خي�ر بع�ون الل�ه.. واهو نبق�ى خدمن�اه خدمة العم�ر ونولناه 
الشهادة..

اخذ )مج�دي( يضحك كثيرًا وهو ينظر إلى )دي�اب( في اعجاب وظفر 
ثم تراجع في مقعده وهو يقول:

- يا ابن الايـــــــــه.. 
ابتسم )دياب( في شراسة وتهكم وهو يقول: 

- الفاتحة ع الشهيد؟!! 
أخذ )مجدي( يضحك وهو ينظر إلى )الدباح( الذي رفع يديه امامه بعد 

أن وضع الصورة على المكتب.. والتي لم تكن سوى صورة )حازم(.. 
المستشار )حازم القاضي(..

■ ■ ■

)63(

)بريــق المــوت(

في المس�اء تمدد )س�يف( على فراشة وأمس�ك بهاتفه المحمول واخذ 
يتص�ل على )رحم�ة( عدة مرات لكنه�ا لم تجب على اتصاله فأرس�ل إليها 

رسالة على )الواتس اب( يحاول التودد فيها إليها..
»عايز اطمن عليكي«.

ش�اهد أنها قد قرأت الرس�الة ومرت بضع لحظ�ات عليها حتى ظن أنها 
ل�ن ترد عليه�ا إلا أنه فوجىء قب�ل أن يضع الهاتف بجانبه أنها ارس�لت إليه 

رسالة..
»أنا كويسة.. متقلقش«.

فوجئت هي به يرسل إليها صورة لبعض الزهور وارسل بعد ذلك..
»أنا أسف«.

ش�اهد أنه�ا ق�د قرأت الرس�الة وهم ب�أن يكتب لها رس�الة أخ�رى لكنه 
فوجىء باتصال منها..

ولم يكد يجيب على اتصالها في لهفة حتى سمعها تقول:
- متتأسفش على حاجة.. أنا اللي اسفة على انفعالي.. 

قال )سيف( في حنان: »)رحمة( أنا بحبك..«.
تنهدت في عمق ثم تجاهلت ما يقول وقالت في صوت خافت:

- من فضلك يا )سيف(.. متحاولش تراقبنى تاني..

قال في ود: »يا )رحمة( أنا خايف عليكي«.
قالت راجية في أسى:

- وانا محتاجة ابقى لوحدي.. مع نفسي.. 
قال في حب وحنان:

- مينفعش تبقي لوحدك يا )رحمة(.. لكن أنا عشان اريحك مش هعمل 
أي حاج�ة تضايق�ك.. وم�ش عايز من�ك غير تطمنين�ي عليكي وتش�ركيني 
معاكي في كل حاجة.. وتخليني قريب منك زى زمان.. عش�ان ابقى مطمن 

بس..
استمعت اليه في صمت ثم قالت في صوت خافت:

- حاض�ر يا )س�يف(.. اوعدك انى هحاول.. لكن لو س�محت س�يبنى 
براحتى شوية.. في حاجة جوايا فقدتها ومحتاجة وقت عشان ارجعها.. 

أنا محتاجة ارجع نفسي يا )سيف(..
اث�رت في�ه جملته�ا الاخي�رة كثي�رًا واش�فق عليه�ا واخبرها أنه س�يظل 
بجوارها إلى أن تشعر أنها نجحت في ذلك وسيظل داعمًا لها في أى موقف 

وتحت أي ظرف كما كان دائمًا..
ث�م اخبره�ا أن�ه م�ازال يريد أن يخبرها بش�ىء ه�ام يخص حادث�ة ابنتها 
)مل�ك(، فاخبرت�ه أنه�ا تحتاج إل�ى يومين لتنه�ى بعض الام�ور وبعد ذلك 

ستجلس معه لتستمع لكل شيء..
لم يشأ هو أن يضغط عليها فهاودها ووافق على ماتريد..

واخبرها أنه سينتظرها وقتما تحب..

■ ■ ■

بعد أن انهت )رحمة( المكالمة مع )س�يف( امسكت بالملف الذي كان 
معه�ا في الفيلا والذي لم يكن س�وى محضر قضي�ة اغتصاب وقتل ابنتها.. 

فتحته وشرعت في قراءته..
كان قلبها يتمزق وعيناها تذرف الدمع وهي تقرأ تفاصيل الحادثة وكيف 

كان الاعتداء عليها حسب تقارير الطب الشرعي والمحمل الجنائي..
وتوقف�ت عند نقطة الخمر المس�كوب على جس�د ابنته�ا لتتذكر عندما 
كانت هي في منزل الدادا )أمينة( أثناء عقد قران )ابتسام( وتذكرت )أورجا( 

وهو يقدم لها زجاجة الخمر الصغيرة وهو يسخر منها..
ثم عادت تقرأ ثانية حتى وصلت إلى نقطة اثر حرق الس�يجارة في جسد 
ابنته�ا فأغمض�ت عينيه�ا في الم ش�ديد، ثم ق�رأت الجزء الخ�اص بضرب 
رأس�ها ف�ي الارض وعندئ�ذ تذكرت اثار بق�ع الدماء الجافة التي ش�اهدتها 

على ارض الفيلا..
ولم تس�تطع أن تتحمل اكتر من ذلك وش�عرت برأس�ها يدور وبالغثيان، 
فألقت بالملف جانبًا في عصبية واس�رعت إلى الشرفة وهي تمسك برأسها 
ت�ارة وبعنقه�ا تارة أخرى اذ اجتاحتها مش�اعر كثيرة متضارب�ة والام متعددة 

غريبة وشعرت بالاختناق الشديد..
استندت بيديها على سور الشرفة وشعرت أنها بالكاد ترى مئذنة مسجد 
)الحسين( امامها من وسط دموعها، ونظرت إلى أسفل وودت لو أنها القت 
بنفس�ها من الش�رفة وتخلصت من حياتها، لكنها قاوم�ت ضعفها وانهيارها 

بكل قوتها كي لا تغضب ربها بارتكابها مثل هذه الجريمة في حق نفسها..
»يارب«.

خرجت من قلبها قبل شفتيها وهي تنهار باكية على ارض الشرفة..

ضم�ت ركبتيه�ا إلى صدرها وهي جالس�ة عل�ى الارض وانخرطت في 
بكاء حار هيس�تيري واخذ جس�دها ينتفض ويرتعد وهي تبكى حتى خارت 

قواها وفقدت توزانها وراحت في نوم عميق.. 
وهي جالسة في مكانها كما هي..

■ ■ ■

»الله أكبـــــر الله أكبـــــر«.
افاقت )رحمة( من نومها على صوت الاذان..

اذان الفجر الذي ارتفع من مئذنة )الحسين( امامها.. 
نظرت امامها بعينيها المتورمتين نحو المئذنة عبر فتحات س�ور الشرفة، 
وش�عرت بنس�يم الفجر يضرب وجهه�ا ويتطاير معه ش�عرها وكانه يدعوها 

لأن تقف على قدميها مرة أخرى.. 
اس�تندت بيديه�ا عل�ى س�ور الش�رفة وقامت تنظ�ر إل�ى المصلين وهم 
يتجهون إلى المس�جد فدخلت تتوضأ وتغير ملابس�ها ووضعت غطاء على 

راسها وغادرت المنزل متوجهة إلى مسجد )الحسين(..
سالت الدموع بغزارة من عينيها وهي تصلي الفجر.. 

وبعد صلاة الفجر جلست تدعو الله أن يلهما الصبر والقوة على تحمل 
ما ابتلاها به..

ومع ش�روق الش�مس عادت إلى المنزل لتجد رسالة هامة وغير متوقعة 
من )ابتسام(..

■ ■ ■

فوجئت )رحمة( أن )ابتس�ام( قد ارس�لت إليها عدة رس�ائل متتالية عبر 
)الوات�س اب( مليئ�ة بالص�ور والفيديوه�ات واخبرتها أن كل هذه الاش�ياء 
نقلتها من هاتف )دياب( إلى هاتفها وانتظرت حتى غادر الش�قة كي ترسلها 

له�ا، وطلبت منها ألا ترس�ل إليه�ا أي رد كي لا يكون )دي�اب( معها أو كي 
لا يفت�ح هاتفه�ا اثناء نومه�ا واخبرتها أنها س�تتصل بها غدًا حين تس�نح لها 

الفرصة..
ل�م تس�تطع )رحم�ة( النوم بعد ما ارس�لته له�ا )ابتس�ام( فتناولت جهاز 
)الالب توب( من جوارها وفتحته امامها على الس�رير ووصلت الهاتف به 
واخ�ذت تنق�ل كل الداتا التي حصلت عليها من )ابتس�ام( ثم فتحتها امامها 

واخذت تتفحصها جيدًا..
وجدت بها صور العديد من النس�اء والفتي�ات والمعلومات عنهن وعن 
ازواجهن وأس�رهن، ووجدت أيضًا فيديوهات قصيرة مصورة لبعض منهن 

في اوضاع مخلة مع بعض الرجال في حفلات وسهرات تبدو مشبوهة..
وظلت تبحث بينهم على امل أن تجد بينهم فيديو اغتصابه لـ )ابتس�ام(، 
لا تع�رف لماذا كانت تبحث عن ذلك الفيديو تحدي�دًا لكن ربما لأنها تريد 
أن تثب�ت ش�يئًا قد يس�اعدها عل�ى الربط بي�ن حادث�ة ابنته�ا وواقعة خطف 

)ابتسام(..
ف�ي النهاي�ة لم تج�د ذلك الفيدي�و لكنها عث�رت على صورة لس�يدة مع 
)أورجا(، فعادت تفتح المعلومات التي ارس�لتها )ابتس�ام( عن تلك السيدة 
لتكتش�ف انها لا تعمل معهم في الشبكة وانما هي مجرد عشيقة لـ )أورجا( 
وعل�ى علاق�ة به من�ذ أن حضر الثلاث�ة إلى )القاه�رة(، وانها تمل�ك عمارة 
صغي�رة اعت�ادت أن تلتقى بعش�يقها فيه�ا، وم�ع قراءتها لباق�ى المعلومات 

ارتسمت على وجهها ابتسامة غريبة..
 وبرقت عيناها ببريق غامض عجيب.. 

■ ■ ■

)64(

)الشبـــــــــكة(

في الصباح وصلت السيدة )هويدا( إلى )بيت القاضي( لتجد أن )رحمة( 
قد خرجت وتركت لها ورقة مكتوب فيها أنها ذهبت إلى عملها وبعد العمل 
س�تتوجه إل�ى النادى وتقضي يومه�ا هناك وربما تتأخر في المس�اء وطلبت 
منه�ا أن تع�ود إل�ى الفيلا كي تظ�ل بجوار والده�ا واخيها وعليه�ا ألا تقلق 
بشأنها فهذه الفترة لا تحاول أن تشغل نفسها بشىء سوى العمل والتمرين..
ش�عرت امها بالضيق حين ق�رأت ذلك الكلام فتركت له�ا الطعام الذي 
احضرت�ه معه�ا على المائ�دة ثم غ�ادرت عائدة إل�ى الفيلا، واثن�اء عودتها 
حاول�ت أن تتص�ل بها عل�ى الهاتف، لكن )رحم�ة( لم ترد عل�ى مكالمتها 
فش�عرت ه�ي بالضيق اكثر اذ فهم�ت أنها تتهرب منه�ا ولا تريدها أن تكون 

معها..
اتصل�ت )هوي�دا( عل�ى )س�يف( واخبرت�ه بم�ا ح�دث، وقال�ت له أن 
)رحمة( كانت قد طلبت منها في اول يوم لهما في )بيت القاضى( أن تتركها 
بمفردها وعلى راحتها، لكنها رفضت ذلك خوفًا عليها بعد ما حدث لها في 
الفيلا، وعلى الرغم من ذلك تركتها تبيت تلك الليلة وحدها كي لا تشعرها 
بحصاره�م له�ا كم�ا ق�ال الطبي�ب، والان بعد أن ع�ادت إليها ف�ي الصباح 
وجدت منها تلك الرس�الة ووجدتها لاترد عل�ى اتصالاتها، ولا تعرف ماذا 

تفعل الآن وماذا تقول لوالدها..
أخذ )س�يف( يهون عليها الأمر ويطل�ب منها الا تحزن والا تغضب من 
ابنتها، واخبرها أن الطبيب النفسي يريدهم جميعًا أن يعاملوها بهوادة وصبر 

حتى تس�تعيد توازنها النفس�ي مرة أخرى، فالصدمة كان�ت رهيبة وليس من 
الس�هل أن تنس�ى ما ح�دث لابنتها، ثم طمأنه�ا إلى أنه س�وف يتحدث إلى 

المستشار )فريد( ويشرح له الأمر..
تفهم�ت )هوي�دا( الأم�ر ودع�ت لها ب�ان يلهمها الل�ه الصب�ر والتحمل 
والارادة لتعب�ر ه�ذة المحنة الصعبة، ثم س�ألته عمّا يخطط بش�أن المصحة 
وم�اذا ينوى أن يفع�ل مع )رحمة( بخصوص هذا الش�أن أيضًا، فأخبرها أنه 
وجد مكانًا بديًال للمصحة وقد قرر مصارحة )رحمة( بالامر كله، وكان على 

وشك أن يفعل بالفعل لكنها لم تعطه فرصة وهو الآن في انتظار لقاءها.. 
وفي انتظار اللحظة المناسبة..

■ ■ ■

وصل�ت )ش�رين( إلى العم�ل وفوجئت بع�دم وجود )رحم�ة( وعندما 
س�ألت عنه�ا علمت أنه�ا كانت ق�د تقدمت بطلب اج�ازة لبضع�ة ايام ولم 
تخبرها بالامر، فتحدثت مع رئيسها في العمل وسألته عن اجازة صديقتها..

 أخبرها رئيس�ها أنه وافق على الاجازة لـ )رحمة( لمعرفته بظروفها وما 
م�رت به خاصة وانها ق�د اخبرته أنها في حاجة إلى الس�فر خارج )القاهرة( 
إل�ى م�كان ه�ادىء للحص�ول على بع�ض الراحة النفس�ية كما طل�ب منها 

الطبيب في البداية..
لم تكد )ش�رين( تغادر مكتب الرئي�س حتى اتصلت بـ )حازم( واخبرته 
بالامر وطلبت منه أن يحاول أن يطمئن على )رحمة( لأنها حاولت الاتصال 

بها كثيرًا منذ أن عرفت بامر الاجازة لكنها لم ترد عليها..
اخبرها )حازم( أنه س�يتصرف س�ريعًا وس�يطمئنها وقتم�ا يصل إلى أي 

معلومة جديدة.. 
ف�ي نفس الوق�ت كانت )رحم�ة( تقف ف�ي البنك عندم�ا جاءها اتصال 
م�ن )ح�ازم(، فتناول�ت المبلغ ال�ذي احضره له�ا موظف البن�ك ووضعته 

في حقيبتها ثم غادرت، وما أن صعدت إلى س�يارتها حتى امس�كت هاتفها 
وردت على ابن عمها..

»والله أنا اكيد محظوظ جدًا عش�ان س�يادة الرائد ت�رد عليا دونًا عن كل 
الناس اللي مبتردش عليهم«.

 : قال )حازم( تلك الجملة الطويلة لـ )رحمة( ثم تابع قائًال
- ولا ايه رأيك يا بنت عمي؟!!

ردت علي�ه قائلة في تهكم: »عايزني ارد عليكم اقول ايه يا ابن عمى!!.. 
اطمنكم على العيلة الصغيرة اللي كلكم خايفين أنها تتوه!!«.

قال )حازم( مداعبًا في حنان:
- وهي حاجة وحشة انك تكونى دلوعتنا الصغننة اللي بنخاف عليها!!.. 
ط�ب لعلمك بقه الموضوع ده غايظ )رامز( ج�دًا لانه المفروض هو اصغر 

واحد ومع ذلك محدش معبرة وكلنا بنخاف عليكي انتِ بس..
ابتسمت )رحمة( ابتسامة باهتة وهي تقول:

- أنت اتغيرت قوى يا )حازم(.. 
 )حازم(: - للأحسن ولا للأوحش؟!!

)رحمة(: - اكيد للأحس�ن طبعًا.. وبعدين أنت مش وحش عشان تبقى 
اوحش.. أنت انس�ان جميل وربنا عال�م معزتك عندى.. الخلاف اللي كان 
بين�ا كان ملخبط علاقتنا ش�وية.. لكن اعتقد أنه زال دلوقت�ي.. والبركة فيها 

بقى..
ابتسم )حازم( عندما فهم ما ترمي إليه ثم قال:

- البركة فيكي.. انتِ اللي عرفتيني عليها..
سألته على نحو مفاجىء: »بتحبها؟!!«.

ضحك ضحكة صغيرة لسؤالها المباشر وقال: »اعتقد كده«.

قالت في حنان: »طول ما أنت بتقول اعتقد متاخدش أي خطوة.. استنى 
لما تقول اكيد وساعتها هتلاقيني اول واحدة جنبك«.

قال )حازم( في تأثر: »ربنا ما يحرمني منك يا بنت عمي«.
اتاه صوتها حنونًا وهي تقول: »ويخليك ليا يا ابن عمي«.

لا يعرف لماذا شعر )حازم( بانقباضة في قلبه فجأة فقال لها في جدية:
- )رحمة( أنا عايز اشوفك في اسرع وقت.. 

سألته في دهشة: »ليه في اسرع وقت؟!.. خير يا )حازم(؟!!«.
اجابها في ود وحنان: 

- مفي�ش حاج�ة لكن عايز اش�وفك ضرورى.. محت�اج اتكلم معاكي.. 
ممكن؟!! 

صمتت برهة في تردد ثم قالت:
- حاضر يا )حازم(.. اول ما ارجع من السفر هكلمك 

سألها في حيرة غير مصدقٍ: 
؟!! ط�ب في�ن؟!! ولي�ه تس�افرى  - اي�ه ده!! ه�و أن�تِ س�افرتي فعًا�لً

لوحدك؟!! 
قالت معترضة: 

- لامعل�ش.. التحقي�ق ده خليه لما ارجع.. واوع�دك انى اجاوبك على 
الاسئلة كلها..

قال في ارتباك: »ده مش تحقيق يا )رحمة(.. أنا مقصدتش و..«
قاطعته في حنان: »محلصش حاجة يا )حازم(.. وأنا مزعلتش«.

ثم قالت في صرامة: »لو س�محت قول لـ )س�يف( ميدورش ورايا وإلا 
مش هتشفونى تانى.. ومش هرجع«.

كاد )حازم( أن يعترض على كلامها لكنها قاطعته قائلة في حسم: 

- سلام يا ابن عمي 
واغلقت الاتصال كي لا تسمح له باى كلام اضافي..

■ ■ ■

جلس�ت )ابتس�ام( بج�وار )حم�ادة لاي�كات( في الش�قة الت�ي يديرون 
منه�ا اعمالهم تراقبه وهو يق�وم بالتواصل مع الش�باب من خلال صفحتهم 

المشبوهة على الفيسبوك..
ش�اهدته يراس�ل الش�باب والفتيات عن طريق حس�ابات مزورة باسماء 
نس�اء وهمية ويضع لها صور نساء عاريات، وشاهدت وهو يجذب الشباب 
والفتي�ات إل�ى الصفحة عن طريق رف�ع صور اباحية وصور لنس�اء عاريات 
يعرضن انفس�هن للمتاجرة، وش�اهدته وهو ينظم مع مجموعة من الش�باب 
حفالت جنس�ية جماعي�ة للمراهقي�ن والمراهق�ات ف�ي اح�دى الفيالت 

الخاصة باحدهم..
كانت اول مرة تددق )ابتسام( فيها على هذا النحو لتعرف بالتفصيل ماذا 
يفعل على الرغم من أنها كانت تجلس معه كثيرًا قبل ذلك لان دورها معهم 
ياتى في المرحلة التالية، لكن هذه المرة قررت أن تفهم جيدًا ما الذي يفعله، 
حتى أنها كانت تحفظ بعينها الاسماء التي كان يخاطبها واسماء الحسابات 

التي يستخدمها والصفحات التي يديرها..
واثناء ذلك ش�اهدته وه�و يفتح بعض الفيديوهات الت�ي التقطها لبعض 
الفتي�ات والفتي�ان ع�ن طري�ق خداعه�م واس�تدراجهم عبر الـ )س�كايبي( 
ومايشابهه من برامج ومواقع للتواصل بـ »الفيديو كول«، ورات كيف يأخذ 
مقاطع صغيرة جدا من تلك الفيديوهات ويرسلها إلى اصحابها عبر الايميل 
كي يبدأ لعبة التهديد والابتزاز القذرة، وعرفت كيف يختار من يقوم بضمهم 

إلى الشبكة ومن يقوم بابتزازهم ماديًا وجمع المال منهم..

كان اكثر ما لفت انتباه )ابتس�ام( في ذلك الأمر هو الملف المحفوظ فيه 
الفيديوه�ات على )اللاب توب(، فلأول مرة تكتش�ف ذل�ك الكم الرهيب 

من عددها..
»قول�ي ي�ا )لايكات(.. ه�و الفيديوه�ات دي غي�ر اللي عل�ى موبايلك 

وموبايل )دياب(؟«.
وجهت )ابتس�ام( ذلك الس�ؤال إليه على نحو مفاجىء اثار دهش�ته لكن 
قبل أن يساوره الشك نظرت إليه في اعجاب مصطنع وهي تستفزه في خبث:

- بصراحة اللي يجمع كل الش�غل ده وينظمة كده يبقى اس�تااااااذ.. اكيد 
)دياب( اللي عامل كده صح؟.. انتم من غيره كلكم تضيعوا...

نظر إليها )لايكات( في حنق وقد استفزته بالفعل عندما نسبت مجهوده 
وما يسميه بابداعه الخاص إلى )دياب( مما دفعه إلى أن يقول لها:

- لأ م�ش )دي�اب(.. ده ش�غلى ومجهودى أن�ا كله.. ولاعم�ر )دياب( 
واللي معاه كانوا يوصلوا لمس�توى الش�غل ده من غيري.. دول كان اخرهم 
ج�و ش�قق الدعارة القدي�م.. الل�ي كان مج�رى وراهم بولي�س الآداب في 

اسكندرية.. لولا أنا طورتلهم الشغلانة ونقلتهم النقلة دي.. 
اومأت برأسها متفهمة ثم قالت في تعجب مصطنع:

- غريبة.. مع إن )دياب( كان مفهمنى إن هو اللي بيعمل كل حاجة وان 
هو اللي علمك كل كده..

صاح )لايكات( مستنكرًا:
- علمن�ى؟!!.. علمنى ده ايه!!.. وهو يع�رف يعلمنى اللي بيفك الخط 
بالعافي�ة ده!!!.. ده لحد دلوقت مش عارف يعمل باس�ورد لموبايله.. وكل 

ما اعملهاله ميعرفش يدخلها ويقولى الغيها..
اس�تمعت )ابتس�ام( إلي�ه وتذكرت كيف كان س�هل عليه�ا الدخول إلى 
هاتف )دياب( عندما وقع بين يديها وفهمت السبب وراء ذلك بعد أن ظنت 

أن الأمر كان مصادفة لكنها الآن تأكدت أنه سيس�هل عليها تكرار المحاولة 
ثانية ثم انتبهت إلى )لايكات( وهو يتابع في ضيق وحنق:

- قال يعلمنى قال!!.. على اساس انى متعلم الشغل ده من ناس شبهه ولا ايه!! 
نظرت إليه )ابتسام( في فضول ثم قالت: »امال أنت متعلم من مين؟!!«.

لوح بيده وهو يقول في فخر: »من اجانب يا ماما..كل ده شغل بره«.
)ابتسام(: - اجانب؟!!.. ودول عرفتهم إزاي ولا علموك إزاي؟!!

)لاي�كات(: - بنفس الطريقة اللي بدير بيها الش�غل.. هم بيش�وفوا مين 
مركز معاهم وعنده اس�تعداد ينشر ش�غلهم.. لما بينجح في نشر صفحاتهم 

والدعاية ليها يبدأوا يعلموه إزاي يدير شبكة ويستقل بنفسه..
)ابتسام(: - طب وهو أنت بتعرف لغات عشان تعرف تتكلم معاهم!!

)لاي�كات(: - لا طبعً�ا مبعرف�ش.. دان�ا س�اقط ثانوية عام�ة.. هم اللي 
بيكلمونا بلغتنا.. 

)ابتسام(: - يعني بيكلموك بالعربي زينا كده؟!!
)لاي�كات(: - آه طبعا.. هو انتِ فاكرة الموضوع لعبة!!.. دي ش�بكات 

كبيرة.. واحنا بنفذ جزء من مشروعها هنا.. 
واشار إليها نحو شاشة اللاب توب وهو يقول: »تعالى اوريكي حاجة«.
نظ�رت إلى الشاش�ة باهتمام فوجدت�ه يفتح احدى صفحات الفيس�بوك 
الاباحي�ة التي يعرض عليها صور وفيديوهات جنس�ية ثم اش�ار إلى الكلام 

المكتوب في الصفحة باللغة العربية وهو يقول:
- ش�ايفة ال�كلام الل�ي بالعرب�ى ده كل�ه؟.. اهم الل�ي بيكتب�وه اجانب.. 
وش�ايفة تعليقات متابعين الصفحة الده�ولات دول!!.. اهم دول بقى عرب 
ومصريين.. بيدخلوا يدوروا على مزاجهم في الصفحة ونصهم بيتصور على 
الاسكايبي ويلبس في حيطة.. والنص التانى فاقد مش هامه وبيدفع كويس..

نظرت إليه غير مصدقة واخذت تفكر وهو يكمل شرحه وكلامه.. 
وكان يدور في داخلها سؤال واحد..

اذا كان اولئ�ك الاجانب لا يتلقون مقابل مادى لما يفعلونه وما يعلمونه 
للـ )لايكات( وامثاله!!!

فماهي الاستفادة العائدة عليهم من ذلك كله؟!!!
■ ■ ■

»مستفيدين فساد مجتمعنا طبعًا«.
قالت )رحمة( تلك الجملة إلى )ابتس�ام( وه�ي تقف معها داخل حمام 
السيدات داخل مول كبير شهير كما اتفقت معها فقالت )ابتسام( في صوت 

منخفض:
- أن�ا حس�يت بك�ده يا س�ت )رحم�ة(.. اصل وه�و بيش�رح وبيفرجنى 

حسيت الموضوع كبير قوى 
عقدت )رحمة( ساعديها امام صدرها قائلة:

- اكي�د.. واكب�ر مما تتخيلي كمان.. دي ش�بكات دولي�ة ضخمة بتزرع 
الفس�اد في قل�ب مجتمعك ب�كل الطرق.. واللي بينس�اق ورا الن�وع ده من 
الش�بكات والصفح�ات.. ام�ا أن�ه بيعم�ل زى )لاي�كات( ده.. وينجح في 
تكوين ش�بكة مس�تقلة.. أو أنه بيفس�د عن طريق أنه يتورط معاهم.. ده غير 
الل�ي بيفس�دوا من متابع�ة الص�ور والفيديوهات ب�س.. وبعد ك�ده يفرغوا 

طاقتهم في علاقات محرمة أو في جرائم زى التحرش والاغتصاب.. 
قالت )ابتسام( في حزن وتاثر: 

- داحنا طلعنا صغيرين وضعاف قوى 
نظرت إليها )رحمة( في صرامة قائلة:

- لا ي�ا )ابتس�ام(.. احن�ا لا صغيري�ن ولاضع�اف.. بس هنبق�ى كده لو 
سكتنا على الكوارث دي ومعرفناش نواجهها ونستأصلها من مجتمعنا.. 

قالت )ابتسام( في حيرة: إزاي؟!!
اش�ارت إليها )رحمة( قائلة: »س�يبك من إزاي دلوقت.. ده موضوع أنا 
م�ش هس�يبه لكن لم�ا اخلص قضيت�ي الاول.. اهم حاجة ميكن�ش الواد ده 

شك فيكي«.
)ابتسام(: - لا خالص.. ده عيل دماغه طايرة.. كلمة توديه وكلمة تجيبه..

)رحمة(: - متستهونيش بيه.. اللي يعمل ده كله اكيد مش سهل..
اومأت )ابتسام( برأسها ايجابا ثم تذكرت امرًا هامًا فقالت:

- عل�ى فك�رة.. أنا عرف�ت منه إن )اللاب ت�وب( اللي كان ش�غال عليه 
متخ�زن فيه كل فيديوهات ش�غلهم كله وغير ش�غلهم كم�ان.. وفهمت من 
كلام�ه إن الفيدوهات اللي على موبايلاته�م متجيش واحد في الـ 100 من 
المتس�جل عندهم.. ولم�ا جرجرته في الكلام.. وقلتله إن )دياب( ماس�ك 
عليهم كلهم افلام.. ومحدش فيهم ماس�ك عليه حاجة وروحهم في ايده.. 
وقع بلس�انه وقالى أنه هو الوحيد اللي ماسك على )دياب( فيديو يلف حبل 

المشنقة حوالين رقبته..
نظرت إليها )رحمة( في اهتمام بالغ وهي تقول:
- متعرفيش فيديو ايه وعلى اللاب ده ولا لأ؟!!

هزت )ابتس�ام( راس�ها نافية ثم قال�ت: »لأ.. خفت اس�اله عنه.. بس أنا 
فهمت بالفهلوة كده أنه مش على )اللاب توب( وانه معاه على موبايله«.

قالت )رحمة( في شك: »بالفهلوة إزاي يعني؟!!«.
اجابتها ابتس�امة في ثقة: »اصله موبايله كان جانبه على المكتب.. مسكه 

بايده وشاورلى بيه وهو بيقولى الكلام ده وكان فرحان بنفسه قوى«.

ابتسمت )رحمة( ابتسامة خبيثة وهي تقول: 
- مش قلتلك أنه مش سهل 

ثم نظرت إليها في جدية قائلة:
- اس�معى لازم تخرجى دلوقت عش�ان التيران اللي بره دول ميشكوش 
ف�ي حاجة.. هنتقاب�ل المرة الجاية زى ك�ده لكن في مول تان�ى.. هجيبلك 
معاي�ا فلاش�ة تحاولى تنقل�ى عليها اللي تق�درى عليه من الالب ده.. بس 
لازم تكون�ى حريص�ة وحذرة جدًا.. حاج�ة تانية كمان.. ل�و عرفتى تجيبى 
أي معلوم�ات جديدة م�ن موبايل الواد )لاي�كات( ده أو من موبايل الكلب 
)دياب( يبقى تمام قوي.. بس اوعى حد يش�وفك.. لو )دياب( ش�ك فيكي 

هيقتلك يا )ابتسام(.. فخدى بالك كويس..
ووضعت كابًا اسود على رأسها ونظارة شمس سوداء على عينيها وهي تقول:
- هتمشي الاول وانا هخرج بعدك.. وانتِ اول ما تتأكدى من الموضوع 

اللي قلتلك عليه.. تبعتيلى كلمة واحدة..« تمام »..وانا هقوم بالباقي..
سألتها )ابتسام( في قلق وحيرة: »هو حضرتك ناوية على ايه؟«.

اشارت إليها بيدها محذرة:
- ملكيش دعوة.. اعملى اللي بقولك عليه وبس..

قالت )ابتسام( في حنان وقلق: »أنا خايفة عليكى يا ست )رحمة(.. دول 
عيال ولاد حرام.. واللعب معاهم خطر..« 

ربتت )رحمة( على كتفها قائلة: 
- خدى بالك انتِ بس من نفسك.. ومتخافيش عليا.. 

ثم قالت في حسم واصرار وخبث:
- أنا مش هلعب معاهم.. أنا هلعب بيهم.. واحد واحد..

■ ■ ■

)دفـاع عن عِــرض(

»يعني ايه مش لاقيها؟!!«.
صاح )سيف( بذلك في عصبية وهو يتحدث في هاتفه المحمول داخل 

 : مكتبه ثم تابع قائًال
- ازاي ملهاش اثر جوه )المول( وعربيتها لسه بره؟!! 

واستمع لبضع لحظات إلى من يحدثه عبر الهاتف ثم قال في حدة:
- خالص خالص.. خل�ى عينك عل�ى العربي�ة واول م�ا تظهر خليك 

وراها وتكلمنى فورًا 
واغل�ق الاتص�ال ووقف ي�دور في مكتبه ف�ي عصبية وهو يق�ول محدثًا 

نفسه:
- بتعملى كده ليه يا )رحمة(؟!!.. ناوية على ايه بس!!!

ف�ي نفس الوقت كانت )رحمة( تش�رب النس�كافيه في كافي�ه كبير حتى 
س�معت صوت رنين رسائل )الواتس اب( فأمس�كت بهاتفها وفتحته لترى 

الرسالة التي كانت تنتظرها من )ابتسام( والمكونة من كلمة واحدة..
»تمــام«.

■ ■ ■

ارتفع صوت الموس�يقى الش�رقية داخل الش�قة، واخذت السيدة الفاتنة 
ذات الملابس العارية ترقص على انغامها ودخان الشيش�ة يتطاير من حولها 

و )أورجا( يجلس على الارض امامها يتابع رقصها ويستمتع به وهو يدخن 
الشيشة تارة ويحتسي من زجاجة خمرة تارة أخرى..

في نفس اللحظة التي كان فيها زوج تلك السيدة يقف في مواجهة المبنى 
عل�ى الرصيف الآخر ويتطلع بعينيه إلى نافذة الش�قة بالاعلى والدماء تغلى 
في عروقه وهو يراقب اثر الدخان المتطاير عبرها وصوت انغام الموس�يقى 

يرن في اذنه كالابواق العالية التي كادت تطير عقله و..
وقطع�ه صوت رنين هاتفه المحمول فنظر إلى الشاش�ة ليجد رقمًا غريبًا 
لكنه كان يتوقع شخصًا بعينه فرد على المكالمة دون أن ينطق بكلمة واحدة..
ات�اه ص�وت انث�وي يق�ول: »كوي�س ي�ا معل�م ان�ك س�معت كلام�ى 
ومس�افرتش.. زمانها دلوقت مع عشيقها في عمارتها القديمة.. تقدر تروح 

وتشوف بعينيك«.
نظ�ر الرج�ل إل�ى اعل�ى نحو ناف�ذة الش�قة وهو يق�ول في صوت اش�به 

بالزمجرة من شدة الغضب:
- قبل ما اروح الشقة واشوف بعيني.. عايز اعرف مين انتِ يا ست؟!!

اتاه الصوت ملىء بالشجن والتأثر المصطنع:
- هكون مين يعني غير مرات المعلم اللي مراتك خطفته مني!!.. ماهى 

لو كانت شايفة ادامها راااجل مكنتش لافت على راااجل غيره.. 
صرخ الرجل في غضب: »اخرسي يا بنت الـ..«

قاطعته المتصلة قائلة في حزم:
- بدل ما تعمل راجل عليا روح اتش�طر على مراتك اللي لهفت جوزى 

وحطت شرفك في الوحل..
وفوجىء الرجل بغلق الاتصال فجأة.. 

عندئذ اشتعلت نيران الغضب والنخوة في قلبة..

وصاحب�ة الصوت الانثوى الغامض ذات الملابس الرياضية والقفازات 
الس�وداء، تقف على بعد امتار منه دون أن يراها وهي تتبعه بعينيها من اسفل 

كاب الرأس الاسود..
وهو يندفع نحو المبنى كالثور الهائج..

■ ■ ■

كان�ت الزوجة العاش�قة الخائنة لزوجها بين احضان عش�يقها في حجرة 
الن�وم حين ش�عرت بصوت غريب في الخارج فأبعدت�ه عنها وهي تقول في 

قلق:
- سمعت اللي سمعته؟!!

رد عليها )أورجا( ساخرًا: 
- س�معت طبع�ا ي�ا روح�ى.. قلب�ك بي�دق وبيغن�ى.. حط النق�ط على 

الحروف..
واطلق ضحكة عالية فعادت تقول في قلق:

- )أورجا( أنا بتكلم جد.. زى ما يكون حد فتح الباب..
نظر إليها في دهش�ة ثم التفت نحو باب الحجرة محاولا أن يرى الردهة 

: »باب ايه؟!!«. عبر الممر قائًال
وعاد يلتفت إليها ويضمها إليه وهو يقول في لهفة:

- بلا باب بلا بتاع.. مش النطع جوزك مس�افر!!.. فكك وخلى الس�هرة 
تحلا يا مزة المزز 

اراد أن يقبلها لكنها اوقفته وهي مازالت تشعر بالقلق قائلة:
- بس استنا يا )أورجا( احسـن..

وقطع�ت عبارته�ا فج�أة واتس�عت عيناها هلعً�ا وهي تص�رخ مذعورة: 
»)رضوان(!!!!«.

»ايوه )رضوان( يا خاينة يا فاجرة«.
ص�رخ بذل�ك زوجها الغي�ور الجري�ح وهو يندف�ع إلى داخ�ل الحجرة 

نحوهما كالقطار..
فالتفت نحوه )أورجا( سريعا في ارتباك وذعر وقبل أن يقوم باى رد فعل 

فوجىء بالزوج يمسك به بقوة ويطعنه بسكين كبيرة في بطنه..
وارتفع صوت صراخ الزوجة عند رؤيتها للدماء تتفجر من بطن )أورجا( 

كالفيضان..
جحظ�ت عين�ا )أورج�ا( وهو يص�رخ في الم وامس�ك بال�زوج محاوًال 
المقاومة لكن الزوج انهال عليه بعدة طعنات متتالية مزقت أحش�اءه قبل أن 

يلقى به ارضًا..
فس�قط المج�رم )أورجا( عل�ى الارض غارقً�ا في دمائه وس�قطت معه 

زجاجة الخمرة التي كانت لا تفارق يده..
اصطدم بها وهو يس�قط فس�قطت بجوار يده وكأنها تلاحقه كما كان هو 

لا يفارقها..
ف�ي نفس اللحظة التي جذبت فيها الزوجة ملاءة الس�رير لتس�تر نفس�ها 
وه�ي تحاول أن ترك�ض هاربة من زوجه�ا الذي رأت ني�ران الغضب تقفز 

من عينيه..
وظل�ت تص�رخ ف�ي هلع وه�ي تح�اول أن تغادر الف�راش هارب�ة لكنها 
فوجئ�ت بي�د زوجها تطبق على ش�عرها وتجذبه�ا إلى الخلف وم�ع ازدياد 
صراخه�ا وضع كفه على فمها وس�حب الس�كين على عنقه�ا ليذبحها كما 

يذبح الابقار والخراف التي يتاجر فيها.. 
جحظ�ت عيناها كعيني عش�يقها قبل أن تس�قط على ف�راش الخيانة جثة 

هامدة..

ولم تكد تمر بضع ثوان حتى كان الزوج الذي قتل زوجته وعشيقها دفاعًا 
عن عرضه قد غادر الشقة تاركًا باب الشقة خلفه مفتوحًا وهبط سلم المبنى 
وهو يلهث من فرط الانفعال ووضع الس�كين داخل جلبابه وهو مطمئن أنه 
لن يراه أحد اذ أنه يعلم جيدًا أن العمارة ليس بها أي ساكن، فالعمارة كانت 
ملكًا لزوجته الخائنة وكانت دائمًا ترفض تأجير ش�ققها دون س�بب واضح، 

لكنه الآن علم السبب جيدًا..
وكما اخلت المكان لتستمع بخيانتها دون أن يراها أحد.. 

كان خلو المكان سببًا في قتلها دون أن يشعر بها أحد..
■ ■ ■

في نفس الوقت كانت الس�يدة الغامضة ذات الملابس الس�وداء الاش�به 
بالش�بح تقف في الطابق العلوي على الس�لم تنتظر خروج الزوج من الشقة 

كي تدخل وتتأكد بنفسها..
م�ا إن دخلت المرأة الش�بح حجرة الن�وم حتى القت نظرة س�ريعة على 
الزوجة من مكانها فوجدتها قد فارقت الحياة وسط بركة من الدماء حولها، 
وقبل أن تنظر إلى العشيق القتيل فوجئت بصوته وهو ينازع ويطلب النجدة، 
فاقترب�ت منه وانحن�ت نحوه تتطلع إلي�ه وهو يطلب المس�اعدة في صعوبة 

بالغة دونَ أن يعرف من تكون وهل هي رجل أم امرأة..!! 
لكنها ارادت أن يعرف من تكون..

فخلعت عن رأس�ها غطاء س�ترتها الاس�ود ورفعت الكاب قليًال لاعلى 
لتتي�ح له الفرصة أن ي�رى وجهها جيدًا وهي تقترب منه وتنظر إليه مبتس�مة 

في تشفى..
لم يكد )أورجا( يرى وجهها حتى فهم من ابتس�امتها الش�امتة المنتصرة 

أنها هي من خططت لذلك وعلم أنه ميت لا محالة.. 
اذ لم تكن تلك المرأة الغامضة الاشبه بالشبح سوى هي..

)رحمة القاضي(..
■ ■ ■

ظل�ت )رحمة( تتطل�ع في ب�رود إلى المج�رم )أورجا( مغتص�ب ابنتها 
الصغي�رة وه�و يتألم وينازع حتى تذك�رت ما قرأته في محض�ر الحادثة عن 
الخمر المسكوب فوق جسد ابنتها، ودون أن تشعر شاهدت الصورة تتجسد 
امامها ورأته وهو يسكب الخمر فوق ابنتها وهي عارية فما كان امامها إلا أن 
أخذت زجاجته من على الارض وس�كبت الخمر منها فوق وجهه وجس�ده 

ودمائه كما فعل هو بابنتها..
واخذت تتأمله وهو يتألم ويزداد المًا وهي تفعل ذلك ثم القت بالزجاجة 
فوقه، واعتدلت واقفة في انتصار وثقة وقبل أن تهم بالرحيل لمحت بعينيها 

علبة سجائره وولاعته فوق التسريحة امام المرآة..
اخذت علبة السجائر والولاعة ووضعت سيجارة بين شفتيها واشعلتها.. 
اس�تدارت نحو مغتصب طفلتها واخذت تنظ�ر إليه نظرات جامدة باردة 
وهي تنفث دخان السيجارة لبضع لحظات ثم امسكت بالسيجارة المشتعلة 

بيدها فنظر إليها مذعورًا ورفع يده المرتعشة..
يشير إليها متوسًال ألا تفعل.. وهو يسألها الرحمة.. 

وظل�ت تنظر إليه بعينين تجردت منهما الرحمة قبل أن تلقى بالس�يجارة 
فوق جسده الغارق في مزيج من دمائه وخمره و..

واشتعل جسده وهو حي.. 
ورج صوت صراخه جدران المكان رجًا..
وكلما زاد اشتعال النار واكلت في لحمه..
كلما بردت نار قلب تلك الام المكلومة.. 

بردت نار قلب )رحمة(..
■ ■ ■

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



533 532

رحمــــة

)66(

)الصوت المعارض(

»يا بابا كده كتير قوى.. أنا بجد زهقت«.
قالت )س�ارة( ذلك ف�ي ضيق وهي تق�ف امام والدها ف�ي منزلهم فقال 

الدكتور )راشد( في غضب:
- زهقتي يعني ايه يا )سارة(؟!!

قالت في ضيق وحنق: »أنا اسفه يا بابا.. بس بجد مش فاهمة أنت بتعمل 
معايا كده ليه!!.. ده حتى )رامز( مش بيعمل كده«.

نظر إليها والدها في صمت فقالت )جيهان( في تعجب: 
- بصراحة يا )راش�د( أنا نفس�ي مش فاهمة.. ايه اللي حصل عش�ان ده 

كله؟!! 
قال )راشد( في صرامة:

- من هنا ورايح هو ده نظامي.. مفيش اعياد ميلاد ولا خروج لوحدها.. 
ضربت )سارة( قدمها في الارض كالأطفال وهي تتمتم في ضيق شديد: 

- يوووه بقى..
واس�رعت إل�ى حجرته�ا وهي تغمغ�م بكلم�ات غير مفهوم�ة في حنق 
واغلق�ت بابه�ا خلفها وظلت تدور ف�ي الحجرة وهي عاقدة س�اعديها امام 
صدره�ا وتفك�ر في ضيق وحن�ق حتى جاءتها فكرة ما، فأس�رعت تمس�ك 

هاتفها المحمول.. 

»اي�وه يا )رامز(.. تعالى ش�وف خطيبتك واللي بيحص�ل فيها.. هو أنت 
ملكش كلمة عليا ولا ايه!!«.

 : قالت ذلك لخطيبها عبر الهاتف المحمول فضحك )رامز( قائًال
- دكتور )راش�د( المفت�رى برضو؟!!.. والله أنا فرحان فيكي.. عش�ان 

تعرفى انى كنت طيب معاكى..
جلست على الفراش وهي تقول في حنق:

- آه والله طلعت طيب يا حبيبى.. مكنتش مقفلها قوي كده.. 
قال )رامز( في حيرة: »اللي مستغرب له.. ايه اللي غيره كده فجأة!!» 

قالت )سارة( متوسلة:
- ي�ا )رام�ز( م�ش مه�م.. المهم تكلم�ه عش�ان اروح عيد ميالد )هنا( 
بكره.. أنت عارف أنها لسه راجعة من السفر وكلنا رايحين عشان نشوفها.. 

وانا و)سوزي( نزلنا اشترينا الفساتين سوا وعايزين نروح سوا..
ق�ال )رامز( ف�ي عصبية: »أهى )س�وزي( بتاعت�ك دي أن�ا مبحبهاش.. 
دماغه�ا لاس�عة وعارف�ة ان�ى م�ش بطيقه�ا.. ل�و عل�ى )هن�ا(.. هخليك�ي 

تروحيلها.. لكن مرواح مع )سوزي( لأ«.
قالت بسرعة في ضيق: 

- ط�ب خلاص خلاص.. هروح لوحدى وبلاش )س�وزي(.. بس بليز 
كلم بابا بقى..

صمت )رامز( برهة ليفكر وامام الحاحها الش�ديد وافق على أن يتحدث 
إلى والدها.. 

■ ■ ■

اخذت )جيهان( تتابع اعادة عرض حلقة البرنامج الذي شاركت فيه على 
اح�دى الفضائيات، وهي تنظر إلى نفس�ها في زهو وفخر وهي تتحدث عن 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



535 534

رحمــــة

حقوق الانس�ان واهمية الغاء عقوبة الاعدام، ولم تنتبه إلى زوجها )راش�د( 
وه�و يجلس بجوارها وينظ�ر إليها في ضيق حتى انتهت الحلقة فنظرت إليه 

مبتسمة في سعادة وهي تقول:
- ها يا )راشد(؟!!.. ايه رأيك؟!!

: »رأى في ايه بالظبط؟!!«. مط )راشد( شفتيه في امتعاض قائًال
قالت في دهش�ة واس�تنكار ومرح: »في الحلقة يا حبيبى.. مش ش�ايف 
مرات�ك حبيبت�ك وهي مولعاه�ا!!.. بكره تلاق�ى الدنيا كلها مقلوبة بس�بب 

كلامى ده والحلقة هتعمل مشاهدة محصلتش..«
وشبكت اصابع يديها ببعضهما وهي تقول متمنية في حماس: 

- ورس�التى هتوص�ل لكل الن�اس.. وقريب جدا هلغ�ى عقوبة الاعدام 
الغير انسانية دي.. 

تأم�ل )راش�د( س�عادتها وحماس�ها غير مص�دقٍ في صمت، ثم اش�اح 
بوجهه جانبًا وزفر في حنق فسألته في دهشة: 

- مالك يا )راشد(؟!! في حاجة مضايقاك؟!! 
ظل مشيحًا بوجهه لا يريد النظر إليها وهو يقول في حنق شديد: 

- مفي�ش.. بس كلامك في البرنامج خلانى افكر مطلعش )س�ارة( بنتي 
من البيت خالص..

ازدادت دهشتها وهي تقول: »وايه علاقة كلامى بـ )سارة(؟!!«.
نظر )راشد( امامه وهو يقول متهكمًا: »لا مفيش علاقة خالص«.

قالت مبتسمة: »طب سيبك من البرنامج وخلينا في )سارة(«.
ونظرت )جيهان( إليه في شك وهي تقول في خبث:

- بقى بذمتك مش خطيب بنتك هو اللي ورا قلبتك دي على البنت؟
نظر إليها )راشد( في ضيق: »لا يا )جيهان(.. )رامز( ملوش دعوة«.

قالت في تعجب: »امال مالك في ايه؟!! مضيقها عليها كده ليه!!«.
على الرغم من ش�عوره بالضيق منها إلا أنه لم يش�أ أن يخبرها بما قاله له 
)س�يف( وما ح�دث عند المصحة كي لايثير قلقها وك�ي لا يصل الخبر إلى 

)رامز(، فرد عليها ردًا مختصرًا: 
- البلد مبقتش امان يا دكتورة.. 

وقف�ت وهي تق�ول متهكم�ة: »مبقت�ش امان عش�ان البه�وات اللي زى 
خطيب بنتك مش ش�ايفين ش�غلهم كويس.. مش�غولين بتعذيب المساجين 

والمتهمين في الاقسام«.
نظر إليها )راشد( في دهشة ثم قال في غضب:

- وليه متقوليش مشغولين في دفن زمايلهم اللي بيموتوا كل يوم؟!!
نظ�رت إلي�ه بره�ة ث�م اش�احت بوجهه�ا جانبًا ف�ي صم�ت، فوقف في 

مواجهتها وهو يقول في صرامة:
- أن�ا م�ش ق�ادر اتصور انك لس�ه بتتكلمى ك�ده بعد الل�ي حصل لبنت 

صاحبتك.. وشفتيه بعينك..
نظرت إليه قائلة في توتر:

- عايزني اعمل ايه يعني!!.. أغير مبادئي يا دكتور!!
نظر إليها )راشد( غير مصدقٍ: »مبادئك!! هي مبادئك دي ايه؟ حفظاها 
مش فهماها!!.. المفروض مأس�اة زى دي ش�فتيها عن ق�رب تكون هزتك 

زينا كلنا..«.
وقطب حاجبيه قائًال في غضب:

- المف�روض تعلم�ك حاجة جديدة غير الافكار المس�تفزة اللي بتنادى 
بيه�ا زى الغ�اء عقوبة الاع�دام.. تعلمك إن ضباط الش�رطة اللي بتكرهيهم 
ومش شايفة فيهم غير التعذيب والفساد.. من بينهم )رحمة( اللي مهمهاش 

حاجة في س�بيل العدالة.. وداس�ت في قلب الخطر عش�ان تجيب حق بنت 
غلبان�ة متربطه�اش بيها أي صل�ة غير أنها بتش�تغل عندها.. رغ�م إن البنت 
نفس�ها وامه�ا فرطوا ف�ي حقهم.. لح�د ما كان�ت النتيجة إن حي�اة )رحمة( 

اتدمرت.. 
استمعت إليه في صمت وحرج بينما اشار هو إليها بسبابته متابعًا: 

- ف�ي الوقت اللي حضرتك فيه كلمتيني عش�ان اقنع )رحمة( متقدمش 
البلاغ.. خوفًا من الفضيحة.. خوفًا على اس�مك أحس�ن يجي في الرجلين 
على لس�ان الصحافة والاعلام.. بصفتك مناس�بة عيلة المستش�ار يا حضرة 

المحامية الكبيرة.. يا بتاعة العدل وحقوق الانسان.. 
نظرت إليه مستنكرة وحاولت أن تعترض: »لا يا )راشد( أنت..«

قاطعها )راشد( في صرامة وحسم: 
- أن�ا فاهم�ك وحافظك ي�ا )جيهان(.. وع�ارف بتفك�رى إزاي.. ومن 
لحظ�ة ما كلمتيني يومها وانا عارف انك كنتِ خايفة على اس�مك مش على 

)رحمة( وعيلتها.. أنا عارف اسمك ده بالنسبه لك ايه!! 
اغرورقت عيناها بالدموع وهي تقول في مرارة:

- كل ده عشان تدافع عن الواد خطيـ...
قاطعها )راشد( في حزم:

- أنا بدافع عن الحق يا دكتورة.. مع إن دي شغلتك انتِ.. وخطيب بنتى 
الل�ي مش عاجبك وبتقولى علي�ه واد.. أنا عندى ب�ـ 100 رااااجل.. واللي 
أنتِ بتدافعى عنهم وانتِ متعرفيش هم يس�تاهلوا ولا لأ.. للأس�ف دفاعك 

عنهم مجرد بروباجاندا.. لزوم الشوو الاعلامي والشهرة.. 
 سالت دموعها على وجنتيها وهي تقول في صوت مختنق: 

- اول مرة تكلمني كده يا )راشد( 

اشار إليها بيده وهو يقول في صرامة وانفعال:
- عش�ان تفوق�ي من اللي ان�تِ فيه ده.. أنا دكتور متعل�م ومثقف ادامك 
وبقولهالك أهو.. لو حد لمس ش�عرة واحدة من بنتى أنا هاكله بسنانى وهو 
حي.. ولا هس�تنى قانون ولاغي�ره يجيب لي حقي.. انتِ بق�ى لو كان اللي 

حصل لـ )ملك( حصل لبنتك كنتِ هتعملي ايه؟!!
صدمه�ا س�ؤاله فظلت تنظر إليه في صمت بينما ع�اد هو يكرر عليها في 

انفعال:
- ردى عليا يا دكتورة.. لو كانت بنتك هي اللي اغتصبت.. كنتِ برضو 

هتطالبى بالغاء اعدام المجرم اللي اغتصبها؟!!
نظ�رت إلي�ه ف�ي حرج ش�ديد ث�م اطرقت في صم�ت في نف�س اللحظة 
الت�ي ارتف�ع فيها صوت جرس الب�اب فوجدتها فرصة لته�رب من مواجهته 

واسرعت تفتح الباب..
لكن بفتحها الباب علمت أن المواجهة لم تنته بل ولم تبدأ بعد.. 

اذ وجدت في وجهها )رحمة(.. 
■ ■ ■

)67(

)معنــى العـــــدل(

»)رحمة( حبيبتى.. وحشانا قوى وكلنا قلقنا عليكي«.
قال�ت )جيه�ان( ذلك وه�ي تعانق )رحمة( ف�ي لهفة لكنه�ا فوجئت ان 

صديقتها لم تبادلها العناق، فابتعدت عنها برفق ناظرة اليها في تساؤل: 
- ايه يا )رحمة(؟!! موحشتكيش ولا ايه؟!! 

نظرت اليها )رحمة( في صمت فاقترب الدكتور )راشد( منهما قائًال في 
ترحاب: 

- اتفضل�ي يا )رحمة(.. انتِ هتقفي على الب�اب!!.. هو انتِ غريبة ولا 
ايه!! 

دخلت )رحمة( وهي تقول: »الظاهر كده يا دكتور«.
قال )راشد( مستنكرا: »معقول يا )رحمة(!! ده انتِ صاحبة بيت«.

اغلقت )جيهان( الباب والتفتت اليها قائلة في عتاب: 
- يعني ينفع اللي بتقوليه ده يا )رحمة(؟!! 

قالت )رحمة( متهكمة: 
- لا طبع�ا مينفعش.. لكن ينف�ع انك تطالبى بعدم اع�دام اللي اغتصبوا 

بنتي.. 
نظر )راش�د( و)جيه�ان( لبعضهما اذ فهما أنها ق�د علمت بأمر البرنامج 

وقالت )جيهان( في ارتباك: 

- )رحمة( أنا..
قاطعته�ا )رحم�ة( ف�ي م�رارة: »أن�تِ اي�ه ي�ا )جيه�ان(.. أن�تِ اي�ه ي�ا 
صاحبت�ي!!.. ياللي ش�فتي بعنيك�ي اللي حصل ليا ولبنت�ي.. وبتدافعي عن 

حق اللي عملوا فينا كده!!«.
وتابعت في حسرة والم:

- طب وحق بنتي فين؟!!.. هو العدل بيقول إن بنتي تتقتل واللي قتلوها 
يعيش�وا ع�ادي!!.. بنت�ي تغتصب وتعيش ش�ايلة العار والفضيح�ة.. واللي 

اغتصبها يتسجن كام سنة ويخرج يعيش عادي!! 
اطرقت )جيهان( في صمت فتابعت )رحمة( والدموع في عينيها: 

- كل أم بتعي�ش حياته�ا وعينه�ا على ولاده�ا وبناتها بيكب�روا ادامها.. 
مس�تنية اللحظ�ة الل�ي تفرح بيهم فيه�ا.. مش الل�ي يتعذبوا ويتقتل�وا فيها.. 
)ملك( عمرها عش�ر سنين.. متعرفش شكل ابوها غير من الصور.. أنا كنت 
ابوه�ا وامه�ا.. وهي كان�ت كل حاجة ليا في الدنيا دي.. عش�ت عمري كله 

ليها وعشانها بس.. 
واشارت إليها وهي تقول: 

- أنتِ نفسك قلتيلي اتجوز واعيش حياتى.. 
ثم اشارت بيدها نافية وهي تكمل:

- لك�ن أن�ا رفض�ت.. رفض�ت كل حاجة عش�انها.. ضيعت س�نين من 
عمرى ومن عمر )س�يف( وهو مس�تنى عش�ان اكون ليها هي بس.. عش�ان 

منشغلش عنها.. وتكبر ادامي وافرح بيها زى كل البنات..
وسالت دمعة من عينها وهي تقول:

- لك�ن للاس�ف.. الل�ي بتدافعي ع�ن حقهم ف�ي الحي�اة حرمونى منها 
وحرموها م�ن الحياة.. حرموها من انها تعيش حياتها زى أي طفلة عادية.. 

اغتصبوه�ا وضربوه�ا وعذبوها.. ول�و مكنتش ماتت كان�ت هتعيش ميتة.. 
مدبوحة زى ما اتدبحنا أنا وابوها.. ابوها الشهيد اللي سابهالي امانة.. اتدبح 

في قبره.. وانا معاها اتدبحت بالحيا.. 
وعادت تشير نحوها بسبابتها وهي تنظر إليها في احتقار ومرارة قائلة: 

- وأن�تِ.. صاحبت�ي.. ي�وم ما جيت�ي تتكلمى.. اتكلمتى ع�ن حق اللي 
دبحونا ودبحوها!! 

م�ع جملتها الاخيرة انهمرت الدموع من عينيها، فنظر إليها )راش�د( في 
اشفاق شديد وبكت )سارة( وهي تراقبهم من عند باب حجرتها في صمت، 
اما )جيهان( فقد حاولت أن تقول ش�يئا لكنها لم تس�تطع امام النظرة المطلة 
م�ن عين�ي صديقتها، وس�اد الصم�ت بينهم للحظ�ات طويل�ة، حتى حاول 

)راشد( أن يهدء الموقف وهو يقول في صوت خافت: 
- اهدي يا )رحمة( لو سمحتي.. اهدي واقعدي.. وخلينا نتكلم و.. 

قاطعته )رحمة( قائلة في ضيق: 
- أن�ا مش جاية اتكلم يا دكتور.. أنا جاي�ة بس اقول للدكتورة كلمتين.. 

يمكن لو فهمتهم.. تفهم معنى العدل 
وعادت تنظر الى )جيهان( في صرامة وحسم: 

- قبل ما ندافع عن حقوق الانسان.. لازم نتأكد الاول انه انسان.. 
قالتها وفتحت الباب وغادرت تاركة صديقتها متسمرة في مكانها 

ودموع الذنب والندم في عينيها..
■ ■ ■

)68(

)خطــوات الشبــح(

»لا مس�افرتش ي�ا )حازم(.. )رحمة( لس�ه في )القاه�رة(.. أنا متأكد من 
اللي بقولهولك«.

قال )س�يف( ذلك لـ )حازم( وهما يجلس�ان مع اسرة المستشار )فريد( 
في بيته فقال )حازم( في ضيق:

- ط�ب وبعدين؟!!.. الاول لما قالت أنها مس�افرة قلت كويس.. هتغير 
جو عشان نفسيتها تهدا شوية.. انما اللي بتقوله يا )سيف( ده ميطمنش..

فقالت )هويدا( في قلق: »يعني هي فين دلوقت؟ أنا قلقانة عليها«.
قال المستشار في حيرة:

- اللي يقلق اكتر اننا مش عارفين هي بتعمل ايه؟!!.. وليه بتعمل معانا كده؟!!
ق�ال )رام�ز( ف�ي توتر: »أيً�ا كان الل�ي بتعمله م�ش مريحيني.. لانه�ا مادامت 
متعمدة تحيدنا بعيد عنها كده.. يبقى اكيد بتعمل حاجة عارفة اننا هنعارضها فيها«.

: »أو هنخاف عليها منها«. اكمل )سيف( كلام )رامز( قائًال
نقل المستشار بصره بينهم في قلق وحيرة ثم قال:

- طب والعمل؟!! أنا خايف تورط نفس�ها في مش�كلة كبيرة أو تعرض 
حياتها للخطر..

تمتم )حازم( في توتر: »ربنا يستر«

 : زفر )سيف( في ضيق وتوتر ثم نظر اليهم قائًال
- حتى الراجل اللي كان مراقب عربيتها عند المول.. قالي إن في واحد 
غريب راح ياخد العربية.. فوقفه وسأله هو مين وواخد العربية ليه؟!!.. قاله 
أن�ه موظف في معرض س�يارات.. وصاحب المعرض اش�ترى العربية دي 
م�ن صاحبتها وبعته ياخده�ا من عند المول.. عش�ان صاحبتها حصلت لها 

ظروف واضطرت تبعتلهم المفاتيح مع حد قبل ما تسافر.. 
نظروا إلى بعضهم غير مصدقين في حيرة وقلق ثم قال )رامز(:

- ايه بقه اللي بتعمله ده بالظبط!!.. معناه ايه الجو الغريب ده!!!
)ح�ازم(: - على فك�رة كان لازم تعرف موضوع المصح�ة من بدرى.. 

كان هيشغلها ويفرق معاها كتير..
)س�يف(: - الاول كان الدكت�ور بتاعه�ا معترض عش�ان حالتها مكنتش 

تسمح.. ولما بقت تسمح هي مدتنيش فرصة.. 
)رامز(: - هي مش مدية فرصة لاى حد مننا.. 

)حازم(: - ولا مدية فرصة لـ )شرين( مع إن سرها كله معاها.. 
)رام�ز(: - حت�ى )س�ارة( قالتل�ى أنه�ا بتح�اول تكلمها لك�ن مبتردش 
عليه�ا.. ولا بترد على )جيهان( من س�اعة اللي حصل بينهم بس�بب كلامها 

في البرنامج عن الغاء عقوبة الاعدام.. وبصراحة في دي عندها حق.. 
نظرت )هويدا( اليهم قائلة في قلق وحزن:

- ماهو مش هينفع نتكلم وبس.. لازم تعملوا حاجة.. أنا عايزة بنتى..
نظروا إليها جميعًا في اش�فاق ورب�ت )رامز( على ذراعها في حنان وهو 

يقول مطمئنًا:
- متقلقيش يا أمي.. احنا مش هنسكت..

 : نظر المستشار إلى )سيف( قائًال

- ح�اول تلاقيه�ا ب�اى طريقة يا )س�يف(.. وهاتها على البي�ت هنا.. إن 
شالله غصب عنها..

قال )رامز( معترضًا: »غصب عنها إزاي بس يا بابا؟!!«.
قال المستشار في ضيق: »يابنى أنا خايف على اختك«.

: »بس نلاقيها الاول.. ونطمن«. تدخل )سيف( قائًال
ول�م يكد ينهى جملته حتى جاءته رس�الة من )رحم�ة( وفوجئوا جميعًا 

أنها ارسلت إلى هواتفهم نفس الرسالة.. 
»متقلقوش عليا.. أنا كويسة.. اطمنوا«.

■ ■ ■

كان�ت )رحم�ة( تجل�س داخل حجرته�ا في الفن�دق ال�ذي انتقلت إليه 
كي تبتعد عن انظار الجميع عندما فوجئت باتصال من )ابتس�ام(، فش�عرت 
بالقل�ق ف�ي البداية لأنها اخبرتها ألا تتصل بها كي لا يس�معها أحد وتعرض 

نفسها للخطر ثم قررت أن ترد عليها في حذر..
سمعت )ابتسام( أن )رحمة( فتحت الاتصال لكنها لم تتكلم فقالت لها مطمئنة:

- ست )رحمة( أنا )ابتسام(.. 
ردت عليها )رحمة( في عصبية:

- أنا مش قلتلك متتصليش وخلى الكلام كله على الواتس لحد ما نتقابل!!
قالت )ابتسام( بسرعة: 

- متخافيش أنا في الش�قة لوحدى و)دي�اب( نزل وانا قفلت الباب وراه 
وكان لازم اكلمك عش�ان في مصيبة س�وده مينفعش اقوله�ا على الواتس.. 

دول كمان مصيبتين مش مصيبة واحدة..
سألتها )رحمة( في قلق شديد: »مصيبتين ايه؟ اتكلمى«.

اجابتها قائلة في توتر: »سمعت )دياب( امبارح وهو بيتفق مع )شومان( 
يجيبله حد من المخفيين اللي شغالين في المتفجرات والقنابل..«

قاطعتها )رحمة( غير مصدقة: 
- بتقولي ايه؟.. متفجرات!!!!!

قالت )ابتسام( مؤكدة:
- آه والله العظيم.. واحنا في ش�قة الشغل بالليل.. )شومان( جاب معاه 
واحد شكله غريب واول مرة اشوفه.. قعد مع )دياب( اكتر من ساعة وشفته 
ن�ازل وف�ي ايده ش�نطة فلوس كبيرة.. ولما )ش�ومان( س�أله لي�ه يدفع له ده 

كله؟.. قاله أنه مش دافع حاجة من جيبه.. دي فلوس الرجل الكبير.. 
تمتمت )رحمة( في حيرة: »الرجل الكبير!! وده يطلع مين؟«.

اجابتها )ابتسام( قائلة:
- معرفش.. بس بعد ما نزل الرجل اللي خد الفلوس.. سمعت )دياب( 
بيكلم محامى الغبرة اللي اسمه )مجدي( وكان بيديه التمام وقاله بالحرف.. 
طم�ن الباش�ا الكبير إن قبل 48 س�اعة هيك�ون الموضوع خل�ص.. وهنقرا 

الفاتحة سوا على روح الشهيد.. 
هبت )رحمة( واقفة وهي تقول: »شهيد!!«.

وب�دأت تج�وب الحجرة ذهابً�ا وايابًا وه�ي تفكر في قل�ق وحيرة وهي 
تقول:

- وقبل 48 ساعة!! ».. مسمعتيش حاجة تانية يا )ابتسام(؟!! 
)ابتسام(: - لا هو ده بس اللي سمعته واللي حصل ادامي 

كاد رأس )رحمة( ينفجر وهي تحاول أن تسيطر على قلقها وتوترها كي 
تستطيع أن تفكر في هدوء ثم قالت:

- اسمعي يا )ابتسام(.. بأى طريقة تاخدي صور من الواتس بتاع الكلب 
)دياب( ده.. مع الناس اللي اللي تش�كي في الكلام بينهم.. وخاصة الكلب 
التان�ى )مج�دي( المحام�ي.. حاولى بأى طريق�ة تعملى ك�ده.. وعايزاكي 

تخليكي معاه على قد ما تقدرى وتحاولى تسمعي مكالماته وتشوفي بيقابل 
مين.. لازم نعرف بس�رعة بيدب�روا ايه الكلاب دول.. لك�ن من غير تهور.. 

بحذر زى ما قلتلك.. فاهمة؟!!
اجابتها )ابتسام( في توتر: 

- فاهم�ة حاض�ر.. بس خليني اقول�ك المصيبة التانية قب�ل ما الزفت ده 
يرجع 

قالت )رحمة( في عصبية وتوتر: »طب قولي يالا بسرعة«.
ازدردت )ابتسام( لعابها والتقطت انفاسها لتهدأ قليًال ثم قالت:

- امبارح )ش�ومان( والواد )لايكات( كانوا بيحشش�وا في الش�قه س�وا 
وهم بيتفرجوا عل�ى الفيديوهات اللي بيصوروها.. ولقيت دماغهم ضربت 
خالص وفتحوا في الكلام مع بعض.. س�معت الواد )ش�ومان( وهو بيقوله 
أن�ه في بط�ة حاطط عينه عليها ه�و و)أورجا(.. وعرف س�كتها وكل حاجة 

عنها ومعاد صيدها جه خلاص..
قالت )رحمة( في شك وقلق: 

- بطة ايه؟!!.. يقصد مين يا )ابتسام(؟!!
وما إن قالت لها )ابتس�ام( اسم البطة التي يسعى )شومان( لصيدها حتى 

اتسعت عينا )رحمة( وهي تتمتم في غضب: 
- يا ولاد الـ...!!!.. انتِ متأكدة يا )ابتسام(؟!! 

اكدت لها )ابتس�ام( ما س�معته فعادت )رحمة( تسألها عن السبب الذي 
جعله�ا متأك�دة على ذلك النحو فش�رحت لها )ابتس�ام( ما ح�دث بالضبط 
واخبرتها أنها كانت تقوم باعداد الشيشة لهما وشاهدت )شومان( وهو يري 
)لاي�كات( صورة على هاتفه المحمول، وتلك الصورة هي ما اكدت لها ما 
س�معته وما ينوي فعله هو و )أورجا(، وقالت أنها لاحظت أنه اخفى هاتفه 
بس�رعة عندما دخل )دياب( عليهم الحجرة ليش�اركهم السهرة، ففهمت أنه 

يخط�ط لذلك الأمر مع )أورجا( من دون علم )دي�اب(، وتأثير المخدرات 
جعله يفصح عما يخفيه لـ )لايكات( دون أن يشعر..

اس�تعمت )رحم�ة( إليها وهي تفك�ر ثم طرأت في رأس�ها فكرة مجنونة 
وقالت لها:

- ط�ب اس�معي يا )ابتس�ام(.. عايزاك�ى تعمل�ى اللي هقول�ك عليه ده 
بالحرف الواحد..

استمعت )ابتسام( إلى ما تريده )رحمة( غير مصدقة وما أن انتهت حتى 
قالت في ذهول: 

- إزاي يا ست )رحمة( اعمل كده!!!.. ده كده ابقى بساعده إن..
 قاطعتها )رحمة( قائلة في حزم: »اعملى اللي بقولك عليه ومتخافيش.. 

أنا المسؤلة وانا اللي هتصرف.. نفذي اللي بقوله من غير مناقشة..« 
قالت )ابتسام( مستسلمة: »حاضر.. اوامرك«.

ثم انتبهت إلى أمر هام فقالت لها:
- عل�ى فك�رة ي�ا س�ت )رحم�ة(.. ال�واد )أورج�ا( مظهرش في س�هرة 

امبارح.. 
قالت )رحمة( في ثقة:« ومش هيظهر يا )ابتسام(..«

استمعت )ابتسام( إليها في حيرة بينما تابعت )رحمة( في خبث:
- وكده يبقى )شومان( هيصيد الصيدة لوحده.. 

وعادت ترتسم تلك البسمة الغريبة على وجهها من جديد..
وتبرق عيناها بنفس ذلك البريق الغامض العجيب..

■ ■ ■

)69(

)حصار من الخوف(

ذهب )رامز( إلى الدكتور )راش�د( في المستش�فى ك�ي يقنعه بأن يوافق 
على ذهاب )سارة( إلى عيد ميلاد صديقتها )هنا( لكنه فوجىء بأن الدكتور 

)راشد( متمسك برأيه بشدة فسأله )رامز( في اهتمام:
- ممكن يا دكتور تفهمنى سبب قلقك الشديد المفاجىء ده؟!!

قال )راشد( في هدوء: 
- مفي�ش حاج�ة يا )رامز(.. بس أنا رايح اس�كندرية عش�ان عن�دي مؤتمر.. 
ومدعو لافتتاح المركز الطبي الدولي.. ومش عايز اكون قلقان عليها وانا مسافر..

قال )رامز( معاتبًا: »طب مش عيب يا دكتور تقلق وانا موجود!!«.
نظر إليه )راشد( مبتسمًا في حنان ثم قال:

- عندك حق.. خلاص..اعمل اللي أنت شايفه صح وانا موافق عليه..
: »متش�كر ي�ا دكتور.. وانا اوعدك ان�ى مش هخليها  ابتس�م )رامز( قائًال

تروح إلا لما اكون مطمن إن كل حاجة تمام«.
اومأ )راش�د( برأس�ه متفهمًا لكن لم يس�تطع أن يتخلص من القلق الذي 
كان مرتس�مًا عل�ى وجه�ه ف�ي وض�وح وقد لاح�ظ )رامز( ذلك فس�أله في 

اهتمام وحيرة:
- دكتور )راشد(.. أنت في حاجة مضايقاك أو شغلاك؟!!

نظر إليه )راشد( لحظات في صمت وهو يفكر إن كان بامكانه أن يخبره 
أم لا، فقد كان يود أن يخبره كي يأخذ حذره ويس�تطيع أن يحمى ابنته، وفي 

نفس الوقت يخش�ى من رد فعله الانفعالى المندفع أن يوقعه في مش�كلة مع 
اولئك المجرمين و.. 

»دكتور )راشد(.. مالك فيك ايه؟!!«.
قال )رامز( ذلك في قلق عندما شرد )راشد( امامه للحظات طويلة فانتبه 

إليه فجأة وهو يقول:
- مفيش يا )رامز(.. مفيش..

اقترب )رامز( منه وخفض صوته قائًال في خبث:
- أنت بتحب على )جيهان( ولا ايه؟!!

ضحك )راشد( على الرغم منه فقال )رامز( مداعبًا: 
- ت�وكل عل�ى الل�ه وانا في ضه�رك.. الش�رع محللك أربع�ة وفي حالة 

)جيهان(.. حقك يبقوا 8 على مدتين 
 : اخذ )راشد( يضحك وهو ينظر إلى )رامز( في حنان ثم ابتسم قائًال

- )رامز(.. أنا عايزك تبقى مكاني وانا مسافر.. خد بالك من )سارة(..
: استعاد )رامز( جديته قائًال

- )سارة( في عينيا يا دكتور من غير ما توصيني..
 : نظر إليه )راشد( في امتنان بينما نظر )رامز( إليه في شك قائًال

- ومع إن قلقك الغريب ده مش مريحنى لكن أنا هريحك.. 
 وتابع في صرامة وحزم:

- سافر وأنت مطمن.. على )سارة( و)جيهان( كمان..
قال جملته الاخيرة مطمئنًا على الرغم من ازدياد شعوره بالشك والحيرة.. 

■ ■ ■

»ها يا حبيبى عملت ايه؟!!.. كلمت بابا؟«.

قالت )س�ارة( ذلك وهي تتحدث في الهاتف إلى )رامز( الذي رد عليها 
وهو يقود سيارته متجهًا إلى عمله:

- آه كلمته.. وبصراحة قلقه الزياده ده قلقنى أنا كمان..
قالت )سارة( في شك: »يعني ايه الكلام ده يا )رامز(؟!!«.

قال )رامز( في هدوء: »يعني أنا كمان مش موافق يا )سارة(«.
قالت في ضيق: »لأ بقى.. مش أنت كمان يعني!!«.

قال )رامز( في حنان: 
- يا حبيبتى بابا خايف عليكِ وانا قلقان من خوفه ده..

تمتمت في حنق: »يعني هو خايف وانت قلقان وانا اتـفلق بقى!!«.
ابتسم )رامز( في حنان وهو يقول: »لا حبيبتى متهونيش عليا«.

انفرجت اساريرها وهي تقول: »يعني هتخليني اروح؟«.
: »لا ياروحي.. أنا كلمتى مبغيرهاش مادام مقتنع بيها«. اجابها قائًال
 : مطت شفتيها الجميلتين في ضيق وحنق شديد بينما تابع هو قائًال

- ب�س عش�ان متزعليش أن�ا هبقى اعوضل�ك الي�وم ده بخروجة جامدة 
جدًا.. ايه رأيك يا روحى؟!!

لم يأته رد منها فقال في برود: 
- مسمعتش يعني »اوكيه يا حبيبي« الجميلة بتاعتك!!!

سمع صوتها مختنقًا حانقًا وهي تقول: »اوكيه يا حبيبى«.
ابتسم على الرغم منه ثم قال: 

- ش�طوووورة.. ي�الا بقى خلص�ي مذاكرتك عش�ان تس�اعدي بابا في 
تجهيز حاجته لما يرجع البيت.. وبالليل أما اخلص شغل هكلمك..

قالت في استسلام: »حاضر«

وانهت معه الاتصال لتتصل بصديقتها كي تعتذر لها عن حضور الحفل..
■ ■ ■

كانت )رحمة( تجلس داخل س�يارتها الجديدة تراقب تحركات س�يارة 
أخرى كانت تقف على بعد مس�افة منها عندما أرسلت إليها )ابتسام( رسالة 
عل�ى )الوات�س اب( تخبره�ا فيه�ا أنها نف�ذت ما امرته�ا به مع )ش�ومان(، 
واخبرته�ا أيضً�ا أن�ه خرج م�ن الصباح ول�م يع�د حت�ى الآن، واخبرتها أن 

)دياب( يحاول الوصول إلى )أورجا( لكنه لم يجد له اثرًا..
ف�ي نفس الوقت كان )س�يف( يجلس في مكتبه عندم�ا جاءه اتصال من 
ضاب�ط زمي�ل ل�ه رئيس مباحث في قس�م آخر يخب�ره فيه انه�م وجدوا أحد 

.. المتهمين في قضية ابنة الرائد )رحمة القاضي( مقتوًال
وقع الخبر على مسامع )سيف( كالقنبلة، ولم يصدق ما سمعه في البداية 
حت�ى اكد له الضابط انهم تأكدوا أنه هو بعد أن عثروا على محفظته وبطاقته 

وهاتفه المحمول في ردهة الشقة قبل أن يصل إليها الحريق..
كاد )س�يف( أن يج�ن وه�و يفكر في اق�وال وافعال )رحمة( ف�ي الفترة 
الاخي�رة والتي كانت تنم عن أنها تنوى الانتقام، ولذا خش�ي كثيرًا في قرارة 
نفس�ه أن تك�ون متورطة ف�ي تلك الجريمة، فظل يس�أل الضاب�ط زميله عن 

تفاصيل الحادث واذ به يفاجأ انهم قد قبضوا على مرتكب الجريمة..
»وإزاي مسكتوه بالسرعة دي؟!!«.

قال )س�يف( ذلك في توتر وش�ك وه�و يتحدث في الهات�ف إلى زميله 
الذي قال في هدوء: 

- ست متجوزة اتقتلت هي وعشيقها في سرير واحد.. جريمة دفاع عن 
عِرض يا )سيف( بيه.. مش محتاجة تفكير كتير 

تسارعت ضربات قلب )سيف( وهو يقول في اهتمام بالغ: 
- أنت متأكد من اللي بتقوله ده؟!! 

قال الضابط مستنكرًا: 
- امال هنقبض على جوزها من غير ما نتأكد!! 

ثم قال مؤكدًا: 
- الرجل اعترف يا )س�يف( بيه.. المحامى بتاعه قاله أنه مش هيتس�جن 
لانه كان بيدافع عن ش�رفه وقتلهم وهم في حالة زنى.. النيابة جددت حبسه 

وفي انتظار تقرير الطبيب الشرعي والمعمل الجنائي.. 
قال )سيف( غير مصدقٍ: »بتقول اعترف؟!!«.

: اجابه الضابط قائًال
- اي�وه.. اعترف أن�ه دبحهم الاتنين لك�ن بينكر موض�وع الحريقة اللي 
حصل�ت وبيقول أنه ميعرفش حصلت إزاي.. وانا أول ما اتأكدت إن القتيل 
واح�د من الكلاب اللي كنت ماس�كهم في قضية بن�ت الرائد )رحمة( قلت 

لازم اقولك عشان تبلغها وتبرد نارها.. بنتها تبقى بنتنا كلنا..
قال )سيف( في اهتمام:

- طب أنا هبقى اجيلك نتكلم في الموضوع شوية.. وكمان عايز اشوف 
موبايل الواد ده..

قال رئيس المباحث مرحبًا: »تشرف أي وقت يا )سيف( بيه«.
انهى )سيف( المكالمة ثم وضع يده على جبينه وأغمض عينيه وهو يزفر 

زفرة قوية في ارتياح بالغ..
»الحمدلله.. الحمدلله..«

.. رددها وهو يمسح بيده على رأسه وكأنه يزيح عنه همًا ثقيًال

■ ■ ■

)70(

)عواقـــب كذبــة(

في المساء فوجئت )سارة( بصديقتها )سوزي( تتصل بها وتلح عليها أن 
تذهب معها إلى حفل عيد الميلاد، فأخبرتها أن والدها لم يوافق قبل س�فره 

وان خطيبها )رامز( رفض أيضًا..
اخ�ذت )س�وزي( تقنعه�ا أن تأخ�ذ الاذن بالذه�اب من امه�ا لأنها هي 
الوحي�دة التي من حقه�ا أن تأمرها وتف�رض قرارتها عليه�ا بعكس خطيبها 
ال�ذي لا يح�ق له ذلك نهائيًا لكن تس�اهلها مع�ه هو ما ج�رأه عليها واعطاه 
الفرصة ليتحكم فيها على هذا النحو وإن اس�تمرت على ذلك من الآن فمن 

المؤكد أنه سيلغى شخصيتها تمامًا بعد الزواج وستكون كالجارية عنده..
ش�عرت )س�ارة( بالقلق من كلام صديقتها واخذت تفكر فيه في اهتمام 
وشعرت بالقلق من أن يحدث ذلك بالفعل ويحولها )رامز( إلى جارية ليس 

لها أي رأى أو شخصية..
وبعد وقت من التفكير قررت )سارة( أن تنصت إلى صديقتها )سوزي( 
وتذه�ب إل�ى الحف�ل دون أن تخب�ر )رام�ز(، وعندئ�ذ تطوع�ت صديقته�ا 
بالاتصال بـ )جيهان( لتقنعها بالموافقة على ذهاب )سارة( إلى عيد الميلاد 
معهن وطمأنتها إلى أن كل شيء سيكون على ما يرام وسيذهبون جميعًا معًا 

ويغادرون معًا..
واس�تعدت )س�ارة( للذهاب وقبل أن تغ�ادر أكدت على امه�ا أن تخبر 
)رام�ز( أنها نائمة إذا اتصل ليس�أل عليه�ا، وبالطبع لم تجد أي اعتراض من 

امها كما توقعت لأنها تعلم أنها لا تحب خطيبها..

أخذت )سارة( س�يارتها ومرت على منزل )سوزي( لتصحبها معها، ثم 
اخبرتها أنها تشعر بالقلق والخوف لو اتصل بها )رامز( ووجدها قد خالفت 
كلام�ه وكلام والده�ا، وعلى الف�ور حلت له�ا صديقتها الخبيثة المش�كلة 

وقالت لها أن ترسل له رسالة واخبرتها ماذا تكتب فيها..
وبالفع�ل.. ما إن وصل�ت الاثنتان إلى منزل )هن�ا( صاحبة الحفل حتى 

اخرجت )سارة( هاتفها وارسلت الرسالة إلى )رامز(..
»)رامز( حبيبى.. معلش أنا هنام بدرى عشان عندى صداع جامد قوى.. 

هكلمك الصبح اول ما اصحى يا بيبى.. تصبح على خير ياروحى«.
وكانت هذه هي المرة الاولى التي تكذب عليه فيها..

■ ■ ■

مضى على )س�ارة( عدة س�اعات في الحفل عند صديقتها )هنا( دون أن 
تنتبه إلى محاولات اتصال )رامز( الكثيرة بها، والذي اثار عدم ردها عصبيته 
وضيقه لأنه لم يكن قد شاهد رسالتها بعد، فقرر أن يرسل إليها رسالة وعندئذ 

وجد رسالتها وقرأها وهو في منتهى العصبية ثم قال محدثًا نفسه:
- حبيبي وبيبي وروحي!! التلاته في رس�الة واحدة وهي لس�ه مقموصة 

عشان الحفلة!!.. 
وامسك هاتفه يتصل بـ )جيهان( وهو يتمتم: 

- مش مرتاح أنا للجو ده!!
ث�م أخذ مفاتيحه واغراض�ه وغادر مكتبه وهو ينتظ�ر رد )جيهان(، لكنه 
فوج�ىء أنه�ا لاترد عل�ى اتصاله أيضًا فظ�ل يكرر الاتصال حت�ى صعد إلى 

سيارته فوجدها ترد عليه قائلة في رقة:
- ازيك يا )رامز( عامل ايه؟!!

قطب حاجبيه في دهشة وهويقول: 

- ازيك وعامل ايه!! الاتنين؟!! 
ثم سألها في شك: 

- مش ده رقم الدكتورة )جيهان( ولا العنوان غلط؟!! 
ضحكت )جيهان( قائلة: »ايوه أنا )جيهان( يا )رامز( يا حبيبي«.

قال )رامز( في شك متهكمًا: 
- وكمان حبيبي!!.. لا تخرج قبل أن تقول سبحان الله!!

ثم سألها فجأة في صرامة: »)سارة( فين يا )جيجي(؟«.
لف�ت انتباه�ه أنها ل�م تعقب على كلم�ة )جيجي( الت�ي تضايقها وقالت 

بسرعة في اسف مصطنع:
- يا عيني يا حبيبتي.. جالها صداع جامد وخدت مسكن ونامت من بدرى..

تمتم )رامز( في برود محاوًال ألا يظهر غضبه: 
- ص�دااااع.. آه.. لا الف سالمة عليها.. طب صحيه�ا واديها موبايلك 

وخليني اطمن عليها..
قالت معترضة بسرعة وقد ظهر في صوتها الارتباك: 

- لا مقدرش اصحيها لأ.. دي واخده مسكن ومنوم ونايمة جامد اخاف 
اصحيها الصداع يزيد وتتعب...

قال )رامز( وهو يدير عجلة القيادة متجهًا إلى منزل الدكتور )راشد(:
- لا وانا ميخلصنيش تتعب طبعًا.. عامة أنا لسه مخلص شغل وهروح انام 
عشان عندى صداع برضو.. لما تصحى هي الصبح بالسلامة خليها تكلمني.. 
لم تكد )جيهان( تنهى معه المكالمة حتى زفرت في عمق وضجر وكأنها 

تخلصت من صداع حقيقي ولم تكن تعرف أنه في طريقه إليها الآن.. 
■ ■ ■

دخلت )سارة( الحمام في منزل )هنا( لتصحح مكياجها وفتحت حقيبة 
يدها لتس�مع صوت رنين الرس�ائل وعندئذ انتبهت أنها نس�يت أمر الهاتف 
تمامًا طوال الوقت، وما إن نظرت إلى شاش�ته حتى تملكها القلق والتوتر اذ 
رأت أن )رام�ز( حاول الاتصال بها ما يقرب من أربعين مرة ثم ارس�ل إليها 

رسالة واحدة مكتوب فيها..
»على الله تكوني انبسطتي«.

وه�وى قلبه�ا بي�ن قدميه�ا حين ق�رأت تل�ك الرس�الة واس�رعت تخبر 
)س�وزي( بالام�ر فقال�ت لها ألا تتصل به وإلا سيش�ك اكثر ف�ي الأمر ومن 

الافضل ألا ترد عليه لو اتصل وألا تتصل هي به..
ام�ا صديقتها )هنا( فقد لامتها أنها اخفت الأمر عن )رامز( وكذبت عليه 
وتصرفت مثلما تتصرف )سوزي(، وطلبت منها أن تتصل به الآن وتصارحه 
بم�ا حدث وان تتركها تتحدث إليه وتدع�وه للحضور معها كي تصلح الأمر 
بينهما، لكن )س�ارة( خافت أن تفعل ذلك وخش�يت من رد فعله وقررت أن 
تغ�ادر وتعود للمن�زل على الفور، وعندم�ا قالت لـ )س�وزي( أن عليهما أن 
ترحلا الآن قبل أن يكتشف )رامز( كذبتها ولان الوقت قد تأخر أيضًا اخبرتها 
)س�وزي( في برود أنها تريد أن تكمل سهرتها ويمكنها أن تغادر بمفردها اما 

هي فسيوصلها أي واحد من زملائهم وقتما تقرر أنها تريد المغادرة..
ش�عرت )سارة( بالضيق الشديد من كلام )س�وزي( ومن موقفها اذ أنها 
س�تضطر إلى العودة متأخ�رة بمفردها عكس م�ا كان اتفاقهما مع امها انهما 

ستذهبان وتعودان معًا..
»أنا غلطانة انى سمعت كلامك من الاول«.

قالت )سارة( ذلك لـ )سوزي( في عصبية ثم اخذت حقيبتها..
وودعت )هنا( وباقى صديقاتها وغادرت..

■ ■ ■

اخرج�ت )س�ارة( مفاتيح الس�يارة وهمت بفتحها عندم�ا وقعت عيناها 
على اطار السيارة الامامي ووجدته فارغًا وملتصقًا بالارض فاتسعت عيناها 
غي�ر مصدقة أن هذا يحدث لها الآن، وش�عرت أن الل�ه يعاقبها على كذبها، 
وازداد احساس�ها بتأنيب الضمير وهي تحدق في الاطار في اس�ف وحنق، 
واخذت تنظر حولها محاولة أن تجد أى أحد يس�اعدها لكن من س�تجد في 

مثل هذا الحى الجديد وقد اقتربت الساعة على منتصف الليل!! 
لم يكن امامها س�وى أن تتصل بـ )رامز( كي يأتى ويأخذها لان الس�يارة 
الثاني�ة س�افر بها والده�ا إلى )الاس�كندرية(، لكنها لا تج�رؤ على أن تفعل 
ذل�ك ويعرف أنها كذبت عليه وذهبت إلى الحفل على الرغم من رفضه فما 

كان امامها سوى حل واحد..
س�ارت عل�ى قدميه�ا على الرصي�ف حتى نهاية الش�ارع ك�ي تصل إلى 
الش�ارع الرئيس�ي وتأخذ س�يارة تاكس�ي، وقب�ل أن تصل إلى نهاي�ة الطريق 
وجدت س�يارة تعبر من جوارها وتتخطاها فأس�رعت تش�ير لسائقها وتناديه 
، فأس�رعت  أن يق�ف، وبالفع�ل توقفت الس�يارة ورجعت إلى الخلف قليًال

تصعد إلى السيارة وهي تخبر السائق بالعنوان..
»بس بسرعة على قد ما تقدر الله يخليك«.

قال�ت ذلك في توتر ش�ديد وهي تخ�رج هاتفها لتتصل بأمه�ا بينما انزل 
الس�ائق الكاب الذي يضعه على رأس�ه ليتأكد من اخف�اء نصف وجهه وهو 

يتأملها في المرآة الامامية قائًال في صوت خافت: 
- من عينيا يا قمر..

واغلق ابواب السيارة قبل أن ينطلق بها وقبل أن تنتبه هي إلى ذلك بسبب 
شدة توترها وانتظارها إلى أن ترد امها على اتصالها..

بل ولم تنتبه ابدًا إلى وجه ذلك السائق..
■ ■ ■

)71(

)موعـــد التنفـيـــذ(

»اتقتل؟!!.. اتقتل إزاي؟!!«.
هب )دياب( واقفًا خلف مكتبه وهو يصرخ متحدثًا في الهاتف في ذهول 

ثم استمع إلى من يتحدث إليه جيدًا وبعد لحظات من القلق الشديد قال:
- حصل امتى الكلام ده؟!! 

ع�اد يس�تمع إل�ى من يتح�دث إليه ثاني�ة ثم ق�ال محاوًال الس�يطرة على 
اعصابه:

.. تس�لم  - طب هش�وف.. هش�وف أنا الموضوع ده مع )لايكات( حاًال
يا برنس..

وأنه�ى الاتص�ال قبل أن ينطلق ف�ي الصراخ على )لاي�كات( في انفعال 
وغضب ولم يكد )لايكات( يقف امامه حتى قال له في قلق وتوتر:

- الواد )أورجا( اتقتل.. 
قال )لايكات( مصدومًا: »بتقول ايه يا معلم؟!! اتقتل؟!!«.

اشار )دياب( نحو عنقه كالسكين وهو يقول:
- ج�وز الولي�ة )س�ماح( دبحهم.. وولع فيهم في الش�قة اياه�ا اللي في 

عمارتها القديمة.. 
تمتم )لايكات( غير مصدق في فزع: »يا نهار اسود«.

ضرب )دياب( كفًا بكف وهو يقول في حيرة:

- لسه )مجدي( باشا مبلغنى حالا.. بس اللي هيجنني جوزها عرف إزاي!!
لوح )لايكات( بيديه وهو يقول: »قضاه بقه يا معلم..«

قال )دياب( في توتر:
- )مج�دي( بيه قال�ى إن البوليس لقى كل حاجة الواد )أورجا( س�ليمة 
والن�ار موصلت�ش ليه�ا وكان بينها الموباي�ل.. وس�ألنى اذا كان عليه حاجة 

فيديوهاتنا أو شغلنا وخاصة عملية بكرة..
قال )لايكات( نافيًا في اصرار:

- لا لا متقلق�ش.. مكن�ش فيه غير ش�وية صور لكام واحدة كس�ر.. من 
اللي كان ماشي معاهم المرحوم زى )سماح( كده.. وشوية صور تانيه هبله 
مفي�ش منها قل�ق.. وعملية بكره هو معندوش خبر بيه�ا.. اللي كان مظبطها 

معانا وهيشيك عليها )شومان(.. 
اشار إليه )دياب( قائًال في جدية وصرامة:

- تق�ب وتغط�س وتطلعل�ي بالزف�ت اللي اس�مه )ش�ومان( م�ن تحت 
الارض.. معرف�ش ه�و مختفى ف�ي انهى داهي�ة من بدرى.. وان�ا مش عايز 
ولا غلط�ة لحد ما عملية بكره تتم.. الل�ي هنقبضه منها هيكفينا العمر كله.. 
ويخلينا نعمل ماتش اعتزال عالمى.. ده غير رضا الباشا الكبير علينا هينقلنا 

نقلة تانية خالص.. فاهم يا )لايكات(؟
اومأ )لايكات( برأسه وهو يقول بسرعة: »مش هرجع إلا بيه«.

واس�رع يغادر حجرة ادارة )دياب( دون أن ينتبه إلى أن )ابتس�ام( كانت 
تبتعد بس�رعة عن باب الحجرة بعد أن سمعت كل ما دار بينه وبين )الدباح( 

عن مقتل )أورجا(..
وعن موعد تنفيذ العملية الكبرى..

■ ■ ■

)72(

)اختطــــــــــاف(

اخذت )جيهان( تدور في الشقة في قلق حتى اتاها اتصال ابنتها )سارة( 
ف�ردت عليها في لهف�ة وقلق واخبرتها أنها كانت تح�اول الاتصال بها كثيرًا 
كي تطمئن عليها وتستعجلها في الحضور، فقالت لها )سارة( أنها لم تسمع 
الهاتف بس�بب الضوضاء وصوت الموسيقى في الحفل، وقد تركت الحفل 
ونزل�ت بمفردها لان )س�وزي( رفض�ت أن تذهب معها وق�ررت أن تبقى، 
وقد وجدت اطار الس�يارة فارغًا من الهواء فاضطرت أن تس�ير إلى منتصف 

الشارع حتى عثرت على تاكسي..
»تاكسي في الوقت المتاخر ده يا )سارة(؟!!.. ولوحدك؟!!«.

قالت )جيهان( ذلك في استنكار وتوتر فاتاها صوت )سارة( وهي تقول 
في حيرة:

- طب كنت هعمل ايه بس يا مامى.. الندلة )سوزي( سابتنى لوحدى.. 
وان�ا لا هعرف اغي�ر كاوتش ولا اعمل حاج�ة.. ولا كان ينفع اقف كتير في 

الشارع لوحدى كده.. 
سألتها )جيهان( في قلق: »طب انتِ كويسة؟«.

قالت )سارة( بسرعة وهي تنظر حولها في الطريق باهتمام:
- ايوه ايوه.. بس أنا بشوف الطريق احسن شكل الرجل ده تايه ولا ايه!!

ثم نظرت إلى السائق قائلة:
- الطريق مش هنا.. أنت كده ماشي غلط.. لف وارجع لو سمحت.. 

اومأ السائق برأسه ايجابا وهو يقول في صوت خافت: »حاضر يا انسة«.
وعادت تحدث امها قائلة ومازالت عيناها على الطريق:

- مام�ى أن�ا هقفل الموبايل عش�ان فاضل فيه ش�وية ش�حن صغيرين.. 
عشان ميفصلش.. وهكلمك تانى..

وقطع�ت كلامها وانزل�ت الهاتف وهي تنظر إلى الس�ائق في تعجب ثم 
نظرت حولها عبر النافذة في دهشة وتساؤل بينما صاحت امها في توتر:

- لأ متقفليش.. خليني معاكى على الخط لحد ما توصلي يا )سارة(..
كان الخ�ط مفتوحً�ا بينهما ولم تنتبه )س�ارة( إلى ما تق�ول امها اذ كانت 
تح�دق في الطريق باهتمام وانتبهت إلى أن الس�ائق ل�م يرجع كما قالت له، 
وظ�ن ه�و أنها قد اغلقت الهاتف كم�ا قالت لامها لكنه ش�اهدها في المرآه 

ولاحظ أنها بدأت تشك في الأمر..
شعرت )سارة( أن ثمة خطب ما في الأمر وقد تكون في خطر، فتمالكت 
اعصابها وقررت أن تتصرف في هدوء وحكمة كي تستطيع أن تنجو بنفسها 

فنظرت إلى السائق في المرآة قائلة في هدوء بصعوبة:
- أنا اول مرة اعرف إن طريق المقابر بيودى على المعادي.. أنت ماشي 

جنب المقابر ليه؟!!.. أنا بخاف من المنطقة دي.. 
سمعت )جيهان( كلامها فشعرت بالقلق وهي تنادى قائلة:

- في ايه يا )سارة(؟!!.. ايه اللي وداكي الحتة دي؟!!
وقال السائق بنفس الصوت الخافت دون النظر إليها:

- ده طريق مختصر.. هيوصلنا بسرعة.. 
قالت )سارة( في صوت مرتفع متعمد كي يصل صوتها إلى امها:

- أنا مش عايزة طريق مختصر.. اتفضل لف وارجع عشان أنا كده حاسة 
انى زى ما اكون مخطوفة واهلى هيبلغوا البوليس.. و..

قاطعها السائق شاهرًا مطواة امام وجهها وهو يقول في شراسة:
- ايوه انتِ مخطوفة يا بطة.. ولا اهلك ولا البوليس هيعرفولك طريق.. 

نظرت )سارة( إلى المطواة في يده في ذعر ونظرت إليه وهو يتابع:
- يبق�ى خليك�ي حل�وة ومتغلبني�ش.. ب�دل م�ا اخليه�م.. يلاقوكي في 

المشرحة..
ق�ال جملته الاخيرة وهو ينظر إليها في شراس�ة وعندئذ ادركت هي أنها 

قد رأت ذلك الوجه من قبل..
وخفق قلبها بقوة.. وهوى قلب امها بين قدميها..

■ ■ ■

راح�ت )جيهان( تصرخ عبر الهاتف باس�م ابنتها كالمجنونة وهي تغادر 
الش�قة بملاب�س المنزل كما هي وكلما صرخت باس�م ابنته�ا ولم تجد منها 
ردًا كلما انهارت اكثر وهي تهبط الس�لم وجس�دها يرتعد من شدة الخوف، 
لا تع�رف إلى أين تذهب وماذا عليه�ا أن تفعل!! لكنها قررت أن تنقذ ابنتها 

باى طريقة و..
وفوجئت بـ )رامز( في وجهها عند مدخل العمارة..

»الحقني يا )رامز(..«.
كاد قلبه�ا أن يق�ف م�ن ه�ول المفاج�أة حي�ن وج�دت )رام�ز( امامها، 
وخرجت الجملة منها كالصراخ وهي تلقي بنفس�ها فوق س�اعديه وتمسك 
ب�ه منه�ارة في الب�كاء، ونظر ه�و إليها والى حالتها وملابس�ها ف�ي قلق بالغ 
وشك للحظات وقد بدا عليها أنها فقدت القدرة على الكلام من شدة الذعر 

والانفعال وعلى الفور فهم )رامز( ما بها فصرخ في جزع:
- )سارة( جرالها ايه؟!!

خرج صوتها مختنقًا وهي تنظر إليه راجية وسط دموعها المنهمرة:

- )سارة( مخطوفة.. مخطوفة يا )رامز( ولازم تلحقها..
امسك بذراعيها وهو يصرخ في غضب ولوعة:

- مخطوفة ازاي؟!!.. اتكلمي..
ناولته الهاتف بيدها وهي ترتعش قائلة في صعوبة:

- تاكسي خاطفها عند طريق المقابر وسمعاه بيهددها..
وقب�ل أن تنهى جملته�ا كان قد جذب الهاتف من يدها بس�رعة ووضعه 

على اذنه وهو يركض نحو سيارته واسرعت هي تلحق به وهي تقول: 
- أنا جاية معاك 

تركه�ا تصع�د إلى ج�واره غير مبالٍ س�وى بالص�وت الذي يس�معه عبر 
الهاتف..

»متحاولي�ش ي�ا مزة.. الاب�واب دي مبتفتح�ش غير من بره والش�بابيك 
بتفتح من عندى بس«.

ق�ال )ش�ومان( ذل�ك لـ )س�ارة( حي�ن رآه�ا تحاول فت�ح الب�اب الذي 
بجواره�ا وكأنه�ا كانت تفكر في اله�رب بالقفز خارج الس�يارة فنظرت إليه 
)س�ارة( في قلق وذعر وتسارعت انفاس�ها وهي تحاول أن تجد مخرجًا لها 

من هذا المازق، واذ بها تنتبه إلى أن الخط مازال مفتوحًا بينها وبين امها.. 
انطل�ق )رام�ز( بالس�يارة كالص�اروخ إلى حي�ث قالت )جيه�ان( وظل 

واضعًا الهاتف على اذنه وينصت جيدًا وسمع )سارة( وهي تقول للسائق:
- على فكرة.. أنا خطيبي ضابط وزمانه عرف انك خاطفني عند الـتُرب 

وهيطلع عينيك يا حيوان أنت..
ضحك )ش�ومان( بصوت مرتفع بينما تمتم )رامز( في لهفة وهو يستمع 

إليها:
- انهى تُـرب يا )سارة(.. قولى بسرعة..

نظرت )سارة( إلى هاتفها بسرعة وشعرت أن شحن بطاريته قارب على 
الانتهاء فنظرت إلى السائق ورفعت صوتها اكثر وهي تقول بانفعال:

- أن�ت فاهم أنا بقول ايه؟.. زم�ان ماما بلغت خطيبي انك خاطفنى عند 
ترب )مدينة نصر(.. 

التفت )ش�ومان( إليها في ش�ك ونظر إليها ش�زرًا لكنه عاد ينظر امامه اذ 
كانت هي قد اسقطت الهاتف اسفل المقعد دون أن يراه..

ل�م يكد )رامز( يس�مع ما قالته )س�ارة( حتى زاد من س�رعته متجهًا إلى 
حي�ث قالت وناول هاتفها إلى )جيهان( وامس�ك هو بهاتف�ه واتصل بزميل 
له يعلم أنه يعمل بالقرب من تلك المنطقة وطلب منه التحرك بقوته بس�رعة 

إلى هناك..
وبع�د ذل�ك جعل )جيهان( تصف ل�ه عنوان منزل )هنا( ك�ي يحاول أن 
يس�تنتج خط الس�ير ال�ذي اتخذه ذلك الس�ائق ك�ي يصل إلى تل�ك المقابر 

ويعرف أي اتجاه يوصله إليها مباشرة..
وما إن شاهدت )سارة( السيارة وهي تنزل لاسفل وسط الظلام الدامس 
بين المقابر حتى كاد قلبها ينخلع من صدرها من شدة الخفقان ذعرًا وبدأت 

تفقد القدرة على التقاط انفاسها.. 
■ ■ ■

)73(

)الصيــــد الثــانـــي(

اوقف )ش�ومان( الس�يارة في مكان منع�زلٍ خالٍ بعيد عن الرؤية وس�ط 
المقاب�ر، وهب�ط منه�ا ودار حولها وس�يجارته مازال�ت في ي�ده وهو يخلع 
ال�كاب عن رأس�ه واللهفة والشراس�ة تطلان م�ن عينيه وهو يتج�ه إلى باب 
)س�ارة( التي اخذت تصرخ في فزع وهلع وتس�تنجد باى أحد وهي ممسكة 

بالباب وتجذبه للداخل بكل قوتها كي لا يفتحه من الخارج..
كاد صوت صراخها أن يفقد )رامز( عقله ودفعه إلى أن ينطلق بالس�يارة 
في س�رعة جنونية حتى أن )جيهان( اغلقت عينيها من الخوف وقد س�اعده 
عل�ى ذلك تأخر الوق�ت وخلو الطريق من الس�يارات والم�ارة خاصة كلما 

اقترب من طريق المقابر ذلك..
ج�ذب )ش�ومان( الباب بق�وة وفتح�ه على الرغم من تمس�ك )س�ارة( 
الش�ديد به، فأس�رعت هي تضربه بحقيبتها بقوة في وجهه، واخذت هاتفها 
من الاسفل وقفزت إلى الباب الثانى واخذت تضربه به محاولة كسر زجاج 
الناف�ذة وهي لم تتوقف عن الصراخ حتى توقف الهاتف عن العمل وانقطع 
الاتص�ال بينها وبي�ن )رامز( وامها التي انهارت في البكاء وهي تتوس�ل إلى 

)رامز(:
- أبوس ايدك الحق بنتى يا )رامز(.. 

ل�م ي�رد هو عليها بكلمة واح�دة كانت كل قطرة في دم�ه تغلى كالبركان 
الثائر..

وض�ع )ش�ومان( س�يجارته في فمه وهو يدخل الس�يارة خلف )س�ارة( 
ثم جذبها من ش�عرها بقس�وة جعلته�ا تصرخ من الفزع اكث�ر من الالم حين 

شعرت أنها قد وقعت بين يديه..
فاس�تدارت نحوه تقاومه بكل قوتها وهو يجذبها إليه، لكنه صفعها بقوة 
فأس�قط جس�دها على الاريكة امامه، عندئذ اخذت تص�رخ في وجهه، تارة 
تتوسل إليه أن يتركها ويرحمها وتارة أخرى تهدده بما سيفعله فيه خطيبها..

وظل�ت تقاوم وتحاول ضربه وركله محاولة ابعاده عنها حتى كبل يديها 
بقوة وهو يصرخ فيها أن تصمت ثم امسك معصميها بيد واحدة وهوى على 
وجهه�ا بصفعة قوية جعلتها تص�رخ متألمة، ثم انهال على وجهها بصفعات 
متتالية في وحشية زادت من صراخها واضعفت من قواها حتى نزفت الدماء 
من انفها وبين ش�فتيها وفقدت القدرة عل�ى المقاومة وتوقفت عن الصراخ 

وشارفت على أن تفقد وعيها.. 
اخذ ذلك المجرم ينظر إليها في حنق وهو يحاول التقاط انفاسه من فرط 
الارهاق الذي س�ببته له بمقاومتها وبعد أن نظر إليها لحظات في حنق هوى 

على وجهها بصفعة أخرى وكأنه يفرغ غضبه فيها أو ينتقم منها..
ثم امس�ك بثوبها ومزق قماش�ه من الاعلى حتى تع�رى كتفاها وذراعها 
وبكل ما تبقى لها من قوة رفعت يديها تقاومه مرة أخرى فعاد يكبل معصميها 
ثاني�ة بق�وة وهو يص�رخ فيها في غض�ب ثم امس�ك بس�يجارته واطفأها في 

جسدها بين كتفها وعنقها في شراسة ووحشية ليس لهما مثيل..
وارتجت المقابر رجًا من صوت صرختها التي شقت عنان السماء..

قبل أن تخور كل قواها من فرط الالم..
وتصبح صيدًا سهًال جاهزًا..

■ ■ ■

خ�رج )ش�ومان( من الس�يارة ووق�ف امام الب�اب يخل�ع قميصه لاعلى 
س�ريعًا والقى به ارضًا وهو لم يبعد نظره عن )س�ارة( ثم انحنى إلى الداخل 

يجذبها من ساقيها نحوه و..
وانطلق�ت صرخ�ة الم منه مكتومة اذ ش�عر بخيط من النار يخترق س�اقه 
من الخلف وكاد أن يس�قط على ركبته لكنه تمس�ك بالباب وارتكز بجس�ده 
على ساقه الاخرى بعد أن شعر أن احدًا اطلق عليه طلقًا ناريًا من الخلف..

التفت خلفه وهو يمس�ك رجله متألمًا بش�دة واس�تند على السيارة وهو 
ينظ�ر إل�ى الش�خص الواق�ف امام�ه متش�حًا بالس�واد كالاش�باح ويصوب 

المسدس نحوه في صمت..
قال )شومان( في قلق وحيرة وهو يتألم:

- أنت مين؟!!.. وعايز ايه؟!!
خلع الشخص الشبح غطاء سترته الذي يغطى رأسه وهو يقول:

- أنا اللي هدفنك هنا.. 
ات�اه الص�وت انثويًا وهو يح�دق في الوج�ه بصعوبة على ضوء س�يارته 

الذي قد كسر الظلام قليًال حتى..
حتى تبين له وجهها بوضوح.. 

تبين له وجه )رحمة(..
■ ■ ■

أرس�ل )رام�ز( أح�د زملائ�ه والقوة الت�ي معه إل�ى الجه�ة الاخرى من 
المقاب�ر ك�ي يضمن انهم س�يبحثون ف�ي كل الاتجاهات، اما ه�و فقد اختار 
المدخل الذي عبر منه ووجد سيارة عادية جديدة تقف في اوله، واخذ ينظر 
في كل مكان عن التاكس�ي لكنه لم يجده، واذ به يس�مع صوت اطلاق النار 

فتحرك بسرعة نحو مصدر الصوت، واستمر في السير بالسيارة إلى الداخل 
حتى شاهد على ضوء سيارته هذا المشهد.. 

لم يكد )شومان( يرى وجه )رحمة( امامه وهي تصوب المسدس نحوه 
حتى اس�رع يحاول الرك�ض بصعوبة إلى الجهة الاخ�رى لكن طلقة أخرى 
اطلقتها على الارض بين قدمية من الخلف اوقفته مكانه، ولم يستطع هو أن 
يقف كثيرًا مع نزيف س�اقه المصابة فس�قط على ركبتيه وهو يصرخ متالمًا، 
في نفس اللحظة التي ضرب في وجهه ضوء سيارة )رامز( القادمة نحوهم..

اوقف )رامز( الس�يارة وهو ينظر إلى )رحمة( في ذهول غير مصدقٍ أنها 
هنا وغير مس�توعب س�بب وجودها في هذه اللحظة واف�اق من ذهوله على 

صراخ )جيهان(:
- )سارة( بنتي يا )رحمة(.. )سارة(..

قالت )رحمة( في صرامة:
- متخافيش يا )جيهان(.. )س�ارة( في التاكس�ي والحي�وان ده ملحقش 

يعمل فيها حاجة..
اندفعت )جيهان( نحو التاكس�ي واخذت تصرخ باس�م ابنتها حين رأتها 

في تلك الحالة التي يرثى لها 
ام�ا )رام�ز( فقد اقت�رب من )ش�ومان( وهو يح�دق فيه غير مص�دقٍ أنه 

احدهم..
غي�ر مص�دقٍ أنه نف�س الش�خص الذي ش�ارك ف�ي اغتصاب ابن�ة اخته 

)ملك(.. 
اراد الآن اغتصاب خطيبته )سارة(..

ووجد نفسه يشير بسبابته نحوه وهو يسأل )رحمة( في ذهول:
- هو ده؟!!.. ده؟!!

ل�م يكن ف�ي حاجة إلى رد منها وه�و يرى النظرة المطلة م�ن عينيها إلى 
)شومان(، ومن )شومان( نفسه الذي كان يرتعد ذعرًا في مكانه وهو يتجنب 

النظر إليه حتى..
حت�ى انقض )رام�ز( عليه واطبق على عنقه بيدي�ه واخذ يرفعه إلى اعلى 
وهو ممسك به من عنقه ووسطه ناظرًا إليه في كراهية وغل وغضب هادر..
واخذ )ش�ومان( يحاول التخل�ص من قبضتي )رامز( في اس�تماتة وهو 
يشعر بالاختناق والالم يكادا يقضيان عليه في نفس اللحظة كانت )جيهان( 

تساعد ابنتها داخل السيارة..
»)سارة( بنتى.. بنتى.. انتِ كويسة يا حبيبتى.. أنا ماما يا )سارة(..فوقي 

يا حبيبتى«.
فتح�ت )س�ارة( عينيها في صعوبة على وجه امه�ا وهي تبكي في حرارة 

وتصرخ باسمها في لوعة.. 
حاول�ت )جيهان( أن تاخذها خارج الس�يارة لكنها لم تس�تطع فأخذت 

تصرخ في لوعة:
- الحقنى يا )رامز(.. الحقيني يا )رحمة(.. 

ما إن س�معها )رامز( تصرخ هكذا حتى دفع )ش�ومان( المعلق بين يديه 
بكل قوته والقى به نحو سيارته التاكسي فسقط )شومان( مرتطمًا بظهره في 
مؤخرة س�يارته جعلت )جيهان( تنتفض في مكانها قبل أن يسقط )شومان( 
على الارض في سقطة عنيفة قوية وهو يمسك ظهره متألمًا في شدة والدماء 

تنزف من ساقه أيضًا 
اس�رع )رامز( إلى )س�ارة( التي بالكاد كانت تقف على قدميها بمساعدة 
امه�ا واخ�ذ ينظ�ر إليه�ا وال�ى حالته�ا كالمصدوم ث�م خلع قميصه بس�رعة 
ووضعه على كتفيها ليستر جسدها بدًال من ثوبها الممزق، لكنه فوجىء بها 
تت�أوه ف�ي الم حين لمس قميصة مكان حرق الس�يجارة بجوار عنقها، فأبعد 

القمي�ص قليًال لينظر إلى ما س�بب لها الالم وعلى الف�ور علم ما ذلك الاثر 
الذي في جسدها..

التفت )رامز( نحو )ش�ومان( لينتقم منه، لكن )س�ارة( كادت أن تس�قط 
بي�ن اي�دي امها الت�ي صرخت باس�مها في جزع، فأس�رع يلتفت إليه�ا ثانية 
ويمس�ك بها، ثم انحنى يحملها بين ذراعيه، واخذت )جيهان( تمس�ح دماء 

انفها وفمها وهي تبكي متمتمة في قهر وحسرة:
- يا حبيبتى يا بنتى..

اقترب�ت )رحم�ة( منهم ووقفت تنظر إلى اثر الحرق في جس�د )س�ارة( 
أيضً�ا فنظر )رامز( إليها في صم�ت، وهي تحدق في ذلك الاثر حتى حدث 
معه�ا مثلما حدث ام�ام )أورجا( وتذكرت ما قرأته ف�ي محضر الحادثة عن 
حرق جس�د ابنتها )ملك( بالس�يجارة، ثم نظرت إل�ى )جيهان( في صمت، 

فلم تستطع )جيهان( أن تواجهها بعينيها وهي تبكى في حسرة وندم..
نق�ل )رامز( نظره بينهما برهة في مرارة ثم س�ار حامًال )س�ارة( ليضعها 
داخل س�يارته، فلحقت به )جيهان( بسرعة وظلت بجوار ابنتها بينما امسك 
هو بهاتفه وطلب الاس�عاف ثم اخبر زميله عن مكان�ه بالضبط، وفي النهاية 

اتصل بـ )سيف( واخبره سريعًا بما حدث..
أم�ا )رحمة( فقد نس�يتهم تمامًا وتوجهت نحو )ش�ومان( ووقفت امامه 
تح�دق في�ه وه�ي تصوب مسدس�ها نح�وه وظلت تح�دق في وجه�ه وهو 
يتوس�ل إليها أن ترحمه حتى ش�اهدت ثانية دون أن تش�عر الصورة تتجس�د 
امامها ورأته وهو يطفىء نار س�يجارته في جس�د طفلته�ا الجميلة الصغيرة 

البريئة حتى سالت الدموع من عينيها وهي تصوب سلاحها نحوه..
»)رحمة(..«.

قالها )رامز( وعيناه عليها في قلق، اما هي فبدون تردد..
اطلقت النار.. 

امام عيني )جيهان( وهي متسمرة في مكانها تنظر إليها في ذهول..
اطلقت النار على )شومان( لتصيبه بطلقة بين فخذيه..

فصرخ صرخة كادت أن توقظ الاموات من حولهم..
واختلط صراخه بصوت سيارات الشرطة زملاء )رامز( وهي تقترب..

وظ�ل يصرخ متألمًا الامًا رهيبة وجس�ده ينتفض بقوة حتى لفظ انفاس�ه 
الاخيرة..

و مع اقتراب صوت سيارات الشرطة..
ادارت )رحمة( عينيها إلى )جيهان( ونظرت إليها نظرة متحدية طويلة..

وكأنها تقول لها بعينيها في ثقة وتحدٍ..
»بلغي عني لو عايزة«.

فهمت )جيهان( ما تقوله عينا )رحمة( لها..
فتجمدت الدموع في عينيها وهي تنظر إليها في صمت تااااااام..

أشبه بصمت القبور من حولهم..
■ ■ ■

)75(

)الغامضـــة(

وق�ف )حازم( بجوار وكيل النياب�ة زميله الذي حضر لمعاينة جثة القتيل 
في مكان الحادث كما قام بعض الرجال بمعاينة س�يارة )شومان( واخرجوا 
من داخلها فرد خرطوش صناعة محلية ومطواة وبعض المخدرات، وعثروا 

على حقيبة )سارة( وهاتفها المحمول.. 
ام�ا )س�ارة( فكان�ت داخل س�يارة الاس�عاف وبجوارها امه�ا وخطيبها 

)رامز( الذي قبل يدها في حنان وهو يقول هامسًا:
- ماما هتروح معاكى على المستشفى وانا هحصلكم حالا..

تشبثت )سارة( بيده وهي تقول في وهن وذعر:
- لا متسبنيش يا )رامز(.. بليييز متسبنيش.. 

ربت على يدها بكفه في حنان مطمئنًا: »متخافيش يا حبيبتى«.
ومسح بيده على رأسها وهو يهمس في حنان بالغ:

- أنا جنبك ومش هس�يبك.. بس لازم اكون م�ع )رحمة( ووكيل النيابة 
دلوقتي.. عشر دقايق بالظبط وهتلاقينى بعربيتى وراكم.. متخافيش ابدًا..

وقبله�ا في جبينها في حن�ان ورفق ثم نظر إلى )جيهان( في صرامة ولوم 
وعندما شاهدها لا تقوى على مواجهة عينيه والدموع تسيل من عينيها أشفق 
عليها من نفس�ها فربت على ذراعها في رفق وود وعندما نظرت إليه قال في 

ود وحنان:
- متقلقيش.. هتبقى كويسة إن شاء الله..

مس�حت دموعها في صمت وهي تنظر إليه في امتنان فابتسم في وجهها 
ابتسامة باهتة وربت على ذراعها ثانية وهو يقول في صوت خافت:

- خدي بالك منها.. أنا هشوف )رحمة( واحصلكم على طول..
اومات برأسها متفهمة ثم قالت في صوت مبحوح من كثرة الصراخ:

- ابقى طمني على )رحمة(..
اومأ برأس�ه ايجابًا ثم نظر إلى )سارة( وابتسم في وجهها على الرغم من 
ضيقه واختناقه وقلقه على )رحمة( ثم خرج من س�يارة الاس�عاف في نفس 
اللحظة التي وصل فيها )سيف( وهبط من سيارته وعينه على جثة )شومان( 
وش�اهد )ح�ازم( وهو يتحدث م�ع زميله وكي�ل النيابة، ثم بح�ث بعينه عن 

)رحمة( حتى وجدها تقف مستندة على سيارة )رامز( في هدوء..
تنظر إلى السماء وعلى وجهها علامات الارتياح.. 

■ ■ ■

وق�ف )س�يف( ف�ي مواجه�ة )رحم�ة( بعد أن وق�ف بع�ض الوقت مع 
)حازم( ووكيل النيابة و )رامز( لمعرفة ما حدث وس�ألها في صوت خافت 

لم يخل من الاهتمام:
- انتِ كويسة؟!! 

نظرت إليه مبتسمة في ارتياح وهي تتنهد بعمق وقالت: »جـدًا«.
نظر )سيف( إليها في صمت ثم التفت ينظر إلى رجال الاسعاف الاخرى 
وهم يحملون جثة )ش�ومان( ثم عاد ينظر إليها في ش�ك واضح فنظرت هي 
إليه في ثقة وتحدٍ وكأنها تفهم ما يظنها قد فعلته وتؤكد له بعينيها أنها فعلت..

»سيادة الرائد انتِ عارفة طبعا انك لازم تشرفينا الصبح«.
قال وكيل النيابة ذلك وهو يتقدم نحو )رحمة( وبجواره )حازم( و)رامز( 

فأومأت برأسها ايجابًا وهي تقول متفهمة:

- بكره الصبح بدري هكون عند حضرتك باذن الله.. 
صافحهم وكيل النيابة قبل أن يتركهم ويذهب ويلحق به رجال الش�رطة 

والاسعاف وكل الموجودين 
حتى اقتصر المكان على )سيف( و)حازم( و)رامز( 

في مواجهة )رحمة(..
وسط سكون الاموات وتحت ضوء القمر.. 

■ ■ ■

»عرفتي منين إن )شومان( خاطف )سارة( يا )رحمة(؟!!«.
وجه )س�يف( ذلك الس�ؤال إلى )رحمة( امام )ح�ازم( و)رامز( اللذين 
نظرا لبعضهما ثم نظرا إليها في اهتمام وش�ك أيضًا وهم يقفون امام اضواء 

سياراتهم فقالت هي في تعجب مصطنع:
- مين )شومان(؟!!.. هو الواد ده اسمه )شومان(؟!! 

ابتسم )سيف( في تهكم وهو يقول:
- يعني متعرفيش أسمه وكمان متعرفيش أنه واحد من اللي كانوا متهمين 

في..؟!!
وقطع كلامه كي لا يذكرها بحادثة )ملك( فنظرت إليه في صرامة قائلة:

- س�كت ليه يا س�يادة المقدم؟!!.. كمل.. واحد من اللي كانوا متهمين 
في اغتصاب وقتل بنتي..

نظر إليها في صمت فعقدت هي ساعديها امام صدرها قائلة في برود:
- لا الحقيقة مكنتش اعرف.. اصلى كنت في غيبوبة..

ابتس�م )س�يف( ابتس�امة باهت�ة بع�د أن فه�م أن ه�ذا س�يكون ردها في 
تحقيقات النيابة، ونظر إليها )حازم( في صرامة وهو يقول في جدية:

- بلاش تعرفيه ولا لأ.. جاوبي على س�ؤال )س�يف(.. عرفتى منين أنه 
خاطف )سارة( مع إن )سارة( نفسها معرفتش تقول لخطيبها؟!!

نظرت إليه في صمت فاقترب منها )رامز( وقال في هدوء ورفق:
- )رحمة(.. عيب لما تفتكرى إن كلام زى ده ممكن يدخل علينا.. أنت 
كنتِ مراقبة )ش�ومان(.. وبالصدفة شفتيه وهو بيخطف )سارة(.. ولحقتيها 

في الوقت المناسب.. 
نظرت إليه )رحمة( قائلة في ثقة:

- ب�س أن�ا مكنت�ش براق�ب )ش�ومان(.. ولا ش�فته بيخط�ف )س�ارة( 
بالصدفة..

نظر إليها في تساؤل واستفهام فتابعت قائلة في حزم:
- أنا كنت براقب )سارة( لانى كنت عارفة إن )شومان( هيخطفها.. 

نظر الثلاثة إليها غير مصدقين ثم نظروا إلى بعضهم 
وعادوا ينظرون إليها والشك قد تملك منهم تمامًا..

■ ■ ■

)75(

)حــالة تلبـــس(

»يعن�ي اي�ه ال�كلام ده؟!! ان�تِ كن�تِ عارف�ة أنه�م هيخطف�وا )س�ارة( 
ومقلتليش يا )رحمة(؟!!«.

قال )رامز( ذلك في انفعال وعصبية فقالت )رحمة( في هدوء:
- لا ه�م مكنوش ناويين يخطفوها.. )ش�ومان( بس.. هو كان حاططها 

في دماغه من ورا )دياب(.. وعشان كده أنا زقيته أنه ينفذ دلوقتي..
نظر )سيف( و)حازم( إليها في ذهول بينما تمتم )رامز( كالمصدوم:

- زقتيه أنه ينفذ؟!!
وامسك بذراعها في عنف وقسوة وهو يصرخ في غضب:

- أنتِ بتقولي ايه يا )رحمة(؟!!.. 
وامسك بذراعها الثانية وانفعل عليها وهو يصرخ:

- انتِ اللي خلتيه يخطف )سارة(؟!! 
تدخل )س�يف( وجذبها من بين يديه بس�رعة وامسك )حازم( به ووقف 

بينهما وهو يقول في عصبية:
- اي�ه يا )رامز( الل�ي بتقوله ده!!.. اكيد الموضوع مش كده.. اس�تنا اما 

نفهم منها..
ظل )رامز( ينظر إليها غير مصدقٍ بينما نظر إليها )س�يف( قائًال في شك 

وهو لا يصدق ما سمع:

- )رحمة(.. اللي بتقوليه داااا..؟!!
قاطعته في مرارة وانفعال: »اللي بقوله ده مكنش ادامي غيره..«

نظر إليها الثلاثة في دهشة فتابعت هي:
- لما عرفت أنه خلاص حاططها في دماغه.. وهيعمل كده في أي لحظة 
واحنا منعرفش.. وس�اعتها مكناش هنق�در نلحقها زي )ملك(.. اضطريت 

انى اشجعه ينفذ اللي في دماغه في وقت اقدر امنعه فيه.. 
ونظرت إلى )سيف( وهي تقول موضحة في عصبية: 

- أن�ا دفعت�ه أنه ينف�ذ في وق�ت معين بس.. لك�ن اكيد مش�جعتوش أنه 
يخطفها!! وعملت كده عشان اقدر احميها منه.. 

صاح )رامز( في غضب: »وليه مقولتليش من الاول؟!!«.
صاحت في وجهه في غضب وانفعال:

- لأن�ك كن�ت هتتصرف بغباء وت�روح تقتله أو تضربه.. وس�اعتها أنت 
اللي كنت هتتسجن ومستقبلك يضيع عشان كلب..

نظر اليها )رامز( في صمت بينما قال )حازم( في صرامة:
- كان ممكن نقبض عليه يا )رحمة(..

لوحت )رحمة( في وجهه وهي تقول في عصبية وتهكم:
- تقبض عليه بتهمة ايه يا سيادة المستشار؟!!.. بتهمة إن الرائد )رحمة( 
عرفت من حد س�معه وهو بيخطط لكده!!.. ده اي�ه التهمة الفظيعة دي!!.. 

ودي بقى هياخد فيها اعدام ولا مؤبد؟!! 
ش�عر )حازم( بالحنق الش�ديد وهي تس�خر منهم على ذلك النحو ونظر 

الثلاثة إلى بعضهم في حرج وقد ادركوا أنها على حق بينما تابعت هي:
 .. - ده أن�ا ل�و كنت ضربت�ه بالنار قبل ما يح�اول يرتك�ب الجريمة فعًال
كان زم�ان النيابة قبضت عليا واتهمتنى ان�ى قتلت مواطن برىء.. كان لازم 

الواقعة تحصل عشان اقدر اثبت جريمته.. 

صاح )رامز( في ضيق ومرارة:
- يعني عش�ان تثبت�ى جريمتة.. تعرضي )س�ارة( للخط�ر ولموقف زى 

ده؟!!
نظرت إليه في صرامة قائلة:

- الموق�ف ده كان�ت هتتعرض له دلوقت�ى أو بعدين لان�ه مكنش ناوي 
يس�يبها.. وان�ا مفارقتهاش لحظة عش�ان مخاط�رش بيها.. أنا كنت بش�وفه 
مراق�ب بيتها كل يوم.. وبيمش�ي وراه�ا حتى وهي مع اهله�ا لانها مكنتش 

بتنزل لوحدها في الفترة الاخيرة..
نظ�ر إليها )رام�ز( في صمت وقد بدأ يفكر في كلامه�ا بينما اكملت هي 

قائلة:
- والنه�اردة كن�ت وراها م�ن لحظة ما نزلت م�ن بيت ابوها واس�تنيتها 
تحت بيت صاحبتها.. ش�فته وهو بيبوظ كاوت�ش عربيتها.. وعرفت أنه قرر 
ينف�ذ.. واول ماركب�ت معاه طلعت وراهم.. وكان لازم اس�يب مس�افة بيني 
وبينه عشان مكشفش نفسي.. وهو ده اللي اخرنى عليها الدقايق دي.. لكن 

أنا عملت كل حاجة عشان احميها وانقذها قبل ما يعمل فيها حاجة..
: »لأ يا )رحمة(«. نظر إليها )سيف( في صرامة قائًال

نظرت إليه في تساؤل فتابع وهو ينظر إلى عينيها:
- كان ممكن تبلغينا وندخل معاكي ونمسكه.. وساعتها.. 

قاطعته في مرارة: 
- ساعتها كان ممكن متقدرش تثبت عليه الجريمة.. 

ونظرت اليهم الثلاثة وهي تتابع في حسرة:
- زى ما معرفتوش تثبتوها عليهم.. لما اغتصبوا وقتلوا بنتى 

■ ■ ■

اطرق )سيف( في صمت وقد شعر بأن كلام )رحمة( يمسه هو شخصيًا 
 : بينما نظر إليها )حازم( في صرامة قائًال

- احن�ا مقصرن�اش يا )رحم�ة(.. )س�يف( بالذات عم�ل حاجات كتير 
انتِ متعرفيهاش.. ولازم تفهمي انك مش لوحدك.. واننا اهلك واكتر ناس 

خايفين عليكي.. 
نظر إليها )سيف( في لوم وهو يقول في صوت صارم:

- حق )ملك( عمرنا ما هنس�يبه يا )رحمة(.. ولو لاخر يوم في عمرنا.. 
لكن في حاجات حصلت خلتنا نسكت لحد ما تيجي اللحظة المناسبة..

قالت في برود: 
- يبق�ى احن�ا مش مختلفي�ن غير ف�ي الطريقة.. كل واح�د يجيب حقها 

بطريقته 
قال )حازم( في عصبية: »انتِ كده هتودى نفسك في داهية«.

قالت واثقة في هدوء وبرود: »متخافش يا س�يادة المستشار.. أنا دلوقتي 
بشتغل بالقانون.. واظن انكم عارفين أنا شاطرة فيه قد ايه!!«.

تمتم )رامز( في قلق: »انتِ بقيتي تخوفي قوي يا )رحمة(«.
نظرت إليه مستنكرة وهي تقول متهكمة: 

- اخوف!! لما فهمت بقيت اخوف؟!!.. بس تصدق عندك حق.. 
ونظرت إلى )سيف( متابعة:

- احيانا ممكن تكون اكتر حاجة تخوف.. إن اللي مش فاهم يفهم.. 
قال لها )سيف( محذرًا في صرامة:

- انتِ بتلعبي بالنار يا )رحمة(.. وانا مش هتفرج عليكي وهسكت..
نظرت إليه في استسلام قائلة: »تقدر تقبض عليا يا حضرة الضابط«.

قال في غضب وحزم: »لو ده هيخليني احميكي هعملها يا )رحمة(» 

ابتسمت في ثقة وتحدٍ قائلة:
- مش هتقدر يا سيادة المقدم.. مفيش دليل أواتهام تبنى عليه قضيتك..

امسك بذراعها وهو يقول في حزم:
- أنا ميهمنيش ابنى قضية قد مايهمني امنعك تقربي من الكلاب دول..

قال )حازم( راجيًا في ود:
- )رحمة( كفاية.. متورطيش نفسك اكتر من كده مع العيال دي.. 

قالت )رحمة( في جدية: »مبقاش ينفع يا ابن عمي.. في س�كة اتفتحت 
ادام�ى ومح�دش يقدر يوصلها غي�ري.. ومقدرش ارجع قب�ل ما اوصلها.. 

لأن متعلق فيها ارواح ناس..« 
قال )سيف( في دهشة: »أرواح ناس!! أنتِ بتتكلمى عن ايه؟!!«.

نظرت اليهم الثلاثة لحظة في صمت ثم قالت في صوت صارم واثق:
- عمليــة اغتيــال.. 

وما كان امام ما قالته لهم سوى أن ينظروا إليها والى بعضهم مصدومين.. 
■ ■ ■

)76(

)معـــاً مـن جـديــد(

ح�اول الثلاث�ة أن يعرفوا ما قصة عملية الاغتي�ال تلك من )رحمة( وأي 
معلوم�ات عنه�ا، لكنها اخبرته�م أن المعلومة التي لديها ليس�ت كاملة بعد 
وانه�ا في انتظار مص�در معلوماتها كي يعطيه�ا كل التفاصيل الخاصة بتلك 

العملية، لكن حتى الآن هي تتوقع أن يكون شخصية هامة في الدولة..
»)رحمة(.. أنتِ لازم تبلغى امن الدولة«.

 : قالها )سيف( في جدية واهتمام واعقبه )حازم( قائًال
- ايوه طبعًا.. وممكن تنسقى معاهم وتتحركي بشكل رسمي..

)رحم�ة(: - بصفت�ى ايه يا )ح�ازم(؟!!.. أنا ضابط ف�ي مكافحة جرائم 
العنف ضد المرآة.. 

)رام�ز(: - م�ش مهم.. ده وضع اس�تثنائي.. وانتِ هتس�اعدي بالتعاون 
معاهم..

)رحمة(: - لو عملت كده هبقى بخاطر بحياة المصدر بتاعى.. 
)سيف(: - )ابتسام( مش كده؟!!

نظرت إليه لحظات في تردد ثم قالت في صوت منخفض:
- ايوه.. ومقدرش اعرضها للخطر لاى سبب من الاسباب..

ق�ال )رامز( محذرًا ف�ي صرامة: »لكن انتِ لوح�دك مش هتقدرى على 
قضي�ة زي دي.. وهتبق�ى بتخاطرى بحياتك وحياة ن�اس تانية غيرك.. احنا 

لازم نكون معاكي..« 

قال )حازم( مؤكدًا: »كلام اخوكي صح يا )رحمة(«.
قال )سيف( في هدوء: »ولو مش عايزة تتحركي من خلالنا.. خلينا احنا 

نتحرك من خلالك.. بس نتحرك صح ومتبقيش لوحدك«.
نظ�رت إليه في صمت وتردد ثم نظرت إلى ابن عمها واخيها وقد بدأت 
تفكر في كلامهم للحظات ثم نظرت إلى )سيف( قائلة في صوت منخفض:

- أي معلومة هعرفها هبلغك بيها.. وانت عليك الباقي..
وهمت بالرحيل لكنه امسكها من ذراعها برفق وقال في حنان:

- )رحمة(.. في حاجة مهمة جدًا لازم تعرفيها.. 
نظر )رامز( و)حازم( لبعضهما اذ علما أنه ينوي أن يخبرها بأمر ما يعرفاه 

جيدًا، بينما اومأت هي برأسها ايجابًا ثم قالت: 
- خليه�ا بك�ره بع�د النياب�ة.. أن�ا دلوقت لازم امش�ي عش�ان )ابتس�ام( 
حاول�ت تكلمن�ى كتير وانا مردتش عليها عش�ان كنت مش�غولة بـ )س�ارة( 

واللي حصل..
لم يجد امامه سوى أن يصمت في استسلام بينما نظرت هي إلى )رامز( قائلة:

- ابقى طمني على )سارة(.. لحد ما اعرف اطمن عليها بنفسي.. 
نظ�ر إليها لحظة ثم ابتس�م في وجهها وجذبها نحوه من رأس�ها ليضمها 
إلي�ه ف�ي حن�ان واحاطها بذراعي�ه وهو يربت على رأس�ها في ح�ب وحنان 

فأحاطته هي أيضًا بذراعيها وربتت على ظهره وهي تقول:
- متزعلش مني يا حبيبي..

ربت اخوها على رأسها في حنان هامسًا: 
- انتِ اللي متزعليش مننا.. احنا كلنا بنحبك وخايفين عليكي..

وابتع�دت عن�ه برفق ونظرت إليه في حنان ثم نظ�رت إلى )حازم( الذي 
اقترب منهما قائًال في حنان: 

- خدي بالك من نفسك يا بنت عمي..
ابتسمت في حنان قائلة: »متخافش عليا يا ابن عمي«.

ث�م التفتت إلى )س�يف( الذي كان ينظر اليه�م في صمت وكانت تعرف 
م�ن نظرت�ه جيدًا أنه لا يس�تطيع أن يمنع نفس�ه م�ن القلق عليه�ا مهما قالت 

ومهما فعلت..
»تعالي اوصلك لعربيتك عشان انتِ موقفاها بعيد..«

قال )سيف( ذلك لها في جدية ثم تابع في صوت خافت:
- ومش هتمشي تاني لوحدك..

قالها بعد نظرة طويلة بينهما..
أكدت أن احساس كل منهما تجاه الآخر لم ولن يتغير ابدًا..

■ ■ ■

قب�ل حل�ول الفجر كان الدكتور )راش�د( ق�د عاد إلى )القاه�رة( بعد أن 
اتصل بزوجته )جيهان( وعرف من صوتها وبكائها أن كارثة قد وقعت ومع 
اص�راره عل�ى أن يعرف ما الأم�ر روت له ما حدث لابنتهما بس�بب خطأها 
وتش�جيعها لابنته�ا عل�ى أن تك�ذب عل�ى خطيبها ال�ذي اوص�اه أن يكون 
مس�ؤًال عنها في غيابه، واخبرته أن )رحمة( و)رامز( انقذا ابنتهما في الوقت 
المناس�ب ف�ي آخر لحظة قبل أن تح�دث الكارثة ويغتصبه�ا ذلك المجرم، 
لكنها الآن في المستش�فى تعالج من اثار الصدمة والضرب والاعتداء الذي 

تعرضت له..
وم�ا كان ام�ام والد )س�ارة( بعد أن س�مع كل ذلك س�وى أن يعود على 
الف�ور ليك�ون بجوار ابنت�ه ويطمئن عليها بنفس�ه، وعندما وص�ل وجد ابنته 
نائمة في س�ريرها تحت تاثير المهدىء، و)جيهان( نائمة على كرسي بجوار 

ابنتهما.. 

اما )رامز( فقد كان يجلس في ش�رفة الحجرة يدخن سيجارته وهو ينظر 
إلى الس�ماء في ش�رود وقد جافاه الن�وم تمامًا عندما راى الدكتور )راش�د( 
يدخل الحجرة ملهوفًا على ابنته ووقف بجانبها يتأملها في حزن واسى وهو 
يمس�ح بيده على ش�عرها ف�ي حنان وهو يتح�دث إليها في تأث�ر ولوعة غير 

مصدقٍ ما حدث لها..
اس�تيقظت )جيه�ان( على صوت زوجها واخذت تنظ�ر إليه وهو يتطلع 

إلى ابنته والدموع في عينيه ثم قالت في صوت مختنق:
- حمدلله على السلامة يا )راشد(..

رفع )راش�د( عينيه إليه�ا في صمت لأن نظرته كان�ت كافية لان تعلم ما 
يحمل�ه له�ا من غضب بداخله، ولم تس�تطع ه�ي أن تواجهه بعينيها بس�بب 
ش�عورها بالحرج والخجل، وظل هو ينظر إليها على هذا النحو حتى ش�عر 

بيد تربت على كتفه من الخلف..
»حمدلله على سلامتك يا دكتور«.

لم يكد )راش�د( يسمع صوت )رامز( وشعر به حتى التفت نحوه بسرعة 
وعانق�ه في لهفة وكاد أن يبكى وهو يش�كره عل�ى انقاذه لابنته فربت )رامز( 

على كتفيه برفق وهو يقول مستنكرًا في ود:
- أنت بتش�كرنى على ايه يا دكتور؟!!.. ده لو واحدة غريبة حصلها كده 

مكنتش هتأخر.. طب لما تبقى خطيبتى هعمل ايه!! 
: »وبعدين الفضل كل�ه يرجع لـ )رحمة(..  وابع�ده برفق ونظ�ر إليه قائًال

هي وصلت قبلى ولحقتها في الوقت المناسب«.
 : نظر )راشد( إليه في امتنان قائًال

- أنا مش عارف اقولكم ايه!!.. سواء أنت ولا )رحمة(.. 
: »متقولش حاجة..«. ربت )رامز( على ذراعه قائًال

نظر )راش�د( إلى )جيهان( من اس�فل إلى اعلى ثم عاد ينظر إلى )رامز( 
قائًال في حزم:

- اول ما )س�ارة( تخرج من المستشفى وتبقى كويسة هنكتب كتابكم.. 
وانت اللي هتبقى مسؤل عنها..

اطرقت )جيهان( في صمت تام بينما ابتسم )رامز( ابتسامة باهتة: 
- إن ش�اء الله يا دكتور.. بس نطمن عليها الاول.. وعلى )رحمة( بكره 

في النيابة 
سأله )راشد( في اهتمام وقلق: »ليه مالها )رحمة(؟!!«.

قال )رامز( في قلق: »)رحمة( ضربت الواد بالنار ومات«.
قال )راشد( في انفعال: »في ستين داهية«.

قال )رامز( في ضيق:
- الموضوع مش بالسهولة دي يا دكتور.. خاصة إن الواد كان..

اومأ )راشد( برأسه وهو يقاطعه: 
- من المجرمين اللي اعتدوا على )ملك(.. مش كده؟!!

نظر إليه )رامز( في دهشة: »وانت عرفت إزاي؟!!«.
تنهد )راشد( في عمق ثم روى له ما اخبره به )سيف( عن متابعة )أورجا( 
و)شومان( لـ )سارة( يوم ذهابها إلى المصحة مع امه الاستاذة )هويدا(، ثم 
اخبره لماذا اخفى هو و)س�يف( ذلك الأمر عنه خش�ية أن يقوم باى رد فعل 

متهور قد يقضي على حياته أو مستقبله.. 
اس�تمع )رام�ز( و)جيهان( إليه غير مصدقين ثم تفهم�ا لمَِ كان قلقًا على 
)س�ارة( طوال تلك الفترة وكان يمنعها من الخروج بمفردها إلى أي مكان، 

 : وبعد أن انتهى )راشد( من كلامه نظر إليه )رامز( في عتاب قائًال
- مهما كان يا دكتور.. كان لازم اعرف.. 

ونظر امامه في شرود وهو يقول: 
- يمكن مكنش حصل اللي حصل.. وكنت اتصرفت بعيد عن )رحمة(.. 

ومكانتش اتورطت كده 
قال )راشد( في صرامة: »)رحمة( اتصرفت من وحي ضميرها يا )رامز( 
وأي حد مكانها كان يش�وف جريمة زى دي قدامه مكنش هيس�كت.. وكان 

هيعمل اللي هي عملته«.
قال )رامز( في قلق: »أنا قلقان عليها من تحقيق النيابة«.
كاد )راشد( أن يقول شيئًا لكن )جيهان( تدخلت قائلة:

- متقلقش يا )رامز( أنا هقف جنب )رحمة( ومش هسيبها..
نظر الاثنان إليها في صمت ثم قال )رامز(:

- متنسيش إن وكيل النيابة طلبنا أنا وانتِ شهود على الواقعة..
قالت )جيهان( في حزم:

- برضو مش هسيبها.. أنا هفضل مع )رحمة( لاخر لحظة..
■ ■ ■

)77(

)هدوء قبل العاصفة(

مرت الليلة بصعوبة على الجميع، ولم يخلد أحد فيها إلى النوم..
ظل )س�يف( س�اهرًا يفكر في )رحم�ة( وفيما هي مقدمة عليه ويش�عره 
بالقلق والخوف عليها، اما هي فكانت تنتظر أن ترسل لها )ابتسام( أي كلمة 
أو معلومة تس�اعدها عل�ى منع وقوع جريمة الاغتيال تل�ك، لكنها لم تفعل 

واختفت تمامًا مما زاد ذلك من قلقها وحيرتها..
وس�هر )حازم( على الهاتف مع )ش�رين( حتى الفجر وهو يروي لها ما 
ح�دث في تلك الليلة وم�ا فعلته )رحمة( مع خاطف )س�ارة( واخبرها أنها 
ذاهب�ة للنيابة غ�دًا من أجل التحقيق في الواقعة، ثم طل�ب منها أن يلتقى بها 

غدًا من أجل أمر هام سيخبرها بتفاصيله في الصباح..
وفي الصباح الباكر التقى المستش�ار )فري�د( وزوجته )هويدا( بالدكتور 
)راش�د( ف�ي المستش�فى اثن�اء ذهابهما للأطمئنان على )س�ارة( وجلس�ت 
)هوي�دا( بجواره�ا ترعاها مكان امه�ا )جيهان( التي ذهبت م�ع )رامز( إلى 

النيابة وهناك التقيا بـ )رحمة( و)سيف(..
ولم تكد )رحمة( تخرج من مكتب وكيل النيابة حتى التف الثلاثة حولها 

وسألوها عما فعلت ثم دخلت )جيهان( لتدلي بشهادتها عن الواقعة.. 
»كلام الرائ�د )رحمة( حقيقى.. هي اطلقت علي�ه النار وهي بتدافع عن 
بنتى )س�ارة( وبتنقذها من الاغتصاب والموت.. واحنا وصلنا والمجرم ده 

لس�ه فيه الروح.. والنقيب )رامز( خطيب بنتي طلب له الاسعاف.. لكن هو 
مات قبل الاسعاف ما توصل بدقايق..«

قال�ت )جيهان( ذل�ك لوكيل النيابة الذي اس�تكمل التحقيق معها ثم مع 
)رام�ز( اللذين اكد كلامهما التقرير المبدئي للمستش�فى الذي وصل للنيابة 
ووص�ف حالة )س�ارة( الصحية والنفس�ية بعد الاعتداء ال�ذي تعرضت له، 

وأكد انها تعرضت للضرب المبرح والحرق والقسوة والعنف..
 وق�د أمر وكيل النيابة باس�تكمال التحقيقات واخذ اقوال المجنى عليها 
وتحويلها إلى الطب الش�رعي لتوقيع الكش�ف الطبي عليها وبيان ما بها من 

اصابات واسباب حدوثها..
■ ■ ■

كان )ح�ازم( على مش�ارف دخول قاع�ة المحكمة عندم�ا اتصلت عليه 
)شرين( فأسرع يجيب على اتصالها قبل أن يدخل وسمع صوتها تقول له:

- صباح الخير يا فندم.. يارب منكنش ازعجنا معاليك..
 : ابتسم )حازم( قائًال

- أجم�ل ازع�اج والله ي�ا فندم.. صب�اح ال�ورد.. طمنين�ي اخباركم ايه 
النهاردة؟

اتاه صوت )شرين( متحمسًا وفرحًا وهي تقول:
- احن�ا اخبارن�ا زى الف�ل.. صحينا وفطرنا.. وبنس�تعد أهو.. ومس�افة 

الطريق نكون عندك..
قال )حازم( وهو ينظر في ساعة يده: 

- ط�ب جميل جدًا الكلام ده.. بس اقولك حاجة احس�ن.. خليكم وانا 
اللي هجيلكم.. 

ابتس�مت قائلة: »طب على ما تيجي.. احنا هناخد العربية ونتمش�ى بيها 
لحد السوبر ماركت الكبير.. ونجيب شوية حاجات حلوة وجميلة..«

قال لها في امتنان: »متشكر جدًا ليكي ولمعالي السفير يا )شرين(«.
قالت معاتبة:

- عل�ى فك�رة أن�ت لو كنت ش�ايفنى واح�دة منكم مكنتش ش�كرتني يا 
فندم..

صمت برهة ثم قال في صوت ودود اقرب إلى الهمس: 
- أن�ا ش�ايفك اكتر من واحدة مننا يا )ش�رين(.. أنا ش�ايفك جزء مني.. 

شايفك النص اللي بيكملنى..
ساد الصمت بينهما بضع لحظات ثم قالت هي في رقة:

- ده كلام كبير قوي يا معالي المستشار.. 
ضح�ك )حازم( ثم قال: »وانا مليش غير في الكلام الكبير والمباش�ر.. 
وعش�ان كده هس�تغل الفرصة لما اجيلكم واكلم معالي السفير في موضوع 

مهم«.
ابتسمت في سعادة وحياء ثم قالت: »طب ممكن متتأخرش علينا؟»

: »مش هتأخ�ر.. ولو لقيتي الموبايل مقف�ول متقلقيش.. أنا  ابتس�م قائًال
دايمً�ا بقفل�ه وان�ا جوه القاعة.. وان ش�اء الل�ه هخلص واطل�ع عليكم على 

طول«.
وانهى معها المكالمة واسرع يدخل إلى القاعة كي لا يتاخر على عمله..

ولا على الذهاب إلى من اختارها لتكمل نصفه الآخر.. 
■ ■ ■

»أنا متشكرة قوى يا )رحمة( عشان انقذتي لي بنتي«.

قالت )جيهان( ذلك وهم الأربعة يقفون في الخارج امام المبنى فنظرت 
)رحمة( إليها قائلة: 

- مفيش شكر بينا يا )جيهان( 
عانقتها )جيهان( وهي تبكي: 

- أنا أسفة يا )رحمة(.. والله العظيم اسفة..
قالت )رحمة( في حنان: »مفيش حاجة يا )جيهان( خلاص«.

ونظرت إليها مبتسمة في ود:
- يالا عشان تروحى لبنتك وسلميلي عليها لحد ما اشوفها.. 

اوم�أت )جيه�ان( برأس�ها ايجابًا وه�ي تمس�ح دموعها ثم نظ�رت إلى 
)رامز( الذي قال:

- يالا عش�ان اوصلك واطمن على )س�ارة(.. أنا خ�دت اجازة عارضة 
عشان اكون جنبها..

 نظر إليه )سيف( قائًال في جدية: »يمكن نحتاجك«.
قال )رامز( في حزم: »وانا دايمًا جاهز..«

 : واشار نحو )رحمة( قائًال
- خد بالك منها..واوعا تسيبها تختفى تانى

ابتس�م )سيف( ابتسامة باهتة في صمت ثم تابع )رامز( و)جيهان( وهما 
يرحلان معًا بينما كانت )رحمة( تنظر إليه ثم قالت في صوت خافت: 

- شكلك مجهد ومنتمش كويس 
.. مين يجيله ن�وم في ليل�ة زى دي!!.. أنتِ  )س�يف(: - منتم�ش اصًا�لً

كمان شكلك منمتيش..
)رحمة(: - فضلت صاحية مستنية أي كلمة من )ابتسام(.. لكن مفيش.. 

ياريتنى كنت رديت عليها امبارح ولو مرة واحدة..

)س�يف(: - متأنبيش نفس�ك على حاجة.. كنتِ هتردى إزاي وسط كل 
اللي حصل ده!!

)رحمة(: - طب قولي.. ايه الحاجة المهمة اللي كنت عايز تقولهالي؟!!
نظر )سيف( حوله وهو يقول:

- مش هينفع هنا.. تعالى هنروح على مكان هحكيلك فيه كل حاجة 
سارت معه نحو سيارته وهي تقول في تساؤل:

- مكان ايه؟!!.. طب ما تقولي واحنا في الطريق..
وقفا امام السيارة وهو يقول لها:

- مش هينفع.. في حاجة لازم تشوفيها الاول..
نظرت إليه في حيرة وهي تقول: 

- أنا مش فاهمة حاجة وكلامك...
قطع�ت كلامها فج�أة على صوت رني�ن معين لهاتفها فأس�رعت تخرج 

هاتفها من جيب بنطلونها وهي تقول في لهفة: 
- دي )ابتسام( ومادام اتصلت يبقى حاجة مهمة 

قال )سيف( في اهتمام بسرعة: »طب ردي بسرعة«.
اسرعت )رحمة( ترد عليها: »)ابتسام( انتِ فين؟!!«.

اتاها صوت )ابتسام( كالهمس وهي تقول في توتر:
- أنا بتكلم من البيت و)دياب( هنا في الحمام ولازم اقو..

قاطعتها )رحمة( وهي تصرخ فيها في غضب:
- وإزاي تعملي كده يا مجنونة.. اقفلى بسرعة وكلميني لما..

قاطعتها )ابتسام( بسرعة في قلق:

- مفي�ش وقت يا س�ت )رحم�ة(.. لازم اقولك اللي عرفت�ه عن الرجل 
اللي هيفجروه..

اقترب )سيف( من )رحمة( وهي تقول في اهتمام ولهفة:
- مين؟.. قولي بسرعة.. 

نظ�رت )ابتس�ام( إلى خارج ب�اب حجرتها لتتأكد أن )دي�اب( مازال في 
الحمام ثم قالت في توتر وقلق:

- )حازم( بيه.. ابن عم حضرتك..
اتسعت عينا )رحمة( في ذهول وهي تصرخ: 

- أنت بتقولي ايه؟!!!
سألها )سيف( في قلق: »في ايه يا )رحمة(؟«.

لم تجبه واستمعت إلى )ابتسام( التي قالت بسرعة:
- والل�ه العظي�م هو الاس�تاذ )حازم(.. أنا ش�فت صورته عل�ى موبايل 
المخف�ي )دياب(.. وس�معته امبارح بيق�ول انهم هينفذوا النه�ارده.. وكان 
بيرت�ب م�ع )لايكات( بدل )ش�ومان(.. لانه اختفى ومح�دش لاقيه.. وهو 
اللي كان ماس�ك العملية وعارف هتتنفذ امتى وفين ومين هينفذها.. عش�ان 

كده كلمتك امبارح كتير بس انتِ مردتيش 
استمعت إليها )رحمة( وهي تنظر امامها في شرود وذهول.. 

وهي تتذكر أن )شومان( كان بين يديها امس ومعه المعلومة كاملة..
■ ■ ■

»بتقولك ايه يا )رحمة(؟!!«.
صرخ )سيف( بذلك في قلق شديد وهو يرى وجهها هكذا، فنظرت إليه 

وهي مازالت مصدومة قائلة:
- الهدف بتاعهم.. يبقى )حازم(..

قال )سيف( غير مصدقٍ: »ايه؟!!«.
تابعت قائلة في ذهول: »وهينفذوا النهاردة«.

نظر إليها )س�يف( لحظة كالمصدوم ثم جذب من يدها الهاتف وقال لـ 
)ابتسام( في صرامة: »)ابتسام(..« 

اتاه صوتها وهي تقول في دهشة: »)سيف( بيه؟!!«.
قال )سيف( بسرعة: 

- اي�وه يا )ابتس�ام(.. اس�معينى كوي�س.. أنا عايزك تخرج�ى من عندك 
فورًا..

قالت في حيرة وتوتر: »اخرج؟!!«.
قال في صرامة: »ايوه وبسرعة«.

قالت في اصرار على الرغم من توترها:
- لا يا )سيف( بيه.. لسه في حاجات مهمة لازم اجيب.. 

صاح فيها مقاطعًا في غضب وحسم:
- س�يبي كل حاج�ة واعملى اللي بقولك عليه.. اس�تني في اقرب مكان 
ع�ام ليكي.. ولما توصلي كلمينا وانا هبعت حد من عندي ياخدك.. فهمتي 

هتعملي ايه؟!!
صمتت )ابتسام( برهة ثم قالت: »حاضر.. اوامرك يا..« 

وش�هقت في فزع ش�هقة به�ا صرخة مكتوم�ة حين فوجئت ب�ـ )دياب( 
يج�ذب الهاتف م�ن يدها ويضعه عل�ى اذنه وهو ينظ�ر إليها بعيني�ن يتطاير 

الشرر منهما..
■ ■ ■

)78(

)دائـــرة الخطـــر(

ش�عر )س�يف( بالقلق على )ابتس�ام( وكاد أن يقول ش�يئًا لكنه انتبه إلى 
صمته�ا المفاجىء فصمت أيضًا للحظات وهو ينصت في حذر حتى س�مع 

صوت )دياب( وهو يقول في غضب: 
»مين يا بت ده اللي بيديكي اوامر غيري؟!!«.

كادت )رحمة( أن تسأل )سيف( عما يحدث لكنه وضع سبابته على فمه 
مشيرا لها بالصمت التام وعاد ينصت إلى )ابتسام( التي قالت في ارتباك: 

- مـ مـ.. مين يعني ايه؟!! 
صرخ )دياب( فيها في غضب:

- أنا سامعك بتقولى لحد اوامرك.. مين ده يا بت؟!! 
تمالكت )ابتس�ام( اعصابها حين علمت أنه لم يس�مع ش�يئًا مما سبق ثم 

قالت في هدوء مفتعل:
- ده زبون.. عايزني اخدله واحدة من البنات وانا مش فايقاله قلت اخده 

على قد عقله.. 
بع�د أن تأكد )س�يف( أنه لم يس�مع حوارهما اغلق الاتص�ال معها فنظر 
)دياب( إلى الهاتف حين س�مع صوت انهاء المكالمة ثم نظر إلى )ابتس�ام( 

قائًال في حزم:
 - واحن�ا م�ن امت�ى بنبقى مش فايقين للش�غل!!.. ي�الا اجهزى وكلمى 

البت اللي عايزها خليها تجهز.. 

والقى بالهاتف وهو يقول متهكمًا: »الرزق يحب الخفية ياختى«.
التقط�ت الهاتف بين يديها واطلقت من اعماقها تنهيدة ارتياح واطمئنان 
ثم انتبهت إلى أنه يستعد للخروج وهو لم يعتد ابدًا مغادرة المنزل في وقت 

مبكر كهذا إلا اذا كان يدبر شيئًا أو من أجل أمر هام..
وفي الحالتين قررت أن تعرف.. ماذا ينوي أن يفعل!!

■ ■ ■

في نفس الوقت كان )س�يف( يش�رح لـ )رحمة( ما حدث ويطمئنها إلى 
أن )دي�اب( لم يس�مع ش�يئًا مم�ا دار بينهما ثم اس�تمع هو إلى م�ا عرفته من 
معلوم�ات من )ابتس�ام( ع�ن مخطط اغتي�ال ابن عمها ولم تكد تنطق اس�م 

 : )شومان( امامه حتى نظر إليها في لوم وضيق وهو يخرج هاتفه قائًال
- )شومان(!!! كان تحت ايدينا يا )رحمة(.. 

قالت في توتر وعصبية:
- مش وقت تقطيم يا )سيف(.. لازم نلحق )حازم(.. 

اتصل برقم ما وهو يقول: »عارف.. ومش مستني«.
وما إن سمع الطرف الآخر يرد على اتصاله حتى قال في جدية:

- اي�وه ي�ا )جم�ال( بيه.. المعلوم�ة اللي بلغت�ك بيها هتتنف�ذ النهاردة.. 
المستشار )حازم القاضي(..

واخذ يعطى المعلومات التي حصلت عليها )رحمة( إلى زميله ثم اخبره 
أنه لا يعرف أي معلومة أخرى عن مكان العملية أو المنفذين لها، ولا يعرف 
عن موعد تنفيذها س�وى أنها س�تتم اليوم وقد تكون خلال ساعات قليلة أو 

الآن.. 
اس�تمع الضاب�ط )جم�ال( إلى )س�يف( ف�ي اهتمام ث�م قال ل�ه أن هذه 

المعلومات غير كافية لكنهم سيبذلون ما في وسعهم..

كان�ت )رحمة( في تل�ك الاثناء تحاول أن تتصل بـ )ح�ازم( لكن هاتفه 
كان مغلقًا منذ أن غادر قاعة المحكمة والمبنى كله.. متجهًا نحو سيارته.. 

■ ■ ■

وق�ف )لايكات( عند الرصيف المواجه لمبنى المحكمة يراقب المكان 
جيدًا وعينه على ش�اب نحيف ويضع نظارة ش�مس س�وداء يقف عند نهاية 
الرصي�ف حامًال في يده حقيبة س�وداء صغيرة أش�به بالحقائب المدرس�ية، 
ثم نظر إلى الاتجاه الآخر نحو ش�ابين يقفان بجوار موتوسيكل خاص بهما 

بجوار أحد المحلات اعطاه احدهما اشارة خاصة انهما على استعداد..
ف�ي نف�س اللحظة خرج )ح�ازم( متجهًا نحو س�يارته إلا أن أحد زملائه 
اس�توقفه ووقف يتحدث معه عندئذ ش�اهده )لايكات( في وضوح فالتفت 

يعطى اشارة بالتحرك إلى الشاب حامل الحقيبة السوداء..
سار الشاب في هدوء تام وهو يدخن احدى السجائر إلى ناصية رصيف 
مبن�ى المحكم�ة حيث توجد س�يارة )ح�ازم(، وقبل أن يص�ل إليها فوجىء 
بضاب�ط الم�رور يركض نح�وه وهو يش�ير إلى اح�دى الس�يارات بالتحرك 

بسرعة لأنها تغلق الطريق بوقوفها صف ثانٍ..
وقف الشاب في مكانه وكأن شيئًا لم يكن وهو يختلس النظر إلى ضابط 

المرور وامين الشرطة الذي معه وهما يقفان بينه وبين سيارة )حازم(..
شعر )لايكات( بالقلق وهو يراقب الشاب من مكانه ويشاهد )حازم( قد 

انهى حديثه مع زميله ويسير متجهًا نحو سيارته.. 
■ ■ ■

»)حازم( قافل موبايله.. )حازم( في خطر يا )سيف(«.
قالت )رحمة( ذلك لـ )س�يف( وهي تمس�ح بيدها على رأس�ها في توتر 
وقلق ش�ديد، التفت إليها )س�يف( والقلق يطل من عينيه وهو يقول في توتر 

وانفعال:

- م�ش )حازم( ب�س اللي في خطر يا )رحمة(.. ف�ي كارثة تانية.. وانت 
مش عارفة حاجة..

نظرت إليه في دهشة وهي تقول في توتر وانفعال:
- مش عارفة ايه يا )سيف(!! وكارثة ايه تانى!!..

اغمض )س�يف( عينيه وهو يش�يح بوجه�ه جانبًا وكأنه ل�م يكن يريد أن 
يخبرها هكذا أو الآن وش�عرت هي بذلك فأمس�كت بساعديه قائلة في قلق 

وعصبية: 
- في ايه يا )سيف(!!.. اتكلم..

نظر إليها برهة في صمت وهو يأخذ نفسًا عميقًا وكأنه يستعد لالقاء قنبلة 
ف�ي وجهها ويهيىء نفس�ه إلى رد فعلها، ثم قال ف�ي صوت صارم حاول أن 

يجعله هادئًا:
- )شرين( هتقابل )حازم( دلوقتي.. 

حدق�ت فيه في تس�اؤل وش�ك بينم�ا تابع هو بنف�س نبرة صوت�ه الواثقة 
الصارمة:

- ومعاها.. )ملك(.. بنتك..
وصمت كل شيء من حولها فجأة.. وساد سكون تام..

ولم يعد هناك سوى صدى كلامه وهو يرن كالاجراس في اذنيها..
■ ■ ■

)79(

)كشـــف المخـطط(

»مـ.. مـ.. )ملك(!!.. )ملك( مين؟!!«.
خرجت الحروف والكلمات مختنقة ممزقة من بين ش�فتيها وقلبها يكاد 
أن يتوقف عن النبض وهي تنظر إلى )سيف( مصدومة في ذهول وفي حالة 
ع�دم اس�تيعاب تامة بينما كان ينظ�ر هو إليها في حنان واش�فاق وتأهب لما 
يمك�ن أن يح�دث ف�ي أي لحظة ك�رد فعل منها ام�ام تل�ك المفاجأة وهول 

الصدمة..
»)ملك( بنتك يا )رحمة(.. بنتك عايشة..)ملك( عايشة يا )رحمة(»

حدقت فيه في ش�ك وهو يقول ذلك وكأنه مجنون وهي تهز رأسها نافية 
وتشير إليه بيدها المرتجفة وهي تردد بشفتين مرتعشتين:

- أنت بتقول ايه!!.. أنت مجنون.. أكيد مجنون..
امسك بذراعيها في قوة وهو يقاطعها في صرامة واصرار:

- أنا مش مجنون يا )رحمة(.. بنتك عايشة ومماتتش.. )ملك( عايشة.. 
ظل�ت تحدق فيه في ذهول وهي في حالة صدم�ة تامة وصوته يتردد في 
اذنها وهو يردد مايقول حتى شعرت أن كل شيء يدور من حولها وتسارعت 

انفاسها ونبضاتها وفجأة..
ارتجت الارض من تحت قدميها وسقطت..

»)رحمة(..«.
نطق باسمها في جزع وقلق وهو يمسك بها بسرعة قبل أن تسقط وتفقد وعيها..

امسكها بقوة واسند ظهرها على السيارة وهو يصرخ فيها:
- فوقي يا )رحمة( فوقي.. أنا مش هسمحلك تروحي مني تانى.. 

فتحت عينيها الزائغتين في وهن على صوته وهو يقول في انفعال بالغ: 
- )ملك( عايشة ومحتجالك يا )رحمة(.. 

اغرورقت عيناها بالدموع وخرج صوتها مختنقًا وهي تقول غير مصدقة: 
- )ملك( عايشة!!.. بنتى أنا عايشة؟!!.. 

ابتسم في وجهها في حنان: 
- ايوه يا حبيبتى عايشة.. وحياتك عندي عايشة.. والله العظيم عايشة..
نظرت إليه غير مصدقة مذهولة وهي تقول في صعوبة وسط انفاسها السريعة:
- ط�ب إزاي!!.. وإزاي معرف�ش..!!.. ولي�ه؟!!.. ده أن�ا كن�ت بموت 
كل ي�وم وان�ا فاكراه�ا راحت من�ي.. اتمنيت الم�وت في كل لحظة عش�ان 

اروحلها.. ليه مقلتليش يا )سيف( ليه!!!! 
امسك وجهها بين يديه في حنان وحب وهو يقول: 

- هقولك على كل حاجة.. لكن المهم دلوقت نلحقها هي و)حازم(.. 
الاتنين في خطر يا )رحمة(.. 

■ ■ ■

وقفت )ابتس�ام( بجوار )دياب( وهو يغير ملابس�ه محاولة أن تلتقط منه 
أي معلومة وهي تس�أله عن سبب نزوله في هذا الوقت المبكر، فأخبرها أنه 
ذاهب إلى )مجدي( المحامى وسينتظر الاثنان اخبارًا عن تنفيذ عملية هامة 

بالنسبة لهما..
»عملية ايه دي؟«.

وجه�ت )ابتس�ام( ذلك الس�ؤال إل�ى )دياب( وه�ي تتظاه�ر بالفضول 
والاهتمام فربت هو على وجهها وهو يقول متهكمًا: 

- عملية كبيرة عليكي يا )بوسبوس(.. 
اصطنعت اللهفة والاهتمام أكثر وهي تقول: 

- طب هي هتخلص دلوقتي ولا بالليل؟!!.. عش�ان يعني لو تمت يبقى 
وشي حلو عليك ومتاكلش عليا الحلاوة بتاعتى..

ضحك في صوت مرتفع ثم قال: 
- بقيت�ي طماع�ة ق�وى ي�ا )بسبوس�تى(.. بس ماش�ي.. أول م�ا تخلص 

هجيلك ونحتفل سوا.. ومتخافيش.. هنعرف خبرها بدري بدري
ثم بدا عليه أنه تذكر شيئًا هامًا وهو يقول:

- آه.. ل�و الب�أف )ش�ومان( ظهر أو اتص�ل كلميني على طول.. عش�ان 
هطلع عين.. ولا بلاش.. اما اشوفه بس واعرف انخفى فين..!!

وسار متجهًا إلى باب الشقة وهو يحدث نفسه متمتًا:
- تلاقيه عند واحدة من مقاطيعه اكيد.. ماهو كلب حريم.. وش�كل اخرته 
هتبقى على ايد مزة.. زى الحمار التانى.. الله يحرقه ماطرح ماراح هو راخر..

وغادر تاركًا خلفه في الداخل )ابتسام( وهي تغير ملابسها..
لتخرج بسرعة كما امرها )سيف(.. وترحل..

■ ■ ■

لم يس�تطع الش�اب أن يقترب من س�يارة )حازم( بس�بب ضابط المرور 
الذي ش�اء الق�در أن يجعله يق�ف بجوارها بالضبط، وكان على الش�اب أن 
ينف�ذ المهم�ة أو أن يلغيها بس�رعة قبل أن يش�ك في امره ضاب�ط المرور أو 

رجال الامن المتمركزون امام مدخل المبنى على بعد امتار منه.. 
وصل )حازم( إلى س�يارته وبدا عليه أنه يعرف ضابط المرور وهو يلقى 
علي�ه التحية قبل أن يصعد إلى الس�يارة وعندئذ نظر )لايكات( إلى الش�اب 
واعطاه اش�ارة خاصة بأن ينفذ فورا فما كان امام الش�اب س�وى أن يس�تغل 

كلام ضاب�ط الم�رور مع )حازم( ثم يس�رع ويلقى بالحقيبة اس�فل الس�يارة 
الواقفة خلف سيارة )حازم(..

اثناء حديث الضابط مع )حازم( لمح ذلك الشاب..
»أنت يابنى أنت.. ايه الوقفة اللي أنت واقفها دي!!«.

 : قال الضابط ذلك وهو ينظر إلى الشاب الذي تسمر في مكانه قائًال
- أنا؟!! 

قال الضابط في عصبية: 
- ايوه أنت امال خيالك؟!! واقف عندك بتعمل ايه؟!!

: »شوفلي الواد واقف كده ليه؟«. ونظر إلى امين الشرطة قائًال
توجه الامين نحو الشاب بينما نظر الضابط إلى )حازم( مبتسمًا:

- اتفضل أنت يا )حازم( باشا.. ومتغبش علينا.. 
قال )حازم( مبتسمًا: »لا الايام الجاية هتزهق مني..« 

ضح�ك الضابط وصافحه قبل أن يذهب متجهًا إلى الناحية الاخرى في 
نفس اللحظة التي اوقف فيها الامين ذلك الش�اب ليس�أله عن س�بب وقفته 

الغريبة تلك امام مبنى المحكمة..
 شاهد )لايكات( الشاب وهو متجمد في مكانه ومتورط في الحديث مع 
امين الش�رطة، وشاهد أن سيارة )حازم( على وشك الابتعاد وستبوء العملية 
بالفشل لان الشاب يخشى بالطبع أن ينفذ وهومازال يقف في دائرة الخطر..

تس�مر ضابط المرور في مكانه يس�تمع إلى الاش�ارة التي جاءتهم تحذر 
م�ن ح�دوث تفجيرات، وش�اهد حال�ة من التأه�ب بين ق�وات التأمين عند 
المبن�ى ووص�ول عدد م�ن س�يارات الش�رطة والمزيد م�ن الق�وات فاتجه 
إل�ى أحد زملائ�ه من ضباط الام�ن المركزى وقبل أن يس�أله عما يحدث.. 

تحركت سيارة )حازم(.. 

ومع تحرك سيارة )حازم( نظر )لايكات( إلى الشابين الآخرين الواقفين 
ف�ي الجهة الاخ�رى عن�د الموتوس�يكل واعطاهما اش�ارة التنفيذ بس�رعة، 
فأخ�رج احدهما جه�ازًا صغيرًا على ش�كل هاتف محمول وه�و ينظر نحو 

الهدف و استعد للضغط على الزر الاحمر في الجهاز..
وقب�ل ث�وانٍ م�ن ضغط�ه عل�ى ال�زر فوج�ىء باتص�ال عل�ى هاتف�ه من 

)لايكات(..
»وقف العملية«.

قال )لايكات( ذلك في الهاتف وهو يسير إلى نهاية الشارع فقال الرجل 
في دهشة: »نعم؟!!«.

اتاه صوت )لايكات( صارمًا واثقًا وهو يقول:
- زي ما سمعت.. وقف العملية واطلع ورا العربية.. يالا..

ق�ال جملت�ه الاخيرة وه�و يقفز داخل س�يارة ميكروب�اص كانت تنتظره 
في آخر الش�ارع، في نفس اللحظة التي لحق به الشاب النحيف الذي وضع 
الحقيب�ة اس�فل الس�يارة بع�د أن اخبر امي�ن الش�رطة أنه جديد ف�ي المنطقة 
وصديق�ه طل�ب من�ه أن ينتظ�رة ام�ام المحكم�ة، فقال ل�ه الامي�ن أن يبتعد 
الآن لان�ه توج�د حالة طارئة ويمكنه أن ينتظ�ر صاحبه على الرصيف الآخر 
المواج�ه للمحكم�ة، وبع�د ذلك قف�ز الاثنان الاخ�ران فوق الموتوس�يكل 

الخاص بهما وانطلقا به..
وف�ي نف�س اللحظة التي ط�وق فيه�ا الك�ردون الامني مبن�ى المحكمة 

وانتشر الامن في كل مكان..
كان الميكروباص والموتوسيكل قد انطلقا خارج النطاق..

خلف سيارة )حازم القاضي(..
■ ■ ■

)80(

)الدليـــل الحــــي(

»إزاي يا )سيف(!!.. إزاي تخبوا عنى إن بنتي عايشة!!.. وليه؟!!»
قالت )رحمة( ذلك في مرارة وحس�رة وضيق والدموع تسيل من عينيها 

وهي جالسة في السيارة بجوار )سيف( الذي قال في حنان واشفاق:
- كان غصب عننا يا )رحمة(.. احنا عملنا كده عشان مصلحة )ملك(.. 
وعش�ان نحافظ على حياتها.. انتِ وقعتى مننا اول ما ش�فتيها ومتحملتيش 
الصدم�ة.. ودخلتى في غيبوبة طويل�ة.. افتكرنا اننا فقدناك�م انتم الاتنين.. 
بس الدكتور في عربية الاسعاف لقى لسه فيها نفس.. وفي المستشفى عرفنا 
إن الام�ل في حياته�ا كان ضعيف.. وبفضل ربنا والدكتور )راش�د( انكتب 
له�ا عمر جديد.. لكن لما فاقت لقيناها في حالة صدمة مش عادية.. فقدت 
النطق والاحس�اس والقدرة على التواصل مع العالم الخارجى.. كانت زى 

العروسة اللعبة المفتحة عيونها وبس.. 
استمعت إليه في تأثر وهي تحاول أن تتصور حالة ابنتها على ذلك النحو 

 : كما يصفها وتابع هو كلامه قائًال
- أن�ا مبلغتش ح�د إنها فاقت.. واتفق�ت مع الدكتور )راش�د( اننا نكتم 
الخب�ر.. خف�ت عليه�ا من ال�كلاب دول يعرف�وا أنها فاقت وممكن تش�هد 
عليهم فيعملوا فيها حاجة.. وتوقعي كان في محله.. لان لما عم )عبد الله( 
البواب فاق.. اتقتل في المستشفى.. ساعتها جاتلى الفكرة وخدت القرار.. 
وطلب�ت من ال�وزارة اننا نعلن عن وفاة البنت عش�ان نحميها لحد ما حالتها 

تتحسن وتقدر تتكلم.. 

وتنهد بعمق ثم تابع في تأثر وهو يتذكر تلك اللحظات:
- الموض�وع كان صع�ب تنفيذه..لك�ن كان لازم يتعم�ل ب�اى طريقة.. 
مكنش ينفع بعد اللي حصلها نسيبهم يقتلوها.. وهم كان لازم يقتلوها لأنها 
الش�اهد والدلي�ل القاطع الوحيد عليه�م.. بعد ما )مج�دي( عرف يطلعهم 
منها بش�هادة الش�هود بتوعهم ولعدم وجود ادلة أو قرائ�ن عليهم.. )حازم( 
خ�د الموافق�ة من النائ�ب العام وان�ا جبت الموافق�ة من ال�وزارة والدكتور 
)راش�د( اعلن عن الوفاة.. وحطينا كل التقارير اللي تثبت ده في المحضر.. 

وتم استكمال التحقيق في النيابة على إن المجنى عليها... 
وتوق�ف عند تلك الكلمة ك�ي لا يذكر أنها ماتت وهو ينظر إلى )رحمة( 
التي كانت تسيل دموعها في صمت وهي تنظر إليه غير مصدقة فأمسك يدها 

 : ليشد من ازرها وهو ينظر إليها في اشفاق قائًال
- دخلناها المصحة باس�م غير اسمها.. وبدأت رحلة العلاج.. للأسف 
في البداية مكنش في أي استجابة.. لكن مفقدناش الامل.. لحد ما فقتى من 
الغيبوبة.. كانت اتحسنت شوية.. وانا حاولت اقولك يوم ما كنا في الفيلا.. 

لكن انتِ مدتنيش فرصة..
نظ�رت إلي�ه ومازال�ت الصدم�ة تطل من عينيه�ا وهي تق�ول في صوت 

خافت:
- أن�ا كنت فاكراك عاي�ز تتكلم عن حاجة بخص�وص القضية والتحقيق 

فيها.. عمرى ما كنت اتخيل ابدًا انك عايز تقولي إن بنتى عايشة.. 
وانهمرت دموعها في غزارة وهي تردد: 

- بنتى عايشة.. )ملك( عايشة!! 
 : ابتسم في حنان وحب وهو يضغط على يدها قائًال

- ايوه يا حبيبتى عايشة.. وإن شاء الله هتخف وتبقى زى الفل..
امسكت يده بيديها وهي تقول راجية:

- عايزة اشوفها يا )سيف(.. عايزة اشوفها بسرعة.. 
قال بسرعة مطمئنًا:

- حاضر حاضر.. احنا رايحين لـ )حازم( أهو و)ش�رين( هتاخدها على 
هناك وان شاء الله هتشوفيها.. 

تمتمت في صوت خافت متسائلة: »)شرين(؟!!«.
اجابها موضحًا في هدوء:

- ايوه.. )أورجا( و)ش�ومان( لما كانوا قاطرين )س�ارة(.. مشيوا وراها 
ه�ي ووالدتك لحد المصحة وه�م بيزوروا )ملك(.. خفنا يكونوا ش�افوها 
هناك وعرفوا أنها عايشة.. فقعدنا نفكر على مكان يكون بعيد عن بيوتنا وفي 
نفس الوقت يكون امان لـ )ملك(.. لقينا )شرين( بتقولنا هتاخدها عندها.. 
ووالده�ا زى مان�تِ عارفة قاعد ف�ي البيت لوحده فبقى فرح�ان بيها جدًا.. 
والنه�ارده كنا مرتبين نتقابل عند )حازم( بعد المحكمة ونخليكي تش�وفيها 

و.. وتعرفي كل حاجة.. 
نظ�رت إليه برهة في صمت ثم اراحت رأس�ها عل�ى المقعد واغمضت 

عينيها وهي تقول:
- ودلوقت�ي ه�ي في خطر!!.. يعن�ي يوم ما اعرف أنها عايش�ة.. عايزين 

ياخدوها مني تاني!! 
ضغط )سيف( على يدها بقوة وهو يقول في صرامة وحسم:

- إن شاء الله مفيش حاجة هتحصل.. ومفيش حد هيلمس شعرة واحدة 
منها.. 

: نظرت إليه في صمت وترك هو يدها في رفق ليمسك هاتفه قائًال
- لو )حازم( موبايله مقفول.. هنكلم )شرين( ونخليها تغير خط سيرها.. 

■ ■ ■

)81(

)تغييــــر الاتجــــاه(

قب�ل أن يتص�ل )س�يف( ب�ـ )ش�رين( جاءته مكالم�ة من زميل�ه الضابط 
)جمال( اخبره فيها أنه قد تم العثور على حقيبة بها متفجرات اس�فل س�يارة 
كانت بجوار س�يارة المستش�ار )ح�ازم القاض�ي( وتم ابط�ال مفعولها ولم 
يُص�ب أح�د بأذى، وانهم قام�وا بفحص المنطقة امام منزل�ه أيضًا لكنهم لم 

يجدوا شيئًا، وتوجد الآن قوة هناك لتأمين المكان..
بع�د ذلك س�أله )س�يف( عن )ح�ازم(، فق�ال ل�ه الضابط )جم�ال( أنه 
بخي�ر وقد رحل قبل أن يكتش�فوا أمر القنبلة وق�د يكون علم بالامر من أحد 
زملائ�ه عبر الهاتف بعد ذلك، لكن ضابط المرور اكد لهم أن )حازم( رحل 
قب�ل اكتش�اف الحقيبة المفخخ�ة ببضع دقائق وقد اش�تبه الضاب�ط في أحد 
الاش�خاص كان يقف بجوار تلك الس�يارة حيث وج�دت فرقة المفرقعات 

الحقيبة ويمكنه التعرف عليه وجارى الآن البحث عنه ونشر اوصافه..
ق�ام )س�يف( بش�كر زميله قب�ل أن ينه�ى المكالم�ة، ثم أخب�ر )رحمة( 
بتفاصيل ما دار فيها، فتنهدت هي في ارتياح واطمئنان وطلبت منه أن يتصل 
بـ )شرين( كي تطمئن على ابنتها المتشوقة لرؤيتها ولكى يخبرها ألا تذهب 

إلى منزل )حازم( وان تقابلهما في مكان آخر.. 
وبالفعل اتصل على رقم )ش�رين( وهو يدي�ر عجلة القيادة ليغير اتجاهه 
ع�ن الطري�ق إل�ى المحكمة بعد أن اطمئن�ا أن )حازم( رحل م�ن هناك وهو 

بخير..
■ ■ ■

غ�ادرت )ش�رين( الس�وبر ماركت الكبي�ر وفي يده�ا اكياس كبي�رة بها 
العديد من الحلوى والالعاب وممسكة بيدها الاخرى يد )ملك( الصغيرة..
كان�ت )ملك( تس�ير مع )ش�رين( في صم�ت تام وتنظر إليه�ا فقط حين 
تتح�دث إليه�ا أو تلاعبه�ا وتداعبها لكنها ل�م تكن تظه�ر أي تعبيرات على 
وجهها، فيما عدا تلك النظرة الحزينة المطلة من عينيها دائمًا، والتي حاولت 

)شرين( بكل الطرق ازالتها لكن لم تستطع..
واثن�اء مس�اعدتها لـ )ملك( في الصعود إلى الس�يارة بجوارها س�معت 
ص�وت رني�ن هاتفها فاس�رعت تصعد إلى الس�يارة وأخرج�ت الهاتف من 
حقيبتها لتجد )سيف( يتصل بها وعندما ردت عليه وجدته يتحدث في لهفة 

وسرعة..
»)ش�رين(.. متروحيش ل�ـ )حازم( وخليك�ي عندك.. احن�ا في الطريق 

ليكي وممكن نتقابل عند..«.
قال )سيف( ذلك لها في الهاتف عندما قاطعت كلامه قائلة:

- احنا مش رايحين لـ )حازم(..هو اللي في طريقه لينا دلوقتي.. 
قال )سيف( في جدية وصرامة: 

- كويس.. لو وصل قبلنا خليه يكلمنى ضرورى عشان موبايله مقفول.. 
وان�تِ خ�دي بال�ك كويس من نفس�ك وم�ن )ملك( لح�د ما نجيل�ك.. لو 

حسيتى بخطر.. سلاحك معاكي.. تعاملي فورًا..
اس�تمعت )شرين( وهي تسير بالس�يارة عائدة إلى منزلها وقد اثار كلامه 

قلقها وحيرتها فقالت في تساؤل:
- في ايه يا سيادة المقدم؟!!.. أنت قلقتنى!!

صمت )سيف( برهة ثم قال: 
- في مخطط لاغتيال )حازم( يا )شرين( 

خفق قلب )شرين( وقالت في جزع: »ايه؟!!..)حازم(؟!!«.
اخبرها )سيف( بأمر العبوة الناسفة التي تم العثور عليها بالقرب من سيارة 
)حازم( وتم ابطالها، ثم قال لها أن )حازم( غادر المحكمة قبل حدوث ذلك 
وليس على علم بما يجرى من حوله وماهو مخطط له، وقد تتكرر المحاولة 
ثاني�ة، ولذا ه�و مازال في خطر، وعليهم أن يأخ�ذوا كل الاحتياطات الامنية 

الممكنة لحمايته حتى يتم القبض على المدبرين للأمر..
توقفت )ش�رين( بسيارتها عند مدخل شارعها وهي تستمع إلى )سيف( 
ف�ي تفكي�ر وتوتر وقلق حت�ى أنها لم تنتبه إل�ى أن )حازم( عب�ر من جوارها 
بس�يارته وهو يدخل ش�ارع منزلها ولم يرها هو أيضًا وسار للأمام حتى آخر 
الش�ارع باحثًا عن مكان يوقف فيه سيارته، وبعد دقيقتين دخل الشارع خلفه 

الموتوسيكل الذي كان يتبعه من المحكمة إلى هنا..
عبر الموتوس�يكل من خلف س�يارة )ح�ازم( التي توقفت، واس�تمر في 
طريق�ه حتى نهاية الش�ارع، بينما اخ�رج )حازم( هاتفه وفتح�ه ليتصل على 
)ش�رين( ويخبرها أنه ق�د وصل، لكنها كانت مازالت تتحدث مع )س�يف( 
ول�م تنتبه إلى الميكروب�اص الذي وقف على الناصية الاخرى من الش�ارع 
بجواره�ا وخ�رج من�ه )لاي�كات( والش�اب ال�ذي كان معه عن�د المحكمة 

ووضع الحقيبة اسفل السيارة.. 
■ ■ ■

فوجىء )سيف( أن )رحمة( تريد مخاطبة )ملك( في لهفة وهو يتحدث 
 : إلى )شرين( فنظر إليها في اشفاق وحنان قائًال

- مبتتكلمش يا )رحمة(.. 
شعرت )رحمة( بالحزن والالم يمزقان قلبها واطرقت في صمت فربت 

)سيف( على يدها في حنان وهو يقول مطمئنًا: 
- إن شاء الله هترجع تتكلم تانى وهتبقى كويسة..

ظلت صامتة حزينة وكاد هو أن يقول لها شيئًا آخر لكنه انتبه إلى )شرين( 
التي قالت:

- )حازم( فتح موبايله وكلمنى على الويتينج بس مكنتش واخدة بالي.. 
الظاهر أنه وصل..

قالت جملتها الاخيرة وهي تهبط من السيارة وتقف بجوار بابها وتبحث 
ببصرها عن )حازم( بينما قال )سيف( في ارتياح:

- ط�ب تم�ام.. هقفل معاك�ى وأكلمه.. وخدوا بالكم لح�د ما نوصل.. 
دقايق ونكون عندكم 

وانهى الاتصال معها ثم نظر إلى )رحمة( مبتسمًا وهو يقول:
- )حازم( بخير.. ودقايق وهتشوفي )ملك( باذن الله.. وتشوفك..

وصمت لحظة ثم قال متمنيًا: 
- عن�دى ام�ل كبي�ر ف�ي ربنا أنه�ا لما تش�وفك تف�وق م�ن صدمتها دي 

وتتحسن كتير.. 
نظرت )رحمة( إلى السماء وهي تهمس راجية: »يارب«.

ف�ي نفس الوقت كانت )ش�رين( قد لمحت )حازم( وهو يغادر س�يارته 
ولم يتحرك من مكانه بعد، فصاحت تناديه وهي تلوح له بيدها كي يراها.. 

ولم تكد تفعل ذلك حتى التفت نحو صوتها ورآها، وابتس�م وهو يش�ير 
لها بيده قبل أن يرد على المكالمة التي جاءته وجعلته يسير نحوها في بطء..
ول�م تعرف )ش�رين( أن نداءها له باس�مه لم يلفت انتباه�ه هو فقط، بل 
جع�ل )لاي�كات( ومن معه يلتفتون إليها في اهتم�ام، ونظروا جميعًا نحوها 

إلا )لايكات(..
فقد وقعت عيناه على )ملك( وهي في السيارة.. 

■ ■ ■

)82(

)صفعـــة السيـــف(

م�ا إن وقع�ت عينا )لايكات( على )ملك( في الس�يارة وعرفها جيدًا من 
النظرة الاولى حتى شعر أن قطعة من السماء قد هبطت فوق رأسه ودكته في 
الارض دكًا، وعلى الرغم من أنه كان متاكدًا أنها هي إلا أنه اخذ يحدق فيها 

جيدًا كي يتأكد اكثر قبل ينقل الخبر إلى سيده )الدباح(.. 
»أنت بتقول ايه ياض أنت؟!!.. أنت اتخبلت في عقلك؟!!«.

ص�رخ )دياب( بذلك وه�و يهب واقفًا في مكتب )مج�دي( الذي راقبه 
في تساؤل ودهشة بينما سمع )دياب( )لايكات( وهو يقول له عبر الهاتف:

- بقول�ك ي�ا معلم ادام�ي اهي.. بين�ى وبينه�ا مترين.. أن�ا حتى دخلت 
العربية وقفلت عليا عشان متشوفنيش.. 

صاح )دياب( وهو يكاد أن يفقد عقله:
- طب إزاي؟!!.. دانا شطبتها بايدي.. مستحيل..

قال )لايكات( في قلق بالغ: 
- أن�ا معرف�ش إزاي.. اللي اعرفه أنها ادام عين�ي أهو.. ولولا البت اللي 
معاه�ا والعملية اللي عايزين ننفذها أنا كنت ش�ديتها في العربية وجبتهالك 

عشان تشوفها بنفسك.. 
اخ�ذ )دياب( يتحرك في الحجرة في جنون وهو يس�تمع إلى )لايكات( 

فوقف )مجدي( قائًال في حيرة وقلق:
- في ايه!! ما تتكلم!!

نظر إليه )دياب( كالمصدوم وهو يقول: »البت بنت الضابطة عايشة» 
اتسعت عينا )مجدي( وهو يقول: »أنت بتقول ايه!! عايشة إزاي!!»

قال )دياب( في توتر بالغ: 
- الواد )لايكات( شافها وهو قاطر عمها المستشار!! 

نظر )مجدي( حوله في حيرة غير مصدقٍ في ذهول وهو يحاول أن يفكر 
 : ويقنع نفسه بما سمع واخذ يحدث نفسه قائًال

- إزاي!!.. ده مس�تحيل.. ط�ب والمحضر؟!! والنياب�ة؟!! والعزا اللي 
عملوه!!.. وامها اللي كانت في غيبوبة!!.. كل ده ايه!! كانت تمثليه لعبوها 

علينا؟!!!!! 
وارتفعت نبرة صوته وهو يردد في انفعال:

- يعني ايه؟ الداخلية لبس�تنا العِمة.. و)س�يف الجوين�ى( علم علينا؟!! 
تانى يا )جوينى(؟!!

تعالت انفاس )دياب( وهو يقول في غضب وحنق وغل:
- ضابط المباحث تانى؟!!.. 

تح�رك )مجدي( من خلف مكتبه وهو يلوح بيديه في عصبية وهو يقول 
غير مصدق في غضب شديد:

- اب�ن ال�ـ..... ده دماغ�ه اي�ه؟!!.. عمله�ا إزاي دي؟!!.. عمله�ا إزاي 
ولبسهالنا كلنا كده!!!

قال )دياب( في غضب وحنق بالغ:
- مش مهم عملها إزاي.. المهم إن القلم نزل على قفانا وعلم..

ثم تابع متوعدًا في شراسة: 
- بس وشرف أمي.. لأدفعه القلم غالي.. والدفع فوري 

نظ�ر إليه )مجدي( في صمت ودخان الغيظ ي�كاد يتطاير من اذنيه، بينما 
 : عاد )دياب( يحدث )لايكات( في الهاتف قائًال

- انت لسه مخلصتش في الواد بتاع المحكمة صح؟!!
استمع إلى الرد منه ثم قال في شراسة:

.. وخلص ع الكل... شوووت اللي يجي في سكتك..  - نفذ حاًال
وعاد يستمع إليه ثانية لثوانٍ ثم قال متوعدًا في غضب:

- اسمع.. لو رجعت من غير خبر البت دي قبل عمها.. 
أنا هقطع رقبتك بايدي..

■ ■ ■

)83(

)اغتيــــــــــــال(

نزل الش�اب النحيف من الس�يارة الميكروباص ووق�ف امام )لايكات( 
الذي كان في الداخل ثم قال معترضًا:

- أنا لو مشيت بالشنطة المسافة دي لحد عربيته ممكن انكشف..
 قال )لايكات( في جدية وحرص:

- ومي�ن قال انك هت�روح لعربيته!!.. احنا هنضرب عصفورين بش�نطة 
واحدة.. 

وناوله الحقيبة في حذر وهو يتابع في صوت منخفض:
- أن�ت هترمى الش�نطة عن�د صن�دوق الزبال�ة الصغير.. تح�ت الاوبل 

الحمرا اللي وراك.. 
 : استمع إليه الشاب دون أن ينظر خلفه وتابع )لايكات( قائًال

- ه�و هيج�رى عليهم.. س�اعتها احنا هنخلص المطل�وب.. هو والبت 
الصغيرة.. تمام؟!!

اوم�أ الش�اب ايجابًا في هدوء وثقة واخذ الحقيب�ة منه وتحرك في هدوء 
وب�رود ش�ديد إلى الناصية الاخرى ووقف خلف س�يارة )ش�رين( مباش�رة 
وتظاه�ر بأن�ه يلقى كيس بلاس�تيكي ش�فاف كالقمام�ة في الصن�دوق وهو 
ينحنى انحناءة خفيف�ة ليضع الحقيبة على الارض بجوار الصندوق دون أن 
ينتبه إليه أحد ثم سار بنفس الهدوء في الجهة الاخرى من الشارع واخذ يمد 

في خطواته ويبتعد..

ف�ي نفس الوقت اتصل )لايكات( بقائد الموتوس�يكل واوضح له خطته 
واك�د علي�ه تصفية )حازم( وم�ن معه وخاصة الطفلة الصغي�ر ثم أغلق باب 

الميكروباص وامر السائق بالتحرك بسرعة كي لا يصيبهم الانفجار..
أم�ا )ح�ازم( فكان قد تس�مر في مكانه وهو يس�تمع إلى )س�يف( الذي 
اتص�ل ب�ه ليخبره بأم�ر محاولة اغتيال�ه عن�د المحكمة واخب�ره أن )دياب( 

و)مجدى غانم( ينفذان ذلك لصالح شخصية هامة ذات سطوة ونفوذ..
»)عصمت العلايلي(..«

قال )حازم( ذلك لـ )سيف( ثم تابع مؤكدًا:
- مفيش غيره اكيد.. عشان أنا قالب عليه الدنيا.. وخلاص هوقعه قريب.. 

ولو وقع.. الخيط هيكر وراه الشلة اللي جوه وبره.. وساعتها أنت عارف.. 
: »هيصفوه«. أكمل )سيف( كلامه قائًال

قال )حازم( متهكمًا: »بالظبط كده«.
قال )حازم( جملته الأخيرة وعيناه على )ش�رين( وهي تشير له بيدها أن 
ينتظر مكانه ثم ش�اهدها تصعد إلى الس�يارة وتتجه نح�وه بها، ولم يجد هو 

فرصة ليعترض أو ليسألها لانشغاله وتركيزه في الحديث مع )سيف(
كانت )شرين( قد لاحظت انشغال )حازم( بالحديث في الهاتف فأرادت 
أن تختصر المسافة وتنتقل هي بسيارتها إلى مكان اقرب إليه بجوار سيارته..
قد يكون تصرفها أمرًا طبيعيًا وقد يكون صدفة وقد يكون أي شيء، لكن 
في النهاية دفعها القدر إلى أن تتحرك بالس�يارة إلى الامام بعيدة عن الحقيبة 
ف�ي اللحظ�ة الت�ي وجد فيها الش�اب المس�افة كافي�ة ليأمن خط�ر الانفجار 

واستدار بالجهاز في يده وهو يضغط على زر التفجير.. 
وانفجرت الحقيبة.. 

■ ■ ■

انفج�رت الحقيب�ة محدث�ة انفج�ارًا رهيبً�ا رج الم�كان من حوله�ا رجًا 
والقى بالمارة يمينًا ويس�ارًا، ونسفت السيارة التي كانت خلفها وتسببت في 
اش�تعالها، واطاحت الموجة الانفجارية بسيارة )ش�رين( للامام بعيدًا حتى 
ارتفع�ت ع�ن الارض قبل تهب�ط وترتطم به�ا ثانية في قوة وعن�ف ادى إلى 
اصابة )ش�رين( و)ملك( بعد ارتطام رأسيهما على نحو عنيف جدًا وتحطم 
الزج�اج الخلفى وتتطاير بعض الفتات منه نحوهما وتس�بب في جرح ذراع 
)ملك( ووجه )شرين( التي ترنحت رأسها وهوت على عجلة القيادة وسط 

صراخ )ملك( وبكائها.. 
»)شريييييييين(... )ملك(«.

انحنى )حازم( لا ش�عوريا لحظة الانفجار لكنه اسرع ينظر امامه بسرعة 
حين شاهد بعينيه انفجار العبوة الناسفة على بعد امتار خلف سيارة )شرين( 
وهي قادمة نحوه وشاهد السيارة وهي تقفز مدفوعة للامام على ذلك النحو 

فصرخ بكل لوعة باسميهما وهو يركض نحوهما غير مبالٍ بأى شيء..
في نفس الثانية س�مع )س�يف( و)رحمة( صوت الانفج�ار عبر الهاتف 
وم�ن مكانهم�ا اذ كانا على مش�ارف أن يصلا إليهم، وانتف�ض قلباهما هلعًا 
وجزعً�ا وهم�ا يري�ان الن�اس وه�ي تركض خ�ارج الش�ارع في ذع�ر وهلع 
وتوقف�ت الس�يارات وتعطلت الحركة، فترك )س�يف( س�يارته ف�ي مكانها 
وهب�ط الاثن�ان منها واكمال طريقهما ركضًا وس�ط هلع الم�ارة وصراخهم 

والدخان الكثيف الذي ملأ المكان و)رحمة( تصرخ في قلق:
- بسرعة يا )سيف(.. 

خفق قلب )حازم( بش�دة وتس�ارعت انفاس�ه وهو يركض نحو الس�يارة 
ويردد اس�م حبيبته واس�م ابنة اخيه في جزع ولوعة حتى وصل اليهما ونظر 
م�ن الخارج في قل�ق وتوتر وهو يح�اول فتح باب )ملك( بق�وة حتى فتحه 

وحمله�ا بين ذراعيه وهي تبكى وتنتفض مذعورة والدماء تس�يل من جبينها 
حتى انزلها على الرصيف بجوار عمود الانارة وهو يقول لها في توتر:

- متتحركيش من مكانك يا )ملك(..
كان يعل�م أنها ليس�ت مدركة لش�ىء لكن م�اكان امامه حلٌ آخر ليس�رع 
لاخ�راج )ش�رين(، لك�ن بابه�ا كان عالقًا ولم يس�تطع فتحه، فق�ام بضرب 

نصف زجاج نافذتها المتبقى بكوعة مرتين حتى اسقطه فتاتًا.. 
وبس�رعة انحن�ى إلى الداخل وجذب )ش�رين( نح�وه واحاطها بذراعيه 

ليجذبها إلى الخارج عبر النافذة وهو يردد: 
- متخافيش يا )شرين(.. متخافيش 

وما إن اخرجها من الس�يارة حتى اس�رع يحملها بين ذراعيه ويذهب بها 
لينزلها بجانب )ملك( ومسح دماء وجهها بيده وهو يقول في لهفة وجزع:

- انتِ كويسة؟.. ردي عليا.. أنتِ كويسة؟
أومأت برأس�ها ايجابًا وهي بالكاد تستطيع أن تقف على قدميها فجذبها 
نح�وه واحاطه�ا بذراعه وهو ممس�كٌ )مل�ك( بيده الاخرى م�ن يدها وهو 
يله�ث في انفعال ناظ�رًا حوله إلى الحريق والدخ�ان والهرج والمرج الذي 
س�اد الم�كان ف�ي نفس اللحظ�ة التي هب�ط فيها والد )ش�رين( على الس�لم 

مهروًال إلى الشارع بعد أن شاهد ماحدث من الشرفة من الاعلى..
كان�ت )ملك( تبكى ف�ي ذعر وهلع فنظرت )ش�رين( إلى )حازم( وهي 

تلتقط انفاسها بصعوبة قائلة:
- شوف )ملك( عشان خايفة.. 

وقب�ل أن ينحن�ى ليح�اول تهدئته�ا انتب�ه إلى ص�وت موتوس�يكل قادم 
نحوه�م، وبحاس�ته الامني�ة القديم�ة علم أن ثم�ة خطب ما س�يحدث فنظر 
بس�رعة وراى اثني�ن ملثمين قادمين عل�ى الموتوس�يكل باتجاههم واخرج 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



617 616

رحمــــة

الثانى الجالس في الخلف سلاحًا أليًا صغيرًا ووجهه نحوهم في الثانية التي 
توقف فيها الموتوسيكل امامهم..

ل�م يك�د )حازم( يرى السالح ف�ي يد الملث�م حتى قفز محيطً�ا )ملك( 
و)ش�رين( بذراعيه وغطاهما بجس�ده وه�و يندفع بهما جانبً�ا وينبطح بهما 
ارضً�ا محتميًا باحدى الس�يارات الواقفة بعيدًا عن مرم�ى النار التي انهالت 

عليهم بوابل من الطلقات المتتالية كحمم من نار جهنم.. 
»)حااااازم(«.

صرخت )ش�رين( باس�مه في لوع�ة حين رأت الدماء تتفجر من جس�ده 
وسقط على الارض امامها وهو يردد في ضعف ووهن شديد:

 - خدي )ملك( واهربى.. بسرعة.. 
 قالت نافية في اصرار ولوعة: »لا مش هسيبك.. مش هـ«.

وقطع�ت كلامها فج�أة عندم�ا رأت الموتوس�يكل يتحرك وي�دور عائدًا من 
الاتجاه الآخر ليعاود الهجوم عليهم والملثم يهم باطلاق النار ثانية وعيناه متجهة 
نحو )ملك( التي انكمشت على الارض ترتعد وترجف بجوار عمها المصاب.. 

وانطلقت الرصاصات.. 
 نحو هدفها مباشرة.. 

■ ■ ■

كان�ت لحظ�ة رهيبة على )س�يف( و)رحمة( وهما يركض�ان نحو مكان 
الانفج�ار وقد تملك الج�زع والقلق منهما حتى وصلا إل�ى مكان الحادث 
مع اطلاق النار وش�اهدا )حازم( يس�قط وهو يحمى )ملك( و)ش�رين( من 

الرصاص بجسده.. 
ودون ت�ردد اخ�رج الاثن�ان سالحيهما وصوب�ا نح�و الملثمي�ن ف�وق 

الموتوسيكل واطلقا النار عليهما..

اصاب�ت الطلق�ات هدفه�ا في الوقت المناس�ب قب�ل أن تصيب طلقات 
المجرمين جسد )شرين( و)ملك(..

اصيب الملثم الذي يجلس في الخلف وس�قط من فوق الموتوس�يكل، 
وعندئ�ذ انطل�ق الاول الذي يق�وده كالصاروخ، فأس�رعت )رحمة( تحاول 
اللحاق به وهي تصوب نحوه وارادت أن تطلق النار عليه لكنها خش�يت أن 
تصيب طلقاتها احدًا من المارة بعد أن بدأ الناس في التجمهر لمش�اهدة اثر 
الانفجار وما يحدث والكثيرون ظنوا أن )حازم( قد اصيب في الانفجار، اما 
)س�يف( فقد اسرع يتفقد المثلم الذي اصابه فوجده مازال على قيد الحياة، 
فجرده من سالحه وتركه ملقى في مكانه لحين وصول س�يارات الاسعاف 

والشرطة التي كانت قد اقتربت اصواتها بالفعل..
احتوت )شرين( )حازم( بين ذراعيها وهي تبكي ناظرة إليه في حزن والم:

- )حازم(.. )حازم( رد عليا.. رد عليا ارجوك..
فتح )حازم( عينيه في وهن وقال في صعوبة:

- متخافيش.. أنا كويس.. متخافيش..
توجه السفير والد )شرين( نحوهم وهو يردد في ذهول وحزن:

- لا حول ولا قوة الا بالله.. حسبنا الله ونعم الوكيل.. حسبنا الله ونعم 
الوكيل..

»)حاااازم(«.
صرخ�ت )رحمة( باس�مه في جزع وه�ي تجلس بجانبه وتنظ�ر إليه في 
لوعة وبعدها اقترب منهم )سيف( بسرعة واخذ يتفقد حالة )حازم( واصابته 

وهو يقول:
- اجمد يا صاحبي.. هتعدى.. وهتقوم متخافش.. 

هز )حازم( رأسه نافيًا في ضعف ونظر إليه وهو يقول في صعوبة: 

- أنا مش مهم..
وامسك بيد )سيف( وهو يقول في الم وصوت واهن:

- المهم )ملك(.. )ملك( بنت )عاصم( اخويا امانة عندك يا )سيف(.. 
انتبهوا جميعًا فجأة إلى عدم وجود )ملك( فنظروا حولهم في توتر وقلق 

وهم يرددون اسمها وقالت )رحمة( في جزع:
- )ملك( فين؟!!.. )ملك(!! 

نظرت )شرين( حولها في حيرة وهي تقول:
- كانت لسه هنا!!.. راحت فين..؟!!

قالت )رحمة( في جزع: »راحت؟!!«.
واس�رعت تهب م�ن مكانه�ا وانطلقت راكض�ة إلى نهاية الش�ارع وهي 

تبحث عنها وتصرخ باسمها: »)ملك(«.
»)رحمة( استني«.

صرخ )س�يف( بذلك محاوًال ايقافها ثم نظر إلى )حازم( الذي شدّ على 
يده وهو يقول في ضعف:

- الحق )ملك( يا )سيف(.. بسرعة 
ربت )سيف( على يده مطمئنًا وهو ينظر إليه مؤكدًا ثم نظر إلى )شرين( 

 : في صرامة قائًال
- خدي بالك منه.. الاسعاف جاية حالا.. 

أومأت برأسها ايجابًا وهي تنظر إلى )حازم( في قلق قائلة:
- مش هسيبه ابدا.. مش هسيبه..

وانطلق هو مسرعًا.. 
خلف )رحمة(.... و)ملك(..

■ ■ ■

)84(

)المطـــــــــاردة(

كانت )ملك( تسير منكمشة وهي تبتعد عن مكان النار والدخان والدم، 
تنظر وتتلفت حولها في خوف ش�ديد، لاتعرف أين هي ولا إلى أين ذهبت، 
كانت تبتعد فقط وهي تبكي وتبكي حتى توقفت امام مدخل حديقة صغيرة 

مفتوحة على جانب الطريق، نظرت نحو الحديقة وهي تفكر..
ه�ل تدخل إليه�ا لتختبىء فيه�ا أم لا؟!.. فهي تعاني م�ن الرهبة من كل 

شيء و..
»تعالي اوديكي لـ ماما يا كتكوتة«.

س�معت )ملك( صوتًا يقول لها ذلك وشعرت بيد تمسك كتفها، وعلى 
الرغم من أنها لا تعي ش�يئًا إلا أن ذلك الصوت اخذ يرن في اذنها ويذكرها 

بما يتهرب عقلها من تذكره..
واستدارت في بطء لتجد ذلك الوجه امامها..

ذل�ك الوج�ه الذي قف�ز إل�ى ذاكرتها ف�ي لحظ�ات واحياها م�ن جديد 
واعادها للماضي المؤلم الذي رفضته وهربت منه بالاستسلام لتلك الحالة 

النفسية الصامتة التوحدية التي عزلتها عن العالم الخارجي.. 
وج�ه اول م�ن مزق ملابس�ها واغتصبها في وحش�ية وه�ي طفلة لاتعي 

معنى الاغتصاب..
وجه )حمادة لايكات(..

■ ■ ■

لم تكد صورة )لايكات( تخترق ذاكرة )ملك( وتعيدها إلى ذكرى تلك 
الليل�ة المؤلم�ة وما فعلوه بها حتى انفجرت في صراخ هيس�تيرى في وجهه 
بلا توقف وهي تنظر إليه في ذعر وهلع، فأحاطها هو بذراعيه بقوة غير مبالٍ 

بصراخها وحركتها الهيستيرية العنيفة..
كان )س�يف( يبحث عن )رحمة( و)ملك( عندما س�مع صوت الصراخ 
والتفت نحوه فش�اهد ذلك الش�اب وهو يحملها على الرغم منها ويتجه بها 

إلى السيارة الميكروباص التي كانت تنتظره عند الرصيف..
وما إن وقعت عينا )س�يف( على )لايكات( حتى تذكر على الفور ذلك 

الوجه الغريب المميز..
 تذكر الصورة التي وصفها له عم )عبد الله( ورسمها هو بيده..

اش�تعلت ني�ران الغضب داخل )س�يف( وه�و يصوب طبنجت�ه ويندفع 
نحوهم صارخًا في انفعال: »)ملك(..«.

التفت )لايكات( على صوت )س�يف( وعندما رآه قادمًا نحوه وسلاحه 
في يده ركض نحو الميكروباص وهو يصرخ: »افتح يالا«.

فتح له الشاب النحيف الباب الجانبي وخرج بنصف جسده ليأخذ منه )ملك(..
عاد )سيف( يصرخ بقوة: »)ملك(..«.

ص�رخ باس�مها وهو يطلق الن�ار على الش�اب النحيف قبل أن يمس�كها 
بيده، فاصابه في كتفه وجانبه واسقطه على الارض خارج السيارة.. 

عندما راى )لايكات( زميله وهو يسقط نظر إلى )سيف( فوجده يصوب 
نح�وه والش�رر يطل م�ن عينيه فأس�قط )ملك( من ي�ده واس�رع يقفز داخل 

الميكروباص لينجو بنفسه وهو يصرخ في السائق: 
- اطلع بسرعة..

انطلق�ت )مل�ك( ترك�ض داخل الحديقة ف�ي ذعر وهلع ولم تس�تمع لـ 
)سيف( وهو يصرخ:

- )ملك(.. استنى يا )ملك(.. 
لم تس�تطع )ملك( أن تس�مع )س�يف( وهو يصرخ باسمها وسط صوت 
ص�راخ المارة وه�م يهرعون بعيدًا م�ع صوت اطلاق الن�ار وحالة الارتباك 

والفوضى التي سببها..
توقف )س�يف( مكانه وصوب سالحه نحو الميكروب�اص الذي انطلق 
مس�رعًا واطلق ع�دة طلق�ات متتالية اصاب�ت الزجاج من الخلف فهش�مته 
واصاب�ت جس�م الس�يارة لكنها ل�م توقفه�ا، اراد أن يصوب عل�ى اطارات 
السيارة لكنه لم يستطع اذ اندفعت السيارة على نحو مفاجىء فوق الرصيف 
في س�رعة جنونية اثارت الذع�ر والهلع بين الناس وه�م يقفزون من امامها 
كي لا تدهس�هم، وخش�ى هو أن يصيب احدًا خطأً، حتى انعطفت الس�يارة 

يمينًا وفرت هاربة..
اسرع )سيف( يخرج جهازه اللاسكي ويبلغ عن مواصفات السيارة ورقمها 
وهو يتجه نحو الحديقة ليلحق بـ )ملك( لكنه تسمر في مكانه فجأة حين وقعت 
عين�اه على الموتوس�يكل الذي اطلق راكباه النار عل�ى )حازم( يظهر من جديد 

ويدور من حول سور الحديقة متجهًا نحو مدخلها من الجهة الاخرى.. 
■ ■ ■

كان�ت )رحمة( تبح�ث عن )ملك( عند الاتجاه الآخ�ر من الحديقة ولا 
تس�تطيع رؤيتها لكنها س�معت الصراخ وعلمت أنه ص�راخ ابنتها فاندفعت 
تج�رى باتجاه الصوت وش�اهدتها وهي تركض داخ�ل الحديقة وهي تبكي 

مذعورة..
»)ملك( »..

صرخت )رحمة( باسمها وهي تندفع نحوها في لهفة ولوعة، وتسمرت 
)مل�ك( ف�ي مكانها تنظر نح�و الصوت ال�ذي يناديها، ذل�ك الصوت الذي 

تعرفه جيدًا ولا يمكنها أن تنساه مهما اصابها..

»مامي«.
خرج�ت الكلمة من اعم�اق )ملك( وهي تحدق في امه�ا قبل أن تندفع 
نحوه�ا باكي�ة في لهفة وكأنها وجدت الملجأ ال�ذي كانت تبحث عنه طوال 

الايام الماضية وهي منعزلة عن العالم.. 
لم تتمالك )رحمة( نفس�ها وهوت على ركبتيها تلتقط ابنتها بين ذراعيها 
وهي تردد اسمها في لهفة واشتياق وفرحة، ضمتها إليها بشوق ليس له مثيل 
وهي تبكي في حرارة وحزن والم، وانهارت بالقبلات على وجهها ورأسها 

ويديها..
كانت لحظة لقاء رهيبة عزلت الاثنتين عما حولهما واخذتهما إلى عالم 
آخ�ر، جعل )رحمة( لا تش�عر بالموتوس�يكل ال�ذي كان يندفع نحوهما من 

عند مدخل الحديقة الآخر.. الذي خلفها.. 
اندفع )س�يف( راكضًا إلى الحديقة من البوابة المواجهة كي يواجه ذلك 
الموتوس�يكل ويوقفه، كان يريد اصابة س�ائقه والامساك به حيًا للايقاع بمن 
ارس�لوه، حتى ش�اهده وه�و يندفع موجهًا مسدسً�ا نحو)رحم�ة( و)ملك( 

وهما معًا.. 
لم يكن باستطاعة )سيف( أن يجازف بحياة )رحمة( و)ملك( ابدًا وكان 

عليه أن يوقفه بأية طريقة قبل أن يقتلهما.. 
فرفع سلاحه وصوب نحو السائق واطلق..

اطلق عليه طلقات متتالية ليصيبه في صدره وكتفه واسقطه من فوق الموتوسيكل 
الذي سقط ودار حول نفسه وهو مازال يندفع باتجاه )رحمة( و)ملك(.. 

صوت الرصاص جعل )رحمة( تنتبه للأمر بس�رعة وترى )س�يف( وهو 
يطلق النار فالتفت خلفها ورأت السائق وهو يطاح به من فوق الموتوسيكل 
الذي س�قط معه واندفع بسرعته نحوهما واختلط صوت احتكاكه بالارض 

بصوت )سيف( وهو يصرخ باسهما محذرًا:

- حاسبي يا )رحمة(.. 
أسرعت )رحمة( تحيط )ملك( بذراعيها وتقفز بها جانبًا بعيدًا عن مسار 

الموتوسيكل..
حتى عبر مكانهما وتوقف في مكانه..
■ ■ ■

»)ملك( انتِ كويسة؟!!«.
قال�ت )رحم�ة( ذلك في قلق وهي تنظر إلى )ملك( بعد أن س�قطتا معًا، 
فأوم�أت )مل�ك( برأس�ها ايجابًا في صم�ت، اعتدل�ت امه�ا واحتوتها بين 
ذراعيه�ا ثانية واخذت تقبلها في اطمئنان وارتياح ثم انتبهت إلى أن )ملك( 
ل�م تكن تنظ�ر إليها، فنظ�رت إلى حيث تنظ�ر لتجد أن عينيه�ا تركزان على 

)سيف( وهو يقف امام سائق الموتوسيكل ويتفقده إن كان حيًا أم ميتًا..
كان�ت ملام�ح )مل�ك( تتغي�ر وهي تح�دق في )س�يف( الذي ع�اد إلى 
ذاكرتها وهو ينقذ حياتها، وارتس�مت على وجهها ابتسامة خفيفة بريئة وهي 

تتطلع فيه وتتأمله من مكانها..
ش�عرت )رحم�ة( بالحال�ة التي تش�عر به�ا )ملك( وش�عرت أنه�ا ترى 

)سيف( وتعرفه فقالت لها في حنان:
- ده اونكل )سيف( يا )ملك(.. فاكراه؟!!

هزت )ملك( رأسها نافية بقوة فارتسم الاحباط على وجه )رحمة( لكن 
سرعان ما زال وتحول إلى الامل حين وجدتها تقول بصوت خافت جدًا: 

- ده بابي.. 
واسرعت تركض نحوه وهي تقول بصوت مرتفع: »بابي«.

ل�م يصدق )س�يف( اذنيه أنه يس�مع صوتها وه�و يلتفت إليه�ا فوجدها 
بالفع�ل تندف�ع نح�وه وهي ت�ردد الكلم�ة مرة أخ�رى، كاد قلب�ه أن يقفز من 

بي�ن ضلوعه فرحًا حي�ن راها قد تعرفت عليه ونادت�ه بصوتها بتلك الكلمة، 
فانحنى بسرعة يلتقطها بين ذراعيه ويرفعها إلى اعلى لتتعلق بذراعيها حول 
عنقه في لهفة وتتشبث فيه بقوة، ضمها هو إليه في فرحة واشتياق وهو يربت 

 : على ظهرها في حنان قائًال
- حبيب�ة قلب بابي.. حمدلله على سالمتك.. وحش�تيني ي�ا )ملك(.. 

وحشني صوتك يا حبيبتى.. 
مس�حت )رحمة( دموعها وهي تنظ�ر اليهما متوجهة نحوهما فنظر إليها 

 : )سيف( وهو يحمل )ملك( على ذراعه قائًال
- كان قلبي حاسس إن السر هيطلع عندك انتِ يا )رحمة(..

لم تس�تطع )رحم�ة( أن تتمالك نفس�ها فانهارت في الب�كاء وهي تتعلق 
بعنقه، فأحاطها بذراعه وقبل رأسها في حنان وهو يقول في حنان واشفاق:

- حمدلله على سلامتها يا حبيبتى.. 
ابتعدت عنه برفق ونظرت إليه في امتنان وسط دموعها قائلة:

- أن�ا أي حاج�ة هقولها مش هتكون قد اللي أنت عملته عش�ان )ملك( 
وعشاني يا )سيف(..

نظر إليها معاتبًا وهو يقول: »أنا مش عايزك تقولي حاجة«.
وامسك بجهازه اللاسلكي وهو يقول لها في جدية: 

- اتصلي على )شرين( وطمنينا على )حازم(.. 
اخرجت هاتفها بسرعة بينما نظر هو إلى سائق الموتوسيكل الممد امامه 

وهو يتمتم: 
- لسه فيه نفس.. بس على الله يكمل للأخر 

واثن�اء م�ا كان�ت )رحم�ة( تتصل عل�ى )ش�رين( كان )س�يف( يبلغ في 
اللاس�لكي عن الاثنين اللذين اطل�ق عليهما النار عند الحديقة واس�قطهما 

وطلب س�يارة الاس�عاف في نفس اللحظة التي دخل بعض الضباط ورجال 
الش�رطة إل�ى الحديقة ثم اخ�ذوا يتفقدون الس�ائق ويتحدثون مع )س�يف( 
عن الانفجار اوًال ثم عن المطاردة وما حدث فيها وعاد هو يس�أل ثانية عن 
الس�يارة الميكروباص التي هرب�ت، فأخبره أحد الضباط انه�م عثروا عليها 

اسفل الكبري الذي في نهاية الطريق فارغة وليس بها أحد.. 
تاب�ع )س�يف( كل ذل�ك وهو م�ازال حامًا�لً )مل�ك( على ذراع�ه بينما 
اتصل�ت )رحم�ة( ب�ـ )ش�رين( واس�تمعت إليها بضع�ة لحظات ث�م عادت 

تشارك )سيف( قائلة:
- )ش�رين( في الاس�عاف م�ع )حازم( ودقاي�ق ويوصلوا المستش�فى.. 

والواد اللي ضرب نار وضربناه هناك مات..
اومأ )س�يف( برأس�ه متفهما ثم نظر إلى الناس الذين ب�دأوا في التجمهر 
حول الحديقة، ووقف بعض رجال الش�رطة يمنعونهم من الاقتراب، وينظر 
إلى الذين اخرجوا هواتفهم وبدأوا يصورون، ثم قال لأحد زملائه في جدية:
- عايز حراس�ة مع الاس�عاف اللي هتنقل الاتنين دول.. وحراسة عليهم 

في المستشفى.. لحد ما امن الدولة تستلمهم.. 
وقبل أن ينهى كلامه اتصل الضابط )جمال(، الذي كان )سيف( قد ابلغه 
عن مخطط اغتيال )حازم(، وتحدث معه لبضع دقائق عما حدث عند منزل 
)ش�رين( ومطاردته للجناة بع�د اطلاق النار على )ح�ازم(، فأخبره الضابط 

)جمال( أنه سيقابله في المستشفى الآن..
تلق�ت )رحمة( اتص�اًال من )رامز( يس�ألها في قلق وج�زع عن )حازم( 
واخبرها انهم علموا من احدى القنوات الفضائية انتقلت إلى موقع الحادث 
عل�ى الفور وص�ورت اثار الانفج�ار ونقل )حازم( إلى س�يارة الاس�عاف، 
فروت له كل ما حدث واخبرته أن )شرين( مع )حازم( الآن ولا أحد يعرف 

.. شيئًا عن حالته إلى الآن لكنهم سيتجهون إلى المستشفى حاًال

اخبرها )رامز( انهم قد تحركوا جميعًا أيضًا إلى المستش�فى ليكونوا في 
انتظ�اره ثم س�ألها عن )ملك( فأخبرته أنها بخير وأن )س�يف( انقذ حياتهما 

كما يفعل دائمًا..
في تلك الاثناء كان )س�يف( ينظر إلى )ملك( وهي مازالت على ذراعه 

قائًال في حنان: 
- شفتي مامي؟ 

اومأت )ملك( برأسها ايجابًا في صمت فقال لها مداعبًا: 
- لأ متس�كتيش تان�ي.. س�معيني صوت�ك ي�ا )موكي(.. احن�ا هنموت 

ونسمعه بقالنا شهور..
ابتسمت وهي تقول: 

- ايوه شفتها.. وشفتك وانت بتموت الحرامية اللي عورونى 
تغيرت ملامح )سيف( فجأة وقطب حاجبيه وهو يقول:

- أنتِ عارفة شكل اللي عوروكي كويس؟!!
اومأت برأسها ايجابا وهي تقول: 

- اي�وه.. والل�ي كان عاي�ز يخطفني في العربية كان منه�م.. ده اللي كان 
ماسكلي السكينة..

حاول )سيف( أن يخفى غضبه ويسيطر عليه عندما سمع ما تقول ورأى 
ف�ي عينيها تل�ك النظرة المذع�ورة، ثم احاطه�ا بذراعه الثاني�ة وضمها إليه 

وربت على ظهرها في حنان وهو يقول في صرامة:
- متخافيش يا حبيبتى.. بابي مش هيخلي أي حد يقربلك تاني أبدًا.. 

عانقت�ه )مل�ك( بقوة في ح�ب بال�غ مغلقة عينيه�ا لتخفى الدم�وع التي 
سالت منها..

■ ■ ■

)85(

)فـي الطريــق(

كان )دي�اب( مازال يجلس مع )مجدي( المحامى في المكتب، يفكران 
في أمر الطفلة التي ظهرت فجأة وما فعله ضابط المباحث )سيف الجويني( 
كي يخدعهم تلك الخدعة الكبيرة، واخذا يفكران أيضًا في أمر العملية التي 
ينتظ�رون تنفيذه�ا الآن حتى س�معوا النبأ ف�ي الاخبار، عندئذ ف�رح الاثنان 

ونسيا أمر )سيف( والفتاة وجلسا ينتظران تفاصيل الخبر..
في تلك الاثناء لاحظ )دياب( أن رنين هاتف )مجدي( لم يتوقف طوال 
الي�وم من�ذ أن ذهب إلي�ه، وانتبه إل�ى أن )مج�دي( كلما تطلع إلى الشاش�ة 

ووجد رقمًا معينًا يترك الهاتف يرن حتى النهاية دون أن يرد..
فس�أله في فضول عمن يكون ذلك الش�خص الذي يتصل منذ وصولهم 
ولا ي�رد عليه، فقال له )مجدي( أن ه�ذه طليقته وام ابنته ومنذ الامس وهي 
تتص�ل علي�ه كثيرًا هكذا لكن�ه لا يرد عليها لانه يعلم أنه�ا تتصل به من أجل 
الم�ال، فه�ي لا تتصل عليه هك�ذا إلا اذا ارادت منه ش�يئًا أو ماًال بحجة أنها 
تريده من أجل ابنتهما، ولذا هو يحب أن يتركها تتصل هكذا باليوم واليومين 
قبل أن يرد عليها كي يجعلها تشعر بقيمته واهميته فتندم على انفصالها عنه..

»هم الحريم كلهم كده.. ميجوش إلا بالدك على دماغهم«.
ق�ال )دي�اب( ذلك لـ )مج�دي( الذي كاد أن يقول ش�يئًا له، لكنه توقف 
عندما ش�اهد القناة التي امامه تذيع خبر عملية الاغتيال ثانية لكن هذه المرة 
م�ن مكان التفجير، فأش�ار إليه أن يصمت وقام بتعلية الصوت ليس�تمع إلى 

الخبر من موقع الحدث.. 

نقل�ت القناة انباء س�ريعة عن حادث�ة التفجير واطلاق الن�ار في محاولة 
لاغتي�ال المستش�ار )حازم القاضي( الذي تم نقله إلى المستش�فى في حالة 
خط�رة، وق�د ذكر الخبر أن الانفجار اس�فر ع�ن عدة خس�ائر واصابة بعض 
المواطنين من بينهم طفلة صغيرة، وأن مرتكبى الحادث تبادلوا اطلاق النار 
مع بعض من ضباط الش�رطة من اس�رة المستشار )حازم( وتم قتل احدهم، 
واصاب�ة اثنين اخرين وفر الباقون في س�يارة ميكروباص بيضاء جار البحث 

عنها وعن الهاربين الآن..
ول�م يكد ينتهى الخبر حتى اتصل )مجدي( بس�يده )عصمت العلايلي( 

ليزف إليه الخبر..
»الف مبروك يا كبيرنا.. اتمنى انك تكون راضي عني يا باشا«.

قال )مجدي( ذلك وهو يتحدث عبرالهاتف ثم اس�تمع بضع دقائق قبل 
أن يقول:

- آه طبعً�ا.. )الدب�اح( ده معل�م كبير.. أن�ا قلتلك يس�تاهل يبقى الرجل 
بتاعنا.. 

وعاد يستمع إلى )عصمت( ثانية ثم قال:
- يا باشا احنا عايزين نخدم من غير حاجة.. بس هبلغه حاضر.. تعيشلنا 
يا كبير.. وان ش�اء الله نطمن..اما نش�رب القهوة ونعمل الواجب ونعزي.. 

أي خدمات يا كبير.. سلامنا للهانم.. 
: »الكبير مبس�وط منك..  وانه�ى الاتص�ال ث�م نظر إل�ى )دي�اب( قائًا�لً
وبيقولك المبلغ هيكون في حس�ابك بكره الصب�ح.. وليك مكافأة زيادة لو 

جالنا خبر ابن )القاضي( وخلص بدرى..« 
كان )دياب( يستمع إليه وهو شارد فقال )مجدي( في تعجب:

- مالك؟!!.. شكلك مش مبسوط.. 

ق�ال )دي�اب( ف�ي ضي�ق وقل�ق: »الاخب�ار بيقولوا واح�د م�ات واتنين 
اتصابوا.. والواد )لايكات( مكلمنيش ومعرفش جراله ايه!!«.

قال )مجدي( مستنكرًا: »طب ما يولع!!«.
قال )دياب( في خبث: 

- يولع آه.. لكن ميتمس�كش.. لان كل اس�رار الش�غل مع�اه..و ده عيل 
واطي.. لو حس اننا بعناه ممكن يهد المعبد علينا..

فكر )مجدي( في كلامه للحظات ثم قال: 
- طب اس�مع لو كان مات خير وبركة.. ل�و كان اتصاب.. احنا هنظبطه 

بمبلغ ميحلمش بيه العمر كله.. وانا هطلعه من القضية متقلقش..
صمت )دياب( برهة مفكرًا ثم قال: 

- ماش�ي.. ب�س عايزين نع�رف اذا كان خلص من الب�ت كمان ولا لأ.. 
احسن دي وجودها خطر علينا.. 

وتاب�ع مح�ذرًا: »وضابط المباحث اب�ن الـ.... مادام عم�ل كل ده يبقى 
وراه حاجة مش سهلة ومش هيسكت«.

قال )مجدي( في غل وغضب:
- ماه�و إن مكن�ش )لاي�كات( خلص م�ن الب�ت النه�ارده.. لازم أنت 
تخل�ص منه�ا في اس�رع وقت.. م�ش لازم ن�دي )الجوين�ي( أي فرصة أنه 

يكسبنا.. لو البت اتعرفت عليكم.. فيها اعدام.. مفيهاش هزار يا حبيبى.. 
نظر إليه )دياب( في قلق ثم قال في غضب:

- مش هيحصل يا برنس.. ويانا يا الواد ده والبت أم دبورة.. 
■ ■ ■

احت�وت )رحم�ة( ابنته�ا بي�ن ذراعيها وهي تجل�س في الس�يارة بجوار 
)س�يف( اثن�اء ذهابه�م إل�ى )حازم( ف�ي المستش�فى، وكان )س�يف( كلما 

اختلس النظر اليهما ش�عر بأن اس�رته الصغيرة ع�ادت إليه من جديدة، حتى 
لاحظت )رحمة( ذلك فامس�كت بيده وضغطت عليها في حنان، فنظر إليها 

مبتسمًا وهو يشبك اصابعه في اصابعها قائًال في صوت كالهمس:
- وحشتوني يا )رحمة(.. انتِ و)ملك(.. وحشتوني قوي.. 

نظرت إليه في تأثر بالغ وهي تقول في حب:
- احن�ا خالص رجعنا لبع�ض ومفي�ش حاجة هتفرقن�ا تاني اب�دًا.. أنا 

و)ملك( محتاجينلك قوى يا )سيف(..
: »أنا جنبك.. وعمري ما هسيبكم ابدًا«. قبل يدها في حنان قائًال

نظرت إليه في حب ثم تحولت نظرتها إلى حزن وهم، وهي تنظر امامها 
شاردة فقال لها في صوت خافت:

- متخافيش على )حازم(.. باذن الله هيكون بخير.. 
تمتمت راجية: »يارب«.

واغرورقت عيناها بالدموع وهي تقول:
- أنا كنت دايمًا بتش�اكس معاه.. ونتخانق ونختلف ونزعل من بعض.. 
لكن كان بيصعب عليا لأنه لوحده.. خاصة بعد استشهاد )عاصم( اللي كان 
روحه فيه.. متعرفش أنا فرحت قد ايه لما حس�يت أنه معجب بـ )ش�رين(.. 
وفرح�ت اكتر أنها كم�ان حبته.. فرح�ت أنه خلاص هيعمل اس�رة ويعيش 

حياته ويعوض وحدة السنين اللي فاتت.. 
قال )سيف( في صوت صارم:

- أنا طول عمرى بحترمه عشان اخو )عاصم( الله يرحمه.. وكان نفسي 
نكون اصدقاء لكن موضوع ارتباطنا كان مس�ببله ازمة ومخليه واخد موقف 
مني طول الوقت.. انما هو راجل محترم وش�ريف.. ومهموش أنه يقف في 
وش اخطب�وط كبي�ر زى )العلايلي(.. واللي حصل منه بع�د كده.. ووقوفه 

جنبك في مش�كلتك.. وتعاونه معايا عشان )ملك( وعشانك.. بغض النظر 
عن أي شيء أو أى خلاف قديم بينا.. خلاه كبر في نظري قوي..

وتنه�د بعمق ثم ضغط على يدها ليش�د من ازره�ا وهو يقول في صوت 
خافت:

- إن شاء الله ربنا هيقف جنبه ويقومه بالسلامة.. 
■ ■ ■

كان )دي�اب( يغ�ادر مبن�ى مكت�ب )مج�دي( عندم�ا ج�اءه اتص�ال من 
)لايكات( فأسرع يرد عليه بسرعة وانهال عليه بالاسئلة ليطمئن عليه وعلى 
ما حدث، فأخذ )لايكات( يروى التفاصيل كلها واخبره أنه كان على وشك 
أن يتخل�ص م�ن )مل�ك( ل�ولا ظهور امه�ا وضاب�ط المباحث ال�ذي قضى 

بمفرده على كل من كانوا معه وبالكاد فر هو مع السائق في آخر لحظة..
لم يكد )دياب( يس�مع اس�م )س�يف( حتى راح يس�ب ويلع�ن فيه وفي 
اليوم الذي ظهر له فيه حتى اقس�م أن يقض�ي عليه وعلى )رحمة( بيديه ولو 

كان ذلك آخر ما سيفعله في حياته..
 عاد )لايكات( يروى له ما حصل بعد ذلك، واخبره أنه والسائق اضطرا 
أن يتركا السيارة في مكان عام ويفترقا، بعد ذلك ظل هو يتنقل في مواصلات 
عامة حتى وصل إلى مس�كن امراة من التي تعمل معهم في الش�بكة ومكث 

عندها اغلب الوقت..
ثم قال لـ )دياب( أنه يش�ك في أن هناك خائنًا بينهم لانه عندما كان عند 
المحكمة س�مع أحد الضباط يتحدث عن تأمين المستشار )حازم القاضي( 
ومعنى ذلك أن انتشار الامن بتلك القوة فجأة وبحثهم عن القنبلة واكتشافها 
لم يكن صدفة وان هناك ش�خصًا ابلغ عن العملية بهدف الايقاع بهم وذلك 
يفس�ر أيضً�ا ظه�ور ضاب�ط المباحث وابن�ة عم المستش�ار في نف�س مكان 

محاولة اغتياله وكأنهما كانا على علم بالامر..

كان�ت مفاجاة صادمة ل�ـ )دياب( حين قال له )لاي�كات( ذلك، فكل ما 
قاله صحيح ومنطقي وكاد أن ينفجر كالبركان وهو يفكر فيمن ذلك الخائن 

الذي غدر بها..
»)شومان(.. مفيش غيره طبعًا«.

قال )لايكات( ذلك لـ )دياب( الذي جلس داخل س�يارته وهو يردد في 
ذهول واستنكار:

)شومان(!!!.. مستحيل.. طب ليه؟!!
قال )لايكات( مؤكدًا:

- ه�و مفيش غي�ره يا كبي�ر.. امال اختفى لي�ه فجأة ك�ده؟!!.. والعملية 
كانت معاه من الاول قبل ما تس�لمهالى قبلها بيوم واحد بس.. انما ايه اللي 
يخلي�ه يبعنا!!.. اهى دي بقى مش لاقيلها ترجم�ة لحد ما يظهر ونربيه على 

العملة دي..
قال )دياب( في غضب شديد بعد أن وجد كلامه منطقيًا:

- واي تربية!!.. دانا هحطه تحت جزمتي الواطي ابن الـ.. 
اخبره )لايكات( أنه س�يتجه الآن إلى ش�قة ادارة عملهم وس�يظل هناك 
حت�ى يجد ل�ه مخبأ جي�دًا أو حتى يس�اعده على الس�فر خ�ارج البلاد، لان 
ضاب�ط المباح�ث رأى وجه�ه واصبح متهمً�ا في قضية اغتي�ال كبيرة وليس 
مجرد شبكات اباحية ودعارة، ذلك بالاضافة إلى أن الفتاة مازالت على قيد 

الحياة ويمكنها أن تشهد عليهم جميعًا الآن..
طمأن�ه )دي�اب( إلى أنه س�يتولى أمر الفت�اة الصغيرة وضاب�ط المباحث 
بنفس�ه، لك�ن علي�ه الآن أن يذه�ب إل�ى الش�قة و أن يع�دم كل م�ا فيها من 
اجه�زة كمبيوتر وصور واوراق وأي ش�يء قد يؤخ�د عليهم كدليل وخاصة 
جه�از اللاب توب الرئيس�ي المخزن عليه الفيديوه�ات والصور كلها حتى 
وان اضط�ر إلى احراق الش�قة كله�ا، وقبل ذلك عليه مس�ح كل الصفحات 

والحس�ابات الت�ي يس�تخدمونها ف�ي عملهم ك�ي لا يترك أي اثر لش�بكتهم 
نهائيً�ا، اذ انهم س�يقبضون ثم�ن تنفيذ عملي�ة الاغتيال غدًا ول�ن يكونوا في 
حاجة لمثل ذلك العمل ثانية وس�يجد طريقة يتخلص بها من )ابتسام( أيضًا 
قبل أن يأخذا اجرهما و ينعما بالملايين التي س�يحصلا عليها، ثم وعده أنه 

سوف سيساعده على الهرب إلى الخارج بالفعل إن لم يجد له حًال آخر.. 
كان م�ن الواض�ح عل�ى )لاي�كات( أن القل�ق والخوف يس�يطران عليه 
لكن�ه ه�دأ كثيرًا مع وع�ود )دياب( ل�ه، ووعده ه�و أيضًا أنه س�ينفذ اوامره 
الآن وس�يتصل ب�ه ليطمئنه أن كل ش�يء ق�د تم على ما يرام ثم س�ينتظره في 
الش�قة الثانية، التي يس�مونها بش�قة التصوير، وهي الش�قة التي يقومون فيها 
بالتصوير وس�هرات الدعارة وحفلات الجن�س الجماعي وتبادل الزوجات 

وكل اعمالهم المشبوهة..
وبعد أن انهى معه المكالمة بدأ في التحرك متجهًا إلى ش�قة الادارة كما 

قال..
ولم يكن أى منهما يعلم أن )ابتسام( قد ذهبت إلى نفس الشقة لتأخذ كل 
ما يحويه الـ )لاب توب( الرئيسي من معلومات وفيديوهات وتسجيلات.. 

مستغلة انشغالهم جميعًا في عملية اليوم..
ومخالفة بذلك ما امرها به )سيف الجويني(.. 

■ ■ ■

)86(

)الغــائب الحاضــر(

كان الكل واقفًا داخل المستشفى في انتظار الاطمئنان على )حازم(..
اس�رته عائل�ة المستش�ار )فري�د القاض�ي(، واس�رة الدكت�ور )راش�د(، 

والنقيب )شرين( ووالدها السفير..
وقف�وا جميعًا في ممر الانتظار امام غرفة العمليات وكان يس�يطر عليهم 
جميعً�ا القل�ق والتوتر والح�زن وخاصة عمه المستش�ار )فري�د( وابن عمه 
)رام�ز( وحبيبته )ش�رين( التي لم تتوقف عن البكاء من�ذ اصابته وحتى هذه 

اللحظة..
اما المدخل الرئيس�ي للمستش�فى ف�كان هناك جمع كبير اش�به بتظاهرة 
تجمع بين زملائه واصدقائه من القضاة وضباط الش�رطة وبعض من ضباط 

الجيش زملاء اخيه الشهيد )عاصم القاضي(..
ول�م يك�د )س�يف( و)رحمة( الممس�كة بابنتها ف�ي يدها يعب�رون بوابة 
المستش�فى حتى اتجه اغلب ذلك الجمع نحوهم يسألونهم عن تفاصيل ما 
ح�دث بعد م�ا علموا أن هما من تصدي�ا لذلك الهجوم وقضي�ا على الجناة 

الارهابيين..
وم�ا إن س�مع )س�يف( كلم�ة الارهابيي�ن حت�ى فهم عل�ى الف�ور لماذا 
اراد حقي�ر مث�ل )دي�اب( تفجير )حازم(، كي يبعد الش�بهة تمامً�ا عمن امره 
بتنفي�ذ ذلك، ع�ن الاخطبوط )عصمت العلايلي( مس�تغًال كثرة التفجيرات 
واغتيالات الضباط والقضاة في الفترة الاخيرة، هكذا ستوجه اصابع الاتهام 

إل�ى الجماع�ات الارهابية ولن توجه ابدًا إلى الثعب�ان الكبير رجل الاعمال 
الفاسد ذو السطوة والنفوذ )عصمت العلايلي(..

أكد )س�يف( له�م أن قضية )حازم( مرتبطة بقضي�ة أخرى معه، وخيوط 
القضي�ة بعيدة كل البعد عن أي العمليات الارهابية التي يظنونها، وأن الأمر 

متعلق بقضية فساد كبيرة كان )حازم( على وشك أن يفجرها 
.. ولذلك قرر الفاسدون تفجيره اوًال

■ ■ ■

خ�رج الطبيب م�ن حجرة العملي�ات ليجده�م جميعًا يتوجه�ون نحوه 
ف�ي لهف�ة فأوقفهم باش�ارة من ي�ده بالصبر واله�دوء ثم اخبره�م جميعًا أن 
العملية تمت بنجاح وتم استخراج كل الطلقات التي اصابته لكنه نزف كثيرًا 
واح�دى الرصاص�ات اصابته في م�كان خطر، اخبرهم أن امامه 48 س�اعة 

ليتجاوز مرحلة الخطر وليس امامهم الآن سوا الصلاة والدعاء له..
»طب ممكن يا دكتور نشوفه ونطمن عليه بنفسنا؟!! 

قالت )ش�رين( ذلك في صوت مختنق وسط دموعها فنظر إليها الطبيب 
 : قائًال

- ممكن.. لكن كمان ساعتين.. ومن غير كلام نهائي.. تشوفوه بس..
اومأت )ش�رين( برأس�ها متفهمة ثم نظرت إلى )رحمة( التي ربتت على 

كتفها في حنان على الرغم من أن الحزن كان متملكًا منها هي أيضًا..
وق�ف )س�يف( يواس�ي المستش�ار )فريد( ال�ذي كان يحتض�ن )ملك( 

حفيدته في حنان ثم نظر نحو )شرين( وقال في صوت خافت حزين:
- هي دي )شرين(؟!!

قال )سيف( في صوت خافت أيضًا:
- ايوه يا دكتور.. دي النقيب )شرين( صاحبة )رحمة(.. 

قال المستشار في اسى: 
- عارفه�ا.. بس مكنت�ش واخد بالى منه�ا قوى إلا لم�ا كلمنى )حازم( 

عنها.. 
وازداد صوته حزنًا ومرارة: »كلمني عشان اخطبهاله«.

نظر إليه )سيف( في اشفاق وهو يربت على كتفه مواسيًا ثم قال له:
- ربنا يطمنا عليه.. وتفرح بيه إن شاء الله يا دكتور.. 

: اقترب )رامز( منهما قائًال
- ياريت يا بابا تنزل تكلم زمايل وصحاب )حازم( عشان يمشوا.. مش 
معقول يفضلوا واقفين ساعتين وكمان الزيارة ممنوعة دلوقتي.. أنا حاولت 
اكلمه�م لكن دول رافضين تمامًا.. وفي منهم كم�ان زمايل لـ )عاصم( الله 

يرحمه.. 
قال )سيف( مؤكدًا: 

- )رامز( عنده حق يا دكتور.. ياريت تكلمهم.. هم مش هيسمعوا كلام 
حد غيرك.. 

اومأ المستش�ار برأس�ه ايجابًا ثم نزل إلى الاس�تقبال مع )سيف( وولده 
)رامز( ليتحدث إلى زملاء واصدقاء ابن اخيه ويطمئنهم عليه ويخبرهم بما 

قاله الطبيب كي يذهبوا مطمئنين ويعودوا عندما يسمح الطبيب بالزيارة.. 
■ ■ ■

»مين )رحمة(؟!!«.
وج�ه اليه�م الطبي�ب ذل�ك الس�ؤال بعد م�رور اكثر م�ن س�اعتين وهم 
منتظ�رون في رده�ة الانتظار في نفس الطابق، فنظر إليه الجميع في تس�اؤل 

واهتمام وتوجهت إليه )رحمة( قائلة:
- أنا )رحمة(.. خير يا دكتور؟!!

قال الطبيب وقد بدت الحيرة على وجهه:
- المستش�ار ف�اق ومُصر أنه يش�وفك.. أنا حاولت ان�ى امنعه لكن كان 
هيضاي�ق وينفع�ل.. و خطر عليه جدا أي ذرة انفع�ال.. وهو مصمم تصميم 
غريب على الكلام معاكى.. فرجاء متخليهوش يتكلم على قد ما تقدري.. 

قالت )رحمة( بسرعة: »حاضر يا دكتور«.
ثم نظرت إلى )سيف( لترى رد فعله تجاه الأمر فوجدته يومئ لها برأسه 
ايجابًا وهو يبتسم ابتسامة خفيفة حانية فنظرت إليه في امتنان ثم امسكت بيد 

)شرين( واخذتها معها وهي تقول لها هامسة:
- أنا اكتر واحدة عارفة انك هتتجننى لو مشفتيهوش.. وانتِ اكتر واحدة 

هو محتاجلها دلوقتي.. 
نظرت إليها )شرين( بامتنان شديد وهي تسير معها قائلة:

- متشكرة قوى يا )رحمة(.. 
في نفس الوقت فوجىء )س�يف( باتصال من مساعده في العمل فقال لـ 

)رامز( والمستشار:
- هستأذنكم اشوف الموبايل.. ده النقيب )عماد( واكيد في حاجة مهمة 

خلته يتصل لانه عارف انى هنا..
نظ�ر إلي�ه )رام�ز( متفهمًا ثم جل�س بجوار وال�ده واحاط كتفي�ه بذراعه 
وربت عليه مطمئنًا بينما اسرع )سيف( يقف جانبًا ليرد على مكالمة زميلة..

الذي أخبره بنبأ لم يكن يتوقع أن يسمعه ابدًا.. 
وفي هذا التوقيت بالذات..

■ ■ ■

)بصمــة القـــدر(

»سامحيني يا )رحمة(«.
ق�ال )ح�ازم( تلك العب�ارة في صوت واه�ن وضعف ش�ديد وهو راقد 

داخل حجرة الرعاية المركزة، امسكت )رحمة( بيده وهي تقول في حنان:
- اسامحك على ايه يا )حازم(!! أنا عمرى ما ازعل منك يا ابن عمي..

قال في وهنٍ:
- أن�ا ط�ول عمري بحب�ك زي اخت�ي.. لك�ن كان صعبان عليا اش�وف 
م�رات )عاصم( اخويا وبنته مع حد غريب.. وكنت دايمًا بش�وف )س�يف( 
غري�ب عننا.. لحد ما حصلت حادثة )ملك(.. عرفت أنى اقدر ائتمنه عليها 
وعليك�ي.. وعرفت لي�ه كان )عاصم( وص�اه عليكم قبل ما يم�وت.. ولما 
قابلت )ش�رين( وحبيتها فهمت احساس�ك انتِ وهو.. وزعلت من نفس�ي 

قوي انى كنت واقف بينكم..
احتوحت )رحمة( يده بين يديها واغرورقت عيناها بالدموع وهي تقول 

في حنان بالغ وتأثر:
- أنا بحبك يا )حازم(.. وكلنا بنحبك.. وعمري ما هنس�ى ابدًا وقوفك 
جنب�ى وجن�ب بنتى.. وانك انق�ذت حياتها وفديتها بنفس�ك.. أنت عمها يا 

)حازم( يعني أنت مكان ابوها.. وهتفضل كده حتى في وجود )سيف(..
حاول أن يقول شيئًا آخر لكنها قاطعته وهي تربت على يده قائلة:

- كفاي�ة كلام يا )حازم(.. أنا مش عايزاك تتكلم وتجهد نفس�ك عش�ان 
ترجعلنا بالسلامة.. ونفرح بيك أنت و)شرين(.. 

ابتسم ابتسامة واهنة باهتة وهو يقول:
- مش قبل ما اشهد على عقد جوازك انتِ و)سيف(.. 

نظ�رت إليه في حب وامتنان والدموع تس�يل من عينيه�ا ثم انحنت تقبل 
جبينه في حنان وهمست في اذنه مداعبة:

- ش�كلك كده مش ناوي تس�كت.. هجيبلك اللي تس�كتك.. وتخليك 
تسمع الكلام.. 

والتفتت تش�ير بيدها إلى )ش�رين( التي كانت تقف عند الباب واقتربت 
منهم�ا في صمت ثم وقفت بجوار )رحمة( التي قالت لها في صوت خافت 

وهي تناولها يد )حازم( من بين كفيها:
- خليكي جانبه ومتخليهوش يتكلم خالص.. 

اوم�أت )ش�رين( برأس�ها ايجابً�ا وهي تمس�ح دموعها ثم امس�كت بيد 
)حازم( وجلس�ت على المقعد الذي بجواره وه�ي تنظر إليه في لهفة وقلق 
وح�ب بع�د أن غ�ادرت )رحمة(، ونظ�ر هو إليه�ا وال�ى عينيه�ا الغارقتين 

بالدموع والمتورمتين من البكاء وابتسم في وهن وهو يقول:
- ده أنتِ بتحبيني بقى يا سيادة النقيب!!!

نظرت إليه في حب وتأثر قائلة: 
- ايوه بحبك يا سيادة المستشار.. وانا ممكن اقولها للدنيا كلها..

ظل ينظر إليها مبتسمًا وهو يقول: »وانا لو عشت هتجوزك«.
سالت دمعة من عينها وربتت على يده وهي تقول:

- هتعي�ش ي�ا )حازم(.. إن ش�اء الله هتعي�ش.. وهتكمل مش�وارك وانا 
معاك..

ضغط على يدها على الرغم من ضعفه وهو ينظر إليها في حب..
لم يشعر به قبل ذلك نهائيًا.. تجاه أي انسانة أخرى..

■ ■ ■

خرج�ت )رحمة( من حجرة الرعاية المركزة لتجد )س�يف( يقف جانبًا 
بعي�دًا عن الجميع وهو يتحدث في الهاتف وقد اكتس�ت ملامحه بتعبيرات 
تن�م ع�ن أن ثم�ة أمر ما غي�ر عادي ق�د حدث، فأس�رعت نحوه ف�ي اهتمام 
وفض�ول وم�ا إن انه�ى المكالمة حتى س�ألته عما حدث في ه�ذه المكالمة 

فقال لها وهو في حالة كالمصدوم:
- جريم�ة اغتصاب بش�عة.. واحد اغتصب بنت ف�ي اولى اعدادي جوه 

المدرسة..
اتسعت عينا )رحمة( في ذهول وهي تردد: »جوه المدرسة؟!!«.

ولوحت بيديها في حيرة وذهول وهي تقول غير مصدقة:
- جوه المدرس�ة إزاي!!..مدرس�ة ايه دي اللي تحص�ل فيها مصيبة زى 

كده!!
تغيرت ملامح وجهه وهو يقول:

- مش مهم انهي مدرسة دلوقت يا )رحمة(.. المهم البنت.. انتِ عارفة 
تبقى بنت مين؟!!

ظهر القلق على ملامح )رحمة( وهي تقول:
- بنت مين؟!!.. بنت حد نعرفه ولا ايه؟!!!

هز )سيف( رأسه وهو يقول وكأنه لا يصدق ما حدث:
- مش هتصدقي بنت مين..!!

وضاقت عيناها وهي تنظر إليه في فضول وقلق وترقب.. 
■ ■ ■

»)مجدي غانم( مع حضرتك«.
قال مجدي تلك العبارة وهو يرد على الهاتف الارضي في حجرة مكتبة 
فس�مع ص�وت س�يدة تصرخ فيه ف�ي انفعال: »أن�ت ايه يا اخ�ي!! معندكش 

دم!!«.
عرف )مجدي( صاحبة الصوت على الفور فقال في عصبية وغضب:

- اي�ه معندك�ش دم دي!! م�ا تحترمي نفس�ك يا م�دام.. وبعدي�ن ما أنا 
ع�ارف انك مش بتتصلي غير عش�ان الفلوس وطلبات�ك اللي مبتخلصش.. 
ودايمً�ا تتحجج�ى بالبنت عش�ان ابعتلك فل�وس تصرفيها على مش�ارعيك 

الفاشلة وسهراتك وحفلاتك التافهة يا )نادية( هانم و..
صاحت فيه بقوة: »أنا مش مكلماك عشان تسمعنى الاسطوانة بتاعتك.. 
أن�ا م�ن امبارح المغرب بكلمك عش�ان في مصيبة وان�ت مبتردش وانا مش 

عارفة اعمل ايه!!«.
قال في عصبية: 

- مصيبة ايه يا مجنونة انتِ ماتتكلمي على طول!! 
انهارت السيدة في البكاء وهي تقول: »)ريما( يا )مجدي(..«

انخلع قلبه حين س�مع صوتها هكذا وبكاءه�ا فهب واقفًا وهو يقول في 
ج�زع وقلق: »)ريم�ا( بنتي!!! مالها؟ حصلها حاج�ة!! انطقي يا )نادية( في 

ايه؟!!«.
زاد بكاؤها وهي تقول في حسرة وانهيار:

- )ريما( ضاعت.. بنتنا ضاعت يا )مجدي(..
هوى قلبه بين قدميه وهو يستمع إليها وهي تروي له وهي منهارة..

ما اصاب ابنتهما.. الصغيرة.. الوحيدة 
■ ■ ■

)خســـة الجبـــان(

وق�ف )س�يف( وزميل�ه النقي�ب )عم�اد( داخ�ل مكت�ب مدير مدرس�ة 
)الاوائ�ل( الدولية بحي التجمع يس�ألون المدير ومس�اعديه ورجال الأمن 
وبعضًا من العاملين والمدرس�ين عن واقعة اغتصاب التلميذة )ريما مجدي 
غانم( داخل المدرس�ة، وكانت )رحم�ة( تقف في جانب الحجرة تراقب ما 
يحدث في صمت، وهي تفكر كيف رد القدر الصاع صاعين إلى )مجدي(.. 

بعد أن دافع عن المجرمين والمغتصبين والقتلة..
وبعد أن برأ مغتصبي ابنتها من جريمتهم..

جاء اليوم الذي يقف فيه مكانها ومكان كل اب وام عانوا من هذه الالام 
بس�بب امثاله ممن يدافعون عن اولئ�ك المجرمين، ويضيعون حق الضحايا 

الابرياء ويقتلون اباءهم بالحياة قهرًا وانكسارًا وظلمًا..
»ف�ي اتني�ن من ال�دادات بيفضلوا لوق�ت متأخر بعد اليوم الدراس�ي مع 
باق�ى العم�ال عش�ان التنظيف وتقفيل الفص�ول والحمامات بع�د الولاد ما 
بيروحوا.. ودادا )أم رحاب( هي اللي ش�افت البن�ت وجت ندهتلنا وبلغتنا 

وزميلنا )شادي( هو اللي طلب الاسعاف«.
ق�ال ذل�ك أحد العاملين لـ )س�يف( ال�ذي التفت إلى ال�دادا التي قالت 

موضحة:

- أنا جيت اقفل الحمام زى كل يوم بعد ما معاد النش�اط اللي بعد اليوم 
الدراس�ي خل�ص لقيت الب�ت يا حب�ة عيني مرمي�ة عل�ى الارض ومتبهدلة 

ولامؤاخذة يعني نص عريانة وبتنزف.. 
س�ألهم النقيب )عماد( في دهش�ة: »وهو ايه الل�ي يخلي البنت لوحدها 

في المدرسة الوقت ده كله بعد ما كل زمايلها مشيوا؟!!«.
 : اجاب المدير قائًال

- يا فندم في حاجة اس�مها نشاط بعد ساعات الدراسة.. بيحضرها عدد 
قلي�ل من الولاد عش�ان الحفلات والمس�ابقات.. بعضهم بي�روح في باص 
المدرس�ة.. وبعضه�م بينتظر الاهالى ياخدوه�م والتلميذة )ريم�ا( منهم.. 
لكن هي دايمًا والدتها مش�غولة وبتتأخر عليها كتير.. وكتير جدا بتروح آخر 

واحدة حتى في الايام اللي مفيش فيها نشاط بعد المدرسة..
تدخلت )رحمة( قائلة في صرامة:

- وه�ي كل بنت اهلها يتأخ�روا عليها المفروض تتع�رض لجريمة زى 
دي أو تحصله�ا مصيب�ة؟!!.. حضرت�ك عاي�ز ترمي المس�ؤلية على خارج 
المدرس�ة كم�ان؟!!.. مهم�ا كانت امها مقصرة.. هي جوه س�ور المدرس�ة 
مس�ؤلة من المدرس�ة وبس... ولازم تبقى عارف إن وق�وع جريمة زى دي 
معناه انكم مقصرين في اختيار ستاف المدرسين والعاملين.. وفي الاشراف 

على الولاد وعلى تأمين المدرسة..
ولم تس�تطع أن تتمالك نفس�ها وقالت في انفعال: »أنت فاكر إن القضية 
مقتص�رة عل�ى المجرم الل�ي ارتكبها وب�س!!.. ده أنتم هتروحوا في س�تين 

داهية كلكم..«
اس�تمع إليه�ا المدي�ر في م�رارة واس�ى ثم اطرق ف�ي صم�ت بينما نظر 

: الجميع إلى بعضهم في قلق ونظر إليها )سيف( قائًال
(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



645 644

رحمــــة

- اه�دي ش�وية يا س�يادة الرائد ومتقلقي�ش.. كله هياخد ج�زاءه.. اللي 
ارتكب الجريمة واللي اتسبب بتقصيرة في وقوعها.. 

: »أنا عايز كش�ف بكل اللي كان�وا موجودين  والتف�ت إل�ى المدير قائًا�لً
اش�راف في وقت النش�اط وأي حد كان جوه المدرس�ة في التوقيت ده حتى 

الطلاب..« 
ناوله أحد المدرس�ين كش�ف توقيع الاش�راف من المدرس�ين ثم ناوله 

مسؤل الأمن كشف دخول وخروج الزوار والعاملين وهو يقول:
- الكش�ف ده ي�ا فندم في�ه اس�امي كل العم�ال اللي دخلوا م�ن الصبح 
وخرج�وا الس�اعة 3 واس�امي الل�ي دخل�وا من بع�د 3 وخرجوا بع�د انتهاء 
النش�اط مابين الس�اعة 4 ونص والساعة 5.. وانا ش�ايفهم بنفسي وموقعين 

ادامى في دخولهم وخروجهم.. 
: »وكلهم موجدين ادام سعادتك اهم» واشار بيده نحو العمال قائًال

نظر )س�يف( بدقة إلى الكش�ف ثم نظر إلى العمال الثلاثة وهو يقول في 
شك:

- بس الكشف مكتوب فيه اربع اسامي ودول تلاته!!!
اقترب النقيب )عماد( ونظر في الكشف مع )سيف( ثم قال:

- مين الرابع اللي ناقص فيهم ده؟!!
امسك رجل الامن الكشف وقرأه ثم قال: 

- آه.. ده )حمادة السروجي( 
قال )عماد( متهكما: »ويطلع مين )السروجي( ده بقى؟«.

 : اجابه رئيس العمال قائًال

- حمادة كان عامل هنا ومش�ي من يجي 3 ش�هور ك�ده بس مكنش خد 
حاجاته ومس�تحقاته.. وكلمته كتير عش�ان ياخدها وآخر مرة كلمته كان من 

اربع ايام.. جه امبارح فعلا على الساعة 3 كده وخرج على اربعة ونص.. 
قال )سيف( في شك: »وساعة ونص بياخد حاجاته ومستحقاته!!»

نظروا جميعًا لبعضهم في ش�ك وحيرة وتدخل أحد مدرس�ي الاشراف 
 : قائًال

- آه غريبة فعلا!!.. ده حتى يا فندم.. كل الموظفين والادرايين المسؤلين 
عن شؤون العاملين والطلاب بيمشوا الساعة 3 ونص.. 

تبادل )سيف( و)عماد( نظرة ما ثم قال )سيف( في صرامة:
 .. - عايز ملف الواد حاًال

قال رئيس العمال: »حاًال يا باشا هطبعهولك من على الكمبيوتر« 
قال )عماد( امرًا: »واطبع لي ملفات العمال كلهم«.

واستمر )عماد( و)سيف( في توجيه الاسئلة إلى المدرسين والموظفين 
والمدي�ر حت�ى عاد رئيس العم�ال بملف فيه ع�دة اوراق ناول�ه إلى النقيب 

)عماد( ثم ناول )سيف( ملفًا آخر منفردًا وهو يقول:
- وده يا باشا ملف )حمادة السروجي(.. 

امس�ك )عم�اد( بالملف واخ�ذ يتصفحه في هدوء، وامس�ك )س�يف( 
الملف الثانى وفتحه ليقرأ بياناته، وكان اول ما وجده في الورقة الاولى هي 

صورة صاحب الملف.. )حمادة السروجي(..
ولم تكد عينا )س�يف( تقع على الصورة حتى صُدم صدمة رهيبة، واخذ 
يح�دق في الصورة غي�ر مصدقٍ، اذ كانت الصورة لنفس الش�اب الذي كان 
يح�اول خط�ف )مل�ك( امامه ووضعه�ا داخ�ل الس�يارة الميكروباص منذ 

ساعات قليلة.. 

نظر )سيف( إلى رئيس العمال وهو يقول في انفعال غير مصدقٍ:
- هو ده )حماده السروجي(؟!!.. أنت متأكد إن دي صورته؟!!

اقترب�ت )رحم�ة( من )س�يف( وه�ي تنظر إليه م�ع )عماد( ف�ي فضول 
واهتمام بينما قال رئيس العمال مؤكدًا:

- اي�وه يا باش�ا متأكد إن دي صورته.. وإن ه�و ده )حماده( زى ما بكلم 
حضرتك كده.. حتى اسال زمايله.. 

وقفت )رحمة( بجانب )س�يف( الذي رفع رأسه إلى أعلى وهو مغمض 
: »يا ربي«. العينين قائًال

نظرت إليه )رحمة( في تساؤل وهي تقول في صوت منخفض جدا:
- في ايه يا )سيف(!!!

نظر إليها وكأنه يريد أن يقول لها أنها لن تصدق ما س�يقوله لها ثم ناولها 
الملف..

ول�م يكن رد فعلها اقل صدم�ة أو ذهوًال منه حين رأت الصورة وعرفت 
صاحبها جيدًا..

صورة )حمادة لايكات( 
■ ■ ■

»أنا هقفلهم المدرسة دي وهوديهم في ستين داهية.. لا أنا مش هقفلها.. 
أنا هولع فيها كلها«.

ص�رخ )مج�دي( قائًال ذلك لزوجت�ه وهما يقفان في حج�رة ابنتهما في 
المستش�فى، حيث كانت ترقد على الفراش تحت تأثير المخدر وكان يقف 
بجوارها الطبيب الذي كان يعطى بعض التعليمات للممرضة ثم التفت إلى 
)مجدي( وطلب منه في حزم أن ينتظر في الخارج، فحالة الفتاة لا تس�مح، 

فه�ي مصابة بصدمة عصبية ونفس�ية ش�ديدة وبال�كاد يجبرونه�ا على النوم 
باستخدام المهدئات..

اغرورق�ت عين�ا )مجدي( بالدموع وه�و ينظر إلى ابنته في حس�رة والم 
ومرارة فقالت زوجته معاتبة وهي تبكي في حسرة:

- من امبارح وانا بكلمك عشان تجي تشوفها وتلحقنا.. وانت مبتردش 
عليا ومشغول مع المجرمين بتوعك 

نظر إليها )مجدي( في غضب وهو يقول في انفعال:
- وانتِ كنتِ فين يا هانم.. وبتتأخرى على بنتك كل يوم لحد ما تمش�ي 
آخ�ر واح�دة من المدرس�ة.. حتى ف�ي الن�ادى بتعملى معاها ك�ده.. ومش 

فاضية بس غير لصحابك وتفاهاتك..
كادت أن تقول شيئًا لكن الطبيب تدخل قائًال في صرامة وغضب:

- من فضلكم مش هينفع كده.. اتفضلوا كملوا خناقكم بره..
اطرقت امها في صمت ثم خرج )مجدي( في عصبية.. 

ليجد في وجهه )سيف( و)رحمة(..
■ ■ ■

»جايه تشمتي فيا وفي بنتى يا )رحمة(؟!!«.
قال )مجدي( ذلك بعينين دامعتين وهو ينظر إليها وكاد )سيف( أن يقول 

شيئًا لكن )رحمة( قالت:
- مع انك تستحق اكتر من الشماتة.. لكن أنا مش زايك.. بنتك ملهاش 
ذن�ب وعم�رى ما هش�مت فيها.. أن�ا كنت في المدرس�ة مع )س�يف( وهو 
بيعم�ل تحريات�ه.. وجي�ت اطمن عليها بنفس�ي.. لأن�ى اكتر واح�دة عارفة 

حالتها وحالة امها..
استمع إليها ودموعه تسيل في صمت ثم نظر إلى )سيف( وقال راجيًا:

- ارج�وك ي�ا س�يادة المق�دم تجي�ب الكل�ب ده ب�أى طريق�ة.. حتى لو 
هتقتله.. 

قال )سيف( في هدوء وبرود: »اسف يا استاذ )مجدي(.. أنا رجل بطبق 
القان�ون.. ومهمت�ى انى اقبض علي�ه.. والمحكمة اللي هتق�ول كلمتها بعد 

تحقيقات النيابة«.
قال )مجدي( في انفعال وغضب:

- يبقى لازم يتعدم.. أنا مش هسكت إلا لما يتعدم في ميدان عام..
نظر إليه )سيف( وهو يفكر في تغير موقفه على هذا النحو بعد أن تبدلت 

الادوار واصبحت ابنته هي الضحية ثم قال في هدوء:
- للأسف مش هياخد اعدام.. وانت مش هتقدر تعمله أي حاجة.. وأي 
واح�د من زمايل�ك المتخصصين ف�ي القضايا دي زيك هيجيبل�ه بالكتير 7 
ولا 15 سنة.. لان مرتكب الجريمة من اللي القانون بيعتبرهم قاصر.. اللي 
اغتصب بنتك أنا شفت ملفه وصورة بطاقته.. عمره اقل من 18 سنة يا استاذ 

)مجدي(.. 
اس�تمع إليه )مج�دي( وهو في ذهول وفي حالة صدم�ة تامة وقد اصبح 
مؤكدًا بالنسبة له أن المجرم مغتصب ابنته سينجو بجريمته من حكم الاعدام 

فقال وهو يبكى ويكاد أن يفقد عقله:
- طب.. طب اعمل حاجة يا )سيف( بيه.. 

: »قوليله يا )رحمة( ارجوكِ..« ونظر إلى )رحمة( متوسًال
اشاحت )رحمة( بوجهها جانبًا بينما قال )سيف( في جدية وصرامة:

- م�ن غي�ر ما تعي�ط يا )مج�دي(.. احن�ا هنعم�ل واجبنا بعي�دًا عن أي 
خصومة بينا.. وعش�ان كده جيتلك عشان تساعدنا اننا نجيب الواد ده.. لأن 
هو المشتبه فيه الاول في جريمة بنتك.. وانت بس اللي تعرف مكانه ونجيبه 

منين..

نظر إليه )مجدي( في شك وضيق وهو يقول مستنكرًا: »أنا؟!!«.
قال )سيف( في صرامة وثقة: 

- الل�ي اغتصب بنت�ك واحد من اللي بعتوهم يغتالوا المستش�ار )حازم 
القاضي( النهارده يا )مجدي(..

كاد )مجدي( أن يفلت بلس�انه ويس�أله عمن يكون ذلك الش�خص لكنه 
تدارك نفس�ه في آخر لحظة وانتبه إلى ما كان سيوقع نفسه فيه، وازدرد لعابه 

في صعوبة ثم قال وهو يحاول أن يسيطر على ارتباكه:
- ايه اللي أنت بتقول ده!!.. أنا مش فاهم أنت بتتكلم عن ايه؟!!

قالت )رحمة( في صوت واثق وتحدٍ: 
- لأ أنت عارف وبتستعبط يا )مجدي(..

 : كاد )مجدي( أن يعترض فأوقفه )سيف( قائًال
- طب بلاش دي.. اللي اغتصب بنتك واحد من رجالة )دياب(.. واللي 

شاركوا في جريمة بنت )رحمة(..
وناول�ه ورق�ة الملف الت�ي بها صورة )حم�ادة لايكات( وه�و يقول في 

صوت صارم حاسم:
- ده اللي اغتصب بنتك يا )مجدي(.. 

تجم�دت الدموع في عيني )مجدي( وهو ينظر إلى الصورة غير مصدقٍ 
وهو يتذكر عندما زاره )لايكات( اول مرة في المكتب، واخبره أنه عامل في 
مدرس�ة ابنته، وبعد ذلك اصبح من رجاله وهو يعلم تمام العلم أنه مش�ارك 

في اغتصاب ابنة )رحمة( مع باقي رجال )دياب(..
ب�ل ويعلم أيضًا أن هو من خطط بنفس�ه له�م لارتكاب هذه الجريمة في 
حق )رحمة( تنفيذًا لرغبة رئيس�ه )عصمت العلايل�ي( وزوجته اللذان ارادا 

الانتق�ام من )رحمة( و)س�يف( وعائل�ة )القاضي( كلها بعد دخ�ول ابنهما 
السجن..

وبعد أن نفذ )دياب( ورجاله الانتقام في ابنة )رحمة(..
كان )مج�دي( ه�و م�ن داف�ع عنهم وأثب�ت براءته�م من تل�ك الجريمة 

البشعة.. 
ومن بينهم )لايكات( مغتصب ابنته..

والان عل�ى )مجدي( أن يعترف عليه ويس�لمه بنفس�ه ك�ي يحصل على 
حق ابنته..

ولكن..
إن فعل قد يقوم ذلك المجرم )لايكات( بتوريطهم جميعًا معه والاعتراف 
عليهم في الجريمة الاولى الاغتصاب والش�روع في القتل والجريمة الثانية 

الشروع في اغتيال المستشار )حازم القاضي(.. 
وإن لم يفعل سيكون قد تستر على مغتصب ابنته بنفسه..

وعند هذه النقطة من التفكير اغلق عينيه في الم وحسرة ومرارة..
وبع�د لحظات من الصمت نظر إلى )س�يف( في صرام�ة وهو يقول في 

حزم:
- يا )سيف( بيه.. أنا معرفش مين الولد ده.. وهو مكنش متهم في قضية 

بنت الرائد )رحمة(.. وعمري ما شفته قبل كده.. 
ل�م تس�تطع )رحم�ة( أن تتمالك نفس�ها فتقدم�ت نحوه وه�ي تقول في 

غضب:
- ندل وحقير.. 

نظر إليها )مجدي( في صمت بينما اوقفها )س�يف( بيده ثم نظر إليه في 
احتقار وهو يقول متهكمًا:

- أنا كنت متأكد انك اجبن من انك تعمل كده يا )مجدي(.. كنت واثق 
انك هتضحي بحق بنتك عشان تحمي نفسك.. 

واشار إليه بيده محذرًا وهو يقول: 
- ب�س أن�ا جيت لحد عندك عش�ان ابق�ى عمل�ت اللي علي�ا.. واديتك 

الفرصة انك تكون ادام بنتك راجل واب.. 
وتابع متوعدًا في صرامة وثقة وتحدٍ:

- واوع�دك ان�ي مش هس�يبهم ي�ا )مج�دي(.. اوعدك ان�ى اجيب حق 
)مل�ك( و)ح�ازم( و)ابتس�ام(.. وحت�ى حق بنت�ك اللي مله�اش ذنب انك 
ابوه�ا.. أنا اللي هجيبه.. ويوم ما الش�بكة دي تقع.. أنت اول واحد هلبس�ه 
الكلبشات بايدي.. وهجى اتفرج عليك وانت بالبدلة الزرقا.. أنت والتعبان 

الكبير اللي مشغلك..
 : ونظر إليه في احتقار من اسفل إلى اعلى ثم اشار لـ )رحمة( قائًال

- يالا بينا يا )رحمة(.. 
نظ�رت )رحمة( إلى )مج�دي( أيضًا في احتق�ار وكراهية ثم رحلت مع 

)سيف(..
وظل )مجدي( يتابعهما بعينيه في صمت ثم قال محدثًا نفسه في مرارة:

- عن�دك حق يا حضرة الضابط.. أن�ا فعلا جبان ومش هقدر اعمل اللي 
قلته ده.. لكن مش هسيب حق بنتي..

قال جملته الاخيرة متوعدًا في كراهية وغضب هادر.. 
■ ■ ■

)89(

)ضبــط واحضــار(

التق�ى )س�يف( و)رحمة( بالنقيب )عم�اد( اثناء مغادرتهما المستش�فى 
ووقف الثلاثة يتحدثون عن موقف )مجدي( ورد فعله بعد ما حدث لابنته..

»أنا كنت متوقع أنه هيعمل كده..«.
قال )سيف( ذلك في ثقة ثم تابع مؤكدًا:

- الل�ي زى ده لا يمك�ن يلف حبل المش�نقة حوالين رقبت�ه بايده.. حتى 
ولو عشان بنته.. 

قالت )رحمة( في حيرة: »طب وهنعمل ايه يا )سيف(؟«.
اجابها )سيف( في هدوء:

- متقلقي�ش.. أنا ع�ارف إزاي اوصله�م كلهم.. )لاي�كات( ده بالذات 
خالاااص.. ع�ارف هجيب�ه إزاي.. )مجدي( اللي هيس�لمهولي من غير ما 
يعرف.. وأول ما )لايكات( يقع في ايدينا.. هيسلمنا )مجدي( تسليم اهالى 

زي ما بيقولوا..
سأله النقيب )عماد( في اهتمام: و)دياب(؟!!!

ابتسم )سيف( وهو يقول واثقًا: »عن طريق )ابتسام( طبعًا«.
: »بس عايزين نطمن عليه�ا لأنها لحد دلوقتى  ونظ�ر إلى )رحمة( قائًا�لً

معملتش اللي قلتلها عليه.. ومنعرفش عنها حاجة..«

قال�ت )رحمة( وهي تفكر: »يمكن )دي�اب( معاها في البيت ومعرفتش 
تخ�رج.. أو خرج�ت ولس�ه معرفتـ�ش ته�رب م�ن ج�وز البلطجي�ة الل�ي 

محاصرينها على طول.. أو..«.
لم تكمل عبارتها اذ فوجئت باتصال من )ابتس�ام( على هاتفها فأخبرت 

)سيف( في لهفة: »دي هي..«
واسرعت ترد عليها قائلة:

- انتِ فين يا )ابتسام( من الصبح؟!! قلقتيني عليكي.. 
اجابتها )ابتسام( قائلة:

- مانا لما سمعت الاخبار وعرفت اللي حصل للاستاذ )حازم( وانه في 
حالة خطرة.. قلت اروح ش�قة الش�غل عش�ان احاول اعرفل�ك أى حاجة.. 
ب�س لما وصلت ملقتش حد خالص من اللي ش�غالين فيها.. ولا حتى الواد 
)لاي�كات( ظه�ر.. و)دي�اب( راح للمحام�ى ومرجع�ش.. فقل�ت اس�تغل 
الفرص�ة واحاول انقل أي حاجة على الفلاش�ة من الاجهزة هنا بس الجهاز 

بتاع الواد )لايكات( مش عارفة افتحه و..
قاطعتها )رحمة( قائلة في اهتمام:

- م�ش )لاي�كات( ده الل�ي قلت�ى أن�ه نف�ذ عملي�ة قت�ل )ح�ازم( مكان 
)شومان(!! 

اجابتها قائلة: »ايوه هو.. مش عارفة افتح الجهاز بتاعه و..«
قاطعتها )رحمة( قى صرامة قائلة: 

- م�ش عايزاكي تفتحى حاجة ولا تعملي حاجة.. عايزاكي تخرجى من 
الشقة وتهربي قبل ما حد يشوفك.. 

 : اخذ منها )سيف( الهاتف ثم تحدث إلى )ابتسام( قائًال

- ادين�ي يا )ابتس�ام( عنوان الش�قة دي وعنوان الش�قة التاني�ة اللي قلتى 
عليه�ا ل�ـ )رحمة( وعن�وان أى مكان ممكن يكون مس�تخبي في�ه الواد ده و 

)دياب( كمان.. 
قال )ابتسام( في لهفة: 

- هو أنتم خلاص هتمسكوهم يا )سيف( بيه؟ 
اجابه�ا مؤك�دًا: »ايوه خالص ي�ا )ابتس�ام(.. وان�تِ لازم تخرجى من 

عندك.. قبل ما حد منهم يكتشف انتِ بتعملى ايه«.
وبع�د ذلك اخ�ذ منها عناوي�ن الاماكن الت�ي يحتمل وج�ود )لايكات( 
و)دي�اب( فيه�ا ودونه�ا ف�ي ورقة صغي�رة ث�م أمرها أن تت�رك الش�قة فورًا، 
وح�دد له�ا اقرب مول تجارى للش�قة الت�ي هي فيها، وطلب منه�ا أن تنتظر 
في أي مكان مفتوح داخل الموول وترسل لهم رسالة بمكانها بالضبط وهو 

سيتولى الأمر كله..
بع�د أن انه�ى المكالمة معها ن�اول الورقة الت�ي دون فيه�ا العناوين إلى 
النقي�ب )عم�اد( وناول�ه ملف )لايكات( ال�ذي احضره من المدرس�ة وهو 

يقول في جدية:
- عايز من النيابة أمر ضبط واحضار للواد ده.. وأمر بتفتيش الش�قق دي 
ومداهمتها.. وخليك ورا )مجدي( وعينك عليه.. لأن هو اللي هيوصلنا لـ 
)دياب( و)لايكات(... لازم نتحرك بس�رعة.. عشان احنا كده هنلم الشبكة 
كله�ا في ضربة واحدة.. قضية اغتيال المستش�ار )حازم القاضي(.. وقضية 
الاغتصاب في المدرس�ة.. ودول مربوط بيهم قضية شبكات اباحية وشبكة 

دعارة كبيرة.. 
وتنهد بعمق ثم قال في غضب:

- واهم قضية فيهم كلهم.. قضية )ملك(.. بنتي..
■ ■ ■

مض�ى وق�ت طويل على )دياب( وهو يحاول الوصول إلى )ش�ومان( كي 
ينتقم منه على خيانته لكنه لم يجد له أي اثر وبعد ذلك ذهب إلى شقته ليجدها 
فارغة وان )ابتسام( لم تعد إليها بعد فاتصل عليها ليعرف أين هي الآن لكنه لم 
يتلق منها اجابة، وبعد أن كرر الاتصال ولم ترد عليه ظن أنها قد تكون مشغولة 
في العمل وقرر أن يتصل على أحد الحارسين اللذين يقومان بحراستها، وقبل 

أن يتصل فوجىء بـ )مجدي( يتصل به ويسأله عن )لايكات( ومكانه..
انده�ش )دياب( من س�ؤال )مجدي( المفاجىء ع�ن مكان )لايكات(، 
فأخب�ره )مجدي( قصة وهمية عن أن ضابطً�ا صديقًا له اخبره أنه تم القبض 
علي�ه، عندئ�ذ نفى )دياب( الأم�ر تمامًا واكد لـ )مج�دي( أن )لايكات( في 
ام�ان واتص�ل به بعد أن هرب من الش�رطة وذهب ليختبىء في ش�قة العمل 
وأكد له أنه مستحيل أن تعثر الشرطة على هذه الشقة لانها غير مكشوفة لهم 

ومؤمنة تمامًا ولا أحد يعرف شيئًا عنها..
تظاه�ر )مجدي( بالارتياح وبان�ه اطمئن على )لاي�كات( وعلى أن كل 
ش�يء يس�ير على ما يرام، ثم طل�ب من )دياب( أن يتخلص ب�أي طريقة من 
كل الش�هود والادل�ة الت�ي ق�د تدينهم ف�ي قضية اغتي�ال المستش�ار وقضية 
اغتص�اب الفت�اة الصغيرة، وإلا فس�وف تك�ون حياتهم جميعً�ا مهددة وفي 
خطر، وسيكون له مقابل ذلك مليون اضافي على اجره من الرجل الكبير.. 

وافق )دياب( على الفور ووعده أنه سينفذ بلا تردد..
وسيستغل فرصة انشغالهم بالمستشار.. 

ليبدأ بالشاهدة الصغيرة.. 
■ ■ ■

خ�رج )رامز( م�ن حجرة الرعاية بعد أن اطمئن على )حازم( بنفس�ه كي 
يرد على هاتفه عندما وجد )سيف( يتصل به ويخبره أنه يريده في أمر هام..

»خير يا )جويني(؟!!«.
 : قال )رامز( ذلك لـ )سيف( الذي رد عليه قائًال

- )رامز(.. )ابتس�ام( رايحة دلوقتي على )س�يتى س�تارز(.. ومتحاوطة 
بجوز بلطجية على كيفك.. والاسم انهم بودي جاردات.. عازيك تجيبها.. 

استمع إليه )رامز( في اهتمام ثم قال: 
- يعني ابلغهم في القسم و..

قاطعه )سيف( قائًال في حزم: »لأ.. أنت اللي هتجيبها«.
توقف )رامز( مكانه واستمع إلى )سيف( الذي تابع: 

- بس من غير دوشة.. فاهمنى يا )رامز(؟!! 
ابتسم )رامز( وهو يقول واثقًا:

- تمام يا كبير..
■ ■ ■

ف�ي نف�س الوق�ت اخ�ذت )ابتس�ام( تجم�ع اغراضه�ا داخل الش�قة في 
حقيبتها لتذهب إلى حيث قال لها )س�يف( لكنها لم تش�أ أن تذهب دون أن 
تترك الدليل الذي تريده، فنظرت إلى اللاب توب في حس�رة لبعض الوقت، 
وفجأة جاءتها فكرة مجنونة عندما انتبهت أن حقيبة يدها كبيرة وتكفي لحمل 
اللاب توب كله، فأس�رعت تفصله من الكهرباء وتضعه في الحقيبة والتفتت 

كي ترحل لكنها تسمرت في مكانها اذ رأت )لايكات( في وجهها..
»وانا اللي كنت شاكك في )شومان(«.

قال )لايكات( ذلك وهو ينظر إلى )ابتسام( في احتقار وكراهية وغضب، 
 : ونظرت إليه في قلق وتوتر بعد وتابع هو كلامه قائًال

- تطلعي انتِ اللي بعتينا وسملتينا!! بتبيعي جوزك يا واطية!!
تس�ارعت انفاس�ها في قلق وهي تنظر إليه في صمت، لكنها تركت يدها 
داخل الحقيبة وامس�كت بش�ىء ما في الداخل واطبقت قبضتها عليه ويدها 
الثاني�ة ممس�كة بالحقيب�ة امامها للاس�فل، بينما اخ�رج هو هاتفه واش�ار به 

نحوها وهو يقول في غضب:

- لو عليا كنت دفنتك هنا.. لكن انتِ ليكي راجل مقدرش أعديه.. وهو 
اللي لازم يربيكي بنفسه..

وتابع مهددًا في شراسة:
- ب�س قبل ما اكلم�ه عايزك تعرف�ى إن اللي بعتينا عش�انهم دول.. مش 
هينفعوك�ي.. وزمان المعلم هيخلص عل�ى البت الصغيرة.. الكبير هيتغدى 
بيها قبل ما اهلها يتعش�وا بينا.. ومش هيس�يبها إلا لما يخلص عليها.. وبعد 

كده هتحصليها يا حلوة.. 
ق�ال جملته الاخيرة وهو يتصل بـ )دياب( فنظرت هي إلى حقيبتها برهة 

ثم قالت في هدوء:
- على فكرة أنت فهمت غلط يا )لايكات(..

صاح فيها في غضب:
- غلط ايه يا بت!!.. دانا شايفك بعيني وسامعك بودانى..

تقدمت نحوه وهي تتظاهر بالبحث عن شيء في الحقيبة وهي تقول:
- أنت شفت وسمعت بس فهمت غلط.. استنا اوريك حاجة عشان تفهم..
نظر إليها في تساؤل وشك ثم سمع صوت )دياب( عبر الهاتف فقال بسرعة:

- ايوه يا معلم.. عرفتلك مين الـ..
وقط�ع كلام�ه فج�أة وهو يص�رخ متألمً�ا بقوة وانتفض جس�دة وس�قط 
الهات�ف من يده عندما فاجأته )ابتس�ام( برش س�براي الدفاع عن النفس في 

عينيه ووجهه..
فل�م تك�د تراه انش�غل بال�رد على )دي�اب( ف�ي الهاتف حت�ى اخرجت 
البخاخ�ة التي كانت تمس�ك به ف�ي الحقيبة وكانت قد اعطته�ا لها )رحمة( 
حين التقت بها كي تس�تخدمها في الدفاع عن نفس�ها في اللحظات الطارئة 

وباغتته بمهاجمته بها..
س�قط )لاي�كات( على ركبتيه وظل يصرخ وهو يف�رك عينيه ووجهه من 
شدة الالام القوية التي تسبب فيها السبراى، ولم يتوقف عن الصراخ والتألم 

وعين�اه المتورمت�ان الحمراوتان تدمعان في غزارة والمخاط يس�يل من انفه 
على الرغم منه..

اس�تغلت )ابتس�ام( حالت�ه وجذب�ت جه�از )لاب توب( آخ�ر من فوق 
أح�د المكاتب وهوت به بقوة على رأس�ه من الخل�ف مرتين متتاليتين حتى 
اس�قطته على الارض وافقدت�ه وعيه، ثم نظرت إليه وه�و فاقد الوعى وهي 

تلتقط انفاسها بصعوبة قائلة في برود وشماتة:
- كن�ت فاكرن�ى خايف�ة من�ك وهس�كت ل�ك!!.. قلتلك فهم�ت غلط 

ومصدقتنيش..
وحمل�ت الحقيبة عل�ى كتفها في ه�دوء وثقة وتوجهت نح�و الباب ثم 
توقف�ت في مكانها فج�أة والتفت نحوه ونظرت إل�ى هاتفه المحمول الذي 

سقط منه على الارض وعادت إليه..
اخذت الهاتف وهي تنظر إلى )لايكات( في تشفٍ وثقة وسمعت صوت 

)دياب( وهو يصرخ مناديًا باسمه، وفي هدوء شديد اغلقت الاتصال..
وبسرعة قامت بنقل كل ماهو مخزن في ذاكرة الجهاز إلى بطاقة الذاكرة 
الالكتروني�ة كم�ا كان )لاي�كات( يعلمه�ا هي و)ش�ومان( اثن�اء العمل كي 
يساعداه في نقل كل ما هو محفوظ في الاجهزة من هاتف إلى آخر أو عندما 
يريد نقل ما تحويه الهواتف كلها إلى اجهزة )اللاب توب( او تجميعها على 

هارد )اللاب توب( الرئيسي الخاص به والذي استولت عليه الآن أيضًا..
ل�م يس�تغرق الأمر اكثر م�ن دقيقتين وهي تفعل ذلك وف�ي نفس الوقت 
كان�ت تراقب )لاي�كات( في حذر، ثم اخرجت البطاقة م�ن الهاتف قبل أن 
تلقى به داخل حقيبتها بجانب )اللاب توب(، نظرت إلى البطاقة في سعادة، 

ونظرت إلى )لايكات( في انتصار وشماتة..
وتركته كما هو في مكانه ورحلت مسرعة.. 

■ ■ ■

)90(

)تمــرد الثعلــب(

عندما سمع )دياب( صوت )لايكات( وانقطاع حديثه واتصاله معه على 
ذلك النحو شعر بالقلق والحيرة ونسي أمر )ابتسام( تمامًا وغادر شقة سكنه 

وانطلق ذاهبًا إليه في شقة العمل..
لم يطل الوقت حتى استعاد )لايكات( وعيه اذ لم تكن ضربات )ابتسام( 
قوي�ة للدرج�ة التي تقض�ي علي�ه أو تفقده الوع�ي لفترة طويل�ة، فوقف في 
صعوب�ة واخ�ذ يف�رك عينيه ثانية من ش�دة الالم ال�ذي لم يَزُل ث�م دخل إلى 
حمام الش�قة ووضع رأس�ه اسفل حنفية المياه ليغس�ل رأسه ووجهه، وعلى 
الرغ�م من ذل�ك لم يتوقف الال�م والنار التي يش�عر بها تح�رق جلد وجهه 
وعيني�ه وانف�ه بل زادت اكثر، فأخذ يس�ب ويلعن في )ابتس�ام( وهو يجفف 

ويمسح بالمنشفة اثر السبراى من وجهه وعينيه..
بع�د أن خرج م�ن الحمام اخ�ذ يبحث ف�ي ادراج المكتب بي�ن هواتف 
المحم�ول المس�تخدمة في عملهم عن هاتف معين وه�و بالكاد يفتح عينيه 
قليًا�لً ويرى به�ا مجرد خيالات حتى عثر على الهات�ف الذي يريده وأجرى 

منه مكالمة غيرت مسار كل شيء..
»أنت لازم تشوف حل بسرعة يا معلم.. البت بنت الـ..... دي ضيعتنا«.

صاح )لايكات( بذلك وهو يحدث )دياب( في الهاتف الذي كاد ينفجر 
م�ن الغضب أثناء س�ماعه م�ا يرويه له صبي�ه الاصغر ثم قال وهو يستش�يط 

غضبًا:

- هعمل يا )لايكات(.. هعمل.. وهوريها الواطية بنت الـ....
قال )لايكات( في مرارة وغضب وعيناه مازالت تدمع:

- لا ي�ا ري�س أن�ت لازم تش�وفلنا احنا ح�ل.. أن�ت مهما تعم�ل معاها 
هي س�لمتنا خالص.. دي خدت )اللاب توب( والموباي�ل بتاعى وعليهم 
بالوى.. وفيدي�و الب�ت الصغي�رة.. والاتفاق�ات بتاع�ة عملية القت�ل بتاعة 
النهاردة يعني رايحين في داهية ومش راجعين تانى.. لازم تخرجنا بره البلد 

يا معلم.. 
حاول )دياب( أن يسيطر على اعصابه وقلقه وهو يقول في توتر:

- هيحص�ل ي�اض متخاف�ش.. هكلم )مجدي( باش�ا يش�وفلنا صرفة.. 
وحتى لو حص�ل حاجة متقلقش.. أنا هخليه يطلعك منها.. وانت عمرك ما 

هتاخد اعدام ولا حكم يستاهل.. 
وتابع متهكمًا في مرارة: »القانون بيعتبرك طفل يا صغنن«.

قال )لايكات( مستنكرا: »أنت بتقول ايه يا كبير؟!!«.
قال )دياب( في توتر وضيق: 

- بق�ول متخاف�ش عل�ى نفس�ك.. أنت اخرك كام س�نة عب�ط ومش في 
الس�جن كمان.. وهتقبض تمنهم ف�ورى.. وتمن عمرك ماكنت تحلم بيه لو 

بعد 100 سنة.. 
ق�ال )لايكات( في غضب: »ااااااه.. يعني نويت يا معلم أنت والمحامى 
تش�يلونى الش�يلة!!.. يعني هلبس�ها أنا لوحدى وتطلعوا انت�م منها!!.. مش 

كده؟!!«.
قال )دياب( في غضب: 

- أنت ش�ايلها ش�ايلها.. فخليها بمزاجك وتقبض تمنها بدل ما تلبس.. 
ولوحدك 

قال )لايكات( متوعدًا في غضب:

- لا ي�ا معل�م.. أنا مش هلبس لوحدي.. واذا كن�ت فاكر انك بعيد وفي 
الس�ليم.. تبق�ى متعرف�ش مين )حم�ادة لاي�كات(.. أنت مش�رف معانا في 
الفيدي�و بتاع الب�ت الصغيرة.. واخد دور البطولة وان�ت بتحاول تقتلها.. أنا 

اللي صورتك لما رميت الموبايل في ايدي عشان تخلص عليها.. 

ضغط )دياب( على اسنانه في غضب هادر وهو يتمتم محدثًا نفسه:

- يا ابن الـ........

وظل يستمع وهو يكاد أن يجن إلى )لايكات( الذي تابع: 

- وكل المكالم�ات الل�ي بينى وبين�ك النهارده وانت بتم�م على عملية 
المستش�ار متسجلة.. وعلى موبايلي.. اللي في ايد البت )ابتسام( دلوقتي.. 

حرم حضرتك المصونة.. 

اخذ )دياب( ينظر حوله في حيرة ومرارة وهو يكاد أن يسحق الهاتف في 
قبضته من شدة الحنق والغضب وظل صامتًا لا يعرف ماذا يقول حتى قال له 

)لايكات( مهددًا في برود:

- بقول�ك اي�ه ي�ا معلم.. بلاش نخس�ر بعض ف�ي وق�ت زى ده.. خلينا 
حبايب أحس�ن.. وزي ما بدأناها س�وا.. نخرج منها سوا.. طلعنى بره البلد 
وادينى حقى.. وهتفضل معلمى الكبير.. وانا هفضل صبيك ودراعك وستر 

وغطا عليك.. قلت ايه؟!!

صمت )دياب( برهة ثم قال في حزم:

- ماشي يا )لايكات(.. كلامك ماشي.. وأنا مستغناش عنك.. 

هدأ )لايكات( قليًال وهو يقول في ارتياح واطمئنان:

- أه�و ده الكلام الصح.. وكده احنا حبايب وانا هولع في الحاجة هنا.. 
واش�وفلى أي خُن تانى عش�ان زمان الحكومة ش�مت المكان ده.. واول ما 

ابقى في الامان هكلمك عشان ننفذ اتفقانا.. 
برقت عينا )دياب( في شراسة وهو يقول مؤكدًا في خبث:

- وانا عند كلمتى يااااااا.. يا )حماده(..
وانهى الاتصال وهو يتوقف بالسيارة مكانه ويتصل على )مجدي(..

ليخبره بتمرد صبيه عليه وتهديده له.. ولهم جميعًا..
■ ■ ■

)91(

)غليـــل الانتقــــام(

كان�ت )ابتس�ام( تجلس في الخل�ف داخل الس�يارة الت�ي خصصها لها 
)دياب(، بينما كان الحارسان الضخمان يجلسان في الامام ويذهبان بها إلى 
حيث امرتهما، إلى )س�يتي ستارز( كي تش�ترى بعض الاغراض والملابس 

من أجل العمل كما اخبرتهما..
ولم تس�تطع أن تصبر حتى تصل إلى أي م�كان كي تعرف ما كان يخزنه 
)لايكات( داخل هاتفه، فقامت بوضع الش�ريحة الالكترونية داخل هاتفها، 
واغلقت صوته كي لا يس�معه الاثنان الجالس�ان بالامام، قبل أن تفتح فايل 

الفيديوهات والافلام..
اخذت تفت�ح الفيديوهات واحدًا تلو الآخر حتى وجدت امامها الفيديو 
الذي صوره لها )دياب( وهو يغتصبها وهي مخدرة فأخذت تشاهد الفيديو 
وق�د ملأها ش�عور بالكراهي�ة والاش�مئزاز والغضب حتى اغلقت�ه وعادت 

تبحث من جديد، ولم تمر بضع ثوانٍ حتى وجدت امامها فيديو أخر..
ش�اهدت عل�ى الشاش�ة )مل�ك( والاوغ�اد يغتصبونه�ا ويعذبونه�ا في 
وحش�ية وقس�وة، ثم ش�اهدت )دياب( وهو يضربها كي يقتلها حتى ظن أنه 

قتلها وبدأوا في التحرك والهرب جميعًا..
عل�ى الرغم م�ن صعوبة المش�اهد في الفيدي�و إلا أن )ابتس�ام( اطلقت 
تنهي�دة ارتي�اح قوية وهي تضم الهات�ف إلى صدرها وكأنه�ا عثرت على ما 

سيخلصها من كل ما هي فيه وسيشفي غليلها ويحقق انتقامها.. 

 وبع�د ذلك تأك�دت من أن ش�بكة الانترنت في الهات�ف متصلة وتعمل 
بكف�اءة، وقامت بفتح )الواتس اب( من جديد، وابتس�مت تلقائيًا في نش�وة 

وهي ترسل الفيديو عبر )الواتس اب( إلى رقم )رحمة(.. 
وفي تلك الاثناء كانت )رحمة( تنتظر داخل مكتب )س�يف( في القس�م 
بن�اء عل�ى طلب�ه، بينما ذه�ب هو والق�وة المرافقة ل�ه لمداهمة ش�قة العمل 
الخاص�ة بالش�بكة للقب�ض عل�ى )حم�ادة الس�روجي( الش�هير ب�ـ )حمادة 
لايكات(، وفي نفس الوقت كان قد ارسل )عماد( خلف )مجدي( وأمره أن 
يلاحقه اينما ذهب لأنه هو من س�يأخذهم إلى )لايكات( بس�هولة في حالة 

إن لم يعثروا عليه في الشقة..
نظ�رت )رحم�ة( في دهش�ة إل�ى الفيدي�و المرس�ل إليها ثم نظ�رت إلى 

الرسالة التي اعقبته..
»أنا وصلت عند المول يا ست )رحمة(.. افتحي الفيديو وشوفيه بسرعة«.

كان ذلك نص الرسالة التي قراتها.. 
وجعلها تقوم بتحميل الفيديو بسرعة.. وتنتظره بفارغ الصبر..

■ ■ ■

»مالك يا )دياب( في ايه؟!!«.
وج�ه )مجدي( ذلك الس�ؤال إلى )دي�اب( في توتر عب�ر الهاتف عندما 
وجده يتصل به ويصرخ مس�تنجدًا به أن يحميه من حبل المشنقة وان يخبره 

ماذا يفعل ثم تابع سؤاله قائًال في قلق:
- مشنقة ايه وهنضيع إزاي؟!! فهمنى في ايه؟!!

روى ل�ه )دي�اب( كل م�ا ح�دث بين�ه وبين )لاي�كات( وما اكتش�فه عن 
)ابتس�ام( وق�ال له انه�م الآن يواجه�ون خطرًا كبيرًا بس�ببها وبس�بب الفتاة 

الصغيرة ومهددين من )لايكات( أيضًا وهو لا يعرف كيف يتصرف!!
»طب ما أنت قلت حل المشكلة بنفسك أهو!!«.

 ق�ال )مجدي( ذلك وهو يوقف س�يارته اس�فل احدى العم�ارات فقال 
)دياب( مستفهمًا: 

- حل ايه اللي قلته يا باشا!!.. قصدك ايه؟!! 
قال )مجدي( وهو يفتح تابلوه السيارة: 

- قص�دي ان�ك لخصت الحل ف�ي التلاتة.. )ابتس�ام( والب�ت الصغيرة 
و)لايكات( 

واكمل في اصرار وحزم:
- لازم تخلص من )ابتسام( والبت الصغيرة يا )دباح(.. ملهاش حل تاني 

صمت )دياب( ليفكر بضع لحظات ثم قال: 
- طب و)لايكات(؟!! 

اخرج )مجدي( مسدسه الخاص من داخل التابلوه وهو يقول:
- لا ده متشلش همه نهائي..

ونظ�ر عب�ر النافذة إلى اعل�ى نحو نافذة احدى الش�قق ف�ي المبنى وهو 
يكمل في توعد وغضب:

- اعتبر امره خلص خلاص.. 
■ ■ ■

اغل�ق )دي�اب( الاتص�ال مع )مج�دي( المحامى واس�رع يتص�ل بأحد 
الحارس�ين اللذين مع )ابتس�ام( وس�أله عن مكانهم الآن، فأخبره الحارس 
انهم امام بوابة )س�يتي ستارز( لان )ابتس�ام( ذاهبة لشراء بعض الاشياء من 
أجل العمل ومن اجلها، عندئذ طلب منه )دياب( أن يس�تمع إليه جيدًا دون 

أن يظهر امامها عما يتحدث..
»اس�مع يالا.. متخليهاش تنزل من العربي�ة.. وتطلع بيها على المقطم.. 

وهناك تخلص«.

قال )دياب( ذلك للحارس الذي نظر إلى زميله لحظة ثم قال في تردد: 
- بس احنا ملناش في السكة دي!! 

كانت )ابتسام( تنصت إليه جيدًا في قلق بعد أن سمعته يذكر اسم المول في 
حديثه ويتكلم عنها في البداية، بينما قال )دياب( للحارس في صرامة وجدية:

- أهو هيبقالك فيها.. وهتاخد اللي أنت عايزه.. قلت ااااايه؟!!
صمت الحارس ليفكر فعاد )دياب( يقول: »لو خايفين اطلعوا بيها على 
هن�اك.. وانا عندى اللي يس�تلمها منك�م ويقوم بيها.. ويقب�ض هو الـ 100 

الف جنيه«.
اتسعت عينا الحارس الشاب وهو يسمع الرقم الذي قاله )دياب( ثم قال 

مستنكرًا: »لا يا كبير عيب.. مش احنا اللي نخاف«.
قال )دياب( مش�جعًا: »وانا عارف وعشان كده جيتلك من الآخر.. اهم 
حاجة أنها متهربش منك.. وتطلع بيها على هناك.. ولو س�لمتنى التمام..الـ 

100 هيبقوا 200.. ليك ولصاحبك.. تمام كده؟!!«.
: »تمام قوى يا ريس«. ابتسم الحارس الشاب في حماس قائًال

وانه�ى مع�ه الاتص�ال ثم غمز إل�ى زميله نحو )ابتس�ام( وه�و يقول في 
صوت خافت: 

- عملية خفيفة في السريع.. على 200 استيك.. 
نظر إليه الثانى في اهتمام وهو يقول: »كاااام؟«.

اعاد عليه صديقه الرقم ثانية فقال في حماس: »والمطلوب؟!!«.
 قال رفيقه في خبث: 

- اطلع بينا في العالى.. وطار في الهوا شاشي..
هز الثانى رأسه متفهمًا وهو يدور بعجلة القيادة قائًال في تخابث:

- بسيطة.. زى شكة الدبوس.. 

وضح�ك الاثن�ان معًا في خبث وعينا )ابتس�ام( تراقبهما ف�ي قلق وتوتر 
ش�ديد حتى تصبب الع�رق من جبينها وب�دأ قلبها يخفق في ق�وة وازدردت 

لعابها في صعوبة حين رأتهما يبتعدون من امام الموول..
وينحنون بالسيارة إلى الاتجاه الآخر..
■ ■ ■

حدقت )رحمة( في الفيديو وهي تقف في بطء كالمصدومة..
لقد كانت )ملك(.. ابنتها الصغيرة بين اذرع وبراثن الذئاب..

وهم يفترسونها واحدًا تلو الآخر..
ش�اهدت )لاي�كات( وه�و يم�زق ملابس�ها بالمط�واه ويعرى جس�دها 
ويغتصبها كالحيوان الضال ويليه )أورجا( ثم )ش�ومان(.. وش�اهدت كيف 

عذبوها وهم يعتدون عليها ويغتصبونها في قسوة وشراسة..
حتى جاءت اللقطة الاخيرة وش�اهدت )دي�اب( امامها وهو يلكم ابنتها 
ف�ي منتهى القس�وة والعن�ف ويض�رب رأس طفلتها ف�ي الارض حتى فجر 

الدماء منها في وحشية كي يقتلها..
س�الت الدم�وع من عيني )رحم�ة( وهي تطبق بيدها عل�ى الهاتف حتى 
كادت أن تعتص�ره وه�ي تنظر امامه�ا ويكاد صوت انفاس�ها الغاضبة يرتفع 

عن صوت الضوضاء في القسم خارج المكتب..
وعادت تنظر إلى الشاشة والى الصورة المتوقفة على )دياب(..

وهو جالس فوق ابنتها ويضرب رأسها في الارض..
تلك الصورة التي اشعلت في داخلها غليل الانتقام..

وهي تردد في اصرار وغضب..
»)الدباح(«.. 

■ ■ ■

)92(

)أصابــع الغـــــدر(

كان )لاي�كات( يتح�رك بصعوب�ة وهو بالكاد يس�تطيع أن ي�رى ما امامه 
مباش�رة بعيني�ه المتورمتي�ن الحمراوتي�ن المنتفختين وهو يس�كب زجاجة 
الجاز على المقاعد والمكاتب والس�تائر وكل ش�يء في الش�قة كي يش�عل 
الن�ار فيه�ا ويخفى كل اثر لجرائمهم وش�بكتهم قبل أن يه�رب ويختفى هو 

أيضًا كما اخبر )دياب(..
القى بالزجاجة جانبًا ومس�ح المخاط الذي يس�يل من انفه بيده في حنق 
وهو يس�ب ويلعن في )ابتس�ام( على ما فعلته به، وقب�ل أن يحضر الكبريت 
من المطبخ سمع صوتًا خلفه فالتفت بسرعة وحدق بقوة في الشخص الذي 

وجده امامه ويغلق الباب خلفه..
»ايه ده!!.. أنت مين ياعم أنت؟!!«.

ق�ال )لاي�كات( ذلك في عصبي�ة وهو يلوح بيده في حن�ق وضيق، لكن 
س�رعان ما زال ضيقه عندما وصل إلى مس�امعه صوت )مجدي( وهو يقول 

في هدوء:
- ده أنا يا )لايكات( متخافش.. )مجدي( المحامى..

 : تنفس )لايكات( في ارتياح وابتسم على الرغم منه قائًال
- الحمدلل�ه أن�ه أنت يا باش�ا.. كنت خايف يطلع حد من س�كان العمارة 
المتخلفين دول.. يشم الجاز ويعملي حوار ويعطلني قبل ما اقفل الليلة دي.. 

قال )مجدي( في برود: 

- بس قبل ما تقفل الليلة.. عايزين نقفل موضوع تانى الاول..
قال )لايكات( في تساؤل وهو يحاول أن يرى بصعوبة: 

- موضوع ايه يا باشا؟!!
قال )مجدي( في برود وهو ينظر إليه في غضب:

- موضوع البنت بتاعة المدرسة؟!!.. اصل البوليس عرف أن أنت اللي 
اغتصبته�ا وبيدور عليك.. مكن�ش ليه لازمة اللي عملت�ه ده يا )لايكات(.. 
وان�ت ع�ارف أن ش�غلنا بقى اكب�ر من ك�ده وتانى ي�وم كان عن�دك العملية 

الكبيرة.. صح ولا ايه؟!!
: »عندك حق يا باشا«. اطرق )لايكات( في حرج قائًال

ث�م نظر إلي�ه بعينيه المصابتين ف�ي صعوبة وهو يقول ف�ي صوت مرتفع 
محاوًال التبرير لنفسه:

- بس وعزة جلالة الله كان غصب عني.. أنا كنت ماش�ي.. عدت البت 
م�ن قدامى وهي لابس�ة اللبس بتاع الرياضة ده.. وه�ي بيضا ومزة صغننة.. 
مقدرتش امس�ك نفس�ي.. وانا ضعيف ادام الكتاكيت الصغي�رة.. اعمل ايه 
في الشيطان!!.. خلانى دخلت وراها الحمام.. والدور كان هوس هوس.. 
والمدرس�ة فاضية والعملية متسهلة ع الآخر.. تقول ايه بقى يا باشا!!.. ديل 

الكلب عمره ما ينعدل.. 
اس�تمع )مجدي( إليه والى كلامه عن ابنته والدم يغلى في عروقه رويدًا 
رويدًا حتى تملك الغضب والانتقام منه فأخذ نفسًا عميقًا ثم قال في صوت 

كالهزيم:
- صح.. أنت صح.. ديل الكلب عمره ما ينعدل.. يا كلب..

قال )لايكات( في حرج وارتباك:

- ي�ا باش�ا لو غلطت عش�ان عمل�ت العملة دي قب�ل العملي�ة الكبيرة.. 
س�امحني.. مش هتتك�رر تاني.. واه�و العملية نجحت بعون الل�ه.. والواد 
المستش�ار ده مش هيعدي منها.. كل القنوات قالت أنه حالته خِطرة.. يعني 
رايح مش راجع.. والباشا الكبير هيرضى عننا.. يبقى فين المشكلة بقى!!..

رفع )مجدي( مسدسه نحوه وهو يقول:
- هي مشكلة واحدة بس.. إن البنت دي تبقى بنتي.. 

تسمر )لايكات( في مكانه وتجمد الكلام في حلقه واتسعت عيناه على 
الرغم من حالتهما التي يرثى لهما، وهو غير مصدقٍ في ذهول: 

- بـ.. بـ بـ.. بنتك!!!!!! 
ازداد هدير الغضب في صوت )مجدي( وهو يقول:

- ايوه بنتي..اللي اغتصبتها أنت.. تبقى بنتى أنا.. بنتي يا كلب.. 
واطلق النار..

مع آخر كلمة نطق بها اطلق الرصاصة على صدره مباشرة.. 
تفج�رت الدم�اء من ص�در )لايكات( وس�قط على الارض وه�و يتألم 
وينظ�ر امامه إلى الموت وهو يقترب منه اذ ش�اهد )مجدي( فوقه ويصوب 

المسدس نحوه ثانية وهو يردد في غل وكراهية:
- يا كلب..

واطل�ق عليه رصاصة ثاني�ة اردته قتيًال قبل أن يطل�ق عليه رصاصة ثالثة 
ورابعة، وكأنه يريد أن يشفى غليله منه برؤية دمائه وهي تتفجر من جسده..

وبع�د لحظات من النظر إليه وهو جثة هامدة توجه )مجدي( نحو الباب 
وه�و يفك�ر ش�اردًا ولم يكن قد اخفى مسدس�ه بع�د وفتح الب�اب ليفيق من 

شروده على النقيب )عماد( في وجه..
مع المقدم )سيف الجويني(..

■ ■ ■

)93(

)الهـروب من الوحــل(

اخذت )ابتس�ام( تنظر حوليها في قلق وخوف وهي ترى السيارة تنحنى 
نح�و الاتج�اه الآخ�ر وتدور عائ�دة وترى نفس�ها تبتعد عن ملاذه�ا الاخير 

والوحيد و..
وتوقف�ت الس�يارة فجأة ف�ي مكانها بس�بب ارتطام خفيف بين س�يارتين 
اخرتي�ن امامه�ا، كان مجرد اصطدام بس�يط لكن نزول صاحبي الس�يارتين 

لتفقدهما تسبب في توقف السيارات خلفهم..
و لم تكد )ابتسام( ترى هذه الفرصة الذهبية امامها حتى اسرعت تستغلها 

وتفتح الباب الذي بجوارها وتقفز خارج السيارة بلا تردد أو تفكير..
التفت الحارسان نحوها بسرعة وحاولا منعها لكنها كانت اسرع واخف 
منهما في الحركة فهبطت من الس�يارة وانطلقت هاربة وهي مازالت متشبثة 
بالحقيب�ة باس�تماتة نح�و بوابة الم�ول الكبير بينم�ا كان احدهما ق�د بدا في 
اللح�اق به�ا والاخر اضطر أن يظل في الس�يارة ليضعها على جانب الطريق 

بعد أن شاهد ضابط المرور قادمًا نحوه ونحو السيارتين المتصادمتين..
اس�رعت )ابتس�ام( تركض نحو المول وقبل أن تصل إلى البوابة توقفت 
وس�ارت عل�ى نحو طبيعى كي لا يثي�ر مظهرها أى ريب�ة ويمنعها الامن من 
الدخ�ول، ثم ناول�ت حقيبتها لطاقم الامن على البوابة ليقوموا بتفتيش�ها ثم 
اخذتها منهم وسارت في خطوات سريعة إلى الداخل وهي تنظر خلفها في 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



673 672

رحمــــة

قل�ق، عندئذ رأت الحارس الاول قد وصل إل�ى البوابة ويراقبها بعينيه وهو 
مازال يخضع لتفتيش رجال الامن في هدوء..

وما إن رأتهم انتهوا من تفتيش�ه ولم يجدوا معه أى ش�يء يس�تحق ايقافه 
وش�رع ف�ي ملاحقتها حت�ى اس�رعت تركض ف�ي الداخل وتتخذ الساللم 
المتحرك�ة وتصعد عليه�ا راكضة نحو الطوابق العلوية، حتى ش�اهدها أحد 
رجال الامن من أحد الطوابق فاش�تبه فيها أو بأن هناك امرًا مريبًا حولها، في 
نفس الوقت كان الحارس الثانى قد دخل المول وبدأ في البحث عنها وعن 
زميل�ه ولم يك�ن من الصعب علي�ه أن يجدهما، اذ كانت ه�ي الوحيدة التي 

تركض على السلالم الكهربائية وسط الناس وكان الآخر يلحق بها..
■ ■ ■

»)ابتسام(!!!«.
ق�ال )رامز( الاس�م في صوت خاف�ت عندما لمحها وه�ي تركض نحو 
الساللم في ذعر وس�ط الناس وه�ي معلقة يد الحقيبة الكبي�رة حول عنقها 

وتحتضنها بين ذراعيها وكأن روحها فيها.. 
كان يق�ف ف�ي الطابق العل�وي من الم�ول ويراقب المكان م�ن الاعلى 
ت�ارة ويأخ�ذ جولة ف�ي الطابق ت�ارة وعيناه عل�ى المصاعد وعلى الساللم 
والممرات بعد أن وصل قبلها وتفقد المول كله تقريبًا ولم يجدها حتى هذه 
اللحظة التي ش�اهدها فيها وهي تثير بلبلة بين الناس وتلفت الانظار نحوها 

وهي الوحيدة التي تركض على السلالم هكذا..
»ايه ده!!.. مش تفتحي؟!!«.

وجه�ت احدى الس�يدات تل�ك العبارة ف�ي عصبية إلى )ابتس�ام( عندما 
اصطدم�ت بها وه�ي ترك�ض فاعتذرت لها )ابتس�ام( س�ريعًا وه�ي تكمل 
ركضه�ا متجهة إلى الس�لم التالي، لكنها فوجئت برج�ل الامن يقف امامها 

ويسألها في صرامة:

- في ايه حضرتك؟!!.. بتجري كده ليه؟!! 
ونظر إلى حقيبتها وهو يقول في شك:

- وايه الشنطة اللي مسكاها كده دي!!.. انتِ سارقة حاجة ولا ايه؟!! 
كادت أن تداف�ع ع�ن نفس�ها لك�ن ط�رأت إلى رأس�ها الفك�رة من أجل 

الهروب فامسكت بساعد رجل الامن وهي تقول في ارتباك وتوتر:
- اي�وه اي�وه.. الش�نطة دي فيها حاجات مس�روقة.. اقبض عليا بس�رعة 

وسلمني لـ رئيس الامن.. ولا اقولك بلغ البوليس.. 
نظر إليها الرجل وكأنها مجنونة مرددًا: »نعم؟!!«.

قالت له راجية وهي ترتعد: »بلغ البوليس ابوس ايدك.. بلغ الـ..«
وقط�ع كلامها فج�أة صوت الحارس الذي وص�ل إليها وتوجه نحوهما 

وهو يقول:
- بلا بوليس بلا كلام فاضى.. مفيش حاجة مس�روقة ولا غيرة.. الست 
دي هربان�ة من جوزها وبتعمل كده عش�ان تعرف ته�رب منه ومنرجعهاش 

ليه.. 
وجذبها من ذراعها في قسوة وعنف جعلتها تصرخ متألمة، فأوقفه رجل 

 : الامن قائًال
- ايه ده يا جدع أنت؟!!.. أنت مستتخن نفسك عليها كده ليه!!

قال الحارس في غضب:
- أنت اللي مبتفهمش!! بقولك هربانة من جوزها؟!!.. 
والتفت إليها ودفعها بقوة وعنف وهو يقول في غضب:

- اتفضلي ادامي.. 
صرخت )ابتس�ام( في الم، وكادت قوة الدفعة أن تس�قطها على الارض 
إلا أن يدين قويتين التقطتها بسرعة ونظرت امامها لتجد رجًال يرتدي ملابس 

س�وداء يمسك بها من ذراعيها ويساعدها على الوقوف وسط التفات الناس 
نحوها واعتراض رجل الامن ثانية على تعامل الحارس معها هكذا..

»)رامز( بيه«.
قالت )ابتسام( ذلك عندما وجدت أن )رامز( هو الذي امسك بها قبل أن 
تس�قط، وخرج صوتها حامًال كل ما بداخلها من انفعالات ومشاعر تعبرعن 
خوفه�ا وفرحتها برؤيته ف�ي نفس الوقت وهي تنظر إلي�ه غير مصدقة، فنظر 
إليها هو في حنان وكأنه ش�عر بما تشعر به وبما قاسته وعانته حتى تصل إلى 

هذه اللحظة..
لحظة التحرر من اغلال القهر..

والهروب من الوحل..
■ ■ ■

)94(

)رسالة من مجهول(

ف�ي ذل�ك الوق�ت كان )دي�اب( ينتظر في س�يارته ف�ي الش�ارع ويدخن 
الس�جائر وه�و في انتظار الرد م�ن الحارس الذي مع )ابتس�ام( ليؤكد له أنه 
ق�د قام بالمهمة ه�و وصديقه على اكم�ل وجه، وفي انتظ�ار مكالمة أخرى 
من )مجدي( المحامي ليطمئنه ماذا فعل كي يساعده على الخروج من تلك 
الورطة، وهو يحلم أن يجد طريقة أو وسيلة توصله إلى الانفراد بـ )رحمة( 

أو الوصول إلى ابنتها )ملك( وينال من الاثنتين في ضربة واحدة..
وبذل�ك يك�ون قد حقق انتقامه من )س�يف( أيضًا اذ س�يكون قد وجه له 

ضربة قاضية قاتله بالقضاء على اعز مخلوقتين إلى قلبه..
وظ�ل ش�اردًا وهو يفك�ر لوقت طوي�ل حتى جاءته رس�الة عل�ى هاتفه، 
رس�الة كانت مفاجئة له بكل المعانى حيث كانت مرس�لة من آخر ش�خص 

كان يتوقعه أو ينتظره..
كان�ت مفاج�أة رهيبة أن يجد رس�الة من ذل�ك الرقم وفي ه�ذا التوقيت 
بالذات، الذي بدأ يشعر فيه أنه قد اصبح وحيدًا بعد رحيل )أورجا( واختفاء 

)شومان( وخيانة )ابتسام( وتمرد )لايكات( عليه وتهديده له.. 
ولذلك فتح الرسالة بسرعة في لهفة وفضول واول سؤال خطر بباله..

لماذا يرسل له رسالة ولا يتصل به فورًا؟!!..
»)دب�اح(.. أن�ا مش هع�رف اتصل بيك لان�ى ممكن اتقف�ش.. هبعتلك 
وانت رد عليا بالرس�ايل وبس.. لحد ما نتقابل كمان نص ساعة وتعرف كل 

حاجة.. لازم نتقابل بسرعة عشان نخلص كل حاجة سوا.. )شومه( دراعك 
الشمال.. عمره ما هيسيبك لوحدك ابدا«.

تلك كانت الرسالة التي ارسلت إليه.. وذلك كان صاحب الرقم..
)شومان(.. 

■ ■ ■

لم يكد )دياب( يتلقى الرس�الة حتى اعتدل في جلس�ته وانتبه إليها وعاد 
قراءتها عدة مرات في اهتمام وفضول وحيرة واراد أن يتصل بـصديقه لكن 

خشي أن يسبب له مشكلة فأرسل له رسالة كما طلب منه وكان نصها..
»أنت كنت فين؟.. ودلوقت فين؟ وحاجة ايه اللي هنخلصها سوا؟ وليه 

مش عارف تتصل؟.. رد عليا بسرعة«.
بع�د دقيقة من ارس�الها جاءه الرد من صديقه في رس�الة أخرى موضحة 

كل شيء..
»أن�ا كنت في المستش�فى.. الواد اخ�و البت الضابطة قفش�نى وانا قاطر 
خطيبت�ه.. عجني وكان هيموتن�ى.. مفوقتش إلا النهارده الصبح وعرفت إن 
)أورجا( اتقتل.. وش�فت الاخب�ار وعرفت انك نفذت العملية الكبيرة بتاعة 
المحكمة.. خرجت من المستشفى على الفيلا بتاعة البت أم دبورة.. عشان 
أخ�د حقى منها ومن اخوها.. راقبت الفيلا م�ن الصبح لقيتها فاضية.. لحد 

من ساعة واحدة بس.. شفتها جاية ومين في ايدها يا معلم!!.. 
ارسل )دياب( رسالة مليئة بالفضول تقول.. 

»مين كان معاها؟!!«.
بعد دقيقة أخرى جاءته رسالة أخرى من )شومان( قال له فيها..

»البت بنتها.. يعني البت طلعت عايش�ة.. وكده هنروح للمش�نقة كلنا.. 
قل�ت لازم اخل�ص كل حاجة الليل�ة قبل ما يفوق�وا من خبطة المستش�ار.. 

حلاوتها وكلهم ملهيين في المستش�فى.. وهي في الفيلا والبت لوحدهم.. 
بس أنا مقدرش على الشغلانة دي لوحدى وراسي مفتوحة.. وكمان شفت 
معاها سلاح.. أنا دلوقت مستخبى جوه وعشان كده مينفعش اكلمك.. وهي 
ف�وق مع بنتها في اوضتها س�معتها بتق�ول هتنيمها.. اول م�ا توصل تبعتلى 
عشان اديك الاشارة إن الدار امان وتدخل.. هسيبلك الباب مفتوح.. واول 

ما تخش هتلاقينى طلعتلك.. قشطة يا كبير؟!!«.
ش�عر )دياب( بنش�وة كبيرة تغمره من قمة رأس�ه وحت�ى اخمص قدميه، 
وكأن�ه كان غريقً�ا معلقًا بقش�ة صغيرة، وأخ�ذ يفكر فيما قاله )ش�ومان( في 
رس�الته وجعله يش�عر انه قد ظهر له في الوقت المناسب بعد أن كان وحيدًا 
حائ�رًا ومهددًا فاصبح يش�عر بالامل في الانتصار م�ن جديد والتخلص من 

اعدائه ومن كل ما يهدده إلى الابد..
ولذا كان رده عليه سريعًا..

»قشطة يا )شومة(.. مسافة السكة واكون عندك.. ونخلص«.
ذلك كان نص آخر رسالة ارسلها )دياب( لصديقه )شومان(..

قبل أن يدير محرك سيارته وينطلق إليه حيث ينتظره.. 
ليضع لمسته الاخيرة.. 

■ ■ ■

)95(

)انقضاضـة النمـــــر(

ل�م يبال )رام�ز( بحديث الح�ارس أو رجل الأمن إليه وه�و يربت على 
ذراع )ابتس�ام( وينظ�ر إليها مطمئنًا في حنان واش�فاق حت�ى أنها لم تتمالك 
نفس�ها وانهارت باكية وهي تلقى بنفس�ها نحو صدره وتشبثت به وهي تنظر 

إليه باكية وتقول في سرعة وانهيار وارتباك:
- متسبنيش يا سي )رامز(.. ابوس ايدك متسبنيش.. 

ربت )رامز( عليها قائًال في حنان: »متخافيش يا )ابتسام(«.
وكأنه�ا لم تس�معه وس�ط بكائه�ا فتابعت منه�ارة: »)دي�اب( عرف انى 
بس�اعد الس�ت )رحمة( وم�ش هيرحمن�ى.. ابوس اي�دك متس�بنيش ارجع 

للقرف ده تانى.. لو سبتنى هيبهدلوني.. لو سبتني..«
قاطعها )رامز( وقد علت نبرة صوته وهو يقول في صرامة:

- قلتلك متخافيش يا )ابتسام(.. 
صمت�ت فج�أة ونظرت إلي�ه غير مصدقة وه�و ينظر بتح�دٍ إلى الحارس 

متابعًا:
- مش هسيبك.. 

تقدم الحارس نحوه وهو يقول في استهزاء: 
- وانت تطلع مين يا حبيبي؟!!!!! 

نظ�ر إلي�ه )رامز( في صمت وهو يزيح )ابتس�ام( خلف�ه بينما تقدم رجل 
الأمن وسأل )رامز( باسلوب مهذب:

- حضرتك تعرفها؟!! 
نظر )رامز( إليه قائًال في هدوء: 

- أنا النقيب )رامز القاضي( والمدام تبقى قريبتى..
ف�ي هذه اللحظة كان الحارس الثانى يراق�ب الموقف من بعيد في حذر 
خش�ية أن يتورط في مش�كلة مع زميله الذي لوح بيده في وجه )رامز( وهو 

يقول:
- قريبت�ك ده اي�ه!!.. دي س�ت متج�وزة وهربان�ة م�ن جوزه�ا واحن�ا 

هنرجعها.. ولما تقول نقيب ولا لواء حتى مش هتخوفنا.. 
ومد يده الغليظة نحو )ابتسام( وهو يقول: 

- يالا معايا يابت... 
ول�م يكم�ل عبارت�ه اذ امس�ك )رام�ز( بمعصمه بس�رعة ولوى س�اعده 
وذراع�ه بقوة إلى الخلف واطبق باصابع ي�ده الثانية على منطقة بجوار عنقه 
في حركة واحدة وفي مسكة قتالية معينة سببت له الامًا رهيبة وافقدته القدرة 

على المقاومة والحركة..
وظ�ل )رام�ز( يضغط عل�ى نفس المنطق�ة وهو ينظر إليه ف�ي برود حتى 
اجبره على أن يجثو على ركبتيه وهو يتأوه في الم امام مراقبة الناس وذهول 

الاعين لما استطاع أن يفعله بمسكة واحدة في ذلك الضخم.. 
ش�عر رجل الأمن بالقلق واخرج اللاسلكي ليطلب زملاؤه وعلى الفور 
تحركوا متوجهي�ن إليه بينما لم يطق الحارس الثاني رؤية زميله وهو هكذا، 
إلى جانب أنه خشي أن يخسر المبلغ الذي وعدهما به )دياب(، فاندفع نحو 

)رامز( وهو يصرخ في غضب:
- هي بلطجة ولا ااااااايه؟!!.. هوأنت عشان ضابط هتتبلطج علينا؟!!.. 

نظر )رامز( نحوه ولم يترك الحارس الذي بين يديه حتى اصبح قريبًا منه 
وه�و يقول جملت�ه الاخيرة، عندئذ فاجأه بركلة من قدم�ه بين فخذيه جعلته 
يق�ف مكانه وينحنى ف�ي الم قبل أن يت�رك )رامز( الح�ارس الاول وينقض 

على عنقه بقبضته كالنمر وهو يقول في صوت خافت وبرود:
- آه هي بلطجة يا روح امك..

ودون أي�ة مقدمات وقبل أن يفيق الحارس من الام الضربة الاولى هوى 
)رامز( برأس�ه على وجهه بضربة قوية من جبينه هش�م بها انفه قبل أن يجذبه 
من رأس�ه ويدفعه بقوة ليضرب رأسه في يد الس�لم المتحرك الذي بجانبهم 
وعندئ�ذ س�قط الح�ارس أرضً�ا بج�وار زميله وس�ط ص�راخ بع�ض الناس 

واندهاشهم وذهولهم..
ف�ي هذه اللحظة وص�ل باقى رجال الامن وهو يركض�ون ومعهم رئيس 
الام�ن والتفوا ح�ول )رامز( والثورين الذين س�قطا عل�ى الارض يلملمان 

شتات نفسيهما ولم يتخلصا من الام واثار الضرب بعد..
صاح رئيس الامن في غضب وعصبية: »ايه اللي بيحصل هنا؟«.

ونظر إلى رجل الأمن الذي كان يقف ويشاهد وهو يقول في عصبية:
- وانت واقف تتفرج؟!!..

كاد رج�ل الأم�ن أن يق�ول ش�يئًا لكن )رام�ز( قاطعهما حي�ن تقدم نحو 
رئيس الأمن وناوله بطاقته وهو يقول في صرامة:

- نقي�ب )رام�ز القاض�ي(.. ضابط ف�ي العملي�ات الخاص�ة.. والمدام 
تبق�ى قريبتى وكانت مخطوفة م�ن الاتنين دول وهربت منهم وكلمتنى اجى 

الحقها.. 
اخ�ذ رئيس الامن البطاقة وتطل�ع فيها وفي وجه )رامز( في صمت بينما 

تمتم أحد الحارسين إلى الآخر في صوت منخفض وفي قلق:
- ده ضابط بجد.. يانهار اسود.. 

ق�ام رج�ل امن آخ�ر بتفرق�ة الن�اس الذين تجمه�ورا حوله�م في لطف 
وهو يقول لهم أنها كانت مش�كلة بس�يطة وانتهت وس�تتولى امرها الشرطة، 
واس�رعت )ابتس�ام( تتعل�ق ف�ي ذراع )رامز( وقلبه�ا يخفق في قوة فس�ألها 

رئيس الامن في صرامة:
- انتِ قريبته فعًال يا مدام.. والكلام ده حقيقى؟!!

تشبثت )ابتسام( في ذراع )رامز( وهي تقول في انفعال مشيرة نحو رجل 
الامن الذي اوقفها:

- ايوه.. وانا حاولت اقول للرجل ده بس ملحقتش..
قاطعها )رامز( في حزم: »خلاص يا )ابتسام(..« 

صمتت )ابتسام( على الفور بينما قال رجل الامن في ارتباك: 
- أنا والله منعته أنه يتهجم عليها مع انى معرفش في ايه..

نظر إليه )رامز( قائًال في هدوء: »متشكر على اللي عملته«.
نظر رئيس الامن إلى رجل الامن ثم التفت إلى )رامز( الذي قال:

- ياري�ت رجالت�ك يتحفظ�وا عل�ى الاتني�ن دول على ما تيج�ي العربية 
وتاخدهم..

قال الحارس ذو الانف المحطمة وهو ممسك انفه في الم:
- عربية ايه اللي هتاخدنا!!.. دانت شلفط وشي ادام الناس أهو..

تقدم نحوه )رامز( قائًال في تهكم:
- لما تشرف في القسم ابقى اشتكي من البلطجة ياااااا.. يا حبيبي..

نظ�ر إليه الاثنان وهما على الارض في صمت والقلق يطل من عينيهما، 
واشار رئيس الامن نحوهما وهو يقول لرجاله في حزم: 

- خدوهم على المكتب.. وراقبوهم كويس لحد ما نحصلكم.. 

تقدم رجال الأمن الس�تة وقام�وا باقتياد الاثنين امامهم�ا بينما انخرطت 
)ابتس�ام( في بكاء ش�ديد فالتفت إليها )رامز( واح�اط كتفيها بذراعه وربت 

على رأسها وهو يقول مطمئنًا:
- خلاص يا )ابتسام(.. محدش هيقدر يقربلك تانى.. 

ظل�ت تبكى حتى نظر إليها رئيس الامن في اش�فاق ثم اقترب منها ومن 
)رام�ز( وناوله بطاقته ودعاه إلى أن يتفضلا في مكتبه بعض الوقت ويحضر 
ش�يئًا لـ )ابتس�ام( تش�ربه لتهدأ اعصابها قليًال إلى أن يصل رجال الش�رطة، 

فاومأ )رامز( برأسه ايجابًا وشكره على اهتمامه وحسن تصرفه..
ثم اخذ )ابتسام( وذهبا معه..

■ ■ ■

)96(

)سقــوط العقــرب(

»قلتلك هلبسك الكلبشات بايدي يا )مجدي(«.
قال )س�يف( ذلك لـ )مجدي( وه�و ينظر إلى وجهه الذي انخطف لونه 
عندم�ا فاج�أه عند باب الش�قة مع الق�وة المرافقة له والنقي�ب )عماد( الذي 

التقى به اسفل المبنى بعد مراقبته وملاحقته لـ )مجدي( كما امره.. 
فوصل الاثنان إلى نفس المكان.. 

تس�مر )مجدي( في مكانه وسقط مسدس�ه من يده وهو يحدق في وجه 
)سيف( مصدومًا، فنظر )سيف( نحو المسدس الذي التقطه النقيب )عماد( 

بمنديل قماشي اخرجه من جيبه وهو يقول:
- ومسدس بكاتم صوت كمان!!.. 

وناول المس�دس إلى )س�يف( الذي نظر إلى )مجدي( في صمت بينما 
دخ�ل )عم�اد( إلى الش�قة وهو يأمر رجاله بتفتيش�ها وتحري�ز كل ما فيها ثم 

التفت حوله وهو يقول في تعجب:
- ايه ريحة الجاز دي كلها؟!!.. 

دفع )سيف( )مجدي( امامه إلى الداخل وهو يقول في برود: 
- قتلت مين بالمس�دس ده يا )مجدي(؟ )لايكات( ولا )دياب(؟!! ولا 

الاتنين؟!! 
جائ�ت الاجابة على س�ؤاله من أحد رجال الش�رطة ال�ذي دخل حجرة 
المكتب على يسار ردهة الشقة وقال بصوت مرتفع: »في قتيل هنا يا فندم..« 

دخل النقيب )عماد( وضابط آخر إلى تلك الحجرة واخذا يتفحصا جثة 
)لايكات( بينما قال )سيف( لـ )مجدي( في صوت واثق:

- مادام قتيل واحد.. يبقى اكيد )حماده السروجي(.. )لايكات(..
نظ�ر إلي�ه )مج�دي( في صم�ت وقلب�ه يخفق ف�ي ق�وة من ش�دة القلق 
والانفعال بعدما ضبط متلبسًا بجريمة قتل )لايكات(، فنظر إليه )سيف( في 

تحدٍ وخبثٍ وهو يقول:
- ب�س ياترى قتلته عش�ان بنتك!!.. ولا عش�ان تدارى عل�ى قذارتك.. 
ومتقع�ش مع�اه لم�ا عرف�ت أن�ه خالص.. وق�ع ه�و والكل�ب التان�ى.. 

)الدباح(..!!!
ظ�ل )مج�دي( ينظر إلي�ه في صمت بينما ن�اول هو المس�دس إلى أحد 

الامناء بعناية وهو يقول متهكمًا:
- عل�ى فكرة أن�ت غبي قوى يا )مجدي(.. كان ادامك فرصة ذهبية انك 

تقتل )لايكات( من غير ما تنكشف.. 
واشار إلى المكان حوله وهو يتابع:

- واض�ح أن�ه كان ناوى يولع في الش�قة ويع�دم اللي فيه�ا.. وانت كان 
ممكن تولع فيها وفيه وتهرب.. 

نظ�ر )مجدي( إليه في حنق وكأنه يتحس�ر على أن الفك�رة لم تخطر في 
باله فعلا، فكان بامكانه أن يشعل الشقة فيه بعود كبريت واحد..

نظر )سيف( إلى حسرة عينيه وهو يقول في صرامة:
- متزعل�ش من نفس�ك ق�وى كده ي�ا )مج�دي(.. دي ارادة ربنا.. ربك 
كبي�ر.. وقع�ك في ش�ر اعمالك واعم�ى عينيك عش�ان يخلي�ك تلف حبل 
المش�نقه حوالي�ن رقبتك بايدك.. زى م�ا ياما انقذت مجرمين من المش�نقة 
بايدك.. ربنا اراد اني البسك الاساور بايدي.. وأنت تسلمني )دياب( وتجر 

معاك )العلايلي( التعبان الكبير وانت بتقع.. 

ونظر إليه في شماتة وهو يقول في صوت واثق صارم:
- أن�ا كنت وعدتك انى اتفرج علي�ك اول واحد في البدلة الزرقا.. لكن 
ربك كريم.. رايد انك على ايدي.. تلبس البدلة الحمرا.. أنت و)الدباح(.. 

في زفة واحدة لعشماوي..
نظر إليه )مجدي( في تحدٍ ونطق لأول مرة قائًال في انفعال وتوتر:

- أن�ا م�ش هلبس البدل�ة الحمرا يا )س�يف( بي�ه.. ولا )دي�اب(.. مش 
هسلمك )الدباح( يا )سيف( يا )جويني(.. هخليه في وشك أنت و)رحمة( 
ك�ده زى الش�وكة في ال�زور.. والكبير م�ش هيقع.. عارف ليه؟!!.. عش�ان 
الكب�ار عمرهم ما بيقعوا.. ولا أن�ت ولا 100 زايك أنت و)حازم القاضي( 
تق�دروا تقف�وا ف�ي وش الكبار ي�ا حضرة الضاب�ط.. ده اللي يفك�ر يقف في 

طريقهم بس.. بيفرموه زى المستشار اللي بيموت دلوقتي.. 
اشار إليه )سيف( بيده متوعدًا وهو يقول في غضب: 

- اقس�م بالله لأدفعك أنت والتعبان الكبير بتاعك تمن اللي عملتوه في 
)حازم( يا ولاد الـ... 

ضحك )مجدي( متهكمًا ثم قال في ثقة وتحدٍ:
- م�ش هتق�در.. ونصيح�ة بق�ى ي�ا س�يادة المق�دم.. ابعد أن�ت وعيلة 
)القاض�ي( ع�ن )العلايل�ي( والل�ي مع�اه.. عش�ان اللعب مع الكب�ار خطر 
عليك.. وانت مش قده.. وابقى... خد بالك كويس على )رحمة(.. عش�ان 

متحصلش ابن عمها..
قب�ل أن يكم�ل جملته الاخيرة كان )س�يف( قد جذبه م�ن قميصه نحوه 

بقوة وهو يقول مهددًا في غضب شديد:
- ل�و ش�عرة واحدة م�ن )رحمة( اتلمس�ت.. مش هتلحق تلب�س البدلة 
الحم�را يا ابن )غانم(.. عش�ان أنا اللي هقتلك باي�دي.. أنت والكلب اللي 

مشغلك.. سامع يا )مجدي(؟!!.. 

تدخل النقيب )عماد( وجذب )مجدي( من بين يدي )سيف( الذي ظل 
: »خدوه..«. ينظر إليه في كراهية وغضب ثم اشار إلى رجاله في عصبية قائًال

ق�ام النقي�ب )عماد( بوض�ع الاصفاد في ي�دي )مجدي( ال�ذي ظل هو 
الآخ�ر ينظر إلى )س�يف( في كراهية حتى القوا القب�ض عليه واخذوه معهم 
إلى الس�يارة بالاسفل وظل )سيف( في مكانه محاوًال التحكم في انفعالاته 

اذ كان يبدو عليه أنه عصبي على غير المعتاد فقال )عماد( محاوًال تهدئته:
- ممكن تهدا لو سمحت؟!!.. مش ممكن كلمتين عبط من واحد واطي 

زى ده.. يعملوا فيك كده.. مستحيل ده يعرف يعصبك أنت!!
قال )سيف( في ضيق: »أنا مش متعصب«.

ق�ال )عماد( متفهمًا: »أنت قلقت على )رحم�ة(.. أنا عارف.. بس احنا 
س�ايبنها ف�ي مكتبك.. ومظنش هيوصلولها جوه القس�م كم�ان.. ومع ذلك 

تقدر تتصل عليها وتطمن..« 
نظر إليه )سيف( لحظة في صمت ثم امسك هاتفه واتصل على )رحمة( 
بالفعل، ولم يكد يفعل حتى ش�عر بالقلق والضيق عندما وجد أنها لا تجيب 

 : اتصاله اكثر من مرة فزفر في ضيق بالغ ونظر إلى )عماد( قائًال
- مبتردش 

ولم يجد )عماد( الفرصة كي يعلق على الأمر اذ تركه )سيف(.. 
وذهب مسرعًا.. 

■ ■ ■

)97(

)دفــاع عن النفــس(

كان )رام�ز( يس�تعد لمغادرة المول مع )ابتس�ام( عندما جاءه اتصال من 
)سيف( يطمئن فيه على ماحدث فقال له في ثقة:

- كله تمام يا )جويني(.. و)ابتسام( معايا.. والعيال كمان بعتهم على القسم..
جاءه صوت )سيف( قلقًا وهو يقول له:

- تم�ام كده.. ارك�ن موضوع العي�ال ده على جنب واطلع على القس�م 
عندى بسرعة واس�تنانى هناك.. وانا هكلمهم في قسم )مدينة نصر( اقولهم 

يعملوا ايه مع العيال دول لحد ما نخلص.. 
قال )رامز( في تساؤل: 

- نخلص من ايه تانى.. أنت مش لميت القضية خلاص بالعيال والشقق 
والـ..؟! 

: »)رحمة( اختفت تانى يا )رامز(«. قاطعه )سيف( قائًال
قال )رامز( في دهشة: »اختفت؟!!«.

قال )سيف( في حيرة:
- بكلمه�ا مبتردش.. كلمتهم في القس�م قالولى خرجت من مكتبى من 
اكت�ر من نص س�اعة.. خفت يك�ون حصل حاج�ة لـ )حازم( وعش�ان كده 
هي مش�يت فجأة من غير ما تقولي.. فاتصلت على والدك اطمن.. قالى إن 
)ح�ازم( بخير الحمدلله.. وان )رحمة( مرجعتش المستش�فى من س�اعة ما 

خرجت معايا.. 

بدأ )رامز( يشعر بالقلق والحيرة وهو يقول: 
- طب هتكون راحت فين.. وليه فجأة من غير ما نعرف؟!!

زفر )سيف( في ضيق ثم قال في صوت حائر مخنوق: 
- م�ش ع�ارف.. أنا مأكد عليه�ا متتحركش من هناك وتس�تناني.. مادام 
عملت كده يبقى اكيد في حاجة حصلت.. بصراحة أنا مش مطمن يا )رامز( 

قال )رامز( في قلق وضيق: 
- ولا أنا يا )جويني(.. استناني أنا جايلك.. 

■ ■ ■

اوقف )دياب( الس�يارة بعيدًا وهبط منها وهو يضع نظارة ش�مس سوداء 
عريضة على عينيه واش�عل س�يجارة ليدخنها وهو يس�ير في خطوات هادئة 
نح�و الفيال ناظ�رًا إلى الش�مس التي بدأت تغ�رب وكأنه يريده�ا أن ترحل 

بسرعة كي يحل الليل ويستمتع باصطياد فريستة..
اذ أنه من هواة الصيد في الظلام.. 

اقترب من س�ور الفيلا وارس�ل رسالة إلى هاتف )ش�ومان(، ثم ابطأ من 
خطواته وهو يتجه نحو الباب الخلفى حتى جاءه الرد على الرسالة..

»الباب مفتوح.. ادخل بسرعة أنا مستنيك جوه.. الاتنين لسه فوق والظاهر 
ناموا.. شكلها متسهله وهنظبط أم دبورة وتنول المراد القديم يا كبير«

ضحك )دياب( متهكما في خبث وهو يقول محدثًا نفسه:
- وهتبقى احلى تظبيطة.. 

واس�رع يعب�ر الباب الخلف�ي للحديقة ثم نظر حوله في ب�طء وحذر قبل 
أن يتح�رك نح�و ب�اب الفيلا نفس�ها وهو ينظر عب�ر النواف�ذ الزجاجية ليرى 
أن الغ�روب ق�د اثر على المكان من الداخل واظلمه قليًال ولا توجد س�وى 

اضاءة خافتة من انعكاس اشعة الشمس.. 

اقترب من الباب ليجده مفتوحًا كما قال له )شومان(.. 
اخ�رج مسدسً�ا كبيرًا من خل�ف ظهره وتأك�د من وج�ود الطلقات فيه، 
ودفع الباب برفق وبطء كي لا يحدث صوتًا ثم دخل في حذر ش�ديد وس�ار 
وهو ينظر حوله في دقة وحرص وهدوء تام حتى فوجىء باتصال من هاتف 

)شومان( على هاتفه..
نظ�ر إل�ى الهاتف ف�ي دهش�ة ش�ديدة وحي�رة، متعجبً�ا لم�اذا يتصل به 
)ش�ومان( الآن وه�و الذي اص�ر على ألا يتص�ل به!!!.. لكنه ل�م يجد امام 

اصراره على الاتصال سوى أن يرد عليه..
»ايه يا )شومان( أنت فين؟!!.. أنا جوه الفيلا خلاص«.

ق�ال )دياب( ذلك هامسً�ا ف�ي عصبية وتوت�ر وهو يتحدث ف�ي الهاتف 
وعيناه على س�لم الفيلا نحو الاعلى في حذر وكاد أن يقول شيئًا آخر إلا أنه 

فوجىء بصوت يرد عليه عبر الهاتف..
صوت انثوي يعرفه جيدًا يقول في برود:

- )شومان( مع )أورجا( في مشوار صغير لحد جهنم.. 
اتسعت عينا )دياب( كالمصدوم وهو يسمع صوتها عبر الهاتف، وازداد 

صدمة وذهولا عندما سمع صوتها خارج الهاتف قادمًا من خلفه قائلة:
- مستنين ابعتك ليهم يا )دباح(.. 

م�ع آخر جملتها اضيئت انوار الفيلا كلها وكأنها ترحب بقدومه والتفت 
هو خلفه ليجدها واقفة عند باب حجرة المكتب مصوبة طبنجتها نحوه.. 

تمامًا كأول مرة التقى بها فيها.. كانت تصوب مسدسها نحوه..
وفي عينيها تلك النظرة التي لن ينساها ابدًا.. نظرة اللاخوف..

لكن هذه المرة كانت تنظر إليه وقد اطلت من عينيها نظرة أخرى..
نظرة اللاخوف.. واللا رحمة..

■ ■ ■

حدقت فيه )رحمة( بعينيها القويتين وهي تصوب سالحها نحوه بيديها 
الاثنتين في هدوء وثقة بينما ابتسم هو في تهكم عندما اكتشف أنها هي التي 
ارادت أن تنص�ب ل�ه فخًا واس�تدرجته إليها كي تنفرد به، ونظ�ر إليها وكأنه 
يري�د أن يق�ول لها أنها اعطته الفرصة على طبق من ذهب كي ينفرد هو بها.. 

ويفترسها.. 
»ارمي المسدس اللي في ايدك«.

قال�ت )رحمة( ذل�ك في لهجة آم�رة وهي تصوب مسدس�ها نحو رأس 
)دياب( الذي اش�ار له�ا بيده الاخرى بالتوقف والصبر ثم القى بالمس�دس 

على الارض جانبًا وهو يقول:
- ادي المسدس.. ولا تزعلي نفسك.. يااااااااااا.. يا قطة..

اخ�ذت )رحمة( تنظر إلي�ه في غل وغضب وهي تحاول الس�يطرة على 
غضبه�ا كي لا تؤثر انفعالاتها عليها وه�ي ترى في عينيه بالفعل تلك النظرة 

الواثقة من أنه سيحولها من قناص إلى فريسة..
»لأ حلوة.. عليا النعمة حلوة.. وانا احب اللعبة الحلوة«.

ق�ال )دياب( ذلك متهكمً�ا وهو يصفق لها مع نظرة الاعجاب الشرس�ة 
التي اطلت من عينيه فعًال وهو ينظر إليها ثم تابع وهو يكاد يأكلها بعينيه:

- واموت في القطط اللي بتخربش.. 
سارت )رحمة( من امام الحجرة لتقف امامه مباشرة وهي تقول مبتسمة 

في ثقة وتحدٍ:
- ب�س أنت اخترت تلعب مع القطط الغلط.. قطط مش بتخربش بس.. 

قطط بتموت يا )دباح(.. 
عاد يضحك في تهكم ثم قال:

- طب )أورجا( وعرفنا مات إزاي.. )شومان( بقى عملتي فيه ايه؟!!

رفعت هاتف )شومان( في يدها اليسرى وهي تقول في سخرية:
- )شومة(!!.. عملتله عملية استئصال ورم خبيث.. 

نظر إليها في ش�ك وتس�اؤل اذ لم يفه�م قصدها بينما قال�ت وهي تلقي 
بهاتف )شومان( جانبًا على المقعد:

- وانت السبب انك خلتني احتفظ بالموبايل بتاعه اللي جبتك بيه.. لما 
مس�كت الموبايل عش�ان اس�لمه للنيابة لقيتك بتتصل عليه وش�فت اسمك 
من�ور ادام�ي.. بصراحة قلبى كان بيتقطع وانا ش�ايفاك بتتص�ل.. قلت لازم 
اخد الموبايل عشان ابقى اطمنك عليه بنفسي.. هم خدوا الجثة المشرحة.. 
وان�ا خ�دت الموبايل في جيبي.. ولما ش�فت الرس�ايل اللي بين )ش�ومان( 
وبينكم.. عرفت اللي في دماغكم.. وبتفكروا إزاي!! وحتى بتتكلموا علينا 

إزاي!!.. وهجيبك هنا إزاي!!.. وجبتك.. وعرفتك أهو اتعمل فيهم ايه!!
وتابعت في سخرية وتهكم: 

- اوعا تكون زعلان عليهم ولا حاجة!! 
رفع يديه امامه وهو يقول ساخرًا: »لا ازعل على مين!!«.

ونظر إليها في خبث وهو يقول متهكمًا: 
- فداك�ي 100 واح�د زايه�م.. )ش�ومان( و)أورجا( دول عي�ال تعبانة 

ميتزعلش عليهم.. واللي توقعهم قطة زيك.. ميستهلوشي.. 
قالت )رحمة( في ثقة وصرامة: »وانت هتحصلهم يا )دباح(«.

قال )دياب( في ثقة وتحدٍ: 
- طب ومستنية ايه يا حضرة الضابط؟ 

وتق�دم نحوه�ا وهو يمزق قميصه م�ن الامام بيديه ليش�كف عن صدره 
العاري وهو يقول في شراسة:

- حطي رصاصك جوه صدري وورينى هتقتليني بالطبنجة الميرى جوه 
بيتك إزاي!!

صاحت فيه في قوة وحزم: »مكانك يا )دياب(..« 
توقف في مكانه في حذر بعد أن اصبح بينه وبينها متر واحد ونظرت هي 

إليه في استهزاء وهي تقول في تهكم:
- ماه�و غب�اءك ده.. الل�ي صورل�ك ان�ك هتدخ�ل بيت�ى مرتين عش�ان 
تقتلن�ى أنا وبنت�ى.. وهتخرج منه حي.. وخوفك وغب�اءك برضو.. هم اللي 
جاب�وك لحد عن�دى.. بعد م�ا بقيت لوح�دك.. وانت مص�دق إن كلب من 
كلاب�ك هيدخل بيتى ويس�تناك فيه وانا معرفش.. وخل�وك فاكر أني هخاف 
اضربك بطبنجتى الميري عش�ان ايه!!.. عش�ان متصور أني هدخل السجن 

لما اقتلك!!!
وتحولت نظرتها إلى التحدي والاستفزاز قائلة:

- محدش بيتسجن عشان بيدافع عن نفسه يا )دياب(.. 
قط�ب حاجبيه وه�و ينظر إليها في ش�ك بينما تابعت هي ف�ي ثقة وتحدٍ 

وخبث:
- أنا جبتك لحد عندى.. عش�ان هقتلك دفاعًا عن النفس وانت بتتهجم 
عليا في بيتى.. هقتلك بايدي ومش هاخد فيك نص ساعة سجن يا )دباح(.. 
ضاقت عينا )دياب( وهو يحدق فيها غير مصدقٍ عندما ادرك أن كلامها 

حقيقى..
وفه�م المغزى الخبيث من مخاطرتها باس�تدراجه إليها في منزلها وهي 

وحدها..
وكان يظن أنه غباء منها.. واتضح أن الغباء كان منه هو..

■ ■ ■

في نفس اللحظة كان )س�يف( و)رامز( الذي كانت معه )ابتس�ام( التقوا 
داخل القس�م في مكتب )س�يف( الذي اخذ يس�أل الجميع عن )رحمة( في 
حي�رة وقل�ق حتى انتبه )رام�ز( إلى أن هاتفها موضوع على مكتب )س�يف( 

: فأشار نحوه قائًال
- مش موبايل )رحمة( ده؟!! 

اس�رع )سيف( نحو المكتب عندما ادرك أنه هاتفها، وامسك به في لهفة 
ليجده�ا ق�د تركته ل�ه مفتوحًا على الفيدي�و، فنظر إلى الهات�ف والى صورة 
الفيديو في تساؤل حتى بدأ الفيديو يعمل وانضم إليه )رامز( وشاهد الاثنان 

ما فيه.. 
لا يمك�ن لاح�د على وج�ه الارض أن يتصور احس�اس هذي�ن الاثنين 

وهما يشاهدان تلك اللقطات البشعة القاسية 
ويتصوران ما مرت به الطفلة الصغيرة من عذاب والم وقسوة وعنف..

يشاهدان بأعينهما لحظات اغتصاب براءة الطفلة الصغيرة..
وعند لحظة القتل شاهدا )دياب(..

)الدباح( وهو يسعى لقتلها..
ومع انتهاء الفيديو قالت )ابتسام( في صوت خافت:

- ده الفيدي�و الل�ي كان عل�ى موباي�ل )لاي�كات( أن�ا اللي بعته للس�ت 
)رحمة(..

نظ�ر إليه�ا الاثنان ف�ي صمت ول�م يكونا قد فاق�ا من صدمتهم�ا بعد ما 
شاهداه بعد..

وظ�ل )رامز( ينظر إليها بينما اطرق )س�يف( ليخف�ى دموع المرارة التي 
ترقرقت في عينيه..

وعندئ�ذ ش�اهد ورق�ة بيضاء مطوي�ة مكتوب عليه اس�م )رحم�ة( بخط 
صغي�ر ولم ينتب�ه لوجودها ف�ي البداية، فامس�ك الورقة وفتحه�ا ليجد فيها 

رسالة قصيرة..
»س�امحني يا )س�يف(.. دي آخر مرة امش�ي فيها بدماغ�ى.. ومتخافش 
عليا أنا مش هعمل حاجة ضد القانون.. أنا هدافع عن نفسي.. وعن بنتي«.

ذل�ك كان ن�ص الرس�الة المكتوب�ة في الورق�ة التي ناولها )س�يف( إلى 
)رام�ز( وهو يخرج سالحه ويغي�ر خزانة طلقاته في حالة تأهب واس�تعداد 

بينما قرأ )رامز( الرسالة وقال في حيرة:
- معناها ايه الرسالة دي!!

سحب )سيف( اجزاء سلاحه وهو يقول في صرامة وحسم:
- معناه إن )رحمة( هتقتل )دياب( يا )رامز(.. 

قال )رامز( في قلق: »يعني )رحمة( دلوقتى عند )دياب(؟«.
توجه )سيف( نحو الباب وهو يقول:

- لأ )دياب( اللي عندها.. اتحرك يا )رامز(..
اس�رع )رامز( يلحق بـ )س�يف( الذي أمر النقيب )عم�اد( بأن يعد القوة 
ويلح�ق به وبـ )رامز( إلى فيلا الش�هيد )عاصم القاضي(، حاول )عماد( أن 
يوقفهم�ا ويقنعهما بالانتظار مع القوة لكن )س�يف( اخبره أن حياة )رحمة( 

في خطر الآن.. 
وكل دقيقة تمر يزداد فيها ذلك الخطر.. أكثر..

■ ■ ■

»يا بنت الـ....«.
قال )دياب( ذلك وهو ينظر إليها في حنق حاول أن يخفية خلف ابتسامته 

الخبيثة وقالت هي محذرة في صرامة قبل أن يكمل جملته: »ديااااااب«.

لوح بيده مستنكرًا وهو يقول: 
- اااااايه!! ده أنا بعبر عن اعجابي..

 : واشار لها بابهامه قائًال
- الصراحة عشرة على عشرة.. معلمة بصحيح..

ثم وضع يديه في وسطه وهو يقول متوعدًا في تحدٍ:
- ب�س يا خس�ارة.. خطتك مش هتنفع ي�ا قطة.. عش�ان الكتكوته بنتك 

تحت ايدي.. 
ه�وى قلب )رحمة( بين قدميها حين س�معت ه�ذه الجملة ونظرت إليه 

 : في شك فتابع قائًال
- اي�ه!!.. كن�ت فاكرة انى جاي اقتله�ا هنا؟!!.. لا يا قط�ة.. أنا جايلك 
انتِ.. ومن الاول ش�كيت في موضوع الرس�ايل بتاعة )ش�ومان(.. وعامل 
احتياط�ي كوي�س ورجالتى بلغونى اول ما دخلت أنها لس�ه هناك.. وزمانها 

في ايديهم دلوقتي.. 
اخذ قلبها يخفق بقوة وهي تقول في توتر: »أنت كداب«.

لوح بيديه وهو يقول في استنكار مصطنع:
- وليه تكدبيني من غير ما تتأكدي!! ده حتى إن بعض الظن اثم!! 

ازداد احساسها بالقلق من ثقته وتهكمه وقد لاحظ هو ذلك فأشار برأسه 
نحو هاتف )شومان( على المقعد وهو يقول في صرامة وشراسة:

- الموباي�ل قدامك أهو.. كلمي قرايبك في المستش�فى واتاكدى.. قبل 
ما الاخبار تنزل وتتفاجئي بخبر بنتك زى الاغراب.. 

لم تستطع )رحمة( أن تتمالك نفسها امام كلامه ونظرته الواثقة فأسرعت 
تتجه نحو الهاتف ومازالت عيناها عليه وموجهة السلاح نحوه حتى اقتربت 

ونظرت نظرة واحدة نحو الهاتف وهي تمد يدها لتأخذه..

وكانت هي فرصة واحدة له.. والوحيدة لينقض عليها.. 
■ ■ ■

لم تك�د )رحمة( تلتفت ه�ذه اللفتة الصغيرة حتى هج�م عليها )دياب( 
وركل يدها بقدمه ليطيح بسالحها بعيدًا قب�ل أن يهوى على وجهها بصفعة 

قوية اسقطتها ارضًا.. 
وما إن سقطت حتى قفز فوقها يكبل معصميها في عنف وقسوة وحاولت 
ه�ي أن تقاومه بق�وة لكن عضلات ذراعيه القويتين كانت تفوقها قوة، واخذ 
ه�و ينظ�ر إليها في تش�فٍ وظفر وهو يس�تمتع بمقاومتها ل�ه ويتلذذ بضعفها 
امام�ه على الرغم م�ن تلك النظرة المطلة من عينيها، تلك النظرة التي كانت 

تزيد من رغبته فيها..
فق�ام بتثبيت معصميه�ا على الارض وجثى بركبتي�ه على الارض فوقها 

ليمر جسدها من بين ركبيته واسفل جسده وهو يقول في شماتة:
- واخيرًا أنا والقطة سوا سوا.. ولوحدنا

وضرب معصميها في الارض في عنف وهو يقول متهكمًا:
- م�ش عيب الدم�اغ التقيلة دي تع�دى عليها لعبة عبيطة ك�ده!! ولا ده 

اللي بيسموه قلب الام!!
ونظر إليها متوعدًا وهو يقول:

 - ب�س متخافيش.. لس�ه الكتكوت�ة دورها ج�اى.. وغلاوتك عندى ما 
هسيبها.. 

ونظر إليها والى جسدها امامه في وقاحة وهو يقول: 
- ب�س لما اخلص م�ن امها الاول.. وعل�ى اقل من مهل�ى.. ماهو اكيد 

القطة مأمنة نفسها.. ومحدش هيقاطعنا.. لسه ادامنا الليل واخره.. 
نظرت )رحمة( إليه في صرامة وتحدٍ وهي تقول: 

- هقتلك.. هقتلك بايدي يا )دباح(.. 
كاد أن يج�ن م�ن نظ�رة عينيها وهو ينظ�ر إليها غير مص�دقٍ أنها مازالت 
لا تخ�اف منه حتى وه�ي تحت قبضته فقال وهو يض�رب يديها في الارض 

بعنف: 
- اااااااااايه؟!!!!.. مش خايفة!! 

علم�ت أن ق�وة اعصابها بدأت تؤثر على اعصاب�ه هو فأرخت عضلاتها 
تمامً�ا ورس�مت على ش�فتيها ابتس�امة واثقة خبيث�ة اثارت اس�تفزازه للغاية 
وجعلت�ه ينحن�ى اكثر نحوه�ا وينظر في عينيها مباش�رة وهو يق�ول في حنق 

وغضب:
- أنا عمرى ماش�فت واحدة زيك.. من اول مرة ش�فتك فيها.. وانا عايز 

اعرف سر البصة اللي في عينك دي ااااااااااايه..!! 
تحولت ملامح وجهها فج�أة إلى الجدية والصرامة وهي تقول في تحدٍ 

وقوة: 
- حاًال هتعرف..

قالتها وهي تفاجئه بهجمتها المضادة.. والاخيرة..
■ ■ ■

)98(

)المعركة الاخيــرة(

م�ع كلمتها الأخيرة باغتته )رحم�ة( بضربة قوية بركبته�ا بين فخذيه من 
الخل�ف ضرب�ة قوية ج�دًا جعلته يتأوه في الم ش�ديد واضعفت جس�ده كله 
ف�ي نف�س اللحظة من ش�دة الال�م، وم�ا إن ش�عرت بارتخ�اء قبضتيه حتى 
اس�تجمعت قواها كلها مرة واحدة وجذبت معصميها بقوة لتفلتهما من بين 
يديه وتمسك بقميصه جيدًا وتجذبه نحوها لتضربه برأسها في انفه بقوة على 
غرار طريقة اخيها )رامز( قبل أن ترفع ساقها بسرعة اسفل جسده في حركة 
من حركات )الجودو( القوية لترفعه عنها وتقلبه خلف رأسها على ظهره.. 
قب�ل أن يعى )دياب( ما فعلته به س�ريعًا في ه�ذه الهجمة الخاطفة كانت 
ه�ي قد قفزت عل�ى قدميها في واحدة من حركات الوقوف الس�ريعة لفنون 
القتال التي تحتاج إلى رشاقة ومرونة عالية والتفتت نحوه في ثقة وهو يستند 

على احدى يديه وركبتيه محاوًال الوقوف ثانية لكنها لم تعطه الفرصة.. 
دارت حول نفسها وهي ترفع احدى رجليها عاليًا وتضربه بكعب قدمها 
ف�ي وجه�ه بقوة بضربة من ضرب�ات )التايكوندو( القوي�ة فأطاحت به جانبًا 

وهو يتدحرج حول نفسه..
ك�م الس�خط والحنق الذي ش�عر ب�ه )دياب( جعل�ه يق�اوم الام الضربة 
ويق�ف على قدميه وهو ينظر إليها في غض�ب وقبل أن يهاجمها فوجىء بها 
ذاهبة نحوه لتهاجمه بركلة اماميه من قدمها في بطنه لكنه اس�تطاع أن ينحنى 

ويتفاداها ويمسك بقدمها..

وقبل أن تمر ثانية على شعوره بالنصر بامساكه لقدمها قفزت هي لأعلى 
مس�تنده بجس�دها عل�ى قدمها التي في يده لتدور بجس�دها وتهوى بمش�ط 
قدمها الاخرى على وجهه بضربة اقوى من التي س�بقتها اجبرته على افلات 
قدمها الاولى قبل أن تطيح به جانبًا وتنزل هي واقفة على قدميها وهي تدور 
حول نفس�ها حت�ى وقفت في ثبات وثق�ة وقوة واس�تعدت لتكمل هجومها 

عليه.. 
ل�م يش�عر )دياب( بنفس�ه إلا وه�و يصط�دم بالاريكة ويس�قط بها حتى 
اصب�ح خلفها وهي منقلبة من ش�دة وق�وة الضربة، فاخذ يس�تعيد قواه وهو 
ينظر إلى حاله والدماء التي تنزف من فمه وانفه ومن حاجبه وجبينه، وتملك 
منه الغضب الشديد والحنق وهو يخرج مطواة كبيرة حادة من جيبه ثم استند 

على الاريكة في صعوبة والمطواة في يده وهو يقول في سخط وحنق:
- عملالى فيها )جاكي شان( يا بنت الـ..... 

وقفت في مكانها مس�تعدة في ثبات وهي تنظر إليه في هدوء وثقة وقوة، 
اذ تع�رف ه�ي جي�دًا قواعد اللعب�ة كمقاتلة محترف�ة وبطلة قديم�ة في فنون 
القت�ال لها من الخب�رة في مقاتلة الفتي�ات والرجال ما يكفيه�ا لتعرف كيف 
تستخدم ذكاءها وقدراتها ومهاراتها لتسيطر على المعركة جيدًا لصالحها..

ف�ي ه�ذه اللحظة بصق )دي�اب( الدماء من فمه عل�ى الارض وهو ينظر 
إليها في غضب ثم قال وهو يلوح بالمطواة في يده: 

- إن ماكنت اعلقك حتت على باب الفيلا دي.. ميبقاش اسمي )الدباح( 
يا بنت الـ... 

نظ�رت )رحم�ة( إلى المطواة ف�ي يده ثم نظرت حولها س�ريعًا بحثًا عن 
ش�يء تستخدمه ضده كسلاح فوجدت بجوار الطاولة مقعد اطفال حديدي 

صغير خفيف خاص بـ )ملك(..

وفي حركة خاطفة رفعت المقعد بمش�ط قدمه�ا نحوها وانحنت نصف 
انحن�اءة لتلتقط�ه بيدها بس�رعة وتقف ف�ي مواجهته متأهب�ة لهجمته بعد أن 
تاك�دت أنه�ا افقدته التركي�ز والتفكير والس�يطرة على اعصاب�ه واصبح من 

السهل القضاء عليه..
نظر هو إليها وهي ترفع المقعد وتمس�كه في مواجهته قى س�خط وحنق 

 : قائًال
- برضو مش همّك!! 

ومسح دماء انفه بيده التي بها المطواة ثم اندفع نحوها صارخًا:
- ورحمة شرف بنتك لأقطعك يا بنت الـ... 

ول�م يكم�ل عبارت�ه اذ فجرت كلمات�ه غضبه�ا المدفون وجعله�ا تلقى 
بالمقع�د نحوه فجأة، واثناء ما كان يص�د المقعد ويدفعه جانبًا كانت هي قد 
اندفع�ت نحوه وقف�زت نحوه قفزة عالي�ة طائرة كما يفعلون ف�ي المباريات 
لتضربه بقدمها في صدره اس�فل عنقه مباش�رة بكل قوتها ضربة رهيبة عنيفة 
دفعته دفعة قوية اطاحت به للخلف بقوة، واس�قطته على ظهره سقطة عنيفة 
للغاي�ة جعلت رأس�ه يدور وه�و يتألم من ق�وة ضربتها ومن ش�دة الارتطام 

بالارض حتى انهار جسده وخر ساكنًا في مكانه.. 
اخذ )دياب( يلتقط انفاس�ه السريعة في صعوبة وهو مغمض العينين من 

شدة الالم حتى فتح عينيه قليًال 
وشاهد فرصته الاخيرة امامه..

■ ■ ■

ش�اهد )دي�اب( طبنج�ة )رحمة( الملق�اة على الارض عل�ى بعد مترين 
منه..

وعندئ�ذ اس�تجمع كل ق�واه وقف�ز زحفا عل�ى قدميه وس�اعديه ليحضر 
السلاح بسرعة، ولم تكد )رحمة( تراه وهو يفعل ذلك وتلمح السلاح على 

مقرب�ة منه حت�ى توقفت مكانها بعد أن كانت متوجهة نحوه، وما إن امس�ك 
)دياب( بالسلاح حتى التف نحوها مطلقًا بلا تردد.. 

عندم�ا رأته )رحمة( وهو يفعل ذلك تراجعت مس�رعة إلى الخلف وهو 
يطل�ق النارعليها، قفزت خل�ف الاريكة الاخرى وهي تت�اوه متألمة قبل أن 

تسقط على الارض على جانبها.. 
س�مع )دياب( صوتها وهي تتألم اثن�اء قفزها خلف الاريكة فعلم أنه قد 
اصابها وعندما لم تقف ثانية تأكد من ذلك فأس�رع نحوها لكن بحذر كي لا 

تفاجئه بأى رد فعل آخر وواجهها مصوبًا السلاح نحوها..
وجده�ا مصاب�ة خلف الاريك�ة تحاول الوق�وف وهي ممس�كة بجانبها 

بيدها في الم شديد ودماء اصابتها تلطخ قميصها ويدها..
»ايه ده!!! دم؟!!.. القطة اتعورت!! 

قال )دياب( ذلك في تهكم وهو ينظر إلى )رحمة( في شراس�ة وش�ماتة 
عندما ش�اهدها تمسك جانبها في الم وهي تحاول أن تقف على قدميها مرة 
أخرى، فعلم أن اصابتها سطحية وليست قاتلة أو خطرة لتقضي عليها لكنها 
كان�ت كافي�ة لتضعف من قوتها ومقاومتها، ولذل�ك لم يعطها هو أى فرصة 
أخ�رى وهج�م عليه�ا بصفعة قوية عل�ى وجهها اس�قطتها ثانية، ثم امس�ك 
بش�عرها في قس�وة جعلتها تتأوه في الم وجذبها من�ه ليجبرها على الوقوف 

وهو يوجه السلاح نحوها ويصرخ في قسوة:
- قومي.. 

الالام التي اصابتها منعتها أن تقاومه وافقدتها القدرة على التركيز، ولذا 
اس�تطاع هو أن يتمكن منها ويجذبها من ش�عرها إلى طاولة السفرة الكبيرة، 
وفوجئت هي به يحيط عنقها بساعده ويجذبها للخلف بقوة وهو يصرخ في 

غضب: 
- تعالي هنا 

ش�عرت )رحمة( بالاختناق الشديد وامسكت بساعده وذراعه كي تبعده 
ع�ن عنقها لكنها لم تس�تطع وتمكن هو من رفعها عل�ى الطاولة على الرغم 

منها ملقيًا بها على ظهرها في عنف وقسوة..
اخذت هي تلهث وهي تحاول أن تلتقط انفاسها بصعوبة بسبب اصابتها 
والدم�اء الت�ي تنزف منها، ووقف هو امامها بين س�اقيها المتدليتان من على 
الطاولة وجذبها نحوه من ارجلها والصق فوهة السلاح في عنقها وهو ينظر 

إليها في شماتة وتشفٍ وهو يقول متهكما:
- ايه يا قطة!!.. )جاكي شان( راح فين!!.. 

نظرت إليه في كراهية على الرغم من وهنها وهو يتابع ناظرًا إلى جرحها 
في شماتة:

- يا خسارة.. القطة اتعورت واتوسخت بالدم.. مش عارف بقى هعرف 
العب معاها ولا لأ!! 

وعاد ينظر إليها في خبث وهو يقترب منها هامسًا في شراسة:
- بس ممكن نجرب.. اصلي بموت في الدم..

قال كلمته الأخيرة وهو يضغط بيده على جرح اصابتها فصرخت متألمة 
بشدة على الرغم منها وقال هو في تشفٍ وقسوة وسط صراخها:

- ااااااايه!!.. بتوجع!!.. الواوا بتوجع يا قطة..!!
وعاد يضغط اكث�ر على جرحها فاغمضت عينيها وهي تصرخ بقوة على 

الرغم من محاولتها لمقاومة الالم 
واختلط صراخها بصوت ضحكاته العالية وهو يتلذذ بالامها..

في هذه اللحظة كان )سيف( و)رامز( قد وصلا ودخلا إلى الحديقة في 
خطوات س�ريعة حتى وصل صراخ )رحمة( إلى مسامعهما، فهوى قلباهما 

بين اقدامهما وهما ينطقان معًا في جزع ولوعة: »)رحمة(!!«.

قبل أن ينطلقا إليها..
وتتحول خطواتهم السريعة إلى سباقٍ مع الريح..

■ ■ ■

»)رحمـــــــــة(...«.
صرخ )س�يف( باس�مها في جزع واختلط صوته بصراخه�ا وهو يقتحم 
الفيال مع )رامز( ش�اهرين سالحيهما امامهما، وما إن ش�اهداها بين يدي 
)دياب( على هذا النحو حتى صوبا سلاحيهما إليه في غضب شديد وصرخ 

)سيف( في غضب: »)دياااااااب(«.
نظ�ر )دي�اب( اليهم�ا في تحدٍ وشراس�ة وه�و يريهما السالح الذي في 
ي�ده ومص�وب نحو )رحمة( ونظر )س�يف( إلى وجهه المت�ورم وينزف من 
كل م�كان فعل�م أن معرك�ة كبيرة شرس�ة دارت بينه وبين )رحم�ة( وانتهت 

بسقوطها بين مخالبه هكذا..
 قال )دياب( في شراسة وبرود مستفز:

- جيتو في وقتكم يا باشاوات.. عشان اسلمكم القطة بتاعتكم.. 
ق�ال جملت�ه الاخيرة وهو يلص�ق فوهة الطبنج�ة بصدغ )رحم�ة( ليدير 
وجهه�ا نحوهما، وما إن وقع نظ�ر الاثنين عليها وهي تنهج وتتألم والدموع 
تس�يل م�ن عينها وهي ناظ�رة اليهما في وه�ن حتى نطقا باس�مها في جزع، 

ونظرا إلى )دياب( في غضب هادر واندفع )رامز( نحوه صارخًا:
- عملت فيها ايه يا ابن الـ.....

صرخ )دياب( في وجهه وهو يضغط على وجه )رحمة( بالسلاح مهددًا:
- مكااااانك... مكانك يا باشا والا هفرتكلك دماغ القطة.. 

صاح )سيف( في )رامز( واسرع يمسكه من ذراعه ليوقفه في مكانه:
- لأ يا )رامز(.. لأ 

(((Maisoon Sorour Novels)))
facebook.com/Rahma.Novel.MaisoonSorour
facebook.com/Maisoon.Sorour.official
facebook.com/groups/MaisoonSorour.Fans.Group
instagram/maisoonsorour  - twitter/MaisoonSorour



705 704

رحمــــة

عاد )دياب( يصرخ فيهما بقوة: 
- ارموا السلاح إللى في ايدكم ده..

ضغط )رامز( بيده في غضب على طبنجته وهو ينظر إليه في كراهية بينما 
صرخ فيه )سيف( في قلق:

- نزل سلاحك يا )رامز(..
وم�ع الاصرار المطل م�ن عيني )رام�ز( ضغط )دياب( بفوهة السالح 
عل�ى وجه )رحمة( وهو يهدد بقتلها فخفض )س�يف( سالحه وهو يصرخ 

في )رامز( ثانية:
- نزل سلاحك يا )رامز( بقولك.. 

تس�مر )رامز( ف�ي مكانه على الرغم من�ه والدماء تغلى ف�ي عروقه وهو 
ينظر إلى )دياب( ويكاد ينفجر غضبًا بينما ضغط )سيف( على ذراعه وكأنه 

يطلب منه التحكم في اعصابه كي لا تتعرض )رحمة( للخطر وهو يكرر: 
- نزل يا )رامز( السلاح..

خفض )رامز( سلاحه على الرغم منه والقى به على الارض بجواره..
كما فعل )سيف( والقى سلاحه قبله مضطرًا..

■ ■ ■

 : نظر )سيف( إلى )رحمة( في قلق ثم نظر إلى )دياب( قائًال
- اس�مع يا )دياب(.. كل حاجة خلصت خالص.. و)مجدي( اتقبض 

عليه وهو بيقتل )لايكات(.. يعني مفيش فايدة من اللي بتعمله ده.. 
نظر إليه )دياب( في تحدٍ وهو يقول مهددًا: 

- وأنا معنديش حاجة اخسرها..
وضغط بفوهة السلاح على وجه )رحمة( متابعًا: 

- فاهمني يا باشا؟ 

نظر )سيف( في قلق إلى )رحمة( التي قالت في وهنٍ وضعف: 
- )سيف(...

 : وعاد ينظر إلى )دياب( قائًال
- طلباتك يا )دياب(..؟؟؟؟

قال )دياب( في صرامة: 
- عايزك تبعد من ادامى.. وتسيبنى اخرج من هنا..

قال )سيف( في حزم: »هسيبك تخرج.. بس سيبها«.
ضحك )دياب( بصوت مرتفع ثم قال متهكمًا: »لا بجد!!«.

ونظر إليه في صرامة وهو يقول مهددًا: 
- أنا هخرج بيها.. لحد ما ابعد وابقى في الامان.. وهبقى ارميهالك في 

أي حتة.. 
قال )سيف( في حسم: »مش هيحصل يا )دياب(«.

صرخ فيه )رامز( في غضب: »على جثـتنا يا ابن الـ...«
قطع )رامز( كلامه فجأة مع ارتفاع صراخ اخته:

- )رااااااااامز(.. 
صرخ�ت )رحمة( باس�مه متألمة بش�دة و)دياب( يضغ�ط باصابعه على 
جرحه�ا بقوة في قس�وة وشراس�ة وه�و ينظر اليهم�ا مهددًا في تح�دٍ ووعيد 

وغضب.. 
خرج�ت الصرخ�ة من اعم�اق )رحمة( الت�ي اغلقت عينيه�ا متألمة إلى 
قلب )س�يف( و)رام�ز( اللذين انتفض�ا وتقدما نحو )دي�اب( لكنه هددهما 
بالسلاح الملتصق برأسها فتسمرا مكانهما مرة أخرى وهما ينظران إليها في 

قلق والى )دياب( في غضب شديد حتى صرخ )سيف( بقوة:
- خلاااااااص.. خلااااااص بقولك 

نظرت )رحمة( إليه وهي تصرخ مستنجدة من شدة الالم:
- )سيف(.. اقتله يا )سيف(.. اقتله.. اقتـ.. آااااااااااااااااااااه..

عادت تصرخ ثانية في ألم اش�د بع�د أن ضغط )دياب( على جرحها مرة 
أخ�رى في وحش�ية عقابًا لها على م�ا قالته، وخفق قلب )س�يف( بقوة وهو 
ينظر إليها وهي تس�تنجد به ثم عادت تصرخ متألمة ثانية فعاد هو يصرخ في 

)دياب(:
- قلتلك خلاااااااص.. كفايه..

صرخ معه )رامز( أيضًا في غضب:
- سيبها يا حيواااااان.. وخلاص هنسيبك.. هنسيبك..

صرخ )دياب( فيهما في غضب وشراسة:
- ابعد أنت وهو من سكتي.. 

تراجع الاثنان للخلف لكن ببطء في حذر، وتوقف هو عن الضغط على 
ج�رح )رحمة( التي كانت بالكاد تس�تطيع أن تلتقط انفاس�ها وهي تتأوه من 

شدة الالم وزاغت عيناها، ونظر إليها )سيف( في قلق وخوف..
لكن وهو يتمنى أن تفقد وعيها..

لأول مرة يتمنى )س�يف( ذلك كي لا يس�تطيع )دياب( أن يأخذها رهينة 
معه ويضطر أن يتركها..

فيستطيع هو أن ينفرد به.. وينتقم منه.. 
■ ■ ■

ل�م يك�د )دياب( يش�عر أن )رحمة( قد تفق�د وعيها ف�ي أى لحظة حتى 
جذبها من شعرها بقوة ليجبرها على الوقوف امامه محاوطًا وسطها بذراعه 
كي تكون يده قريبة من جرحها ويستطيع أن يهدد )سيف( و)رامز( بايلامها، 

ووضع الطبنجة في رأسها بيده الاخرى وهو يصرخ في غضب:

- ابعدوا من ادامي.. 
ابتع�د الاثنان من امامه على الرغم منهم�ا وكل منهما قلبه ينزف المًا مع 
ال�م )رحم�ة( والقلق عليه�ا يمًال عينيهم�ا ممزوجًا بغضبهم�ا نحو )دياب( 
الذي دفعها امامه دفعًا بالقوة وهي بالكاد تستطيع الوقوف على قدميها وهي 
ممس�كة بجانبها من ش�دة الالم، لكنه اجبرها على الس�ير امامه حتى وصل 

بالقرب من الباب وهو ينظر اليهما في حذر ثم قال محذرًا:
- لو لقيت حد فيكم ورايا.. أنا هشرب من دمها.. 

ضاقت عينا )سيف( وهو يقول في وعيد ليس له مثيل:
- أنا اللي هشرب من دمك يا )دباح(.. 

ابتس�م )دياب( في شراس�ة وهو يضع اصابعه المليئة بدمائها في فمه في 
برود ليثيرغيظهما ويهددهما بما سيفعل فعلا..

فنظ�ر إليه )رامز( في غضب وكراهية، بينما نظر )س�يف( إليه س�ريعا ثم 
نظ�ر إلى )رحم�ة( التي نظرت إليه نظرة ما فهمها جيدًا وعلم منها ماذا تنوى 

أن تفعل..
فبادلها تلك النظرة وكأنه يعطيها الاشارة..

وف�ي حركة مفاجئ�ة تحاملت )رحم�ة( على الامها واس�تجمعت قوتها 
كلها لتمس�ك بس�رعة معصم يد )دياب( الممسكة بالسلاح وترفعها لاعلى 

وهي تلتف وتضربه بكوعها في صدغه مع صوت انطلاق الرصاصة..
كانت مخاطرة كبيرة منها اذ أنها فعلت ذلك وهي ليست بكامل قواها وما 
إن رفع�ت يده لاعلى حتى ضغط على الزناد وانطلقت الرصاصة في الهواء 
وكان من الممكن أن تصيب رأس�ها، وعلى الرغم من مباغتتها له وهجومها 
المفاج�ىء إلا أن�ه لم يفلت السالح من يده و رد ضربته�ا بركلة قوية دفعها 
بها بعيدًا عنه وتعمد أن تكون في جانبها مكان جرحها وهو يخفض سلاحه 

نحوها في نفس اللحظة التي انقض )سيف( عليه.. 

الانقضاضة التي كان ينتظرها منذ زمن.. بفارغ الصبر 
■ ■ ■

»)راااااامز(...«.
صرخ )س�يف( في )رامز( ليتحرك بس�رعة ويمسك باخته وهو في نفس 
اللحظ�ة ينقض على )دياب( ممس�كا ي�ده التي بها الطبنج�ة ورفعها لاعلى 
بس�رعة بعيدًا عن )رحمة( التي اختلط صوت اهاتها بصوت )س�يف( وهي 

تسقط بين ذراعي اخيها الذي اسرع يلتقطها ويجذبها بعيدًا عن المعركة..
معركة )سيف( و)الدباح(.. 

في س�رعة خاطفة لوى )س�يف( س�اعد ومعصم )دياب( ف�ي حركة من 
حركات فنون القتال التي تس�مى »التجريد من السلاح« ليجبره على اسقاط 
السالح م�ن يده عل�ى الارض قبل أن يه�وى بقبضته بكل م�ا اوتى من قوة 
على وجهه ليهش�م فكه تهش�يمًا حتى زاغت عين�اه ودارت في مكانهما، ثم 
انهال باللكمات عل�ى وجهه وجانبيه وضلوعه وكأنه يتعمد ايلامه في نفس 

المكان كما فعل بـ )رحمة(..
 احاط )رامز( اخته بين ذراعيه ثم حملها وابتعد بها لينزلها على الارض 
جانبً�ا وخلع قميصه وق�ام بتطبيقه حتى صنع منه كتل�ة من القماش ووضعه 

على جانبها في رفق بعد أن تفقد جرحها وهو يقول في قلق:
- جرحك سطحى بس بينزف جامد من اللي عمله القذر ده.. 

نظ�رت إليه في وهن وضعف وه�ي تتألم كثيرًا فأحاط كتفيها بذراعه في 
حنان وامسك بيدها ووضعها فوق قميصه برفق شديد مكان يده ليتمكن هو 

من اخراج هاتفه والاتصال بالاسعاف..
حاول )دياب( أن يرد الضرب لـ )س�يف( لكن غضب )سيف( لم يعطه 

الفرصة..
فتلك هي اللحظة التي كان يريدها لينتقم فيها بيده للجميع.. 

وبالفعل نال هذه الفرصة واطبق عليه بيديه وانهال عليه باللكمات القوية 
والمؤلمة الموجعة..

في وجهه.. وجسده.. 
ولم يتركه حتى جعل الدماء تنزف من كل مكان في وجهه..

حتى أسقطه على الارض بين قدميه..
■ ■ ■

قام )س�يف( بجذب )دياب( من ش�عر رأسه بالقوة إلى الطاولة التي كان 
يضع عليها )رحمة( متجاهًال اهاته والامه، ثم هوى على وجهه بصفعة قوية 

حتى القى به فوق الطاولة مكانها..
 اطب�ق )س�يف( باصاب�ع قبضت�ه عل�ى عنق )الدب�اح( كمخال�ب الصقر 
وضغ�ط عليها حتى اصابه بالاختناق وهو ينظر إلى عينيه في غضب وتوعد 

 : قائًال
- قلتلك لو فكرت بس..همحيك من على وش الدنيا.. 

امسك )دياب( بمعصم يد )سيف( بيديه الاثنتين محاوًال التخلص منها 
وه�و ي�كاد يموت من الاختناق لكن لم يس�تطع بس�بب قوة قبضة )س�يف( 

واحكامه لتلك المسكة بطريقة معينة وهو ينظر إلى عينيه في برود متابعًا:
- قلتلك هشرب من دمك يا )دباح(..

وظل )سيف( يضغط.. ويضغط.. 
حتى كاد أن يسحق حنجرة )دياب( بقبضته..

وهو ينظر في كراهية إلى وجهه الاجرامي القبيح.. 
وفجأة راى امامه وجه )ابتسام(..و)حازم(.. و)رحمة(.. و)ملك(.. 

ولم تكد صورة وجه )ملك( تمر من امامه..
حتى تذكر الفيديو.. 

ورأى امام عينيه رجال )دياب( وهم يغتصبونها في وحشية وشراسة..
كالكلاب الضالة والحيوانات المفترسة المتوحشة.. 

ورأى )دي�اب( وه�و يلكمها ويضرب رأس�ها في الارض بال رحمة أو 
شفقة..

عندئذ لم يس�تطع )س�يف( أن يتمالك نفس�ه وضغط بقبضت�ه على عنقه 
بكل قوته..

حتى زاغت عينا )الدباح( تمامًا.. وفقد القدرة على التنفس..
■ ■ ■

كاد )س�يف( أن يس�حق حنجرة )دياب( لولا تدخ�ل )رامز( في اللحظة 
الاخيرة..

اذ فوج�ىء بي�د )رام�ز( تمس�ك بمعصمه بق�وة وهو يق�ول ل�ه ناهيًا في 
صرامة:

- لا يا )سيف(.. لأ.. أنت عارف لو مسكته في ايدي مش هسيبه حى.. 
لكن لأ.. 

نظر )سيف( إليه في صمت..
وبعد لحظات.. ترك عنق )الدباح( من قبضته..

قبل أن يقضي على حياته بيده..
امس�ك )دي�اب( عنقه بيدي�ه وانتفض جس�ده بقوة وهو يستنش�ق الهواء 
بسرعة واخذ يسعل كلما تنفس والاثنان واقفان امامه يراقبانه في صمت ثم 

ربت )رامز( على كتف )سيف( وهو يقول:
- أنت كده عملت كل حاجة واكتر يا )سيف(.. 

ظل )س�يف( ينظر إلى )دياب( صامتًا ثم نظر نحو )رحمة( التي تأوهت 
في الم وهي تحاول الوقوف ممسكة بجانبها فقال )رامز( في صوت خافت:

- خليك مع )رحمة( وسيبلى الحيوان ده..
ف�ي تلك الاثناء كان )دياب( يس�تجمع قواه وهو م�ازال يصطنع امامهم 
حالة الاختناق والسعال وهو يمد يده ويرفع بنطلونه عن ساقه في بطء حيث 
كان معلقً�ا فيها جراب به خنجر رفيع كبير، وضع يده على الخنجر وس�حبه 

في بطء شديد من دون أن يراه أحد..
وفي نفس اللحظة ذهب )سيف( وانحنى يلتقط طبنجته وطبنجة )رامز( 

من الارض ولم يره )دياب( وهو يفعل ذلك..
القى )س�يف( الطبنجة إل�ى )رامز( في الهواء وهو ينادي�ه كي يلتقطها.. 

و..
»حاسب يا )رامز(«.

صرخت )رحمة( بذلك عندما شاهدت )دياب( يهب من خلفه والخنجر 
ف�ي يده وفي عينيه الغدر فظن�ت أنه ينوى الغدر بـ )رامز( الذي التفت نحوه 
بس�رعة لكن )دياب( ركل�ه بقوة في ص�دره بقدميه ليدفعه بعي�دًا من امامه، 
وقف�ز من فوق الطاولة مندفعًا نحو )س�يف( بكل ما يحم�ل بداخله من غل 

وكراهية رافعًا الخنجر إلى اعلى وهو يصرخ في جنون:
- مش هتشنق قبل ما اخد عمرك في ايدي.. 

وقطع صراخه الجنون�ى صوت طلقة النارالتى رجت المكان واخترقت 
صدره..

تسمر )دياب( في مكانه وانحنى ممسكًا صدره في الم حيث الدماء التي 
تفجرت من مكان الرصاصة ثم رفع رأسه امامه في ذهول نحو التي اطلقت 

عليه الرصاص..
نحو )رحمة(..

كانت )رحمة( قد وقفت لتحضر سالحها الذي اس�قطه )سيف( من يد 
)دي�اب( في بداية قتالهما معًا وقب�ل أن تعتدل في مكانها رأت )دياب( وهو 

يهجم على )رامز( ثائرًا ويندفع نحو )سيف( الذي بالتالى وجه سلاحه نحو 
)دياب( في برود وكاد أن يطلق عليه لولا أن سبقته هي بطلقتها.. 

وف�ي نفس الوقت كان )رامز( يصوب طبنجته التي التقطها من )س�يف( 
نح�و )دي�اب( قبل أن يدفع�ه ذلك الاخير م�ن طريقه كي ينال من )س�يف( 

ويشفي غليله منه..
نظر )الدباح( إلى )رحمة( في كراهية شديدة..

ثم نظر في غل إلى )سيف( الذي ظل مصوبًا سلاحه نحوه بيد واحدة في 
برود وهو يراه يمسك صدره متألمًا حتى سقط على ركبتيه على الرغم منه..

س�قط )الدباح( وهومازال مطبقًا على الخنجر في يده وتكاد عيناه تقطر 
دمًا من شدة الاحمرار والكراهية والغل المطل منهما..

نظرت إليه )رحمة( وعيناها مغرورقتان بالدموع وهي ممس�كة بجرحها 
بيد وبسلاحها بيدها الاخرى..

وانزل )رامز( سالحه واقترب من )دياب( من الخلف وراقبه في صمت 
بينما انزل )سيف( سلاحه في هدوء عندما شاهده يسقط على الارض ساكنًا..

■ ■ ■

دخ�ل النقي�ب )عم�اد( والقوة التي معه واخ�ذ ينقل بص�ره بينهم الثلاثة 
واح�دًا تلو الآخر وقد ادرك م�ن وجوههم ومن المكان المحطم حولهم أنه 
قد فاته الكثير ثم اقترب من )دياب( ونظر إليه في صمت وتفقده في اهتمام 

ثم اشار إلى )رامز( و)سيف( بيده أنه قد انتهى..
»يعن�ي مكنت�ش ع�ارف توصل ب�درى ش�وية.. لازم البولي�س يجي في 

الآخر زى الافلام!!«.
قال )رامز( ذلك لـ )عماد( متهكمًا الذي اعتدل واقفًا وهو يقول مستنكرًا:

- امال انتم ايه!!.. ما انتم بوليس وماشاء الله قمتم بالواجب وزيادة..

وقف )سيف( ينظر إلى )دياب( وهو يفكر شاردًا حتى اقترب منه )رامز( 
وربت على كتفه في حنان ورفق متمتًا:

- خلاص يا )سيف(.. انسى.. 
لم تعد )رحمة( قادرة على أن تتحمل اكثر فسقطت على ركبتيها منهارة 
من الاره�اق والنزيف والالم، عندئذ نظر )س�يف( إليها والى )رامز( الذي 
اسرع نحوها وانحنى يحملها على ذراعيه وهو يصرخ في )عماد( أن يحضر 

الاسعاف بسرعة..
امس�ك )عماد( جهازه واس�تعجل وصول الاس�عاف ثم ذه�ب ليفهم من 
)س�يف( بعض النقاط ويتحدث معه في القضية، فأش�ار له )س�يف( بالتوقف 
ثم طلب منه أن يتولى هو الأمر كله وأن ينسى وجوده في المكان، واشار نحو 
)رامز( و)رحمة( وهو يخبره أنه مشغول الآن وعليه أن يتولى هو الأمر بدونه..
نظ�رت )رحمة( إلى )س�يف( بطرف عينيها ثم نظ�رت إلى )رامز( وهي 

على ذراعيه قائلة:
- أكيد مش طايقنى مش كده؟!!..

نظر إليها )رامز( في صمت وكاد أن يقول شيئًا حتى شاهد )سيف( قادمًا 
نحوهما بعد أن س�مع جملتها الاخيرة، فظل صامتًا والتفتت هي ناظرة إلى 

)سيف( بعينيها المرهقتين..
ووق�ف ه�و امامها ينظر إل�ى حالتها الت�ي يرثى لها وه�ي محمولة على 
ذراعي )رامز(، ممسكة جانبها بيد، وتلف ذراعها الاخرى حول عنق اخيها، 

ووجهها شاحب، وعيناها متعبتان، والدماء اغرقت ملابسها..
»فكريني اول حاجة اعملها بعد ما نتجوز.. اكسرلك دماغك دي«.

قال )سيف( ذلك وهو ينظر إليها في لوم وحنان في نفس الوقت، فنظرت 
هي إليه في حرج واغرورقت عينيها بالدموع بينما قال )رامز( مبتسمًا:

- طب استلم بقى يا وحش الامانة بتاعتك.. وكسر اللي تكسره براحتك 

اقترب منه )س�يف( واخذها على ذراعيه وضمها إليه في حنان وتعلقت 
هي بذراعيها حول عنقه واخذت تبكى في حرارة قائلة:

- سامحنى يا )سيف(.. سامحنى مقدرتش.. 
نظر إليها )رامز( في اشفاق ثم تركهما وذهب إلى )عماد(..
تنهد )سيف( في عمق وهمس في اذنها في حنان واشفاق:

- عارف.. حسيت بيكي لما شفت الفيديو.. كنت عايز اطلع روحه في ايدي.. 
اخ�ذت تبك�ى اكثر عندما ذك�ر الفيديو وتذكرت ما في�ه فضمها إليه اكثر 

واكثر وهو يهمس في حنان:
- كفاية يا )رحمة(.. انسي كل اللي حصل.. المهم دلوقت بنتنا.. 
نظرت إليه بعينيها الدامعتين قائلة: »عايزة اروحلها يا )سيف(..« 

اوما برأسه ايجابًا وهو يخرج بها من الفيلا متمتًا:
- حاضر.. بس نعالجك الاول.. 

وتوجه بها نحو س�يارة الاس�عاف وه�و يقول مداعبً�ا ليخرجها من هذه 
الحالة كما اعتاد أن يفعل معها:

- بس ايه الخريطة اللي عملتيها في وشه دي!!.. كاراتيه ده ولا تايكوندو؟!!
توقفت عن البكاء وابتسمت على الرغم منها قائلة: »كله«.

: »كله!! دخلتيه الخلاط يعني.. امه دعياله ماشاء الله»  ضحك قائًال
ضحكت )رحمة( على الرغم منها وهي تقول:

- أنت عمرك ما هتتغير ابدًا.. هتفضل تقلب الجد لضحك وهزار 
نظر إليها وهو يقول مبتسمًا:

- وانتِ عمرك ما هتسمعي الكلام.. هتفضلى واجعه قلبى طول عمري.. 
يا كل عُمــــــري.. 

■ ■ ■

)99(

)العـــــائلة(
»بـعــد مـــرور شـــهـــرين«

م�ع اول ايام ش�هر رمضان المبارك، اجتمع اف�راد العائلة والاصدقاء في 
حديقة )بيت القاضي(..

عائل�ة المستش�ار )فريد القاض�ي(، واس�رة الدكتور )راش�د(، والنقيب 
)شرين( ووالدها السفير و)ابتسام(..

)ابتس�ام( التي عادت تعيش مع اسرة المستش�ار بعد أن انتهت مشكلتها 
وانته�ى معه�ا الماض�ى المؤلم كله، وع�ادت إلى حياته�ا الطبيعية، لم يكن 
م�ن الس�هل أن يحدث ذل�ك لولا أنها اتخ�ذت القرار الصحي�ح في الوقت 
المناس�ب وبمس�اعدة )رحمة( واسرتها لها انقذت نفس�ها من الوحل الذي 
اسقطت نفسها فيه باخطائها التي بدأت صغيرة وتراكمت حتى تحولت إلى 

مصائب كبيرة تكاد تكون نجت منها باعجوبة..
حول مائدة الافطار الكبيرة وقفت )ابتس�ام( تس�اعد السيدة )هويدا( في 

اعداد المائدة ومعهما )جيهان(..
)جيهان( التي تعلمت من الدرس القاس�ي الذي تعرضت له هي وابنتها 
)س�ارة( أن عليه�ا أن تضع نفس�ها موضع غيره�ا قبل أن تحك�م أو تقرر أو 
تب�دي رأيًا كي تش�عر بالاخرين وكي تس�تطيع أن تدافع بالع�دل عن حقوق 
المظلومي�ن والابرياء وحتى المذنبين الذي�ن ارتكبوا اخطاءً واذنبوا لكن لم 

يفقدوا انسانيتهم ويستحقون فرصة أخرى في الحياة..

اما )س�ارة( فقد اس�تغرق اعتذارها لـ خطيبها )رامز( وقتًا ليس بالقصير 
بعد أن كذبت عليه تلك الكذبة الصغيرة التي كادت أن تودي بها إلى الهاوية 
وتقض�ي عليه�ا وعليه لو أنه اصابها مكروه وضاع�ت منه وهو لا يقدر على 

الحياة بدونها..
وهاه�ي الآن متعلقة ف�ي ذراعه وهي تنظر إليه في حب وهو يتحدث مع 
امه�ا )جيهان( التي تغيرت معه تمامًا وغي�رت نظرتها إليه واصبحت تعتمد 
عليه في كل ش�يء اكثر من ابنتها في غياب ووجود زوجها الدكتور )راش�د( 

وكأنه اصبح لديها ابن آخر أو اخ اصغر..
ام�ا )رامز( نفس�ه، فق�د تعلم الدرس جي�دًا من هذه التجرب�ة ومن قضية 
اخته )رحمة( وابنتها )ملك( أيضًا أن العصبية الزائدة وردود الافعال العنيفة 
المندفع�ة قد تخيف الكثيرين منه وقد تدفع الاخرين إلى اخفاء اش�ياء كثيرة 
عن�ه، فتعلم أن يتصرف بحكمة وان ضبط النفس مطلوب في الحياة كما هو 
مطل�وب في عمل�ه، وتعلم من والده أن فاقد الش�يء لا يعطيه ولا يمكن أن 
يطبق القانون على غيره وهو لا يستطيع أن يطبقه على نفسه ومن المستحيل 

أن يطالب الآخرين باحترام القانون إن لم يحترمه قبلهم.. 
وف�ي الجانب الآخر من الحديقة كانت تقف )ش�رين( متطلعة باعجاب 
إلى عيني خطيبها وهو يتحدث معها عن القضايا والصراعات وهي تس�تمع 
إلي�ه مس�تمتعة ومحتوية يديه بي�ن كفيها وتتأمله حامدة الله أن�ه قد انقذه من 
الم�وت من اجلها اوًال ومن أجل اس�رته ثانيًا، ب�ل ومن أجل وطنه الذي في 

حاجة إلى كل الشرفاء امثاله.. 
فق�د نجى )ح�ازم( ب�ارادة وفضل الل�ه س�بحانه وتعالى وبدعاء اس�رته 
وزملائ�ه واصدقائ�ه له، وكان اول ما فعله بعد أن ش�في واس�تعاد صحته أن 
خطب )ش�رين( من والدها، ثم اس�تأنف مش�واره ومعركت�ه ضد )عصمت 
العلايل�ي( وش�ركائه الذي�ن اصبحوا عل�ى المحك الآن بس�بب ق�وة ارادة 

)حازم( وشجاعته وعودته لمواجهتهم بنفس القوة والاصرار..

ب�ل واق�وى بعد أن فج�ر الاعلامي )كريم الن�ادي( قضيته ف�ي البرنامج 
الخاص به واشار باصابع الاتهام في قضية محاولة الاغتيال إلى )العلايلي(، 
فأصب�ح م�ن الصعب على )العلايل�ى( أن يكرر المحاولة وهو المش�تبه فيه 
الاول ام�ام ال�راى الع�ام الآن، ام�ام الراى الع�ام فقط لكن ام�ام القانون لم 

يستطع أحد أن يوجه إليه أي اتهام وذلك بسبب محاميه )مجدي غانم(.. 
)مج�دي( الذي دفع ثمن فس�اده وتلاعبه بالقان�ون وثغراته ودفاعه عن 
القتل�ة والمغتصبين، دفع الثمن غاليًا عندما رس�م القدر على جبينه العقاب 
الذي يجعل منه عبرة لمن يعتبر، فليس هناك اقسى من أن تغتصب ابنته على 
يد واحد من المجرمين الذين دافع عنهم وتسترعليهم، بل وشارك معهم في 

جرائمهم..
وها هو الآن في السجن بعد أن حُكم عليه بالاشغال الشاقة المؤبدة بعد 
أن قت�ل مغتصب ابنته بيديه ليش�فى غليله منه لانه يعلم جي�دًا أن القانون لم 
يكن س�يحكم باعدامه لحداثة س�نه اذ لم يبلغ الثمانية عش�ر عامًا بعد، وقتله 
أيضًا ليمحي اثار تورطه مع تلك المجموعة كلها وبعد انتهاء حياة عناصرها 
الاجرامي�ة واح�دًا تلو الآخر، لم يس�تطع أح�د أن يثبت تورط�ه في محاولة 
اغتي�ال )ح�ازم القاض�ي( وبالتال�ى ل�م يس�تطع أح�د ان يثب�ت التهمة على 
)العلايل�ي( أيضًا الذي تس�تر علي�ه )مجدي( مقابل مبلغ ضخ�م تم اضافته 

إلى حسابه في البنك فور القبض عليه مقابل سكوته للأبد..
وعلى الرغم من كل ذلك اقس�م )حازم( أنه لن يترك )العلايلى( وامثاله 
وس�يكمل طريق�ه حت�ى النهاي�ة ول�ن يتراج�ع حتى يقت�ص م�ن كل هؤلاء 
المفس�دين ويحقق العدالة بالقانون كما علمه عمه واستاذه المستشار )فريد 

القاضي( 
المستش�ار )فري�د( كان يجلس في جانب الحديقة مع الدكتور )راش�د( 
وسعادة الس�فير والد )شرين(، محتضنًا بين ذراعيه )ملك( حفيدته من ابنته 

العنيدة )رحمة( وابن اخيه الش�هيد البطل الحاضر الغائب دائمًا.. رائد طيار 
)عاصم القاضي(..

الحفيدة الصغيرة )ملك(.. 
الطفل�ة التي قاس�ت وعانت وهي تتعرض لابش�ع تجربة قد يتعرض لها 
انس�ان، تعرضت لها وهي طفلة وبعد أن كانت على مش�ارف الموت نجت 

بمعجزة الهيه ونجاها الله من الموت واعادها إلى امها.. 
)رحمة القاضي(..

الم�راة القوي�ة، صاحب�ة المب�ادىء والمث�ل، الباحث�ة دائمً�ا ع�ن الح�ق 
والعدالة..

والت�ي كادت أن تفق�د الايم�ان بكل ش�يء في لحظة ضع�ف غلبها فيها 
الغض�ب وغلي�ل الانتق�ام، لكن تمس�ك اس�رتها بالوقوف معه�ا واحاطتها 
واحتواءها وعدم استسلامهم امام اصرارها على المضي في الطريق وحدها 

اوقفها واعادها إلى رشدها في الوقت المناسب..
ولم تكن اس�رتها قادرة على فعل ذل�ك من دون وجود ملاكها الحارس 
الذي يرى الجميع فيه المثال الحقيقي للحب الصادق والشهامة والرجولة.. 

)سيف الجويني(..
 الذي اثبتت الايام أن ثقة الشهيد )عاصم( فيه كانت في محلها.. 

وأن حبه لـ )ملك( يفوق حب ابيها لها.. 
اما حبه لأمها.. حبيبة عمره كله )رحمة(.. 

فهو ما لا يجد الانسان كلمات لوصفه.. 
فقد فاق حدود الحب والعشق والغرام..

لا أحد يعرف له مسمى سوى ارتباط اسميهما معًا في قصة واحدة..
)روميو وجوليت(.. )قيس وليلى(.. و..

)سيف و رحمة(.. 
■ ■ ■

»هم راحوا فين؟!!«.
ق�ال )حازم( ذلك في تس�اؤل وهو ينظر حوله في اهتمام فأش�ار )رامز( 

إلى الاعلى نحو سطح البيت وهو يقول: »فوق..« 
قال )حازم( في تعجب:

- بيعملوا ايه فوق دلوقتي؟!!.. خلاص الادان فاضل عليه دقايق!!
قال )رامز( مبتسمًا: »)رحمة( عايزة تشوف الغروب من فوق مع صوت 

الادان من )الحسين(.. ومستر )بودى جارد( طلع وراها طبعًا«.
نظرت )هويدا( إلى اعلى نحو قمة المنزل وهي تقول متمنية:

- ربنا يسعدهم يارب.. ويحفظك يا )سيف( يابنى.. 
ربتت )جيهان( على كتفها في حنان قائلة:

- )رحمة( تستاهل كل خير.. و)سيف( كمان يستاهلها..
ابتسمت )هويدا( بينما نظرت )ابتسام( إلى الاعلى قائلة في شرود:

- ربنا يباركلهم يارب.. لولاهم كان زماني..
قاطعتها )هويدا( قائلة: 

- شششش�ش.. متجبيش الس�يرة دي تانى يا )ابتسام(.. انسي كل حاجة 
وابتدي صفحة جديدة من حياتك.. من غير ما تفكرى في أي حاجة فاتت.. 

اقتربت منها )جيهان( قائلة: 
- على فكرة يا )ابتس�ام(.. أنا اتفقت مع اس�تاذة )هوي�دا( انك من بكره 
هتنزل�ى المكت�ب عن�دى أو المستش�فى عن�د )راش�د( تتعلمى ش�غل بجد 

ينفعك.. وانتِ اختارى المكان اللي يعجبك..

نظرت إليها )ابتسام( في امتنان قائلة: »متشكرة قوى يا دكتورة«.
ونظرت إلى )هويدا( والدموع في عينيها قائلة:

- متشكرة يا استاذة.. ربنا ما يحرمنى منكم 
ربتت )هويدا( على وجهها في حنان قائلة:

- بلاش الدموع دي ويالا عشان نكمل تجهيز السفرة.. 
قالت )سارة( ضاحكة وهي تشير للسطح:

- طب لو الادان ادن.. هنفطر ولا هنستناهم اما يشوفوا الغروب؟!!
: جلس )رامز( امام المائدة وهو ينظر إليها قائًال

- أنا عن نفس�ي مش هس�تنى حد.. أنا راجل داخل على جواز ومحتاج 
صحتى الايام الجاية..

شعرت )سارة( بالخجل الش�ديد فأسرعت بعيدًا بينما لكزه )حازم( في 
كتفه وهو يقول معاتبًا في صوت منخفض:

- ما تحترم نفسك شوية.. ابوها وابوك قاعدين..
التفت )رامز( إليه وهو يضحك مستنكرًا:

- وهو احنا هنعمل حاجة حرام!!.. كله بشرع الله يا اخ )حازم( 
 : اشار )حازم( نحو )سارة( قائًال

- طب اتلم وقوم هات خطيبتك وخليك مؤدب شوية..
وقف )رامز( وهو يقول: »حاضر يا معالي المستشار«.

 : ثم اقترب منه وهمس في اذنه قائًال
- ب�س على فكرة.. أنت كم�ان فرحك قريب.. والادب والجواز دونت 

ميكس يا عريس.. وخاصة في شهر العسل معاليك..
دفعه )حازم( من كتفه وتركه وذهب وهو يقول في ضجر وحرج:

- طب اوعا.. اوعا بقلة ادبك دي..

ضح�ك )رامز( وهو يراقب الخجل الذي ارتس�م على وجه ابن عمه ثم 
 : لحق بـ )سارة( قائًال

- )سوووو( حبيبى.. ماتيجي نشوف الغروب احنا كمان.. 
نظرت )ملك( إلى جدها المستشار وهي تقول مبتسمة: 

- جدو يا جدو..
احاطها بذراعيه وضمها إليه وهو يقول: 

- نعم يا نور عين جدو؟.. 
همست في اذنه قائلة في خبث: 

- ماتيجي أنا وانت نعمل كبسة على بابى ومامى وهم فوق عشان ينزلوا 
يفطروا معانا؟

 : ضحك المستشار قائًال
- لا حبيبتى الكبس�ات دي تخصص خالك )رامز(.. خديه معاكي.. أنا 

لو طلعت السلم ده هتضطروا تطلعوا أنتم تفطروا معايا فوق.. 
ضحكت معه في مرح ثم همس هو في اذنها: 

- اقولك حاجة حلوة.. هم لو منزلوش ساعة الادان.. احنا نطلع نكبس 
عليهم كلنا سوا.. ايه رايك؟!! 

غمزت له بعينها قائلة في مرح: »اوكيه يا جدو«.
وعادت تنظر إلى الاعلى حيث يوجد أبواها اللذان لولا اس�تماتتهما في 

الدفاع عنها وحمايتها 
ماكانت نجت من براثن الذئاب الذين اقتصت منهم عدالة السماء..

على يد فرسان عدالة الارض..
■ ■ ■

)100(

)سيـــف رحمـــة(

كان�ت فوق قم�ة )بيت القاضي( المطلة على مس�جد )الحس�ين( تنتظر 
س�ماع اذان المغرب مع غروب الش�مس، وكانت تمس�ك حج�رًا في يدها 

وتحفر بعض السطور على الحائط.. 
»ليس من العدالة أن نطالب بحق الانسان والرحمة
لمن تجرد من الانسانية وماتت في قلبه الرحمـة«.

لم تشعر بقدومه ووقوفه خلفها حتى سمعت صوته وهو يقرأ السطور التي 
كتبتها فابتسمت دون النظر إليه وسمعته يصفق لها وهو يقول في اعجاب:

- امضاء.. فارسة العدالة.. )رحمة القاضي(.. برافووو..
قالت دون أن تنظر خلفها: »بقالك قد ايه هنا؟!!«.

ش�عرت به يقترب منها ويحيطها بذراعيه م�ن الخلف ويضمها إليه وهو 
يهمس في اذنها:

- من أول ما بدأتي في أول سطر..
اراحت رأسها على كتفه ونظرت إليه قائلة: 

- أنت مش هتبطل تمشي ورايا كده!! 
هز رأسه نافيًا وهو ينظر إلى عينيها في حب هامسًا:

- لأ.. عشان مفيش انسان يسيب روحه تمشي بعيد عنه.. وانتِ روحي..
ابتس�مت تلك الابتس�امة الجذابة الس�احرة التي تخلب عقله وهي تنظر 

إلى عينيه هامسة:
- وانت كياني اللي ساكنة جوااااه.. لو خرجت منه اضيع.. 

اث�رت فيه كلماتها كثيرًا فضمها إليه بين ذراعيه أكثر ونظر إلى عينيها في 
عمق هامسًا:

- وانا عمرى ما هسمحلك تخرجى منه ابدًا.. 
ظل الاثنان ينظران لبعضهما حتى تذكرا معًا..

اجمل اللحظات التي عاشاها طوال تلك السنوات معًا..
واصعب المواقف التي مرا بها معًا.. 

واجتازاها معًا.. 
لأنهما معًا..

وتذكرا تلك اللحظة التي لا تنسى.. 
عندما قامت )ملك( بوضع خاتمى الزواج في اصبعيهما بنفسها..

كي يحمل كل منهما في يده اسم الآخر..
كما هو محفور بحروف من العشق في قلبيهما.. 

اللذين تعالت خفقاتهما وامتزجت حتى اصبحت واحدة..
كما امتزج غروب الشمس الساحر بارتفاع صوت المؤذن الرخيم..

وهو يؤذن للمغرب من فوق مئذنة )الحسين(..
حيث المكان الذي عُـقد فيه قرانهمـــا.. 

ليجمعهما بيت واحــد معـًـــــــــا..
كما عاشا دائمـًـا معـًــــــــــا..

بـروح واحـــــــــــــــدة.. 
وقلــب واحــــــــــد.. 

قوته من سيــف.. 
وعدالته من.. 

رحمـــة..
■ ■ ■

كلمـــة..

ليس من العدالـــة أن نطالب بحق الانسان والرحمـة

لمن تجرد من الانسانية وماتت في قلبه الرحمــــة

ميســون ســــرور

شكـــر خاص إلى..

عائلتى الجميلة وامى الحبيبة واخوتي

اصدقائي وقراء مؤلفاتي ومدونتي 

وكل من وقف بجانبي وآمن بي ودعم موهبتي الفنية والادبية 

■ ■ ■

د. �ســـرور محمـد �ســـرور

 والدي العزيز للمجهود الذي بذله في المراجعة والتدقيق اللغوي
 لهذا العمل والوقت الذي كرسه لمراجعته كلمة كلمة

تقديرًا منه لقيمة الرواية وهدفها 

■ ■ ■

النقيب م�صطفـى �أحمـد خفاجى 

الصديق العزيز جدًا للمجهود الذي بذله في مراجعة هذا العمل

والوقت الذي كرسه من أجل التدقيق في تفاصيله الشرطية والقانونية 

تقديرًا منه لقيمة الرواية وأهمية هدفها 

■ ■ ■

المقدم �أيمن رجب 

الم�ست�شار رامي من�صور

النقيب محمد البي�سي

المحامي د. �أيمن رابح 

الفنان والمنتج م�صطفى �سرور

الا�ستاذة يمنى �صقر - الا�ستاذة يا�سمين كارم

لاأ�ستاذة نهى عثمان

الا�ستاذ محمد عبد المنعم 

و دار �سما للن�شر والتوزيع 

الكاتبــــة..

• حاصلة على ليس�انس لغات وترجمة إس�باني \ إنجليزي وش�هادة الكلية 	
البريطانية الموسيقية في نظريات الموسيقى والجيتار.

• روائي�ة وش�اعرة وكاتب�ة س�يناريو إل�ى جان�ب عمله�ا كملحنة ومدرس�ة 	
موسيقى في مدرسة دولية.

■ ■ ■

)أعمالهـــــا الأدبيــــة والفنيــــة( 
• مسرحيــة »شهــــداء العـرب« عام 2001	
• مجموعة روايات وقصص لحظة مصيــر 	
• روايـة غيــرت حيــاتى 	
• روايــة رحمــــــــــــــة	

)والعمــــل القـــــادم( 
• لحظة مصير 2	

■ ■ ■

للتواصل مع الكاتبـــــة 
maisson_sorour@yahoo.com
facebook.com/Maisoon.Sorour.official
twitter.com/MaisoonSorour
instagram.com/maisoonsorour
facebook.com/Rahmah.Maisoon.Sorour
facebook.com/ghayart.hayate.novel
facebook.com/lahzet.masir.novel

